
 سریزه
کله چې شاته ګورم، پر تېرو څلوېښتو کلونو کې، وینم چې مبارزه مې کړې 
نه سیاست. له ماسره د ارګ په ماڼیو کې هماغه احساس ؤ چې د څرخي پله 

 زندان په پنجرو کې ؤ. 
متاسفانه افغانستان له څلوېښتو کلونو را هیسې له یوه اشغال نه پر بل او له یوه 

 وال په لوري یې مزل کړی. بحران نه پر بل اوښتی او د ز 
البته د انسان د ژوند له لومړنیو پړاوونو تر ننه پورې د تاریخ د یرغلګرو منطق 
او چلن داسې اړخونه درلودلي دي چې ډېر پرې دوکه شوي او یا یې پر 

 خلاف د درېدو توان له لاسه ورکړی. 
« تاریخ د جبر»یو وخت یې موږ ته مرتجع عناصر ویل چې په اصطلاح د 

مو غورځولې چې د بشیت « بې ځایه لاس او پښې»پر وړاندې ولاړ وو او 
ا مانع د بری« نړیوال کارګري انقلاب»د پرمختګ د حرکت مخه ونیسو او د 

 شو. 
او د توطیې پر تیورۍ باوري بللو چې د « پوپولیست»بل وخت یې موږ 

انه قترهګرۍ پر خلاف د آزادۍ او بشي حقونو د علمبردارانو پر صاد»
 مو شک کړی ؤ. « مبارزه

خو زه ځان د هغه اروپایي فولکلوریکې کیسې ماشوم په شان ګڼم چې په 
نډ پاچا برب»کې یې غږ کړی ؤ چې  هوې لویې، حیرانې او دوه زړې غونډی

له دنیاوي او مادي اندېښنو نه فارغ ضمیر، انسان ته خامخا دا فرصت « دی!
 ورکوي چې داسې غږ اوچت کړای شي. 

ونه مخکې یې چې زه د استیضاح لپاره پارلمان ته ور بللی وم د استعمار کل
او د هېواد پر رسنیو یې د نفوذ او له هغو د وسیلې په توګه د کار اخیستلو 
خبره مې وکړه. هغه وخت یو شمېر و نه پوهېدل چې څه مې وویل، ځینو په 

کړه رېکړه و هغه او دغه نومونو تورن کړم او د امریکا په سفارت کې یې پ
نه یم، کله مې چې وغوښتل په افغانستان کې د امریکا « دوست»چې زه یې 

م و مساله مطرح کړ د نویو او منعه شویو وسلو د کارولو او د هغو د بدو اغېز 
سره پر همکارۍ تورن کړم او د بګرام زندان « والو مخالفینووسله»زه یې له 

 تر ټولو په زړه پورې دا چې په لانجه کې د درېدو په پار یې توهین کړم.
هغو کسانو هم دغه کار کاوه چې غازي امان الله خان یې خپل اتل باله او 

 ځړولي وو. ونه به یې په خپلو دفترونو کې راتصویر 
باور مې دی چې که همدغه کسان له انګریزانو سره د افغانانو د لومړۍ 

پر ځای د  جګړې پر مهال اوسېدای دوی به د محمد شاه خان بابکرخېل
 ولي محمد خان لاټي په څنګ کې ولاړ وو. 

ما ته داسې مشورې راکړل شوې چې په لومړي ګام کې د دې کتاب له 
لومړۍ برخې تېر شم چې زما د شخصي ژوند او جهاد دوران پکې رانغښتی 
دی، خو داسې مې ونشو کولای، ځکه چې د جهاد دوره زموږ د هېواد د 

. باید هغه څه مې چې د جهاد د صفونو د یوه تاریخ له مهمو دورو څخه ده
وړوکي سرتېري په توګه پکې لیدلي وو ویلي واي. ځکه خو هغه څوک 
چې د ولسمش کرزي د حکومت د وروستیو کلونو له تودو سیاسي جریاناتو 

 سره لېوالتیا لري کولای شي د کتاب په دویمه برخه کې یې ولولي. 
دلي دي له کمي او زیاتي پرته ېو اور لي اما هڅه کړې هغه څه چې مې لید

یې کټ مټ ولیکم. ښکاره ده چې زه د پېښو د یوې برخې شاهد وم نه د 
ټولو، ځکه خو د پېښو په روایت کې هر ډول نیمګړتیا قصدي نه بلکې ښایي 
زما د ناخبرۍ په سبب وي. په ځینو برخو کې مې ډیالوګونه راوړي دي. له 

ا چې په روایت کې امانت رعایت شي او دې نه مې دوه هدفونه وو: یو د

دوهم دا چې د هغې غونډې فضا پکې انځور کړای شم کوم کار چې په 

 عادي نقل قول سره ممکن نه دی. 
زه د دې کتاب په لیکلو کې د ډېرو دوستانو، د هغوی له جملې څخه د 
حمید ناصري، نذیر احمد سهار او جاوید کوټوال له همکارۍ او مهربانۍ 

 خمن وم چې له ټولو مننه کوم. څخه بر 
په ځانګړې توګه له خپلې خور لیلا خُرم، زوی مې عبدالله او لور مې عایشه 

 جانې څخه مننه چې د دوی له همکارۍ پرته دا کار ناشونی ؤ. 
له ګران دوست محمد زبیر شفیقي څخه چې د پښتو متن په لیکلو کې یې 

 راسره همکاري وکړه مننه کوم. 
 

 درنښت
 عبدالکریم خُرم

 نهېپروان م -کابل
 ۹۳۱۸چنګاښ 

 د ماشومتوب دوره او کورنۍ
 مېنه روانپ سوكاله كورنۍ كې د كابل په په يوه نسبتا   لمريز كال ۹۳۲۹ما په 

كې نړۍ ته سترګې وغړولې، پلار مې دولتي مامور ؤ او هغه مهال چې زه لا 
د ښكار پر مهال يې په يوې پېښې كې خپل ژوند له لاسه وركړ، د  مماشوم و 

 هر سره واده وكړ، ت عبدالغفور خُرم له تره زما پلار له وفات وروسته مې مور
زما او زما د ورور هم تر هغه وروسته هم او مې د پلار له وفات څخه مخكې 

څه  كېاو خويندو د روزنې مسووليت پر غاړه اخيستى ؤ. زه چې په ژوند 
وطندوست او زياركښ سړى ؤ ، له بركته دي، تره مې يو مهربانه لرم د هغه

يې چې  کېخپل شخصي كاروبار  په چې ډېر زر يې دولتي كار پرېښود او
هغه یو وخت د سید احمد ګیلاني او یوه  وكړ. پيل كړى ؤ ښه پرمختګ

ې نمایندګي ی« NCR»لبناني سوداګر سره یو ځای یو شرکت جوړ کړ او د 
ترلاسه کړه او لومړی ځل یې کمپیوټري ماشینونه چې ډېر لوی لوی وو 
افغانستان ته راوړل او لومړی ځل  یې د باولینګ کلپ جوړ کړ دغه شرکت 

او  ېكه څه هم د ده پانګون د ایسکریم ماشینونه هېواد ته وارد کړل. 
مې د سردار داود خان له كودتا ۹۶سوداګري دوه ځله يو ځل د چنګاښ د 

سره او بل ځل د غويي د اوومې له كمونيستي كودتا سره سختې ضربې 
وليدې، خو بيا هم مايوس نه شو. تر دې چې د ډاكتر نجيب د واكمنۍ پر 

او د هغه  زما مش ورور مهال مجبور شو چې كور، كلى او كاروبار هر څه
پرېږدي او له كورنۍ سره له كابله پېښور ته هجرت وكړي. په دې  ته کورنۍ

يادونه کوم، هدف مې تره « پلار»كتاب كې چې تر دې وروسته هر ځاى د 
 هغه څوک چې د وطندوستۍ لومړنی درس يې راښودلی دی. -دی

زانو زياته برخه يې له انګريمور مې د يوه متقي سړي لور وه چې د خپل ژوند 
ر له د پلا سره د خپلواكۍ په جهاد كې د جنوب په جبهه كې تېره كړې وه. 

آباد او د مور له اړخه بابا مې د چك ولسوالۍ د سيد  د وردګو بابامې لوري 
ؤ، چې په كابل كې د پير سيد احمد ګيلاني د پلار نقيب صاحب په دربار 
كې يو له بل سره آشنا شول او وروسته يې دغه پېژندګلوي په خپلوۍ بدله 

 كړه. 
ي د مور له لور  اوي له قوم څخه وه پاس د مې د مشقي اود پلار له لوري نيا 

 وه. ټبرهنيا مې د وردګو د دراني 
څرنګه چې هغه مهال د وردګو په كليو كې د نجونو ښوونځي نه وو، مور مې 

 له ملا عبدالغني اخوندزاده نه سبقونه ويلي دي. کلي د كوډۍدرې د عربانو 
هغه د ژور نظر خاونده او پر ټولنیزو بدلونونو خبره وه. شعري طبعه یې هم 

وده، کله یې چې په کابل کې ژوند پیل کړ د هغه مهال جریدې او درل
اخبارونه به یې مطالعه کول. پر هېواد د شوروي تر یرغل، په تېره زما تر بندي 
کېدو وروسته یې د خپلې  شعري قریحې له مخې د شعر په ویلو پیل وکړ، 

ب وو. اداسې شعرونه چې د مجاهدینو په ستاینو او د یرغلګرو د غندنې په ب
ه تلاشي پرمهال ورسر  د د هغو شعرونو کتابچه یې د خاد غړیو زموږ د کور

یووړه. د هجرت پرمهال یې هغه شعرونه چې په یاد پاتې وو له سره ولیکل 
 په نوم په وړوکې ټولګه کې چاپ او خپاره شوي دي.« کړاو»چې اوس د 

پلې وه له خچې په وردګو كې زيږېدلې  ملالۍ سلیمي رمور مې زما مشه خو 
خور مې  ي،يغېږې بېله كړه او كابل ته يې واستوله چې دلته ښوونځى ووا

ې ي پوهنځیردانو څخه وه د كابل د طب سې له ممتازو شاګېچې د ملالۍ ل
 هلته په كدر كې شامله شوه او درس يې هم وركړ.  بشپړ كړ

 هسې له زده كړو وروسته لږ وخت لوړو زدېد ل ګلالۍ خُرم دوهمې خور مې
ر ما تكړو ته دوام وركړ بيا د كور په كار بوخته شوه. درېيمه خور مې چې 

وروستى كال له  يه، هغې د حقوقو پوهنځه شاعره او ليكواله ددكشه 

په پښتو  رممجبورۍ پرېښود او له كورنۍ سره پېښور ته مهاجره شوه. ليلا خُ 
او دري دوې شعري ټولګې، يوه د مقالو ټولګه او يوه د طنزونو ټولګه چاپ 

 «نسأ»او  «د پيام زن مسلمان مجلې»كړي دي. په پېښور كې هغه لومړى 
مجلې مسووله مديره چې موږ « وطن»جرېدې مسووله مديره وه او وروسته د 

 روله.يو شمېر ليكوالو دوستانو په قلمي همكارۍ خپپه ګډه د 
له انجنيرۍ پوهنځي څخه فارغ شو. د د كابل  عبدالرحیم خُرم ورور مې

سردار محمد داود خان د حكومت پر مهال عسكري خدمت ته لاړ، هلته د 
احتياط له يو شمېر نورو عسكرو سره په دې جرم چې له عسكري قوانينو يې 
 سرغړونه كړې او په اعتراض يې لاس پورې كړى شپږ مياشتې زيات په
عسكري خدمت كې پاتې شو او په جزايي ډول د كونړ سركاڼو ته واستول 

 شو، چې د ثور له كودتا څه لږ مخكې يې ترخيص واخيست. 

 ښوونځى
په رابيا ښوونځي كې چې زموږ كور ته  مېنې پروان ما لومړنۍ زده كړې د

نږدې ؤ سر ته ورسولې. پلار مې هيله درلوده چې نورې زده كړې د هغه 
قلال سه وه وكړم. استېپه غوره ښوونځي كې چې استقلال ل مهال تر ټولو

سې چې زياتره د اشرافي كورنيو زامنو پكې درس وايه سخت شرطونه ېل
 درلودل. 

ر ازموينه وركړې واى او ده كوونكي بايد كانكو هغو ته د شاملېدو لپاره ز 
 نومرې وې، ۳۳سو پر خلاف چې د بريا نومره پكې له سلو نه ېد نورو ل

 زده كوونكي بايد لږ تر لږه پنځوس نومرې ګټلې واى.  دلته
زموږ له ښوونځي نه يو ګروپ نجونې او هلكان ورغلو او په كانكور كې 

هلكانو كې موږ دوه تنه بريالي  مو ګډون وكړ، له لسګونو تنو څخه په

وې ه دوې تنې بريالۍ شسې ته لاړو او له نجونو څېشوو چې استقلال ل
ې وې سېشوې. استقلال او اماني هغه دوې لسې ته شاملې ېچې ملالۍ ل

 چې بهرنيانو اداره كولې.
استقلال فرانسويانو اداره كوله، پر عادي ورځنيو درسونو سربېره، موږ په 

ورځې له ماسپښين وروسته فرانسوي ژبه ويله او د ژمنيو  اونۍ كې دوې
رخصتيو پر وخت هم، په ځانګړې توګه د اووم ټولګي له پيلېدو مخكې 
فرانسوي ښوونكيو موږ ته د ژبې درس را كاوه. د لسم ټولګي له پيل سره 

يو يې درس كټول ساينسي مضامين په فرانسوي ژبه وو او فرانسوي ښوون
سه كې د درس نظم او ترتيب، ورزش او فرهنګي ېل لوركاوه، په استقلا

سه د ېچې استقلال ل فعاليتونو ډېر ارزښت درلود. فرانسويانو هڅه كوله
 افغانستان د راتلونكيو نخبه ګانو د ځانګړې روزنې ښوونځى شي. 

لمريز د نا پېيلو هېوادونو كنفرانس په  ۹۳۳۱په نظر كې وه چې پر 
ه ته د نږدې والي پافغانستان كې جوړ شي، ارګ او بهرنيو چارو وزارت 

 سه كې جوړېده. له همدېېستقلال لبرخه په ا هد دې كنفرانس يو دليل 
، ونيول كېد ىسې په ودانۍ په ځانګړې توګه په اديتوريم كې تيار ېامله د ل

كودتا  هاوومولو زده كوونكيو به په تلوسه هغو ته كتل، خو د غويي پر ټ
 وشوه او دغه كنفرانس د افغانستان پر ځاى په كيوبا كې تر سره شو. 

 د غويي كودتا ۷۵۳۷د 
د پنجشنبې ورځ وه پلار مې د پخوا په څېر سهار په خپل موټر كې 

كى وم، درسونه مو پيل نښوونځي ته ورسولم. زه د نهم ټولګي زده كوو 
شول، ښه مې په ياد پاتې نه دي چې د كوم مضمون ساعت ؤ، خو ښايي 
د غرمې لس بجې به وې چې يو ډول غږونه اوچت شول. ورو ورو غږونه 

زيات شول، ما فكر كاوه چې د كابل ولايت ودانۍ ته څېرمه پوستين 

ې ه چګنډونكي دي چې معمولا  به يې د حيواناتو څرمنې دربولې، ځك
دوى د پوستين له ګنډلو مخكې دا كار كاوه، خو غږونه نور هم زيات 
شول. نه پوهېږم چې په څه ډول وو خو په ټولګي كې اوازه خپره شوه 

لمريز كې هم  ۹۳۳۹چې كودتا شوې ده، كه څه هم د كودتا نوم مې په 
اورېدلى ؤ او آن چې ټانكونه او پوځيان مې هم ليدلي وو چې اوسپنيزې 

يې پر سر كړې وې. هغه مهال مې هم ليدلي وو چې د ښار په  خولۍ
 وو، ونډۍ د لارې په مخه كې درېدليد غبېلابېلو برخو په تېره د باغ بالا 

خو هغه مهال مې د ډزو غږ نه ؤ اورېدلى، د غږونو له زياتېدو چې اوس 
مو فكر كاوه د ټوپكو ډزې دي په ټولګي كې وضعه يو څه بدله شوه، 

زموږ ټولګي د ارګ لوري ته كړكۍ نه درلوده نه پوهېدو چې څرنګه چې 
شوي دي كه نه؟ ښايي چې زموږ  ئد ارګ په برجونو كې پوځيان تيارس
ه يې راغلې وه چې ارګ لوري ت ټولګيوټولګيو ته به د كودتا اوازه له هغو 

كړكۍ درلودې، يا به ښايي په ښوونكيو او زده كوونكيو كې هم داسې 
 ياسي وضعې خبر وو. څوك وو چې له س

كيڼ »د غويي له اوومې يوازې څو ورځې وړاندې زموږ په كور كې هم د 
د لاريون خبره شوې وه، په ياد مې دي چې هغه مهال مې هم له  «اړخو

خپل پلار نه وپوښتل چې دا كيڼ اړخي څوك دي؟ هغه په ځواب كې 
ن دي. اراته ويلي وو چې كيڼ اړخي كمونيستان او د شوروي اتحاد پلوي

برخه کې پر څه نه پوهېدم او له چا نه مې تفصيلي ځواب  په دېچې دا 
عجيب  را ته نوم کړه، خو د کيڼ اړخو نهم نه ؤ اورېدلی، نور مې پوښتنه و ه

 نامېشبچې ويل کېدل چې کيڼ اړخو ښکارېدو، په ځانګړې توګه دا 

خپرې کړې دي، زه ترې ووېرېدم، ځکه داسې څوک مې په ذهن کې 
د شاهي  اک کارونه کوي.انځور شول چې د شپې له لوري خطرن

كله چې بېلا بېلو ګوندونو د محصلينو په منځ كې حکومت پر مهال 
 او خور مې په و لاريونونه به يې كول، مش ورورښكاره فعاليت كاوه ا

و ه كله به يې د خپلو درسونانجنيري او طب پوهنځيو كې درس وايه او كل
والتيا ېى له سياست سره لشكايتونه كول، خو څرنګه چې هغو  له ځنډېدو

نه درلوده د لاريونونو له جريانه به يې كيسې نه كولې زه هم نه پوهېدم 
 چې څوك په وطن كې څه كوي.

لمريز كودتا وكړه او سياسي فعاليتونه  ۹۳۳۹كله چې سردار داود خان په 
د  . تر هغو وروستهيې منع كړل، زه د ښوونځي په درېيم ټولګي كې وم

ګوندونو فعاليتونه او لاريونونه منع شوي وو، په همدې دليل زه هم و نه 
 توانېدم چې هغوى وپېژنم. 

كې زنګ وواهه، پوښتنې يې را سره پيدا كړې  غزود غويي كودتا مې په م
 او همدې پېښې د سياسي نړۍ دروازه زما پر مخ پرانيسته.

 له كيڼ اړخو مشانو څخه يو تن د مير د پلټنو په پايله كې وپوهېدم چې
اكبر خيبر په نامه د غويي له اوومې څو ورځې وړاندې وژل شوى ؤ، 

جنازې د ښخولو په مراسمو كې د وروسته خلقيانو او پرچميانو د ده 
لاريون وكړ، د ده د وژلو تور يې پر دولت پورې كړ او د كسات اخيستو 

 شعارونه يې وركړي وو.
ږونه زيات شول، كه څه هم د رخصتۍ وخت لا نه ؤ را كله چې د ډزو غ

چې رخصت ياست او خپلو رسېدلى د ښوونځي ادارې را ته وويل 
لاړ شئ. چې د باندې راووتو پلار مې وليد چې له موټر سره كورونو ته 

ته انتظار دى. زه به له رخصتۍ وروسته معمولا  په ملي بس كې كور  يې ما

پلار وليد، هغه هم تر رخصتۍ وړاندې، وپوهېدم چې  ته تلم. كله مې چې
وضعه عادي نه ده، د ښوونځي په مخه كې د لوكسو او د هغه مهال په 
اصطلاح د تورو شپږ ګزه موټرونو اوږد كتار درېدلې ؤ چې د حكومت د 

سې زده كوونكي وو ېړيو زامن چې زياتره  د استقلال لجګپوړيو غ
 كورونو ته ورسوي. 

موږ خپل كور ته راغلو، د ډزو غږونو دوام وموند او د  په هر صورت
ټوپكو پروړو ډزو د درنو وسلو ډزې هم ور زياتې شوې. له غرمې وروسته 
جيټ الوتكې چې د جشن له مراسمو پرته موږ د هغو الوتل نه وو ليدلي 
راپورته شوې پر ارګ يې دورې پيل شوې، موږ د خپل كور له بامه دغه 

له كابل  ديګر مهال الوتكو پر ارګ بمونه وغورځول،ننداره كوله، ماز 
راډيو نه مازديګر مهال ملي نغمې پيل شوې، ماښام مهال ؤ چې راډيو 

و وسلو د درن «د نادري كورنۍ واكمني د تل لپاره پايته ورسېده»اعلان كړه 
ونكې فضا يې جوړه كړې وه. و ډزې د شپې هم روانې وې چې ډېره وېر 

په بهير كې هم د ډزو تيت او  ېه، د جمعې ورځسبا ته د جمعې ورځ و 
ا په دې ډول د غويي کودتاو د جيټ الوتكو الوتنو دوام درلود. پرك غږونه 

 بريالۍ شوه. 

 د سياسي فعاليت پيل
ني د كليو له وط یانېزه په داسې كورنۍ كې ستر شوم چې هم يې د اطراف 

اشرافي خلكو سره. له پالو لوېدیزخلكو سره سروكار ؤ او هم يې د ښاري 
 سره اړيكې زما د ذهن او نظر د پراخۍ سبب كېدې.  ودغو دوو متفاوتو دنياو 

ظاهر شاه او وروسته د سردار محمد داود خان په دوره كې افغانستان داسې د 
منو او خو كابل په تېره د شت ،پلازمېنه درلوده چې ډېره ګړندۍ غربي كېدله

خاوندانو سيمې د يوې داسې وړوكې جزيرې حيثيت درلود  كړو لوړو زده
چې د دوديزو سخت پر دين پابندو بې وزلو خلكو د سمندر په منځ كې 

سياستوالو او د زده كړو خاوندانو له عامو خلكو څخه بېله دنيا  پرته وه.
 چې شريكه ژبه ور سره ولري.  هڅه یې نه کولهدرلوده، آن تر دې چې 

او لابونو انق ر شاه او وزير فتح خان د كورنيو لهو د تيمو د افغانستان وګړ 
خپلمنځي جګړو نه جبرانېدونکي ګوزارونه ليدلي وو، د ظاهرشاه د 

ژوند  دنګېدو او د هغو د تره د کلکې ادارې له برکته يې يله ټ ۍهاپاچ
آرامې ورځې شپې تېرولې. خو د ژوند په ډېرو اړخونو کې د هېواد 

ي دې ته اړ کړ د زده كړو خاوندان وروسته پاتې والي، سياسي مشان او 
وړ دوره له دوهمې پاچهۍ د حساب  وو چې سياسي فعاليتونه ولري. د

 د دوه قطبي کېدو په نړيوالې جګړې وروسته د سړې جګړې او د نړۍ
 هند نيمې وچې ته د لويې بريتانيا له د راتله. افغانستان چېکې  انر و د

ننوتلو او د کابل له حکومت سره يې له اړيکو سره د روسيې او بريتانيا د 
سيالۍ او کړکېچ په ډګر بدل شوی ؤ. د نړۍ له دوه قطبي کېدو او د دواړو 

نيز ټول افغانستان د خپل سياسي او سرهښکېلو لوريو تر منځ د هغو له وېش 
  .ثبات شپې ورځې تېرولې

د نړۍ په کچه دغه دوره د ايډيولوژيو د حاکميت او د دوو متضادو او 
)ايډيال  فاضله ۀمتفاوتو نظريو دوره وه چې هرې يوې غوښتل خپله مدين

ټولنه( جوړه کړي او د نړۍ ډېره برخه په هغو کې ورګډه کړي. دغه دوې 
ې وسياليستي نړۍ وه چبېلې دنياوې او دوې متفاوتې نظريې يوه س

د ليبرال  پانګوال نظام ؤ چې لوېدیزليننيزم يې تر شا ؤ او بل د  -مارکسيزم
 .ډيموکراسۍ پر نظريې ولاړ ؤ

(c) ketabton.com: The Digital Library



ېـوپان کـښت کاله په تـڅلوې | 10  
 

ه تمايل ت لوېدیزد افغانستان پاچهي نظام چې په ذهن او انګېرنو کې يې 
تيک جبر له مخې يې له شوروي اتحاد سره ښې اړيکې یدرلود د جيو پول

  .ساتلې وې
ې د شوی ؤ چ سببنستان جغرافياوي موقعيت د دې بل لور ته د افغا

 برال جهان مشي يې په اوږو وه، پهېل لوېدیزامريکا متحده ايالات چې د 
افغانستان کې ډېرې مداخلې ته لېوالتیا و نه ښيي، ځکه خو د امريکا د 
ملاتړ په لاسته راوړو کې په تېره په پوځي برخه کې د افغانستان د 

 «سياتو»او « سيټو»ومت هڅو کومه پايله نه درلوده او هغه هېواد د حک
ن سيمه کې ايران او پاکستان خپل متحدي په دېپر بنسټ عملا   تړونونو

  .غوره کړل

 د سياست نړۍ ته څه ډول ورننوتم؟
د غويي کودتا بريا او په هېواد کې د نظام بدلون ګواکې زه له خوبه را ويښ 

دې کودتا پر مهال زه د عمر په داسې پړاو کې وم چې کړم، بل لور ته د 
ځوانان په هغو کې يا سياست ته مخه کوي، يا لوبو او سپورت او يا کومې 

 .ځانګړې هنري څانګې ته
کله چې د کودتا له بريا وروسته ښوونځي ته لاړو ډېر بدلونونه مو هلته 

ېدل، د کار وليدل، يو شمېر ښوونکي او شاګردان چې پخوا زموږ په څېر ښ
خلق او يا پرچم ډلو غړي را ووتل او د ښوونځي په چاپېريال کې د هر ډول 

 .فعاليتونو واکداران وګرځېدل
زموږ په نصاب کې سياسي درسونه شامل شول، چې په هغو کې زیاتره له د 
باندې څخه راغليو آن د غير تعليمي ادارو غړیو، د پينځو تاريخي دورو، د 

خي ماټرياليزم او ډيالکتيک درسونه ورکول. زموږ د تاريخ جبر او د تاري

مخکې د ټولنې له مخورو څخه ؤ او فرانسوي  له دېښوونځي مدير چې 
مېرمن يې درلوده له دندې ګوښه شو، ځای يې د ځوړندو بريتونو خاوند يوه 

ونو را والېو ټوکرانو شعارونه د ښوونځي پر دخلقي ونيو. ورو ورو په سر 
والونو ېسې د ښکلي اډيټوريم دننه پر دېچې د استقلال ل وځړېدل، آن تر دې
يې  نهشعارو  وهل او د خلق ديموکراتیک ګوند انقلابييې هم ميخونه ټک

و ګانې ا حپرې را وځړول. په دې شعارونو کې مې داسې کليمې، اصطلا 
مفاهيم ليدل چې ذهن مې يې خوځاوه او پوښتنې يې را سره پيدا کولې. 

 :ر ليکل شوي وومثلا  پر يوه شعا
 !«په سيمه کې د امپرياليزم ژاندارم او نوکر دا مرګ د ايران پر رژيم،»

د سيمې ژاندارم او امپرياليزم او نورې هغه اصطلاوې وې چې زه نوی ورسره 
 .اشنا کېدم
 وغړي او د کورنۍ يا يې پلرونو او یا مشانو وروڼو ال مې چېټولګيو ځينې 

د خلق او پرچم له ډلو سره اړيکې درلودې، د خلق ديموکراتيک ګوند د 
ځوانانو په سازمان کې شامل شول، هغوی د نورو شاګردانو په جذب او 

سازمان دفتر  . همدغه وخت د هغې ناحيې د لومړنيجلب لاس پورې کړ
سه پکې شامله وه زموږ ښوونځي ته را ولېږدول شو او زموږ ېچې استقلال ل

يا د لومړني سازمان په دفتر بدله شوه. د ځوانانو سازمان غړيو د ګوندي تریکف
غونډو او نورو فعاليتونو تر څنګ د شاګردانو راپورونه هم سازمان ته ور 

  .وړل
په ياد مې دي چې د ځوانانو سازمان يوه غړي چې زموږ همدوره ؤ يو زده 

راديو  بي سيګناه چې ويلي يې وو، موږ په کور کې بي  په دېکوونکی 
اورو د لومړني سازمان دفتر ته بوتلو، هلته يې به آبګرمۍ هغه شکنجه کړ تر 

نورو فعاليتونو اعتراف وکړي، دغه « انقلاب ضد»څو د خپلې کورنۍ پر 
  .سازماني اوس په يوه اروپايي هېواد کې ژوند کوي

ې ک د کودتا له بريا وروسته يې زده کوونکي هر سهار ټولګی ټولګی په کتار
درول، د ملي سرود او انقلابي ترانو له خپرېدو وروسته به د ښوونځي مدير 
لنډه وينا کوله او سازماني هلکانو به توند او تېز شعارونه بدرګه کول او 

نارې به يې وهلې، موږ ټول مجبور وو چې انقلابي نارې په هورا نارو « هورا»
  .بدرګه کړو
 وانپر  ال چې له موږ سره يې پهګيو ټولزموږ هندو « رام پردېش»يو سهار 

ګناه چې ما  په دېکې ژوند کاوه او له اوږدې مودې مو انډيوالي وه،  مېنه
دي کړې تر لاس يې ونيولم په کشولو يې له کتاره وايستلم  هورا نارې نه

لو مې اټولګيو غوښتل يې چې د لومړني سازمان دفتر ته مې بوځي، نورو 
او زه يې ترې وژغورلم. خدای پوهېږي چې ډېرې زارۍ او عذرونه وکړل 

 .که يې سازمان ته بېولی وای له څه برخليک سره به مخ کېدم

 له کودتا يو کال وروسته
له کودتا يو کال تېر شو، نوی بيرغ، نوی ملي سرود او نوی سياسي او ټولنيز 
فرهنګ منځته راغی، خلکو د خلقيانو او پرچميانو له ظلم نه ورځ تر بلې 

 .شکايت کاوهزيات 
و ؤ، د کې کرار کرار مخ پر کمېد ښوونځي د فرانسوي ښوونکيو شمېر مو په

فرانسوي ښوونکيو له تلو سره د درسونو سويه هم ښکته راغله. له کودتا 
پسې  الوټولګيو ال څو ځلې په ما او نورو ټولګيو وروسته زموږ سازماني 

مېر يې د راغلل هڅه يې وکړه چې سازمان ته مو ورجذب کړي، يو ش
اد او د تاريخ جبر د خپلې پوهې په حدودو کې يفلسفه تاريخي ماټرياليزم 

کړي وو، موږ ته به يې تشيح کول، يو شمېر نورو يې د سرو او شنو باغونو 
په راښودولو چې دوی په خپل سازمان کې ليدلي وو هڅه کوله چې موږ 

  .سازمان ته ورجذب کړي
تي نظريه مطالعه کړم، په نړۍ کې د تلوسې حس زه هڅولم چې کمونيس

انقلاب راوستل، په ټولنه کې د عدالت ټينګول او له کمزوريو هېوادونو په 
نړيواله کچه دفاع هغه ټکي وو چې زه يې ور جلبولم، خو له خدای او د 

 نظريې پيرويد اسلام له دين نه انکار د دې خنډ شو چې زه د مارکسيزم 
لنه کې چې په ټو  مفکورې په لټه کې شومزه د داسې  سببهمدې  پهوکړم. 

 ګرو ظالمو هېوادونو پر خلافكښکېلا د له بې عدالتۍ سره مبارزه وکړي، 
  .پر يکي يو خدای او اسلام باور ولري هممهالهودرېږي او 

د ښوونځي غير سياسي فضا ډېره ګړندۍ مخ پر سياسي کېدو روانه وه، 
نو د او د نورو فکرو  ر جلب او جذبمانیان چې د زده کوونکيو پساز 

لو بوخت وو، پخپله د دې سبب شول چې د رولو او ګواښېخاوندانو پر و 
مخالفينو ډلې په ښوونځي کې سره منظمې شي، ورو ورو مې هغه زده 
کوونکي هم وپېژندل چې ويل يې موږ هم مارکسيسټان يو خو طريقه او 

زم سره کمونيچلن مو له خلقيانو او پرچميانو سره توپير لري، شوروي له 
خيانت کړی. دغه ډله کمونيستان د چين پلويان وو چې په شعليانو مشهور 
وو. شعليان د شمېر په حساب زموږ په ښوونځي کې لږ وو او ډېر زر تيت او 

ننيزم يې مارکسيزم او لي ې يې بهر ته لاړل. لومړنی کتاب چېپرک شول ځين
 ېي« هزار و يک دليل»، رداوه او اسلام يې د ژغورنې لار ګڼله و مې لوست

 د علي« احمد نواز»ال او نږدې انډيوال ټولګيو نوم ؤ، تر هغه وروسته مې 
شريعتي، سيد قطب او مطهري کتابونه را ته راوړل. ما هغه ولوستل او پر دې 

ينی رښتباوري شوم چې اسلام زموږ په ټولنه کې تحريف شوی دی، که 

وای هېڅکله به پرديپال  انقلابي اسلام زموږ په ټولنه کې پلی شوی
وو رسېدلي، نه يوازې زموږ هېواد بلکې ټول  نه کمونيستان دلته واک ته

  .اسلامي هېوادونه به د پرمختګ لوړو پوړيو ته ختلي وو
لنه کې روان وو او په ټو ورځ الو او ملګريو تر منځ بحثونه هره ټولګيو زموږ د 

تړاو  په دېلوی بدلون راغلی ؤ چې دا د دې سبب کېده چې هر څوک 
خپل دريځ او ځای روښانه کړي. هر څوک د يوه فکري او سازماني 

 .يچوکاټ په لور تلو تر څو هلته خپل ځای ثابت کړ 

 د مخالفتونو پيل او د پاڅونونو آوازې
 د تپلو او مطلق حاکميت په اړه دد خلق ديموکراتيک ګوند او ايډیولوژۍ 

خلقيانو او پرچميانو ماشومانه چلن ورو ورو په خلکو کې د مبارزې او 
مقاومت د را ټوکېدو سبب شو. ظلم او مطلق استبدادي نظام په ټولنه کې د 

خلقي » له حکومت پر خلاف حساسيتونه را پيدا کړل. مسلماني او
انقلاب »دغه ډول خلک د  سره نه جوړېدل جرم بلل کېدو او« مفکورې

چې په هېواد کې د مبارزې په نوم زندان ته اچول کېدل. په هره کچه « ضد
اغېزې را څرګندېدې زموږ په ښوونځي کې سازمانيان لا بد  او مخالفت
  .ګوزاره کېدل

د سردار داود خان د حکومت په وروستيو کلونو کې د لېسو ازموينې 
ېده، يوازې يوه کلنۍ ازموينه اخيستل کمياشتنۍ شوې او د کال په پای کې 

ه معمول سر  لهد لمريز کال دوبی و، موږ مياشتنۍ ازموينه درلوده،  ۹۳۳۸د 
زونو تر شا ناست او يو له بل نه بېل وو، زما ميز د ېسم زده کوونکي د م

ه وه، هر څوک د خپلو سوالونو پر واز ګي دروازې ته نږدې و. دروازه ټول

(c) ketabton.com: The Digital Library



ېـوپان کـښت کاله په تـڅلوې | 16  
 

مدير  سېېولګي چوپتيا خپره وه، ناڅاپه د لپر ټحل کولو بوخت وو او 
 .په دروازه کې را ښکاره شو« سميع کاريار»

« سملي ب»سې مدير د ېچې د ازموينې جريان به ګوري، د لفکر مې کاوه 
يو وړوکی ټکټ له جيبه راويوست او وې ويل عبدالکريم څوک دی؟ ورته 

 دفتر ته راشه، دا بده و مې ويل زه يم! وې ویل چې له ازموينې وروسته زما
په ادارو او دولتي دفترونو کې کسان په همدغه ډول لومړنيو  ورځ نښه وه، هره

سازمانونو او يا د دوی دفترونو ته ور بلل کېدل او بيا به تري تم کېدل. ما 
غلي خپلو ځينو انډيوالانو ته وکتل، ټول را ته په اندېښنه کې وو، په هر 

 .رسېدو وروسته مديريت ته لاړمصورت د ازموينې له پايته 
د ښوونځي مدير د ده د ميز مخې ته پر اېښې چوکۍ د کېناستلو را ته وويل، 
بيا يې خپله تومانچه له ملا نه پرانيسته او پر ميز يې کېښودله، وې ويل: ولې 
يا ب انقلاب تخريبوې؟ ځواب مې ورکړ چې هېڅکله مې دا کار نه دی کړی.

ې چې شاوخوا ته مجاهدين پيدا شوي دي، جګړه ته دا تبليغ کو  يې وويل
او مقاومت يې پيل کړی دی، انکار مې وکړ، وې ويل شاهد لرم که غواړې 
راځي او شاهدي درباندې وايي، ما بيا انکار وکړ. زنګ يې وواهه، چپراسي 

والان ال او انډيټولګيو ته يې وويل رحمت الله او محب الله راوله. دا دواړه زما 
ړه سازمانيان وو، محب الله رانغی، رحمت الله راغی شاهدي يې وو او دوا

ورکړه. مدير مننه ترې وکړه او رخصت يې کړ. بيا يې ما ته مخ را واړاوه وې 
  :ويل

 همدا اوس دې پلچرخي ته استولی شم چې بيا دې د کور مخ هم و نه وينې،
 !.نه کړېخو دا ځل فرصت درکوم بيا داسې و 

(c) ketabton.com: The Digital Library



ېـوپان کـښت کاله په تـڅلوې | 17  
 

ناوخته کور ته راستون شوم، مور مې ډېره اندېښمنه وه، زما په هغه ورځ ډېر 
په راتلو يې سترګې روښانه شوې. کيسه مې ورته وکړه، بيا بيا يې را ته وويل، 

  .زويه ډېر پام کوه، ډېر پام کوه، دغه خلک ډېر ظالمان دي

 د منظم فعاليت پيلول
نونه يې ي فرماپه هره کچه چې خلقيانو او پرچميانو خپل چلن سختاوه او نو 

خلکو حساسيتونه ورسره ډېرېدل. ما د خپلې شخصي مطالعې تر  صادرول د
څنګ اراده وکړه چې د رژيم پر خلاف عملي مبارزه پيل کړم، په پيل کې 

ه لالو په خپلو کې غونډې پيل کړې. خو ټولګيو موږ څو تنو انډيوالانو او 
ځانونه  تنظيم سرهمو هڅه وکړه چې د مجاهدينو له يوه  هممهالهسره  دې

چې په پېښور کې فعال شوي وو او نومونه يې په کابل او شاوخوا  تنظيم کړو
 .سيمو کې مشهور کېدل

، د کابل د منډوي په يوه ور ماما له لارې چې زموږ خپلوان ما د محمد انو 
سرای کې له استاد اکبر سره وليدل او رسما  له حزب اسلامي افغانستان سره 

  .ملګری شوم
تاد اکبر پر بايسکل سپور د ليدو ځای ته راغی، قره قلي خولۍ يې پر سر اس

وه او ظاهرا  يې څېره د اوړو او وريجو يوه عمده پلورونکي دوکاندار ته ورته 
حزب اسلامي د زده کوونکيو او محصلينو د  وه، استاد اکبر په کابل کې د

ښکاره شو  راته فعاليتونو مسوول و، د يوه جدي او انقلابي شخصيت په څېر
د غړیو د » تبليغاتي پاڼې مې ره يې په زړه کې نه وه، وروستهچې هېڅ وې
 ې، سيد قطب او ... کتابونه ميوړوکې رساله او د سيد مودود «مسوولیتونو

  ړ.سه کړل او رسما  مې فعاليت پيل کتر لا  له هغه

وښه ګد خلقيانو او پرچميانو تر منځ مخالفت مخ پر زياتېدو و، پرچميان 
کړای شول، ځينې يې ان د حکومت پر مخالفينو او منتقدينو بدل شول، 

ه موده ر کارمل او نږدې ملګري يې د سفيرانو په توګه بهر ته تبعيد شول، ډې
کي او حفيظ الله امين تر منځ هم اختلاف راغی. نه وه تېره شوې چې د تره
 کي په بنديل تر دې چې د امين له لوري د ترهدغه اختلافات زيات شو 

درزونه  يکېدو او وژل کېدو تمام شو. دې پېښې د کمونيستانو په منځ کې نو 
کي پلويان له ګونده ووتل، زموږ په ټولګيوالو کې واچول او يو شمېر د تره

هم داسې کسان وو چې نور ګوندي غونډو ته نه ورتلل او په ګوندي 
 .فعاليتونو کې يې برخه نه اخيستله

 ېښه او د کب د درېيمې پاڅوند مرغومي شپږمې پ
ولت د د حزب او حفيظ الله امين کي له وژل کېدو وروستهد نور محمد تره

  په بلا تنازع حاکم بدل شو.
غونډۍ ته ولېږدېد. د پرچميانو او خلقیانو او د  بيكنوموړی له ارګه د تاج

خلقيانو د دوو اړخونو تر منځ خپلمنځي مخالفتونه د هرې ورځې په تېرېدو 
زياتېدل، ځينې کسان يې د څرخي پله زندان ته هم واستول شول، يو شمېر 

د  الههممهسره  له دېيې د کودتا په ګناه ونيول شول او ښه وربړول شول، 
 .نو فعاليتونه هم چې ځينې يې نوي جوړ شوي وو زيات شولجهادي ګوندو 

په څېر  بنامومي له شپږمې څو ورځې وړاندې د شلمريز د مرغو  ۹۳۳۸د 
مت له لوري خپرې شوې، په هغو کې د کابل خلکو ته یو شمېر پاڼې د حکو 

هدايات ليکل شوي وو. د مثال په توګه دا چې د شپې له لوري مو د کوټو 
ار سره د ب له دېواچوئ، له کوره مه راوځئ او داسې نور.  پردېپر کړکیو 

وړونکيو او ترانسپورتي الوتکو الوتنې پيل شوې چې څو شپې ورځې يې 
پرلپسې دوام درلود. د مرغومي په شپږمه د درنو زغره والو موټرو او ټانکونو 

غږونه اوچت شول، د زره پوښونو يو اوږد کتار زموږ د کور له مخې د باغ 

په لور تېر شو چې ظاهرا  د ميرويس ميدان په لور لاړ. د  (دهن نل) د بالا
شپې د ازبکستان له راديو نه د ببرک کارمل غږ اوچت شو چې د امين د 

ابل يې اعلان کړ، سبا ته د ک« پيل ثور انقلاب د نوي پړاو»ای او د واکمنۍ پ
 ټانکونو او زرهپوښونو نيولي وو، حفيظ اللهپوځ واټونه او بازارونه د شوروي 

امين د شپې په بهير کې د روسي پوځيانو په لاس وژل شوی و، پر ځای يې 
د خلق ديموکراتيک ګوند د عمومي منشي او د انقلابي شورا د عمومي 

ډول  ېپه دپه توګه د شورويانو لخوا ببرک کارمل ټاکل شوی و.  رییس
  .ل شو او پرچميانو ته ورکړل شوحکومت له خلقيانو څخه واخيست

د نوي پړاو له پيل او د پرچميانو له واک ته رسېدو سره د حکومت په چلن 
کې یو لړ بدلونونه راغلل، د هغو له جملې څخه له محاکمې پرته د خلکو 

 ادو وژل او محاکمه کول يو څه کم شول، خو د شورويانو لخوا برالا د هې
ې کړې، تر دې چ ټینګېدې نورې هم او ار تېري د مجاهدين ول او ښکارهين

هغو کسانو هم چې تر اوسه بې پرې وو هڅه وکړه چې له مجاهدينو سره 
  .ملګري شي او د وطن له آزادۍ او عقيدې څخه دفاع وکړي

په  د کابل خلکورځ د کابل دوکانونه بند وو او د شپې د کب په درېيمه 
لاندې « غېت»تر  K.G.B او د څارګرې ادارې« خاد»چې نېغ د کې داسې حال 

وو را پورته شول او د شپې له لوري د خپلو کورونو بامونو ته وختل، د 
شعارونه بدرګه کړل. زموږ په « الله اکبر»خلاف يې د  رشوروي د يرغل پ

ارې ن« الله اکبر»کوڅه کې زما ورور لومړنی کس و چې بام ته وخوت او د 
و بل فضا سر تاسره ډکه کړې وه، له څيې اوچتې کړې. د الله اکبر نارو د کا

ساعتونو وروسته زه او ورور مې زموږ د محلې جومات ته لاړو، هلته خلک 
راټول شوي وو تکبيرونه يې ويل، که به کوم دولتي موټر له هغه سيمې 

په ډبرو او لرګيو به يې پرې بريد کاوه، يو دولتي جيپ چې تر بريد  هتېرېد
که مرغه څوک پکې ضايع ېوکړې خو له ن اغی پر خلکو يې ډزېلاندې ر 
  .نه شول

نيو حکومت او بهر د د هغې شپې په سبا خلک کوڅو او واټونو ته راووتل، 
يرغلګرو پر ضد يې شعارونه ورکړل، د ښار په ځينو برخو کې يې د پوليسو 

 والونو  پر سکرو دېما د خپلې محلې د کورونو پر د ،ماموريتونه ونيول
شورويانو پر ضد شعارونه وليکل او خپل نور انډيوالان او حکومت او 

 .دوستان مې هم وهڅول چې  دوی هم هر يو دا کار وکړي
حکومت د دې پاڅون پر ځپلو لاس پورې کړ، تر دې چې جنګي الوتکې 
يې را پورته شوې، يو شمېر پاڅونوال شهيدان کړای شول او زيات شمېر 

 .زندانونو ته ولوېدل
تراض څلی اعېکابل د خلکو ډېر مظلومانه او سپ ې پاڅون دد کب د درېيم

اڅون کې پ په دېو. د مجاهدينو ګوندونو چې مرکزونه يې په پېښور کې وو 
چندان ونډه نه درلوده، د يوه ظالم او يرغلګر ځواک تر ملاتړ لاندې د 

مه پېړۍ کې د انګليسي ۹۱په  ښایييت په مرکز کې دغه پاڅون حاکم
 .ثبت شي په شانف د کابل د خلکو د پاڅونونو يرغلګرو پر خلا 

 د کابل پوهنتون او ښوونځيو لاريونونه
ل پوهنتون و سره په کابد پسرلي له را رسېدو او د نوي تعليمي کال له پيلېد

سو کې خوځښتونه پيل شول، دغه خوځښتونه د رژيم او شوروي پر ېاو ل
 .خلاف د لاريونونو سبب شول

نه يې ې لاريونو سو سره ملګري کېدل چېله هغو ل هره ورځ به نوي ښوونځي
سې زده کوونکي تر دغه وخته پر لاريون کوونکيو نه وو ېکول، د استقلال ل

ور شريک شوي خو تيارۍ يې د پيل لپاره روانې وې. يوه ورځ سهار له 

زه خپل پلار په موټر کې ښوونځي ته ورسولم، چې له موټره سم معمول سره 
 ښوونځي ته ننوځم د ځوانانو چې روان شو پخوا تر دېښکته شوم او موټر 

سازمان يو غړی را نږدې شو، له لاسه يې ونيولم را ته ويل يې راځه چې د 
د  م چېدفتر ته بوتل سازمان اولیهسازمان ملګريو ته غوښتی يې. زه يې د 

نه  ودانۍ کې و. هلته يې څو پوښتنې را ارګ تر څنګ د کفتريا په پخوانۍ
ويل ته زده کوونکي لمسوې او لاريون ته يې هڅوې، ما انکار  وکړې، وې

ې دا يې ښودله چ شو، د ښار له منځه غږونه راتللوکړ، انتظار مې هلته اوږد 
لاريون روان دی او خلک شعارونه ورکوي. روسي جيپانو پرلپسې هغه 

، د لدفتر ته راوست سازمان اولیهځوانان چې په ښار کې نيول شوي وو د 
سې زده کوونکي ډېر لږ وو، دوولس بجې ېپه منځ کې د استقلال لهغوی 

شوې، بيا تر دوولسو هم واوښتې، زما برخليک معلوم نه و. يو شمېر کسان 
يې په جيپانو کې بل ځای ته لېږدول، ويل کېدل چې هغوی صدارت ته 

  .وړي
 زه مې کورنۍ په تېره مور ته په اندېښنه کې وم چې په څه وضعه کې به وي؟
نږدې مازيګر مهال يې زه هم په روسي جيپ کې سپور کړم او صدارت )د 
خاد نظارت خونې( ته يې يووړم. په صدارت کې يې يوې زړې ودانۍ ته 
يووړم چې نه پوهېدم په کومه برخه کې وه. دغه پخوانۍ ودانۍ ډېره ښکلې 
وه خو اوس ډېره ورسته شوې وه، يوه لوی اطاق ته چې ښايي تر پنځوسو 

کسان پکې وو ور وستل شوم. هغوی ټول محصلين او زده کوونکي وو،  ډېر
هغوی زما په څېر د داسې څه په انتظار وو چې ښايي ډېر خطرناک وي. شپه 

ا وه، د ډوډۍ له خوړلو وروسته د نومونو و شوه، ډوډۍ يې راوړه، ښور 
 تباخيستل پيل شول، په ترتيب سره يې يو يا دوه تنه تحقيق ته وربلل، زما نو

نيمه شپه را ورسېد. په يوه وړوکې خونه کې چې په دوهم پوړ کې وه يوه 

طق تحقيق را نه پيل کړ. يوه بل تن ورسره ملګرتيا کوله، لومړی نځوان مست
  :يې زما شهرت واخيست بيا يې پوښتنې پيل کړې

 ځوانان دې ولې لاريون ته هڅول؟
 له چا نه دې دستور اخيستی؟

 !لرې... او داسې نورله چا سره اړيکې 
 ه دهند مستنطق له چلن نه وپوهېدم چې حکومت خبره ډېره جدي او سخته 

ولې، شپه تېره شوه سبا ته هم تر څه ساعته په صدارت کې پاتې شوم، ين
وروسته يې ټول کسان له اطاق نه د باندې بوتلو، کاغذونه يې په مخ کې را 

ليک ې کارونه نه کوئ او لاسته کېښودل او وې ويل: وليکئ چې بيا به داس
 .يې کړئ

ما وليکل چې نه مې پخوا کوم خلاف کار کړی او نه به يې تر دې وروسته 
يې  زې نه را اېستل او خوشيوکړم. بيا يې څو څو کسان د صدارت له دروا
باغ بالا د لين په بس کې سپور -کړل. زه له هماغه ځايه د ميرويس ميدان

 .شوم او کور ته راغلم
کېدو ورپه تېره مور او پلار چې په ه شول، خوشالغړي زما په ليدو  د کور
ته چې يوې شپې تېرولو وروس په اندېښنه کې وو. په توقيف کې له مې ډېر

احساس را سره پيدا شو. له را يو ځل بيا کور ته راستون شوم يو عجيب 
« ناهيد»کېدو وروسته خبر شوم چې يوه د ښوونځي زده کوونکې د  خوشي

  .په نوم په لاريونونو کې د دولت د کسانو لخوا شهيده شوې ده
ست، هم مې و و تحقيق او بندي کېدو مې په فعاليتونو کې هېڅ بدلون را نه 

په ښوونځي او هم په هستوګنځي کې حزب ته د ځوانانو جلب او جذب ته 
سره جوخت مې د کتابونو لوستلو ته زور ورکړ او د سيد  ه دېلدوام ورکړ، 

قطب، محمد قطب، علي شريعتي، مطهري، مودودي، انجنير عمر او 

  .حکمتيار له انقلابي آثارو مې خوند اخيست
يانو کتاب له سازمان ينوم« درسهای دربارۀ مارکسیزم»د جلال الدين فارسي 

د  وله، هر څه به مو چې لوستي ووسره په بحثونو کې ډېره مرسته را سره ک
 .کې به مو بحث پرې کاوه منځخپلو انډيوالانو په 

موږ يو ګروپ وو، فکري او عقيدوي دوامداره بحثونه به مو درلودل او 
نير منځ کې احمد نواز چې وروسته انج په دېکتابونه به مو يو بل ته ورکول. 

شو فلسفې او تصوف ته ډېر ور مات و او ما ته بيا د انقلابي او مبارزو 
ليکوالانو آثارو ډېر راښکون درلود، د هغوی په نظرياتو کې مې د اسلامي 

يني اسلامي حکومت ټينګولو لارې چارې رښتانقلاب د جوړولو او د 
 بانک ته څېرمه د سرک پر سر کتاب لټولې. د نن ورځې په څېر پښتني

پلورنځي وو، يو چا ما ته د سرک پر سر د يوه کتاب پلورنځي ادرس راکړ 
چې اسلامي آثار يې پلورل. څرنګه چې د دغسې آثارو پلورل او لوستل 

وای چې  زدهبايد هغه خاص شفر او رمز د چا منعه وو او جرم ګڼل کېدل 
را اېستل.  د کاوه او کتابونه به يې ورتهوروسته به کتاب پلورونکي پرې اعتما

زه ورغلم شفر مې ورته ووايه، کتاب پلورونکي وويل کوم کتابونه غواړې؟ 
راکړه،  هغه مشوره نورو د ځينو ليکوالانو نومونه مې ورته واخيستل، د ځينو

ې د چې په هغو ک ازه چاپ شويو کتابونو څخه مې وپېرلپه ايران کې د ت
کوالانو آثار وو. کارتن مې د بايسکل تر شا وتاړه او د کور ايراني او عربي لي

په لور روان شوم، يو عجيب احساس را سره و، هره شېبه مې فکر کاوه چې 
کسان راپسې دي او و به مې نيسي. له نېکه مرغه روغ رمټ کور ته « خاد»د 

ونه بورسېدم، تر دې وروسته مې د کتابونو د را نيولو لړۍ دوام درلود. ډېر کتا

 د تاب،دغه هر يو ک ته مې وپېرل او پټ کتابتون مې شتمن کېدو. حکومت
  .ماين او ټوپک حيثيت درلود

چې د مبارزې او فکر ملګري وو هر مازيګر سره  موږ خپل انډيوالان
راټولېدو او د باغ بالا غونډۍ ته به چې زموږ د کوڅې له پايه پيلېده ورتلو، 

کولې او د يوې ايډيال ټولنې او اسلامي بحثونه مو کول، مشاجرې به مو 
علماؤ او  و،عادلانه نظام خوبونه به مو ليدل. زموږ په نظر زموږ پخوانيو خلک

يک اسلام عمل نه و کړی چې افغانستان پر داسې برخل ينيرښتسياستوالو پر 
 .واوښت تر دې چې شوروي پرې يرغل راوړ او و يې نيو

 سې به کېدې، په ځانګړېد تقوا کيد اسلامي نهضت د مسلمانو ځوانانو 
وی چې پخپل وخت کې يې د کمونيزم خطر درک کړی و او د توګه د هغ

شاهي نظام او سردار داود د حکومت پر خلاف يې مبارزه کړې وه، هره 
ورځ به د مجاهدينو د نويو برياوو يادونه کېده چې خلک به نوي پرې 

  .کولېخبرېدل او ټولو به يې د بري لپاره دعاګانې 
ې، هغه ما د ځوانانو د جلب او جذب تر څنګ، عقيدوي غونډې جوړول

 وېشلې او په ډېره بې باکۍ مې خپرولې او اعلاميې مې چې حزب بنامېش
  .دغه کارونه کول

په ياد مې دي چې يو ځل سهار وختي د لمانځه پر وخت ما بايد د خپل 
ته وو شبنامې ځينې دفترونه هم هل« خاد»کور شاوخوا محله کې چې د 

خپرې کړې وای، ځينو کوڅو ته شبنامې و نه رسېدې، بېرته کور ته ستون 
 ه داسېپشوم، نورې شبنامې مې را واخېستې او بيا مې يې پر وېشلو پيل وکړ. 

  .حال کې چې هوا ډېره روښانه شوې وه

 دوهم ځلې زنداني کېدل او په وردګو کې پټېدل
نکی وم، د خاد لخوا دوهم ځلي ونيول لسم ټولګي زده کوو و زه چې کله د دو 

لمريز کال  ۹۳۶۱درک کې تېرې کړې. د شوم او اته ورځې مې په خاد شش
د پسرلي موسم او د جمعې ورځ وه، د فزيک د درس د تکرار لپاره باغ بالا 
ته لاړم. د انټرکانتیننتل هوټل لاندې غونډۍ د ناجو د جګو ونو لاندې په 

وکې وهلې وې ناست وم او د فزيک درسونه ځنوې يې چې شنه چمن کې 
مې تکرارول. د ورځې رڼا او د باغ بالا په زړه پورې هوا په بدن کې د کار او 

ارز ال او مبټولګيو خيال ځواک ته شيمه ورکوله. يوه ورځ وړاندې يې زما 
بندي کړی و. شاوخوا يوولس بجې وې د کور « خاد»مر زر شویی ملګری ع

دغه وخته د باغ بالا تر غونډۍ لاندې د هستوګنې  په لور روان شوم، تر
  .کورونه نه وو جوړ شوي او له هغه ځايه زموږ کوڅه ښکارېدله

د کوڅې په خوله کې مې پام شو چې ورور مې له دوو تنو نا آشنا کسانو 
سره ولاړ دی او ما ته اشاره کوي چې ورشم. زه وپوهېدم چې څه پېښه شوې 

ه هر صورت زر تر زره مې ځان ور ورساوه. له سلام خو بيا هم ډاډه نه وم، پ
وروسته مې ورور وويل دغه دوه تنه انډيوالان دې کور ته راغلي وو، ته نه 
وې څه احوال يې راوړی او ځواب دې غواړي، ما ورته وويل چې دا زما 
انډيوالان نه دي، نه يې پېژنم، په همدې خبرو کې یو تن چې دريشي يې په 

نه د پنځوس مترو په واټن لرې د يوه تبنګ والا سره ولاړ و او تن وه له موږ 
ې اېستله او زما په لور يو چغندر یې خوړل، په ډېره چټکۍ يې تومانچه را 

راواړوله وې ويل لاسونه پورته کړه! دوه تنه چې ځانونه يې زما انډيوالان 
کې  ومعرفي کړي وو، ساده کميسونه او پرتوګونه يې اغوستي او په پټو ګان

نغښتي، هغوی هم لاس په کار شول، ورور مې حيران او وارخطا شو، زما 
وضعې ته اندېښمن شو، هڅه يې وکړه چې د خاد له کارکوونکيو سره خبرې 

وکړي، دليل ورته ووايي او هغوی وپوهوي چې ما کوم ناوړه کار نه دی 
ته کولې وه او امر يې وکړ چې د ښيی، خو هغوی تومانچه زما په لور نکړ 

کوڅې په لور لاړ شم. ورور مې بيا هڅه وکړه، نه يې غوښتل چې ما ترې 
بوځي، هغه د دريشۍ خاوند يوه کلکه څپېړه پر مخ وواهه. دا لومړی ځل و 
چې ما مې ورور ليدو چې يو څوک يې پر مخ په څپېړه وهي. يو عجيب 

انو ياحساس را سره پيدا شو، دواړه يې کوزنۍ کوڅې ته بوتلو، ځينو ګاونډ
و کسانو لادا او جيپ موټرونو ته چې د کوڅې په والوسلهوليدو چې موږ 

  .سر کې زموږ په انتظار وو ور وستو
نه پوهېږم چې ورور مې څه شو، خو زه يې په يوه لادا موټر کې سپور کړم، 

کسان کېناستل او يو روسی جيپ راپسې  والوسلهدواړو لوريو ته مې د خاد 
ک ته در و. څرنګه چې د جمعې ورځې په سرکونو بېروبار نه و ډېر زر شش

کې ودرولم.  دهلېزدرک خاد ډېر مشهور و، زه يې په يوه د شش .ورسېدو
بيا يې د تحقيق لپاره يوه دفتر ته بوتلم، څو څپېړې يې راکړې او د تحقيق 

ا ووتم، هلته ته ر  دهلېزق ختم شو او له کوټې نه لړۍ پيل شوه، کله چې تحقي
مې پلار او ورور وليدل چې دواړه يې راوستي وو. فکر مې کاوه چې ټوله 

اوۍ نه کړای شوې، يوې تاکباده شوه. له هغوی سره مې خبرې و کورنۍ مو بر 
ته يې بوتلم، هلته ډېر وړوکي اطاقونه وو چې پنجره دارې دروازې يې 

ه، په کړ م او دروازه يې را پسې قلف تاطاق ته ننه ويس درلودې. زه يې يو
ه پتوشکې پرتې وې، يو ځوان تر ما مخکې  اطاق کې دوې خيرنې اسفنجي

پنجره کې اوسېده، په چورتونو کې ډوب شوم، پر کورنۍ مې چې کومه  دې
ټکه رالوېدلې وه د ځان غم يې را نه هېر کړ. هره شېبه مې کور، مور او 
خويندې سترګو ته ولاړې وې، نه پوهېدم چې هغوی به له کوم برخليک 

حالت و او له ورور سره مې يې څه  څه سره مخ شوي وو. پلار به مې په
 وکړل.

د اطاق ملګري ځوان را ته وويل چې زه نن يا سبا ته خلاصېږم، که چا ته 
څه احوال لرې او ملګريو ته دې کوم پيغام استوې را ته ووايه، فکر مې وکړ 

ډول به غواړي زما نور ملګري پيدا کړي،  په دېچې دا جاسوس نه وي او 
 لرم. مننه مې ترې وکړه او ورته مې ويل چې هېچا ته هېڅ پيغام نه 

يا و هغه ځوان ناڅاپي له اطاقه بې درکه شو، سبا ته يې يو بل رښتاټکل مې 
سړی زما اطاق ته راوست، توره قره قلي يې درلوده، دريشي يې اغوستې وه، 

کلونو په شاوخوا کې عمر به يې و، راته وې ويل چې نوم  ۲۳ښايي چې د 
 سړی مجلسي سه کې ښوونکی يم،ېدی او د حبيبيې په ل« چینشهخو »مې 

کی و نو او ښکلي شعرونه يې را ته ويل. ما يې احترام کاوه ځکه هغه ښوو 
، فکر ی دینه پوهېدم چې پر کوم تور يې نيولاو زه زده کوونکی. پر دې و 
نو کې هم بنديان وو. د شو په نورو اطاقو  یکوم چې تر ما مخکې خوش

بېولو پر مهال مې يې غږونه اورېدل.  د پر مهال او يا تحقيق ته شۍ د وېډډو 
سان شته، خو ککله به يې چې موږ تشناب ته بېولو موږ پوهېدو چې دلته نور 

 ه ګړندي تېرېدو د هېڅ کوم څېره يې را ياده نه ده. بله اطاقونو 
ا  لوکسو تدوه ځله نور يې هم زه تحقيق ته بوتلم، پوښتنې او تحقيق په نسب

تيال درک د رياست مرسهغه چا چې ځانته د شش ،هدفترونو کې تر سره کېد
چې ښايي جلال رزمنده و له ما نه تحقيقات  رییسوايه او يو ځل پخپله 

وکړل. زه به يې په ځورولو او شکنجه ګواښلم، خو له سوکانو، څپېړو او لغتو 
ته يو  هلېزدښ پاتې کېدو لپاره يې ييې زه نور شکنجه نه کړم، آن د و پرته

 نه وړم.

(c) ketabton.com: The Digital Library



ېـوپان کـښت کاله په تـڅلوې | 38  
 

 وويل چې را ته رییسلار او ورور برخليک زيات ځورولم، د رياست د پ
چې د دوی پر خبره باور کول  له دېکړل. سره  پلار او ورور مو دې خوشي

روحي فشار را کم شو. له هغو  مې ګران وو خو د دې خبرې په اورېدو
چې موږ ته يې ډوډۍ راوړه او يا به يې تشناب ته بېولو پوښتنې مو پوځيانو 

کولې چې آيا پلار او ورور مې په نورو اطاقونو کې شته که نه. هغوی په 
آسانه ځواب نه راکاوه، خو داسې مې احساسوله چې هغوی دلته نشته او بيا 

 به لږ هيله را سره پيدا شوه. 
ه، مازديګر مهال و چې زه يې يوه له څو پړاوونو تحقيق او اتو شپو وروست

له دفترونو څخه به يو و ور وبللم. را ته وې ويل: موږ  رییسدفتر ته ښايي د 
 یتومانچه هم پيدا شوې ده، خو خوش ته ثابته ده چې مجرم يې، له کوره دې
نه کړې، کومه تومانچه چې دوی يادوله کوو دې، پام کوه چې بيا دا کار و 

 ه وه چې له پخوانيو کلونو زموږ په کور کې وه. له پخوانيو تومانچو څخ
 ېدرک پاک واټ او د ونو ګلونو خوږد پسرلي په زړه پورې هوا، د شش

درک رياست د باندې هېڅ له ياده نه مې مې د شپږم رياست او يا د ششوږ 
 وځي. 

 اور مې نه راتلو، ولې يې موږ خوشيکړو، ب زه او عمر يې يو ځای خوشي
احساس مې پر ذهن يو  هممهالهاحساس سره د خوښيو  کړو. د وېرې له

درک له واټه راووتو او د عجيب حالت راوستلی و، زه  او عمر د شش
 ه دېلصدارت تر څلور لاري پورې په چکر او کيسه ويلو راغلو. وېره مې 

تر سختې څارنې لاندې وم تر څو زما « خاد»وه چې په آزادۍ کې ښايي د 
 ملګري او  فعاليتونه له ټولو جزئياتو سره را پيدا کړي. 

کله چې کور ته ورسېدم نږدې ماښام و، دا دوهم ځل و چې له بندي کېدو 
وروسته بيا کور ته راتلم، فکر کوم چې هېچا به ژوند او کور دومره ښکلي 

. پلار او ورور مې يې په هماغه ورځ پرېښي وو، کور مو نه ليدلينه وي 
کړی و بلکې هغه پيسې او نور سامان مو چې د ساتنې  تلاشييوازې خاد 

لپاره له شرکت نه راوړي وو، مثلا  د کاغذونو بنډولونه له هغې تومانچې سره 
يا ب درک ته وړي، هغه پيسې او نور شيان يې زما د پلار له بيايې ټول شش

غوښتنې سره بېرته را و نه سپارل او چې پلار مې د خاد د کارکوونکيو له 
 لوري وګواښل شو بيا يې د پيسو او مال احوال وا نه خيست. 

خپل اطاق او بستره کې تېره کړه، ډېره خوندوره وه، سهار مې چې  په شپه مې
ې د يله سترګو  ې سر ته مې ناسته ده اوسترګې وغړولې  مور مې وليده چ

خوښۍ اوښکې بهېږي. بيا ښوونځي ته لاړم خو پخپلو حزبي او سياسي 
 چارو کې مې ځنډ راوست، پام مې کاوه او هر چا ته مې د شک په نظر کتل. 

 لومړی ځل په وردګو کې پټېدل
له څه مودې وروسته مې بيا د کمونيستي رژيم او شورويانو پر خلاف مبارزه 

ه او له . ګوندي کار، د کتابونو او رسالو مطالعاو فعاليتونه لا ګړندي پيل کړل
 انېیسره بحثونو دوام درلود. څه موده وروسته انډيوالانو همفکره او مبارزو 

د همدغه کال په اوړي کې ملي راديو تلويزيون اعلان کړه چې استاد اکبر 
حميدالله( د امنيتي ځواکونو لخوا وپېژندل شو او ووژل شو. د استاد  استاد)

اکبر شهادت د حزب پر فعاليتونو او د هغو ځوانانو پر روحيه سخت ګوزار 
او با  هبو چې هغه يې د مبارزې بېلګه باله. استاد اکبر يو متقي، فقير مش

 شهامته شخصيت و، چې د حزب اسلامي د محصلينو او زده کوونکيو
فعاليتونه يې د کابل په ښار کې په ډېرو سختو شرايطو کې له خاد او کا جي 

 بي سره په نا برابره مقابله کې رهبري کول. 

نصير چې وروسته په نصير عبدالرحمان مشهور شو او په پېښور  ،استاد اکبر
او کابل کې يې سبا او ميوند خپرندويې موسسې جوړې کړې، ما ته را معرفي 

 کړ چې له هغه نه هدايات واخلم. 
د استاد اکبر د شهادت له پېښې وروسته موږ ته دستور راکړل شو چې خپل 

 . فعاليتونه خپ کړو او تر يوې مودې پټ شو
له محمد انور ماما سره مې اړيکه ونیوه، پر هغه هم د استاد اکبر له شهادت 
وروسته په کابل کې د فعاليت ساحه محدوده شوې وه. له کورنۍ سره په 
مشوره مې اراده وکړه چې دواړه وردګو ته لاړ شو او زه تر يوې مودې پورې 

اړه  راتلونکي پهم او بيا د هلته ځان غلی کړم. له لرې د کابل وضعه وڅار 
 م ونيسم. تصمي
هغه څوک چې وروسته يې د حزب « نعيم مصطفی»ورځو کې  په دې

اسلامي په سياسي کمېټه کې مهم مقامونه درلودل او په پېښور کې يې 
بنسټ  «سهار ورځپاڼې»د  له يو شمېر نورو فرهنګيانو سره په ګډه وروسته

يو صلينو او زده کوونککېښود، د استاد اکبر پر ځای د حزب اسلامي د مح
 مسووليت اخيستی و. 

سره مې اړيکه ونيوه، هغه د حزب د مرکزي حوزې له لوري « مصطفی»له 
ي کې ځای پر ځای کړ او له خط راکړ، مور مې ليک د چای په قطمعرفي 

محمد انور ماما سره مې په ميرويس ميدان کې د وردګو د موټرو په اډه کې 
ې چ سهار له لمانځه وروسته له مور او پلار سرهوعده کېښوده. سبا ته مې د 

 زه يې په موټر کې تر اډې رسولم روان شوم او اډې ته ورسېدو.
کله مې چې د وردګو په ليني موټرو کې ځای ونيو، له مور او پلار مې دعا 
واخيستله او خدای پاماني مې ورسره وکړه، هغوی ډېر په تشويش کې وو، 

زموږ ې یورې يې انتظار کاوه او تر کمپنۍ پورې زموږ د موټر تر روانېدو پ

موټر بدرګه کړ. د وردګو نارنجي رنګه ليني زاړه موټر وو چې پر سپرليو 
سربېره به يې د خلکو خوراکي توکي او نور اړتيا وړ شيان هم لېږدول چې 
دوکاندارانو به په کابل کې پېرل او وردګو ته به يې وړل، د ساري په توګه د 

لاندې به بوجۍ اېښې وې. موټر له سپرليو ډک و او ورو ورو هرې چوکۍ 
روان و له ارغندۍ د وردګو تر چک پورې بايد تر زياتو کوتلونو اوښتی 

 وای.
لای پورې ت« انبو خاک»په هغه وخت کې د چک ولسوالۍ موټر يوازې تر 

 د تلو اجازه نه درلوده.  يې شوای او تر هغو وړاندې
پياوړي شوي وو او د وردګو ولايت نږدې ټوله مجاهدين چې ورځ په ورځ 

ساحه يې تر واک لاندې راوستلې وه، د موټرو په سرکونو يې ماينونه ښخ 
 کړي وو، تر څو سيمې ته د دولت د پوځي قواو د ننوتلو مخه ونيسي. 

د وردګو ولس د خلقيانو د واکمنۍ پر مهال پاڅون وکړ، کله چې د هزاره 
ت نه سرغړونه وکړه، حفيظ الله امين امر وکړ جات ولس د حکومت له اطاع

چې د وردګو خلکو ته د هغوی پر خلاف وسلې ورکړي او هزاره ګان پرې 
وځپي. د همدې لپاره د چک په ولسوالۍ کې لويه غونډه جوړه شوې وه، 

ؤ پر خلاف د خلکو احساسات ولمسول له غونډې وروسته چې د هزاره
و ووېشل شوې، خلکو له حکومت نه شول، په زرګونه ميله وسلې پر خلک

مرمۍ او ټوپک واخيستل خو له هزاره ګانو سره د جګړې پر ځای غرونو ته 
 پاڅون پيل کړ.  يې وختل او د کمونيستي رژيم پر خلاف

يو تن حاجي احمد جان و، هغه څوک څخه د پاڅونوالو له قومي مشانو 
چې اوس يې د عربانو په دره کې د مجاهدينو مشي پر اوږو وه، زه همده 
او د خپلې مور د کاکا زوی ته چې بزګر و او د مڼو ښکلي باغونه يې درلودل، 

 ورتلم. 

کندهار له پاخه سرکه د چک ولسوالۍ په لور -زموږ موټر چې د کابل
بجې به وې چې  ۹۹لږ فاصله وه خو د غرمې  .ووتوګرځېد خام سرک ته 

بو خاک د موټرو وروستی تمځای و، له هغه نا كلي ته ورسېدو «انبو خاك»د 
وروسته به مو پلي سفر ته دوام ورکاوه، چې له موټر نه ښکته شوو د يوه 
ګروپ مجاهدينو را ته پام شو، څو تنه يې وړاندې راغلل او زموږ د هويت 

څوک يو. د دوی هدف زه وم ځکه چې ليدل يې چې پوښتنه يې وکړه چې 
زه د دې ځای نه يم، ما سمدستي هغه معرفي خط چې په کابل کې يې 

 ليک کې په دېراکړی و د چايو له قطي څخه را وکېښ او ور و مې ښود، 
 زه د حزب اسلامي د مرکزي حوزې فعال غړی معرفی شوی وم.

و اک په دوکانونو کې د چايد ليک له لوستلو وروسته مجاهدينو د انبو خ
ست را ته وکړ، ما مننه ترې وکړه ورته و مې ويل چې اوږده لاره مو په مخه 
کې ده رخصت مو ترې واخيست. غرمه مو د لارې په اوږدو کې ډوډۍ او 
غوښه چې مور مې را ته تياره کړې وه او په يوه دسمال کې يې را ته غوټه 

ماسپښين لمونځ ادا کړ چای مو  کړې وه وخوړه، په يوه جومات کې مو د
سفر کې له چای څښلو خوند اخيستی بيا مې په هېڅ  په دېوڅښه، ما چې 
 دی اخيستی.  ځای کې نه

دا زما لومړنی پلی سفر و، په هره دمه کې چې خلکو چای او شيريني راوړه 
زموږ ستړيا به يې لرې کوله. د وردګو په کليو کې د دوبي په وروستيو کې د 

په منځ کې، د ويالو او سيند پر غاړه سفر ځانګړی خوند درلود.  فصلونو
وطني مڼې نوې پخې شوې وې، د هغو هغه ځانګړي وږم يو عجيب 

 احساس را ته پيدا کاوه. 
هره شېبه مو چې غوښتلای مڼې مو را شکولای شوای چې د ويالو په رڼو 

ه و د چک لاو پاکو اوبو يې ومينځو او له خوراکه يې خوند واخلو. شپه م

بازار نه بره په يوه وړوکي جومات کې شوه، جومات د يوې لويې کلا دننه 
و. د کلا خاوند ماښام مهال موږ وليدو، د شپې ډوډۍ يې قروت او زيړ 

 زلهمغوړي له چايو او شيريني سره راته راوړل، سهار مو له چايو وروسته بيا 
جاهدينو يدل کېدل چې مته دوام ورکړ. د فصلونو په منځ کې سوي ټانکونه ل

له منځه وړي وو، کمونيستانو هغه پرېښي وو او دوی ماته خوړلې وه او له 
سيمې تښتېدلې وو، کله د ګڼو ونو په منځ کې، کله د ويالې پر غاړه او کله د 

 ته دوام ورکړ.  مزلهسيند پر غاړه موږ 
د مکلاشينکوف د ډزو غږونه واورېدل، لږ وارخطا شوو، مح د يو وخت مو

تن څخه پوښتنه وکړه چې څه خبره ده؟ هغه ځواب  یوه انور ماما د سيمې له
ولي په منډه يه ولي. همدغه مهال دوه تنه ساه نراکړ چې مجاهدين دي نښ

ومئ؟ ر په موږ پسې را ورسېدل، وې ويل چې تاسو څوک ياست او چېرته د
شيرين موږ له لرې ليدلي يو او  يهغوی ويل چې د جمعيت قوماندان مولو 

غواړي وپوهېږي چې موږ څوک يو. موږ خپل ليک ور وښود، هغوی ليک 
ه ت مش شوراد شيرين ته ور ووړ، غوښتل يې چې هغه د مجاهدينو  مولوي

هم ور وښيي. نوموړی ويده و، په هر صورت زموږ له لوري ډاډه شول، 
ړو، ې خپل سفر ته دوام ورکمعرفي خط يې بېرته راکړ او اجازه يې راکړه چ

ماسپښين مهال د عربانو درې ته چې زموږ د سفر منزل و ورسېدو، په بهادر 
مور  د زماخان کلي کې مو په ژيړو غوړیو کې هګۍ نوش جان کړې او بيا 

 کلي ته چې کوډۍ نومېږي لاړو. 
ه لمېو او هم مې د مور کليوالو ډېره مما يوه اونۍ هلته تېره کړه، هم مجاهدين

ا د مور د کاکا د زوی مستو خان پالنه وکړه. په وردګو کې چې پاتې وم زم
لمه وم. له يوې اونۍ وروسته مې تصميم ونيو چې بېرته کابل ته لاړ شم، ېم

ار په ټينګ جان احمد صاحبفکر مې کاوه چې خطر لرې شوی دی. حاجي 

زه بايد  ورا ته وويل چې مه ځه، که دا ځل بندي شوې بيا به دې پرېنږدي، خ
کابل ته تللی وای. محمد انور ماما په وردګو کې پاتې شو او حاجي صيب 

ا اړخه تللی وم بي له دېتر انبوخاکه را سره ملګری و، پر هماغه لاره چې 
. مستو خان ماما د دې لپاره چې پلی مزل راته اسانه شي خپل يوه روان شوم

جوړه نوي ساقدار بوټونه راکړل. چې انبو خاک ته ورسېدو يوه له بوسو 
)وښو( ډکه لارۍ کابل ته په روانېدو وه، حاجي صيب د موټر چلوونکي نوم 
ورسره وليکه او ورته وې ويل چې دغه ځوان به روغ رمټ کابل ته رسوې. 

م او د کېناستې کټر چلوونکي وعده ورکړه او زه يې تر څنګ په سيټ مو 
 کابل په لور وخوځېدو. 

مازديګر مهال ميرويس ميدان ته را ورسېدم، نری نری باران اورېدو، ټکسي 
مې ونيو او کور ته راغلم، د کور زنګ مې وواهه، پلار مې راووت او ټينګ 

 وم.  دې غېږې ته راستون شویيې په غېږ کې ونيولم، يو ځل بيا د کور تو 

 کېدل درېيم ځل بندي
راستنېدو سره مې ليدل چې د نيولو او ټکر ګواښ ډېر را ته نشته  له کابل ته
زما په لټون پسې زموږ کور ته راغلی دی، ځکه خو څه نا څه « خاد»او نه 

او « طفیمص»ډاډمن شوم او حزبي فعاليتونه مې کرار کرار له سره پيل کړل، 
اد يو پر بل پسې را پيدا شول او زموږ فعاليتونه بيا پيل شول، خو د است «نصير»

اکبر ځای هماغسې تش و. د استاد اکبر اتلولي، زړورتيا او مهرباني ټولو 
هغو ځوانانو ته يوه بېلګه وه چې د کابل په سختو شرايط کې يې مبارزه 

 کوله.
ته ل کېدو وروسو يکزي حوزې )کابل( اړوند ګروپ له ند حزب اسلامي د مر 

ته يو لړ اسناد په لاس ورغلل، يو ګروپ ځوانانو پېښور ته هجرت « خاد»چې 
 وکړ او يو لږ شمېر يې په کابل کې پټ شول. 

هغه ځوانان چې پېښور ته يې هجرت وکړ زياتره يې محصلين او زده 
کوونکي وو، يو شمېر يې هلته په نظامي برخه کې وروزل شول او له څو 

 ته په پټه له جعلي اسنادو سره بېرته ښار ته راننوتل، څرنګه چېمياشتو وروس
په کابل کې مجاهدينو نشوای کولای چې مرکز ولري، دغه کسان به د حزب 
 د نورو غړيو په کورونو کې اوسېدل او هره شپه به يې خپل ځای بدلاوه. 

دغو ځوانانو د چريکې جګړو زده کړې کړې وې، د کابل ښار دننه به تل 
ډلې څخه  له دېبايسکل ګرځېدل او تومانچې به ورسره وې، پر 

عبدالرحمان چې د خالد په فرعي نوم يې فعاليت کاوه وروسته د پنجشير 
و او ش ه دارونيول شو او په څرخي پله کې پوالي شو. قاسم چې وروسته 

وم،  هنصير زموږ کور ته ډېر تګ راتګ درلود، کله به چې زه په کور کې ن
لمه پالنه کوله او په کور کې يې د ېپه ډېرې مهربانۍ د هغوی مه مې بمور 

 و.  ړىك دوی د اسنادو او خطرناکو شيانو د پټولو لپاره ځانګړی ځای جوړ
کابل کې چې د حزب اسلامي فعاليتونو ته درنه ضربه  یانېپه مرکزي حوزه 

 حزب اسلامي لهورسېده هغه د قاري عبد الحی مسأله وه، قاري عبدالحی د 
له لېستونو او مهمو اسنادو سره یو ځای له يو فعال حزبي  ارکانو څخه و چې

په واسطه ونيول شول. د دولت جاسوسي اداره وتوانېده « خاد»ګروپ سره د 
 چې په اوپراتيفي فعاليت دغه شبکه په نښه او په دام کې يې وغورځوي.

په لاس کې د دغه اسنادو او مهمو حزبي فعاليتونو له لوېدلو سره د « خاد»د 
 د حزب يوه برخه فعاليتونه افشا شي او د يو شمېرچې دې زمينه برابره شوه 

 نورو کسانو د نيول کېدو سبب شي. 
قاري عبدالحی او د استاد اکبر ورور نجيب وروسته د حزب اسلامي له يو 

شول. که څه هم زه د قاري  ه داره څرخي پله کې پرو غړيو سره پشمېر نو 
تي و نه نيول شوم، خو لکه چې سمدس وروسته عبدالحی له نيول کېدو

لاسته د مهمو اسنادو له لوېدو سره د دې « خاد»مې يادونه وکړه د  مخکې
زمينه برابره شوه چې دغه سازمان پېښه پسې تعقيب کړي او د اوپراتيفي کار 

 شبکې په کابل ښار کې وپېژني. له لارې ډېرې پټې

 د نيول کېدو جريان
هر ځل چې حزب په کابل کې ضربه خوړه او کدرونه يې له لاسه ورکول 

-۹۳۶۹دو، پر ېله او مسووليت مې لويزما د مسووليت ساحه ورسره زياتېد 
لمريز کلونو کې زه د کابل پولي تخنيک انستيتيوت د منهدسۍ د  ۹۳۶۱

څانګې محصل وم. دغه وخت د کابل د يو زيات شمېر ښوونځيو او د کابل 
پوهنتون يو شمېر محصلين له ما سره په اړيکو کې وو او ما د هغوی د تنظيم 

وی ې ډېر پياوړی شاو رهبرۍ د چارو مسووليت درلود، جهاد په ټول هېواد ک
و او مجاهدينو په ولاياتو کې سترې برياوې لاسته راوړې وې، دا د دې 

 فعاليتونه ډېر زيات شي. « خاد»سبب شو چې په کابل کې د 
يک تخنيلمريز د سنبلې مياشت وه، هوا لږ سړه شوې وه، ما د پول ۹۳۶۹د 

 ی و او د انجنيري پوهنځي دانستيتيوت صفري سمسټر پای ته رسول
څانګې لومړنۍ هغې څانګې ته شامل شوی وم. موږ د مهندسۍ د  ۍمهندس

وه، د  پرانيستل شوې ېډله محصلين وو چې د انجنيرۍ په پوهنځي کې نو 
انو هم موږ ته درس راکاوه، يو شمېر استادافغاني استادانو تر څنګ روسي 

مو يو ځای تېرېده. په به ال مې چې زیاتره وخت ټولګيو د ښوونځي 
دسۍ نهپوليتخنيک انستيتيوت کې هم راسره يو ځای وو. دوه تنه يې په م

کې وو هر  مېنه پروان ه وو، د هغوی چې کورونه پهڅانګه کې هم را سر 
سهار به زموږ کور ته راتلل، دا چې زموږ کور د باغ بالا په لمن کې و او 

ه به هغه ځايزموږ د کور له دروازې نه يو ځای د باغ بالا غونډۍ ته تلو او له 
 پوليتخنيک ته ور ښکته کېدو. 

د نيمې شپې شاوخوا درې بجې وې چې د جيپ موټرو غږ مې واورېد چې 

چې  هپه دوهم پوړ کې و  خونهه کې ښکته پورته ګرځېدل، زما زموږ په کوڅ
 وال ښکارېدو. ېيې د کور بهرنی د له کړکۍ نه

په  شوم او د کړکۍ ړه له بسترې را جګيد موټرو غږونه غير عادي وو، په ب
را  والېليدل چې درې څلور تنه عسکر پر د لور مې منډه واخيسته و مې

و بيا هر ا« سپی نه لري ټوپ وهه»پورته شوي دي، يو تن يې نورو ته وايي: 
هر څه دي هدف يې زه  يوه ځانونه حويلۍ ته راوغورځول، زه پوهېدم چې

، کتابونه او مې منډه واخيسته رتۍ واغوستله او ښکته پوړ تهو ړه کييم، ما په ب
تل. ړه مې هغه را واخيسيې په يوه المارۍ کې اېښي وو په بيو شمېر پاڼې م

دغه مهال زموږ د کور زنګ پرلپسې کړنګېده، ورور مې چې له وضعې خبر 
و سره و کسانوالوسلهدروازه يې پرانيستله او همدلته د خاد له  دهلېزنه و د 

څنګ ته ټېل واهه او کور ته په منډه را ننوتل، مخامخ شو. هغوی زما ورور 
راووتل او د لومړي پوړ  خونويندې ټول په وار خطايۍ له پلار، مور او خو

را باندې  ړه پاس ختلم دوو تنويرا ټول شول. زه په زينه کې په ب کې دهلېزپه 
کتابونه او کاغذونه يې په زور زما « خاينه چېرته ځې!»حمله وکړه وې ويل 

و وړوکې کتابچه وه چې په هغمې ل، د کورتۍ په جيب کې و سه والوځله لا 
 د ليدنو وعدو او د هغو کارونو لېست و چې په راتلونکيو ورځو کېمې  کې 
بايد کړي وای. په هغو کې ليکنې ټولې زما په خپل شفري  ليک وې،  مې

يل ولو مې يې پو په همدې لانجو کې مې څو پاڼې ترې را وشکولې او په ژ 
وکړ. نه پوهېږم چې څو تنه را باندې راټول شوي وو، يوه تر مرۍ ونيولم، بل 

مه پرېږدئ چې پاڼې تېرې کړي او »پر سر په سوکانو وهلم او ټولو ويل 
مور، پلار، خويندو چې هر څه وکړل چې د خاد د « اسناد له منځه يوسي!

ه له هغه سه بنه کړه او په غو و  زما د ډبولو مخه ونيسي، ګټه يې  کسانو لخوا

ول چې کله يې زما له خولې را و ځايه لرې شړل کېدل، ما کاغذونه وژ 
ا کوز کړم او ړه له زينو ر يوويستل هېڅ پکې د لوستلو پاتې نه وو. زه يې په ب

د کورنۍ په مخ کې يې پر مخ په لغتو او سوکانو او پر شا د ټوپکو په 
موټر په  م، د باندې مې دکنداغونو وهلم. بربنډې پښې يې له کوره را واېستل

 څراغونو کې وليدل چې زموږ کوڅه له موټرو ډکه ده.
روور موټر ته ور پورته کړم، دغه يوه تن يوه جوړه چپلکې زه يې يو لنډ

ه پ«. اوه چې دغه چپلکې ورکړئكمور يې ډېر ټينګار »راوړې وې ويل 
 دل.ېيپ مو مخکې او بل وروسته وو وخوځداسې حال کې چې يو روسی ج

والو کسانو په منځ کې ناست وم، شا په څوکۍ کې د خاد د دوو وسله زه د
ې د تر دې چ ړ،موټر له باغ بالا او پولي تخنيک نه تېر شو او وړاندې لا 

دارلامان سرک ته ور ننوت. وپوهېدم چې ما د خاد پينځم رياست ته بيايي. 
د هغو کسانو په منځ کې چې په کابل کې يې مبارزه کوله پينځم رياست، د 

و چې د هغوی فعاليتونه د اطراف له دېخاد خطرناک رياست ګڼل کېدو، سره 
 نوم پېژندل کېدو.پر جبهو متمرکز وو خو د فعال او ظالم رياست په 

يد س»له څو دقيقو وروسته موټر يوې ودانۍ ته ننوت، دغه ځای ته يې د 
ده خانو د باندې پيا ۍاصلي ودان لهغ ېيې په منډو منډو نوايه. زه « کيان کور

په څېر جوړ وو. کومو کسانو  كورونوپه لور بوتلم چې د کابل د معمولي 
وځي ويل چې ما بايد روغتون ته ب چې زه تر دې ځايه راوستلی وم بيا بيا يې

 چې معده مې ومينځي ځکه ګواکې مهم اسناد مې تېر کړي وو. 
ودل کټ هلته اېښډېر عادي د کار مېزونه او يو  اطاق ته ورسېدو، دوه يا درې

ېړې را پشوي وو، خو فرش يې نه درلود. اطاق ته له ننوتلو سره مې په مخ څ
 ا ته وکړې.کنځلې يې ر حواله شوې، او څو سپورې 

زه يې چې اطاق ته بوتلم له هماغې شېبې پوښتنې پيل شوې، را ته ويل يې، 

 چېرته دی، د ښځو په شبکه کې څوک« مصطفی»چېرته دی، « نصير»ووايه 
څوک دي... چې زما له انکار سره به مخ شول پر مخ به يې په سوکانو او 

 چاغ سړی چې يو نسبتا  « پهلوان راولئ!»لغتو وهلم، بالاخره يې وويل 
نه ر يې عسکري تعظيم و دريشي يې پر ځان وه راغی، خو د پوځيانو په څې

ړه زه يل له ازبکانو څخه و. څو تنو په بکړ. فکر کوم چې د افغانستان د شما
پر ځمکه څملوم، يوه تن مې پښې ونيوې، بل تن مې پر اوږو کېناست او 

 په لرګيو پر ملا، پښو او شا وهلم. « پهلوان»
پهلوان ستړی شو او بيا بل کس ګوزارونو ته دوام ورکړ. له دوه درې لرګيو 

  «د باندې يې چار نعل ودروئ!»ماتېدو وروسته يې را جګ کړم وې ويل 
ا کې ودرولم او ر  دهلېزنه د باندې يې په يوه  خونېسهار نږدې شوی و، له 

ازي ه مو ته وې ويل چې پښې دې له يو بله لرې او لاسونه  دې له غاړې سر 
 څه ده.  ماناونيسه، وپوهېدم چې چار نعل 

له څو دقيقو وروسته مې نور د لاسونو د پورته نيولو توان نه درلود، لاسونه به 
ناست و او  چوکۍره دار چې ما ته نږدې پر يوه مې ښکته راغلل هغه په
او  هېښودبه يې په لاسو را ک سکروټېول د سګرټو دپرلپسې يې سګرټ دو 

بيا دې ته اړ کړم چې لاسونه پورته کړم. سهار شو، هوا رڼا شوه، د  زه به يې
حويلۍ له هغه لوري څخه چې څو خټينې کوټې ښکارېدلې يو تن راغی، 
له پهره دار سره يې د پوښتنې او سوال او ځواب نه وپوهېدم چې آشپز دی. 

ی د اشرار» پهره دار وويل « دا څوک دی؟»له پهره دار نه يې پوښتنه وکړه 
 « دی، يو څو لښتې يې نه وهې؟ ىله لويانو څخه يې دی، ګلبدين

ه کړه يوه ټوټه چې هلته لږ لرې پرته وه را پورت پايپ آشپز د يوه پلاستيکي
او د دود لپاره يې څو کلکې ضربې راکړې، څرنګه چې څو ساعته وړاندې 

يات ز د لرګيو ګوزارونو زما بدن ټپي کړی و د هغه پايپ په ګوزارونو مې ډېر
درد او څړيکې احساس کړې. کله چې لمر را وخوت، زه يې يو ځل بيا د 
تحقيق اطاق ته بوتلم. څو پوښتنې يې وکړې بيا يې وويل چې ټوله کورنۍ 
 دې راولو، تاسو ټول د انقلاب ضد ياست. بيا يې زه د اصلي ودانۍ تاکاوۍ

دروازې  روو چې د ډېر شمېر پنج دهلېزبوتلم. په تاکاوۍ کې يو اوږد  ته
کې ولاړ وو، وروسته وپوهېدم چې هغوی  دهلېزورته را وتلې وې. څو تنه په 
 هر يو يې بې خوبه کاوه. 

په يو کونج کې يو ميز اېښی و، د هغو تر شا دوه تنه عسکر ناست  دهلېزد 
وو او يو لوی ټيپ ريکارډر يې په مخ کې اېښی و. هغوی د بېلا بېلو 

وړ غږ ډول پرلپسې په ل په دېپسې ور اچول، سندرغاړو کسټونه يو پر بل 
کې پخپله په يوه عذاب بدله شوې وه، ځينو  دهلېزموسيقي د تاکاوۍ په 

بنديانو ويل چې عسکر دغه کار د دې لپاره کوي چې څوک تر عذاب 
لاندې د زندانيانو د ژړا او فرياد غږ وا نه وري او کوم کسان چې بايد بې 

 ه ويښ وساتي.خوبه کړای شي، د ساز غږ هغ
ټ پکې که زه يې يوې ډېرې وړوکې پنجرې ته يووړم چې يوازې يو دوه پوړ 

د پاسني اطاق تر تشناب لاندې و، کله چې  اطاق یځای شوی و، دغه وړوک
 کټ پر دوهمض الدين صديقي( مې وليد، چې د زه ورننوتم احمدشاه )عو 

 پوړ پروت و او زما له ور ننوتلو سره کېناست. 
زده  سېېځوانانو څخه يو و او د نادريې ل مرکزي حوزې له فعالو احمدشاه د

ه نه درلودې. هغه د ځاځيو کوونکی و، ما هغه پېژانده خو اړيکې مې ورسر 
. زه کې اوسېدل مېنه آريانا روڼاندې کورنۍ غړی و چې په د يوې ۍولسوال

ډېر ستومانه او بې خوبه وم، بدن مې خوږېده او پر شا نشوای پرېوتلای، له 

(c) ketabton.com: The Digital Library



ېـوپان کـښت کاله په تـڅلوې | 50  
 
احمد شاه سره مې جوړ تازه وکړل او بيا پر عسکري کمپله په څنګ ور 

 ولوېدم.
هغه وويل چې وروڼه او د تره زامن يې هم راوستلي دي چې دلته په نورو 

 ې په اوږدو کې يې هم زه او احمدپنجرو ته ورته کوټو کې پراته دي، د ورځ
 شاه تحقيق ته بوتلو.

په نوم يو تن راغی چې له ما نه پوښتنې او تحقيق وکړي. رفيق « رفيق فدا»د 
فدا يو وړوکی سړی و، لنډۍ ونه او په تور مخ يې ببر بريتونه راځړېدل. 

، هغه له و ړی تر ټولو ډېر بې رحمه مستنطق و چې تر اوسه مې ليدلىونوم
 تنو ډک کاغذونه زما مخې ته کېښودل. پوښ

ښايي د لومړۍ شپې په اوږدو کې مې هم ليدلی وي. هغه ډېر توند چلن 
کاوه، چې تحقيق د ده په خوښه پر مخ نه ولاړ او څه يې لاسته ورنغلل نو 

راوړي او ما پر ځمکه څملوي، پښې مې يې « هنډلکي تيلفون»امر يې وکړ 
مې پر سر  «پهلوان»وې او يې پښې کلکې ون، يوه سرباز مپه روجايي وتړلې

زما پر خوله را واچوله، يوه بل تن مې  يې ګونډه ووهله، يوه بله روجايي
لاسونه کلک ونيول. له هنډلکي تيلفون نه راوتلي سيمونه يې زما د پښو پر 
 ګوتو وپېچل او د رفيق فدا په امر يوه تن څارنوال د تيلفون هنډل تاو کړ.

و تياره شوه، داسې مې وګڼله چې څو انچه ميخونه مې د نړۍ مې تر سترګ
پښو پر ګوتو ننوځي او بيا دغه ميخونه پورته لوري ته حرکت کوي، له څو 
ځله هنډل وهلو وروسته پهلوان د کړکۍ له تاخچې نه چاينکه راوړه چې 
اوبه او يا سوړ چای يې زما پر پښو را تش کړ او بيا يې د تيلفون د هنډل په 

ېر ډپيل وکړ، رفيق فدا چې هر څومره په غوسه کېدو سګريټ به يې  تاوولو
کار پر ميز اېښی و، را واخيست او پر د چې  دوړول او د شرابو بوتل به يې

شکنجو په وقفه کې به مې کله کله فکر کاوه چې ښايي  د سر به يې واړاوه.

دغه کسان مې کله په ښار کې، په پلي لاره ليدلي وي او فکر به مې کړی 
 وي چې دوی هم زموږ په څېر انسانان دي. 

 وږدواچې کله به د ورځې په نامنظم بهير  د څارنوالانو ګواښونه، د پوښتنو
ه ګران د شپې او ورځې توپير را ت ه،کې او کله په نيمه شپه کې تر سره کېد

 کړی و. 
ښنا ټکانونه راکړل، دوه ځلې د ېورځو کې يې درې ځله ما ته د بر په دوو 

پښو په برخه کې او يو ځل د لاسونو په ګوتو کې، تر دې مهاله مې له 
اړيکو انکار کړی و، ښايي د تحقيق درېيمه ورځ له مجاهدينو او حزب سره 

وه له پوښتنو وروسته چې په آرامۍ تېرې شوې  او زه يې بېرته د زندان 
ته راغلم له مخامخ  دهلېزرې ته وړم. چې له اطاقه را ووتلم او وړوکي پنج

شۍ کخپلې اطاق نه مې چې دروازه يې خلاصه او پرده پرې راځړېدلې وه د 
چې د څارنوالانو ځوابونه يې ورکول، نړۍ مې پر سترګو  دېاور و خور غږ 

 مې د تياره شوه او وپوهېدم چې د څارنوالانو ګواښونه دروغ نه وو، هغوی
کورنۍ غړي هم راوستلي وو. دا ځل يې چې تحقيق ته بوتلم ور ته و مې 
ويل چې زه د اسلامي حزب د مرکزي حوزې غړی يم، هغه اسناد چې 

های عضو رسالې، کارتونه، جريدې او نور وو کتابونه، مجلې، د مسووليت
پر مهال تر لاسه کړي وو، و مې منل چې دا  تلاشۍاو زموږ له کوره يې د 

ټول زما وو او نور څوک ترې خبر نه وو. څارنوالان حيران شول چې دا څه 
ر پ په آرامه ما تر شکنجې لاندې له ټولو انکار کاوه او اوس مې ،وشول

فعاليتونو او غړيتوب اعتراف کاوه. زموږ يو ځوان ګاونډي چې پوهېدم 
ه کاوه چې د خاد غړی به وي، له ما او زما له پرچمي دی خو چا ګومان ن

کورنۍ سره ډېره مرسته وکړه. زما له کوره يې يوه جوړه پاکې جامې، برس او 
 د غاښو کريم او صابون را ته راوړل.

کله مې چې خپلې خيرنې جامې ورکولې چې زما کور ته يې يوسي څو 

وينې  چې وال او ځمکه وموښلېپر د برخې ېدقيقې مې يې په وينو ککړ 
 ترې پاکې شي، چې د کورنۍ او مور د زيات ځور او آزار سبب نشي. 

هم له بنديانو ډکې وې، زياتره يې ما نه پېژندل،  )پنجرې( نورې غرفې
خوبۍ ، ما ته يې د بېوووروسته وپوهېدم چې زياتره يې زموږ د دوسيې اړوند 

، يو  کېدلکې د بېخوبۍ درې درجې عذابول عملي دهلېزجزا هم راکړه. په 
شمېر يې حق درلود چې پر چوکۍ کښېني خو د خوب اجازه يې نه درلوده، 
يو شمېر نور درېدلي وو او طبعا  د خوب اجازه يې نه درلوده. د بېخوبۍ هغه 
تر ټولو سخته جزا يې بيا دا وه چې چار نعل بايد بېخوبه ولاړ وای، ما داسې 

او  و، پښې يې وپړسېدې کې څو شپې ولاړ دهلېزيو څوک هم وليد چې په 
له ډېرې بېخوبۍ ولوېد او په بې سده حالت کې د ادارې ډاکتر ته ور وړل 

 شو. سپکاوی او پوچې خبرې د خاد د سرتېرو عادت ګرځېدلی و.
موږ په يوه شواروز کې دوه ځله تشناب ته د تلو حق درلود چې د حويلۍ 

رې است کې مو تېورځو په بهير کې چې په پينځم ري ۹۳په کونج کې و. د 
 هلېزدکړې اختر را ورسېد، د اختر په ورځ يې د تاکاوۍ د غرفو بنديان ټول 

ته راوستل. يو تلويزيون يې هم را ته راوړ، کله چې ټول سره يو ځای شوو 
 تنه يې يوازې زموږ له کوره راوستلي وو. ۹۹هلته وپوهېدو چې 

په   نيولی و. دویکله يې چې ونيولم خاد يوه اونۍ زموږ په کور کې کمين
لټه کې وو چې د مرکزي حوزې مهم غړي چې د دوی په ګومان به  دې

خامخا هلته راتلل ونيسي. مور مې پخوا ويلي وو چې کله خطرناک حالت 
راشي، د دوهم پوړ په يوه کړکۍ کې به يو ټوکر را وځړوو چې له لرې 

لل. به رات ښکاري. دغه رمز مو هغو کسانو ته ورښودلی و چې زموږ کور ته
و چې الټولګيو په همدې دليل زموږ د شرکت له شخصي مامورينو، زما له 

هر سهار به زموږ کور ته راتلل او بيا به پلي پوليتخنيک ته تلو او د هغوی د 
کورنيو له غړيو پرته چې د خپلو عزيزانو له بې درکه کېدو نه په اندېښنه کې 

اد په دام کې و نه لوېدل. د دې وو او زموږ کور ته راغلي وو، نور څوک د خ
ټولو دوستانو په ليدو عجيب احساس را سره پيدا شو. دې کسانو ته به يې 

هغه کسان چې زموږ د کور دروازه يې ټک ټک  یانېويل، « ټک ټکيان»
کړې وه او خاد هغوی بنديان کړي وو. زياتره يې له يوې اونۍ وروسته بېرته 
خوشي شول. کوم کسان چې په اصلي دوسيه کې شامل وو له پينځلس 

نظارت خانې ته ولېږدول « خاد»ورځو وروسته د صدارت نظارت خانې يا د 
 شوو. 

له پينځم رياست نه صدارت ته کې  رجیپ موټ په روسيکله يې چې زه 
د چې د ال وليټولګيو خپل يو  نومیوړم، د کابل ښاروالۍ مخې ته مې نعيم 

چې ؤ  روانميرويس ميدان د بسونو تمځای ته پوهنې وزارت ودانۍ شا ته د 
پوهنځي ته لاړ شي. زه چې د نامعلوم برخليک په لور روان وم پوهېدم چې 

تې دی، خو هدف مې تر هغو ډېر لوی و چې د پښېمانۍ تحصيل نور را نه پا
احساس را سره پيدا کړي. ما له يوه پلوه د وطن د آزادۍ لپاره مبارزه کوله 

لاره کې مې قرباني ورکوله، بل لور ته مې په هېواد کې د يوه  په دېاو 
 عادلانه نظام د راتلو لپاره هلې ځلې کولې.

 ې مياشتې پاتې شوم. لومړی يې داسېکې دوه نيم انهخد صدارت په نظارت
خونې ته بوتلم چې تر ما مخکې دوه تنه نور هم پکې پراته وو، يو يې يو 

 ځوان پوليس منصبدار و بل يې د امريکا د سفارت يو کارکوونکی. 
په صدارت کې د تحقيق جريان له شکنجو پرته دوام کاوه، کله کله به يو 

د « خاد»نو سره به يې خبرې کولې، روسی سلاکار هم راغی او له څارنوالا 
و يا د بېلو ګوندونو ا« ډول»تحقيق لپاره بېلا بېل ډولونه ټاکلي وو هر 

ځانګړيو موضوعاتو لپاره و. حزب اسلامي د لومړي ډول اړوند و. خاد دغه 

 معلومات كې کار د دې لپاره کړی و چې څارنوالان په يوه ځانګړې ساحه
شناب کې دوه ځله ت وپه څلورويشت ساعتونسه کړي. موږ او تخصص تر لا 

شرايط په صدارت  ىته د تلو اجازه درلوده، د خوراک، څښاک او پايواز 
 کې ښه وو. 

په دوو اونيو کې يې يو ځل ما ته له کوره پاکې جامې راوړې، اجازه مو 
درلوده چې له کورنۍ نه لنډ ليک تر لاسه کړو او په ځواب کې يې دعا و 

ونه نه کې بنديز اخو ډاډ ورکړو. د صدارت په نظارتله رسېدسلام او د جامو 
ډېر سخت وو، د امنيت د ټينګښت لپاره روسي پوځيان له خپلو زرهپوښونو 

 سره د صدارت په انګړ کې ګومارل شوي وو. 
يو ايرانی ځوان چې له مجاهدينو سره د مرستې په تور د افغانستان دننه نيول 

ې ول کېدو د پوځيانو له حکم نه د سرغړونشوی و کله به چې تشناب ته بې
خپله بيا به يې پ« دا کوم ځای دی؟»په دود به يې د پنجرې له شا نه غږ کړ 

د استخباراتي ادارې  يکد نور محمد تره«. د زمري پنجره» ځواب ورکړ
نه کې بندي و. په کومه اخسدالله سروري هم په همدې نظارتمش ا« اکسا»

طاقونه ترې را چاپېر وو او په منځ کې يې نسبتا  يو احاطه کې چې موږ وو ا
 لوی ميدان و. 

له څه مودې تېرولو وروسته يې زه يوې بلې پنجرې ته بوتلم چې تر پخوا 
وټې يې ورته ويل، څرنګه چې تشناب د ک« کوټه قلفي»، چې هاو تياره و  هتنګ

 په دېدننه و، نو نه مې شو کولای چې د څو شيبو لپاره هم لمر ووينم، 
پنجره کې د ارغندۍ يو مهربانه سپين ږيری او د وردګو يو د ښوونځي ځوان 

 زده کوونکی هم وو. 

له دوه نيمو مياشتو تېرولو وروسته چې تحقيق مو پای ته ورسېد، زه او يو 
ل يې ورته وي« ديګ بخار»شمېر نور بنديان يې په هغو موټرو کې چې 

ې نه ندارې يېغه بنز موټر و چې هه« ديګ بخار»پلچرخي زندان ته يووړو. 
کې درلود او بس! له دوو ځلو  چتې، يوازې يو وړوکی سوری يې په درلود

څخه يو ځل چې موږ يې له پلچرخي نه محکمې ته را وستلو، د ځای د 
ې زموږ د دوسيې يو تن په لاره ک سبب پهتنګوالي او تودوخې د زياتوالي 

 بې سده شو. 

 زندان پلچرخي
پله زندان ته ورسېدو، هغه ورځ او شين اسمان مې  يکې څرخله غرمې مخ

نه هېرېږي. کله چې له موټر نه ښکته شوو څومره مې چې کولای شو د 
اسمان ننداره مې وکړه او خوند مې ترې واخيست، د پلچرخي په آزاده هوا 
کې مې نفس تازه کړ، ټول ځايونه را ته لوی او پراخ ښکارېدل. موږ يې کتار 

د دوهم بلاک دننه يې بوتلو. زه نه پوهېږم څو ځايه مو نومونه وليکل ودرولو 
شول، څرخي پله زندان ته زموږ سپارلو زيات وخت ونيو. زموږ تصويرونه 
يې واخيستل او هر يوه ته يې دوسيه جوړه کړه، بيا يې په بېلا بېلو اطاقونو 

نجره . په پووېشلو، زه او څو تنه نور يې د دوهم پوړ يوې پنجرې ته يووړو
ټونه کنډو او منځ کې يې څو دوه پوړه کې د بنديانو شمېر زيات و. په څ

جوړ شوی و چې مرکز يې  دهلېزډول يو وړوکی  په دېاېښودل شوي وو، 
د پنجرې له څنډو بېلاوه. د څرخي پله زندان لوی او عمومي اطاقونه د 
پنجرې په نوم يادېدل، په هره پنجره کې له دوو تر درې سوو تنو پورې ساتل 

م لپاره درلود، کېدل. هرې پنجرې يوازې دوه تشنابونه او يو ځای د حما
 کټ را وښود. باشي ما ته يو 

يده کټونو بايد شپږ کسان ودوه پوړه څنګ اېښودل شويو دوو  څنګ ترپر 
شوي وای. څوک به چې نوی راغی طبعا  به په منځ کې ځای ورکول کېدو، 

 په منځ کې په عذابېدو. نود خوب پر مهال به د دوو چپرکوټو 
پينځلسو ورځو او د صدارت دوه نيمو مياشتو پر  د په پينځم رياست کې
د کورنۍ په اړه وه. په ډېر زحمت را ته معلومه شوه  مهال مې ډېره اندېښنه

لې تحقيق ته را وست« رمليلا خُ » رچې زموږ له کوره يې يوازې زما کشه خو 
اله ورسره ملګرې وه چې د ټولګيو وه، خاد ته يې د راوستلو پر مهال يوه 

ورځو او درې شپو تېرولو وروسته بېرته خوشې  وسازمان غړې وه او له څلور 
شوه او کور ته يې استولې وه، ډېرې ورځې به مې له ځانه سره چورتونه وهل 
 چې کله يې زما خور له کوره بېوله مور او پلار به مې په څه حالت کې وو؟

خونه کې مې چې ورور لومړی د ليک ټوټه له پاکو د صدارت په نظارت 
ه لوله په شفر يې را ته ليکلي و چې ټول په کور کې يو! جامو سره را واست

ې ځانه سره ويل چې دا يمې کله له به سره مې آرامه ساه واخيستله، بيا  دې
 لپاره نه وي ليکلي.  ېزما د تسل

په پنجره کې له ځای پر ځای کېدو وروسته، باشي را ته وويل چې له ده سره 
ي وړ شيان را ونيسم. ډېر ضرور  ملګری شم او له کانتين نه خپل د ضرورت

يکي کوزه. او پلاست و: پلاستيکي کاسه، کاشوغه، ګيلاستوکي څو شيان و 
پلاستيکي کوزه ډېره مهمه وه ځکه چې تشناب ته د تلو او اوداسه لپاره مو 

کوزو پورې  43-13بايد نوبت نيولی وای. کله کله به د تشناب په مخه کې له 
وز په څرخي پله زندان کې بل د ډېرې اړتيا نوبت ته اېښودل شوې وې. ترم

وړ شی و. چايدار باشي به په پلاستيکي کوزو کې په دوو آبګرميو اوبه 
لګي ته به يې چې لس نفره به پکې وو جوش اوبه ورکولې. داېشولې او هر 

 ډېرې مياشتې په يو شواروز کې زموږ استحقاق يو ګيلاس جوش اوبه وې. 

وه د زندان د ادارې له لوري په غير منظم ډول په ډېره لږه ېچای، بوره، او م
 اندازه راکول کېدل. 

د څرخي پله په زندان کې په دوو اونيو کې يو ځل زموږ پايواز راتلو، د بې 
سرنوشتۍ په موده مو د خپلې کورنۍ له غړيو سر ه د ليدو اجازه نه درلوده. 

له يوه   کې تېر کړ. ۍوشتان په دوهم بلاک کې په بې سرنما يو کال د زند
دم د وم وتوانې هچې لا بې برخليک وخت کال پوره کېدو نه لږ مخکې هغه

څو دقيقو لپاره له خپل مور او پلار سره وګورم، هغوی د ټولې کورنۍ له ډېرو 
هڅو او د ځينو جګپوړيو چارواکيو له واسطه کولو وروسته دا اجازه تر لاسه 

 وګوري.  کړې وه چې له ما سره څو دقيقې
ېر دې يوه کال کې ډ د مور او پلار د سپينو ويښتانو په ليدو چې دوی په

ما ټکان وخوړ، دوی زما په ليدو ډېر خوښ وو، خو ژور  عذاب ليدلی و
په هغه ورځ لمر ډېر ځلانده ؤ او موږ د   غمونه يې په څېرو کې ښکارېدل.

 کې څودوهم بلاک د احاطې په يوه ګوښه کې د يوه عسکر په حضور 
 دقيقې وليدل. 

د يوه کال په اوږدو کې يې زه دوه ځله محکمې ته يووړم، دا چې په سرپټي 
 نه پوهېدو چې محکمه چېرته وه، خو د بنديانو په منځ بېولو،ر کې به يې موټ

ه ځای چې سياسي جرمون« ځانګړې انقلابي محکمې»کې ويل کېدل چې د 
کې ؤ. د بنديانو لپاره د جرمونه يې څېړل په صدارت « دضانقلاب »يا 

محکمې شتون خپله يو بدلون ؤ چې دغه بدلون د ببرک کارمل له واک ته 
د ثور انقلاب » هغو تهګوند رسېدو سره چې ده او د خلق ديموکراتيک 

ويل، منځته راغلی ؤ. خو په واقعيت کې محکمه، « تکاملي او نوی پړاو
قاضي او څارنوال هسې ظاهري تشيفات وو، د ساري په توګه په دواړو 

ه به قاضي ته ور وړاندې وارو چې موږ هلته يووړل شوو او دوه يا درې تن

هېدم ه په دوهم ځل وپو کنځلو پرته مو له قاضي نه څه وا نه ورېدل، ز کېدو له 
چې يو سپين سری  ؤ ځل يوازې قاضي هر چې څارنوال څوک دی، ځکه په

سړی ؤ موږ ته به يې د انقلاب دښمنان او د وطن خاينان ويل او د محاکمې 
 بهير به له څو دقيقو زيات دوام نه کاوه.

م تر هغه وړاندې چې موږ ته د محکمې حک انېد بې سرنوشتۍ په بهير کې ي
ې کړل، ي ه داراطاق ملګري را نه بوتلل او پ ول شي، بيا بيا يې زموږ دواور 

 زياتره به يې د شپې له لوري کسان اعدام ته بېول. 
م پرته حک لهد محکمې  اوق ته له بدلېدو پرته هغه څوک به يې چې بل اطا

 کوي يې. ه داروه چې پ ويوست، د دې نښه
زه  خره ما ته د ابلاغ پاڼه راغله اوتر يوه کال او څه مودې تېرېدو وروسته بالا 

م په ګوندونو سره د اړيکو په جر  ضد قلابي ضد فعاليتونو او له انقلابد ان
 پينځه کاله تنفيذي بند محکوم شوم.

نجرې د بې برخليکو له پ تر هغه وروسته چې برخليک مې معلوم شو زه يې
ته موږ بند سزا پرې ختلې وه. هل د چې بوتلميې او هغه پنجرې ته  ایستلمرا و 

تلويزيون درلود او کولای مو شوای چې د مياشتې يو ځل له خپلو کورنيو 
سره وګورو. په هغه موده کې چې په صدارت او پلچرخي کې بندي وم ورور 

 زما ليدو ته راشي. هغه مجبور ؤ چې د ه پايوازۍپمې مجبور ؤ چې پرلپسې 
اره په د نوبتونو د نيولو لپ وځي او په انتظارله کوره و سهار له لمانځه مخکې 

 وه او پاکې جامې چې پهېو نه ډوډۍ، متلاشياوږده لين کې ودرېږي له څو 
کور کې به يې را ته تيارول راوړي او په يوه ليک کې د کورنۍ احوال را ته 

 راوړي. 

مامورينو له سپک او بد چلن سره مخ وو،  د پايوازان د پلچرخي د زندان
له نږدې خپلوانو او د « ضد انقلاب عنصر»ځکه چې دوی هر يو د کوم 

 کورنۍ له غړيو څخه ؤ.
زموږ په منځ کې داسې کسان هم وو چې پايواز يې نه درلود، د هغوی وضعه 
ډېره خرابه وه، دوی پيسې نه درلودې چې خپل د اړتيا وړ شيان له کانتين نه 

ې وای. خو ځلينه خپلې جامې په پنجره کې دننه موپېري، بايد دوی پخپل
نورو بنديانو به ورسره مرسته کوله، د توشکو او کمپلو وضعه په تېره د بې 
برخليکۍ په موده کې ډېره خرابه وه، ځکه هره ورځ به نوي بنديان راتلل او 

رخليک ټاکل يې بکېدل او يا به  بنديان به يا بدل شول، يا به خوشيپخواني 
 کېدو، دې کار د خوب بسترو نظافت ناممکن کړی ؤ.

هغه بنديان به چې د زندان د ادارې له لوري خطرناک وګڼل شول، هم به د 
ډېر  وباشيانو او جاسوسانو لخوا تر سختې څارنې لاندې وو او هم به تر نور 

وري د يوې لبدلېدل د زندان د ساتونکيو له  بدلېدل. زر له يوه اطاق نه بل ته
روحي شکنجې په توګه کارېدل، په هر ځل بدلېدو به مو بايد خپله کاسه، 

ه چې مو هڅه کول په همدې دلیلکوزه او بستره راټولول او په شا به مو وړل. 
کالي او سامان مو لږ وي چې په بدلېدو کې له جنجال سره مخ نه وو. زه به 

سره د آشنا کېدو پر مهال له  په هر ځل د اطاق له بدلېدو او له نويو کسانو
 ېچ ول کېدو په پيل کېيفشار سره مخامخ کېدم لکه د نهماغومره روحي 

ورسره مخامخ شوی وم. تر هغه وروسته چې زموږ برخليک معلوم شو او په 
بند محکوم شوو، دا اجازه مو درلوده چې له کور نه ځينې کتابونه را وغواړو 

كتابتون درلود چې يوازې ماركسيستي آثار زندان هم يو او مطالعه يې کړو. 
پكې موندل كېدل. ما به د غني خان د اشعارو له ټولګې )د غني پلوشې( 

فارسي  الدين ډېر خوند اخيست، زما د ټينګار او غوښتنې له امله چې د جلال

ټول ټوكونه يو ځل بيا ولولم، ورور مې مجبور  «درسهايى از ماركسيزم»د 
د يو بل کتاب په پوښ کې ځای پر ځای  كتاب «منعه شوی»شو چې دغه 

کشف  «دغه خطرناک شی»و کې تلاشيکړي او را يې وړي، د څرخي پله په 
شو، ورور مې يې تحقيق ته بوتلو، زه يې هم سوال او ځواب ته ور وبللم، 
وضعيت ډېر خطرناک شو. ما ځان پر دې ډېر ملامت کړ چې يو ځل بيا مې 

يې  وان کړه، ورور ته مېېتو سره لاس او ګر له اضافي مشکلا  خپله کورنۍ
ماښام مهال اجازه ورکړه چې کور ته لاړ شي. د زندان څو تنه منصبداران 
زموږ پنجرې ته راغلل او بنديانو ته يې د کتاب په ورښودلو ګواکي زما د 
جرم ژوندی سند ور وښود. له ډېرو پوښتنو، ګواښونو او تحقيق وروسته 

 زه وتوانېدم چې بېرته پنجرې ته راشم.  دولت کتاب ضبط کړ او

 په زندان کې ستونزې
 ه دېپزندان ادارې ته د جاسوسۍ به سبب يو شمېر بنديان  د پلچرخي

وتوانېدل چې يو څه خاص امتيازات تر لاسه کړي. هغوی چې د باشي په 
نوم په هره پنجره کې ټاکل کېدل او د خپلو اطاقونو مسووليت يې پر اوږو 
ؤ، دوی د بنديانو او د بلاک د قومانداني تر منځ د اړيکو ټینګولو دنده 

متیاز ورو اه. باشيانو له اطاق نه د باندې په وتلو او خوراک کې تر ندرلود
درلود، د بې سرنوشتۍ په موده کې د باشيانو رول ډېر ؤ، ځکه چې د 
محکمې د وروستي حکم له صادرېدو وړاندې دوی هر بندي څاره او کړه 

 وړه يې کنترولول.
په يوه ډېر ساړه ژمي کې چې په تلويزيون کې د دولت د اعلان پر بنسټ د 

اسلامي ګوندونو د غړيو او غلې وه، د ايخنۍ سړه څپه له سايبريا نه ر 
تش بلاک  هماؤيستانو تر منځ د شخړې له پېښېدو وروسته موږ څو تنه د يو 

وروستي پوړ ته ولېږدول شوو او هر يو په يوه انفرادي پنجره کې واچول 
پنجرو هېندارې نه درلودې، په کوټو کې فرش، توشکې او  دهلېزشول. د 

و. سهاره پر پښو ولاړ وو او ګرځېد کمپلې هم نه وې، هر يو له ډېرې يخنۍ تر
دا چې د يو بل غږونه مو اورېدای شوای، پرېکړه مو وکړه چې د دې جزا پر 

لو اعتصاب کوو. د اعتصاب له خوړ  نه ۍاعتراض کې د ډوډخلاف به په 
پيل سره د زندان ادارې زموږ پر خلاف توند غبرګون وښود، له صدارت نه 

چې پر دوسيو به مو له سره غور وکړو  پلاوي راغلل موږ ته يې ګواښ وکړ
او له سره به تحقيقات در نه پيل شی. څرنګه چې د کب له درېيمې سره په 
تصادفي توګه زموږ اعتصاب پيل شوی ؤ، خاد فکر کاوه چې موږ اصلا  د 
کب د درېيمې په ياد اعتصاب کړی دی. چې دا روښانه شوه چې زموږ 

ته د جزا په تړاو ؤ نو زموږ د دوسيو له  د غير انساني شرايطو او موږاعتراض 
بيا غور نه تېر شول او موږ يې لومړي بلاک ته ولېږدولو. په لومړي بلاک کې 
يې موږ هر يو د خلق ديموکراتيک ګوند د حفيظ الله امين د ډلې له يوه تن 
سره په يوه اطاق کې واچولو. په لومړي بلاک کې بنديزونه ډېر وو، د حفيظ 

کورنۍ غړي هم په يوه وړوکې احاطه کې بېل په همدې بلاک  الله امين د
 لكوكکې ساتل کېدل. زه يې داسې پنجرې ته یوړم چې هلته د امين له 

پلويانو څخه يو تن، عبيدالله محک د خلق ديموکراتيک ګوند د ښځو د 
 ې دلارا محك مېړه اوسېدو.رییسسازمان 

خلق ګوند پخوانى غړى او ما او محك په زړه پورې بحثونه درلودل. هغه د 
زه يو مسلمان انقلابي ځوان وم چې د بهرني ښكېلاك له منګولو نه د هېواد 

 د ژغورنې او عادلانه اسلامي نظام ټينګولو لپاره مې مبارزه كوله. 
كې د جهادي ګوندونو پر غړيو او عامو افغانانو سربېره  زندان په څرخي پله

چې په مركز او اطرافو كې له مجاهدينو سره همكار وو، يو لږ شمېر د حفيظ 

الله امين د ډلې د خلق ديموكراتيك ګوند غړي او يو شمېر ماؤيستان هم 

 بنديان وو. 
وي شور د مجاهدينو په برخه كې يې زياته برخه عام خلك وو، چې د اتحاد 

د يرغلګر پوځ او د هغوى د لاسپوڅي حكومت پر خلاف يې د وطن د 
دلي ېلخوا نيول شوي وو او زندان ته لو« خاد»كولې او د  مبارزېآزادۍ لپاره 

 وو. 
په محصلينو او د زده کړو خاوندانو مجاهدينو کې بيا ډېری برخه د حزب 

 انقلاب اسلامياسلامي او جمعيت اسلامي غړي وو. علما زياتره له حرکت 
سره د غړيتوب په تور بنديان شوي وو، د حزب اسلامي د غړيتوب په تور 

 په بنديانو کې درې تنه سيکان هم وو. 
د تحصيل په خاوندانو کې يو شمېر داسې وو چې د افغانستان جهاد يې نه 
يوازې د آزادۍ جګړه بلله بلکې دا يې د اسلامي حکومت راوستلو لاره هم 

 بلله.
 ډله چې زه هم له هغوی څخه وم پر دې باوري وه چې موږ په تېرودغه 

څخه لرې شوي وو، زموږ نظام له روح  ياوږدو کلونو کې د اسلام له واقع
اسلامي اصولو څخه پيروي نه کوله؛ په همدې دليل زموږ حکومتونه ناکام 
او له خلکو څخه منزوي شوي وو. همدغه سبب ؤ چې کمونيستي ګوندونو 

ه، د اتحاد شوروي نفوذ زيات شو او بالاخره هېواد د سرو پوځونو وده وکړ 
 ته ووختونلخوا ونيول شو. زموږ افغانانو په اند موږ بايد د اسلام لومړيو 

 ابد اسلام په بينی اسلامي نظام جوړ شوی وای. رښتګرځېدلي وای او ور 
او  ظردا نوی نظر طبعا  د اسلام له دوديز تعبير سره مخالف ؤ. همدغه د ن

انګېرنې اختلاف د دې سبب شو چې زه او يو شمېر بنديان په بېلا بېلو نومونو 
له « خاد»پيري، وهابي او نورو وکوبل شو. دغه دننه اختلاف زه د  مثلا  پنج

شکنجو او عذابونو زيات ځورولم. زموږ پر خلاف چې کوم چلن غوره 
راسره بندې . خبرې له موږ سره اړيكې پرې شيشوی ؤ يو يې دا ؤ چې 

د زندان په یوه پنجره کې را  ژوند شي. په داسې حال کې چې زموږ ټول
 ايسار شوی ؤ، دغه ګوښه کېدل ډېر عذاب ؤ. 

د يوه اطاق بنديان د باشي لخوا په دلګيو وېشل کېدل چې حساب کتاب او 
دې پر دلګي سربېره د يوې طبعې او سره نږ قروانه يې ښه تنظيم کړای شي. 

 ېده. بلل ک« انډيوالي»خپلو كې نور ګروپونه هم جوړول چې بنديانو په 
د انډيوالي غړيو به ډوډۍ يو ځای خوړله او د يوه کور د غړيو په څېر به يې 

 خپل هست او بود سره شريکول.
په ياد مې دي چې يو وخت د درېيم بلاک د لومړي پوړ په پنجره کې زما 

 «اړيكو پرېكون»ملګري وو، د  تنه وو، ټول مې ډېر ګران ۹۲په انډيوالۍ کې 
د سياست په بهير کې ټول اړ شول چې له ما سره اړيکې غوڅې کړي، ورو 
ورو زه په انډيوالۍ کې يوازې پاتې شوم. دا ډېره دردوونکې وه او په يوه 
پنجره کې دننه ژوند يې ناممکن کاوه. دغه مهال زموږ د اطاق درې تنه د 

وي اسلامي په تور بنديان شاو حرکت  اهل تشيع بنديان چې د نصر سازمان
لنه نه کړه او بحکم پروا و تجرید او پرېکون د وو، د مهربانۍ له مخې يې د 

يې راکړه چې زه د دوی د انډیوالۍ غړی شم، زه د دوی دغه مينه او مهرباني 
ډول نويو نظرياتو کې ډېر شهرت وموند  په دغهنشم هېرولای. کوم چا چې 
نوموړی وروسته په جي محمد امين فروتن ؤ. د حزب اسلامي غړی حا

جريدې مرستيال شو او تر هغه وروسته چې د حزب  «شهادت»پېښور کې د 
له مشتابه سره يې اختلاف راغی د مولوي نصرالله منصور ګوند ته ورغی او 
د هغه مرستيال شو. محمد امين فروتن نوموړي ګوند ته د ايران د ملاتړ په 

رول ولوباوه. وروسته نوموړی د پېښور په حيات آباد ترلاسه کولو کې مهم 

چې دوې مرمۍ يې پر سر  کې کې تر بريد لاندې راغی، په داسې حال
لګېدلې وې روغتون ته يووړل شو چې وروسته د درملنې لپاره هالنډ ته 

 واستول شو. 
 هو هر ي و غوره علماؤکي د دوو تند يادونې وړ ده چې د نويو نظرياتو لرون

مولوي عرب )مولوي کوچی( او مولوي عبدالرشيد )حاجي آغا( له معنوي 
چې د دغو دوو درنو علماؤ ملاتړ عملا  د دوديزو ملايانو  وملاتړه برخمن و 

 د توند لارو پيروانو فشار پر موږ کم کړی ؤ.
ري ملايانو يوه توند لا  سنتيلومړي پوړ په پنجره کې د  د درېيم بلاک د

ا مد تفريح پر مهال د قدم وهلو پر وخت ووهي، ز  ګروپ غوښتل چې ما
خه کتر سخي چې د افغانستان د تکواندو له اتلانو څنويو انډيوالانو په تېره ډا

يو ؤ ما ته ډاډ راکړ چې د تيري په صورت کې به له ما نه دفاع کوي، په هغه 
ه ما سره او ل ورځ ډاکتر سخي خپلو شاګردانو ته د تکواندو تمرين ور نکړ

نه کړ چې پر ما لاس و  رئتو ځای يې قدم واهه، د ده په ليدو هغه ګروپ جي
 اوچت کړي.

يساره د بلاکونو تر منځ ا« وېنګونو»پلچرخي د ادارې په وينا د درې د مثلث 
ساحه وه، د تفريح پر مهال مو د ورځې يو ساعت په همدې درې كونجه 

وی ميدان هم جوړ شساحه کې قدم واهه، د مثلث په کونج کې د واليبال يو 
 ؤ چې يو شمېر بنديانو به د تفريح پر مهال هلته واليبال کاوه. 

مدې ه پهد ليدو اجازه تر لاسه کړه،  چې له خپلې کورنۍ سره کله به مو
مثلث کې به د يوې کمپلې له غوړولو سره د کورنۍ له غړيو سره کېناستلو 

 او روغبړ به مو کاوه.
ه هر لدغه جشن موږ ته په مياشت کې يو ځل برابرېدو، په ياد مې دي چې 

ېلېدم کې د خپلې کورنۍ له غړيو نه ب دهلېزځل ليدو وروسته به چې په تياره 

او خپلې تيارې پنجرې ته به تلم له ژونده ستومانه شوې مور به مې سوړ 
هر « ؟یزويه هلته ژوند ډېر درته سخت د»اسويلی وکېښ او ويل به يې: 

څومره به مې چې ورته وويل چې په زندان کې کومه ستونزه نه لرم، باور به 
 يې نه کېدو.

 د خونېزه بندي وم مور مې د کور له د يادونې وړ ده تر کومه وخته چې 
انګړ چمن او باغچې ته نه وه وتلې، ځکه چې زه په زندان کې وم. يو وخت 

ه کورنيو ن« خاد»وم شوی ؤ له د هغو بلاکونو مسووليت چې برخليک يې معل
بدلون سره زموږ په ژوند کې بدلونونه  له دېچارو وزارت ته وسپارل شو. 

وه موږ ته منظمه او ډېره رسېدله، په قروانه کې د ېپه ډول م مثالراغلل، د 
د چرګ  ورځ غوايه د غوښې ځای د چرګ غوښې ونيو. بنديانو په دوهمه

لو انکار وکړ او هغه چرګان به چې راوړل کېدل ټول به د د غوښې له خوړ 
پنجرې په کونج کې د کثافاتو لپاره اېښودل شوي بېلر ته ورغورځېدل. دغه 
کار په ټولو اطاقونو کې کېده، د بنديانو په منځ کې آوازه خپره شوې وه چې 

او  پوليسو د يا هم وه چې د وارسا تړون هر غړي هېوادرښتپه قوي احتمال 
تي برخه په غاړه اخيس هملي اردو او له جملې څخه د بنديانو د لګښتونو يو 

ه خوراكي لګښتونه په غاړ  لړ کې بلغاريا د کورنيو چارو وزارت په دېوو. 
اړوندوو  اخيستي وو، پلچرخي بنديان چې اوس د كورنيو چارو وزارت

ستان ته نهغه هېواد افغاځکه خو کي لګښتونه يې د بلغاريا پر اوږو وو. خورا
هغه غوښې چې د بنديانو له نظره حلالې نه وې.  -د چرګانو غوښې را استولې

ه پنجرې نه د چرګانو له غوښو ډک بېلرون لهتېرېدو وروسته چې  له څو ورځو
ووتل يو جګپوړی پلاوی راغی او موږ يې وهڅولو چې له زندان نه د باندې 

، ئرځوه په کثافاتو کې غو چا ته د چرګانو غوښه نه رسېږي  او تاسو دلته هغ
بنديانو استدلال وکړ چې دا حلاله نه ئ! دغه غوښه تاسو ته ښه ده وې خور

ده موږ يې نه خورو. پلاوي ګواښ وکړ خو کار يې ور نه کړ، بالاخره د 
 زندان اداره دې ته اړه شوه چې زموږ د قروانې پخوانۍ مينو را ته حواله کړي. 
د کورنيو چارو وزارت غوره نظم لنډ مهاله ؤ او له يوې مودې تېرېدو وروسته 
بېرته بې نظمي او کمبود په هر څه کې را ښکاره شو. دې کار پر بنديانو 

درلود ځکه چې موږ له حکومت څخه زياته تمه نه درلوده. د نه زيات اغېز 
 څرخي پله زندان مجاهدينو ته د مدرسې حيثيت درلود.

لږ وخت څخه چې لاسته راتلو او وړوکی کتاب به چې کوم زنداني  له ډېر
جويد، تد قرانکريم د حفظ،  ترلاسه کاوه له هغو نه به ډېره ګټه اوچتېده.

 درسونه پرلپسې روان وو. ېاحاديثو او فق

 له زندانه خلاصون
تېرېدو پر حکومت او بهرنيو ملاتړ کوونکيو يې فشارونه  هد هر کال پ
جاهدينو نړيوال ملاتړ مخ پر زياتېدو ؤ او د حکومت تر کنترول زياتېدل. د م

لاندې ساحه مخ په کمېدو وه. حکومت د ببرک کارمل په مشۍ د هغې 
جګړې د پایته رسولو لپاره چې ورځ تر بلې يې دوی د دوام ورکولو توان له 

س ملي جبهې په جوړولو لا  ېد خپلو هڅو په لړ کې د پلار وطن لاسه ورکاوه
 ې کړ او د لومړي ځل لپاره يې يوه لويه جرګه را وبلله. پور 
په خپله پنجره کې د تلويزيون له لارې د لويې جرګې د جريان ننداره  موږ
مل زونو د پاسه ودرېدل او ببرک کار ېله. د جرګې يو شمېر غړي د خپلو مکو 

وږ د مته يې د بنديانو د بښنې او د سزا د کمولو غوښتنليک وړاندې کړ. 
دولت د نورو ژمنو په څېر دې ته هم تمه نه درلوده. خو واقعيت دا دی چې 
د بنديانو شمېر ډېر زيات شوی ؤ او  زندانونه له ځوانانو او بوډاګانو نه ډک 
شوي وو. دولت غوښتل چې د ښه نيت په دود هغوی خوشي کړي او د 

زونه وضعې ار  زموږ د تمې پر خلاف د بنديانو دخلکو زړونه لاسته راوړي. 
ځو کې د هغو د پرمختګ له بهيره ور شوه. زموږ کورنيو د ملاقات په  پیل

خبرولو. دې پروسې ډېر وخت ونيو. بالاخره هغه بنديان چې تر پينځو کلونو 
پر  ښل شوه. څرنګه چېتلی ؤ د هغو درېيمه برخه موده وبپورې بند پرې خ

ايد وده مې تېر کړی ؤ بما پينځه کاله بند ختلی ؤ او تر نيمايي زياته م
 کېدم. یه خوشبحکومت بښلی وای او له زندان نه 

ښنې او تخفيف د فرمان عملي کېدو دومره وخت ونيو چې د حکومت د ب
کې مې پلار په « ملاقات»په یوه فکر مو کاوه چې دا کار به و نه شي. 

 خوشالۍ ډاډ را کړ چې ډېر زر به خوشی شم.
پلاوی د څرخي پله زندان ته راغی او د هغو کسانو بالاخره د څو ادارو يو ګډ 

 کولو پروسه يې پيل کړه چې په بښنه کې شامل وو.  خوشي د
سان ه را ورسېد او هغه کنوموړی پلاوی زموږ پنجرې ته له نيمې شپې وروست

له يادولو سره يې نومونه  اتهامکېدو پرېکړه يې شوې وه د  چې د خوشي
ا په په بانډ کې غړيتوب ياد کړ، م« ګلبدين»واخيستل شول. زما تور يې د 

دوستانو مې هڅه وکړه « د ګلبدين بانډ نه، حزب اسلامي!»لوړ غږ وويل: 
کېږې او ته  یليونی شوی يې، اوس خوش»، وې ويل چې منعه مې کړي

اطاق له انډيوالانو سره مې خدای  په هر صورت د خپل«. اسې خبرې کوېد
ن يوه برخه مې همدې انډيوالانو ته پرېښوده او پاماني وکړه، د کاليو او ساما

نور مې را سره را واخيستل او له پنجرې نه راووتو. هغه پروسه چې بايد تر 
ېرېدو له بېلابېلو پړاوونو تر ت تلاشۍسره شوې وای، ډېر وخت يې ونيو، د 

وروسته د هويت او نامه تطبيق، د انتظار په اوږده کتار کې تر اوږده ځنډ 
 د تنکۍ غرمې لس نيمې بجې د زندان له دروازې راووتو.وروسته 

د  خپلوان او د کورنۍ غړيد ډېرو بنديانو چې په کابل کې يې ژوند کاوه 
په انتظار وو، ورور مې  دوی هرکلي ته راغلي وو، پلار، مور او ورور مې زما

موټر يې راوست، يو عجيب حالت ؤ، فکر مې کاوه چې خپل لاړ او په منډه 
 خوب وينم. 

به يې د  هن معمولا  به يې هغه بنديان چې د بند موده به يې بشپړوله له زندان
ملي اردو د جلب او جذب مرکزونو ته بېول او د ناامنو ولاياتو کومې پوځي 

ان مقطعې ته به يې معرفي کول. څرنګه چې موږ د بښنې او تخفيف د فر 
 پهاړوند وو، يوازې دومره اجازه يې راکړه چې دوې ورځې بشپړ آزاد وو. 

شۍ ور لا رې پر هېڅ تپو مېنې پروان  د څرخي پله له زندانه تر همدې سبب
 برابر نه شوو او نه يې د عسکرۍ اسناد را نه وغوښتل.

موټر د وزير اکبر خان مېنې او نوي ښار نه تېر شو، ما ښار له درې کلونو 
سته ليدو. ټول ځايونه را ته زاړه او وراسته ښکارېدل. کله چې هغې ورو 

ر نظره والونه مې تېلوی شوی وم، کورونه او د کوڅې ته ننوتو چې زه پکې را
ټيټ او وړوکي راغلل. کور ته له راتلو سره جشن جوړ شو. ګاونډيان او 

پاره ل دوستان د کلچو او شيرني له پتنوسونو سره راتلل، ځينو به د خيرات
ډوډۍ راوړې وه، موږ تر څو ورځو پورې د خپلې کوڅې په مخ کې په تېر 

 شوي سرک پر تېرېدونکيو خلکو همدغه ډوډۍ وېشلې. 
کېدو سره داسې شوک وخوړ چې هغو ته يې  مور مې له راتلو او خوشي

و ګاونډيان اتاب را نه وړ او يوه اونۍ په بستره کې پرېوته. زموږ ټول دوستان 
کېدو خوښ وو بلکې ما ته يې د يوه اتل په سترګه  ې زما پر خوشينه يواز 
 کتل. 

له حکومت نه کرکه ورځ تر بلې زیاتېدله، څوک چې له دوی سره په مقابله 
کې زندان ته تللي وو او د دوی پر خلاف یې مبارزه کړې وه د ټولو په نظر 

 راغڅمړۍ شپه چې خپل اطاق ته لاړم او کې مجاهد او اتل ښکارېدو. لو 
 نغی.کړ له خوشالۍ تر سهاره خوب را ګلمې 

 و نورو شيانو مزه هم وليده، يو دکې مې له درې کلونو وروسته د دو  په کور
 لهکې خوب چې څراغ يې مړ وي.  خونهيخو اوبو څښل او بل په داسې 

ود کې زما په وجکورنۍ سره د يو ځای کېدو بې پايه خوند و نه توانېد چې 
يو بل عجيب احساس له منځه یوسي. د هغه کار احساس چې نيمګړی پاتې 
ؤ او بايد تر سره کړی مې وای. زه د دې لپاره زندان ته نه وم تللی چې 
وروسته بيا فکر وکړم چې هدف ته ورسېدم، برخلاف، هدف مې له هېواده 

يوه اسلامي  د يرغلګرو شړل، د دوی د لاسپوڅي حکومت را پرځول او د
نظام ټينګول وو چې تر اوسه لاسته نه وو راغلي. په همدې دليل مې د 

 ناکرارۍ احساس کاوه او په دې هڅه کې وم چې بيا به مبارزه پيلوم.
دا چې اسناد مې نه درلودل له کوره نشوای وتلی، ځکه چې هره شېبه او په 

شم.  و په دام کې را ګيرتلاشيهره ګوښه کې کېدای شول چې د عسکري د 
په هغو ورځو کې حکومت د عسکرو له کمبود سره مخ ؤ او د ښار په هره 

پوستې جوړې کړې وې، هغه ځوانان چې د محصل،  تلاشۍبرخه کې يې د 
يا د زده کوونکي او يا ترخيص اسناد به يې نه درلودل له ځانه سره به يې 

 ته به يې استول.  خدمت بېول او عسکري
 ۍول چې کوم ځوان پيدا کړي او عسکر ک تلاشين د خلکو کورونه دولت آ 

ته يې واستوي. کله کله به يې زده کوونکي او محصلين هم چې اسناد به يې 
 درلودل عسکرۍ ته استول. 

و . يڅو ځلې مې وکولای شول چې جعلي اسناد جوړ کړم او له کوره ووځم
 ېمه بېدو څخه مخکې ته لاړم چې له بندي ک تپېځل له انجنير نواز سره 

ورسره تل د باغ بالا په سمسور، له خوږو وږمو ډک او ارواپال چاپېريال کې 

غه په ليدو مې جټکه وخوړه، نور نه ه تپېاږه فلسفي بحثونه درلودل. د خو 
ې او پر سر پلې لارې يې کانکريټ کړې و  تپېسمسورتيا وه او نه تازګي، د 

و ډک ؤ، ګردون له باغ بالا وچ او اوسپنيزې پنجرې يې ترې راګرځولې وې.
 خپه شوم او هڅه مې وکړه چې زر بېرته کور ته راستون شم.

او تورخم له لارې پېښور ته لاړ  ابادجلال د ته جوړه کړه چېپلار مې لاره را
شم. په کور کې مو ټول حيران وو چې ولې داسې يو ګوند چې د ځواک او 
نظم آوازې يې تر هر ځايه رسېدلې دا توان نه لري چې خپل يو فعال غړی 

ډاکتر »له کابله وباسي. د عسکرۍ د سند د تر لاسه کولو لپاره مې د اوښي 
تر ه څلور سوه بستريز روغتون کې ډاکپه مرسته چې پ« غلام سخي سلیمي

مه ۹۹و لارو په ويؤ او په بېلا بېلو وختونو کې يې مرستې را سره کړې وې، د ل
په توګه شامل شوم، څو ورځې وروسته مې رخصت « تیريسر »لوا کې د 

ي لار بلد حاج هته لاړم. پلار مې يو  ابادجلالواخيست او له پلار سره مې 
 له کابل ته ستون شو.صاحب ته وسپارلم او پخپ

زه يوه اونۍ د نوموړي په شخصي کور کې په انتظار پاتې شوم، له تورخم 
سره نږدې جګړه پیل شوې وه، و مې نشو کولای چې پېښور ته لاړ شم بېرته 
مې کابل ته د راستنېدو اراده وکړه، په ياد مې دي چې د لغمان د سرخکانو 

 وو، د ي سرک ته راوتليلپاره عموم تلاشۍپه برخه کې مجاهدين د 
بس له سپرليو يې چې زه هم پکې وم د مجاهدينو لپاره مرسته وغوښتله. ميني

ما تر نورو ډېرې پيسې ورکړې، دې کار د هغوی پام ما ته را واړاوه، را باندې 
شکمن شول او له موټره يې ښکته کړم. غوښتل يې چې ما د حزب اسلامي 

ه وار خطا شوم، ځکه چې ټول پلانونه مې د قوماندان ناصر مرکز ته بوځي. ز 
سره ګډوډ کېدل، هغوی زه هېڅ نه پېژندلم او تر څو چې موضوع روښانه 

 کېدای نو ډېره موده به وتله. 

زما لار بلد حاجي صاحب او د موټرو سپرلۍ له مجاهدينو وغوښتل چې ما 
 دپرېږدی. هغوی ومنله او موږ سفر ته دوام ورکړ. څو سوه متره وړاندې 

وه، حيران شوم چې په دومره لږ فاصله کې دوه  تلاشيحکومتي عسکرو 
 کوي. تلاشيدښمن ځواکونه څه ډول په يوه وخت کې 

لارې نور هغه پخوانۍ ښکلا له لاسه ورکړې وه، په پخوا  ابادجلال-د کابل
وختونو کې به د ژمي له پيل سره د کابل سيند پر غاړه په کاږه واږه سرک 

سم په يخنۍ مو د ته به تلو، تر څو  ابادجلالموږ خوندور سفرونه پيلول او 
د لارې  داباجلال -کې په خپل کور کې تېر کړو. خو اوس د کابل ابادجلال

په اوږدو کې د روسي او افغان ځواکونو زيات شمېر پوستو او د سرک 
کونو او زرهپوښونو ليدو سفر په ويجاړتيا ناوړه ننداره ښودله او د ټان

 ونکي بهير بدل کړی ؤ.و ر ېو 
افغانستان نور هغه هېواد نه ؤ چې ما درې کاله پخوا ليدلی ؤ. جګړې هر څه 

و عادتونه او هر څه. افغانستان په دودونه ا ،بدل کړي وو، سرک، هوا، خلک
يوه بېل هېواد بدل شوی  ؤ، چې کله کور ته ورسېدم ټول حيران شول، په 

ه شول، خو د راتلونکې اندېښنو بيا د ټولو پر فکرونو چپاو خوشالليدو مې 
راوړ. په دې ډول د اوسني حکومت د حاکميت له دايرې نه زما د وتلو 

 لومړنۍ هڅه بې پايلې شوې وه. بايد بله لاره مې لټولې وای. 

 وردګو ته تګ
له لارې پېښور ته پر تلو بريالی نه شوم،  ابادجلالتر دې وروسته چې د 

زينۍ بله لاره چې را ته پاتې وه وردګو ته تګ ؤ.  په کور کې مو پرېکړه يوا
 وکړه چې لومړی وردګو ته لاړ شم او له هغه ځايه بيا پېښور ته روان شم. 

د چک په ولسوالۍ کې حزب اسلامي ځواکمنې جبهې درلودې او زه بايد 
للی تد چک ولسوالۍ د عربانو درې ته چې زما د مور خپلوان پکې اوسېږي 

 ردا دنده واخيستله چې ت« شاه ولي ماما»وای. د هغه ځای يوه سپين ږيري 
 هغه ځايه را سره ملګرتيا وکړي.

سهار د لمانځه پر وخت له کوره وخوځېدو، له پلار او مور سره مې د شاه 
ولي ماما سره په ګډه له کوره ووتو او د ميرويس ميدان يا کوټه سنګي مخه 

هماغه لاره بيا روان شوم چې څو کاله پخوا پرې تللی مو ونيوله، دا دی پر 
 وم.

د چک د لين موټرو اډې ته ورسېدو. د ورځې يو بس موټر ولسوالۍ ته تلو، 
موټرونه او سپرلي يې هماغه څه ته ورته وو چې څو کاله پخوا مې ليدلي 
وو، البته له يوه توپير سره، چې بې وزلي، نهيلي او وېره په خلکو کې زياته 

 وې وه. ش
 شۍتلا شو. دغه ځای په سخته  تلاشيد ارغندۍ په سيمه کې زموږ موټر 

« خاد»په ميدان ښار کې وه، د  تلاشيمشهور ؤ، په خير ترې تېر شوو، دوهمه 
ړه، له و يې د اسنادو پوښتنه وکاو پوځ کارکوونکي بس ته راننوتل، له ځين

 شو، موټر بيا روان شو. که مرغه ما ته يې پام نهېن
له ميدانښاره لږ لرې له غزني لوري يو اوږد پوځي کتار راغی، موږ او يو 
شمېر نور موټر چې د کابل له لوري د دوی مخالف لور ته روان وو له 
مجبورۍ ودرېدل، تم کېدو ډېر وخت ونيو، ځينې سپرلۍ له دې وېرې چې 

وړانديز يې کاوه چې ميدانښار ته  نشيد روسي عسکرو تر بريد لاندې را 
بېرته ور وګرځو. زه ډېر په اندېښنه کې شوم، له ځانه سره مې فکر کاوه چې 

ر وکړي زه به يې په دام کې ولوېږم. بالاخره پرېکړه پ تلاشيکه هلته له سره 
ه ندې شوه چې ميدان ته نه ورګرځو، د شوروي پوځ ټانکونه او زرهپوښو 

 تم شو. تېرېدل، تر دې چې کتار خ يزموږ له دواړو لوريو ډېر ګړند

موږ د چک ولسوالۍ په لور خپل سفر ته دوام ورکړ، د خوښۍ ځای دا ؤ 
 تلاشيچې له دې ځايه وروسته نور دولت حاکميت نه درلود او هېڅ 

 مالاشي نه وې. 
دا ځل چې د وردګو په ولايت کې د مجاهدينو بشپړ حاکميت ټينګ شوی 

ې ۍ تر مرکزه چؤ اجازه يې ورکړې وه چې د مسافر وړونکي موټر د ولسوال
 . لاړ شيو د چک د برېښنا بند ته نږدې وه اوس حکومت خوشې کړې وه ا

د خوات په سيمه کې زموږ د سپرلۍ موټر مجاهدينو ودراوه، يو سپين 
مجاهدينو قوماندان ښکارېده، د موټر له د پوستی د سرې ږيرې خاوند چې 

مخکې دروازې نه را وخوت. ما ته يې اشاره وکړه چې ښکته شم، له هغه 
هم وو، وې ويل زه د دې سيمې د جمعيت اسلامي  والوسلهسره څو تنه 

 قوماندان يم. له ما نه يې پوښتنه وکړه چې څوک يم او چېرته ځم؟
ويلی، مهرباني وکړه ما د دې سيمې د زه تا ته څه نه نشم »ورته و مې ويل 

حزب اسلامي قوماندان ته چې په معلم خميني مشهور دی وسپاره. زه يوازې 
هغه ته ځان ور پېژندلی شم. که زما په باب څه شکونه در سره وي، بيا د هغه 

 «.په مخ کې ستاسو د هر ډول پوښتنې ځواب ته حاضر يم
مې پر سر وه، آوازه خپره شوه دا چې ږيره مې خرېيلې وه او روسۍ خولۍ 

له کابله راغلی ؤ بندي نيولی  ېوماندان )مامور صادق( يو پيلوټ چچې ق
ز او زه يې خپل مرکدی. دوی قوماندان خميني ته زما له سپارلو انکار وکړ 

 مشهور ؤ بوتلم. « خانهشېر »ته چې په 
سبا ته يې يو تن راوست چې څارنوال صاحب يې ورته ويل او له ما نه يې 
پوښتنې پيل کړې، څرنګه چې د تحقيقاتو بشپړه تجربه مې درلوده پوښتنو 

 ته مې يې لنډ ځوابونه وویل، د تحقيق په بهير کې څه لاسته ورنغلل. 

ړ لا  کله چې زه د جمعيت اسلامي کسانو خپل مرکز ته بوتلم، شاه ولي ماما
 چې د عربانو درې مجاهدين پر دې پېښه خبر کړي.

ی د شو د عربانو د مجاهدينو رييس حاجي احمد جان ؤ چې پخوا يې نوم يا
هلته تللی وم او هغه مې په سيمه کې  ځل دی او تر دې مخکې هم زه يو

 ړه ځانيېدو سره حاجي صاحب احمد جان په بلارښود ؤ. د دې خبر له اور 
د شېرخانې مرکز ته را رسولی ؤ چې ما د جمعيت اسلامي له مجاهدينو څخه 

 بوځي، دوی هلته زما له شتون څخه منکر شوي وو. 
موضوع د حزب اسلامي او جمعيت اسلامي د مجاهدينو تر منځ لفظي 

ي عموم ناندريو ته رسېدلې وه، بله ورځ سهار يې چې د جمعيت اسلامي
مرکز  «وسيا»وکړه چې ما د  هم حاضر ؤ پرېکړه يې (جان ملا سيد ) قوماندان

پورې اوږده لاره په مخکې وه، بايد له يوه  وځايه تر سيا له دېي ز ته بو 
وای. ما د پلي تګ عادت نه درلود او دغه لاره مې په  ياوږده کوتل نه اوښت

 سختۍ ووهله. 
د یوه خان په کور کې چې د جمعيت اسلامي غړی ؤ تېره « وسيا»د شپه مو 

کړه، خان صاحب د قوماندان سيد جان تود هرکلی وکړ او د شپې يې موږ 
 ته مکلفه ډوډۍ له ښوروا او د لاندي له غوښې سره راوړل. 

تن له لمانځه وروسته د خوب تياری ونيول شو او اريکين ګل شو و د ماسخ
کسان ور ووتل چې وګوري  والوسلهوه، چې ناڅاپه دروازه ټک ټک ش

 مجاهدين له عربانو راغلي والوسلهڅوک دي، بېرته راغلل وې ويل دوه تنه 
او يو ليک يې راوړی دی. ملا سيد جان له بسترې را جګ شو وې ويل 
مجاهدين راولئ، ليک يې پرانيست او په لوستلو يې پيل وکړ له څو شېبو 

کلې، رې توندې خبرې ليحزبيانو ډې»ويل وروسته يې ليک ما ته راکړ وې 
ه وروست« نه کړم د حزب او جمعيت تر منځ به ټکر راشي.که حوصله و 

 که زموږ د حزب»وپوهېدم چې احمد جان په خپل مکتوب کې ليکلي وو 
غړی زر تر زره موږ ته و نه سپارې، موږ به له زور نه کار واخلو او بيا به يې 

 .«يه و مسووليت ستاسې پر غاړ 
په هر صورت د حزب اسلامي هغو مجاهدينو ته چې ما هم پېژندل او اوږده 

ملا سيد جان بلنه ورکړه چې ويده شي،  وو لاره يې وهلې وه او ستومانه
نه! موږ ته امر شوی چې »سهار به خبرې کوو، د حزب مجاهدينو وويل 

سړی مو سبا درته »ملا سيد جان وعده ورکړه چې « ځواب زر ور ورسوو
 «.م اوس ويده شئسپار 

 بېرته څراغونه مړه شول او هر څوک په خپله بستره کې پرېوتل. 
په دره کې د جمعيت اسلامي قوماندان « سمندبيک»سهار د چايو پر وخت د 

چې زموږ له خپلوانو څخه ؤ په اس ځان را ورساوه. د جمعيت « ګلالی»
مجاهدينو ته يې وويل چې کوم څوک مو چې له موټره راکوز کړی او بندي 
کړی دی مجاهد دی او ډېر زحمتونه يې ګاللي. قوماندن ګلالي له ما نه 

 . وغوښتل چې له ده سره لاړ شم
ملا سيد جان واک ما ته وسپاره چې له هر چا سره درومې خپله خوښه دې. 

نه له مننې وروسته وويل چې غواړم عربانو درې ته « قوماندان ګلالي»ما له 
لاړ شم. د جمعيت له قوماندان او د کور له خاوند حزبي همسنګرو ته خپلو 

و درې په لور نه مو رخصت واخيست او درې تنه د غرونو له لارې د عربان
روان شوو، له ډېر مزله وروسته چې په لاره کې ځينې ځايونه واورې هم وې، 

کلي کې د حاجي احمد جان د خسر کور ته ورسېدو. نور « بهادر خان»په 
 نو ټول له ما سره بلد وو او ډېر تود هرکلی يې را ته ووايه.

ته  «کوډۍ» لو کليېمې له ډوډۍ وروسته د خپلو ماما خپه هماغه ورځ د غر 
وخوځېدو، هلته له رسېدو سره د کلي يو شمېر خلک او مجاهدين زما 

هرکلي ته راوتلي وو او زموږ په ليدو يې د خوښۍ ډزې وکړې، زه يې د کلي 

حاجي » ،بدرګه کړم جومات ته چې هلته سپين ږيري پکې راټول شوي وو
د  زموږپه اوږدو خبرو کې د کلي له مشانو څخه يو ؤ، چې « عبدالقيوم

کورنۍ او زما د مبارزو او جهاد ستاينه وکړه او له نورو يې پوښتنه وکړه چې 
 زه به چېرته اوسېږم؟

چې زما د مور د کاکا لمسی ؤ او له پوليتخنيک انستيتيوت «  مممننيرانج»
څخه تر فراغت وروسته د خپل پلار په هدايت کلي ته راغلی ؤ او دلته په 

ه په وردګو کې وم نو دی به تر څو چې ز  بزګرۍ بوخت ؤ، هغه وويل چې
ن رمېمن، مم ږه موده هلته پاتې شوم، انجنير ملمه وي. زه تر يوه کال لېزما م

ما من کور ز م لمه پالنه وکړه، د انجنير مېاو مور يې تر وروستي حده زما م
 دوهم کور ؤ. 

 «بوم تنګي»کومه ورځ به چې له حاجي صاحب او نورو مجاهدينو سره د 
و او من سره به يې باغونم ، نو له انجنير مکوم بل مرکز ته نه وم تللى او يا

 فصلونو ته تلم. 
ابل ک لهې اوسېدم هغه يو ځانګړی پړاو ؤ، کوم وخت چې زه په وردګو ک

 ردګ بشپړ د مجاهدينو په لاس کې ؤ.سره اړيکې په وروستۍ کچه وې، و 
لمريز د شوروي او افغان پوځونو يوې ګډې قوې پر وردګو يرغل  ۹۳۳۱پر 

ې يادېده، ستر « ستره قوه»ه پکې هغه ور وړی ؤ، د سيمې د خلکو په منځ 
درانه  آباد( کېداد او سيد ير دايم ،د وردګو په درې ولسواليو کې )چک قوې

 . په دغه قوه کې شوروي پوځ په زيات شمېر لهځاني او مالي زیانونه واړول
څخه کار واخيست. مجاهدينو د پخوا په څېر خپل مورچلونه  وسلوهر ډول 

ساتل او مخامخ جګړې ته چمتو وو، خو روسانو له نوي تاکتيک نه کار 
واخيست چې کوم ځای ورسره مقاومت وشو دوی شا ته په هليکوپترو کې 

 ه درېيوقوه کې پ په دېکوماندو ورته کوز کړل او مجاهدين به کلابند شول. 
مجاهدين او عام خلک  والوسلهتنو پورې ( ۹۹۱۱ولسواليو کې ټولټال تر )

کال د زمري پر دوهمه  ۹۳۳۱د ښځو او ماشومانو په شمول شهيدان شول. د 
شوروي د جګړې له سترو جګړو  –د وردګو پر ولايت يرغل ښايي د افغان 

 وي.  هڅخه يو 
جګړه کې د جوماتونو حرمت تر  په دېروسانو د نورو جناياتو تر څنګ 

 پښو لاندې کړ، څو ځايه يې په جوماتونو کې سپي وژلي وو. 
ه يې هم وننه هم ويجاړ کړل او يو شمېر درمندو په ستره قوه کې روسانو کور 
آباد په اونخي او تنګي درو کې او د چک وسوځول. د وردګو د سيد 

ې، روسانو ړې وشو ولسوالۍ تقريبا  په ټولو جهادي مرکزونو کې سختې جګ
ته هم درانه تلفات واوښتل او د مجاهدينو د څو قوماندانانو په شمول 

 جهادي جبهې د لنډې مودې لپاره ړنګې شوې. 
د وردګو ولايت په سلګونو کورنۍ هجرت ته  په سببد همدې سترې قوې 

 نو کېين کمپو شټې به سرخاب او پېې شوې، د کورمې په اړولې او د کواړ 
 واړول. يې
ل ته ستنه او کاب ورانولو وروسته بېرته ورټوله تره قوه له څو ورځو وژنو اوس

شوه او مجاهدين بېرته خپلو سيمو ته را ستانه شول. په بله وينا د يو شمېر 
خلکو له وژلو او عامه شتمنۍ او کورونو ته له زيان اړولو پرته يې هېڅ لاسته 

ستانو کورنۍ يې چې مجاهدينو یراوړنه نه درلوده، يوازې د څو تنو کمون
روسته يرغل و  له دېکابل ته د تلو اجازه نه ورکوله دوی کابل ته بوتلې. 

 له دېکولای د چک ولسوالي اداره کړي، سره  نشيدولت منلې وه چې 
ولې یيوه کلي کې دوې وړوکې غونډۍ ن په نامهچې د ولسوالۍ په نوم د پنه 

 کې پاتې شوه.  وې. خو سيمه بشپړه د مجاهدينو په لاس

کې ؤ، د حزب « بوم تنګي»د عربانو درې د مجاهدينو عمومي مرکز په 
اسلامي، حرکت انقلاب اسلامي او جمعيت اسلامي مجاهدينو دلته مرکزونه 
درلودل. بوم يو وړوکی کلی ؤ چې اصلي اوسېدونکي يې د شاهي او سردار 

يو و ملکي چوکداود خان په جمهوري دورو کې په کابل کې د لويو پوځي ا
 خاوندان وو، دغه کلی د دوو غرونو تر منځ پروت دی.

سمسور باغونه چې د دې غرونو په لمن کې د وړوکي سيند په رڼو اوبو 
 وړوکي سيند نه څو لښتي هر لور ته بهېدل.  له دېغوړېدلي وو، 

همدې  هپطبيعت د بوم تنګي ته د يوه ډېر کلک مورچل بڼه ورکړې وه. 
هاد پيل شو مجاهدينو دغه کلی د خپل مورچل په توګه کله چې ج دلیل

غوره کړ، د بوم تنګي د عربانو درې او هغو نورو درو د دروازې حيثيت 
درلود چې تر عربانو پورته پرتې وې او تر هزاره جات پورې غځېدلې، د بوم 

ونه لوی لوی بم کلی د روسانو له لوري څو ځلې بمباري شو. روسانو هلته
 کلاګانې يې ويجاړې کړې. ټولې وغورځول او 

په بوم کې هېڅ کور روغ پاتې نه ؤ او هر لوري ته کنډوالې ښکارېدې، د 
بوم اصلي اوسېدونکي چې يو شمېر يې د جهاد پر مهال له مهمو کسانو 
څخه شمېرل کېدل د جنرال عبدالرحيم وردګ په څېر يا په پېښور او 

 کې اوسېدل او يا اروپا او امريکا ته مهاجر شوي وو.  اباداسلام
هغه مهال چې زه په وردګو کې اوسېدم، د خلکو د ژوند طريقه د سل او دوه 

ل سره چې له کاب سببه له دېسوه کلونو پخوا ژوندانه ته ور ګرځېدلې وه. 
اړيکې لږ او آن بشپړې شلېدلې وې، خلکو د خپلو نيکونو په څېر ژوند غوره 

 هؤ، هرې کورنۍ هڅه کوله چې له خپلې ځمکې، باغ او څارويو سره پ کړی
الۍ ر به لږ شمېر د چک ولسو ټځان بسيا ژوند جوړ کړي، يوه نارنجي بس مو 

ورځ له  همسافرين دوې يا درې ورځې وروسته او يا د اړتيا پر وخت هر 

ر موټ په دېميرويس ميدانه د چک ولسوالۍ تر بازاره پورې وړل راوړل، 
 اکختېلګړو قطي، د و د غوړیو پيپونه، د وريجو بوجۍ، د ګیې  کې

ورنيو به ، څو کسيمې ته وړلبوشکې، تار، ستنې، مالګه، بوره او نور شيان 
يو تن سپين ږيری کابل ته استولو چې د اړتيا وړ شيان ورته وپېري. پر دې 
سربېره په هر کلي کې يو يا دوه دوکانونه پرانيستل شوي وو. ځوانو 

د سپين ږيرو په واسطه له کابل نه  نوکاندارانو هم خپل د اړتيا وړ شياد
 راوړل. 

خلکو خپلې ټولې اړتياوې د ځمکې له حاصل څخه پوره کولې، چا چې 
کافي ځمکه نه درلوده او يا به ځوانانو کوژده کوله او بايد د ولور پيسې يې 
ګټلې وای د مزدورۍ لپاره به کوټې او يا ايران ته تلل، هغوی مجبور و چې 

و يا و اډېرې ورځې پلي مزلونه وکړي او ډېر ځله به په لارو کې د روسان
 دولتي ځواکونو پر کمين ور برابر شول او ژوند به يې له لاسه ورکاوه.  

د خلکو ژوند د سل دوه سوه کاله پخوا خلکو ژوند ته ورته ؤ،  هم که څه
نور له ښار سره د اړيکو هېڅ څرک نه لګېده، خو پاکي او وطني صداقت، 

ک ه احساسه ډ د جهاد جذبې او له وطن نه دفاع يو سپېڅلی او د دوستۍ ل
چاپېريال جوړ کړی ؤ. د کليو خلک بې وزله وو، د کرنې ځمکه يې لږه وه، 
خو کورونه يې پاک او کندوان يې ډک وو، ځکه  ټولو له قناعت سره ژوند 

ه قدر لمېېرل کېده، چې د ډېر ګران مکاوه، غوښه په خاص خوراک کې شم
له کړه، له فلمي بڼه خپبه يې په ښوروا او لاندي کاوه. رسم او رواج به کله ک

ګواکي د څو زره کاله پخوا آريايانو ژوند نندارې ته  يې چې په هغو کې به
له  معصومانه او اړيکې ساده، منځد نجونو او هلکانو تر  .وړاندې کاوه

تي له رعب او اتوري ېصميميته ډکې وې، د پاخه عمر ښځې تر کابل ډېر 

(c) ketabton.com: The Digital Library



ېـوپان کـښت کاله په تـڅلوې | 80  
 

و او خبر  دې نورو يې برخمنې وې. په ځينو کليو کې داسې ښځې وې چ
 پرېکړو متابعت کاوه او عملا  د کلي مشانې ګڼل کېدې. 

او  د ژمي د واورو ښکلې منظرې و د کليو سپېڅلی او سوچه طبيعتد وردګ
 بښله. کلا  انسان ته وجد او خوښي ور د دوبي سمسورتيا او ښ

ره غ «ېيچارشن»يوه ورځ  د سهار له لمانځه وروسته له انجنير مممن سره د 
 ټوله« هبېد»څارويو ته د ژمي خوراک  چې پارهته روان شوم. موږ د دې ل

. چې له کلي ووتو، نوې د لمر وړانګې، د ختيځو غرونو له غره ته لاړو کړو
څوکو د ونو او بوټو پر سرونو چې لا د پرخې رڼه غمي پرې ځلېدل 

 ه. لولګېدې. هوا دومره صافه او بې وزنه وه چې ساه مو په ګرانه اخيست
د اړيکو شلېدو د وردګو ولايت په شمول د ټول  او حکومت سره جګړې له

سو او ښوونځيو د خلقيانو او ېد زده کړو نظام ګډوډ کړی ؤ. له لهېواد 
ستل د ګټه اخي ناوړهپرچميانو لخوا د سياسي او ايډيولوژيکو موخو لپاره 

دې سبب شول چې په لومړيو کې عام خلک او مجاهدين ښوونځي د 
، سازماني دفترونه وګڼيکمونيستانو د روزنې مرکزونه او د حاکم ګوند 

و چې په ځينو ځايونو کې پر ښوونځيو بريدونه وشول او ځينې  سببهمدغه 
 ومجاهدينو تر خپل واک لاندې سيم زر ښوونځي وسوځول شول. خو ډېر

 کې بېرته ښوونځي پرانيستل او خلکو خپل ماشومان ور واستول.
نکي چې سې زده کوو ېلومړنی ښوونځی بيا فعال شو، د ل د عربانو په دره کې

يې په درسونو کې ځنډ راغلی ؤ او د ښوونځي ودانۍ يې  په سببد جګړو 
وه، د ښوونكيو، ځاى او درسي موادو د كمبود په سبب و نه  ورانه شوې

له  شي. زده كوونكيو، د بمبارۍ دل چې زر تر زره يې بيا درسونه پيلتوانې
 ی کله چېرته د ونو تر سيوريكې درس نه وايه، دو  یرې په يوه ثابت ځاېو 

 لاندې او کله د غره په لمن کې پر ځمکه کېناستل او درسونه یې زده کول.

لوه خپل پښوونکي به د ژمي په موسم کې معمولا  پېښور ته تلل چې له يوه 
يو کلنی معاش له خپلو اړوندو ګوندونو او يا له بهرنيو ممسسو لکه سويډن 
کمېټه لاسته راوړي او بل لوري ته د راتلونکي کال لپاره کتابونه او درسي 

 مواد ور سره راوړي.
په هغه کال د ژمي له تېرېدو او د نوي تعليمي کال له پيل سره د امنيتي 

ن ځواکونو د پرلپسې هوايي بمباريو په سبب د ستونزو او د روسي او افغا
مجاهدينو او ښوونکيو کاروانونه پر خپل وخت زياترو ولاياتو ته و نه 

 .شولرسېدای 
د سيمې مشانو او د ښوونځي مسوولينو له ما نه وغوښتل چې د ښوونکيو تر 

 ردانشاګرا رسېدو زده کوونکيو ته درس ووايم. ما په خوښۍ دا ومنله، زما 
 وو. هغوی له لرې او نږدې پورې پينځم ټولګي زده کوونکي تر لومړي له

کليو راتلل، ډېر د استعداد او ښه ذکاوت خاوندان زده کوونکي وو او له 
درسونو سره يې ښه مينه درلوده، ما به په ترتيب سره کله يوه او کله بل ټولګي 

موږ لويه ز  ته درس ورکاوه، د تورې تختې، قلمونو، کتابچو او کتاب کمبود
 ستونزه وه. 

زده  وچې ځين مکله چې څو کاله وروسته د عربانو درې ته لاړم او خبر شو 
کوونکيو مې درسونه پرېښي او ايران او پاکستان ته د مزدورۍ لپاره تللي دي 
ډېر خپه شوم. په ځانګړې توګه چې يو شمېر يې ډېر د لوړ استعداد خاوندان 

 هم نومره ګان وو.وو او د خپلو ټولګيو اول او دو 
د چک د برېښنا بند ته له نږدې څو کليو پرته د ولايت نورې برخې د پخوا 
په څېر له برېښنا څخه محرومې وې، که څه هم دا نوې خبره نه وه، له 

باريو له بم شوروي پوځونو سره د جګړې په کلونو کې د تېلو د کمبود او د
و. هم ډېر كم شوي و  اخيستلوېرې له اريکين او د تېلو له څراغونو ګټه 

لو او لاسي څراغونو په كارولو كې ډېر پام كاوه، چې دې كار د ېخلكو د ت
 وردګو شپې ډېرې تياره او له ستوريو ډكې كړې وې.

 د پېښور په لور خوځېدل
په وردګو کې زما د هستوګنې شپې ورځې زما د ژوند يوه خوږه دوره وه. زه 

اړه پخ خو  ښهم، چې چا به په کور کې د خلکو له بې کچې مينې برخمن و 
و روسي ا د لمه کولم. مجاهدين بهېکړي وو خامخا يې د شپې ډوډۍ ته م

دولتي الوتکو د بمباريو پر مهال زما په غم کې وو، په ياد مې دي يو ځل 
د  کلي کې« خواجه انګور»يوه اونۍ شپه او ورځ بمباريو دوام درلود. په 

غنديو دغه بمباريو او تو د که مرغه ېول. له نبمباري ش هستوګنې کورونه هم
مرګ ژوبله ډېره لږه وه. زه د دې عملياتو په سبب نه پوهېدم خو مجاهدين 

کندهار سرک په ځينو ځايونو کې نظامي پوستې -نظر وو چې د کابل په دې
جوړېږي او دغه بمبارۍ د مجاهدينو د بوخت ساتلو لپاره دوام لري چې و 

 نه کولای شي د دولت د دې کار مخه ونيسي.
کال د مني په يوه شپه د سهار له لمانځه نه مخکې زه له حاجي  ۹۱۸۳د 

وړو ماشومانو سره، له دوو کرايه  صاحب احمد جان او د هغه له دوو
وړونکيو سره چې اسونه ور سره وو د کوډۍ له کلي د جغتو ولسوالۍ په لور 

کلي ته يوه جومات ته ورسوله چې د « مورو»روان شوو، لومړۍ شپه مو د 
هور له مش« ګوربت»کندهار له عمومي سرک نه ډېر واټن نه لري. د  –کابل 

ته را ورسېدو. مجبور وو  كلي ر مهال دېغره نه چې راښکته شوو مازديګ
د  کهځ په شپه كې له سركه تېر شو سبا ورځ هم دلته ایسار شو او بیا چې

 له عمومي سرک نه تېرېدل خطرناک وو.  ېپه رڼا ک ورځې

په همدې مازديګر د ټانکونو او پوځي موټرونو يو کاروان د غزني په لور تېر 
ک ته و وروسته سر ېدکاروان له تېر شو. د سيمې خلکو ويل چې کله کله د 

کله  ببسهمدې  پهنږدې دولتي قواوې په شېلو او کندو کې کمين نيسي. 
سېدو ر  تر چې د شپې له را رسېدو سره د سرک پر لور وخوځېدو سرک ته

وکړه  انو مو پوښتنهورونو له خاوندک د د يوه کور دروازه وټکوله او  مو مخکې
چې دلته به شاو خوا چېرته عسکرو کمين نه وي نيولی؟ هغوی موږ ته ډاډ 
راکړ چې کتار غزني ته تېر شو او هېڅ خطر نشته، موږ هم ډاډه پر سرک 

 واوښتو. 
چې زموږ د اسونو د پښو غږ پاخه سرک  كې د سپوږمۍ په رڼا کې په شپه

ر احساس کاوه. له سرک نه چې سره اوچت شو سړي به د خط ختوته له ور 
داره نېواوښتو جټکه مې وخوړه، ناڅاپه مې سپوږمۍ د يوه زرهپوښ په ه

چې  دو، له ځانه سره مې ويلېکې ولو کې وليده، فکر مې کاوه چې په کمين
نه شم. دوهم او درېيم زرهپوښ مې وليدل. خو  یرا خوش دا ځل به له زندانه

 شته، لږ ځير شوم درېنداره نېدوهمه هي مې پام شو چې د زرهپوښ سمدست
دلي وو. دغه زرهپوښونه پخپله د ېويجاړ او نيم سوځ نهو واړه زرهپوښ

مجاهدينو د کمين قرباني شوي وو، آرامه ساه مې واخيستله او د خدای 
 شکر مې ادا کړ. 

دلته د دوو  آباد ولسوالۍ اړوند دی نږدې ؤيد کلی چې د س« جایجن»د 
 .کیوزوجنجال  قوماندانانو سره په

چک ولسوالۍ نه راغلي یو د سفر اجازه يې راکړه،  لهکله چې وپوهېدل چې 
 و په غاړه چې شاوخوا ته يې چمنونه را شنهيدې تنګو درو کې، د لښت موږ په

منځ کې کاږه واږه ښکته لوېدل. پورته د غره په لور روان وو.  پهوو د پرښو 
اوبو شرهار د شپې سکوت ماتاوه، له ځانه سره مې ويل چې که سوله او د 

آرامي وي او سړی د ورځې په لمرينه رڼا کې دلته راشي څومره خوند به 
واخلي. په داسې حال کې چې په هغه شپه د بمبارۍ او کمين له وېرې هغه 

 ونکي انځور بدله شوې وه. و ښکلې منظره په يوه وېر 
« بزيس ۀقلع»ولسوالۍ رسېدو وروسته د لوګر د خروار د غره څوکې ته له 

کلي ته ور ښکته شوو. د شپې په وروستيو کې يوه جومات ته چې يو سماوار 
 يې هم تر څنګ و ورسېدو، تر اوسه لا هوا تياره وه. 

ته ور ننوتلو په زحمت مو ځانونه ځای کړل، د مجاهدينو يو  کوټېچې 
ږ څو کې ويده وو. مو کوټهراغلي وو په  و سره له پېښورهکاروان چې له وسل

شېبې آرام وکړ، ښايي تر يوه ساعت به لږ موده ويده وو، ورځ مو په خروار 
کې تېره کړه او مازديګر مهال مو مزله ته دوام ورکړ، ځکه چې له خطرناکو 
سيمو او هغو ځايونو چې دولت لاسرسی ور ته درلود بايد په تياره کې تېر 

کاروانو څخه چې له پېښوره راتلل او په لاره کې ورسره شوي وای. له هغو 
مخامخ کېدو موږ د لارې د وضعيت په اړه پوښتنه کوله، د هغوی د معلوماتو 

 په رڼا کې مو خپل لوری او لاره غوره کول. 
ل ډېر نه تېر شوي وای، دغه کوت« يکپايه کوتل»له ولسوالۍ ته بايد « زرمت»

له کله روسي پوځيان دلته خطرناک خطرناک ځای و، ويل کېدل چې ک
کمينونه نيسي. کله چې د کوتل سر ته ورسېدو، شپه نيمايي اوښتې وه. 

 پاتې شونو سره مخ شوو، شمېر يې ډېر و، له هر يوه لهمړو اوښانو ناڅاپي د 
مرميو اوسپنيز او د لرګي صندوقونه ګډوډ پراته وو. د  په څنګ کې د سره

وري ته تيت پرتې وې، خو د کوم انسان په مړي ؤ جامې هر ل ښځو او نارينه
مو سترګې و نه لګېدې، زموږ ملګريو ويل چې دغه کاروان خامخا له ګرديز 
نه د توپونو تر ډزو لاندې راغلی دی، له جامو او پر ځای پاتې سامان څخه 

ښکارېدله چې دا د همغو کورنيو کاروان دی چې د شمال له کوم ولايت نه 
 ې وه چې پېښور ته لاړ شي.راغلی او هيله ي

ونکې ننداره وه، د سپوږمۍ رڼايي هيبت نور هم زيات کړی ؤ، هڅه و وېر 
دې ځايه تېر شو. دغه پېښه به يوه يا دوې شپې  مو وکړه چې زر تر زره له

دلته چېرته نيول شوی نه وي،  چې مخکې تېره شوې وه، د کمين له وېرې
 نور هم ګړندي شوو.

وزېدو لاره لري. له کوتل نه تر راک شېوهکوتل د زرمت لور ته تونده يکپايه 
ي يا پر هر لور وروسته د زرمت هوارې او پراخې سيمې ته ننوتلو، چوپت

د سپيو غپا اورېدل کېدله، پاتې شپه مو د يوې کلا په حاکمه وه، يوازې 
 ؤ.  یجومات کې شوه چې غولی يې په وچو وښو پوښل شو 

ې تېره شوه، زرمت د څلور لارې حيثيت درلود. د ورځ مو په زرمت ک
مت نه پېښور ته تلل او له زر  یانې ښكته، مجاهدينو ځينې ګروپونه له پاسه

تېرېدل او ځينې نور به له ښکته راغلي وو او له زرمت نه د مرکزي يا شمالي 
 ولاياتو په لور روان وو. 

ې د اوسېدونکي يد زرمت زياتره کلي او کورونه له اوسېدونکيو تش وو، 
 ډېرو جګړو له شره پېښور ته په هجرت مجبور شوي وو.

تش کورونه او باغونه د شيشکو کورونه ښکارېدل، د مجاهدينو په منځ کې 
دغه خبره ډېره مشهوره شوې وه چې هغه زرمتيان چې تر اوسه يې هجرت 

ځکه خو هغو ته د شک په  ،نه دی کړی له دولت سره يې همکاري درلوده
موږ مازيګر مهال وخوځېدو چې خپل سفر ته دوام  .ه کتل کېدلسترګ

و نزموږ په څېر له اسو  څوك ورکړو، د مجاهدينو نور ګروپونه هم څوک پلي
 تره مزله وروسته ناڅاپه د ټوپکو ډزې وشوې،سره روان شول، له پينځه سوه م

ه قو »زموږ نه مخکې د مجاهدينو ګروپ شا ته منډې پيل کړې وې ويل 

موږ هم منډه واخيسته، څو دقيقې چې تېرې شوې څو تنه په  «راغله
 يهېڅ خبره نشته، موږ خپل مدع»راغلل وې ويل  والوسلهکلاشينکوفونو 

. لږ وړاندې د يوه تن مړی د لارې تر څنګ «وواژه، تاسو مو خپله لاره وهئ
په يوه ژوره کې پروت ؤ، نوموړی پر يوه ژېړ اس سپور څو دقيقې مخکې 

مخکې شو، کلاشينکوف هم ورسره ؤ، کلاشينکوف يې قاتلانو وړی تر موږ 
سيمې « ځدراڼو»ؤ او اس يې هم تر څنګ ورسره مړ پروت ؤ. د شپې چې 

ته ورسېدو آرامه ساه مو واخيسته، د ځدراڼو په سيمه کې د حکومت او 
 ه ته دوامروسانو د کمين او جاسوسانو درک نه ؤ، په ډاډه زړه مو خپل مزل

 . ړورک
کوتل پر سر مو پر خاورينه لاره په نيمه شپه کې مزل کاوه ځکه « فخريو» د

دغه ځنګلي سيمه يوه ورځ وړاندې روسي الوتکو بمباري کړې وه، ټول 
ځايونه يې سوځېدلي وو او پر ځينو ونو لا تر اوسه اورونه بل وو، د سيمې 

بوخت  لوسامانونو او هغه لرګيو په را ټولو  او پرك خلک او مجاهدين د تيت
غمګينې سندرې « غرنۍ»وو چې له بمبارۍ روغ پاتې وو له دې سره یې 

 زمزمه کولې.
ار ؤ، په نوم يادېده يو وړوکی باز « کانونهدو بېلرونو »په هغه سيمه کې چې د 

چې دلته را ورسېدو ناڅاپه جېټ الوتکې راغلې او ډېرې ټيټې په يو کړس 
رو دل چې ځان په ډبوتښتېزموږ پر سر تېرې شوې، هر څوک پر يوه لور 

 ولش دې دورې وروسته چې کله ټول ډاډه جېټ الوتکو له کړي، د هکې پنا
چې خطر نشته په لسګونو نا آشنا کسانو په خپلو ملګريو پسې چيغې وهلې، 

 را پيدا کړي او خپل سفر ته دوام ورکړي.  يټولو هڅه کوله چې خپل ملګر 

ذهن  هپساندو ته ورته غږونو مې  د شپې تياره، د الوتکو وحشت او ژړا او
تر  ته چيغې وهلې انډيوالانو کې د محش ورځ انځوروله. ما هم خپلو د سفر

 دې چې را پيدا مې کړل. 
په سيمه « وتڼي»د سفر په بهير کې چې نږدې ټول د شپې په تيارو کې ؤ، د 

کې چې د خوست ولايت اړونده ده له غلو سره مخامخ شوو چې په کمين 
 نې وهناشو ته ناست وو. دا چې موږ يوازې يو کلاشينکوف درلود، دا کې را 

ل مه شېبه هغوی غوښتچې مقابله ورسره وکړو، زموږ بخت ويښ ؤ چې کو 
او  اوښانود لو را ووځي له ښکته لوري د مجاهدينو د کاروان له خپلو مورچ

اسونو د پښو ترپهار او شور اوچت شو چې وسلې پرې بار وې. د کاروان له 
را نږدې کېدو سره غله وتښتېدل او موږ يې له شره بې غمه شوو. د وردګو او 
لوګر له سرحده تر خوسته په دښتو او شېلو کې، د کوتلونو پر سرونو ځای 
ځای ډبرې انبار وې چې ځينې ځايونه يو وړوکی بيرغ هم پرې رپېدو، زموږ 

ه رې ګوښې سر بلدو چې پر لارو باندې ډېر ځله تللي او راغلي او له ه رلا 
 او يرراګ ېکولې چې دلته فلانی شهيد په کمين کبه یې يې آشنا وو، کيسې 

و چې د مزدورۍ لپاره ايران او پاکستان ته تلو د روسان شهيد شو او دلته فلانى
 په کمين کې ووژل شو. 

يې د روسانو په کمين کې شهيدان  هدغه قبرونه د هغو کسانو وو چې زياتر 
دا فرصت نه ؤ موندلی چې جنازې يې ولېږدوي يا به شوي وو، ملګرو يې 

داسې کسان وو چې هېڅوک به يې نه درلودل او یا به يې څوک ژوندي 
پاتې نه وو، چې په راتلونکيو ورځو کې د نورو مجاهدينو ګروپونه راغلي او 

څو  ځړولی دی، تراټولې کړې او يو دسمال يې پرې رابرې ر يې ډپر هغوی 
لاندې يو شهيد ښخ دی. دغه  ودلته تر دې ډبرو او خاور ټول وپوهېږي چې 

 ؤ د مظلوميت او وحشت پروتلاندې يو ځوان  هر یو ونه چې ترد ډبرو انبار 

انځور يې وړاندې کاوه او هر ليدونکي ته يې دا احساس ورکاوه یو هممهاله 
 مدغه برخليک ورته په انتظار وي.چې کېدای شي ه

چې د شمالي  وې دوې يا درې بجېښايي له نيمې شپې وروسته به 
وزيرستان سرحد ته ورسېدو، نور مو د اتو شپو ورځو بېخوبي او ستوماني 
پای ته رسېدلې وه، همدغسې وړاندې روان وو چې د پيک اپ موټرو اډې 
ته ورسېدو. دغه پيکپونو ستومان مسافر د ميرانشاه ښار ته رسول، يوه موټر 

نه راغونه نه روښاڅو د بمباريو له وېرې وايي ځواکونهم د روسي او افغان ه
 وا کول، زموږ دوه د لارې ملګري پر خپلو اسونو ميرانشاه ته روان شول، زه

په موټر کې سپاره شوو او په مړو حاجي صاحب له دوو زامنو سره يې 
راغونو د ميرانشاه په لور وخوځېدو. موټر چې ميرانشاه ته ورسېدل څ

د یوه هوټل مخې ته ښکته شوو، په هغه شپه  څراغونه يې روښانه کړل. موږ
 چې ما د موټر له سپرلۍ کوم خوند واخيست بيا مې په ژوند کې و نه ليد. 

سهار د پېښور د موټرو اډې ته لاړو، مازديګر نژدې و چې پېښور ته ورسېدو، 
موږ ته يې وويل چې اوس د حزب اسلامي مرکز نصرت مېنې ته چې په 

ی دی. ماښام شمشتو ته ورسېدو او د حاجي کې دی لېږدېدل« شمشتو»
تر محمد ډاک»صيب احمد جان د يوه آشنا د کور پوښتنه مو وکړه. شپه مو له 

چې د حزب اسلامي له پخوانيو ارکانو څخه دی، وکړه. هغوی  سره «خان
 موږ ته تود هرکلی ووايه او زموږ د اته ورځني سفر جامې يې را ته ومينځلې.

نصرت مېنې زياتو اوسېدونکيو د خپلو ولايتونو له  هغه مهال د شمشتو د
 درلودل څه يې چې هر ورین تنديتود هرکلی کاوه او په  مجاهدينو څخه

 پر دسترخوان اېښودل.  يې هغوی ته

 د پېښور ژوند
نوم واورېد لا په وردګو کې وم، په « نصرت مېنې»کله مې چې لومړی ځل د 

 ينې کوچنۍ بېلګه وه چې موږ بايدرښتفاضله هغه  ۀدينمد ذهن کې مې دا 
لی شوم. د حزب يه چې دلته راغلم او و مې ليده نهجوړه کړې وای. خو کل

مذهبي  يې د دفترونو وضعه دولتي غوندې وه، يوازې په ظواهرو کې
يو  وندېغ عصبيت ور زيات کړی ؤ. بې مسووليتي تر دې بريده وه چې ما

ندې مبارزه کړې وه او څو کاله تر تېغ لا « K.G.B»د یې په کابل کې  چې چا
ه د زب سر بايد له ح په سبب مېوم د دفتر او سوابقو د نشتوالي  ىبندي شو 

نام کړی وای، خو که مې واسطه نوي ملګري شوي کس په څېر ثبت
 درلودای کولای مې شوای چې په مهمو مقامونو وګومارل شم. 

سبا ته موږ د حزب اسلامي دفتر ته لاړو چې په يوه پراخه ساحه کې په يو 
پوړيزه ودانۍ کې ؤ، دفتر رنګ شوی نه ؤ خو منظم ؤ. د مرکزي دفتر او د 

 ډاکتر محمد خان د کور تر منځ يوازې یو سرک تېر ؤ. 
ل په لټه کې شوم تر څو خپ« ارشاد او فرهنګ رياست»زه تر ټولو مخکې د 

وخت دوست چې زه يې له اخلاصمندانو څخه وم پيدا کړم. ما  د زندان د
 همدلته په کار بوخت دی.« حاجي امين فروتن»چې وو ته ويل شوي 

شهادت »ارګان  زينهلته خبر شوم چې نوموړی د حزب اسلامي خپر 
د  دې ورځو کې د حزبه تيال په توګه دنده تر سره کوي. پد مرس« جريدې

ولينو سره په لاهور کې و چې مجلې او نورې خپرنيز ارګان له نورو مسو 
په غونډ کې چې د « ورسک»خپرونې چاپ کړي. موږ دغه مهال معمولا  د 

پېښور له ښاره د باندې ؤ او د حزب اسلامي د مجاهدينو لپاره ځانګړی 
ې په ه به چکل -شوی ؤ ژوند کاوه، دغه کمپ د يوه غره په لمنه کې پروت ؤ

ه چې د افغانستان په هوا کې ساه اخلم د ګڼلورسک کې وم، داسې مې 

ې ي سرتاسر هېواد مجاهدينو هلته د لنډې مودې لپاره ژوند کاوه، دې ته
اکل کې د هر ولايت د مجاهدينو ځای ټ ډدوهم نمبر غونډ وايه، په غون
ونو ، خو د بېلا بېلو ولايتمو کې ژوند کاوهېشوی ؤ، زياتره مجاهدينو په خ

اطاقونو د جوړولو كار پيل شوى ؤ، موږ په هغو اطاقونو كې لپاره د ځانګړيو 
ژوند كاوه چې نوي جوړ شوي وو او د ميدان وردګو ولايت اړوند وو. د 

چې كلونه پخوا  اوسېدل ه مهاجرينورسك په لومړي لمبر غونډ كې هغ
مهاجر شوي وو او هلته يې خټينې جونګړې جوړې كړې وې، كله كله به 

ال نقيب څارنو » رییسزب اسلامي د قضايي كمېټې د مې په شمشتو كې د ح
 په كور كې شپې كولې، نوموړى زموږ له خپلوانو څخه ؤ.  «الله

مركزي دفتر ته له دوو اونيو پرلپسې ورتلو مې بالاخره ښاغلى فروتن پيدا كړ. 
ډه له ځن هغه نوى له لاهور نه راستون شوى ؤ. زما په ليدو خوښ شو او بې

 ه ورسره بوتلم. يې زه خپل كور ت
مت نع»د نوموړي كور دوې خونې، يو پخلنځى او يو تشناب درلودل چې د 

ږدې محله ن ته «اسلاميه كالج»په نامه پېښور پوهنتون يا په اصطلاح « محل
 كې ؤ. 

دغه اطاقونه په دوهم پوړ كې وو، د كثافاتو د ډېران تر څنګ يوه لرګينه زينه 
ته ورختلي واى. د خپل انډيوال د ډېر ور ختلې وه چې پر هغو بايد كور 

ټينګار په سبب مې له حاجي احمد جان نه په نعمت محل كې د اوسېدو 
اجازه واخيستله او خپلې جامې مې چې په يوه وړوكي بكس كې ځاى پر 

 ځاى وې هلته راوړې. 
ځاى پر ځاى كېدو مخكې مې لويه ستونزه د جامو  له په نعمت محل كې

تن له لمانځه و مينځل او حمام ؤ. زه په ورسك كې وم يوه شپه مې د ماسخ
ه ل مجاهدينو وروسته ځان خوب ته چمتو كاوه چې د وردګو نويو راغليو

كوره ليك راته راوړ. په ليك كې مې د ورور د كوژدې او واده مراسمو يادونه 
تر څو زه  ښ شوم، ځكه چې ورور مې ويلي ووپرې خو شوې وه چې ډېر 

 نشم واده به نه كوي.  یخوش هله زندان
ما او حاجي امين فروتن اوږده بنډارونه وكړل، د زندان خاطرې مو بيا را تازه 
كړې او د حزب له وضعې مو ګيلې او شكايتونه وكړل. نوموړي ما ته مشوره 

 ر ځاى پر يوه پراخ فرهنګي كارراكړه چې د حزب په دفترونو كې د دندې پ
په ګډه لاس پورې كړو، چې خپلو انقلابي ارمانونو ته د رسېدو لپاره اغېزناك 

چې په لومړي ګام كې مو په  ؤ كار وكړاى شو. ما يې دغه سلا ومنله. هماغه
په كوڅه ې په هغه محله كې چې د حضرت صاحب ک «شاهین ټاون»

اراده مو دا وه چې په دوهم ګام كې پرانيست،  مشهوره وه يو كتابپلورنځى
 سياسي خپلواكه جريده خپره كړو.  –يوه فكري 
ټول د ايران له فرهنګي مركز نه راوړل، ځكه چې ښاغلي فروتن كتابونه مو 

ابوذر »له هغه هېواد سره ډېرې نږدې اړيكې درلودې. د كتابپلورنځي نوم مو 
كېښود. ما دغه كتابپلورنځى د آزادو او ګوندي خپرونو د پلور په  «غفاري

رونې د پلورلو خپ خپلېمركز بدل كړ، د بېلا بېلو نظرياتو لرونكيو افغانانو 
لپاره موږ ته راوړې او زياتو ليكوالانو خپل چاپ شوي كتابونه د پلورلو لپاره 

 زموږ كتابپلورنځي ته راوړل. 
ما او زموږ د ز  عواملوېرېدو وروسته په بېلابېلو ه تتر يوه كال زياتې مودې ل

زندان د وخت د يو شمېر نورو دوستانو او ښاغلي فروتن ترمنځ اختلافونه 
 موند.  نهو راغلل، كتابپلورنځى وتړل شو او د خپرونې د چاپ فرصت مو 

كسانو يې فكر كاوه چې دغه  يد حضرت مجددي كورنۍ او امنيت
رنۍ او فعاليتونو د څارنې لپاره د حزب اسلامي د كتابپلورنځى د دوى د كو 

اطلاعاتو لخوا يو پوښ دى، په داسې حال كې چې اصلا  د دغه مركز 

جوړول د حزب د حاكم وضعيت پر خلاف يو اعتراضي حركت ؤ او د 

 نه وه.  هيې هم اړيك سرهحزب له هېڅ دفتر 
 لكه محمد نذير د حزب اسلامي له فرهنګي څېرو زه چې په دې بهير كې

بشارت د شهادت ورځپاڼې مسوول مدير چې هغه مهال اونيزه وه، د هغه 
همكار محمد زبير شفيقي، د شفق مجلې له مسوول مدير محمد معروف 

م. د دوى لخوا ی و سره آشنا او انډيوال شو  وفروغګر، زمرك عابد او نور 
 غه مهالوهڅول شوم چې د حزب په فرهنګي څانګه كې كار پيل كړم. دا ه

و چې ښاغلى فروتن له حزبه ګوښه شوى ؤ او د پلچرخي د زندان د يو شمېر 
 «جلېسط مق»دوستانو په ملتيا يې چې د فكر او نظر خاوندان ځوانان وو د 

 جريدې په خپرولو پيل وكړ.  «كوثر»او وروسته د 
 سره ملګرى شو او «مولوي نصرالله منصور»ښاغلى فروتن همدغه مهال له 

د ګوند د مرستيال په توګه يې كار ورسره پيل كړ، نصرالله منصور چې د هغه 
مولوي محمد نبي »د هېواد د اسلامي مبارزې له مخكښانو څخه ؤ مخكې د 

څخه بېل شوى او د خپل ګوند بنسټ يې كېښود. څرنګه چې د  «محمدي
نصور م مولويله دغه نوي ګوند سره له مرستې ډډه وكړه  حکومت پاكستان

اړ شو چې د ايران له اسلامي جمهوريت څخه مرسته ترلاسه كړي او ښاغلي 
 فروتن چې له هغه هېواد سره نږدې اړيكې درلودې كولاى يې شول چې په

 برخه كې مرسته ورسره وكړي.  دې

 د حزب په فرهنګي دفتر کې د کار پيل
 نوتو واقعيسره له دې چې له زندان څخه تر راوتلو وروسته مې چې د حزب د 

او خپلو خيالونو او ايډيالونو تر منځ توپيرونه وليدل زړه مې ډېر سوړ شو، 

خو له ښاغلي فروتن سره په اصطلاح د انقلابي کار ناکامې تجربې زه دې ته 
  .اړ کړم چې د حزب په دفترونو کې رسما  کار پيل کړم

له  .لومړنۍ دنده مې په ارشاد او فرهنګ رياست کې د مطبعې مديريت ؤ
همايون جرير سره مې چې اړيکې زياتې شوې و مې کولای شوای چې 

  .پرمختګونه وکړم
همايون جرير چې وروسته د حزب د امير زوم شو نوښتګر او هڅاند سړی 

پر خلاف نوموړی په وړوکيو مادي امتيازاتو قانع نه ؤ، يوه  رییسؤ، د خپل 
وړ رشاد په څېر يو شی جراځه چې په ګډه د حسينيه ا» ورځ يې ما ته وويل: 

زه په همدې رياست کې د هنر او فرهنګ د نوې جوړې شوې « کړو.
  .څانګې آمر شوم

سلامي د )سيد جمال د دغه دندې پر مهال مې هڅه وکړه چې د حزب ا
سې( د زده کوونکيو په ملتيا د ځوانانو تياتر جوړ کړم، په دې ېالدين افغان ل

کار کې د حزب د نورو ادارو د ناغېړۍ په سبب بريالی نه شوم، خو وتوانېدم 
لين او »چې د لومړي ځل لپاره د افغانستان د جهاد هنري فلم جوړ کړم چې 

« دغنزبير فر »پرې کېښود. د دې فلم هدايات د يوه ځوان مو نوم « پيروزي
په اوږو وو، د هنري فلم جوړول هغه مهال ستر نوښت ؤ. تر هغو مخکې 
يوازې د مجاهدينو د جګړې له ډګر څخه فلمونه اخيستل کېدل چې هېڅ 
پيغام به يې نه درلود، زموږ له فلم وروسته دغه لړۍ پيل شوه او نور فلمونه 

وروسته  .فلم له ډېر تاوده هرکلي سره مخ شو« اولين پيروزى»هم جوړ شول. 
  .بيا زه د شفق مجلې مرستيال وټاکل شوم

په ارشاد او فرهنګ رياست کې دوه نظره وو، د يوې يې همايون جرير 
مشي کوله او دوهمه يې هغه کسان وو چې د شهادت ورځپاڼې مسوول 

  .مدير محمد نذير بشارت ته نږدې وو

 غليه ښاکله چې محمد معروف فروغګر له مجلې څخه استعفا وکړه، ز 
 نه توانېدم چې د فروغګر ځايناستی شم.امله و بشارت ته د نږدې توب له 

 سره له دې چې د مجلې د مرستیال په توګه مې د مجلې چارې پرمخ بېولې.
د دغو دوو لوريو تر منځ اختلاف د هرې ورځې له تېرېدو سره زياتېدو، د 

ه ينه شګدې اختلاف د له منځه وړو په موخه موږ څو تنه د ځاځيو په سپ
ه کړه ندو ته ورغلو، خو دې هڅې مو ګټه و کې پوځي غونډ ته د حکمتيار لي

او د ښاغلي جرير فشارونه پر موږ کم نه شول، تر دې چې پرېکړه مو وکړه 
چې په ارشاد او فرهنګ کې له خپلو دندو استعفا وکړو. زموږ اتو تنو د 

ود خپور ډېر ت« مجاهد جريدې»ارګان  زاستعفا خبر د جمعيت اسلامي خپرني
  .کړ

ېښور پ –څه موده وروسته مې مور او پلار په هغه بس موټر کې چې د کابل 
تر منځ يې تګ راتګ کاوه زما ليدو ته راغلل. په پام کې وه چې موږ کراچۍ 

 ګروملد پلار د ماشومتوب له  ته لاړ شو. پير سيد احمد ګيلاني چې زما
څخه ؤ او زموږ د کورنيو تر منځ ډېرې دوستانه اړيکې وې، زما له پلار څخه 

ې د شپې ک اباداسلامته د هغه ليدو ته ورشي. په  اباداسلاميې وغوښتل چې 
 ب ليدو ته د هغه کور ته ورغلو، دا لومړیاحتېرولو  وروسته سهار د پير ص له

ه خوښۍ يې زموږ ځل ؤ چې د جهاد له پيل وروسته مې ورسره ليدل، پ
هرکلی وکړ او له ما سره يې په مينه چلن کاوه. په ګيله منه لهجه يې را ته 
وويل چې ولې يې تر ننه ليدو ته نه وم ورغلی، هغه وويل چې خبر وم چې 
په پېښور کې يې، خو نه پوهېدم چې څنګه دې پيدا کړم. په همدې سفر 

ه کړې دز بايد خپلې لوړې  کې مې مور او پلار ډېر ټينګار را باندې وکړ چې
سر ته ورسوم، څومره مې چې توان و د دوی د دې غوښتنې په مخکې 
ودرېدم ځکه چې ما ته د جهاد او هجرت له چاپېريال څخه ځان اېستل ګناه 

ه کړو په باب دې پير صاحب ته دښکارېده، پلار مې وويل چې د لوړو ز 
 .خبره کوم چې په فرانسه کې درته زمينه برابره کړي

نه يې همدغه غوښتنه وکړه او پير  نوموړيوروسته چې دوی سره وليدل له  
سه ېنديز هم دا ؤ چې ما په استقلال لوړا صاحبهم منلې وه، د پير  صاحب

کې په فرانسوي ژبه درس لوستی ښه به دا وي چې فرانسې ته لاړ شم او 
 .خپلو لوړو زده کړو ته دوام ورکړم

يا فاوې ورکړې وې، خپله ملګرتفرهنګ نه استع موږ اتو تنو چې له ارشاد او
خو د وخت د شرايطو له مخې د مجاهدينو په بېلابېلو ادارو کې  وساتله مو

بېرته د حزب په سياسي رياست کې  تبوخت شوو. ما او محمد نذير بشار 
کار پيل کړ. زه وروسته په افغان خبري اژانس کې چې د حزب اسلامي اړوند 
ؤ او مسووليت يې د استاد قريب الرحمان سعيد پر اوږو ؤ بوخت شوم. له 
يو نيم کال وروسته مې د ارواښاد صديق سلجوقي په لاس د زده کړو د 

 چارو وزارت څخه مثبت ځواب ترلاسه کړ.بورس په اړه د فرانسې له بهرنيو 
كال له هجرت وروسته دوهم ځلي وردګو ولايت ته لاړم او هلته  ۹۱۱۱پر 
واده وكړ. دغه مهال مې كورنۍ په پېښور د حاجي احمد جان له لور سره مې 

كې اوسېدله او كور او اور يې په كابل كې پرېښي وو. سره له دې چې زما له 
ر له غړيو څخه نو  پرته د كورنۍ زامنودريو كوچنيو  او د هغې لهمشې خور 

څوك را سره نه وو، د كوډۍ اوسېدونكيو چې واده مې هلته كړى ؤ په 
 و ورځوشپرسته وكړه، دا ځل په دوو هېوادنۍ مينه په ټولو چارو كې راسره م

كرښې بل لوري پېښور ته ورسېدو. مجاهدينو نور كې له وردګو نه د ډېورنډ 
پورې غاړې په موټرو كې مزلونه كول او د كمونيستي حكومت  لهد ډېورنډ 

 او د دوى د بهرنيو ملاتړو طلسم د ماتېدو په حال كې ؤ. 

د پېښور او يا د هغه مهال په دوديزې اصطلاح د هجرت پر چاپېريال واكمن 

ه بهر تلو ت سوكه سوكه د لوړو زده كړو لپاره وضعيت داسې ؤ چې زه يې
ين فروتن به كله كله په ټوكو ويل چې زندان د يخچال چمتو كولم. محمد ام

ي هماغه ډول و  د تر خلاصون وروستهېدان ته ولوپه څېر دى، انسان چې زن
ه يا وه، كله چې ز رښتچې زندان ته د ننوتلو پر مهال وي. دغه خبره بلكل 

بندي كېدم مجاهدين په كلك ايمان او پياوړې اراده د ډېرو ستونزو په زغملو 
ه نړيوال پوځي ځواك سره په ډغرو او مقابله بوخت وو، هغوى ډېر له يو 

مظلومانه او فقيرانه ژوند درلود او قومانداني له ډېر خطر سره د ټكر او قربانۍ 
 «ولور پل هوسل»راووتم د  څخهوه، كله چې له زندان  ماناو په ته د وړاندې كېد

چې  لوى موټر پلورنځي وليدل مې له اصطلاح سره آشنا شوم. په پېښور كې
د جهاد د قوماندانانو وو، رهبران او قوماندانان مې وليدل چې په ګرانبيه 
موټرو كې ګرځېدل او په ښكليو ماڼيو كې يې ژوند كاوه، هغوى د شتمنيو 

و هېوادونو كې يې پانګونې او لوېدیز خاوندان شوي وو او په خليجي او 
زامن او كله كله خپلې لورانې بهر ته  كاروبارونه پيل كړي وو. هغوى خپل

استولې البته كله كله د زده كړو لپاره. د چارو واګې د رهبرانو كورنيو ته د 
و ړو او پاكستاني منصبدارانو ملاتلوېدیز لېږد په حال كې وې. د مجاهدينو 

رلاسه ت انو نه رشوتونهاو وسلو د مرستو په بدل كې له جهادي مش  پیسود 
يا مش د ځايي قوماندان او يا )نوي خان( او  نعادي مجاهديكول، ورو ورو 

د  ، چې لاس به يې بر شو پخپله به يې د پيسوپه نوكر او خدمتګار بدلېدل
 لاسته راوړو لارو چارو ته لاس اچاوه. 

داسې قوماندانان هم وو چې له ميرانشاه، واڼه، باجوړ او ترې منګل نه 
كې به د وسلو، مرميو او خوراكي موادو له وړاندې نه تلل او په دې بازارونو 
كې د غير  ته راستنېدل، په پېښور اباداسلامپلورلو وروسته بېرته پېښور او 

(c) ketabton.com: The Digital Library



ېـوپان کـښت کاله په تـڅلوې | 98  
 

دولتي موسسو بازار هم ډېر تود ؤ. يو شمېر كسان له دې لارې هم د ډېرو 
ېوادونو و هلوېدیز شتو خاوندان شول. له دې انجي او ګانو څخه يې يو شمېر 

مېر ، په داسې حال كې چې يو شېو  ېجاسوسي فعاليتونو بوختته عملا  په 
د  زلوېدیدا چې د  هپه خدمت بوختې وې. لنډ ماناينې رښتنورې يې په 

 پانګوالۍ نظام د فساد كلتور ورو ورو جهادي ګوندونو ته ور ننوت. 

 د لوړو زده كړو د دوام لپاره پاريس ته سفر
شاهد وم، مور مې په پېښور كې د كال د خپل ژوند د سترې پېښې  2992پر 

سرطان په ناروغۍ اخته شوه. هغې له دغه بې رحمه ناروغۍ سره تر شپږ 
مياشتنۍ مقابلې وروسته د سرطان د مياشتې په يوه سوځنده شپه روح حق 
ته وسپاره او موږ يې د تل لپاره يوازې پرېښودو. دغه پېښه زموږ مهاجرې 

ې حساسه ښځه وه، زما په بندي كېدو كورنۍ ته ستر روحي ګوزار ؤ. مور م
يې ډېرې ستونزې وګاللې، د بهرنيو پوځونو يرغل او د هېواد لاندې كولو يې 

يې وويل، د  ؤ چې دردناك شعرونه سببړه، همدغه اروا ډېره ستومانه ك
 هجرت ستونزو چې د ژوند عادي بهير يې ګډوډ كړى ؤ هغه ډېره ځوروله. 

 ت نه څو ورځې وروسته فرانسې ته لاړ شم.زه مجبور وم چې د مور له وفا
 پیر سید احمد ګیلاني د لوبو ملګری او انډیوالد پلار مې چې له ماشومتوبه 

ؤ دغه مهال د اسلامي ملي محاذ د مالي او اداري چارو د رییس په توګه په 
نې نه وای ښایي فرانسې ته ګیر وخت ؤ. که د نوموړي هڅونې او ډاډ کار ب

له هوايي ډګره زموږ  اباداسلامكله چې د  وای ښه کړی.مې د تلو زړه نه 
ووت او  و د سينې له قفسه را مې الوتكه پورته شوه داسې مې ګڼله چې زړه

شاته پاتې شو. د الوتكې له بدلېدو وروسته مو نيمه شپه د پاريس په لور 
الوتكه والوته، سهار د فرانسې پر وخت له لمر ختلو مخكې پاريس ته 

 Laissezپاسپورت مې نه درلود، د فرانسې ويزه يې د سفر د سند )ورسېدم. 

Passer كال د اكتوبر په مياشت كې  ۹۱۱۹( پر يوه تخته كاغذ راكړې وه، د
لوړو زده كړو د بورسونو په ارګان كې له  (CROUS)د پاريس ته ورسېدم. 

 م،وت ته چې بايد درس مې پكې ويلى واى لاړ تنومليكنې وروسته هغه انستي
 دارهايوه خصوصي د زده كړو  «انستيتوتد نړيوالو مطالعاتو »( ILERIد )

 وه چې مش يې د فرانسې يو پخوانى صدراعظم ؤ.
ه د د د «ريمون بار»د فرانسې ولسمش ؤ  «ژېس كاردستنګ»هغه مهال چې 

د خپل هېواد له نومياليو  نوموړىصدراعظم په توګه دنده سرته رسوله، 
ه پام وت ادارې دې ته پتاقتصاد پوهانو او د درناوي وړ شخصيت ؤ، د انستي

چې د درسونو له پيل څخه تر دوو اونيو ډېرې ورځې تېرې شوې وې، پر 
نه  افيك دې سربېره چې معلومه شوه زما فرانسوي ژبه د درسونو د بهير لپاره

ا د بهرنيانو لپاره د فرانسوي ژبې د زده وړانديز وكړ چې م يې وه، دولت ته
ار په ښ «ويشي»كړو خاص مركز ته واستوي. دغه مركز پاريس ته نږدې د 

كې ؤ. ويشي وړوكى ښار دى چې په څو شيانو مشهور دى: يو د معدني 
اوبو پرېمانه چينې چې آن د خلكو په شخصي كورونو كې بهېدې، دوهم د 

د  انېیمهال د فرانسې د پلازمېنې په توګه، المان لخوا د فرانسې د نيولو پر 
د حكومت پر مهال چې د دوهمې نړيوالې جګړې پر  «مارشال فېلېپ پتن»

يې خپله پلازمينه وټاكله او د  «ويشي»وخت له نازي المان سره همكار ؤ 
CAVILAM د تدريس همدغه اداره او  ا د بهرنيانو لپاره د فرانسوي ژبېي

 سياحت. 
بايد يو كال نور هم په فرانسه كې پاتې شم، ډېر خپه شوم.  كله چې وپوهېدم

دا راته سخته وه چې كورنۍ مې له وطنه لرې د مور د وفات غم ته يوازې 
 پرېښې وه. 

ال يو ټولګجاپاني  يوهاو كې وم، يوازې ما  «ويشي»موده په لږه تر يوه كال 
مې وكولاى شول چې ټول لازم ديپلومونه لاسته راوړو. په هغه شپه چې د 
فراغت جشن ؤ په ډېره عجيبه آرامۍ كې د سندرو او تمثيلي پارچو نندارې 

 ته ناست وم. 
د لومړي كال د درسونو لپاره تياريو پرېنښودم چې رخصتي مې له كورنۍ 

الو ولګيو ټله ښوونكيو او سره تېره كړم، درسونه مې په پاريس كې پيل شول. 
الو و ټولګيمې ډېرې ښې خاطرې لرم. ټولو راسره مهرباني كوله، زه مې له 

لس كاله مش وم، هغوى په داسې عمر كې وو چې هغه مهال زه نوى زندان 
 كله چې د پوهنځۍ دوهم ټولګى»ته لاړم، په فرانسه كې محصلين وايي 
ند ې د دوهم ټولګي د فراغت سچ «بريالى پايته ورسوې نور نو نه ناكامېږې

مې ترلاسه كړ يو ځل بيا مې د آرامۍ احساس كاوه. د درېيم ټولګي په پاى 
يا  Maitriseكې د ليسانس سند ترلاسه كېږي او د څلورم كال په پاى كې 

پلوماسۍ او نړيوالو اړيكو كې مې ماستري یماستري لاسته راځي. چې په د
كال نور هم لوړو زده كړو ته دوام وركړم، ترلاسه كړه، غوره مې وبلله چې يو 

په هغو كلونو كې دې د ماسترۍ او دكتورا ترمنځ بايد يو كال درس نور ويلى 
لاسته راوړې. لومړى  DESS)د ژورو مطالعاتو ديپلوم( يا  DEAواى چې 

سند زياتره اكاډميكو څېړنو ته لار هواروي او دوهم سند بيا محصل مسلكي 
 ه ښه چمتو كوي.ژوند ته ورننوتلو ت

په پوهنتون كې د صادراتو د حقوقو  «رنه دكارت»زه له يوه كال وروسته د 
اوړلو پر لاسته ر  (د تخصصي عالي مطالعاتو ديپلوم ) DESSپه څانګه كې د 

بريالى شوم. په پاريس كې د زده كړو په بهير كې له لومړي كال پرته هر كال 
س كې د ورنۍ ته راتلم. په پاريد رخصتيو تېرولو لپاره پېښور ته خپلې ك

هېوادوالو شتون په ځانګړې توګه ښاغلى توخى، ظاهر غوث، ډاكتر ولي 

له وطن او كورنۍ نه د لرې والي  او ډاكتر اكبر ستايلي ، فتاح جانحاتم
 ستوماني او خپګان راته كم كړى ؤ. 

فرانسې ته زما د تلو كال نه و پوره شوى چې د ډاكتر نجيب حكومت 
 سفانه په داسېمتأ رانسكور شو او د مجاهدينو حكومت راغى، دغه پېښه 

ۍ ډول وشوه چې د مجاهدينو او عامو خلكو هغه لږ هيلې يې هم په نهلي
ټ نه ګټه اخيستل عام شوي نه وو. ما د ېبدلې كړې، هغه وخت كې له انټرن

كوڅه په كوڅه جګړې د فرانسې د تلويزيونونو پر پرده ليدلې او پرې  كابل
ځورېدم. د هېواد له وضعې د خبرېدو لپاره مې د لنډو څپو لرونكې غوره 
راډيو وپېرله، نهيلۍ ورځ په ورځ زياتېدې او پېښو ښودله چې په كابل كې 

 ي. ر لو كافي سياسي هوښياري نه لاكي له بربادۍ نه د هېواد د ژغور چارو 
زه لا په فرانسه كې وم چې د طالبانو تحريك را پيدا شو او بالاخره يې په 
كابل كې واك ترلاسه كړ. ما د هېواد پېښې منظمې څارلې او ځينې يادښتونه 
مې هم نيول. په همدې كلونو كې مې په هغو سيمينارونو كې برخه اخيستله 

ايرېدل. ه د ايرانيانو لخوا داو ويناوې مې كولې چې زياتره به د افغانستان په اړ 
كله كله به مې ليكنې پېښور ته استولې چې زما دوست ښاغلي شفيقي به په 

و اپي د پروژې، د هغتخپرولې. له دغو ليكنو څخه يوه د سهار ورځپاڼه كې 
ارزښت او د هغو پر خلاف د ايران د احتمالي دريځ په اړه وه، فكر كوم تر 

 ه دومره تفصيل بحث نه ؤ شوى. هغه وخته پورې په دې موضوع پ
سيد جمال  افغان ما فرانسې ته تر تلو وړاندې چې مطالعه درلوده زه يې د

ملا صدرا او آيت الله تالقاني فلسفې ته ور مات كړم، د  افکارو او د الدين،
و د نظريات «جان لاك»او  «توماس هابس»، «سكيومونت» ،«اكنسن توماس د»

مطالعې زما فكر او نظر نور هم پياوړى كړ، دغه نظريات او فكر زياتره د 
ونو كري پنځارسطو له فلسفې او د مسلمانو پوهانو د طلايي دورې له ف

است باوري شوم چې سي له مطالعې وروسته تر پخوا زيات پر دې خړوبېدو.
 ه ده. دى او موخه يې د ټولنې روزنه او لارښوون مسلکيو شريف 
وزنې ر د ژوند په ټولو پړاوونو كې د پرمختګ په لور د ټولنې د  زماسياست 

په سياست كې زما چلن په افغانستان كې  سببهاو رهبرۍ هنر دى. له همدې 
ت كې په دنيا قله دوديز سياسي چلند او سياسي لوبو سره توپير لري. په حقي

اخرت كې د جنت دريڅه ك كړه وړه او غوره اعمال په ېكې له ايمان سره ن
 او خداى ته د رسېدو لاره ده، په همدې دليل د دولت له مهمو دندو څخه

 هغو كې انسان وغوړېږي او د داسې شرايطو او فضا برابرول دي چې په یوه
 ك كړه وړه تر سره كړي. ېن

د افغانستان پېښې او د سيمې او ګاونډيو هېوادونو لاسوهنې د دې سبب 
د اقتصادي همكاريو  ،ECOمونوګراف مې د ايكو )شوې چې د ليسانس 

سازمان( په باب وليكم. په فرانسه كې د دې موضوع لپاره د كافي اسنادو او 
و يم چې د ايكوښ ما په دې سند كې هڅه وكړه سرچينو موندل ډېر ګران وو.

يو د بل بشپړوونكي دي، دوى له يو بل سره د ملګرتيا  هنسازمان غړي هېوادو 
كولاى شي چې د اروپايي اتحاديې په څېر خپلې ورانوونكې په لړ كې 

سياسي ستونزې شاته كړي او د اقتصادي ودې د پراختيا او غوړېدا لاره غوره 
كړي. زما مطالعې دا ښودله چې همدغه سياسي سياليو او مخالفتونو د 

مرغه دغه وضعيت تر ننه دوام ه اقتصادي همكاريو لارې تړلې دي چې له بد
 لري. 

څلورم كال  یانېد نړيوالو اړيكو د مطالعاتو په انستيتيوت كې زما وروستى 
ؤ چې وا مې ورېدل يو افغان نوى د لومړي كال محصل شوى دى. نوموړى 

س ميروي»نومېده چې وروسته په افغانستان كې خلكو هغه د  «ميرويس»
 هپه نوم وپېژاند، هغه د جمعيت اسلامي د مشهور قوماندان )وروست «صادق

او د اوبو او برېښنا وزير( محمد اسماعيل خان مش زوى ؤ.  والي د هرات
میرویس د ښاغلي توخي په واسطه پیغام را واستاوه چې د درسونو په باب 

 .ممشوره ورکړ 
زه پوهېدم چې په ډېرو دلایلو لومړی کال ډېر له ستونزو ډک کال وي ومې 

ه لازمې مشورې ورکړم. لغوښتل چې د خپلو تجربو کیسه ورته وکړم او 
توخي سره یو ځای د پاریس په څنډه کې د هغه اپارتمان ته ورغلو. نوموړي 
زما په څېر د محصلینو په شان ژوند نه درلود، په یوه مناسب اپارتمان کې یې 
له مېرمنې سره اوسېدو. ډېر مفصل ورسره وغږېدو. چې پر کومو شیانو 

موینو بڼه او د استادانو خوی او پوهېدم هغه مې ورته وویل آن چې د از 
عادت مې ورته بیان کړل. ژمنه مې ورسره وکړه چې هرچېرته له ستونزې سره 

 مخ شي مرسته به ورسره وکړم.
ميرويس په بېلا بېلو دلايلو و نه كولاى شول چې آن لومړى كال بشپړ كړي، 

و كال په وروستي ۹۱۱۹هغه بېرته مشهد ته ستون شو. دوهم ځلي مې هغه د 
وزير  ره كې دكې د بن په كنفرانس كې وليد چې له هغه ځايه په لنډ مهاله ادا

تر دې چې ژوند یې په هرات کې په یوه پېښه کې له  په توګه ترې راووت
 لاسه ورکړ. 

فرانسوي »د ماسترۍ تر دورې پورې هر محصل پر دې مكلف ؤ چې پر 
ا دا زده كړي. مدوې بهرنۍ ژبې سربېره  «چې محصلينو ته مورنۍ ژبه وه

اجازه واخيسته چې د خپل هېواد د يوې ژبې درسونه د فرانسې په يوه 
پوهنتون كې ووايم او دا ما ته له بهرنيو ژبو څخه يوه حساب شي، ځكه چې 

و ځو ژبو او تمدنونختي»فرانسوي ما ته دوهمه بهرنۍ ژبه وه، هماغه ؤ چې د 
پوهنتون كې ؤ ما  «سهسوربن »( كې چې په INALCO) «وتپه ملي انستيت

نوم وليكه او د پښتو ژبې پر زده كړه مې پيل وكړ. پښتو ژبه د انستيتوت د 

(c) ketabton.com: The Digital Library



ېـوپان کـښت کاله په تـڅلوې | 014  
 

ديپارتمنت اړوند وه. د جګړې د كلونو په اوږدو كې د  «ايراني -يرانو ا»
افغانستان لپاره ځانګړى ديپارتمنت له منځه تللى ؤ او د افغانستان برخه يې 

ان د په ټولګه كې لوستله، ايرانيانو د افغانستد ايراني فرهنګ او تمدن د ژبو 
دولت له غيابت نه ډېره ګټه اوچتوله او هڅه يې كوله چې د افغانستان تاريخ، 
كلتور او ژبه د پروني فارس او ننني ايران اړوند وښيي. د پښتو ژبې مسوول 

نومېدو،  «دانيل سپتفاند»له فرانسوي اوچتو پروفيسرانو څخه يو تن ؤ چې 
ه يې په اړ  «اورمړي ژبې»پر پښتو ګرامر تر هر چا ښه پوهېدو او د  ىنوموړ 

 يو معتبر څېړنيز اثر ليكلى ؤ. 
سره همدلته آشنا شوم چې د ځوانۍ په عمر كې د فرانسې  «مريم ابوذهب»له 

زه اوږه په اوږه مبار يې له كيڼ اړخو ښځو څخه يوه وه، د فلسطينيانو سره 
 . هو كړې وه او اوس مسلمانه شوې 

افغانستان پېژندونكې وه او وروسته يې د پاكستان د شيعه  «مريم ابوذهب»
ګانو پر ټولنه تحقيقاتو ته پام واړاوه. د پښتو څانګې په وړانديز د افغانستان 

له لوري يو ټولګى جوړ  INALCOد سياسي او ټولنيزو بدلونونو په باب د 
 توګه په هغو كې درس په استادشو او له ما نه يې وغوښتل چې د قراردادي 

 وركړم، يو كال مې هلته درس وركړ. 
 افغانستان پېژندونكي فرانسوي كتاب د  «اليويه روه»كال مې د  ۹۱۱۳پر 
ښور  ؤ په پېلىژباړ مې تر عنوان لاندې چې په دري «سياسي اسلام ماته »

چاپ كړ. په پېښور كې تر دغه عنوان لاندې له داسې منځپانګې سره د  كې
كتاب چاپول آسانه خبره نه وه، آن هغه خطاط چې بايد د كتاب د پښتۍ 
عنوان يې ليكلى واى دوه زړى ؤ چې و يې ليكي كه نه! ويل يې چې ښايي 
په ژباړه كې تېروتنه شوې وي، هغه زما په ډېر ټينګار عنوان وليكه، په 

كې د فرانسې سفير هم له ما نه وپوښتل چې آيا د دې كتاب له  اباداسلام

سپينه »چاپه نه وېرېږم؟ كله چې ژباړه له چاپه راووته يو ټوك مې د ځاځيو په 
كې انجنير ګلبدين حكمتيار ته په خپل لاس  «الفتح غونډ»كې په  «شګه

 څخه شاتګ كړىچې نوموړي د طالبانو له بريدونو  و ډالۍ كړ، دا هغه مهال
ر ليدل، ت. دا وروستى ځل ؤ چې ورسره و مې ؤ او چارآسيا يې پرېښې وه
 ځي كېنګم كال په كابل كې د ده په هستو 1322دې وروسته مو بيا ليدل په 

وو، هغه مهال چې له حكومت سره د سولې د تړون له لاسليك وروسته كابل 
ود شاه مسعكې احمدې په وزير اكبر خان مېنه ته راغى، د كتاب بل ټوك م

ته وركړ، دغه وخت مې لنډ ليده كاته ورسره وشول او بالاخره د ژباړې يو 
ال ته ډالۍ كړ، دا هغه مه ټوك مې په پغمان كې استاد عبدالرب رسول سياف

 له غرونو څخه د طالبانو د پغمان لوريله كور د ميدان  ؤ چې د استاد سياف
 تر بريدونو لاندې راتلو. 

په بازار كې ورك شو، حزبيان،  زر ډېر كتاب  «ماته اسلام د سیاسي»د 
جمعيتيان او پخواني كمونيستان يې له مهمو لوستونكيو څخه وو. همدارنګه 

نسلګرۍ زيات شمېر وپېرل. د دې كتاب ژباړه د و ايران ق د په پېښور كې
 . هايران په ځينو پوهنتونونو كې تدريس هم شو 

قدرت هاى بزرگ در تلاش بى »اثر  «پاسكال بونيفاس »مې د  لكا 2991په 
هم له فرانسوي نه په دري وژباړه او په پېښور كې مې چاپ كړ.  «قدرتى

( IRIS) «ستراتېژيكو او نړيوالو اړيكو د انستيتيوت »پاسكال بونيفاس د 
ى. د د استادم پاريس په پوهنتون كې د اروپايي مطالعاتو تاو د ا رییس
د هغو راښكون كم شو، ښايي دا به غوره  سره پر ټكي ژباړېټكي  له عنوان

غوره كړى واى  انمې عنو  «له سړې جګړې وروسته نړيوال نظم»واى چې 
 ځكه چې د كتاب موضوع همدغه وه. 

دغه كتاب مې داسې مهال چاپ كړ چې طالبان پر كابل واكمن وو. زما 
ګپوړى و وزارت كې جچې په بهرنيو چار  «احمد وحيد مژده»دوست 

شېر محمد عباس »لوستى او خوښ كړى ؤ.  كتاب دغه چارواكى ؤ،
دغه مهال د بهرنيو چارو وزارت معين ؤ، غوښتل يې چې زه د  «ستانكزى

كتاب د منځپانګې په باره كې د دوى مامورينو ته لېكچر وركړم، خو وزير 
 د دې كار اجازه نه وه وركړې. 

ديپلوم له ترلاسه كولو سره مې په فرانسه  DESSپوهنتون نه د  «رنه دكارت»له 
مه د پېښور  ۹۳كال د ډسمبر پر  2992كې لوړې زده كړې بشپړې كړې او د 

 په لور والوتم.

 پړاو  ىپه پېښور كې د سياسي ژوند نو 
ميلادي كال له پيل سره هممهاله  ۹۱۱۸د سياسي ژوند د نوي پړاو پيل مې د 
 خت ډېره نهيلې كوونكې وه، طالبان سرهؤ. د افغانستان سياسي وضعه هغه و 

له دې چې د جګړې په بېلا بېلو ډګرونو كې پر مخ روان وو او كله كله به په 
شا هم راتلل خو په ټوله كې يې د واكمنۍ ساحه ټول افغانستان ته رسېدلې 

 وه.
له  كابل د اوس يې نو پلازمېنه هم په لاس كې وه. د استاد رباني حكومت

ه د هېواد په شمال كې دوام درلود خو هلته يې هم سختې پرېښودو وروست
 ماتې وخوړې تر دې چې مزارشريف او تالقان يې هم له لاسه وركړل. 
 ستاداانجنير ګلبدين حكمتيار چې په وروستيو كې د صدراعظم په توګه د 

رباني له حكومت سره ملګرى شوى ؤ، دغه حكومت چې كابل پرېښود 
 د هېواد شمال او وروسته بيا ايران ته پناه يووړه.  يې لومړى

هر  شلى ؤ تر دې بريده چېېنو عملا  افغانستان په څو برخو و څو حاكميتو 
كه درلوده، مور او پلار نه پوهېدل چې حاكميت خپل ځانګړى بيرغ او س

 ووايي چې د هېواد رسمي بيرغ يې كوم يو دى!څه اولادونو ته 
زيات شمېر  املهاو ناوړه اقتصادي وضعې له د اوږدو جګړو، وچكالۍ 

 مهاجرين ايران او پاكستان ته واوښتل. 
هغوى په دې دوو هېوادونو كې ډېر محروميتونه او سپكاوي وزغمل. داسې 
حكومت نه ؤ چې د هغوى له حقونو دفاع وكړي، دوو ډلو چې هرې يوې 

ې مات ځانته د افغانستان قانوني حكومت وايه خپل مخالف لوري ته د
وركولو او د زياتو امكاناتو تر لاسه كولو لپاره لاسونه د ښكېلو هېوادونو 

اچولې وو. په هېواد كې درې ډوله پيسې وې: د استاد رباني د  ته لمنې
ستمي پيسې او د طالبانو د حكومت پيسې. د پوځي و حكومت پيسې، د

(c) ketabton.com: The Digital Library



ېـوپان کـښت کاله په تـڅلوې | 018  
 

چې د ځواكونو د تخريب او د سپكو او درنو وسلو د لوټ او تالان لړۍ 
ډاكتر نجيب له ماتې وروسته پيل شوې وه په دې پړاو كې ډېره ګړندۍ شوه. 

ې كلاشينكوف، ماين او سپك توغندي درلودل چې د ز اوس نو افغانانو يوا
 ورور وژنې لپاره بس وو.

زياتره جنګي الوتكې يا ګاونډيو هېوادونو ته يووړل شوې او يا ورستې شوې 
 له كاره ولوېدې. په سببوالي او د بيا ترميم د شرايطو د نشت

په غير مسلكي او خپلسري ډول ايستل كېدل او پيسې يې  د هېواد معدنونه
لې. او يا د وسلو د پېرلو لپاره لګېد ته لوېدې يا د زورواكو شخصي جيبونو 

د افغانستان د پوهنې بهير وروستۍ سلګۍ وهلې. خلك مجبور وو له خپلو 
ند كاوه د يوې تېلفوني اړيكې لپاره خپلوانو سره چې په بهر كې يې ژو 

پېښور، كويټې او مشهد ته لاړ شي. لرغوني آثار او موزيمونه چې د نجيب 
له را نسكورېدو وروسته په بهر كې د پلور لپاره تالا او لوټ شول، دا دي 
اوس يې د طالبانو څپېړه هم په مخ خوړله، طالبانو دغه آثار د بت پرستۍ د 

 او له منځه يې وړل. زمانو پاتې شوني بلل
ماهرو كارګرانو هره ورځ وطن پرېښودو او په ګاونډيو هېوادونو كې يې په 
سختو شرايطو كې د ودانيو كار كاوه. په هېواد كې دننه د ډېرو ساده ناروغيو 
درملنه هم ګرانه شوې وه، داسې ښكارېدله چې القاعده په افغانستان كې 

ې يا يې دوى ته د نوكر په څېر كار كاوه يوازې هغو كسانو ته اړتيا درلوده چ
مورچلونو او سمڅو د جوړولو بدني وړتيا درلوده. شرايط داسې يې د او يا به 
 چې نور خلك بايد له هېواده ووځي. لبرابر شو 

به  د ساه ايستلو تر كچې پاتې وه او كله كله په سياسي ډګر كې د روم پروسه
م ورزياته شوه، د رو  ېپروسه هم پر  قبرس، وروسته د نوم واورېدل شويې 

و له نيمچه واللوېدیز پروسه چې د پخواني پاچا په مشۍ يې فعاليت كاوه د 

پروسې د ايران د اسلامي جمهوريت ملاتړ  قبرسملاتړه برخمنه وه او د 
 درلود. 

ت او حضرت صبغ دوې سياسي او روحاني څېرې، پير سيد احمد ګيلاني
ه رباني له حكومت سره او نه پ استادو سره وې نه د نه له طالبان الله مجددي،

دغو دوو يادو شويو بهيرونو كې شامل وو، خو په پېښور كې يې تر يوه بريده 
 خپل سياسي شتون ساتلى ؤ.

ونونو، تنافغانانو په پېښور كې چې ما هم هلته ژوند كاوه د ښوونځيو، پوه
رلودې. ېلې خپرونې يې داتحاديو، شوراګانو جوړولو ته مخه كړې وه او بېلاب

زما پلار هم د هغوی په ډله کې آرام نه ؤ ناست د یو کار د ترسره کولو په 
هیله یې له هر فرصت نه ګټه اوچتوله، کله د تفاهم شورا په چوکاټ کې کله 

 ړنۍ لویه جرګه کې هم د غړيېاو ملي وحدت ټولنې. نوموړی په ب د سولې
امله یې پکې ګډون ونکړای شو.  ناروغۍ له د ؤ چې یپه توګه ټاکل شو 

په اقتصادي برخه كې هم مهم نوښتونه كړي وو چې كله كله به يې  افغانانو
 ښې پايلې ترلاسه كولې.

او د يوه اسلامي  اد له تېري څخه د هېواد په ژغورنېما چې د شوروي اتح 
حكومت د جوړولو لپاره مبارزه كړې وه او په دې لار كې مې زيات 

اد چې اوبو وړل. د افغانستان جهوم زحمتونه ګاللي وو د خپلو خوبونو شاهد 
ه وتلو . د سرو لښكرو ليزه بدل شوچې د پېړۍ ستره حماسه وه د پېړۍ په غم

را اوږده شول. جنايتكارو  هېوادونو لاسونهوروسته هېواد ته د نورو ډېرو 
زګاره مجاهدينو ځاى ونيو. خلكو پر جهادي ګوندونو ېمافيايي بانډونو د پره

او اوس يې د طالبانو تر متروكو لاندې د خپګان  و یله لاسه وركړ  راو ب
 نه درلود. « حكومت» ماناورځې تېرولې. افغانستان نور په بشپړه 

« تېنجات پرښ»د ر رسېدو پورې ه چې طالبان كابل ته تو په زړه پورې دا 
و رسنيو دوى د ظاهر شاه د پوځ په نامه لوېدیز يادېدې او وخت پر وخت به 

معرفي كول، خو چې كله يې كابل ونيو او د هېواد شمال لور ته يې 
و هېوادونو په تېره امريكا لهجه د دوى په اړه لوېدیز پرمختګونه پيل كړل د 
ى مخنيو « مړزانو جنګولو»او د « جنګولچرګانو »د بدله شوه. تر دې چې 

 «بشي حقونو د سرغړاويله »هم د دوى د ظلم او زور بېلګه ياد شول او له 
پر دوسيه يې هره ورځ نوې پاڼې ور زياتې كړې. داسې ښكارېدله چې 
 نامريكايان خوښ نه وو چې د افغانستان په ټوله خاوره يو حكومت واكم

  .شي
اودنو وروسته چې د امريكا سفارتونه پكې نښه شوي د كېنيا او تانزانيا له چ

د ه توسې د لاس درلودو له تور لګېدو ور وو او پر اسامه بن لادن په هغو ك
او طالبانو په اړيكو كې ستونزې زياتې شوې. امريكا پر طالبانو امریکایانو 

 اقتصادي بنديزونه ولګول او پر خوست يې كروز توغندي و اورول.
دي سعو  یانېپه شمال كې پرمختګ وكړ درې هېوادونو  كله چې طالبانو

عربستان، پاكستان او متحده عربي اماراتو د دوى حكومت په رسميت 
درېد او هېڅ كوم بل هېواد د وپېژاند، خو دغه پرمختګ پر همدې ځاى و 

نو د حكومت په رسميت پېژندلو ته چمتو نه شو. د نړيوالې ټولنې دغه اطالب
دريځ په طالبانو كې د توندلارو دريځ پياوړى كاوه او هغوى يې نور هم 
توندو كړو وړو ته هڅول. دغه لړۍ آن له سيكانو او هندوانو سره د توپيري 
د چلن، له ښځو سره تاوتريخوالى او له كار او زده كړو څخه د هغوى 

محرومېدو او بالاخره په باميانو كې د بودا د لويو مجسمو د ورانولو سبب 
شوه. په دې ډول طالبان ورځ تر بلې په نړيواله ټولنه كې منزوي كېدل او 

ېدو پايلې د نفوذ د زيات اباداسلامدغه انزوا د پاكستان په ګټه او پر طالبانو د 
 درلودې. ..

حب سيد احمد ګيلاني را نه وغوښتل زه چې پېښور ته را ورسېدم پير صا
چې ورسره همكار شم، په دې تړاو مو پخوا هم خبرې شوې وې. ما د ده 

 غوښتنه ومنله او په فرهنګي او سياسي چارو كې يې سلاكار شوم. 
دا چې د نړيوالو اړيكو او د صادراتو د نړيوالو حقوقو په څانګو كې مې تازه 

ه تلوسه مې وه چې په خپل هېواد كې لوړې زده كړې پايته رسولې وې، ډېر 
 دننه كار وكړم. 

الو هر يوه و ګیستيو كلونو كې زموږ ټولو په فرانسه كې د لوړو زده كړو په ور 
ې هغوى نه يو شمېر د اروپايي اتحادي لهخپل راتلونكى پروګرام طرحه كاوه، 

لو اپه بېلا بېلو ادارو كې د شاملېدو تيارى نيولو، يو شمېر نورو يې په نړيو 
 ، ملګري ملتونه او نورو كې د كارنړیوالې سوداګرۍ سازماننونو لكه د سازما

كولو علاقه درلوده. ځينو غوښتل په لويو څو مليتي شركتونو او يا د خپل 
مارل شي. هغوى مجبور وو چې و هېواد په بهرنيو چارو وزارت كې په كار وګ

رې تېرې كړي او د ستاژ دو دې ادارو ته د ورننوتلو لپاره بېلا بېلې ازموينې ور 
كال په وروستيو كې له يوه بهرني هېواد څخه بل بهرني  ۹۱۱۱كړي. زه د 

 الح هېواد ته لاړم چې له خپلې مهاجرې كورنۍ سره يو ځاى شم. په داسې
كې چې هېواد مې د كورنۍ جګړې په اور كې سوځېده او د ملكي اداري 

 او پوځي ځواك څخه يې مهم شى پاتې نه وو. 
او هغه نظام سره چې دوى جوړ ه له دې چې د طالبانو د ادارې له بڼې سر 

ه په توګه چې پ چا موافق نه وم بيا مې هم هيله درلوده چې د داسې وكړى 
و شي چې ي یيې لوړې زده كړې وې خپل هېواد ته كار وكړم كېداکې بهر 

كار  هځاى ګټور ثابت شم. خپلو زده كړو ته په پام په دوو ځايونو كې را ت

كول مناسب وو: يو د بهرنيو چارو وزارت او بل د پلان وزارت )اوسنى 
اقتصاد وزارت( پرېكړه مې وكړه چې كابل ته لاړ شم او د كار لپاره غوښتنه 
وكړم. له پېښور نه كابل ته د ورور او د هغه د كورنۍ د ليدو په نيت 

رۍ چې وخوځېدم. راتلونكى سهار د خپل انډيوال وحيد مژده په همكا
بهرنيو چارو وزارت جګپوړى مامور ؤ هغه وزارت ته لاړم. ملا محمد حسن 

 ییسراخوند د دې وزارت سرپرست ؤ، د هغه سكرتريت ته ورغلم، د دفتر 
 يې يو ځوان با نشاطه طالب ؤ، زما يې د مېلمه پالنې په دود تود هركلى وكړ. 

وركړه ورته و مې د ځان په باب مې معلومات وركړل او خپله سي وي مې 
ويل چې غواړم د بهرنيو چارو وزارت په كومه برخه كې خدمت وكړم. هغه 
دا ټول معلومات د وزير صاحب خدمت ته يووړل او زما له ارادې يې خبر 

، زونه، كرسۍېپه يوه چوپه ودانۍ بدل شوى ؤ. م كړ. بهرنيو چارو وزارت
ونو كې ز دهلېنه وه او په موټر او نور وسايل يې ډېر وراسته شوي وو. برېښنا 

د چايو  رییسمامورين كوزه په لاس ښكته، پورته ګرځېدل، د وزير د دفتر 
ست راته وكړ او دواړه زما د لوړو زده كړو او د هېواد او نړۍ په وضعه 

بجو واوښته، له ډېر انتظار  ۹۹وغږېدو، خو انتظار مې ډېر اوږد شو، خبره له 
كړ چې نه غواړي راسره وګوري، آن دا وروسته مې د وزير ځواب ترلاسه 

چې نه يې غوښتل ما كومې بلې څانګې او يا كوم مسوول ته ورمعرفي كړي. 
ښنې نى شوى ؤ د بیچې په ښكاره له دې ځوابه خواش رییسد وزير د دفتر 

تر څنګ يې خپل د دفتر موټر چې تور مرسديز بنز ؤ زما په واك كې راكړ 
 چې كور ته مې ورسوي. 

ضعې وپوهېدم چې هر څومره ځان د طالبانو له نظام سره جوړ كړم له دې و 
بيا هم د هېواد په ادارو كې د كار فرصت نه لرم، دا په داسې حال كې وه چې 
افغانستان د زده كړو خاوندانو كدرونو ته زياته اړتيا درلوده، وزارتونو زياتره 

 و په شمار د لوړوخپل كدرونه له لاسه وركړي وو او زه د جهاد د بهير د ګوت
وى شزده كړو خاوندانو له جملې څخه وم چې بېرته خپل هېواد ته راستون 

زه داسې وخت دغه وزارت ته د كار لپاره ورغلم چې د زده كړو  .وم
خاوندان مامورين يې هره ورځ له هېواده د تېښتې په حال كې وو، په ډېر 

غواړي چې د هېواد خپګان او د نهيلۍ په اوج كې وپوهېدم چې طالبان نه 
اداره د نورو هېوادونو په څېر جوړه شي، د دوى په اند د هېواد د ادارې لپاره 
همدغه طالبي نظام بس ؤ. په داسې حال كې چې په نړۍ كې تازه په تازه د 
تكنالوژۍ انقلاب راغلى ؤ او په دې برخه كې حيرانوونكي پرمختګونه 

 ى ؤ. و بې دولته جغرافيه بدل كړ كېدل، طالبانو افغانستان په منزوي شوې ا
زما باور دى چې د طالبانو په اداره كې داسې كسان وو چې نه يې غوښتل 
پخواني تجربه لرونكي كدرونه او د لوړو زده كړو خاوندان په حكومت كې 
پاتې شي او يا نوي كدرونه جذب شي. دغه ډول فكر كه له يوه پلوه د 

بل لور ته د پاكستان پياوړى لاس هم طالبانو د وړوكي نړۍ ليد زېږنده ؤ 
پكې څرګند ؤ چې په دې ډول يې غوښتل له افغانستان نه يوه بې دولته 

يم او ق يه كې استاز نيې دوى په نړيواله ټولخاوره جوړه كړي او وروسته 
 شي. 

 د وطن مجلې پيل
ز د جنورۍ په مياشت كې د وطن مجلې لومړۍ ګڼه په پېښور كې  ۹۱۱۱د 

ه ډاكتر لمې وته، په اروپا كې د اوسېدو په وروستيو كلونو كې له چاپه راو 
محمد قاسم همت سره د يوې معياري ورځپاڼې او يا مجلې د خپراوي پر 

 ل. ډاكتر همت چې د جهاد په بهيرد اړتيا ډېر اوږده بحثونه او مجلسونه درلو 
كې په المان كې د مجاهدينو استازى ؤ د پوهې او نظر خاوند او هڅاند 

سړى ؤ. نوموړي ژمنه راسره وكړه چې په اروپا كې د افغان مهاجرينو له 
مرستې څخه د يوې مجلې د چاپ لګښت تر هغه پورې پيدا كړي چې مجله 

 د ګډون بيې له لارې له مرستو بېغمه شي.
ه پ پېښور او اروپا درم په مديريت په لږه موده كې وطن مجلې د ليلا خُ 

افغانانو  په هغو توګه خاصه او مينه وال په ګړي لوستونكيافغانانو كې ځان
ليلونو په ژور نظر كتل او د علمي تحیې چې د افغانستان او نړۍ پېښو ته  ،كې

تږي وو وموندل. پياوړيو ليكوالانو له اروپا، پېښور او د هېواد دننه څخه له 
 دې مجلې سره قلمي همكاري كوله. 

 او په منظم ډول يې يو شمېر ګڼېطالبانو هم له دې مجلې سره علاقه درلوده 
واسطه ترلاسه كولې، نوموړى د دې كرښو په « وحدت»هره مياشت د الياس 

د ليكلو پر مهال د پكتيكا والي دى او هغه مهال د اطلاعاتو او كلتور وزارت 
و خپه استازيتوب پېښور ته راتلو. دغه څو ګڼې طالب چارواكيو ته رسېدلې 

ه طالبانو په كابل او نورو ولايتونو كې د دې مجلې سفانتأ عامو خلكو ته نه. م
د عام وېش اجازه رانكړه. د دې ستونزې د حل لپاره كابل ته لاړم او په وزير 
اكبر خان مېنه كې مې د طالبانو د اطلاعاتو او كلتور له وزير امير خان متقي 

ي تمعين رحيم الله زرم سره د ده په كور كې وليدل، وروسته مې د وزارت له
په دې تړاو مې هڅو كومه پايله نه درلوده، ښاغلي زرمتي په  ،سره وليدل

ويل و  مجله كې د عكسونو خپرېدو ستونزه ياده كړه. په ځواب كې مې ورته
، كولاى چې خپل پيغام بشپړ ورسولاى شي چې له عكسونو پرته مجله نشي

ېرته چستونزې حل لاره پيدا كړي، ځكه يې وړانديز وكړ چې د هغه غوښتل 
بېل  هسر يې له تنې څخ دد يوه ژوندي شي عكس چاپولو ته اړتيا وي باي

چاپ كړو، خو ښكاره وه چې پر عكسونو سربېره د مجلې منځپانګه هم د 
دريځ له مخې د  ملي د منلو وړ نه وه، ځكه مجلې د خپلطالبانو ادارې ته 

نليزم نشېلو لوريو نيوكې كولې شعار يې د افغاني جګړې پر دواړو ښك
پياوړتيا او د يوه ځواكمن او خپلواك افغانستان جوړول وو. يو ځل همدغه 

( موږ ISIدريځ د دې سبب شو چې د پاكستان د پوځي استخباراتو ادارې )
ته اخطار راكړ، زه بېله ځنډه افراسياب خټك ته ورغلم چې هغه مهال د دې 

ؤ. له  یسریون د كميسيمجلې يو لوستونكى او د پاكستان د بشي حقونو 
د كوم اقدام په صورت كې د ملاتړ غوښتنه وكړه، افراسياب  ISIد هغه نه مې 

خټك ډاډ راكړ چې كه د پاكستان د دولت له لوري څه خنډونه جوړ شول 
 دى به زموږ ملاتړ كوي. 

موږ په وطن مجله كې هڅه كوله چې پر روانو سياسي جرياناتو سربېره د 
ته هم پام واړوو، ځكه كوم وضعيت چې پر  افغانستان تاريخ او فرهنګ

ؤ. وطن مجله دوه  ماناهېواد حاكم ؤ د تاريخ او فرهنګ د تدريجي مرګ په 
نيم كاله خپره شوه، وروستۍ ګڼه يې د بن له كنفرانس وروسته په هېواد كې 

ورځپانې سره هم  «سهار»د لنډ مهالې ادارې له جوړېدو سره راووته. ما له 
يوازينۍ آزاده افغاني ورځپاڼه وه او د هېواد د نوموتي چې په پېښور كې 

شاعر او ليكوال محمد زبير شفيقي په مديريت خپرېده قلمي همكاري 
درلوده. يو شمېر ليكنې مې په دې ورځپاڼه كې په خپل اصلي او فرعي نامه 

 خپرې شوې دي. 

 استاديپه افغان پوهنتون كې 
سو، ديني مدرسو او ېبېلا بېلو ګوندونو د ښوونځيو، ل د جهاد پر مهال

پوهنتونونو په جوړولو لاس پورې كړ، د ډاكتر نجيب د رژيم له را نسكورېدو 
او د جهادي ګوندونو ترمنځ د ګوندي جګړو له پيل سره له يوه پلوه زياتره 

ې او كويټ بادااسلامدونكي پېښور، ېېره د كابل اوسد ښارونو اوسېدونكي په ت

و سوكه سوكه د خپلو تعليمي ادار  واجر شول. بل لور ته جهادي ګوندونته مه
دروازې وتړلې. په دې پړاو كې د مهاجرينو ژوند له پخوا سره توپير درلود. 
ګوندي اړيكې ډېرې تتې او پيكه شوې او د ژوند ژواك لپاره په ځانګړيو 

ه برخې او هغ ووړتياوه له افعاليتونو كې زياتوالى راغى. د زده كړو څانګه ي
چې افغانانو پكې پانګونه وكړه، زياتو كسانو د تعليمي ادارو په  څخه وه

 جوړولو لاس پورې كړ. 
د پاكستان حكومت كله كله د دغو ادارو په مخ كې خنډونه جوړول تر دې 
چې د افغانانو د ټولو پوهنتونونو د تړلو حكم يې صادر كړ، دغه ګام د هغو 

د اولادونو راتلونكې يې تياره كوله ډېر له وحشته ډك ؤ، د كورنيو لپاره چې 
علمي او سياسي شخصيتونو او مدني فعالانو له زياتو هڅو وروسته 
حكومت ومنله چې په پېښور كې يوازې يو افغاني پوهنتون جوړ شي په دې 

ې د ه ؤ چشرط چې په مشتابه كې به يې يو تن پاكستانى هم وي. هماغ
جوړ شو، چې وداني يې د پېښور د « پوهنتونافغان » لپارهنجونو او هلكانو 

 په سيمه كې وه.  «بورډ»
چې وروسته يې په كابل كې د اساسي قانون پر   «استاد ګلرحمان قاضي»د 

تون په توګه هم دنده ترسره كړه، د افغان پوهن رییستطبيق د څار كميسيون د 
 يسپاملرنې او له تدر قاضي د استادد حقوقو پوهنځي رياست پر غاړه ؤ. د 

و او د اري پړاوونو له تېرولزما د مينې په سبب پر دې وتوانېدم چې د اد سره
په توګه  دوروسته په دې پوهنتون كې د استا ۍ د شرطونو له پوره كولوداستا

 شامل شم. 
 «د سياسي افكارو تاريخ»او  «اساسي حقوق»په ياد پوهنځي كې مې د 

مضمونونو درس وركاوه. د هغو محصلينو له جملې څخه چې ما ورته د 

مهمې  مهال درس وركولو وياړ درلود يو شمېر د دې كرښو د ليكلو پر
 . پرمخ وړيندې لري او په بريا يې حكومتي او غيرحكومتي د

 سياسي فعاليتونه
د جهاد په پيل كې چې زه په كابل كې زده كوونكى وم تر ټولو فعال او 
بانظمه جهادي ګوند، په ځانګړې توګه په كابل كې حزب اسلامي ؤ. حزب 
اسلامي هم پياوړي او مبارز كدرونه درلودل او هم يې معلومه ايډيالوژي 

و هغ د ظاهر شاه د پاچاهۍ له وخته يې د یانېلرله چې د جوړېدو له مهاله 
زب كودتا له بريا وروسته ح د غوايي دلیلهمدې  پهزه كوله. پر بنسټ مبار 

اسلامي چې له پخوا څخه فعال ؤ يوازې د فعاليتونو په بڼه كې يې لازم 
 بدلونونه راوستل او تر نورو ټولو مخكښ شو. 

ړۍ د د درېيمې ن هو تر څه حده اويايمه ميلادي لسيز پنځوسمه او شپېتمه ا
 زې وې چې كه په سوسياليستي بڼه وې او كه په نشنلسټي. مبارزو لسي

ه د درېيمې نړۍ په غورځنګونو كې ڼړيوال اسلامي غورځنګ هم په يوه بن
ي تقاطالو كې دومره نږدې والى ؤ چې ځينو شامل ؤ. د دوى ترمنځ په موخ

 ګوندونو د ماركسيزم او اسلام په ګډولې لاس پورې كړى ؤ. 
په اويايمه مېلادي لسيزه كې د افغان جهاد پيل او د ايران د اسلامي انقلاب 
بريا د مسلمانو هېوادونو په ځوانانو كې يوه نوې ولوله او جذبه را وټوكوله. 
د مسلمانو عربي نړۍ هېوادونو او د درېيمې نړۍ نورو هېوادونو چې د 

تعمار ميدان ته راوتلي اسفرانسې او انګليس له زاړه او د متحده ايالاتو د نوي 
سره د مقابلې لپاره يې د هيلې سترګې د شوروي اتحاد په لور اړولې. هيله 

ښكېلاك پر خلاف مبارزه كې به يې  لوېدیزيې درلوده چې د اسرائيلو او 
 هغه ملاتړ وكړي، دغه مهال نور نهيلي شوي وو. 

ياسي خپلو س په شوروي اتحاد د يوه نړيوال ځواك په توګه په نړيواله كچه
اتنه وه، سۍ سستره موخه يې پراختيا غوښتنه او د برلا  معاملو كې بوخت ؤ
د هېوادونو او مبارزو سازمانونو پر سر يې  ښکاره شوه كه به ورته اړينه

معاملې هم كولې، پر افغانستان د شوروي اتحاد يرغل هغه څه را ښكاره كړل 
د زړه له كومي پر هغو  چې د درېيمې نړۍ مبارزين له يوې مودې راهيسې

 پوهېدل او د مسكو په اړه بدګومانه شوي وو. 
د افغانستان جهاد او د ايران د اسلامي انقلاب بريا د مسلمانو هېوادونو مبارزو 

  «نه شرقي نه غربي»ځوانانو ته د هېلو نوې كړكۍ پرانيسته، ځكه دا دواړه د 
ور راڅرخېدل. ما په شعارونو پر مح «عادلانه اسلامي نظام جوړول»او د 

دغسې فضا كې د سياست او يا په غوره وينا د مبارزې پر ډګر پښه كېښوده. 
خو كله چې له فرانسې نه راستون شوم نور نه د هغو شعارونو درك ؤ او نه 
هغه انقلابي جذبې او ولولې پاتې وې. د افغانستان جهاد په كورنۍ جګړه 

وو چې اوس يې پر كابل واكمني  بدل شوى ؤ او طالبان له هغو نه زيږېدلي
كوله، په ايران كې هم اسلامي انقلاب په مذهبي او نشنلېستي خول ننوتلى 
ؤ. په ياد مې دي كله چې مجاهدين كابل ته ننوتل او له يو بل سره ونښتل د 
كابل د كوڅه په كوڅه جګړو نندارې هره شپه د فرانسې له تلويزيوني 

: وال چې د مالي هېواد ؤ راته وويلیګه ټولزما يو نو چينلونو ښودل كېدلې، 
ډېرې هيلې درلودې او هغه مو  موږ د افغانستان له جهاد او حكمتيار نه»

بېلګه ګڼلى ؤ، دا څه شى ستاسو په هېواد كې روان دي، جهاد څه  ځانته
  «شو؟

له فرانسې نه زما د ستنېدو پر مهال چې پر افغانستان كومه فضا حاكمه وه، تر 
ټولو بېړنى كار چې بايد شوى واى دا ؤ چې هېواد د پاكستان د ظالمانه او 

مدينه »پټ تسلط او بې وزلۍ او ناپوهۍ له منګولو وژغول شي. افغانستان په 

ې چې ماشومان ي شيعادي هېواد بدل  نه بلكې لږ تر لږه په يوه «فاضله
ښوونځيو او ځوانان يې پوهنتونونو ته لاړ شي او خلك يې د تېلفون او يا د 
ډېرو ساده ناروغيو د درملنې لپاره ګاونډيو هېوادونو ته لاړ نشي او بالاخره 
افغانستان د يوه بيرغ او يوې پيسې )سكې( خاوند شي! لنډه دا چې افغانستان 

 و له منځه لاړ نشي. د يوه دولت په توګه پاتې شي ا
زما تشخيص دا ؤ چې له پير سيد احمد ګيلاني سره همكاري دې موخې ته 

ه پروسې د غړيو پ و غوره لاره وه. پير صاحب د رومد رسېدو لپاره تر ټول
څېر د افغانستان له واقعيتونو نه ناخبره او پردى نه ؤ، نوموړى ډېرو طالبانو ته 

و نه د افغانستان له كلي یانېه لومړى نسل د درناوي وړ ؤ چې تر اوسه يې هغ
ر كابل او پاكستان سره چې پ لوېدیزراپورته شوى نسل شته، پير صاحب له 

د حاكمو طالبانو ملاتړ يې كاوه ښې اړيكې درلودې او بالاخره پير صاحب 
يو منځلارى شخصيت ؤ چې په كورنيو جګړو كې يې برخه نه درلوده. زه 

 كار شوم. راغلم او له هغه سره هم
پېښور ته زما له راتلو وړاندې پير سيد احمد ګيلاني او حضرت صبغت الله 
مجددي د يوې سياسي ټولنې په جوړولو لاس پورې كړى ؤ چې د ځينو 

ې له فعاليته لوېدلې وه. دغه دوه مشان چ په سببمسايلو پر سر د نه تفاهم 
په دې وروستيو كې  د جهاد پر مهال له لږو امكاناتو او واك څخه برخمن وو

په پاكستان كې د مهاجرو افغانانو او په هېواد كې دننه د هغو افغانانو لپاره په 
 سياسي مرجع بدل شوي وو چې له طالبانو سره نه وو. 

 په غونډه كې ګډون قبرسد 
مې پورې ۹۱تر  ۹۳كال د سپتمبر له  ۹۱۱۱پړاو د څلورم  «غونډو قبرس»د 

ال پيل پروسه هغه مه قبرسد دغه هېواد په مركز نيكوسيا كې ترسره شو. د 

وړ كړاى شوه چې د روم بهير و نكړاى شول چې په سياسي ډګر كې پام
 پرمختګ وكړي. 

پروسې مشي د همايون جرير پر غاړه وه، د ده تر څنګ نور  قبرسد 
يار، لودين، ډاكتر امير شخصيتونه لكه عبدالحق شفق، ډاكتر عزيزالله

استاد محمد زمان مزمل، سيد اسحق ګيلاني، حاجي روح الله، پوهاند 
عبدالاحد جاويد، ډاكتر بصير انور، قاضي محمد حكيم حكيم، انجنير 
احسان الله ماليار، مېرمن صديقه بلخي، سليمان ياري او نور هم وو. ما د 

ني تر د سيد محمد ګيلا  ګيلاني له لوري دنده واخسته چې پير سيد احمد
 ۱۱كې تر  نډه كې ګډون وكړم. په دې غونډهڅنګ د څلورم پړاو په غو 
 زياتو كسانو ګډون درلود. 

نډې جوړوونكيو د زموږ د اوسېدو او غونډو ځاى هېلتون هوټل ؤ. د غو 
لپاره دوه دلايل ويل، يو يې موقعيت ؤ چې له  انتخابدغه ځاى د 

همدارنګه اروپا او امريكا څخه راتګ ورته  افغانستان، ايران، پاكستان او
 برسق. د وه آسانه ؤ. دوهم يې د دې هېواد د ويزې د ترلاسه كولو آسانتيا

 د غونډو لګښتونه ايرانيانو وركول. 
بهير څلورم پړاو غونډه په داسې شرايطو كې جوړه شوه چې په  قبرسد 

هېواد كې د جګړې لمبې بلې وې او طالبانو په شمال كې ګړندي 
ونډه رباني په استازيتوب په دې غ دل. انجنير رحيم د استاپرمختګونه كو 

 كې ګډون درلود خو طالبانو د پلاوي له رالېږلو ډډه كړې وه. 
د غونډو په استازيتوب يو پلاوى طالبانو ته  قبرسڅه موده وړاندې د 

ې پروس قبرسورغلى ؤ. هغوى يې ادبانه هركلى وكړ، سره له دې چې د 
ې وه والتيا ښودلېته د اميرالمممنين لقب منلو ته لملا محمد عمر اخوند 

 ډول ژمنې ځانونه تېر كړل. هر خو طالبانو دې پلاوي ته له 

ل لپاره په ايران كې له مهاجرو افغانانو په غونډه كې ما د لومړي ځ قبرسد 
 سره د روغبړ او خبرو فرصت وموند. 

هوټل كې له هغوى سره مخامخ شوم، یوه په دوبۍ  دد لومړي ځل لپاره 
ې ك قبرسه په ټكه راكړه، وروستد دوى جامو او د خبرو لهجې ما ته ج

 وونكي، د هغورېږدخونو كې تر هغو ډېر خبرې او بحثونه په ځينو اړ 
دو دنښاغليو او مېرمنو له ډلې څخه يې يو شمېر اوس د هېواد په مهمو 

 وانانچې موږ افغ لدرك كړ  ونهواقعيت هخدي. هلته مې هغه تر  شوي ګومارل
د هجرت په بېلا  وته د كلونو كلونو جګړې دوام راوړي وو، موږ افغانان

د وكړ او له هغوى كې ژونبېلو چاپېريالونو كې د بېلا بېلو كلتورونو په فضا 
ته يو نسلونو ته تر پخوا هم سخموږ راتلونكز له سأ څخه اغېزمن شوو. دغه م

زده كړې  او لالونو كې وزيږېدل يا رالوى شو هغوى په بېلا بېلو چاپېري ،وه
يې وكړې. د يوه ولس په وګړيو كې دغه ټول توپيرونه د ښې راتلونكې 

 نښه نه ده. 
ه هغوى ته موږ تر ځانونو په همدې پيمانه بدل ښكارېدو، بپه پوره باور 

نه مې هېرېږي چې د پرېكړه ليك په چمتو كولو كې د لغتونو د كارولو په 
اړه د ښاغلو سيد عسكر موسوي، مولايي او سيد اسحق ګيلاني ترمنځ د 
نظرونو اختلاف په يوه لنډه لفظي شخړه بدل شو. په هر صورت دا زموږ 

 ؤ چې اوس هم شته.  د ژوند واقعيت
څرنګه چې طالبانو ځانونه د جګړې د ډګر فاتحان بلل او پاكستان د دوى 
تر شا خپل ستراتېژيك اهداف تعقيبول داسې نه ښكارېدله چې د روم او 

غونډې به كومه لاره لنډه كړي، خو بيا هم دغه ډول سياسي  قبرس
 خوځښتونه بې ګټې نه وو. 

وكړ،  په غونډه كې ګډون قبرسملګرتيا د ما يو ځل بيا د پير صاحب په 
حضرت صبغت الله مجددي له ډنماركه راغلى ؤ او په هغو كې يې ګډون 

ونډه غ قبرسكړى ؤ. ښاغلي ګيلاني د غونډې له پايته رسېدو وړاندې د 
 ته ستون شو.  اباداسلامپرېښوده او د روم له لارې 

پر ګډون ډېر  په غونډو كې د دغو دوو مشانو قبرسښاغلي جرير د 
 كاوه، ځكه چې د دوى ګډون د دغو غونډو اعتبار زياتاوه. رټينګا

اغلي پير كې مې له ښ اباداسلامنه بېرته ستون شوم په  قبرسكله چې زه له 
ګيلاني او د ده له مش زوى سيد حامد ګيلاني سره د دوى په كور كې 

 وليدل، د سفر د راپور د وركولو ترڅ كې مې ورته وويل:
د ايران هېواد د جګړې په جبهو كې د طالبانو پر خلاف د شمال جبهې »

 برسقملاتړ كوي خو له دې سره يې هممهاله د سياسي خبرو اترو لپاره د 
پروسه د سياسي حل لارې د موندلو لپاره پيل كړې ده، دې ته په پام چې 
پاكستان د جګړې په ښكېلو لوريو كې د طالبانو فعال ملاتړ كوي او دا 
ناشونې ده چې تر ابده د سياسي طرحې له نشتوالي پرته جګړې دوام 
وكړي. نو تاسې )پير صاحب( دې ته په پام چې له پاكستان سره ښې 

د پروسې په څېر د يوه  قبرساړيكې لرئ، دوى ته وړانديز وكړه چې د 
جريان ملاتړ وكړي، چې ستاسو په مشۍ دغه پروسه يوه د منلو وړ 

 «ې د پايته رسولو لپاره وړاندې كړي.سياسي طرحه د جګړ 
د سولې او »ښاغلي ګيلاني دغه مفكوره خوښه كړه او هماغه وو چې د 

د بېرته فعالولو لپاره چټك كار پيل شو، مخكې مې  «ملي يووالي ټولنې
يادونه وكړه چې دغه ټولنه پخوا جوړه شوې وه خو د پير صاحب او 

 ي وو چې غير فعالهحضرت صاحب ترمنځ اختلافونه د دې سبب شو 
 پاتې شي. 

د بيا جوړېدو پر مهال ښاغلى مجددي په «سولې او ملي يووالي ټولنې»د 
 ډنمارك كې اوسېده او ډېر لږ پېښور ته راتلو. 

 هپهغه وخت چې زه لا په فرانسه كې په زده كړو بوخت وم، چې كله به 
پېښور ته راغلم خامخا به مې كابل ته هم سفر كاوه، په دې  کېرخصتيو 

موده كې دوه ځله داسې وخت كابل ته راغلم چې طالبانو پرې حكومت 
پام شوى چې د هېواد ټول حكومتي بنسټونه او ته كاوه، هر ځل مې دې 

 وادارې د ملي اردو په شمول له منځه تللي دي. د دې تر څنګ طالبان
او بد چلن غوره كړى ؤ د مدني فعاليتونو لپاره يې چې كوم زور زياتى 

ې خلك دې ته اړ ايستي وو چ ۍاو نادار  ۍپرېښې، بې وزلوه فضا نه  هېڅ
يوازې د ژوندي پاتې كېدو په فكر كې شي نور د ځان او خپلې كورنۍ 
په اړه له هر ډول فكر او تدبير نه محروم شوي وو، لنډه دا چې له هغه 

ه يو ځل ز  سببهوځي لاره نور پاتې نه وه. له همدې وضعې څخه د راوتلو پ
ر عنوان ت (دوي بېلاریو له ستونزو د وتلو لاريد عقله روانې وضعې او )

كې د فرهنګي مركز لخوا وبلل  «هجرت كلي»د بحث لپاره په  لاندې
دغه بحث چلاوه، مولوي قيام الدين كشاف  «مزمل اسلامي»شوم، ښاغلي 

او يو شمېر نورو علماؤ هم په دې بحث كې ګډون درلود.  ما پر هېواد له 
ار پر پياوړتيا ټينګ «ېنمدني ټول»حاكمې وضعې څخه د ژغورنې لاره د 

دوديزه مدني ټولنه او د غير دولتي ادارو په بڼه مدني ټولنه  یانېوكړ، 
ه لاره وه خو زما په اند يوازينۍ لاره همدغه وه. اوړې شي. دا يوه اوږدیپ

ما  يګواک د بحث ځينو ګډونوالو زما له خبرو نه داسې انګېرلې وه چې
  ه.ير اسلامي حل لاره وړاندې كړې و يوه غ

يا  (UNSMA« )يونسما»مې لږ وړاندې د یوولسوروسته مې د سپټمبر له 
د افغانستان لپاره د ملګرو ملتونو ځانګړي ماموريت له پلاوي سره چې په 
پېښور كې به يې كله كله له ما سره ليدل همدغه وړانديز وكړ، كله چې د 

ملګرو ملتونو د سياسي اړخ د پلاوو تر څنګ د نو بن كنفرانس جوړ شو 
 مدني ټولنې استازي هم ور وبلل.

زه پر دې باور وم چې كه د هېواد دننه او په  د همدې واقعيتونو په رڼا كې
پېښور كې هستوګن سياستوال چې د خپلې ټولنې واقعيتونو ته ډېر نږدې 
دي، پر دې وتوانېږي چې د پاكستان پښه يوه سياسي بهير ته ور دننه 
كړي، وژل او مرګونه پاى ته ورسوي او د هېواد د لا زيات ورانېدو مخه 

ه افغانان د بامسووليته مدني ټولنې د پياوړي ونيسي، له دې سره هممهال
چې هغه د غميزو د دوام وضعه پاى  څې وكړي كېداى شيكولو ه

ومومي. پير سيد احمد ګيلاني زما په اند د دې خوځښت د مشۍ لپاره 
تر ټولو مناسب شخصيت ؤ. همدغه موضوع مې د سوات په يوه سفر كې 

ه په فضل الهادي شينواري سر  لويمو له ډاكتر بصير انور، اسدالله فلاح او 
ګډه د مولوي محمد يونس خالص له مرستيال او د مجاهدينو له يوه مش 

 حاجي دين محمد سره مطرح كړه. 
مارل شوي وو چې نوموړي ته ورشو او هغه د سولې او ملي يووالي و موږ ګ

او  هت ټولنې سره يو ځاى كېدو ته راوبولو، حاجي دين محمد دې نظريې
وځښت كې د پير صاحب په رول ډېر په ملنډو او مرموزه موسكا په دې خ

ځواب راكړ، هغه مهال نوموړى د خپل ورور په منځګړيتوب له احمدشاه 
 اړيكه كې ؤ. په مسعود سره 

د سولې او ملي يووالي ټولنه ډېر زر په يوه ځواكمن سياسي خوځښت 
ايه له ت و بدله شوه، د شمالي ټلوالې جبهه چې ځانته يې قانوني حكوم

ې په دې جبه ه،وه او ورځ تر بلې يې وضعه خرابېدبد وضعيت سره مخ 
 څو ځله ماتو او شاتګ تر خپل كنټرول لاندې زياته خاوره له لاسه وركړه. 

رباني په حكومت كې شامل وو  دكوم ګوندونه چې د استا سببهله همدې 
ته خپل استازي را واستول. د ساري په توګه د  «ټولنې»هغوى همدې 

جمعيت اسلامي په استازيتوب انجنير ايوب چې په انجنير لالا مشهور ؤ، 
د اتحاد اسلامي په استازيتوب موسى خان اكبرزاده، د وحدت اسلامي په 
استازيتوب ښاغلى عارفي، د نجات ملي جبهې په استازيتوب اسدالله 

 دفولا  مازيتوب كله انوارالحق او كله سيد هاشفلاح، د افغان ملت په است
ګډون كاوه. خپلواك شخصيتونه لكه پوهاند نعمت الله شهراني، مولوي 
فضل الهادي شينوارى او يو شمېر نورو هم د دې ټولنې غړيتوب درلود. 

ز كال د جنوري پر  ۹۱۱۱دوهم ځل د « هسولې او ملي يووالي ټولن »د 
 د پير سيد احمد ګيلاني په كور كې رسما   مه د پېښور په كبابيانو كې۲

ډلو او مهمو سياسي او جهادي شخصيتونو يې غړيتوب  ۹۸اعلان شوه. 
ډېره هڅه كوله چې د پخواني پاچا په مشۍ د روم پروسې  «ټولنې»درلود. 

سره په ګډه كار وكړي. د همدې لپاره ښاغلي ګيلاني هڅې پيل كړې چې 
ګډه غونډه جوړه شي. د محمد  «ولنېټ»او  «روم بهير»په سويس كې د 

ظاهر شاه پر شاوخوا راټولو كسانو نه غوښتل چې په ګډه كار وكړي د 
 سي، د سوهپاچا د ناروغۍ په پلمه يې په غونډه كې له ګډون ډډه وكړ 

حكومت دې چمتو شو چې يوه امبولانس الوتكه روم ته واستوي چې 
رته لنډ دولتي مېلمستون و نوموړى ژنيو ته راوړي او هلته يوه روغتون ته 

ټل د دغه هو  ي.هوټل نه لرې نه و  کانټیننټلنټر ځانګړى كړي چې له ا
دار وو، ځكه د يو شمېر نړيوالو لانجو مهمې خبرې  ماناهم کول غوره 

. خو ېسره شوې وې او ښې پايته رسېدلې و اترې په همدې هوټل كې تر 
ګډون  غونډه كې له پر دې ټولو سربېره د پاچا شاوخوا كسانو په يوه ګډه

ډډه وكړه، سويس ښاغلي ګيلاني ته آشنا ځاى ؤ. كوم وخت چې د كابل 
مله اورځ په ورځ زياتېدونكي فشار له  كمونستي حكومت د مجاهدينو د

دې پايلې ته ورسېد چې نور پخوانى چلن ورته ناشونى دى، د وخت 
پيل  اړيكې سرهولسمش ډاكتر نجيب الله له سياسي او جهادي مشانو 

كړې او ځينو ته يې ليكونه واستول. په دې ډله كې يې له پير صاحب سره 
ليدو غوښتنه يې وكړه، ښاغلي ګيلاني بلنه ومنله او د  او د هاړيكه ونيو 
س يو بې طرفه هېواد ييې سويس غوره كړ. د ده په نظر سوليدو ځاى 

او خاصه اجنډا يې نه درلوده.  نستان كې ځانګړې ګټېؤچې په افغا
س كې يپير سيد احمد ګيلاني ترمنځ په سوبالاخره د ډاكتر نجيب الله او 

خبرې وشوې. پير صاحب چې ما ته د دې ليدو كيسه وكړه، ډاكتر نجيب 
مت سټه حكو نالله هڅولى ؤ چې مجاهدين كابل ته راشي او د يوه پراخ ب

مشي په غاړه واخلي تر څو هېواد او پياوړى پوځ يې له پاشل كېدو 
ل شي. ښاغلي ګيلاني په ځواب كې ورته ويلي وو چې روم او وژغور 

پېښور ته ځم چې له نورو مشانو سره مشوره وكړم، خو ډاكتر نجيب په 
ځواب كې ورته ويلي وو چې كه روم ته له ظاهر شاه سره د مشورې لپاره 
ځې نو دا بې ګټې دي، ځكه هغه د ډاكتر نجيب پر بيا بيا اړيكو سربېره 

 ګيلاني روم ته لاړ او له هغه لىنه ؤ خوځېدلى. بيا هم ښاغ هېڅ له ځايه
ځايه پېښور ته راغى او له جهادي مشانو سره يې له ډاكتر نجيب سره د 
ليدو او د هغه د وړانديز خبره شريكه كړه. ښاغلي ګيلاني ويل چې 

و د پاكستان د ده په دې كار سخت خپه شوى ؤ. نوموړي د مشان
و رباني پخپله د ده دغه كار ستايلى ؤ ا دچې استا غبرګونونو كيسه وكړه

په دې برخه كې يې د هر ډول مرستې ژمنه ورسره كړې وه. انجنير ګلبدين 

احب دغه پير صد او  فراز په واسطه پيغام ور استولىحكمتيار د مولوي سر 
اقدام يې ستايلى ؤ او ملاتړ يې كړى ؤ. يوازيني مش چې دغه كار يې 

يلاني سره له خبرو ډډه كوله ډېره وخته يې له ښاغلي ګغندلى ؤ او تر 
 عبدالرب رسول سياف ؤ.... داستا
ه پچې كې  ډې د پير سيد احمد ګيلاني په كورعادي غون «ټولنې»د 

كې  په كور اباداسلامكبابيانو كې ؤ كېدلې، وړوكې غونډې د نوموړي د 
رهنګي په ف «ېټولن»او كله د صبغت الله مجددي په كور كې كېدلې. ما د 

 او سياسي څانګه كې فعاليت كاوه. 
په پېښور كې دوې لويې غونډې جوړې كړې، يوه لويه  «ټولنې»دې 

د  ۹۱۱۹غونډه د پېښور په نش هال كې او تر هغې وړوكې بله غونډه د 
كې  هوټل كې وه. په دې غونډه کانټیننټلمه د پېښور په پرل ۹۳اګست پر 
او د افغانستان دننه څخه ګڼو كسانو ګډون كړى ؤ. په دې  کې په پېښور

 غړيو او او نورو رییسد  «ټولنې»دواړو غونډو كې ښاغلي ګيلاني د 
 خپلواكو شخصيتونو په توګه ويناوې وكړې. 

افغانان سولې او يووالي  «ټولنې»لكه چې له نامه څخه يې ښكاره وه دې 
ل پراخ بنسټه حكومت جوړېدپايته رسېدل او د يوه  ېته رابلل، د جګړ 

 يې هيله او غوښتنه وه.
له ما ليكلې هوټل كې واورو  کانټیننټلل ر هغه وينا چې ښاغلي ګيلاني په پې

موږ نن يوې شريكې ستونزې سره »وه. په دې وينا كې داسې راغلي وو: 
كلونو راهيسې په هېواد كې جګړه او وينې تويېدل  ۹۳راټول كړي يو. له 

اقتصادي سرچينې مو د بربادۍ په  و كورونه ويجاړېږيوام لري، د خلكد

(c) ketabton.com: The Digital Library



ېـوپان کـښت کاله په تـڅلوې | 018  
 

حال كې دي، ماشومان مو يتيمان كېږي او بشي ځواك مو د له منځه تلو 
 په حال كې دى.

اور دى. موږ په دې ب سبببې اعتمادي او دښمني زموږ د بدمرغيو اصلي 
يو چې د افغانستان ستونزه پوځي حل نه لري، يوازينۍ حل لاره تفاهم او 

وله ده. )...( نو راځئ چې لاسونه سره وركړو، د جهاد لاسته راوړنې او س
حرمت خوندي كړو او خپل مظلوم او مجاهد ولس ته دا حق وركړو چې 
خپل برخليك پخپله وټاكي. )...( ګوښه كړاى شوى افغانستان ګاونډيو، 
مسلمانو هېوادونو او نورې نړۍ ته خطرناك دى. دغه ټولې ستونزې د جوړ 

ي، مشترك كار، اعتماد او بالاخره د لويې جرګې په جوړولو حل لارې جاړ 
پيدا كولاى شي. د لويې جرګې په بريا كې د طالبانو تحريك، متحدې 
جبهې او ټولو سوله خوښوونكيو افغانانو رول ډېر مهم دى. هيله ده دوى 
په دې لار كې د دې واقعيت په درك كولو سره داسې ګامونه اوچت كړي 

 «فغانستان په تاريخ كې د دوى د وياړ په توګه ثبت شي. )...( چې د ا
پخوا هم د ښاغلي ګيلاني دريځ همدغه ؤ. كله چې د طالبانو تحريك 

دله، له جهادي ځ پراخېور كندهار ونيو او د واكمنۍ ساحه يې ورځ په 
، مولوي محمد نبي، مولوي محمد يونس خالص او همشانو څخه درې تن

ګيلاني كندهار ته لاړل او د طالبانو د تحريك له مش ملا پير سيد احمد 
محمد عمر سره يې وليدل. هغه مهال ښاغلي ګيلاني ملا محمد عمر ته 

ز كړى ؤ چې لويه جرګه دايره كړي او هڅه دې وكړي چې ټول وړاندي
افغانان داسې په واك كې شريك كړي چې څوك په نظام كې د محروميت 

سفانه دغه كار د طالبانو د حكومت تر پايه متأ احساس و نه كړي. خو 
كال كې په كابل كې د  2999چې پر کې پورې و نه شو! ما په هغه مركه 

طالبانو د اطلاعاتو او كلتور له وزير امير خان متقي سره د وطن مجلې 

لپاره وكړه، له هغه د لويې جرګې په اړه پوښتنه وكړه. هغه په ځواب كې را 

كسان اوسمهال لويه جرګه غواړي چې له ولس نه  )...( هغه»ته وويل: 
هغه د طالبانو له حكومت نه د باندې هر ډول )...(«  لرې شوي دي.

هڅې د ولس لپاره توطيه وبلله او وې ويل چې تر دوه زره تنو  سیاسي
او اميرالمممنين يې وټاكه. هغه  لپه كندهار كې را ټول شو  عالمانزيات 

په همدې لويو جرګو ترسره كړي دي،  څه چې د تاريخ په اوږدو كې
 نوموړي د بلې لويې جرګې جوړول بې ضرورته او بې ځايه وبلل.  دلیل

پروسو خپله ناتواني او  قبرسد هرې ورځې په تېرېدو چې د روم او 
. ته زيات ور واوښت «ټولنې»كمزوري ښودله د افغانانو او بهرنيانو پام 

 رباني پيغامونه هم ډېر هڅوونكي وو. دد استاته ټولنې 

 كابل ته سفرونه
سياسي صحنې ته راغى د جګړې پر ډګر يې كله د طالبانو تحريك چې 

و ې د كابل پر نيولوړ پرمختګونه وكړل خو پر دې و نه توانېدل چپام
رباني حكومت بشپړ له منځه يوسي. ولسمش برهان الدين  دسربېره د استا

د دفاع وزير احمد شاه مسعود او د ين حكمتيار، صدراعظم ګلبد ،رباني
كال د  2991جګپوړي غړي د طالبانو له ننوتلو مخكې د  حكومت نور
ړل. لا د پنجشېر او شمال په لور شا ته  مه له كابل نه ووتل او 11سپتمبر پر 
هېوادونه په تېره د امريكا متحده ايالات چې په لومړيو كې د  لوېدیز

مان پرې كېده د كابل له نيولو وروسته د طالبانو پر طالبانو د ملاتړ ګو 
ه جوخت سر مخالفت له استخباراتي لوبو دغه توندو مخالفينو بدل شول. 

دوى مهم د دې سبب شو چې طالبان نور هم توندلاري شي او د 
ره د سپتمبر په تې او بیاږې ته ور وغورځول. ېشخصيتونه يې د پاكستان غ

(c) ketabton.com: The Digital Library



ېـوپان کـښت کاله په تـڅلوې | 031  
 

هغه  يكا دوښودله چې د افغانستان په اړه د امرمې وروسته پېښو  22له 
ګۍ، له طالبانو سره په داسې بڼه مخالفت چې مهال سياست د بې علاقه

حكومت يې رسميت او مسووليت و نه موندلاى شي او له پاكستان سره 
له مخې  منظم پروګرامپه ګډه د استخباراتي لوبو ګډوله سياست ؤ چې د 

اد ريكا زموږ په هېو زمينه برابره شي چې ام بالاخره د دې څو عملي كېدو
، خو په دې منځ كې بنسټيز زيان يغه پوځي مداخله وكړ ېغ په نېكې ن

زموږ ولس او دولت ته واوښت. د طالبانو د حساب وړ پوځي پرمختګونو 
تر پايه هېڅ درد دوا نه كړ بلكې د خلكو په منځ كې يې اختلاف واچاوه، 

 ې د هېواد خلكو ته بله پايله نه درلوده. له نهيلۍ او بې وزلۍ پرته ي
رباني تر مشتابه لاندې حكومت چې كومه  دد ا روښانه ده چې د استا

د مجاهدينو د كورنۍ جګړې له دوام سره  هغه ه،ستو انارشي راو ګډوډي ا
 . هو  نو د تحريك د راپورته كېدو سبب شوېد طالبا

د پير سيد احمد ګيلاني په مشۍ د  «د سولې او ملي يووالي ټولنه»
، د دې پلوي وه چې د ښكېل نه وهمجاهدينو په خپلمنځي جګړې كې 

 لويې جرګې له لارې د ټولو ډلو په ګډون يو حكومت جوړ شي.
البته كه طالبانو له دې طرحې سره توافق كړى واى نو په طبيعي ډول به 

وى د شمال له څو يې د واك لويه ونډه په لاس كې پاتې وه، ځكه چې د
 ګوتو په شمار ولايتونو پرته پر ټول افغانستان حاكميت درلود. 

و د واك د انحصار د پايته رسولاو پراخ حكومت ته د طالبانو د رابللو  هيو 
لپاره موږ هېواد ته سفرونه وكړل. هر ځل مو په دغو سفرونو كې د پلاوي 

 مشي د پير صاحب مش زوى سيد حامد ګيلاني كوله. 
ته ؤ. ټاكل شوې وه  ابادجلالكال په پسرلي كې  1332لومړى سفر مو د 

 رییسه يچې په دې سفر كې د ننګرهار له والي او د ختيځ زون له تنظيم

ي عبدالكبير او د ده له مرستيال مولو  مولوياو د وزيرانو شورا له مرستيال 
 صدراعظم سره وګورو. 

انو د طالب ودروازې تېر شو  سهار له پېښوره وخوځېدو. چې د تورخم له
يو شمېر ملكي او پوځي چارواكيو زموږ هركلى وكړ. د دوى له ډلې شېر 
خان چې د طالبانو د يوې قطعې مسوول او پخوا د ملي اسلامي محاذ 

ه بدرګه تر ارګ ابادجلالوالو سره د ، موږ يې له خپلو يو شمېر وسلهوغړى 
ال و ه په غونډيو وسلهابادلالجكړو، د لارې په اوږدو كې له تورخم تر 

كسان ليدل كېدل چې زموږ د وړوكي كاروان د امنيت د ساتنې لپاره ولاړ 
ماڼۍ يا ارګ غوره كړى ؤ.  ابادجلالوو. طالبانو زموږ د اوسېدو لپاره د 

ما دغه ښكلې ماڼۍ او لوى بڼ يې د لومړي ځل لپاره ليدل. ښايي په 
كې كور درلود او ژمى به  ابادلجلاماشومتوب كې هغه مهال چې موږ په 

دلې. يوم خو ماڼۍ مې دننه هېڅ نه وه ل مو هلته تېراوه د ارګ بڼ ته راغلى
پر مهال جوړه د واکمنۍ د دې ودانۍ اصلي برخه د عبدالرحمان خان 

شوې وه. وروسته يې د ظاهرشاه پر مهال نورې برخې پرې ور زياتې كړې 
وسايلو سنبال كړې وه. د امير وې او هغه يې د ورځې په ضروري 

والونه په نقاشۍ او ميناتورۍ ېبدالرحمان د وخت اصلي تالارونو دع
ې تر هغه ښكلي شوي وو او د ارګ د باغچې كوټۍ ته ډېر ورته وو چ

 دلې. د اوبو او برېښنا نشتوالى او د تشنابونو له كارهيوخته ما هغه هم نه وه ل
پروايۍ كيسې كولې. د ارګ بڼ د لوېدلو د طالبانو د حكومتولۍ د بې 

مغولي بڼونو په بڼه ؤ چې ونې او لارې يې ډېر منظمې جوړې شوې وې 
 . چت درېدلى واو په منځ كې يې د اوبو حوض ؤ چې پر سر يې 

خوږبويه فضا ما ته د خپل ماشومتوب خاطرې را يادې كړې.  ابادجلالد 
اد نه وه شوې د هېو خو د ارګ او بڼ شړېدلي حالت چې هېڅ پاملرنه ورته 
 او نهيلى كاوه تاوهماد عامې وضعې څېره ښودله چې د هر انسان زړه يې 

عبدالكبير او  مولوي. په پام كې وه چې د شپې ډوډۍ پر مهال له یې
صدراعظم سره ليده كاته ولرو، هغوى احوال راكړى ؤ چې ليدو  مولوي

ته مو راځي. وروسته احوال راغى چې د شپې له ډوډۍ وروسته راځي، 
 صدراعظم مولويډوډۍ وخوړل شوه، له څو ساعتونو تېرېدو وروسته 

عبدالكبير عذر يې وغوښت. ګواكې نوموړى  مولويراغى او د خپل آمر 
 . ته راشي ابادجلالؤ او و يې نشو كړاى چې په څه ضروري كار بوخت 

ؤ. هغه لږ خبرې  سړی صدراعظم يو وچوړى د ژيړې ږيرې خاوند مولوي
كولې. په دې ليدو كې څه مهمې خبرې و نه شوې. زموږ د پلاوي مش 
او غړيو دوى ته د هېواد وضعه تشيح كړه او په حكومتولۍ كې يې د 

 . ټولو افغانانو د شريكېدو خبره وكړه
ړو او قبر ته لا و. د غازي امان الله خان ووتسبا ته له چايو وروسته ښار ته 

چې له كلونو وروسته د ماشومتوب د يادونو لپاره  ملاړ دعا مو وكړه، زه 
 خپل كور ووينم چې مرستون ته مخامخ ؤ او پخوا مو پلورلى ؤ. 

ه و  حيران شوم ګورم چې آن دروازه يې په هماغه پخواني شنه رنګ پاتې
 او د دومره كلونو په بهير كې چا نه ؤ ترميم كړى.

صدراعظم سره مو ژمنه پر دې شوه چې اړيكې به سره ساتو  او  مولويله 
د زياتو خبرو لپاره بايد كابل ته لاړ شو چې د طالبانو د تحريك او 

 حكومت له نورو مشانو سره خبرې اترې وكړو.
 ګران، وكيل اكبرزى، عبيداللهدين محمد  استادپه سفر كې  ابادجلالد 

 برهاني او يو شمېر نورو برخه درلوده...

ل له وټه کانټیننټلكې د پېښور د پرل كال د اګست په نيمايي  1332د 
اد شوي ي مخکنيته سفر وكړ. په دې سفر كې هم  غونډې ورسته مو كابل

مېر يو شد طالبانو وال كسان او امل وو. د قوماندان شېر خان وسلهكسان ش
 زموږ هركلي ته راغلي وو. تورخم ته چارواكي 

له په تر كاب ابادجلالله دې ته په پام چې لاره ډېره خرابه او كنډوكپر وه 
ېدو هوټل زموږ د اوس کانټیننټلڅو ساعتونو كې ورسېدو. حكومت انتر 

 لپاره په پام كې نيولى ؤ.
هوټل سره  توريهوټل غموونكى حالت درلود، له پينځه س کانټیننټلانتر 

ر د كابل د عادي مېلمستونونو په څې تر ډېرهيې هېڅ ورته والى نه درلود، 
 ؤ. 

د خوب چپركټونه او د تشناب وسايل زاړه او وراسته شوي وو، 
خدمتګاران او كاركوونكي يې له اوږدو ږيرو سره په خيرنو او زړو 

ړي پوړ كې لومدريشيو كې ګرځېدل. شپه تېره شوه، د چايو لپاره ټول په 
ته راټول شوو. خدمتګارانو ډېره صميمانه مېلمه پالنه كوله. خو  ترستوران

سهار چاى د حكومتي واكمنو له سليقې او د هېواد له بې وزلۍ كېسې 
چې په پاكستان كې يې زياتره ماشومان څښي، د  جوس كولې. پاكستاني

 سر رد ميز پ ېي ملايي له پاكټونو، د ډوډۍ له ټوټو او چاى او بورې سره
كېښودل. په هوټل كې د اوسېدو پر مهال مو له يو دوو مېلمنو پرته څوك 
و نه ليدل. دوه ځله مو داسې كسان وليدل چې د طالبانو امنيتي يا ملكي 
چارواكي به وو او څو تنو به بدرګه كول. د طالبانو يو ګروپ تل هلته 

د هغوى قوماندان اوسېدو چې د هوټل د امنيت مسووليت يې پر غاړه ؤ. 
د حوض چارې هم اداره كولې. هره ورځ يو شمېر طالبان او يا عادي 

خلك هلته راتلل او له پړسوليو پرتوګونو سره به يې د هوټل په حوض كې 
لامبو وهله. په هوټل كې د هغو طالبانو له شور پرته چې كله كله به يې له 

رېدل كېدو. د هوټل يو بل سره ټوكې او خنداوې كولې نور هېڅ غږ نه او 
حمد دين م استادپخواني كارګران ډېر خپه او بې وزلي ښكارېدل. زه او 

ګران په يوه دوه نفره اطاق كې اوسېدو. يوه ورځ مې د هوټل په لابي كې 
ګ ى د جد استخباراتو مش قاري احمدالله او د هغه كسان وليدل، نوموړ 

لى سره د ليدو لپاره راغقد او ښكلې څېرې خاوند ؤ. له سيد حامد ګيلاني 
ؤ. په دې ليدنه كې د پلاوي بل چا ګډون نه درلود، د ملاقات د تفصيل 
په اړه هم موږ ته معلومات را نه كړاى شو. د دغه پينځه ورځني سفر په 
بهير كې يو ځل د ملي امنيت رياست ته لاړو او د دغه رياست له مرستيال 

مهمه ليدنه مو د سفر پر محمد وثيق سره مو وليدل، تر ټولو  مولوي
او د سرپرستې  مه پلاوى ارګ ته لاړ11د اګست پر وروستۍ ورځ وه. 

دل. نوموړي د ملا محمد يمرستيال ملا محمد حسن سره يې ول شورا له
دولتي چارو سرپرستي كوله. دغه ليدنه په ارګ كې په  درباني پر ځاى 

ت ال د ملي امنيچې د دې كرښو د ليكلو پر مه ههغه ودانۍ كې ترسره شو 
  كې دى او د ګلخانې ماڼۍ شا ته ده.شورا دفتر پ

نګۍ پر سر كړې وه او د خپل كار د ميز و ملا محمد حسن اخوند سپينه ل
نفره كوچ كې چې يو شين رنګه جاينماز هم پرې غوړېدلى  يو شا ته يې په

ادي كرسۍ ايښې وې چې ؤ ډډه اچولې وه. د اطاق دواړو لوريو ته ع
تنه د ملا صاحب همكاران هم  پينځهزونه پراته وو، څلور ېم مخې ته يې

ل ټييجډه بحث كې شريك وو. يوه تن يې له پر كرسيو ناست وو او پ
سپيكر ولګېده، ډو تيلفون سره لوبې كولې، ناڅاپه يې ګوته د تيلفون پر لا 

د غږ له اوچتېدو سره يې زموږ مجلس چې هسې هم چندان تود نه ؤ د 

ن دي استادڅو شېبو لپاره ګډوډ كړ. په دې مجلس كې ما )ليكوال(، 
محمد ګران او ډاكتر عبيدالله برهاني د سيد حامد ګيلاني ملګرتيا كوله. د 

ښاغلي حامد ګيلاني ملا محمد حسن اخوند ته وويل:  رییسپلاوي 
)...( له وضعې ښكاري چې امريكايان به په افغانستان كې يو څه وكړي. »

پېښه نشي چې دا نن چې موږ او تاسو دلته ناست يو او له يو بل داسې 
سره روغبړ كوو بيا به يو بل پيدا نه كړاى شو. بنديزونو او ستونزو عام 

، ډېر بې وزله شوي دي، خلك ډېر په عذاب كړي، خلك ډوډۍ نه لري
دغه تجربه  )مجاهدينو( پر سر زه دغه خبرې د دې لپاره كوم چې زموږ

تېره شوې ده، موږ غواړو له تاسو سره مرسته وكړو، متخصص كسان راولو 
د  انو او نړيوالو لپارهاو ستاسو له حكومت سره مرسته وكړو چې د افغان

او له نړۍ سره د تفاهم ژبه پيدا كړئ. اوس چې كوم وضعيت  شئمنلو وړ 
 و چې په ګډه يودى نړيوالو ته د منلو نه دى، موږ له تاسو سره همكار ي

  «وړ حكومت جوړ كړو. )...(
د سيد حامد ګيلاني له خبرو اورېدو وروسته ملا محمد حسن اخوند د 
زرداليو او الوګانو ډكو قابونو ته چې تازه يې راوړي او زموږ مخې ته ايښي 

 «ووه هم لر ېلله مالحمد » وو چې اوبه ترې څڅېدلې اشاره وكړه وې ويل: 
ب ابو عه زمانه کې چې د مکې مشکينو مسلمانان شد اسلام د پيغمبر پ

يې، موږ  کولې او خوړلې طالب ته تبعيد کړل خلکو به وچې څرمنې ټوټه
 څه يې په وسهر  مريکا نه وېريږو چېالحمد لله هر څه لرو. )...( موږ له ا

ورشئ امريکا ته ووايئ: امريکا هغه زیاته کړه: « لاس يې خلاصوي كې 
)امريکا ته څه شی يې؟( هر څه دې چې په توان کې وي ته چيش يې؟ 

 !و یې کړه

ه سر  تنديچې د ملا محمد حسن اخوند له تروش له دې ليدنې وروسته 
له مخامخ کېدو پيل شوه او د ده په وروستۍ ګواښنده خبره پای ته 
ورسېده موږ د طالبانو د حکومت د سرپرست له دفتره راووتو، په خپلو 

ندې ولاړ وو را سپاره شوو او د ارګ له اصلي دروازې موټرونو کې چې لا 
بجې وې. بيا مو ۹۹را ووتو د څرخي پله لار مو ونيوله. شاوخوا د غرمې 

شپه مو سرخرود ته  ره ووهله،لا  ابادجلال-څو ساعته مزله د کابلپه 
ورسوله او د پير صاحب په کور کې مو سوځنده او ګرمه شپه تېره کړه سبا 

 .ه لور وخوځېدوته د پېښور پ
ې له فعالېدو سره راسره پيدا شو « ټولنې»دغه سفر زما ټولې هيلې چې د 

وې له خاورو سره برابرې کړې. له ځانه سره مې ويل لکه چې افغانستان 
نور له لاسه وتلی دی. افغانستان د خاورو په ډېرۍ بدل شوی چې نهيليو 

ې خلکو ته او بې وزلو انسانانو پکې ژوند کاوه. داسې حکومت چ
والو چې نړۍ يې نه پېژندله پر ت وکړي نه و. يوازې يوې ډلې وسلهخدم

. بل لوري ته په دغه دوی د ټوپک او متروکې په زور حکم چلاوه
او له خاورو او دوړو ډکې خاورې کې يو شمېر بهرنيانو  وچکالۍ ځپلي

چې زياتره يې عربان وو هم ژوند کاوه. هغوی چې د سوځنده دښتو 
اوسېدونکي وو له افغانستان نه يې د يوې بې قانونه مرکز په توګه په نړۍ 
کې د پوځي عملياتو لپاره کار اخيست. موږ د دوی څو تنه هغه مهال چې 

محمد يونس خالص ليدو ته  مولويد لارې پر سر چې پېښور ته تلو د 
يونس خالص دغه مهال ډېر زهير او بوډا شوی و.  مولويورتلو وليدل. 

 فاميليو کې او د پهخالص  مولويپه خپل خام کور کې چې د  ىنوموړ 
په هډه سيمه کې و اوسېده. زموږ وړوکي د موټرو کاروان لاره  ابادجلال

ټاون اس( ډوله موټر په وار خطايۍ راپسې راغی ورکه کړه. دغه مهال يو )

چې په افغاني جامو کې خلک پکې سپاره وو. هغوی په عربي او ګوډې 

ړه. خالص د کور پوښتنه ترې وک مولويماتې پښتو خبرې کولې. موږ د 
دوی لاره را وښودله. په لاره کې مو يو کانکريټي کور وليد چې رنګ 

ې يې ونې له لرې ښکارېدلې. يو چا شوی نه و. چې په هغه وچه دښته ک
وويل دا د اسامه بن لادن کور دی. کومو کسانو چې موږ ته لاره را ښودله 

  .د همدې کور ساتونکي وو
مولوي خالص چې ډېر په زحمت خبرې اورېدې په خپل مېلمستون کې 

کو الوتو او زړو توش د لرګي په چوکۍ ناست و. شاوخوا ته يې په رنګ
داسې ښکارېده چې هغه له وضعې خوښ نه و او هغه و. خلک راټول و 

  .څه چې په هېواد کې تېرېدل دی يې اندېښمن کړی و
مولوي صاحب هيله وښوده چې زموږ هڅې ښې پايلې ولري. له چای او 

 تورخم لاره مو ونيوه.د واخيست او رخصت روغبړ وروسته مو ترې 

 د سپټمبر پېښې او د بن کنفرانس
پېښې ټمبرد سپ  
کابل وروستی سفر او د طالبانو د حکومت له سرپرست سره مو ليدل د 

ته  ښايي بيا افغانستان وونکي وو، داسې چې فکر مې کاوه ډېر مايوس
کارونه هماغسې روان وو. د سپټمبر « ټولنې»رانشم. ورځې تېرېدې او د 

مه مهمه پېښه وشوه. خبرونه خپاره شول چې احمدشاه مسعود په  ۱پر 
شوی دی. ويل کېدل چې  ييوه چاودنه کې سخت ټپ تخار کې په

 سره د مرکې پر مهال د فلمبردارۍنوموړی له دوو عربي ژورناليستانو 
 يدی. په دې اړه چې هغه څه ډول ټپ شوی يامله ټپکامرې د چاودنې له 

 ضد او نقيض خبرونه خپرېدل.ده شوی او روغتيايي وضعه يې څنګه 
مه فرانسې ته سفر وکړ،  ۳پرېل پر احمد شاه مسعود د همدې کال د ا

نوموړي لومړی د فرانسې د بهرنيو چارو له وزير، د ملي شورا د دواړو 
ه ليدلي سر « مېرمن فانتن»مجلسونو له مشانو او د اروپا د پارلمان له مشې 

ه اروپايي اتحاديې د بهرنيو اړيکو لد وو. وروسته بيا بلژيک ته لاړ او 
مد شاه مسعود ته د يوه سياسي مش په توګه مسوول سره يې وليدل. اح

لاف ړ د اټکل پر خهرکلی وشو. کله چې د فرانسې د پارلمان ودانۍ ته لا 
نه کړه، خو د پارلمان د تالار له دوهم پوړ نه يې د پارلمان يې هلته وينا و 

غړيو ته لاس وخوځاوه، په ځواب کې وکيلان ودرېدل او د ده په وياړ 
 يې لاسونه وپړکول.

احمد شاه مسعود اروپا ته د سفر پر مهال مرستې وغوښتې بېله دې چې د 
دې مرستو څرنګوالی معلوم کړي. خو هغه مهال يې چې د پارلمان د 
کمېسيونونو له يوه غړي سره وکتل، نوموړي په ګيلو خوله خلاصه کړه او 

وې ويل چې څوک مرسته نه ورسره کوي تر دې چې اوس د خپلو 

ترميم توان هم نه لري. اروپا ته د احمد شاه مسعود سفر څرخيو الوتکو د 
، سره هكاو داسې مهال تر سره شو چې نړۍ له طالبانو نه د ستړيا احساس 

له دې چې د امريکا متحده ايالاتو د قوماندان احمد شاه مسعود څو 
پلاويو ته چې هغه هېواد ته يې د واشنګټن د ملاتړ ترلاسه کولو په موخه 

بانو والو سره د طاللوېدیز وو هېڅ ځواب نه و ورکړی، خو له سفرونه کړي 
همدغسې ناخوښۍ مسعود او  .د موندلو خبره اوس ډېره مطرح وهد بديل 

 تاداسچې په ملګرو ملتونو کې د « روان فرهادي»د ده نږدې کسان لکه 
رباني د حکومت استازی او په فرانسه کې د احمد شاه مسعود ترجمان و 

 کت د طالبانو د جګړېد تېلو شر  يونوكالد »ووايي:  دې ته وهڅول چې
 « سې ورکوي.يد لګښتونو پ

د مسعود د سفر پر مهال له روم نه يو پلاوی فرانسې ته راغی او ده ته يې 
ظاهر شاه سره وګوري، خو  ه محمدد ليدو په ترڅ کې بلنه ورکړه چې ل

 غه وړانديز د ده لخوا رد شو.د
يو شمېر سياسي شنونکيو هغه مهال ويل چې مسعود غالبا  د اروپايي 
هېوادونو له استخباراتي چارواکيو سره ليدلي دي او د دوی ترمنځ يو لړ 
تړونونه شوي دي. داسې ښکارېدله چې اروپا د احمد شاه مسعود د 

رکيب نه يادونه کوله او هغه ته يې د طالبانو د بديل پلاوي له څو قومي ت
په نظر کتل. احمد شاه مسعود پخپله هم يو ځل وويل چې په تېر وخت 

کمزوری و او تر دې وروسته دی اراده مشوعيت مشتابه  دکې د دوی 
 لري چې سياسي او پوځي مشي دواړه په لاس کې واخلي. 

سته د سپټمبر د نهمې له پېښې ورو  د تخار ولايت په خواجه بهاوالدين کې
د احمد شاه مسعود د مرګ او ژوند په اړه ضد او نقيض خبرې کېدې. د 
برهان الدين رباني له خولې چې ځان يې د افغانستان برحال ولسمش باله 

ې روغتون ته ورغلی چهغه واورېدل شول چې نوموړی په تاجکستان کې 
هېوادوالو  رباني استادمسعود پکې بستر دی، له هغه سره يې خبرې کړې. 

ته د خپل قوماندان د روغتيا په باب ډاډ ورکړ. په داسې حال کې چې 
د اسنادو له مخې وليکل « CIA»امريکايي ليکوال د « سټيو کول»وروسته 
د  شاه مسعودمتحدې جبهې پر دې غوښتنې سربېره چې د احمد د چې 

 مرګ خبره پټه وساتل شي د امريکا حکومت دغه خبر خپور کړ. 
په  د ګڼېطن مجلې د هماغې مياشتې کله چې دغه خبر خپور شو ما د و 

احمد شاه مسعود: هستی ايکه مانند هستی های ديګر از »سرمقاله کې د 
ستر جهادي قوماندان احمد »تر عنوان لاندې داسې وليکل: « دست رفت

ټې سېدلي وو له نړۍ سترګې پر  هغو ټپونو چې ور لهشاه مسعود بالاخره 
کړې. هغه څوک چې تر دوو لسيزو زياته موده د افغانستان د سياسي او 

وځي ميدان له اصلي لوبغاړو څخه  شمېرل کېدو بالاخره په یوه پ
ځانمرګي بريد کې د دوو عربو ژورناليستانو له خوا ووژل شو. که څه هم 
د نيويارک او واشنګټن پېښو له تبليغاتي اړخه پر دغه لويه پېښه سيوری 
وغوړاوه خو اهميت يې په هېڅ صورت کم نه کړ. احمد شاه مسعود له 

دادونو څخه و چې افغانې خاورې وخت پر وخت روزلي او هغو استع
چې د دې خاورې په نړۍ ته يې وړاندې کړي دي. افغان جهاد وښودله 

ول استعدادونه وو او د دې ملت په ماغزو او مټو ډګوټ ګوټ کې څه 
کې څومره ځواک پټ دی. د دې جهاد په بهير کې مسعود او نور نوميالي 

کم نه وو زموږ د بشي ارزښتناکې شتمنۍ قوماندانان چې تر ده هېڅ 

حيثيت وموند. په داسې حال کې چې د احمد شاه مسعود پلويان دې ته 

ا هغه مخالفين يې بي .دي چې څوک له ده سره برابر وبوليهېڅ چمتو نه 
د هر ډول بديو سرچينه بولي. د افغانانو دغې ځانګړتيا له جغرافياوي 

، شوي چې افغانستان د شتمنيو بسبجوړښت سره لاس ورکړی او د دې 
استعدادونو او اتلانو له درلودو سره تل له خپلو هستيو څخه بې برخې 

 پاتې شي. 
افغانستان د پېښو او حوادثو وطن، اتل پالونکی او د متفکرو ماغزو 
روزونکی دی، خو پر دې ټولو سربېره بيا هم ظاهرا  يو وروسته پاتې هېواد، 

يتونو څخه تش معرفي شوی دی. دا لومړی بې ازښته او د مهمو شخص
ځل نه دی چې افغانستان د نړۍ له سياسي ډګره ورکېږي. استعدادونه او 
بشي ځواک يې د دغه او هغه بيرغ لاندې سره تيت او پرک کېږي او 
اتلان يې په کورنيو جګړو کې ښکېل او د ملي خاينانو او د پرديو 

ارونو کې ان پوهان په بهرنيو لابراتو جاسوسانو په نامه پېژندل کېږي. نن افغ
په ارزښتمنو څېړنو بوخت دي. زموږ د ځوانانو ځواک د ايران او پاکستان 
په ښارونو کې د کورونو او ودانيو په جوړولو لګول کېږي او د جګړې 
مېړونه مو په داسې حال کې پخپلو کې سره لوېدلي چې خپل سيال لوری 

ه د يوازې له روسانو او هندوستانيانو سر د بهرنيانو په نوکرۍ تورنوي. که 
تړاو په چوکاټ کې د احمد شاه مسعود شخصيت مطالعه کوو دا به 
تاريخي تېروتنه وي. هماغسې لکه چې طالبان د پاکستان لاسپوڅي او 

 روزل شوي بلل تېروتنه ده. 

افغانان بايد د خپلو شخصيتونو په اړه د خپلو قضاوتونو په څرنګوالي کې 
اولي. ځکه چې نه شخصيتونه په مطلق ښه او بد وېشل کېږي او بدلون ر 

 نه سياسي جريانات يوازې تور او يا يوازې سپين دي. 
هوکې احمد شاه مسعود د جهاد روزل شوی د افغانستان هستي وه، داسې 
هستي لکه د نورو په څېر چې د بې تفاوتۍ په دوړو او لوخړو کې هره 

غه شتمنۍ چې يا په خاورو کې کېږي. ه ورځ زموږ له لاسه وځي او ضايع
اد په ورانولو کې کارول کېږي. موږ افغانان زيات و ېږي او يا د هېپټ

پړه د  شيک اوښتي يو؟ که د هر امتيازات لرو، خو ولې په داسې برخلي
بهرنيانو پر اوږو ور اچوو دا به د اصلاح او سمون مخه ونيسي او په موږ 

منځه يوسي. آیا نور هغه مهال نه دی را  يمه لهشبدلون همت او د ې به ک
وکړو او د  ته پام وورسېدلی چې موږ پخپله فکر وکړو، خپلو نيمګړتيا

 «ځانونو د اصلاح هڅه وکړو؟
مه د سیوولد احمد شاه مسعود له ترور دوې ورځې وروسته د سپټمبر پر 

امريکا متحده ايالاتو دننه پېښې وشوې چې د نوموړي ترور پېښه يې تر 
وري لاندې را وستله، په دې ورځ د امريکا د هوايي چلن مسافر سي

وړونکيو الوتکو په واسطه په نيويارک او واشنګټن کې ځانمرګي بريدونه 
 شول.  سبب وشول چې تر درې نيم زره زياتو کسانو د وژنې

، د زه د کار له دفتره کور ته راستون شوم ماښاممې په یوولسد سپټمبر د 
 وهېڅ خبر نه وم. پلار مې د تلويزيون په ننداره بوخت امريکا له پېښو 

 ويل يې: 
وښودل چې يوه مسافر وړونکې الوتکه د نړيوال سوداګريز « سي ان ان»

له يوه برج سره ټکر شوه. د همدې خبرو په بهير کې بله الوتکه راغله مركز 

 له برج سره ولګېده، وروسته پر پنټاګون بريد وشو. په دې ډول هغه پېښې

 وې. شپېښې  شوې، د نړيوال بدلون پيلچې 
دا د چا کار و؟ د هغو مسلمانانو کار چې د اسرائيلو پر خلاف يې مبارزه 
کوله. د القاعده کار و، د اسرائيلي يهودانو کار و او که د امريکا د ښي 

ونو پړه پر مې د بريدیوولسلاسو توند لارو؟ واشنګټن ډېر زر د سپټمبر د 
له چې مشي يې د اسامه بن لادن پر غاړه وه. نوموړی القاعده ور واچو 

رباني د حکومت پر مهال له کورنۍ سره له سوډان  استادکال د  ۹۱۱۶پر 
 څخه افغانستان ته راغی او دلته اوسېده.

 Enduring Freedom Operationهماغه و چې د تلپاتې آزادۍ يا 
 عملياتو ته لاره برابره شوه. 

پر خلاف د امريکا د پوځي عملياتو له پيل سره ظاهرا   د طالبانو او القاعده
هغه اټکلونه او شکونه غلط ښکاره شول چې په افغانستان او مرکزي آسيا 

 کې د امريکا د لويو اقتصادي موخو په اړه را پيدا شوي وو.

 ديپلوماسي پایپ لاینامريکا او د 
کال د  ۹۱۱۹په هغه ليکنه کې چې د وطن مجلې د « نادري احمد نادر»

اګست او سپټمبر په ګڼه کې خپره شوه، په افغانستان کې د سترو نفتي 
کمپنيو پر سياليو رڼا اچولې چې هرې يوې يې غوښتل د منځنۍ آسيا د 
تيلو او ګازو سرچينې را وباسي او د افغانستان له لارې يې تېرې کړي. په 

شرکت ( د تېلو BRIDASدې ليکنه کې راغلي چې د ارجنټاين بريډاس )
کال راهيسې د افغانستان له لارې د آسيا جنوب او جنوب ختيځ   ۹۱۱۹له 

ته د ترکمنستان د ګازو د لېږد نظريه د ترکمنستان له حکومت سره مطرح 
 ې د ترکمنستان غاز يې بايد له دېطرحه چ پایپ لاینهغه  کړې وه. د

وليم او د پاکستان د پټر « بولګرني» رییسلېږدولی وای د بريډاس  لارې
لو او او د ترکمنستان د تې« انور سيف الله خان»طبيعي سرچينو له وزير 
و سره په مخامخ ناسته کې د نقش« نيازوف اوزار»ګازو د وزارت له مرستيال 

ليارد یاو چارتونو په مرسته تشيح کړه او د هغو د جوړولو لپاره يې د دوه م
. د امريکا متحده ايالاتو د منځنۍ آسيا له تېلو او ګازو ډالرو وړانديز وکړ

ه را کليفورنيايي کمپنۍ يې دې لوبې ت« يونوکال»سره علاقه ومونده او د 
 وړاندې کړه. 

د سعودي عربستان د ملاتړ ترلاسه کولو او د هغوی له لارې پر « يونوكال»
ک کړ. شريشرکت هم ورسره « دلتا اويل»د سعودي  لپاره طالبانو د نفوذ

سره له دې چې په افغانستان کې جګړې دوام درلود په قزاقستان،  يونوكال
ستل او د امريکا یازبکستان، ترکمنستان، پاکستان او هند کې دفترونه پران

امريکا  کې د اباداسلامپه « هنري کسينجر»د بهرنيو چارو وزير  پخوانى
 او د قفقاز د چارو يو« زلمی خليلزاد»، «رابرت اوکلي»پخوانی سفير 
په نوم يې وګومارل. د دې په مقابل کې « جان مارسکا»متخصص د 

و د پاکستان د اد کابل په کلوله پشته کې خپل دفتر پرانيست « بريډاس»
 ملاتړ يې خپل کړ. « بې نظير بوټو» صدراعظمې

پنۍ کم« يونوكال»راغلي دي چې احمد شاه مسعود د  په ياده ليکنه کې
 ۹۱۱۱پر « اليونوک»ته يې ښه نظر درلود. « بريډاس»د طالبانو پلوي بلله او 

کال يو نړيوال ځواکمن کنسرسيوم جوړ کړ چې د سعودي، جاپان، 
ترکمنستان، کوريا، پاکستان او روسيې شرکتونه پکې شامل وو، دوی 

کار به چې تر هند پورې به وغځول شي  لاینپایپ کړه چې د هغه  اعلان
 بشپړ شي.  کال پورې ۹۱۱۹تر کال پيل او  ۹۱۱۸پر 

 کمپنۍ سره په کابل کې« بريډاس»په داسې حال کې چې طالبانو له 
هوکړه ليک لاسليک کړ او د هغو د وروستي کولو لپاره ارجنټاين ته روان 

امريکا  چې لومړی د وو، د پاکستان پوځي استخباراتو پر دوی فشار راوړ
متحده ايالاتو ته سفر وکړي. هماغه و چې د طالبانو يو پينځه کسيز پلاوی 

په مشۍ تکزاس ته لاړ خو ناکام راستون شو. په « ملا محمد غوث»د 
داسې حال کې چې ترکمنستان امريکايي شرکت د قرارداد ګټونکی 

 اعلان کړ. 
بل نيولو هرکلی وکړ، ځکه کال د طالبانو په لاس د کا ۹۱۱۶پر  يونوكال

ت را ولو لګښځد غ پایپ لاینچې دا کار به د  ر وباو دغه شرکت په دې 
نستان غځولو پروژه افغا پایپ لایند « لتا اويلد»او « يونوكال»ټيټ کړي. 

 پایپ لاینې يې د سازمان له لار  WFPته د سولې را وستونکې بلله او د 
ي مرستو د بش  ،له پروژو سره د ونډې اخيستلو په بهير کې د ماين پاکۍ

 برابرولو او د کار د پيل لپاره د زمينې برابرولو هڅې پيل کړې. 
اتو د افغانستان د مطالعكې نبراسکا پوهنتون  پهکال  ۹۱۱۱پر « يونوكال»

مرکز په چوکاټ کې د نهه سوه لکه ډالرو په لګښت پروژه پيل کړه. د دې 
زده کړو او روزنې پروګرام و چې څلور سوه تنو پروژې موخه د ملکي 

ایپ پو څانګو روزنه ورکړي چې د افغانانو ته د برېښنا، ترکاڼۍ او نور 
 په جوړولو کې ورته ضروري بلل کېدل.  لاین

کال په  ۹۱۱۸مې له پېښو مخکې، د یوولسد يادونې ده چې د سپټمبر د 
بانو پر او د طال اګست کې پر افغانستان د امريکا توغندويي بريدونو

ه دغه پروژه له جدي ستونزو سر  پایپ لاینحکومت د بنديزونو لګولو د 

ه کنسرسيوم نه ووت او مشي يې په همدې کال ل« يونوكال»مخ کړې وه. 
 په لاس کې واخيستله. « لتا اويلد»
ا ش ته د امريکو جورج ب یانېکال د فبروري په مياشت کې  ۹۱۱۹د 

افغان « زليلا هلم»ورځې وروسته د  ۹۳کېدو حکومتي ادارې له سپارل 
مېرمن په هڅو « زريچارد هلم»د پخواني مش  CIAتوکمې اوس د 

ځانګړی استازی « ملا محمد عمر مجاهد»د « رحمت الله هاشمي»
واشنګټن ته لاړ چې د امريکا له نوي حکومت سره د خبرو لړۍ پيل 

 کړي. 
ړۍ ر ادارې زياته د تېلو د نت« بل کلنتن»د امريکا نوې حکومتي اداره د 
اس چې پخوا د تکز « جورج ډبليو بوش»له کړيو سره نږدې وه. پخپله 

والي و او د ده کورنۍ له دې کړيو سره ډېرې نږدې اړيکې درلودې. 
زياتره د شاوخوا کسانو يې دغه اړيکې درلودې. د ساري په توګه د ده 

دونا »، «ډوليزا رايسکن»د ملي امنيت نوې سلاکاره « ډېک چيني»مرستيال 
ه هغو ل« خليلزاد ىزلم»او « کارتين کوهر»، «ابراهامسپانسر »، «ايوانس

کسانو څخه وو چې د ګازو او تېلو په ساحه کې يې فعاليت کاوه. د ساري 
کنډوليزا »شرکت مش و، « هاليبرتون»اوږده موده د « ډېک چيني»په توګه 
 زلمي»ه کار کړی و او شرکت سر « شيورون»پوره نهه کاله له « رايس
شرکت سلاکار « يونوكال»پورې د  ۹۱۱۸کال څخه تر  ۹۱۱۳له « خليلزاد
د جوړولو په تړاو يې له طالبانو سره څو ځله خبرې  پايپ لاینو او د 

 کړې وې. 
 «بن لادن ممنوعه حقيقت»د « ګيوم داسکبي»او « ژان شارل بريزارد»

ادارې د سپټمبر د « جورج بوش»کتاب ليکوالانو ليکلي وو چې د 
خه د ترهګرۍ ضد فعاليتونو م« آیاف بي »مې له پېښو مخکې د یوولس

ولې وه، ځکه چې حکومت يې له طالبانو سره د يوې لويې معاملې پر ين
ر ه خبرې اترې زياتره د تېلو د لويو شرکتونو تر فشاسر خبرې کولې. دغ

کاله امريکايان پر دې باوري شوي  ۹۱۱۸لاندې تر سره کېدلې. خو له 
چې د طالبانو بشپړه بريا ناشونې ده، ځکه خو واشنګټن په خبرو اترو وو 

 کې پر دوو ټکيو ټينګار کاوه:
. خو مت جوړوله حکو يو د اسامه بن لادن سپارل، دوهم د يوه پراخ بنسټ

 «زمري ونډه»ه اند به په دې حکومت کې طالبانو د د امريکايانو پ
کال د اګست پر دوهمه  ۹۱۱۹درلودای. په دې لړ کې وروستۍ اړيکه د 

پخوانۍ  CIAچې د « کريستينا روکا»د بهرنيو چارو د نوې مرستيالې 
« عيفض ملا عبدالسلام»کې د طالبانو د سفير  اباداسلامماموره وه او په 

ې د د لويې جرګ ،بيا د اسامه بن لادن د سپارلو ه. چې يو ځلشو ترمنځ و 
 جوړولو او د ظاهر شاه د ونډې په اړه خبرې پکې مطرح شوې. 

له « لفرانسس ويندر »ملګرو ملتونو سازمان د خپل استازي  بل لوري ته
لوري په دې برخه کې فعال و. نوموړي پر دې سربېره دا هڅې کولې چې 

کال  ۹۱۱۹پروسې هم سره نږدې کړي. د همدې لپاره د  قبرسد روم او 
مې په برلين کې يوه غونډه جوړه شوه، ۹۱مې تر  ۹۱د جولای له 

کې ژمنه وکړه چې د يوه پراخ بنسټه حکومت له امريکايانو په دې غونډه 
 ایپ لاینپيوالې مرستې پيل او د جوړېدو سره به افغانستان ته زياتې نړ

چې په دې غونډه کې د « نياز نايک»کړي. خو  شروعغځولو کار به 
له قوله « نتام سيمو »پاکستان استازيتوب کاوه د امريکا استازي سفير 

ريکا چمتو ده چې پوځي ځواک وویل چې که داسې ونشي نو ام
پېښو  مې لهیوولسده چې واشنګټن د سپټمبر د  ماناوکاروي. دا په دې 

پخوا هم د دې امکان ليدو چې په افغانستان کې مداخله وکړي او د 
 طالبانو پر خلاف له ځواکه کار واخلي. 

په هر صورت د سپټمبر پېښې دا هر څه ګډوډ کړل او ظاهرا  يې د منځنۍ 
ه. د والتيا پرده واچولېه سرچينو سره د امريکا په ډېره لانرژۍ ل آسيا د

مريکا متحده اد مې له پېښو وروسته په افغانستان کې یوولسسپټمبر د 
ايالاتو پوځي شتون ظاهرا  له منځنۍ آسيا سره هېڅ تړاو نه درلود. ځکه 

 هغوی د ملاتړو د طالبانو حکومت دوی د القاعده د ترهګرو مرکزونو او د
کومه ې چمې پېښو یوولسله منځه وړو لپاره دلته راغلي وو. د سپټمبر د 

عاطفي څپه رامنځته کړه د دې سبب شوه چې آن د امريکا مخالف 
 هېوادونه هم له دې هېواد سره ملګرتيا ته چمتو شي. 

لاسه هدف تر « مشوع»له ټولې نړۍ سره په توافق د يوه يې په دې ډول 
 افغانستان ته را وستل. کولو لپاره خپل پوځونه 

 اسامه داسې زوی چې له نورو سره يې توپير درلود
کال وزيږېد. نوموړی د  ۹۱۳۳اسامه بن محمد بن عواد بن لادن پر 
تنو زامنو تر ټولو ځوان زوی  ۹۱سعودي عربستان د يوې شتمنې کورنۍ د 

و. د بن لادن پلار د يمن و چې سعودي عربستان ته لاړ او هلته مېشت 
. نوموړي د يوه ودانيز شرکت د جوړولو له لارې زياته شتمني وګټله. شو

کال د يوې هليکوپترې د لوېدو په پېښه کې خپل  ۹۱۶۸د اسامه پلار پر 
 ژوند له لاسه ورکړ. 

کال  ۹۱۱۱اسامه خپلې زده کړې د ملک عبدالعزيز په پوهنتون کې پر 
ړې. يو ټکې ورکمهمو پېښو اسامه ته ج يوبشپړې کړې. په همدې کال در

د مصر او اسرائيلو ترمنځ د سولې تړون، دوهم د شوروي پوځونو لخوا پر 

ولس جهاد، درېيم د ايران د افغان افغانستان يرغل او د هغو خلاف د 
 اسلامي انقلاب بريا او د پاچا را نسکورېدل. 

و چې د و  ورځپاڼې سره په يوه مرکه کې ويلي« القدس العربي»اسامه له 
چې  سه او خپه کړونو لخوا د افغانستان نيولو دی دومره په غو سرو پوځ

دغه هېواد ته لاړ شي او د شوروي پوځونو پر خلاف  تصميم يې ونيو
کې ځای پر ځای شو. نوموړي  رکال په پېښو  ۹۱۸۲جهاد وکړي. اسامه پر 

په نامه شهرت وموند. انجنير اسامه بلدوزرونه او نور درانه « سعودي»د 
هر نه راوړل او د ډېورنډ کرښې په اوږدو کې يې د افغانستان په وسايل له ب

اسمانڅکو غرونو کې پخې سمڅې، مورچلونه او د وسلو زيرمتونونه جوړ 
کړل. ما د پکتيا ولايت د ځاځيو په غرونو کې يو د وسلو زيرمتون او يو 
روغتون وليدل چې د ځوانو عربانو لخوا جوړ شوي وو. لويې لارۍ هغو 

وتلای شوای. د غره په زړه کې جوړ شوی روغتون ښه په وسايلو ته ورنن
 سنبال و او کوټې يې ټولې په کاشيو فرش وې. 

ل د اسامه په منظم ډو »کر ورځپاڼه کې وليکل: ر په نيويا« ماري ان ويور»
سوډان د اسلامپالي حکومت متفکر مغز حسن ترابي ليدو ته ورتلو او 

واکمن جنرال ضيا الحق سره د  وخت پر وخت يې د پاکستان له پوځي
شيخ عمر »اسامه د مجاهدينو له مشانو او « )...( شپې ډوډۍ خوړله.
سره هم اړيکې درلودې )...( هغه ځوان عربان چې « عبدالرحمن مصري

ميليون  ۹۳تر  ۹۱د جهاد په مينه پېښور ته راغلي وو هره مياشت يې له 
 .(ډالرو پورې مرستې مجاهدينو ته راټولولې )..

هغه مهال چې شوروي پوځونه له افغانستانه  یانېکال  ۹۱۸۱اسامه پر 
ووتل جدې ته راغی او د خپلې کورنۍ په کاروباري ټولواکۍ کې بېرته 

شېخ سفر »بوخت شو )...( نوموړی د عربستان د دوو مذهبي څېرو 
تر اغېز لاندې و چې انقلابي نظريات يې « شېخ سلمان عوده»او « حوالي

و د همدې نظرياتو په رڼا کې يې سياسي فعاليت کاوه تر دې درلودل ا
 کال د ده د ايستلو پرېکړه وکړه.  ۹۱۱۹چې د سعودي شاهي کورنۍ پر 

اسامه له سعودي عربستان نه سوډان ته پناه يووړه او پينځه کاله هلته پاتې 
شو. نوموړي د سوډان په شمال کې درې پوځي روزونکي مرکزونه جوړ 

 ډونوالګکړل او د دې لاره يې برابره کړه چې د افغانستان په جهاد کې 
 شارکال د عربستان په ف ۹۱۱۶پينځه سوه تنه ځوان عربان هلته بوځي. پر 

 اداستد  چې د دوی له هېواده ووځي. نوموړی سوډان له اسامه نه وغوښتل
رباني د حکومت پر مهال له خپلو څلورو مېرمنو او اولادونو او شاوخوا 

 ...(«)سل تنو پلويانو سره په دوو الوتکو کې افغانستان ته راغی. 
ېکړه پر « ملا محمد عمر مجاهد»مې له پېښې وروسته یوولسد سپټمبر 

وکړه چې که يې د تاج او تخت د نسکورېدو په بيه تمام شي هم اسامه 
وساتي، هماغه و چې افغانستان د امريکايي ځواکونو تر يرغل به بن لادن 

 لاندې راغی. 
د طالبانو حکومت د توغنديو او بمونو تر باران لاندې وروستۍ ساه 

و ځوانان ه زرګوناخيستله او د طالبانو پر خلاف نوې پيل شوې جګړې پ
وروسته  مېیوولس لهسپټمبر  دځول، اسامه بن لادن ر غو د مرګ کومي ته و 

ره شوه په نړيوالو رسنيو کې خپ خپله لومړنۍ وينا خپره کړه. دغه وينا چې
نيو په و رسلوېدیز په پټنځای کې ثبت شوې وه. د  ېغرنۍ سيم ېيو  د

دلي غرونه ښو « بوړې ېتور »په قوي احتمال د ځای تبصرو کې يې دغه 
او د  هوکړ تر پايه د الهي کسات خبره  وو. اسامه په دې وينا کې له سره

امريکا او اسرائيلو ظلمونه يې ياد کړل. نوموړي د فلسطين قربانۍ او 

مبارزې څو ځله يادې کړې، خو د افغانستان په باره کې او د افغان ولس 

غه ولس چې اوس يې عملا  نه کړه. هقربانيو په باب يې يوه خبره هم و د 
 په خپلو سرونو او مالونو د ده د ساتنې درنه بيه ادا کوله. 

 د بن کنفرانس
مې وروسته پېښې په حيرانوونکې بڼه ګړندۍ شوې، ډېر  ۹۹د سپټمبر له 

په چټکۍ استخباراتي، سياسي، پوځي او رسنيز فعاليتونه پر افغانستان 
ر پېښور بېروبار و تا به ويل چې پمتمرکز شول. په رسنيزه برخه کې دومره 

و خبريالانو باران اورېدلی دی. په استخباراتي برخه لوېدیز د  اباداسلاماو 
ې ليکي ک« اس رياست»امريکايي ليکوال په خپل اثر « سټيو کول»کې 

په مديريت د « ګيري شيروين»لومړنی د اړيکو ټيم د « CIA»چې د 
واسطه د پنجشېر درې ته ورسېد او مه د څرخي الوتکې په  ۹۶سپټمبر پر 

يوازينۍ افغاني ورځپاڼه چې په  ،هلته ځای پر ځای شو. سهار ورځپاڼې
مې ګڼې کې د هېواد په  ۹۲مې او  ۹۳پېښور کې چاپېدله د سپټمبر پر 

شمال ولايتونو کې د سلګونو طالبانو د وژل کېدو خبرونه خپاره کړل. دغه 
دلې. والو لخوا ترسره کېهتم د وسلوژنې زياتره د جنرال عبدالرشيد دوس

له ښه ملاتړ او مرستو څخه برخمن و. په « CIA»ی هم د امريکا او ړ نومو
دې ډول د هېواد په شمال ولايتونو کې د طالبانو تصفيه ډېره چټکه پيل 

 شوه. 
رباني  استاد پاچا محمد ظاهر شاه پيروان، نيکې د پخوا په سياسي ډګر

 پروسه او د پير سيد احمد ګيلاني قبرسنږدې د  او متحده جبهه، ايران ته
په مشۍ د سولې او ملي يووالي ټولنه، امريکا او انګلستان ته نږدې 

ار ټول لاس په ک« قوماندان عبدالحق»او « حامد کرزی»شخصيتونو لکه 
 او هر يوه له فرصت څخه د ګټې پورته کولو هڅه پيل کړه.  لشو 

 په ستونزمنه وضعه کې و. يادېږي مې چې د بن له دریځهپاکستان د تورن 
په کنفرانس کې چې د نومبر د مياشتې په وروستيو کې جوړ شو د دې 
هېواد استازی له سپکاوي سره مخ او ګوښه شوی و. تر دې پورې چې د 

 ډوډۍ په ميز به څوک يو ځای ورسره نه کېناستل. 
دوستم،  ال عبدالرشيدرباني په پرتله له جنر  استادد ملاتړ د امريکايانو 

نظار شورا او د شمال د متحدې جبهې له نورو قوماندانو سره ډېر و. په 
شمال کې د طالبانو عامې وژنې په وحشيانه ډول دوام درلود او د هغوی 
د واک لمنه ډېره چټکه له هغه لوري را ټوله شوه. د شمال جبهې په لاس 

خلک ځورول. دغې  د کابل بيا لوېدل د يوه وېروونکي خوب په څېر
جبهې په خلکو کې ښې خاطرې نه وې پرېښې. د دې وېره وه چې 
امريکايان د طالبانو حکومت را نسکور کړي، خپل دښمنان وځپي او يا 
يې ونيسي او بېرته له افغانستان نه خپل هېواد ته ستانه شي او دلته انارشي 

نسکورېدو  له راک الطوايفي پرېږدي. افغانانو غوښتل چې د طالبانو و او مل
 سره يو نوی پړاو پيل شي او هېواد يې بالاخره د قانون او نظام خاوند شي. 

رباني د ادارې بېل بېل لوري يو څه وځنډېدل. بېل بېل  استادکابل ته د 
نو سره نو له مختلفو لارو له طالبایااسناد ښيي چې په دې بهير کې امريکا

ان کې ډېر روښانه و. پاکست اړيکې درلودې. د پاکستان رول په دې ډګر
ګواکې هڅه کوله چې د امريکا او طالبانو ترمنځ يو ډول تفاهم راشي تر 
ې يڅو دغه ډله بشپړه له صحنې څخه و نه وځي، خو له دې سره هممهال 

دل ب «فرصت»په يوه  «خطر»هڅه کوله چې وضعه داسې اداره کړي چې 
 خو ته ورسوي. کړی او له يوې نوې لارې ځان خپلو ستراتېژکو مو 

له پاکستان نه پلاوي کندهار ته لاړل چې ملا محمد عمر له امريکا سره 

« جنرال محمود احمد»د مش « ISI»نع کړي. لومړنی پلاوی د معاملې ته قا
په مشتابه کندهار ته لاړ او د طالبانو له مش سره يې خبرې وکړې. 

ملا محمد عمر، »د ملا محمد عمر وياند په خپل اثر « عبدالحی مطمئن»
جنرال محمود  رییس ISIکې ليکي... دغه مهال د « طالبان او افغانستان

احمد کندهار ته راغی. د امارت د دفتر په نوې ودانۍ کې يې له ملا 
فاتو چارو وزارت د تشي وکتل. په دې ناسته کې د بهرنيومحمد عمر سره 

و ل محمود د خپلعبدالغفور افغاني د ژباړن دنده درلوده.... جنرا رییس
خبرو په لړ کې وويل: امريکا يو ډېر لوی اقتصادي او نظامي ځواک دی. 
دې سيمې ته د راتلو لپاره پلمې لټوي، له هرې لارې چې کېدای شي بايد 

 دغه پلمه په لاس ور نکړای شي. )...( 
په دې ملاقات کې ملا محمد عمر پاکستاني جنرال ته ويلي وو چې 

ې راهيسې له واکه د طالبانو د رانسکورولو هڅه کوي امريکا له ډېرې مود
اوس د زور او ځواک کارولو خبرې کوي، ځکه خو طالبان له دې پرته 

 بله چاره نه لري چې تر خپله وسه له ځانه دفاع وکړي. 
د پاکستانيانو دوهم پلاوی د ديني علماؤ او پوځيانو ګډ پلاوی و. 

ستان په دې پلاوي کې د پاک»... عبدالحی مطمئن په هماغه اثر کې ليکي: 
د وفاق المدارس مسوول مولانا سليم الله خان، شېخ الحديث مولانا حسن 

ه پ« مولانا شېر علي شاه شامل وو...جان، مولانا محمد تقي عثماني او 
دې ناسته کې هم ملا محمد عمر پر پخواني دريځ ولاړ و، د هغه دليلونه 

 خان اوښکې تويې کړې او ملا د دې سبب شول چې مولانا سليم الله

الله ستا ټټر همدې ته پرانيستی، خدای دې په » محمد عمر ته يې وويل: 
 «.لوري شه او خدای دې موږ ته هم د شهادت مرګ را په برخه  کړي

هغه معلومات چې وروسته افشا شول ښيي چې پاکستان دغه مهال له 
ې حال کې چې د باندامريکا سره په یوه لويه معامله بوخت و. په داسې 

داسې ښکارېدله چې ګواکې امريکا د منځلارو طالبانو په لټه کې ده چې 
 ابادسلاماد جګړې د پېښېدو مخه ونيسي خو اسناد ښيي چې واشنګټن او 

او يا لږ تر لږه په دوو شمال او  په څو په ګډه کار کاوه چې افغانستان
 جنوب برخو ووېشي. 

 دوه عالم جاويد»... کې ليکي: « رياستاس »په خپل اثر « سټيو کول»
د تحليل څانګې مش و... جنرال عالم او شنونکيو  ISIستوري جنرال د 
ته د امريکا لخوا د افغانستان د نيولو په صورت کې د  تيې ديف سمي

 اټکل وړ دوو سناريو ګانو په اړه ويلي: 
ېر ډپه داسې حال کې چې امريکا د طالبانو حکومت را نسکور کړي او 

کال په څېر د ګډوډيو او کړکېچ  ۹۱۱۳زر له افغانستانه ووځي دا به د 
شمال او جنوب د  رشي. د بديل وړانديز دا و چې د بوش اداره پ سبب

 افغانستان د وېشلو زمينه برابره کړي )...(.
مهم چارواکي ما ته کوم معلومات راکړل،  هکال چې د طالبانو يو  ۹۱۹۹پر 

وخت ولسمش حامد کرزي ته هم بوتلو چې دغه ما وروسته نوموړی د 
کيسه ورته وکړي، د هغو له مخې هم څرګنده وه چې امريکا او پاکستان 
په ګډه پر دې کار کوي چې د افغانستان خاوره عملا  په څو واکمنيو 

 ووېشل شي.
زموږ د حکومت وروستۍ »د طالبانو دغه جګپوړي غړي ما ته وويل: 

ارو لاندې وو، په شمال کې پر طالبانو بريدونه ورځې وې، موږ تر ډېرو فش

مش جنرال  ISIسه ورکړې وې. دغه مهال د روان وو او هغه سيمې مو له لا 
محمود ما ته احوال راکړ چې د يوه مهم ملاقات لپاره کوټې ته د ده ليدو 
ته ورشم. زما کاري ساحه داسې نه وه چې له هغه سره دې سر و کار ولرم. 

ملا محمد عمر مجاهد له اجازې وروسته هلته ورغلم. له په هر صورت د 
جنرال محمود سره د ليدو پر مهال نوموړي د افغانستان يوه لويه نقشه پر 
ميز وغوړوله او درې قلمونه يې چې بېل بېل رنګونه يې درلودل را 
واخيستل د نقشې پر مخ يې درې دايرې وکښلې. وې ويل چې موږ له 

م دی، خو ختته رسېدلي يو نور ستاسې حکومت امريکايانو سره هوکړې 
چې په کندهار او شاوخوا سيمو کې پاتې شئ او  ئتاسو کولای ش

نه  وحکومت وکړئ. نورې سيمې به د نورو کسانو په لاس کې وي. ما 
منله ورته و مې ويل چې له ملا محمد عمر نه هدايت اخلم. کله مې چې 

کيسه وکړه هغه دا معامله رد ته دغه  )ملا عمر( په کندهار کې نوموړي
کلونه تېر شول او ما يوه دوره زندان هم تېر کړی و. يوه ورځ په يوه  ،کړه

کې يو بهرنی ما ته را نږدې شو  وې ويل  غونډهبهرني هېواد کې په يوه 
چې زه يو امريکايي يم، زه تا پېژنم خو ته مې نه پېژنې، هغه ورځ دې چې 

ه ليدنه وه او نوموړي يو وړانديز درته په کوټه کې له جنرال محمود سر 
درلود چې تا و نه مانه. په هغه ورځ زما او ستا ترمنځ يوازې يو دېوال 
درېدلی و، که تا وړانديز منلی وای زه د څنګ له اطاق نه راتلم او هغه 

 «. هوکړې ته مې رسميت ورکاوه
ه زنګ راغی راته وې اباداسلامهمدغه شپې ورځې وې چې يوه ورځ له 

ه وختي د پیر صاحب لويل چې سهار ته پير صاحب غوښتی يې. سهار 
 په لور وخوځېدم. اباداسلاممان ګيلاني سره د وراره سيد سل

تر دې څو ورځې مخکې ښاغلي ګيلاني ما ته ويلي وو چې نړيواله ټولنه 
ړي، کهېواد کې يوه لويه غونډه جوړه  لوېدیزپه پام کې لري چې په کوم 

موږ پر دې ټينګار کوو چې رهبران پکې ګډون وکړي، دوی بيا غواړی 
 چې د مشانو با صلاحيته استازي دې غونډې ته واستول شي. 

ېدو سیمه کې د ښاغلي ګيلاني کور ته ورس اشرافيپه  اباداسلامکله چې د 
خدمتګارانو مېلمستون ته بوتلو. پير صاحب او زامنو يې له الاخضر 

. له نوموړي سره يو بل تن هم ملګری و. درلودهسره ناسته ابراهيمي 
ابراهيمي چې هغه مهال د افغانستان لپاره د ملګرو ملتونو د سرمنشي 

ب چې د لويې غونډې په با یې ځانګړی استازی و په نږدې راتلونکې کې
 «ټولنې»په بن کې جوړېده معلومات راکړل او د ښاغلي ګيلاني او 

وغوښتل. نوموړي دا يادونه هم وکړه چې همکار مشورې او نظرونه يې 
يې دا دنده لري چې د نوې ادارې له جوړېدو سره د نړۍ په هر ګوټ کې 
کدرونه وپېژني او را ويې بولي چې د ځانګړيو امتيازاتو به بدل کې 
افغانستان ته راشي او د خپل ويجاړ شوي هېواد په ودانولو کې ونډه 

د وړوکي قد خاوند او په انګرېزۍ يې واخلي. د ابراهيمي همکار چې 
خبرې کولې، خو د خدای پامانۍ پر مهال يې له ټولو سره پښتو خبرې 
پيل کړې. چې کله مېلمانه رخصت شول د پير صاحب له زوی نه مې 
وپوښتل چې دغه سړی خو افغان ښکارېده، دا څوک و؟ هغه په ځواب 

اکتر اشرف غني ډ»کې را ته وويل چې دا د اخضر الابراهيمي همکار 
و، ما د اشرف غني مرکې اورېدلې وې خو تر دې مهاله مې له « احمدزی

نږدې نه و ليدلی. وروسته مې نوموړی په بن کې وليد او څو ځلې مې 
 ه راغلو. مان ګيلاني بېرته پېښور تماښام زه او سيد سل ،خبرې ورسره وکړې

 د بن کنفرانس
 کول ډېر چټک پيل شول او سره له دې چې په شمال کې د طالبانو نښه

د دوی پخوانيو دښمنانو د امريکا په مرسته پر هغوی وژونکي ګوزارونه 
و. له يوه پلوه  تحاکمي« اسلامي امارت»بل کې لا د وکړل خو په کا

پاکستان په ټول توان هڅه کوله چې له طالبانو سره کومه معامله جوړه شي 
په  نسکورېدو د بڼې او وختبل لور ته د امريکايانو په منځ کې د کابل 

 اړه يو نظر نه و. 
هغو ه لد منځلارو طالبانو په لټه کې وو چې  امريكايانويل کېدل چې 
ره مې ورته اشا مخکېاسامه ورته وسپاري. خو لکه چې سره جوړ شي او 

وکړه معاملې هم روانې وې چې طالبان دې ته راضي کړی چې د 
رخې ع شي او د افغانستان نورې ببرخه په حکومت قان هافغانستان په يو 

ت ته کمزوري حکوم هنورو لوريو ته وسپارل شي، ښايي چې کابل به يو 
سپارل کېده په داسې حال کې چې نورو ځواکونو به هر يوه د هېواد پر 

مخ  ستان په ګډه دغه پروګرام پريوه برخه حاکميت درلود. امريکا او پاک
« محمد قسيم فهيم»شول او نه وه خو نه طالبان دې معاملې ته راضي ېب

چې هغه مهال د احمد شاه مسعود ځايناستی غوره شوی و. چې د پخواني 
ولسمش حامد کرزي په قول د روسانو او تاجکستان له لوري دغه پيغام 

 ورته رسېدلی و. 
په افغانستان کې د ملوک الطوايفي په راوستلو کې چې د امريکا او 
پاکستان هڅې ناکامې شوې، د بن غونډې د جوړېدو کار چټک شو. موږ 

له هوايي ډګره د المان په لور روان شوو، د  اباداسلامد مه  ۹۳د نومبر پر 
 هوايي ډګر په وي آی پي تالار کې نور کسان هم د الوتنې په انتظار وو

يد س» مېچې بايد د بن کنفرانس ته تللي وای چې د هغوی له جملې 
 يادېږي.« توماس روتيک»او « احمد نادر نادري» ،«اسحق ګيلاني

ه دوبۍ ته لاړو او شپه مو هلته د هوايي ډګر په يوه هوټل کې اباداسلامله  
ه مو د شوی و. سبا ت کرایهله لوري موږ ته  نوتېره کړه چې د ملګرو ملتو 

ن په لور الوتکه والوته او له غرمې وروسته هلته ورسېدو. د پلاويو مشان ب
کنفرانس  ته لېږدول چې« پيترسبورګ ماڼۍ»يې د هليکوپترو په واسطه د 

ملي  د سولې او»پکې جوړېدو او نور غړي يې په موټرو کې هلته رسول. 
ده د يادې په نامه« پېښور ګروپ»چې وروسته په بن کې د « يووالي ټولنه

سيد حامد ګيلاني په مشۍ يې په کنفرانس کې ګډون وکړ. د پلاوي په 
، «فاطمه ګيلاني»، «موسی غازي»، «حاجي عطا خان»ترکيب کې يې 

 شامل وو. د کنفرانس درې« رمعبدالکريم خُ »او زه « حفيظ الله محسني»
ګروپ او د متحدې جبهې  قبرسنور ګډونوال ګروپونه د روم ګروپ، د 

 وو. دې ،توب يې کاوهد حکومت استازي رباني استادد ګروپ چې 
سياسي خبرې کولې او په پام کې وه چې دوی د  وڅلورو ګروپون

لوري  سياسي او اصليد افغانستان لپاره نوی حکومت جوړ کړي. د خبرو 
تر څنګ د ملګرو ملتونو سازمان د نړۍ له ګوټ ګوټ نه د يوه بل ګروپ 
غړي هم رابللي وو او شمېر يې د اويا تنو په شاوخوا کې و او د مدني 
ټولنې د استازيو په نامه يادېدل. يو شمېر نور کسان چې نه د سياسي 

و. راوستل شوي و هلته وو ګروپونو کسان او نه د مدني ټولنې فعالان 
دل سبورګ په ماڼۍ کې مجهز اطاقونه درلو تر سياسي ګروپونو هر یوه د پي

، فکس او نور تیلفونچې په هغو کې کمپيوټرونه، د فوتوکاپۍ ماشينونه، 
 وسايل وو. 

د مدني ټولنې استازي په يوه بل ځای کې په يوه هوټل کې ځای پر ځای 

 ،سره يې هم تړاو نه درلوده ګروپ شوي وو، خو هغه کسان چې له دې يو 
ه ونو كې سرګردانه ښكته پورته كېدل. دغدهلېز په  ۍد پيترسبورګ ماڼ

 په پټه پيترسبورګ ماڼۍ ته راوستل شوي خواله كسان د توماس روتيك 
وو او د نوموړي لخوا ورته ويل شوي وو چې كه چا پوښتنه ترې وكړه 

سياسي ګروپ غړي معرفي كړي. معلومه وه چې  دې ځانونه د كوم دوى 
 خوا ښه پېژندګلوي درلوده او پخواه پله دې ګروپ سره توماس روتيك ل

يې ورسره ګډ پروګرامونه پلي كړي وو. له دې ډلې څخه مې چې د ځينو 
، ښاغلى وزيري چې ونه يادېږي دا دي: جاويد كوهستانيكسانو نوم

دهاتي او ښاغلى احمد نادر  وروسته يې ځانته آريايي ويل، ښاغلى
همكار و او ما له پخوا ورسره نادري. دا چې نادري د وطن مجلې قلمي 

پېژندل د پلاوي له نورو غړو سره تر سلا وروسته مې هغه خپل دفتر ته 
چې  اڼۍمراوست چې له اسانتياو يې ګټه واخيستلاى شي. د پيترسبورګ 

ښكلې ماڼۍ ده  ونېرغلد المان يوه  و د بن مشهور كنفرانس پكې جوړ
 چې د بن ښار پر څنډه د يوې غونډۍ پر سر جوړه ده. 

مه پيل شو. تر دې وړاندې چې غونډه ۹۱ز د نومبر پر ۹۱۱۹كنفرانس د 
پيل شي موږ د پېښور ګروپ يو شمېر كسان د قبرس ګروپ ته ورغلو 
چې په نظرياتو او دريځونو كې يو له بل سره سلا وكړو. موږ لا د قبرس 

لى ساه نيو «همايون جرير»ګروپ په دفتر كې وو چې د دې ګروپ مش 
جلس نه راغى. ګومان كوم چې د ايران له پلاوي سره يې ليدلي له يوه بل م

وو. نوموړى چې اطاق ته راننوت موږ ټولو ته يې په خطاب كې وويل: 

(c) ketabton.com: The Digital Library



ېـوپان کـښت کاله په تـڅلوې | 061  
 

موږ هسې كنفرانس ته درومو، هر څه مخكې له مخكې ټاكل شوي او »
 «پرېكړه شوې ده.

دا پرېكړه شوې چې حامد كرزى »ترې و مې پوښتل څه ډول؟ ويل يې: 
 په توګه ټاكل كېږي. رییسوې ادارې د به د ن

نه! دا ناشونې ده، كرزى ډېر عادي »دغه مهال فاطمې ګيلاني چيغه كړه:  «
سړى دى، هغه د هېواد د دغه خطرناك او پېچلي وضعيت د ادارې توان 

 «نه لري.
برو او بحث وروسته موږ يوه تالار ته ننوتلو چې يو دايروي لوى له لنډو خ

و ان او دوه يا څرییسايښى و چې له هر ګروپ نه به  ميز يې په منځ كې
تنه د هغه شاوخوا ته كېناستل. تالار له خبريالانو او لويو او وړوكيو كامرو 

 ر كې كېناستلو. د غونډې نور برخوال په شاتني كتاډك و. موږ 
بجو او پنځلس دقيقو پيل شو. رسمي كنفرانس له غرمې مخكې په لس 

ل شوى و. اېښود  «لپاره د ملګرو ملتونو خبرې اترېد افغانستان »نوم يې 
 مې پېښې وروسته د افغانستان د لانجې د اوږدمهاليیوولسدا د سپټمبر له 

 نړيوالې ټولنې لومړنى ګام و.  د حل لپاره
افغانان له كلونو راهيسې د بېلابېلو جګړو او انارشۍ په اور كې سوځېدل 
خو چا دوى ته پاملرنه نه كوله. آن چې لويو هېوادونو او ملګرو ملتونو 
سازمان بيا بيا دا ويل چې د افغانستان د لانجې د حل لپاره هېڅ طرحه نه 

شول چې  او دردونه د دې سبب نه ځورېدلدا چې د افغانانو  مانالري. 
نړيوال را وخوځېږي او د دوى د ژغورنې لپاره په عملي اقدام لاس پورې 

 كړي. 
د بن كنفرانس په تركيب كې د متحدې جبهې پلاوي غړي تر نورو پلاويو 
ډېر وو. د كنفرانس له رسمي پيل نه يوه ورځ مخكې، ماښام زه د ماڼۍ د 

صه شوه او يوه تالار دروازې ته مخامخ ناست وم چې ناڅاپه دروازه خلا 
ه د كړس كړس خنداګانو په بدرګه راننوتل. ما د هغوى خوشالډله خلك 

 زلمى ډاكتر» استادپه منځ كې په فرانسه كې د لوړو زده كړو پر مهال خپل 
وليد، سمدستي هغه ته ورغلم او احترام مې يې پر ځاى كړ ورته  «حقاني

وى حقوقي سلاكار زه د د» ه ته دلته څه كوې؟ وې ويلاستاد ې ويل:م و
يم او دا نور كسان چې وينې ټول د دې ګروپ سلاكاران او همكاران 

حيران شوم، نورو ګروپونو نه يوازې دا چې سلاكاران يې نه درلودل  «دي.
بلكې د غړيو شمېر يې هم لږ و. د شمېر او امتياز له مخې د روم ګروپ 

 لې او مليد سو »دويمه درجه و او ورپسې په ترتيب سره زموږ ګروپ 
او قبرس ګروپونه وو. كه به د متحدې جبهې د ګروپ د  «يووالي ټولنې

ه بغړيو په شمېر او امتيازاتو چا اعتراض كاوه نو د ملګرو ملتونو ځواب 
دا و چې هغوى هر يو د يوې ډلې، ګوند او سياسي ګروپ استازيتوب 

ي او كوي. كه موږ دغه امتياز ورته و نه منو پخپلو كې په جنجال اوړ 
 كنفرانس له ستونزو سره مخ كوي. 
ينا د كوربه په توګه و «فيش يوشكا»لومړى د المان د بهرنيو چارو وزير 

وكړه او كنفرانس يې پيل كړ. ورپسې اخضر ابراهيمي د ملګرو ملتونو د 
نو او تر هغو وروسته د څلورو ګروپو  پيغام ولوست «كوفي عنان»سرمنشي 

لنډې خبرې وكړې. د كنفرانس دغه برخه په  انو هر يوه په خپل واررییس
پلوماتانو او یپايته رسېدو سره له بهرنيو د له يوه ساعت كې بشپړه شوه او

خبريالانو وغوښتل شول چې له تالاره ووځي، افغاني پلاوي او د ملګرو 
 ملتونو مامورين دې يوازې پرېږدي چې خپل كار پيل كړي. 

د كنفرانس په دې برخه كې له هر ګروپ څخه وغوښتل شول چې 
طرحې او وړانديزونه دې بيان كړي، په دې لړ كې د روم د بهير نظريات، 

مش عبدالستار سيرت او د سولې او ملي يووالي ټولنې مش سيد حامد 
ګيلاني خپل نظريات په مشخصو چوكاټونو كې وړاندې كړل. محمد 

ن جرير د متحدې جبهې او قبرس پلاويو مشانو يونس قانوني او همايو 
ملي »يرت د والتيا اكتفا وكړه. عبدالستار سېبيا پر كلي خبرو او سولې ته پر ل

 پر جوړېدو ټينګار وكړ.  «يووالي عالي شورا
څه موده وړاندې د روم بهير او متحدې جبهې تر همدې عنوان لاندې د 

طرحه  «ټولنې»يوې شورا پر جوړولو توافق كړى و. سيد حامد ګيلاني د 
چې ما ترتيب كړې وه تكرار كړه. د دې طرحې وړانديز د يوې مشتابه 

ادارې جوړول وو، چې بالاخره به يې د لويې جرګې  متخصصېشورا او 
زمينه برابروله. د غونډې په همدې برخه كې اخضر ابراهيمي  جوړولو ته
حامد كرزى چې په پام كې وه په دې غونډه كې ګډون »اعلان وكړ: 

هغه د افغانستان دننه په ارزګان كې دى او د تيلفون  وكړي، خو اوسمهال
ا حامد كرزي په خپله لنډه وين «پر كرښه دى موږ يې خبرو ته غوږ نيسو.

په پښتو او وروسته په دري وه د لنډمهالي حكومت او كې چې لومړى 
لويې جرګې پر اړتيا ټينګار وكړ. د نوموړي تيلفوني وينا په غونډه كې 
دغه انګېرنې پياوړې كړې چې ملګرو ملتونو نوموړى د لنډ مهالې ادارې 
د مشۍ لپاره غوره كړى دى. وروسته د همايون جرير دغه وړانديز اخضر 

چې څلور واړه ګروپونه دې پخپلو كې سره كښېنې او ابراهيمي ومانه 
لګرو له م نظرونه دې سره شريك كړي، وروسته دې ترلاسه شوې پايلې

 پرېكړې ته زمينه برابره شي.  بياتر څو ملتونو سره شريكې كړي، 

د  مې له پېښې مخكېیوولسدوستۍ پر خلاف چې د سپټمبر د  ېد هغ
غه شوې وه، د بن په كنفرانس كې دروم بهير او متحدې جبهې ترمنځ پيل 

چې  وه رګروپونه ډېر سره نږدې او همغږي نه وو. متحده جبهه په دې باو 
نور وضعه بدله شوې ده. كابل د دوى په لاس كې دى او كومې موافقې 
چې شوې وې هغه د پخوانيو وختونو دي. د روم د ګروپ پلاوى چې 

ې متحدې جبهې سره يه زياتره غړي يې عمر خوړلي بوډاګان وو يوازې ل
 والتيا درلوده او بس. ېد خبرو اترو ل

د روم په ګروپ كې خوځښت او نوښت نه ښكارېدو او زياترو غړيو يې 
يوازې لوكسو درېشيو اغوستلو او يو بل ته د لويو القابو كارولو ته پام 

پر خوړلو ساعتونه لګول او د شاهي دوران كيسې  ډوډۍكاوه. هغوى به د 
 «اهرمصطفىٰ ظ»به يې يو بل ته كولې. د دې ګروپ تر ټولو ځوان غړى 

د اعليحضرت محمد ظاهر شاه لمسى و. نوموړي په پيل كې د ټولو پام 
ځانته ور اړولى و. په ځانګړې توګه د هغو كسانو پام ډېر ور اوښتى و چې 

 عهد او ځايناستى شي چېيې د خپل بابا ولياوه نوموړى به فكر يې ك
ښايي هغه يو ځل بيا پر تخت كښېني. خو د هرې ورځې په تېرېدو چې 

د بخت ستورى هم ورسره په  «لمسي»رول پيكه كېدو د د پخواني پاچا 
خپل ګروپ كسانو به د ده په غياب كې بدې د لوېدو و. تر دې چې د ده 

 ردې ورپسې ويلې. 
و موخه ا و نګار د ملي يووالي شورا پر جوړېدو ولاړښاغلى سيرت په ټي

 يې دا وه چې له متحدې جبهې سره مساوي واك ووېشي. 

فعال سړى و، خو د لنډمهالي حكومت  رییسد متحدې جبهې د پلاوي 
راضي كولو كې له جدي ستونزو سره په رباني  استادد جوړېدو په اړه د 

 مخ و. 
رباني په دې باور و چې د بن كنفرانس دې يوازې د لنډ مهالې  استاد

ادارې مش وټاكي او پاتې كارونه دې ټول په كابل كې تر سره شي. كله 
رباني پر يونس  استادست كار روان و، ېچې د حكومت د غړيو پر ل

د لس ورځو لپاره مهلت وغواړي او كابل ته د لا چې قانوني فشار راوړ 
پاره راشي. نورو پلاويو له دې وړانديز سره سخت مخالفت زياتو مشورو ل

ته لاړ او له روسانو، پاكستانيانو او  ۍرباني همدغه مهال دوب استادوكړ. 
ړ چې يز وكايرانيانو سره يې وليدل. همدارنګه نوموړي طالبانو ته وړاند

كابل ته راشي او د ده حكومت تر بيرغ لاندې سوله ييز ژوند پيل كړي. 
وې ويل چې د افغاني  انو په دې اړه توند غبرګون وښود ايامريك

چاپ به ودروي او په نړۍ كې به د افغانستان د سفارتونو  نوبانكنوټو 
ه رباني سر  استادپه بن كې د متحدې جبهې غړي هم له  ،دروازې وتړي
 همنظره نه و. 

د شو، تر دې چې د د بن كنفرانس تر اټكل شوي وخت زيات اوږ
اڼۍ اشپزان او كاركوونكي يې هم ستومانه كړل. كنفرانس د بورګ مپيترس

روژې په مياشت كې و، د المان حكومت دې ته په پام چې افغانان روژه 
نيسي او لمنځونه كوي، ډېره هڅه يې كړې وه چې هر ډول اسانتياوې 
برابرې كړي. د ساري په توګه يو لوى اطاق يې د لمانځه لپاره ځانګړى 

يې سپينې روجايي ګانې غوړلې وې، خو زونو پر ځاى كړى و او د جاينما
د لمانځه پر مهال د ګوتو په شمېر كسان دې اطاق ته ورتلل. له دې ډلې 
څخه مې عبدالستار سيرت او پاچا خان ځدراڼ ډېر هلته ليدل. لنډه دا 

چې لمونځ كوونكي ډېر لږ وو. بل لوري ته الماني كوربنو هره ورځ د 

 او پېشلمي لپاره بشپړ تيارى نيولو او مكلف خواړه ۍروژه ماتي، شپې ډوډ
به يې تيارول. د ماڼۍ ادارې د كنفرانس د ګډونوالو او د ملګرو ملتونو 
كاركوونكيو ته او هغوى ته چې مسلمانان نه وو د سهار چاى او د غرمې 
ډوډۍ هم تياروله. خو د څلورو واړو پلاويو په زياترو غړيو سربېره د 

ګردانه مېلمنو په دې پلمه چې دوى مسافر دي او د توماس روتيك سر 
هم د سهار چاى نوش جان كاوه او هم به  مكلف نه ديروژې پر نيولو 

شپې ډوډۍ او پېشلمي ته حاضر وو. پايله دا شوه چې  ،روژه ماتي
شپه او ورځ هغه د  ساعته خواړه پخول او خدمتګارانو به ۹۲پخوونكيو 
 زونو منظمول. ېخوراك پر م

ګونو پلاويو د خبرو اترو په بهير كې لږ تر لږه يو ځل د مدني  لورد څ
ټولنې استازي پترسبورګ ماڼۍ ته راغلل او له سياسي پلاويو سره يې خپل 
نظريات او وړانديزونه شريك كړل. زما مشه خور ملالۍ سليمي د دې 

 پلاوي غړې وه او د دوى د يوې استازې په توګه يې وينا وكړه. 
ې غونډې له پايته رسېدو وروسته د ملګرو ملتونو سازمان د پرانيست

 -۹څلورګونو پلاويو ته يوه اجنډا وسپارله چې درې ټكي يې درلودل: 
 -۹لنډمهاله دوره چې لنډمهاله اداره او لنډمهاله شورا پكې شامله وه. 

 دورونور مسايل. عبوري دوره په لنډمهاله او انتقالي  -۳امنيتي مسايل. 
وه. په دې ځانګړې برخه كې يو څه توضيحات وركړل شوي وېشل شوې 

وو او د بېړنۍ لويې جرګې يادونه شوې وه چې بايد منځمهاله حكومت 
به ټاكي. د لنډ مهالې شورا او يا عالي شورا نظريه په پاى كې له پامه 

دې سبب د روم د ګروپ دا ټينګار و چې له متحدې د وغورځول شوه او 

(c) ketabton.com: The Digital Library



ېـوپان کـښت کاله په تـڅلوې | 066  
 

 انېید دوو نورو ګروپونو ووېشي. له همدې سببه جبهې سره واك مساوي 
د پېښور ګروپ او قبرس ګروپ له مخالفت سره مخ شول. د پېښور ګروپ 
د رهبرۍ شورا پر جوړېدو ټينګار كاوه. دغه نظريه نورو ګروپونو ومنله 
خو د روم ګروپ رد كړه. د مشتابه شورا د نه منل كېدو زيان دا و چې 

و. ځكه چې د بېلابېلو سياسي او نظامي لنډمهاله حكومت سياسي ش
ر هغوى ته د شورا د غړيتوب پ لپارهځواكونو او شخصيتونو د قانع كولو 

وزارتونه په پام كې ونيول شول. دې كار  یانېځاى په اداره كې غړيتوب 
 آن د لږ سواد خاوندان هم وزارتونو ته راوستل. 

ورځ له غرمې مخكې مه د چارشنبې په ۳ز د دسمبر پر  ۹۱۱۹بالاخره د 
د افغانستان تر دايمي بنسټونو جوړېدو پورې د لنډمهاله »بجو  ۹۹په 

په نامه پرېكړه ليك د څلورګونو پلاويو  «اقداماتو او احكامو پرېكړه ليك
 له لوري لاسليك شو. 

د لنډ مهالې ادارې د مشتابه لپاره د افغانستان د پخواني پاچا موافقه چې 
غوښتل شوه. نوموړي د روم پلاوي ته واك وركړ چې په روم كې اوسېدو و 

ړه. له رايو ته لا سأ په خپل منځ كې يو تن دې مسووليت ته غوره كړي. م
رايې او هدايت امين  ۹رايې حامد كرزي  ۹۹په پاى كې عبدالستار سيرت 

ارسلا يوه رايه واخيستله. نور ګروپونه د ښاغلي سيرت په منلو كې زړه نا 
انوني ټينګار كاوه چې د حكومت مش بايد پښتون وي زړه وو. ښاغلي ق

 له دې پرته د افغانستان ستونزه حل لاره نه لري. 
ست د شپې تر نيمايي پورې بشپړ شو، حامد كرزى د حكومت ېد كابينې ل

ست وليد جټكه مې وخوړه او ېمې چې ل كلهپه توګه غوره شو.  رییسد 
وپوهېدم چې افغانستان له دومره انقلابونو، جګړو، دردونو او رنځونو نه 
وروسته چې د يوه نوي پيل كوم چانس ترلاسه كړى و هغه يې له لاسه 

وركړى. د بن كنفرانس كېداى شواى د افغانانو ترمنځ د يوه نوي تړون 

 دا ژمنه وكړي چې نور بهلاره پرانيزي. داسې تړون چې دوى پخپلو كې 
 تېرې ترخې تجربې نه تكراروي. 

ست كې دوو شيانو پام ور اړاوه او د راتلونكي په باب د ېد كابينې په ل
 چې متحدې جبهې ته «د زمري ونډه»يو  مايوسۍ او نهيلۍ سبب كېدو.

 وركړل شوې وه او بل يې د دولتي مقامونو وېشل پر قومي بنياد. 
ر هر څه ختم شوي وو، تقريبا  ټولو خپل اسناد او د شپې ناوخته وه، نو 

كاغذونه راټولول او دې ته يې ځانونه چمتو كول چې لاړ شي او ويده 
 شي، تر څو سبا ته د ډله ييز عكس اخيستلو ته را پاڅېدلى شي. 

په پيترسبورګ ماڼۍ كې د څلور ګونو ګروپونو د دفترونو تر څنګ ملګرو 
هغوى په المان او انګلستان كې هستوګن ملتونو هم دفترونه درلودل. 

 هنځوان افغانان د ژباړنو او همكارانو په توګه ګومارلي وو چې له هغوى 
يې يو شمېر وروسته د افغانستان په حكومت كې مهمو كرسيو ته 

 ورسېدل. 
و چارو او د بهرني رییسچې د ولسمش وياند، د دفتر  «جاويد لودين»لكه 

نو و ذه ورسېد. دغه كسان هم د خپلو كاغمقاموزارت د سياسي معين تر 
ې چ پر راټولولو بوخت وو. زه نېغ د اشرف غني احمدزي دفتر ته ورغلم

د اخضر ابراهيمي سلاكار و. د افغانانو په منځ كې ډاكتر زلمى خليلزاد او 
اشرف غني احمدزى داسې كسان وو چې اغېز او نفوذ يې له لرې 

امريكا او ملګرو ملتونو په  یانېښكارېدو. هغوى د اغېزناكو بهرنيانو 
رازونو كې شريك وو. دوى د پروژې له جوړوونكيو سره همكار وو. كله 

د ښاغلي احمدزي دفتر ته ورننوتم نوموړى د خپلو اسنادو په  چې
 راټولولو بوخت و. ورته و مې ويل:

ډاكتر صاحب دا خو ډېره بده پرېكړه وشوه، د حكومت لپاره ډېر بد »
تركيب رامنځته شو، ګواكې د جګړې يوه لوري حكومت جوړ كړى وي. 

 «وېره مې دا ده چې له بدمرغيو به ونه ژغورل شو.
 غږ ځواب راكړ: حمدزي په بړوسه څېره او غوسه ناكف غني ااشر 
ډېره ښه پرېكړه وشوه، تر دې غوره حكومت نشو كېداى، ته غواړې چې »

 «د ګيلاني حكومت جوړ شي؟
نه! دا مې موخه نه ده خو له دغه ډول حكومت نه ښې پايلې »و مې ويل: 

ې څوك ك دهلېز زه نهيلى د هغه له دفتره راووتم. په «نشي ترلاسه كېداى.
ونه ورو دهلېز خوښ او څوك خپه ښكته او پورته كېدل او د پيترسبورګ 

ورو چوپېدل. جنرال عبدالرحيم وردګ ډېر خپه و، نوموړى يې د 
دا نوموړي د ځان لپاره سپكاوى باله. د  ترانسپورت وزير ټاكلى و.

 هپېشلمي لپاره د خوراك خونې ته لاړم. تقريبا  تش و، د يوه ميز شا ت
ناست وو، زه يې هم تر څنګ  «سيد حسين انوري»او  «مصطفى كاظمي»

 كېناستم. كه څه هم له دوى سره مې ډېره پېژندګلوي نه وه. سيد حسين
يل يې چې زه يو پوځي سړى يم د كرنې په انوري ډېر خپه او نا آرامه و و

وزارت څه وكړم. غوښتل يې د اعتراض په دود جنجال جوړ كړي، 
مصطفى كاظمي چې ډېر خوښ او په موډ كې ښكارېدو هغه ته يې وويل: 

وه وروره پروا نه لري، پر دې هم شكر باسه، كه تر څو نورو ورځو پر »
ږ به په افغانستان كې امريكا بريد نه واى شوى خداى خبر دى چې مو

ع نوموړي غوښتل انډيوال يې قان «پاتې شوي وو او كه به ترې تښتېدو.
كړي. جنرال وردګ د ترانسپورت وزارت و نه مانه. د قبرس ګروپ چې 

 د اعتراض په دود يې د وزير و د يوه وزير د معرفي كولو حق ترلاسه كړى
وبو د ا «ل حسينحاجي منګ»له معرفي كولو ډډه وكړه. د پېښور ګروپ 

دعامې روغتيا د وزيرې په توګه معرفي  «ډاكتره سهيلا صديق»لګولو او 
يا بكړل. البته په دې كې د پلاوي نظرونه و نه پوښتل شول. لويه ونډه 
 متحدې جبهې ته وركړل شوه او په دوهمه درجه كې د روم ګروپ و. 

وم او په څو كاله وروسته چې زه د اطلاعاتو او فرهنګ وزارت مسوول 
يوه رسمي سفر بهر ته روان وم. په الوتكه كې له ډاكتر اشرف غني 

هاله اداره كې د احمدزي سره مخامخ شوم. نوموړي دغه مهال په لنډم
ته له دندو وروس رییسولسمش د سلاكار، د ماليې وزير او د پوهنتون د 

 ،ود حكومت له توندو منتقدينو څخه اوس كوم دولتي مقام نه درلود او 
دي چې هغه شپه چې لنډ  دې ډاكتر صاحب! په ياد»مې ويل:  و ته ور

مهاله اداره اعلان شوه زه دې دفتر ته درغلم درته و مې ويل چې بده 
 «پرېكړه شوې او خراب حكومت جوړ شو؟
نه كه سم كار شوى واى، ښه »نوموړي په غوسه او مايوسۍ ځواب راكړ: 

د ده موخه د وخت د ولسمش حامد كرزي كړه  «پايله به يې درلوداى!
وړه وو، چې د ده په اند نه و توانېدلى هغسې چې لازمه وه كار وكړي او 

 دا ټولې ناخوالې له همدې سببه وې. 
افغانستان د »مه د ۳ز د دسمبر پر  ۹۱۱۹په دې ډول د بن كنفرانس د 

په نامه  «دايمي دولتي تشكيلاتو تر جوړېدو پورې لنډ مهاله ترتيبات
پرېكړه د المان د صدراعظم په حضور كې د څلور ګونيو ګروپو له لوري 

رېكړه ست د دې پېله لاسليك سره پاى ته ورسېد. د لنډمهالې كابينې ل

ليك د درېيمې ضميمې په توګه د كار په پاى كې له څو ځله بياكتنې 
 وروسته راووت. 

والان و افغان انډيما فرصت غنيمت وباله او غوښتل مې خپل فرانسوي ا
سره مې  «قاسم همت»وګورم او بيا پېښور ته ستون شم. له خپل انډيوال 

هېوادوالو سره وليدل او بيا دواړه فرانسې ته لاړو او نورو په المان كې له 
له دوستانو سره تر ليدو وروسته بېرته المان ته ستون شوم او له هغه ځايه 

 پېښور ته روان شوم. 

 ته د واك لېږدول لنډمهالې ادارې
ز كال د  ۹۱۱۹رباني نه حامد كرزي ته د واك د لېږد مراسم د  استادله 

كال د مرغومي له لومړۍ سره سمون خوري  ۹۳۸۱مه چې د ۹۹دسمبر پر 
 په كابل كې ترسره شول. 

د بن په كنفرانس كې ګډون كوونكي پلاوي او سياسي شخصيتونه دغه 
شپه وړاندې كابل ته را رسېدلي وو. مراسمو ته رابلل شوي وو. موږ يوه 

لاوي د مش پير سيد احمد ګيلاني لپاره په دولت زموږ د استوګنې او د پ
وزير اكبر خان مېنه كې يوه حويلي او دوه كرولا موټر په واك كې راكړي 

 وو. هوا سړه وه او د برېښنا او تودولو وسايلو په نشت شمار وو. 
مولوي محمد »دا چې زموږ د بلنې په كارتونو كې ستونزې وې زه او 

غړى چې د  «ټولنې»د ملي اسلامي محاذ د اجرائيې غړى او د  «قاسم
رباني د حكومت رسمي لوى څارنوال و، وګومارل شوو چې كورنيو  استاد

چارو وزارت ته لاړ شو او دغه ستونزه حل كړو. څرنګه چې په كابل كې 
ه پر شاوخوا بشپړه تياره راخپره وه. كله چې وزارت ته ورسېدو برېښنا نه و 

د محمد يونس قانوني پوښتنه مو وكړه. نوموړى د كورنيو چارو د وزير په 

توګه د واك د لېږد د مراسمو په تنظيم كې بوخت و. بالاخره مو هغه د 
كورنيو چارو وزارت په تالار كې وموند. يو زيات شمېر كاركوونكي او 

اران د ستيج او كرسيو په ترتيب بوخت وو. د ستيج شا ته د احمد خدمتګ
 و چې بايد د يوې بخملي پنډې پردې راځړېدلىشاه مسعود لوى تصوير 

غړيو او رباني د حكومت ټولو  استادشا ته پټ كړاى شوى واى. د 
لنډمهالې ادارې او سياسي او جهادي مشانو ته د همدې ستيج پر سر 

 هې. ما يو ځل بيا په پوره باور ليدل چې موږ يو كرسۍ اېښودل شوې و 
نوي پيل ته نه يو روان بلكې هغه څه چې پېښېدل د تېرو وختونو دوام و 

 وى و.ش ته خوړلې وه او بل لورى يې بريالىمادا چې طالبانو  مانااو بس. 
په پيل كې مې ګومان كاوه چې امريكايانو په ناپوهۍ كې افغانستان ته 

 له سياسي چې كړې وه خو د وخت په تېرېدو وپوهېدمدغه نسخه غوره 
 تقريبا  ټول واك د طالبانوصحنې د طالبانو او حزب اسلامي لرې كول، 

والو مخالفينو ته سپارل او پر قومونو د واك وېش د امريكايانو وسله
قصدي كار و او دا هر څه د يوه پروګرام له مخې ترسره شوي وو. په هر 

او خپل  قانوني سره خپله ستونزه حل كړهصورت موږ له ښاغلي 
 و او د سبا لپاره مو تيارى ونيو. استوګنځاى ته راستانه شو 

روښانه ورځ وه. موږ د سهار شاوخوا نهه نيمې بجې  هد مرغومي لومړى يو 
ارګ ته ورسېدو. د لومړي لمبر ماڼۍ په دوهم پوړ كې چې د ولسمش د 

سره  رباني استادڅېرې له استوګنې ځاى و يو شمېر مخور او سياسي 
 ي وو. و راټول ش

د دوى په ډله كې حضرت صبغت الله مجددي، پير سيد احمد ګيلاني، 
، محمد كريم خليلي، استاد اكبري، جنرال محسنيشېخ محمد اصف 

عبدالرشيد دوستم، عطامحمد نور، قاضي محمد امين وقاد، سيد حامد 
ه په رباني سر  استادږ له ګيلاني، آمر لطيف... وو. په پام كې وه چې مو

 ګډه كورنيو چارو وزارت ته لاړ شو او په مراسمو كې ګډون وكړو. 
رباني د طالبانو له رانسكورېدو وروسته ځان د هېواد قانوني  استاد

ولسمش ګاڼه. چې طالبانو كابل پرېښود نوموړى بيا ارګ ته راستون شوى 
. كې ترسره شي و. دغه غوښتل چې خبرې اترې د بن پر ځاى په كابل

وروسته يې هڅه وكړه چې پايلې تر وروستۍ كچې راټيټې كړي، خو د 
امريكا متحده ايالاتو او ملګرو ملتونو فشار نوموړى شاتګ ته اړ كړى و. 
هغه د لنډ مهالې كابينې له تركيب سره هم موافق نه و خو مجبور و چې 

ه د ر كرښويې مني. كله چې محمد يونس قانوني له بن نه د تيلفون پ
ده د وزير په توګه يوازې د  كابينې د غړو د نومونو غوښتنه ترې وكړه

ار په د ډېر ټينګقانوني نوم وركړ. خو د محمد يونس  «محمد قسيم فهيم»
كې  ستېسبب مجبور شو چې د ده او ډاكتر عبدالله نومونه هم په هغه ل

 شامل كړي. 
ون مش ټاكل شوى چې د واك د لېږد د كمېسي «سيد محمد علي جاويد»

ه يو رباني سر  استادست بوخت و چې له ېو د هغو كسانو د نومونو پر ل
ځاى په څو ځانګړيو موټرونو كې كورنيو چارو وزارت ته لاړ شي. نور 

ت موټرو كې له ارګه كورنيو چارو وزار  «رټكاس»كسان به په ډله ييز ډول په 
 ته روان شي. 

ته لاړو او تالار ته ننوتو. د ستيج پر بالاخره ټول د كورنيو چارو وزارت 
رباني د پخوانۍ كابينې د غړيو لپاره او بل لور ته  استاد د سر يوه لور ته

ېښې ا د لنډ مهالې كابينې د غړيو لپاره كرسۍ یانېيې د نوې كابينې لپاره 
ې چې په منځ كې ي و و ته ځاى ټاكل شوىوې. په لومړي كتار كې مشان

احمد شاه مسعود تصوير اېښودل شوى و. هغوى چې پر يوه تشه كرسۍ د 
رباني د  اداستد ستيج پر سر په خپلو كرسيو ناست وو نه پوهېدل چې د 

وخت د ملي سرود د غږولو پر مهال به د احمد شاه مسعود له لوى تصوير 
اني په بر  استادنه چې تالار ته راګوري پنډه پرده لرې كېږي. خامخا به د 

چې داسې به تر شعاع لاندې راځي سخت  یخبر وا شمول ټول كه پر دې
ناآرامه شوي وو. په تالار كې هم ځاى ځاى داسې كسان ځاى پر ځاى 

چې د احمد شاه مسعود د نامه له اورېدو سره به يې په لوړ غږ د و شوي 
 تكبير نارې اوچتولې او نورو به په ډېر زور ورسره بدرګه كولې. 

س كې د لنډ مهالې ادارې د مش په توګه ن په كنفرانحامد كرزى چې د بُ 
غوره شوى و له برګې چپنې او قره قلي سره په لومړي كتار كې د خپلې 

سر كې ناست و. په پام كې وه چې په د خپلې كابينې وينا په انتظار 
دقيقې وينا وكړي،  ۹۳هم په دې مراسمو كې  «عبدالرب رسول سياف»

خو وروسته دا آوازه خپره شوه چې نوموړى د ورپېښې ناروغۍ په سبب 
 «انواستاد»دله چې د ېپه دې مراسمو كې ګډون نشي كولاى. داسې ښكار 

دوران مخ په تېرېدو و. دوى له وضعې چندان خوښ نه ښكارېدل خو 
 مجبور وو چې هر څه ومني. 

يز د غويي د اوومې له كودتا وروسته چې افغانستان كرار كرار لمر ۹۳۳۱د 
ه اد پله نړيوالې ټولنې څخه منزوي شوى و، دا لومړى ځل و چې د هېو 

شوي  پلوماتان را ټولیېر بهرني مېلمانه او دپلازمېنه كې دومره زيات شم
 وو. اخضر ابراهيمي لومړنى كس و چې وينا يې وكړه. 

رو د ملګمقدمه خبرې پيل كړې، وروسته يې  هغه په دري ژبه په لنډه
نان پيغام ولوست. د ايران د بهرنيو چارو وزير ملتونو د سرمنشي كوفي ع

د  هر يوه «لويي مېشل»د بهرنيو چارو وزير  کاو د بلژي «كمال خرازي»
اسلامي هېوادونو كنفرانس او اروپايي اتحاديې په استازيتوب خپلې 

كمال خرازي د وينا زياته برخه د خپل  ويناوې واورولې. كه څه هم د
 هېواد د بهرني سياست پر محور را څرخېده نه د )او آى سي(.
تالار نه د  لهامريكايي ملكي او پوځي مېلمنو ويناوې و نه كړې، خو 

باندې د دوى د تورو اوږدو موټرونو او پوځيانو شمېر ښودله چې كنټرول 
دل چې په هېواد كې يې واك په د دوى په لاس كې دى. افغانانو چې دا لي

سوله ييز ډول لېږدول كېږي، خوښ وو او دغه خوښي د كابل ښاريانو په 
باني ر  استادڅېرو له لرې ښكارېدله. د حامد كرزي د خبرو پر مهال چې د 
څخه  کتارونو د لاسو په ښكلو پيل شوه، څو ځلې د تالار له وروستيو

تل دې وي »او  «نژوندى دې وي افغانستا»كمزوري غږونه چې 
كې  ويل را اوچت شول، خو په تالار «ناره تكبير»او كله به يې  «افغانستان

بدرګه كېدل. حامد كرزي د افغانستان د شهيدانو له ډلې څخه يوازې  لږ
ه لد احمد شاه مسعود نوم ياد كړ، هغه د خپلو خبرو په بهير كې څو ځله 

 رباني نه مننه وكړه.  استاد یانې «مجاهد كاكا»
د لوړې مراسم د پخواني عدليه وزير او لوى څارنوال مولوي محمد قاسم 
لخوا تر سره شول. يونس قانوني د نوې كابينې په استازيتوب خبرې 
وكړې او ايت الله محسني د وروستۍ وينا په دود مفصلې خبرې وكړې. 

كرښې كش كړې هم يونس قانوني او هم ايت الله محسني نوې ادارې ته 
چې د حامد كرزي له لوري د وړاندې شوې تګلارې نه كمې نه وې. دغه 

اره چې لو لپته ورسېدل او مېلمانه د ډوډۍ خوړ مراسم له غرمې وروسته پاي
لګښت يې ملګرو ملتونو وركړى و ارګ ته لاړل. له ډوډۍ وروسته حامد 

سبا  د كرزى خپل نوي استوګنځي ته چې د ارګ حرمسراى و لاړ. تر څو
 لپاره چې د كابينې د رياست لومړۍ ورځ يې وه ځان چمتو كړي. 

 كابل ته راستنېدل او په هېواد كې د كار پيل
حامد كرزي ته د واك د لېږد په سبا، موږ د پير سيد احمد ګيلاني په مشۍ 
يو پلاوى هغه ته د مباركۍ لپاره ارګ ته لاړو. زموږ د ليدو وخت د 

تن شاوخوا ټاكل شوى و. ارګ هم د كابل په څېر په تيارو كې و ماسخ
ډوب و. زموږ ملاقات د حرمسراى په ماڼۍ كې ترسره شو. پاكستاني 
عادي كوچونو او تر څو كمزورو زيړو ګروپونو  لاندې غوړېدليو افغاني 
غاليو د ارګ د وضعيت او د هېواد د بې وزلۍ كيسه كوله. د لنډ مهالې 

شاوخوا د ده تره عزيز خان كرزى، عاطف مل، شهزاده  پرد مش ادارې 
مسعود او څو د ګوتو شمېر نور كسان را ټول وو. د حامد كرزي ساتونكي 
هغه ځوانان وو چې پخوا يې د احمد شاه مسعود د ساتنې دنده درلوده. 
مجلس په زړه پورې فضا كې دوام وموند. حامد كرزي د كابينې د اونيزې 

 كلو په اړه زموږ نظر وغوښت. غونډې د ورځې د ټا
هر چا خپل نظر ووايه. وروسته تيت او پرك خبرې پيل شوې. له روسيې 

 سره له اړيكو د نوې كابينې تر اداري چارو پورې. 
پير صاحب د خپلو ټولو راغلو ملګريو په باب خبرې وكړې، زما يادونه 

ه يې تايناو شخصيت ډېره سيې په مهربانۍ وكړه او زما د لوړو زده كړو 
شمېر  والتيا يې يوېپه ډېره ل و وكړه. حامد كرزى چې له زياترو سره آشنا

كسانو ته د بېلا بېلو دندو وړانديز وكړ. د پير صاحب مش زوى سيد حامد 
ګيلاني ته يې په متحده ايالاتو كې د افغانستان د سفارت وړانديز وكړ 

ر ې د ولسمش تچې د ښاغلي ګيلاني لخوا رد شو. ما ته يې په ارګ ك

څنګ د كار كولو وړانديز وكړ. د خداى پامانۍ پر مهال يې يو ځل بيا په 
ټينګار يادونه وكړه چې د ده تر څنګ كار وكړم. څرنګه چې سبا شپې ته 

ته  ښه ده سبا»يې د ډوډۍ لپاره مېلمانه وو په ځواب كې مې ورته وويل: 
 «به پرې خبرې وكړو.

ازې پورې راسره راغى او موږ بيا و ني در حامد كرزى د حرمسراى تر بېرو 
ې لو پر مهال زياتډوډۍ خوړ د خپلې حويلۍ ته راستانه شوو. سبا ته 

خبرې وشوې. د لنډې مهالې ادارې مش دا ځل زما په باب وويل چې زما 
د زده كړو څانګې ته په پام به دا غوره وي چې په بهرنيو چارو وزارت كې 

كې د نظر په دغه بدلون و نه پوهېدم. خو كار وكړم. د يوې شپې په موده 
ه وال نه وم، ځكېپه بهرنيو چار وزارت كې كار ته لزه په هېڅ صورت هم 

وى چې دا يې خپل شوركړ  ته پوهېدم چې هغه وزارت يوه جنګي اړخ
لوريو درد او عذاب ليدلى و  شخصي حق باله. خلكو له ټولو جګړه مارو

 وى يې د خپل هېواد د بدمرغيو سببونه بلل. او هغ
 لې تېر شوم. أ زه بالاخره په حكومت كې د ځان د ګومارنې له مس

و رسنيز : يمپه دې بهير كې په كابل كې په دوو نورو كارونو هم بوخت شو 
ډې كې له فرانسوي ژورناليستانو سره د لن « مركزتيآينې په مطبوعا »كار د 

په نامه د يوې مجلې كار يې هم  «اخبار كابل»مودې لپاره كار و چې د 
 les «يبرنارد هانري ليو ». دغه مجله د فرانسوي فيلسوف و پيل كړى

Nouvelles de Kaboul په مالي ملاتړ خپرېده. په دې مجله كې كاري
فضا په زړه پورې نه وه، سره له دې چې ما له فرانسې څخه له راغلي ټيم 

ې چې هغوى پر ما ډېر ټينګار وكړ چبېره سره ډېره مرسته وكړه، پر دې سر 
له دوى سره كار ته دوام وركړم. ما خپله همكاري له هغوى سره غوڅه 
كړه. د آينې مركز چې د ملك اصغر د څلور لارې په سيمه كې و د 

الو له لوري جوړ شوى و. د دې مركز موخه دا وه چې د اوږدو لوېدیز 
كلونو له زړه خوړينې استبدادي فضا څخه وروسته چې د غويي له كودتا 

 پيل شوې وه، په افغانستان كې آزادې رسنۍ پيل او وهڅوي. 
بل كار ته چې زه پرې بوخت وم د يوه حقوقي دفتر جوړول وو. دغه دفتر 
-له اړمنو كسانو سره حقوقي مرستې كولې. دغه دفتر مې له يوې فرانسوي

ګډه جوړ كړ. دغه مېرمن هغه مهال چې ما  په سره «ناتالي رى»امريكايۍ 
 وپه پېښور كې په افغان پوهنتون كې درس وركاوه دوه ځله هلته راغله ا

هر ځل يې له پوهنتون په ځانګړې توګه له حقوقو پوهنځي سره په ګډه 
سيمينارونه جوړ كړل. په دې دليل چې نوموړې په فرانسوۍ خبرې كولې 
او پروګرامونه يې په آسانۍ له ما سره تنظيمولاى شواى، پر دې سربېره يې 
زما كاري چلن اغېزمن ګڼلى و را نه وې غوښتل چې له حقوقو پوهنځي 

 ییسرقاضي د پوهنځي  استاده به يې اړيكه زما په واسطه ټينګه وي. سر 
ېښور پهم د دې له وړانديز سره توافق وكړ. په داسې حال كې چې موږ په 

مې وولسینيولى و په امريكا كې د سپتمبر  كې د نورو سيمينارونو تيارى
پېښه وشوه. دغې مېرمنې چې د نيويارك له اوسېدونكيو څخه وه تر دې 

ېښې وروسته له ما سره سلا وكړه وې ويل چې په داسې صورت كې چې پ
شي  هكې نظام بدل شي او مهاجر افغانان خپل هېواد ته ستانپه افغانستان 

چې له ما سره په ګډه په كابل كې د حقوقي مرستو  يوالتيا لر ېدې ته ل
مو  پرانيست او نومدفتر دفتر جوړ كړي. موږ بالاخره په كابل كې دغه 

 «ILF» له كې کكېښود چې په نيويار  «افغانستان-حقوقي مرستې»پرې 
یستلو د دغه دفتر له پران)نړيوال حقوقي بنسټ( سره يې په ګډه كار كاوه. 

نی تکیه و له لاسه ورکړ. نوموړی چې یوازېد زړه  مخکې مې پلار چې زما

ډون چې پکې ګ د اضطراري لویې جرګې غړی ټاکل شوی و ونه توانېد
وکړي. په داسې حال کې چې د ژوند تر وروستۍ سلګۍ پورې یې د 
وطن حالات څارل، خپل ټاټوبي ته یې د راتلو ارمان په زړه پاتې شو. خو 

او له مینې ډکې فضا چې هر غړي یې پالنه او خدمت د کورنۍ تودې 
 دغه هجرت ستونزې او غمونه یې ورته سپک کړي وو.  کاوه د

  نه واخیست. موږهغه هم د سرطان نامردې ناروغۍ له 
ما د دغه بنسټ په جوړولو كې چې په دې بڼه په افغانستان كې لومړنى 
دفتر ګڼل كېده ډېر زيار ويوست او په لږ موده كې مو وكولاى شواى چې 

 په څېر او ځوان او فعال «دين محمد ګران استاد»باتجربه حقوقپوهان د 
قوقپوهان ورته را ټول او په كار وګومارو. دې دفتر او با استعداده ح
لږ موده كې لومړى په كندز او وروسته په كندهار  پهوكولاى شول چې 

ښو كې لپاره په جزايي پې كې ولايتي څانګې پرانيزي. دفتر د لومړي ځل
نو ته چې د مدافع وكيلانو د حق الزحمې د وركړې توان يې نه هغو تور 

وكړل، دا يو انقلاب و. تر دې وړاندې يوازې د  درلود حقوقي خدمتونه
عدليې وزارت او سترې محكمې په چوكاټ كې يو شمېر مدافع وكيلان 

توب روحيې ګومارل شوي وو چې وړيا دغه خدمت وكړي، خو د دولتي
و غير اد هغوى د اغېز او فعاليت مخه نيوله. زموږ دفتر د يوې غير دولتي 

 خدمتونه ترسره كړل او ډېر ژر مشهور شو.  انتفاعي موسسې په څېر ډېر
وكيلان درلودل چې په كابل او  موږ تل يو امريكايي او څو افغان مدافع

 يادو شويو ولاياتو كې په كار بوخت وو.  مخکې
د دې دفتر د كار له بركته او د هغه تحقيقي كار له بركته  «رى»مېرمن 

ى و ملو په اړه ترسره كړ شهرت وموند چې ما په افغانستان كې د عرفي معا
په سايټ كې زما په نامه ثبت دى. نوموړې له همدې  «ILF»او تر اوسه د 

ز كې په ايټاليا كې د افغانستان د  ۹۱۱۳بركته د روم كنفرانس ته چې پر 
عدلي او قضايي څانګې د بيا رغاونې په اړه جوړ شوى رسما  وبلل شوه. 

ه د عدلي او قضايي سيسټم يوه مهمد دغه دفتر د كار په پايله كې د هېواد 
برخه چې له تورن څخه حقوقي دفاع ده ورغول شوه. وروسته نورې 
موسسې او دفترونه هم جوړ شول چې دې ته ورته كارونه يې كول او 
بالاخره په افغانستان كې د مدافع وكيلانو ټولنه جوړه شوه چې رياست يې 

ه اوږه  د يوه مدافع وكيل پد دفتر د دې كرښو تر ليكلو پورې زموږ له پيله
چې د زندان پر مهال زما سره په دوسيه كې شريك و او ما بيا له  ىد

 څارنوالۍ نه مدافع وكالت ته راوست. 
په دې شخصي كار كې له بوختيا سره هممهاله چې ورځ په ورځ غوړېدو 

 : يو په هغهمو دولتي دندو كې هم بوخت شو و د لنډې مودې لپاره په د
زارت كې چې د نړۍ له ګوټ ګوټ څخه د افغان مسلكي او مشاوريت و 

د كدرونو د جذب لپاره جوړ شوى و او اداره يې و دانلوړو زده كړو خاون
اروپا او مركزي آسيا د څانګې د د د حاجي منګل حسين پر اوږو وه 

په توګه او دوهم د اساسي قانون د تسويد د كمېسيون په دارلانشا  رییس
خبره په كابل  وكې يو ورځنى كار، خو د ژوند چارو مې له دې دواړو دند

 كې د فرانسې تر سفارته ورسوله. 
كله چې وپوهېدم چې په مشاوريت وزارت كې مې كار اغېزمن نه دى او 

ګټې تصور نه كېږي په هغه  له دې نه مې هېواد او پخپله ځانته د هېڅ
ازموينه كې مې ګډون وكړ چې د اساسي قانون د تسويد كمېسيون له 

 لوري اخيستل كېده. 

اكتر ډ رییسسته مې په لومړنۍ غونډه كې چې د دارلانشا د له بريا ورو 
وكړ. په همدې مازديګر د  په مشۍ جوړه شوه ګډونوردګ غلام فاروق 

سې سفارت د فرانليدو ته  «سيلوان فورير» وال او نږدې انډيوالیګخپل ټول
د سفير مرستيال و او له ډېرو هڅو وروسته دغه مهال  ته ورغلم، نوموړى

ژان »پر دې توانېدلى و چې ما په كابل كې پيدا كړي. نوموړي زه له سفير 
سره معرفي كړم. له اوږده روغبړ وروسته چې په هغو كې  «پيير ګينهوت

په هر څه او هر اړخ خبرې وشوې سفير په ټينګار را نه وغوښتل چې په 
سفارت كې كار ورسره وكړم. ښاغلى ګينهوت پوه او نرم سړى و، په دري، 
انګليسي او عربي ژبو يې هم خبرې كولې، آن چې ځينو فرانسويانو 

هغه زده »مسلمان شوى وي، سفير را ته وويل: ګومان كاوه چې ښايي 
ى غړ  د كمېسيون كړې دې چې په فرانسه كې كړې كه د اساسي قانون

يو كاركوونكى درته مناسب نه  أواى نو څه به مې نه ويل، خو د دارلانش
 «بولم.

بالاخره له ښاغلي ګيلاني او خپلې كورنۍ سره تر مشورې وروسته مې په 
ما هلته د رسنيو د تحليل او ارزونې او ژباړې سفارت كې كار پيل كړ. 

دنده درلوده. له دې دندې سره مې يو ځل بيا له دولتي چارواكيو او 
ولسمش سره سرو كار شو. د يادونې وړ يې بولم چې هر ځل به د سفارت 

او زه به ارګ ته ورسره تلم د نوموړي  لكوم مسوول له ولسمش سره ليد
برخمن وم. په وروستي ځل چې په دې دنده  له ځانګړې لورېينې څخه به

كې ارګ ته لاړم د خداى پامانۍ پر مهال ولسمش زما له راتلونكيو 
پروګرامونو پوښتنه وكړه. په ځواب كې مې ورته وويل چې غواړم 

ه ما پارلمان پرېږده راشه دلته ل»پارلماني انتخاباتو ته ودرېږم، وې ويل: 

ل دلايل د ده خدمت ته وړاندې كړل خپمې خو په لنډو  «سره كار وكړه
 او پر خپل تصميم مې ټينګار وكړ. 

كې  لكا ۹۱۱۳پر  انتخابات له شاهي دورې وروسته لومړني پارلماني
ترسره شول. ما له وردګو ولايت نه ځان پارلمان ته نوماند كړ. د بهرنيانو 
لاسوهنې چې د ګډ كمېسيون او يوناما په چوكاټ كې په انتخاباتو كې 

ېدې ما د سر په سترګو وليدې. په وردګو ولايت كې يوه ايټالوي مېرمن ك
د انتخاباتو د ګډ دفتر مسووله وه. نوموړې د نوماندانو په بريا او ناكامۍ 
كې د خپلې شخصي سليقې او لزومديد له مخې چې له جزئياتو يې خبر 

. د منه يم مهم رول درلود. له هغو انتخاباتو څخه په زړه پورې خاطرې لر 
وردګو ولايت هر ګوټ او كونج ته له هېڅ امنيتي خطر او اندېښنې پرته 
سفر، د خلكو مېلمه پالنه او مهرباني داسې څه دي چې نه يې شم 

ك چهېرولاى. يوه ورځ زما د انتخاباتي كمپاين په يوه غونډه كې چې د 
ولسوالۍ په يوه لرې پرته سيمه كې وه او د هزاره جات له مركزي سيمو 

ډېر واټن نه درلود، د نړيوالو څارونكيو له ډلې يوې اروپايې ښځې يې ه سر 
 وو، نوموړې په خام سړك له هغې سره يوازې دوه تنه پوليسګډون درلود، 

څو ساعته مزل كړى و او ځان يې هلته را رسولى و، بېله دې چې كوم 
 خطر ورته پېښ شوى وي. 

ى اعلان شوې. ما و نه كولا له انتخاباتو يوه مياشت وروسته يې پايلې 
شواى چې بريالى شم. په دې موده كې زموږ د حقوقي دفتر كار چې 

ر ې په بهر كې هم پام و کورځ تر بلې غوړېده، نه يوازې د هېواد دننه بل
ه په ګډه يو سفر هنګري او سر  «رى»واړاوه. ما په همدې تړاو له مېرمن 

ړ اشتها د دفتر د بشپ «ىر »د مېرمن  وس ته درلود. خو دې برياو يبل سو

كنټرول لپاره را وپاروله او د ګډ كار لپاره يې فضا تياره كړه. له امريكايي 
ټيم سره ګډ كار ما ته په ستر سبق بدل شو. ځكه د سر په سترګو مې ليدل 
چې پر هغې ټولنې د شخصي او مادي ګټې حاكم فرهنګ يو شمېر كسان 

 هېڅ ډول خيانت او پر ژمنهد فرصت پالنې داسې حد ته رسولي چې له 
او تعهد له پښې اېښودلو ډډه نه كوي. تر كومه چې خبره د دفتر د جوړېدو 
او د هغو پر پښو درولو پورې مطرح وه او زما شتون دې موخو ته د رسېدو 

وم او د دې  «قهرمان»ضمانت كاوه زه هم په كابل او هم په واشنګټن كې 
ې كله دغه اهداف ترسره شول، آن كار د بنسټګر په توګه يادېدم، خو چ
 زما له شريك بللو هم انكار وشو. 

پارلمان ته زما نوماندي زما د امريكايي شريكانو لخوا ډېره بدرګه شوه. 
هغوى آن په پارلمان كې زما غړيتوب د عدلي او قضايي سكتور د پياوړتيا 
 فكتور باله. داسې نظام چې هېڅ تورن او شكمن كس د دولت په وړاندې

خو د  .نشيبې دفاع پرېنږدي او د هېڅ مظلوم حق هلته تر پښو لاندې 
انتخاباتي سياليو په بهير كې، چې زه د وردګو په يوه لرې سيمه كې په 
كمپاين بوخت وم همدغه امريكايي قانونپوهان چې دلته د دې لپاره 

د قانونيت درس راكړي د دفتر ټول منقول وسايل راغلي وو چې موږ ته 
ه يووړل او نور يې له نامه او امتياز سره ما ته پرېښودل. زما افغان يې ورسر 

همكاران له دې كار څخه ډېر خپه او زړه توري شول. استاد دين محمد 
ګران د نورو په استازيتوب ما ته وويل چې كه ډېرې مياشتې بې معاشه 

 شو هم له تا سره پاتې كېږو. ما له دوى ټولو څخه مننه وكړه. هغه پاتې
ورځ مې د غرور او آرامۍ احساس كاوه. غرور پر دې چې ليدل مې 
افغانان د پيسو ټولوونكيو او مال پالونكيو غلامان نه دي، عزت نفس او 
لوى خصلتونه يې لرل او آرامي پر دې چې و مې ليدل زما كار او صادقانه 

درناوى درلود. خو ما يې چلن بېځايه نه شو، داسې كسان وو چې هغو ته 
له خپلو همكارانو وغوښتل چې زما انتظار و نه كړي او هر چېرته چې 

ته چې د دوى  «رى»مناسب كار پيدا كړي هلته دې لاړ شي. آن مېرمن 
 همكارۍ ته يې سخته اړتيا درلوده كولاى شي لاړ شي. 

 د انتخاباتو له بهيره چې وزګار شوم هڅه مې وكړه د لويې څارنوالۍ له
لارې د امريكايي ټيم لخوا زما د دفتر لوټ شوي سامانونه او مالونه بېرته 
ترلاسه كړم چې دا مې د څو كلونو زحمتونو مادي او معنوي ثمره وه. له 

ته ورغلم او  «محمد اسحق الكو»ادارې مرستيال  نوموړې همدې امله د
 هعرض مې ورته وړاندې كړ. نوموړي ته مې وويل چې غواړم په دې برخ

 كې قانوني اقدام وكړم. 
ښاغلي الكو په تروشه څېره او غوسه ناك غږ ما ته نصيحت كاوه چې له 

 «بهرنيان چې زموږ مرستې ته راغلي دي آزار نه كړم.»دې كاره تېر شم او 
ورته و مې ويل خپل حق مې غواړم او حق په جانب يم. وې ويل څوك 

 پر دې باور نه كوي. 

 ته د هېواد اداري او سياسي وضعيتله انتقال وروس کد وا
ميلادي كال په وروستۍ اونۍ كې د جوړې شوې او  ۹۱۱۹د حامد کرزي 

مخكې چمتو شوې ادارې واك په لاس كې واخيست. دغه اداره متحده 
ايالاتو او ملګرو ملتونو جوړه كړه چې په بڼه او ځانګړتياو كې يې د څلور 

دغه مهال افغانستان ډېر كمزورى ګونو ګروپونو چنو وهلو هم رول درلود. 
مت كورنيو ړو، د مجاهدينو او طالبانو د حكو . د جهاد د وخت جګو شوى

جګړو په تدريج د افغانستان اداره او پوځ شړولي وو. افغانستان عملا  په يوه 
دولت  امانينې رښتبې حكومته او بې حاكميته خاوره بدل شوى و چې په 

 ورته نشو ويل كېداى. 
د دولت تر دايمي ادارو جوړېدو پورې »سبب د بن پرېكړو ته د  په همدې

 نوم وركړاى شو.  «په افغانستان كې لنډمهاله ترتيبات
په توګه غوره شوى و،  رییسلنډ مهاله اداره چې په هغو كې حامد كرزى د 

ز كال د مارچ په  ۹۱۱۹چې بايد د  ماناد څلورو مياشتو لپاره وه. په دې 
مياشت كې بېړنۍ لويه جرګه جوړه شوې واى. دغه لويه جرګه بالاخره د 

مې پورې جوړه شوه. د همدې كال د ۹۱مې تر یوولسز د جون له  ۹۱۱۹
محمد »جون په مياشت كې يو كمېسيون جوړ شو چې رياست يې د 

 ړولو ترتيبات يېپر اوږو و. د دې لويې جرګې د جو «اسماعيل قاسميار
ونيول. پخواني پاچا هم په دې لويه جرګه كې برخه واخيسته. بېړنۍ لويې 

ن د وټاكه چې د ب رییسجرګې يو ځل بيا حامد كرزى د افغانستان د ادارې 
لي سياف په وړانديز انتقا استاديادېده. د  «انتقالي اداره»پرېكړو له مخې 

نوم وركړل شو. د بن په پرېكړو كې دوه  «انتقالي اسلامي دولت»ادارې ته د 
چې بايد له ډېرو واكونو سره يې خپل كار  كمېسيونونه ډېر مهم بلل كېدل

پيل كړى واى: يو د اداري اصلاحاتو كمېسيون او بل د بشي حقونو 

كمېسيون. هدايت امين ارسلا چې د ولسمش مرستيال هم و د اداري 

ږه شو. د افغانستان لپاره د دې اصلاحاتو د پروسې رياست يې هم پر او
ي له غوي ښت درلود. د هېواد اداري سيسټم دز كمېسيون كار ډېر حياتي ار 

ې او د مهمو دولتي مقامونو تر لاسه كول د ګومارنكودتا سره ګډوډ شو. 
نه او استقلاليت او وړتيا د ګوندي او د ګوند دن شولګوندي اړيكو پر بنسټ 

ه بمجاهدينو حكومت وضعه نوره هم خراد خپلمنځي سياليو قرباني شول. 
 كړه او د طالبانو امارت اداره بشپړه له منځه يووړه. 

د دې لپاره چې افغانان په يوه نوې ژمنه له غموونكې ماضي نه عبرت واخلي 
 د وړتيا پر اساس د يوې مسلكي ،لاره غوره كړي رغاونېهېواد د بيا او د خپل

وروسته بايد د هېواد اداره د يوه ګوند  ادارې جوړېدل ډېر اړين وو. تر دې
د نوي افغانستان د جوړېدو لپاره دا  .اىاو ډلې شخصي ملكيت نه ګڼل كېد

د بنسټ لومړۍ ډبره ګڼل كېده. له بده بخته دغه تاداو هم كوږ كېښودل شو 
او هم ډېر خام او لړزېدونكى. لومړى په دې دليل چې كابل طالبانو پرېښود، 

ړه داسې فرمان يني په ببرهان الدين ربا  استادكابل ونيو او مخالفينو يې بيا 
صادر كړ چې د هغو له مخې ټولې پخوانۍ ادارې له پخوانيو مسوولينو او 
مامورينو سره له سره فعالې شوې. په دې ډول ټول هغه كسان چې د طالبانو 
لاس ته د كابل له لوېدو وروسته تښتېدلي وو، له هر لوري بېرته راغلل او 

 خپلې كرسۍ يې ونيوې. 
 له هغو مقامونو «د كابل فاتحين»وان نه درلود چې نوې كمزورې ادارې دا ت

چې بيا يې نيولي وو لرې كړي. په دې برخه كې د ناكامۍ دوهم دليل د 
 لټ سړى و ، دروند خوآرام ښاغلى ارسلا .ناتواني وه رییسد  كمېسيون

چې د دغه سختې او خطرناكې دندې د ترسره كولو تحرك او جرئت يې نه 
و هېوادونو د امريكا او انګلستان په مشۍ د افغان لوېدیز درلود. بالاخره 

ادارې د اصلاح لپاره ډېرې ناكامې نسخې وړاندې كړې چې خپلو ځانونو 
ته له لويو ډالري معاشونو او امتيازاتو پرته يې بله پايله نه درلوده. د كمېسيون 
زياترو بهرنيو سلاكارانو د ساعت په حساب حق الزحمه اخيسته، د كمېسيون 

 ړيو او مامورينو هم لوړ معاشونه درلودل. غ
په پايله كې په اداره او معاشونو كې څو ډوله سيستم رامنځته شو. دا په داسې 

او تلوسه هڅه كوله چې خپل حال كې وه چې بېلابېلو ډلو په ډېر حرص 
خلك په اداره او نظام كې وګوماري چې فرصت له لاسه ورنكړي. لنډه دا 

نيول په يوه بڼه جنګي غنيمت وګڼل شو چې له  چې د دولتي مقامونو
رې په هغوى پو او نه راغليو  لوېدیزاو له  وكسان ومتحدې جبهې سره اړوند

 تړليو افغانانو په دې كې اصلي ونډې ترلاسه كولې.
په بن كې د لنډ مهالې ادارې جوړښت هم د دې وضعې په رامنځته كېدو 

رمنځ وېشل شوى و چې د كې مرسته كوله. حكومت د ډلو او قومونو ت
په هغو كې متحدې جبهې او په جبهه كې نظار شورا تر لاسه  «زمري برخه»

كړه. په ياد مې دي چې حامد كرزي ته د واك له سپارل كېدو څو ورځې 
لاني برهان الدين رباني د پير سيد احمد ګي استاد ورځ وروسته، په يوه لمرينه

رباني د لنډمهالې ادارې له تركيب نه  د ليدو لپاره د ده كور ته راغى. ښاغلي
ى څومره دد شكايت په ترڅ كې كيسه وكړه چې د بن كنفرانس په بهير كې 

 د ډاكتر عبدالله او محمد يونس قانوني تر فشارونو لاندې و. نوموړي وويل:
هغه مهال چې په بن كې كنفرانس روان و او د حكومت پر تركيب بحثونه »

كېدل، يونس قانوني به پرلپسې زنګونه راته وهل او ټينګار يې كاوه چې په 
نوي حكومت كې له دې سره توافق وكړم چې د كورنيو چارو، دفاع او بهرنيو 

ر كاوه . ما انكاچارو وزارتونه ده، ډاكتر عبدالله او جنرال فهيم ته وركړاى شي
خو د قانوني ټينګار زياتېدو. له ځانه سره مې وويل چې دغه ځوانان ولې له 

ځانه خپه كړم، ښه دا ده چې د هغوى وړانديز ومنم، نړيواله ټولنه به يې و نه 
مني. دا چې بهرنيانو يو عمر د پراخ بنسټه حكومت نارې وهلې، ځكه خو 

كليدي وزارتونو له وركولو  يود درې ده چې د يوې درې كسانو ته دا ناشون
سره توافق وكړي. ما هغوى د دوى د خوښې وزارتونو لپاره وړاندې كړل، 

رته والو له نه او نو پلوېدیز خو په حيرانۍ مې وليدل چې ملګرو ملتونو او 
 «ومنل.

رباني دغه كيسه چې زما په مخ كې يې وكړه په ښكاره ښيي چې  استادد 
 و هېوادونو پهلوېدیز وي ملګرو ملتونو او نورو امريكا او د دوى په پير 

 شي. هافغانستان كې غوښتل دغسې اداره جوړ 
انتقالي ادارې بايد دوه كارونه تر سره كړي واى: يو د اساسي قانون تدوين 

 او بل د ولسمشۍ انتخابات. 
لمريز د  ۹۳۸۹)د  مه ۹۲د ډسمبر پر  ۹۱۱۳د اساسي قانون لويه جرګه د 

د اعليحضرت محمد ظاهر شاه او حامد كرزي په حضور ه( م۹۳ليندۍ پر 
كې د لويې جرګې په هغه خيمه كې چې د المان د حكومت لخوا مرسته 
شوې وه جوړه شوه. دغه مهال زه د فرانسې په سفارت كې هم په كار بوخت 

په كومو ورځو كې چې د لويې جرګې په كميټو كې ګروپي كار  ځکهوم. 
 پلوماتانو هغه ځانګړي ځاى ته ورتلم. ید بهرنيو دهم دوام درلود، زه به 

اساسي قانون له ډېرو بحثونو او ناندريو او يو ځل د جنرال عبدالرشيد دوستم 
ز د جنوري پر  ۹۱۱۲ورځو وروسته د  ۹۹بالاخره له لخوا له تحريم وروسته 

 مه تصويب شو. ۲
د اساسي قانون تصويب د ولسمشۍ او پارلماني انتخاباتو لپاره لار 
پرانيستله. په دې ډول افغانستان د لومړي ځل لپاره د داوود خان له كودتا او 
يا لږ تر لږه د غويي د اوومې له كودتا وروسته د ديموكراسۍ پر اصولو ولاړ 

و جګړو د افغانانيوه عادي هېواد د بدلېدو په لور ګام واخيست. خو اوږدو 
د ژوند په هر اړخ كې ډېرې بدې اغېزې پرېښې وې. هجرتونو او د افغانانو 
په سياسي چارو كې د بهرنيانو لاسونو ننوتلو ډېر لوى زيانونه اړولي وو، افغان 

غه يو شمېر يې په هم ماشومان په پرديو چاپېريالونو كې ځوانان شوي وو،
نيو او قومي مسايل چې د بېلا بېلو بهر كې زېږېدلي وو. مذهبي  چاپېريالونو

يو شمېر افغان سياستوال چې له هېڅ نه  .لوريو لخوا ورته لمن وهل كېده
رهبرۍ ته رسېدلي وو قومي سياست او شعارونه يې د خپلې سياسي 
سوداګرۍ متاع ګرځولې وه او له همدې لارې يې ځانونو ته پيروان او د پښې 

 ځاى موندلى و.
په عام  زاويې همدېان ځينو د پښتنو استازي بلل چې له ماته خوړلي طالب

په پلازمېنه كې شكمن وګڼل شول او له ستونزو سره مخ شول.  پښتانه ډول
ه راغلل كابل ت به چې د جنوبي ولاياتو زياتره اوسېدونكي دي دا مې په ياد

ځانته خوندي ځاى ګاڼه او هڅه به يې كوله چې يې  د پير صاحب كور به
 هلته و اوسېدلاى شي. 

د ښاغلي ګيلاني د كور كوڅه د حكومت د يو شمېر امنيتي مسوولينو لخوا 
 په نامه شهرت موندلى و.  «طالبانو كوڅې»د 

مه ترسره ۱ز د اكتوبر پر  ۹۱۱۲د ولسمشۍ انتخابات د لومړي ځل لپاره د 
ف چې په هند او پاكستان كې معمول وو، خلك شول. د هغه څه پر خلا 

آرام، درانه او بشپړ منظم په كتارونو كې ولاړ وو او خپل د خوښې نوماند ته 
 تنو ځانونه ولسمشۍ ته نومولي وو.  ۹۸يې رايه اچوله. په دې انتخاباتو كې 

پر بنسټ ډګر ته راوتلي وو. محمد يونس  نوو و مهم نوماندان د قومي تړا
ال عبدالرشيد دوستم او محمد محقق له پېژندل شويو نوماندانو قانوني، جنر 

حامد كرزي ته رايه وركړه او ه وو، خو خلكو قومي تړاو ته له پام پرته خڅ
 نوموړى يې بريالى كړ.

د ولسمشۍ لومړى ځل انتخابات افغانانو او د يوناما په چوكاټ كې بهرنيانو 
مه اعلان شوې ۳ال د نومبر پر په ګډه ترسره كړل. وروستۍ پايلې د همدې ك

نفرانس ك له او حامد كرزى د افغانستان لومړنى انتخابي ولسمش شو. د بن
وروسته ځينو فكر كاوه چې د افغانستان په سياسي صحنه كې به د اساسي 

لو اړخونو ېلابېو هېوادونو زياتې موسسې په بلوېدیز بدلونو شاهدان وي. د 
 رسنۍ او نورو اړخونو كې فعالې شوې.لكه سياست، مدني فعاليتونه، 

كيو او دوهمې يې د متحده ايالاتو د نچې لومړنۍ يې د جمهوريت غوښتو 
ړوندې وې، دوى هڅه كوله اIRI او NDIديموكراتانو د سياسي څانګې د 

 چې په افغانستان كې نوي سياسي ګوندونه وهڅوي. 
 جاويدله لنډمهالې ادارې جوړېدو وروسته يوه ورځ په پېښور كې 

ميم نړيوال دا تص»كوهستاني زموږ كور ته راغى. هغه په ډېر ډاډ را ته وويل: 
لري چې د جهادي مشانو پر ځاى ځوانې څېرې راولي او نوي ګوندونه 
 «وهڅوي او مرستې ورسره وكړي چې د اوسنيو ګوندونو ځاى ونيسي.

 ښاغلى كوهستاني د نوي سياسي حزب د جوړولو په حال كې و.
سياسي ګوند او نوې  یروسته بهير وښودله چې هېڅ كوم نو را و  د هېواد

 چې د زړو سياستوالو ځاى ونيسي. نه توانېدلڅېرې پر دې و 
ز كال په دوبي  ۹۱۱۳د  یانېد ولسمشۍ له انتخاباتو څو مياشتې وروسته 

كې د ولسي جرګې انتخابات ترسره شول. په دې انتخاباتو كې د افغانستان 
په هر ګوټ كې ډېرو كسانو ځانونه ولسي جرګې او ولايتي شوراګانو ته 
نومولي وو. زه چې په وردګو ولايت كې ولسي جرګې ته سياليو ته ولاړ وم 

 م چې د بريا رايې واخلم.نېدو نه توا

 رګ كې د كار پيلپه ا
د پارلماني انتخاباتو د پايلو له اعلان نه څه موده وروسته يوه ورځ د ولسمش 

 رییس»فرهنګي سلاكار زلمي هېوادمل را ته زنګ وواهه او وې ويل: 
صاحب په يوه نړيوال كنفرانس كې د ګډون لپاره بهر ته ځي. په پام كې ده 

دانش بختياري د وينا په  چې هلته مهمه وينا وكړي، غواړي چې تاسو او
چې  پر دې مو ژمنه شوه« ليكلو كې ونډه واخلئ او له دفتر سره مرسته وكړئ

 سره چې د ولسمش د پروګرامونو «كاوون كاكړ»سبا ته زه ارګ ته ورشم او له 
د تنظيم مسووليت يې پر غاړه و دغه موضوع تعقيب كړم. هماغسې مې 

رغلم، له ښاغلي بختياري سره مې وكړل او سهار ته د نوموړي دفتر ته و 
 همدلته وپېژندل. 

دغه مهال د دفتر د رياست د سلاكارانو او د بېلابېلو څانګو د مسوولينو 
مشهور و. د فرهنګي  «ۍه ودانړ ژې»په  چېدفترونه په هغه ودانۍ كې وو 

چارو د سلاكار زلمي هېوادمل، د حقوقي سلاكار عبدالسلام عظيمي او د 
نړيوالو چارو سلاكار رنګين دادفر سپنتا دفترونه هم په دې ودانۍ كې وو. 
دغه وداني وروسته ړنګه كړاى شوه او پر ځاى يې نوې ودانۍ د بېړنيو 

و واله جوړه شوه چې د وسلهوسايلو سر  حالاتو لپاره د لازمو امكاناتو او
مركز و. دغه وداني د ملي يووالي  ېكونو د اعلى سرقوماندان د قوماندځوا

 مركز په نامه ياده شوه.  «توحيد»حكومت پر مهال د 
د وينا د بشپړولو لپاره مو له ولسمش سره څو ځلي وليدل چې په هغو كې به 

اوون لودين، ك رییسښاغلو عبدالسلام عظيمي، هېوادمل، سپنتا، د دفتر 
 كاكړ او دانش بختياري هم وو. 

ولسمش را ته وويل چې يوه ناسته يوازې هم درسره لرم. وعده مو پر دې 
شوه چې د جمعې په ورځ د غرمې په يوولس نيمو بجو سره ووينو. ما هغه 

والتيا ېاو دا ل څه چې تر دې مهاله ترسره كړي وو ولسمش ته تشيح كړل
مې وښوده چې په حكومت كې كار وكړم چې د نوموړي لخوا په خوښۍ 

وګه د دفتر په ت «سياسي مسايلو د تحليلګر»ومنل شوه. څه موده وروسته زه د 
اويد ج رییسد رياست په اړونده برخه كې وګومارل شوم. ولسمش د دفتر 

ړې بشپ لودين ته هدايت وركړ چې زما د ګومارنې دفتري چارې زر تر زره
 كړي. 

 يپام كوه، هغه ډالر »نوموړي په ځانګړې توګه ښاغلي لودين ته وويل: 
هغه مهال يو شمېر  «معاش دې چې ځانته غوره كړى ده ته هم پيدا كړه.

د ارګ د كاركوونكيو  USAIDدولتي كاركوونكيو ته له هغو څخه د 
معاشونه د ملګرو ملتونو او نړيوال بانك لخوا د بېلا بېلو پروژو په چوكاټ 

 كې وركول كېدل. د ولسمش موخه همدغه معاشونه وو. 
ما جاويد لودين لومړى ځل د بن په كنفرانس كې وليد، هلته نور ځوانان هم 

ه ونو سره يې پچې له بېلا بېلو هېوادونو څخه راغلي وو له ملګرو ملت
قراردادي ډول د كنفرانس د دفتري چارو او د اسنادو د ژباړې په برخه كې 

دوهم ځل مې له نوموړي سره د حامد كرزي د انتخاباتي  .همكاري كوله
مبارزو د كمپاين په دفتر كې چې د پير صاحب په كور كې و وليدل. هغه 

 ډول مې د تحليلګر پهمهال نوموړى د انتقالي ادارې د مش وياند و. په دې 
 په دفتر كې كار پيل كړ.  رییستوګه د دفتر د 

سره له دې چې اوس ارګ د برېښنا، جنراتور او دفتري وسايلو لكه كمپيوټر 
او نورو خاوند شوى و خو تر اوسه يې زياته برخه ويجاړه وه. له همدې امله 

. ولسمش ويې يو شمېر دفترونه په لويو كانتينرونو كې ځاى پر ځاى شوي و 
به چې په كومو ورځو كې ځانګړى پروګرام نه درلود. ډوډۍ به يې د 

ه خوړه. سر  مېلمنو او بېلابېلوپه نامه په يوه ودانۍ كې له مامورينو  «ارشيف»

په سر كې يو لوى مېز ايښى و چې ولسمش، خاص مېلمانه، سلاكاران او 
ر مېزونه ه څو نو جګپوړي مامورين به يې شاوخوا ته كېناستل، تر هغه ښكت

نور مامورين به د هغو شاوخوا ته كېناستل او ډوډۍ  چېاېښودل شوي وو 
ته  «آرشيف»به يې نوش جان كوله. ولسمش ما ته څو ځله احوال راكړ چې 

ورشم او ډوډۍ له دوى سره يو ځاى وخورم. يو ځل هلته ورغلم، خو دوهم 
په هغه ليست كې  نوم دې»ځل چې ورتلم را ويې ګرځولم را ته وې ويل: 

ما هم ومنله او بيا  «نشته چې له ولسمش سره يو ځاى ډوډۍ خوري
ا احوال سكرتريت نه بي له ته نه تلم. له دوه درې ورځو وروسته يې «آرشيف»

ورغلم ولسمش را نه وپوښتل چې  «راځه» صاحب وايي : رییسراكړ چې 
مش وكړه، ولس دا څو ورځې ولې رانغلې، د لېست د ستونزې كيسه مې ورته

د  «هېڅ لېست نشته، نه غواړي چې ته دلته راشې.»ډېر خپه شو وې ويل: 
 يې ورټل او ما ته يې وويل هره ورځ به رییساو د تشيفاتو  رییسدفتر 

 غرمه دلته وې. 
له يوې مودې وروسته ښاغلي كاوون كاكړ د هغه ستونزې په سبب چې په 

اود د»يوه بهرني سفر كې پېښه شوې وه دنده پرېښوده او پر ځاى يې 
چې نوى له انګلستان نه راغلى و زموږ د دفتر آمر وټاكل شو.  «مراديان
ه و د كار د خمراديان چې د نړيوالو چارو د سلاكار له دوستانو څ یښاغل
ل په ورځو كې زما دفتر ته راغى او د خپل كار او پروګرام له څرنګوالي پي

كټ ټ یانې «... ټكټ مه اوپنه»يې خبر كړم. هغه پر دې ټينګار كاوه چې 
صاحب ته مې هم ويلي چې كه مې پروګرامونه  رییسمې پرانيستى دى او 

به  ههغسې چې زه يې غواړم، عملي نشي او كار زما په زړه پر مخ لاړ نشي ز 
 «بېرته انګلستان ته ستون شم

د مراديان له راتلو سره ما له دې پرته چې خپل دفتر مې له لاسه وركړم نور 

ې دفترونه پك «خليل رومان». نوموړي هغه اطاق چې زما او ونه ليدڅه بدلون 
وو د ځان لپاره خوښ كړ او هماغه يې د ځان لپاره لازم بللى و. ښاغلي 

 پرېښې وه. رومان دغه مهال دنده 
د كار په بهير كې به كله كله د ادارې له لوري له ستونزو سره مخ كېدم او هر 
ځل به ولسمش مداخله وكړه او هغه به يې حل كړې. دغه بهير به د دفتر پر 

حب صا رییس»لګېد. بالاخره يوه ورځ لودين ما ته وويل:  نه ښه رییس
يو، خو ته ډېر پرې ګران يې ورته  هربانه سړى دى، موږ ټول پرې ګرانم

 «ووايه چې بله دنده دركړي چې زموږ له ستونزو بېغمه شې.
دغه خبره له ولسمش سره هم كړې وه. ولسمش دغه مهال ما ته دا  نوموړي

 دنده سپارلې وه چې د بلوچستان او چين او پاكستان د اړيكو په باب
ښتنه يوه ورځ يې له ما نه پو  زما له خپل تحليل سره ورته چمتو كړم، معلومات

ما مطبوعاتي كار كړى »وكړه چې څه ډول دنده غواړې. ورته و مې ويل: 
خو له سياست سره په تړاو كې. كه د ولسمشۍ د مطبوعاتي سلاكار په توګه 

نوموړي قلم را واخيست او وې ويل چې  «كار وي ښايي اغېزمن ثابت شم.
واد په هې»لږ چوپتيا وروسته وويل:  خو بيا يې له «همدا اوس دا كار كوم.»

كې دننه او يا د باندې به يو اجرايي كار غوره وي، زه غواړم چې اجرايي 
 ۹۳۸۲خو ما پر سلاكارۍ ټينګار وكړ، هماغه و چې د  «صلاحيت ولرې.
كال په لومړيو كې( د حكم له صادرولو سره  ۹۱۱۶مه )د ۹۶كال د كب پر 

 ار په توګه وټاكل شوم. رسما  د ولسمش د مطبوعاتي سلاك
په نوې دنده كې بيا هم په ارګ كې پاتې شوم. چې كله ښاغلى سپنتا د بهرنيو 

وزير په توګه هغه وزارت ته لاړ ښاغلى مراديان هم هلته ورغى، د چارو 
 په توګه وټاكل شو.  رییسښاغلى عظيمي د سترې محكمې د 

له خوړلو او لمانځه وروسته لنډ استراحت كاوه.  ډۍولسمش به معمولا  د ډو 
يوه ورځ يې پر همدې مهال زه دفتر ته ور وغوښتم وې ويل چې غواړي ما 

يد س»د وزير په توګه معرفي كړي. دا هغه مهال و چې  اطلاعات او كلتورد 
مخ شو او د د نوي جوړ شوي پارلمان لخوا له ستونزو سره  «مخدوم رهين

لب صلاحيت شوى و. د پارلمان په اند نوموړى نه سكې  استيضاح په پايله
و توانېدلى چې د رسنيو غير اخلاقي بې جلبه خپرونو مخه ونيسي او ده 
پخپله د روژې په مياشت كې يوې تاجيكۍ سندرغاړې ته بلنه وركړه او په 

 كنسرت كې يې ګډون كړى و. 
لم ه ور وبلولسمش پخوا هم زه څو ځلې د ده په دفتر كې داسې غونډو ت

وزير او د ملي راډيو تلويزيون مسوولينو به پكې  اطلاعات او كلتورچې د 
 ه نه و. په دېخوشالتلويزيون له خپرونو  -ګډون درلود. نوموړى د راديو

غونډو كې به ښاغلي سپنتا هم ګډون كاوه، ځكه چې د راديو تلويزيون نوى 
ا ته د وزارت د د ده په معرفي ټاكل شوى و. كله چې ولسمش م رییس

كرسۍ وړانديز وكړ د سلاكار په توګه مې د دندې له شپږو مياشتو لږه موده 
تېره شوې وه. ورته و مې ويل چې دا به غوره وي چې كومه ښځه دې مقام 

چې  ټينګار وكړته ونوموې، خو هغه مې خبره بابيزه وغورځوله پر دې يې 
 ېم ته راستون شوم او كار تهپه دې باره كې چا ته څه مه وايه. زه خپل دفتر 

 دوام وركړ.
انتخاب او د تائيد د رايې لپاره د  رییساو د هغو د  یجوړ شو  ینو پارلمان 

كابينې ور معرفي كول داسې كارونه وو چې هغه مهال يې ولسمش حامد 
كرزى سخت بوخت كړى و. زما او ولسمش ترمنځ له ځانګړې ناستې څخه 
به شل ورځې تېرې شوې وې، د خپل كار په دفتر كې وم د غرمې د لسو يا 

واهه زنګ و  «اظر حسين رحيمين»يوولسو بجو شاوخوا د ولسمش سكرتر 

ه چې كله دفتر ت ،صاحب ته را ورسوه رییسړه ځان ياو وې ويل چې په ب
ور ننوتم، لومړى مرستيال احمد ضيا مسعود او دوهم مرستيال محمد كريم 

ډاكتر غلام فاروق وردګ او جاويد لودين  رییسخليلي، د چارو د ادارې 
 ول كې وو. ولسمش زه خپلمخه ښې په حا سره دودرېدل او له ولسمش 

دا دى هغه څوك چې ما يې په اړه »مرستيالانو ته ور معرفي كړم وې ويل: 
وروسته د ولسمش په هدايت بېرته  تړې مشيله س «درسره خبره كړې وه.

ه زنګ رات رییسخپل دفتر ته ستون شوم. لږ ځنډ وروسته د چارو د ادارې 
وواهه د هغو اسنادو لېست يې را نه وغوښت چې له پارلمان نه د رايو د 
اخيستلو لپاره ضروري وو. زه كور ته لاړم، تحصيلي او نور اسناد مې چمتو 

ښاغلي احمد  كړل. ډېره موده وروسته ښاغلي وردګ راته كيسه وكړه چې
و سره له نوماند كېدوزارت ته زما  اطلاعات او كلتورپه پيل كې  ضياء مسعود
كار دفتر ته له رسېدو سره يې نوموړي ته زنګ وهلى  خپل و د توافق كړى

چې د ده د معرفي كار وځنډوه، ځكه چې څه پوښتنې يې په باب ورسره 
ځنډ پرته وزارت پيدا شوې دي، خو د چارو ادارې د ولسمش په حكم له 

رۍ او ښځو چارو سره د ترانسپورت، اقتصاد، سوداګ ۍته زما له نوماند
وزارتونو نوماندان رسنيو ته ور معرفي كړي وو او نور په هغو كې بدلون نشو 
راوستل كېداى. وروسته را ته معلومه شوه چې يو شمېر كسانو چې يا يې د 

وده لدر  شهكار كاوه او يا يې هلته راشه در  لومړي مرستيال په دفتر كې
نوموړي ته ويلي وو چې ګواكې ما پخوا په پېښور كې په ليكنو كې د احمد 

 باب څه شيان ليكلي وو. شاه مسعود په 
د لوړو زده كړو په وزارت كې زما د لوړو زده كړو د اسنادو په ارزونه كې 

 هم ځنډ راغى. 

ايټونو ټي سېدې چې د هغه تعليمي ادارو انټرن ګومارل شوي پلاوي سره له
چې ما درس پكې ويلى و او هېڅ شك په هغو كې پاتې  وه ه مراجعه كړېت

د ديپلومونو له تائيد نه ډډه كوله. هغوى د فرانسې د سفارت  یا هم نه و، زما
 ستاداديپارتمنت د تصديق هم وغوښت، دغه كار هم وشو، د فرانسوي ژبې 

الاخره ړل. بيې له پوهنتون نه را وغوښت، نوموړي هم زما ټول اسناد تائيد ك
په مرسته مې په وزارت كې اسناد تائيد  «پيكان»وزارت د معينې مېرمن د 

 شول. 
پينځه تنه نوي معرفي شوي نوماند وزيران ولسي  ږڅو ورځې وروسته مو

جرګې ته تلو، آن پارلمان ته تر تګ مخكې طلوع تلويزيون زما پر خلاف 
له د كله به يې زه توندلارى اسلامپال، ك .منفي پروپاګند څپه را پورته كړه د

حزب اسلامي جګپوړى غړى، كله متعصب پښتون معرفي كولم او په دې 
لم او چې زه به يې نه پېژند لې د داسې كسانو منفي نظرونه خپرو تړاو به ي

. دغو منظمو تبليغاتو زه حيران كړم، خو و ځل به يې زما نوم اورېدلى یلومړ 
 څ اندېښنه مې نه درلوده. دا چې ټول دروغ وو هې

بالاخره زه له څلورو نورو نوماندانو سره پارلمان ته لاړم او ټولو د تائيد رايې 
واخيستې. په دې ډول مير محمد امين فرهنګ د سوداګرۍ وزير، ډاكتر 
جليل شمس د اقتصاد وزير، احسان الله جاويد د ترانسپورت وزير، ډاكتره 

 وم.او ځوانانو وزير ش کلتوروزيره او زه د حسن بانو غضنفر د ښځو د چارو 
هغه مهال اطلاعات او كلتور وزارت رسمي نوم د كلتور او ځوانانو وزارت 

 ليكل شوي وو.  «كلتور، ځوانانو او توريزم وزارت»و، په لوحه يې د 
په ګلخانې ماڼۍ كې د لوړې تر مراسمو وروسته له نويو وزيرانو سره د 

صاحب پام كوه چې ستا  وزیر»سمش ما ته وويل: خداى پامانۍ پر مهال ول
 «وزارت ډېر جنجالي دى.

په پام كې وه چې نوي وزيران به د ولسمشۍ له مرستيالانو څخه كوم يو 
معرفي كوي، زه لومړي مرستيال احمد ضيا مسعود معرفي كولم، په ټاكل 
شوي ساعت يې په صدارت ماڼۍ كې دفتر ته ورغلم او له هغه ځايه يو 

 ى وزارت ته لاړو. ځا
د معرفي مراسم د مطبوعاتو په نړيوال تالار كې ترسره شول، د وزارت د 
بېلابېلو څانګو زيات شمېر مامورين راغلي وو، تالار تياره او هوا يې بويناكه 
او نمجنه وه، د لومړي مرستيال له وينا وروسته ښاغلي رهين وينا وكړه. 

تونزې س ېرم خوشاله نشې، ډېر  خُ ښاغلى»كې وويل:  ه وينانوموړي په خپل
د آزادۍ مطبعې د مالي يې بيا  «دي، ته يوه دوپه وزارت ته راغلى يې.

هېدم. تر نه پو  ماناستونزو څو مثالونه راوړل. زه تر هغه مهاله د دوپه په دقيقه 
هغه وروسته چې زه يې پخپل دفتر كې د كار پر كرسۍ كښېنوم او مېلمانه 

پوښتنه وكړه، ځواب يې راكړ  مانارخصت شول له يو چا نه مې د دوپه د 
دا ښه خبر نه و او  «دوپه هغه پوروړى چې خپل پور نشي ادا كولاى»چې 

پر مسلكي چارو زه يې فكر كولو ته اړ كړم. وپوهېدم چې د دې وزارت 
سربېره چې په څلورو پراخو ساحو كې وې زه بايد مالي او اداري چارو ته 

 ماتو په لړ كېهم ځانګړې پاملرنه وكړم. هماغه و چې د خپلو لومړنيو اقدا
لوړه كړه او د توريزم نوى معين  ې تهكچنيت ید مع ي ادارهمې د مالي او ادار 

 هوګه ولسمش ته وړانديز وكړ. كه څتمې د توريزم او مالي او اداري معين په 
 هم دغه عنوان يو څه عجيب ښكارېدو خو زه مجبور وم چې دا كار وكړم. 

ا چې زم رییسيوه ورځ په مجلس كې امرالله صالح د ملي امنيت عمومي 
 د وزير په توګه به ستا بريا په لومړي ګام كې»تر څنګ ناست و را ته وويل: 

چې اصلا  خلك د هغو  تر اوسهدا وي چې وزارت دې په خبرونو كې راشي، 
 «نوم نه اوري، ځكه چې فعاليت نه لري.

زما په وړانديز د  أد يادونې ده چې د چارو ادارې او د وزيرانو شورا دارلانش
 كړ چې د كابينې له تصويب وزارت بدل «اطلاعات او كلتور»وزرات نوم پر 
 شو.  وروسته رسمي

 په اطلاعات او كلتور وزارت كې كار
ښار په بېلابېلو برخو كې د هغو د نورو څانګو په دفترونو كې د د وزارت او 

سربېره چې كله زه د ستونزو تل ته ور ننوتم  ۍپر ظاهري چټلي او بې نظم
ځوانو  ده، پر كار د پوهو وپوهېدم چې د ظرفيتونو او وړتياو كچه ډېره ټيټه

 او فعالو كدرونو نشتوالى، زما په لار كې تر ټولو ستر خنډ و. 
د ساري په توګه د پلان رياست داسې كس اداره كاوه چې پر انګليسي او يا 
بله كومه بهرنۍ با اعتباره ژبه يې خبرې نشواى كولاى په داسې حال كې 

كوونكيو ادارو او ماليې وزارت چې دغه رياست له بهرنيو هېوادونو، ملاتړ 
د ماليې وزارت له دې اړخه ډېر شكايت درلود  سره د اړيكو دنده درلوده.

موږ وزارت ته يې په سپك نظر كتل. تياتر، فلم جوړول، موسيقي، كتاب او ز 
 او نور بشپړ په ټپه ولاړ وو. چاپول

وپايي ار د ودانۍ پاكولو ډېرې ورځې واخيستې. د كار په لومړيو ورځو كې د 
. ويندرل زما دفتر ته راغى «نسس ويندرلفرا»هېوادونو له شپږو سفيرانو سره 

هغه مهال د اروپايي اتحاديې سفير و. هغوى د ملي راديو تلويزيون د 
ته لاړ  سفير غوښتل چې تشناب ډوو. د هالن برخليك لپاره زما دفتر ته راغلي

پيل كړى. تر  و كار نه رغاونېشي. ما تر دغه مهاله د وزارت د ودانۍ د بيا
ټولو غوره تشناب د وزير و چې د غولي كاشي يې مات شوي وو، په يوه 

لرګينه  ځړېده چې شا ته يې پر يوهې يې يوه خيرنه پلاستيكي پرده راكونج ك
كرسۍ د اوسپنې آبدان ايښى و. د تشناب هواكش فعال نه و، په داسې حال 

پوهېږي چې په هغه ورځ د يوه  كې چې كړكۍ يې هم نه درلوده. خداى
 افغان په توګه څومره وشرمېدم. 

وزارت ته نږدې په ملي آرشيف كې د تاريخي اسنادو په واسطه چې زموږ 
خول، يې خواړه پ منقلونه روښانول او پر هغو برقيملي شتمني ده، مامورينو 

 چې د هغو غوړيو شاوخوا غوړه او چټله كړې وه. 
يګ دد يون په ټولو څانګو كې په دفترونو كې د وزارت او راډيو تلويز
 پخولو كلتور دود شوى و.

باشي »چې په  «محمد طاهر»د وزارت په ودانۍ كې د وزير خانه سامان 
مشهور و، يو بوډا او شريف انسان و. د وزير اړوند لوښي يې په  «صاحب

په كونج كې په دوو پلاستيكي خيرنو  دهلېزيوه وړوكې احاطه كې د يوه 
وضعه  دا خو عمومي»تشتونو كې مينځل. له فرهنګي معين نه مې وپوښتل: 

نوموړي په ځواب كې را  «ده، تاسو او وزير صاحب ډوډۍ چېرته خوړله؟
. «خپله ډوډۍ له جميل هوټل نه راغوښتله بير صاحما او وز»ته وويل: 

مستون و. زياتره كسان به چې له جميل هوټل وزارت ته مخامخ پروت مېل
ولاياتو نه راتلل په دې مېلمستون كې به اوسېدل. وروسته خبر شوم چې 

 وزارت د دغه هوټل هم پوروړى دى. 
نابونو كې و او د تش پوړ د مطبوعاتو د نړيوال تالار هوا بنده وه چې په لومړي

منو و. هغو مېر له امله يې هوا ډېره بد بويه وه. د دې تالار تر څنګ وړكتون 
چې په وزرات كې دنده درلوده او وړوكي ماشومان يې درلودل له دې 

هم هوا بنده وه او د لوبو د  ون يې ګټه اخيستلاى شواى. خو د هغوړكتو 
 وسايلو هم هېڅ درك نه و. 

كله مې چې پرېكړه وكړه چې د مطبوعاتو نړيوال تالار ورغوم زيات وخت 
لار ه شا نه يې بوتل او هډوكي را وايستل، په تايې په پاكولو ولګېد، د پردو ل

 هنري غير چېكې د هېواد د تاريخي شخصيتونو تصويرونه لګېدلي وو 
رسامي شوي وو. د ساري په توګه يو لاس اوږد او بل يې لنډ. د يوه پزه كږه 
او د بل سترګه. ما دغه تصويرونه د هغو شخصيتونو سپكاوى وباله او د لرې 

 وركړ. كولو هدايت مې 
په نامه نومول شوې وه او  «ملي نګارستان»د ملي ګالري ودانۍ چې نوې د 

ه، د و  ل كېده، په ډېره بده وضعه كېر ېدغه نومول د وزارت لاسته راوړنه شم
او له كړكيو نه د ګردونو ننوتلو د هېواد د نومياليو انځورګرانو  یبامونو څڅوب

 هنري تابلوګانې چې يوازينۍ بېلګې وې له ګواښ سره مخ كړې وې. 
په وزارت كې مې د ګوتو په شمېر ورځې تېرې شوې وې، يو مازيګر مې له 
ولسمش سره د ليدو وعده درلوده. د ګلخانې په لوى صالون كې انتظار وم 

غلى رهين راغى. نوموړى په هند كې د افغانستان د سفير په توګه چې ښا
شي، له  لاړمريكا ته د خپلې كورنۍ ليدو ته ټاكل شوى و. غوښتل يې چې ا

حامد كرزي نه د اجازې او مخه ښې لپاره راغلى و. په داسې حال كې چې 
ده راته وويل چې د كار دواړه له ولسمش سره د ملاقات لپاره انتظار وو 

مې څه شى دي، ما د خپلو كارونو د لومړيتوبونو په اړه لنډ  نهلومړيتوبو 
معلومات وركړل. له هغو جملې نه مې د كتابونو د چاپ يادونه هم وكړه، 

دا ښه مفكوره نه ده، د كتاب چاپ د »هغه په ځواب كې را ته وويل: 
  «خصوصي سكتور كار دى، نه د وزارت.
سه پورې تر څلور ټوكونو لږ كتابونه وروسته خبر شوم چې وزارت تر او 

وزارت د دندو په باب بشپړ  اطلاعات او كلتورچاپ كړي وو، خو زما نظر د 
توپير درلود. په هغه موده كې چې د اطلاعاتو او فرهنګ وزارت دنده زما پر 

پرولو خ بكتا ه د وزارت په تېره د بيهقيعنوانه كتابون ۳۳اوږو وه ټولټال 
موسسې له لوري چاپ شول، افغانستان د كتاب د نړيوال ستندرد د كتاب 

ترلاسه كړه. په داسې حال كې چې تر دې مخكې افغان  (ISBNنومره يا )
خپروونكي اړ وو چې خپل كتابونه د يوه ګاونډي هېواد تر كود لاندې خپاره 

 له. زحمت وګاپه دې كې ډېر  «نجيب الله منلي»كړي. د وزارت نوي سلاكار 
عنوانه كتابونه او د مقالو ټولګې چاپ ته  ۹۲كله چې ما وزرات پرېښود 

چمتو وو، په دې موده كې مې هڅه وكړه چې په بېلابېلو مناسبتونو د كتابونو 
نندارتونونه پرانيزم، د ساري په توګه د نوروز په مناسبت، د كتاب د نړيوالې 

داسې نور. په دغسې يوه ورځې په مناسبت، د خپلواكۍ د ورځې او 
 ۳،۹نندارتون كې چې په كابل پوهنتون كې جوړ شوى و خپرندويانو د 

 ميليون افغانيو په ارزښت كتابونه وپلورل. 
لمريز كال مې د بيهقي رياست په چوكاټ كې د قرآن ټولنه جوړه  ۹۳۸۱پر 

و اعراب او خطي نسخې د خطاطۍ، ليكنې، تذهيب دكړه چې د قرآنكريم 
مې پارې تر  ۱د  یانېيم مخ پورې ۹۶۱په كې زما د كار تر پايه تر  كار يې

 پيله رسېدلى و. 
د بېلارې كوونكيو او غلطو تبليغاتو لړۍ چې دې وزارت ته زما له نوماندۍ 
پيل شوې وه، زما د كار له پيل وروسته هم روانه وه. طلوع ټلويزيون هره 

 ورځ زما پر خلاف د وزارت د كارونو په تړاو راپورونه خپرول. 
وا خد آيينې مركز چې له آزادو رسنيو سره مرستې كولې او د فرانسويانو ل

جوړ شوى لومړنى ځاى و چې د وزارت د دندې له پيلولو وروسته يې زه 
ايراني نسبه فرانسوى چې د نړۍ له مشهورو  «رضا دقتي»ليدو ته ورغلم. 

عكاسانو څخه يو دى د دې مركز مسووليت يې پر اوږه و. نوموړى چې د 
مباركۍ لپاره دفتر ته راغى، زما يو چوكاټ شوى تصوير يې چې همده 

 يستى و ډالۍ راوړ. د خپل مركز د ليدو بلنه يې راكړه. اخ

څو ورځې وروسته د آينې مركز ته ورغلم، د دوى له مسوولينو سره مې د 
يې وليدې.  څانګې مې يدوى د فعاليتونو مستند فلم وكوت او يو شمېر دفتر 

 د مركز ټولو كاركوونكيو زما تود هركلى وكړ. 
ال زما سكرتريت ته راغى او غوښتل يې يوه يا دوې ورځې وروسته يو خبري

چې د آينې په دفتر كې زما لخوا د ښځو عكاسانو د سپكاوي په تړاو زما 
نظر وركولو ډډه وكړه، ځكه دغه تور ما ته تر دې ډېر له له نظر واخلي. ما 

. خو په حيرانۍ مې وليدل موركړ  ېملنډو ډك ښكارېدو چې زه دې نظرپر 
تود غبرګون يې درلود، آن له هېواده بهر ته  چې دغه خبر خپور شو او ډېر

يې غږ ورسېد او د خبريالانو د دفاع د يو شمېر بنسټونو غبرګونونه يې هم را 
چې ګواكې ما د آينې مركز د ليدو پر مهال چې كله يو  و وپارول. تور داسې

شمېر ښځينه عكاسانو غوښتل زما تصوير واخلي ما په غوسه دوى ته وويل 
ه لري چې زما تصوير واخلي. ما په پيل كې په دوو دلايلو چې ښځې حق ن

 د دې تور پروا و نه كړه:
ګرځېدم  مانع اخیستلو يو دا چې زه به ولې د يوې ښځينه عكاسې د تصوير

يا وه او نه معقوله. دوهم په دې دليل چې ما په اروپا كې رښتاو دغه خبره نه 
كر ف پورې كړي سل ځله پخوا تر دې چې رسنۍ پر چا داسې تور ليدلي وو

ت قانوني تعقيب لري. خو په ډېره حيرانۍ همكوي، ځكه د دروغو تور او ت
له بل ډول وه او هغو كسانو او ادارو چې ما يې تصور هم نشو كولاى سأ دلته م

 پر دې باور وكړ او غبرګون به يې ښود. 
په همدې خاصه برخه او نورو برخو كې د نړيوالو اړوندو سازمانونو چلن زه 

هېوادونه په عام ډول د ديموكراسۍ اصول  لوېدیزپر دې وپوهولم چې 
يوازې د ځانونو لپاره غواړي، خو زموږ په څېر خلكو او هېوادونو ته نور 

 متفاوت معيارونه لري.

ه . ستونزه به هغه مهال زياتیي واما بايد په وزارت كې ډېر كارونه ترسره كړ 
شوه چې په ځينو اړخونو كې به له پخوا څخه د كږو اېښودل شويو بنسټونو 

 . و ه ستونزو ډك او آن كله كله ناشونيسره مخ كېدم. د هغو سمول ډېر ل
له هغو څخه يو د بې جلبه او خپلسريو رسنيو رامنځته كېدل وو چې د قانون 

ور دلې سانساړ كېبه عادت نه وې، چې دې كار ته له منلو او پلي كېدا سره 
مې يې د مسلكي مسووليت نه منلو مثالونو ته  مخکېبه يې باله. لكه چې 

 اشاره وكړه. 
له يوې بې قانونه او بې جلبه دورې وروسته د نړۍ د منل شويو مسلكي 

چوكاټ ته د رسنيو ور ننه ايستل چې په هغو كې د ژورناليزم هغه  واصول
په  لدلیهمدې  پرو.  مانااصول رعايت شي، پر رسنيو د فشار په  لومړني

افغانستان كې اكثريت بې وسلې شوى ولس چې غږ يې هم نه درلود د هغو 
 يا ټلويزيوني هلوريو تر پرلپسې يرغل لاندې و چې په يو ډول يې كوم

راديويي فريكونسي تر لاسه كوله او يا يې د چاپي رسنۍ جواز لاسته راوړ. 
 لادې ډلې چې له هر چا سره غوښتل نابرابره جګړه كوله او د يوه هېوادو 

شخصيت يې داغدار كاوه. په دې ډول فضا كې كه د كومې رسنۍ خاوند 
ه څخ کې رسنۍلاس له په خپل يو خاص سياسي لورى او موخه درلوده، 

  .ترلاسه كولو كې كار اخيستلاى شو هيې تر وروستي حده د هغو پ
زموږ ټولنه د ديني، ټولنيزو او اخلاقي ارزښتونو خلاف خپرونو نه تر پزې 
راغلې وه. دوى په خپل كورني حريم د رسنيو له تېري نه په عذاب وو. ما 

 : په دې برخه كې څو ځله د رسنيو خاوندانو ته دا وويل چې
فريكونسي د ولس حق او شتمني ده، تاسو دغه حق په خپل لاس كې »

ا يې زما خو بيا بي «اخيستى. بايد د ولس د ارزښتونو او ګټو درناوى وكړئ.
نه  څه؟ موږ د ملي ګټو تعريف یانېې ګټ ملي: »په تړاو وويل او وليكل چې

ره بې هنرۍ ډېپه  د تلويزيونو په اصطلاح طنزيه پروګرامونو په وار وار «لرو.
ي او شخصيت توهين كاوه. په داسې حال كې چې د د خلكو د سپكاو 

قرباني شويو كسانو له حقونو څخه دفاع سانسور ګڼل كېدو. دغه ډول بې 
و سازمانونو او افرادو دفاع د ټولنې د لوېدیز د له هغو څخه مسووليتي او 

ا كار لوده چې دمعنوي او دفاعي ارزښتونو له ماتېدو پرته بله پايله نه در 
شعوري ترسره كېدو. ځكه هر ملت چې خپلو ارزښتونو ته درناوى ولري، 

 . نه هېڅكله د چا غلام كېږي

 مسأله د ملي راډيو ټلويزيون د برخليک
له چې زما په مخ كې وه أ كله چې وزات ته راغلم يوه توده او جنجالي مس

ليك ټلويزيون برخ-چې بايد حل كړې مې واى هغه د افغانستان د ملي راډيو
و. دغه رسنۍ سره له دې چې په زړه پورې پروګرامونه يې نه لرل او په خپرونو 

نوښت ډېر لږ ليدل كېدو، خو د دولت د رسمي ژبې په توګه يې يې كې 
 زو رسنيو قانون وزارت ته زما له راتلوزيات ارزښت او اعتبار درلود. د ډله يي
ه استول له تصويب وروسته پارلمان تمخكې له يو لړ تعديلاتو سره د كابينې 

ټلويزيون خپلواك كېدل  -شوى و. په دې قانون كې مهم بحث ملي راډيو
 وو. 
غه هڅه دا وه چې د رییسټلويزيون د برحال  –والو او د ملي راډيو لوېدیز د 

ه كړاى شي، د ساري په توګ هتو او فرهنګ وزارت له بدنه بېلاداره د اطلاعا
د يوه خپلواك بورډ لخوا اداره شي. دغه بورډ هم د  «بي. بي. سي»لكه د 

ټلويزيون  -په مشۍ جوړ شوى و، چې د راډيو «محمد موسى معروفي»
 -د هېواد وضعې ته په پام ما د ملي راډيو .هغو پروا نه درلوده د رییسعمومي 

ټلويزيون غير دولتي كېدل په ګټه نه بلل. په دې تړاو مې له ولسمش سره 
خبرې وكړې هغه هم همدغسې فكر كاوه. موږ دواړه په دې نظر وو چې د 

افغانستان دولت كمزورى دى، بهرنيان دلته پوځي، سياسي او استخباراتي 

د  كنټرول پرته او دغه بهرنيان له لازمې څارنېحضور لري. بل لور ته هم
 بېلابېلو رسنيو په جوړولو او پياوړي كولو بوخت دي. 
نو په و هېوادو لوېدیز دې وضعيت ته په پام دا نشو كېداى چې د يو شمېر 

. خو رسنۍ و ايستل شي تصويري تقليد د دولت له لاسه يوازينۍ غږيزه او
ډېره  امريكا متحده ايالاتو په او وروسته و په تېره اروپايي هېوادونولوېدیز 

له تعقيبوله او له بېلابېلو لارو يې هڅه كوله چې ما پر دې مسأ والتيا دغه ېل
خپلواك او يا په اصطلاح عامه خدماتو  ټلويزيون-قانع كړي چې ملي راډيو

 ته وسپارل شي. 
د اروپايي اتحاديې استازى  کې په وزارت كې زما د كار په لومړيو ورځو

فرانسس ويندرل د دې اتحاديې له څو سفيرانو سره زما دفتر ته راغلل، د 
ټلويزيون د غيردولتي كېدو د ګټو په باب يې اوږدې خبرې  -ملي راډيو

هغه ژمنه وكړه چې زه د دوى له دې غوښتنې سره توافق وكړم، راسره وكړې. 
ړتيا ټلويزيون د پياو -او د ملي راډيو ت سره به مالي مرسته وكړير اوز  له نو

 ميليون يورو زياتې پيسې ځانګړې كړي.  ۶۱لپاره به تر 
د رسنيو قانون د ولسي جرګې په اړوند كمېسيون كې تر مطالعې او ارزونې 

و. د ياد قانون په  رییسلاندې و. حاجي محمد محقق د دې كمېسيون 
ټلويزيون د  -اډيوحقوقي اړخ كې ستونزې وې. په ځانګړې توګه د ر 

مېسيون فرهنګي او تعليمي ك -غيردولتي كېدو په تړاو. د ولسي جرګې ديني
له وزارت نه وغوښتل چې د قانون په تړاو خپل نظر ولسي جرګې ته واستوي 
او د هر اړخيزې ارزونې لپاره خپل استازي كمېسيون ته ور معرفي كړي. ما 

چې هغه مهال د  «يوسف حليمسيد »د وزارت له حقوقي مشاورينو هر يوه 
و او د دې كرښو د ليكلو پر مهال د سترې  رییسعدليې وزارت د تقنين 

او  ينصرالله ستانكز  استاد. یاو د هېواد قاضي القضات د رییسمحكمې 
استاد ګل رحمان قاضي سره تر پرلپسې مشورو وروسته د وزارت نظر د 

ډ مې هم پر قانون د ګ ولسي جرګې اړوند كمېسيون ته واستاوه او استازي
 كار لپاره ور معرفي كړل. 

د  محقق كور ته كارته سه ته ورغلم او استادپر دې سربېره دوه ځله پخپله د 
يانونه ټلويزيون د غير دولتي كېدو ز -قانون ټولې نيمګړتياوې او د ملي راډيو

 مې ورته په تفصيل وويل. 
 سره موافق و. خو وروستهما له دې ليدنو څخه داسې انګېرله چې نوموړى را

والو د غوښتنو له مخې عمل لوېدیز جرياناتو وښودله چې ښاغلي محقق د 
و هېوادونو سفيرانو په منظم او سيسټماټيك ډول پارلمان ته لوېدیز د  كاوه.

ټلويزيون د غير دولتي كېدو په اړه يې له  -تګ راتګ درلود او د ملي راډيو
و هم يستانو يو شمېر اتحاديو او بنسټونخپل نفوذ څخه كار اخيست. د ژورنال

وى له كې له هغأ والو له لوري ورسره مرستې كېدې، په دې مسلوېدیز چې د 
 سره مرسته كوله.

 ټلويزيون دننه ستونزې -د ملي راډيو
ون له ټلويزي -لكه چې پخوا مې يادونه وكړه ولسمش له پيله د ملي راډيو

خپرونو خوښ نه و. پخوا تر دې چې زه د مطبوعاتي چارو سلاكار شم هغه 
د ې کبيا بيا د اطلاعاتو او فرهنګ له وزير څخه وغوښتل چې په دې برخه 

 هوروستې. اصلاحاتو او سمون اقدام وكړي. ظاهرا  دې كار نتيجه نه وه وركړ 
له كې دوه ځانګړي مجلسونه جوړ شول چې زه هم پكې وم. أ بيا په دغه مس

په دې دواړو مجلسونو كې ولسمش بېله دې چې كومه مثبته پايله ترلاسه 
ته چې په مجلس كې حاضر  تنو ټلويزيون دوو درې -كړي، وزير او د راډيو

ته د »ې وويل: وو په غوسه او توندو الفاظو غونډې ختمې كړې. وزير ته ي
 «دې كار له ترسره كولو ناتوانه يې يوازې له مړيو سره دې سروكار دى.

 ۹۱۱۳د دې رسنۍ په خپرونو كې د اصلاحاتو او سمون لپاره پر ولسمش 
ټاكلى و. ما ښاغلى روشن  رییسد هغو عمومي  «نجيب الله روشن»كال كې 

او  یهېڅكله نه و ليدلى او نه مې پېژاند. نوموړى د ښاغلي سپنتا ملګر 
ايډيولوژيك انډيوال و چې له ده سره يې ګډه سياسي سابقه درلوده. كوم 

لي ټلويزيون په خپرونو كې را وست -بدلونونه چې ښاغلي روشن د ملي راډيو
. نوموړي يو شمېر ځوانان دې ادارې وو ظاهرا  د ولسمش د قناعت وړ نه وو

ته راوستلي وو او لوړ ډالري معاشونه يې هغو ته وركول، دا چې د ده مالي 
 سرچينې كومې وې معلومه نه وه. 

دغه شمېر چې ښايي اويا تنو ته رسېدل په اداره كې يوه لوړه او بشپړه بېله 
ا چې يوازې دطبقه رامنځته كړې وه. هغوى له پخوانيو كاركوونكيو سره نه 

له سپكاوي ډك چلن كاوه.  يې هېڅ اړيكې نه درلودې بلكې له هغوى سره
پخوانيو مامورينو ځانونه ګوښه شوي بلل او فكر يې كاوه چې حق يې تر 
پښو لاندې كېږي. هغوى په ډېرو سختو شرايطو كې هم دغه اداره نه وه 

اتلي دي سپرېښې او د آرشيف په شمول يې د ادارې ټول هست او بود خون
  .وو. اوس يې هم په ډېره لږه حكومتي تنخوا كار كاوه

پر دې ټولو سربېره په يوه مجلس كې چې د ولسمش په دفتر كې مو درلود 
نادر  ښاغلى»او په هغو كې ښاغلى رهين او د ملي راډيو ټلويزيون مرستيال 

هم وو ځكه چې ښاغلى روشن له هېواده د باندې و، ما وليدل چې  «احمدي
 كلكهولسمش د ښاغلي احمدي په ځواب كې د روشن او د هغه له ځوانانو 

تاسو خو نشئ كولاى، پرېږدئ چې ځوانان كار »ننګه وكړه او وې ويل: 
 نه د وزير شكايتونو ته هم رییسټلويزيون له  -ولسمش د راډيو «وكړي.

ليت اټلويزيون له وزارت نه عملا  خپلواك فع -غوږ نه نيو. په دې ډول راډيو
او هماغه غير دولتي تشكيل په لاس  رییسكاوه او ټول واك يې د عمومي 

 ورته جوړ كړى و.  رییسكې و چې عمومي 
زه په دغسې وضعيت كې د وزارت په دنده وګومارل شوم. ښاغلي روشن په 

كړي. ته دوام ور  ۍپيل كې هڅه كوله چې ما راضي وساتي او پخپله خپلسر 
د پيل په لومړيو اونيو كې كې د بهرنيو خبرونو  د ساري په توګه زما د كار

تې په مرسته په نوې بڼه پرانيستل شوه. د پرانيس «دويچ ويله»څانګه د المان د 
لويزيون ټ -په مراسمو كې د افغانستان او المان د بهرنيو چارو وزيرانو د راډيو

ه په مېلم وم خو د يوه نابلليبدرګه كاوه، زه هم هلته حاضر  رییسعمومي 
احب وزير ص»د پټۍ له پرېكولو وروسته ښاغلي روشن را ته وويل:  .څېر

تاسو ته مو په هغه سټوډيو كې يوه مركه چمتو كړې او موږ د جرمني د بهرنيو 
چارو له وزير سره يوې بلې سټوډيو ته ځو چې هلته يو ټلويزيوني بحث 

  «لرو.
ه الماني ژبه خپل پروګرام پ وزه د خپلې مركې لپاره لاړم او دوى درې واړ 

 مخې ته بوت. 
ښاغلى روشن پوهېدو چې د ولسمش له ماشومانو سره مينه ده، د جمعې يوه 
ورځ يې هغه ته بلنه وركړه او په سټوډيو كې يې د ماشومانو پروګرام ورته 
جوړ كړ. خو ولسمش چې څه هيلې درلودې په تېره د يوې ملي رسنۍ په 

ونو او سياستونو په دفاع او د هېواد د فرهنګي توګه يې چې د ملي ارزښت
لې ټلويزيون فعالېدل غوښتل هغه هي -شتمنۍ د غبرګون په اړه د ملي راډيو

 يې پوره نه شوې. 
په ملي ټلويزيون كې په ډېر دقت د يوې ذايقې او يوه ځانګړي فكر لپاره 
كار كېدو او يوه ځانګړي ګروپ پر هغو واكمني درلوده. دې ګروپ يو 

دغه  .او له ځان سره يې ملګري كړي وو مېر دولتي مامورين په تمه كړيش
ګروپ د رياستونو او مديريتونو د ترلاسه كولو لپاره، د سكتوري دندو په 
څېر د اداري پړاوونو له بشپړولو پرته خپل كار ته دوام وركاوه. ښاغلي روشن 

اوه ده فكر ك ټلويزيون په غير دولتي كېدو هم زړه تړلى و. -د ملي راډيو
 وزارت نه بېغمه شي.  کلتوراطلاعات او  لهچې له دې كار سره به 

په پايله كې يوه لويه جبهه جوړه شوې وه او د وزرات له تشكيلاتو نه يې د 
ټلويزيون د ايستلو لپاره ډېر توند كار كاوه. په دې جبهه كې بهرنيان  -راډيو

ې لي په دې مبارزه كې خپاو له دوى سره تړلي كورني كسان وو چې هر لور 
ې د اړتيا چ ل چې له حكومت نه غږ واخليتخپلې ګټې لټولې. بهرنيانو غوښ

پر مهال حكومت او ولسمش خپل غږ ولس ته و نه رسولاى شي. د بهرنيو 
و. د يو په غم كې و  «فنډ»لوريو لخوا جوړ شوي بنسټونه او اتحاديې د خپل 

شمېر رسنيو مسوولين او د پارلمان غړي چې زه يې ښه نه اېسېدم او فكر يې 
كاوه چې زه يو توندلارى مسلمان او متعصب پښتون يم، زما د كمزوري 
كولو په نيت او بالاخره زموږ د بهرنيو چارو وزارت په پراخ ملاتړ ښاغلي 

لو اسي ملګرو د حاكميت ټينګو روشن پر دغه ملي اداره د خپلو فكري او سي
په خاطر له بهرنيانو سره په ګډه يو بل ته لاسونه سره ور كړل، له اطلاعات او 

تو عامه خدما د زيون د خپلواك كولو اوټلوي -وزارت نه د ملي راډيو کلتور
 بدلولو شعارونه يې تاوده كړل او زما پر خلاف ډګر ته را ووتل.  پررسنۍ 
تقاعد شو، ما ته راډيو  رییسد ملي راډيو  «ساحلسيف »ز كال «۹۱۱۶»پر 

ډېر ارزښت درلود، ځكه چې د افغانستان په هر كلي او بانډه كې اورېدل 
كېده. كه موږ ښې خپرونې درلوداى د نا امنيو ځينې ستونزې هم چې نوې 

 را پيدا شوې وې حل كېداى شواى. 

مرستيال نادر په المان كې و، د هغه له سم روشن له معمول سره  یښاغل
احمدي سره مې چې د عمومي رياست سرپرست هم و د وړ شخص په باب 

چې له پخوانيو  «عبدالغني مدقق»مشوره وكړه، د ده په مشوره مې 
كاركوونكيو او د ټلويزيون له نطاقانو څخه و دې كار ته غوره كړ. ښاغلى 
 مدقق فعال ځوان و، تر دې وروسته چې د نوموړي د ټاكل كېدو چارې

سمش منظوري راغله د اصولو له مخې هغه ادارې ته پړې شوې او د ولبش
چې تر دې وروسته يې مسووليت ور په غاړه و بايد رسما  ور معرفي شوى 
واى. د وزارت اداري معين د نوموړي د معرفي كولو لپاره ورغلى و، خو 
 ښاغلي روشن چې اوس هېواد ته راستون شوى و، په ډېر سپك چلن د ملي

 نهپر دې سربېره يې په ګواښ له معرفي كولو انكار وكړ، رییسډيو د نوي را
ا شي زم رییسزه نه غواړم چې ښاغلى مدقق د ملي راډيو »لهجه ويلي وو: 

 «كانديد بل څوك دى.
په هر صورت ښاغلى مدقق رسما  معرفي شو او هغه سره له دې چې عمومي 

يې د كار په مخكې ستونزې جوړولې عملي كار يې هم پيل كړ، كه  رییس
 څه هم په كار كې يې ځنډ او ستونزې راغلې. 

عملا  زما په مخ كې  رییسټلويزيون  -دا لومړى ځل و چې د ملي راډيو
يك آن د ولسمش له لاسليې ودرېد او د اداري اصولو په تر پښو لاندې كولو 

 -لويه ستونزه دلته وه چې په ملي راډيومنلو څخه هم ډډه وكړه، خو 
ټلويزيون كې د داسې يوه ګروپ ځاى پر ځاى كولو چې هېڅ رسميت يې 
نه درلود او مسووليت ته يې غاړه نه اېښودله، بيا هم په خپرونو كې د ښاغلي 
روشن لخوا ډېر لږ ظاهري بدلون راغى او بس. د هرې ورځې په تېرېدو د 

نيو مامورينو او كاركوونكيو لا زيات ځانونه ټلويزيون پخوا -ملي راډيو

ګوښه شوي او بې واكه احساسول. په ځانګړې توګه دا چې د دوى دولتي 

 د ګروپ په پرتله ډېر لږ او په هېڅ شمار وو.  رییسمعاشونه د عمومي 
وښت غ سمونزه په ستونزمن حالت كې وم. له يوه پلوه ولسمش د خپرونو 

نكى وم. بل لور ته ښاغلي روشن ته ځواب ويو ه د مسوول په توګه ور او ز 
ټلويزيون كې د مطلق حاكميت كومه فضا جوړه كړې  -چې په ملي راډيو

نو په بهرنيو كړيو او سفارتو يې وه د بهرنيو چارو د وزير په فعاله همكارۍ 
كې زما د منفي تصوير خپرولو هڅه كوله. هغوى زه د بيان د آزادۍ او د 

له همدې لارې يې د  .د مخالف په نامه معرفي كولمنورو ښځو د حقونو او 
ټلويزيون د غيردولتي كېدو او د عامه خدماتو په رسنۍ د بدلېدو  -ملي راډيو

 لپاره ډېره استفاده كوله. 
 نه تر کوخت تېرېدو خو د خپرونو او خبري سرويس د غوره والي څر 

سترګو كېدو. په خبري برخه كې د ښه والي د راتلو لپاره بايد د هغو مديريت 
 كې اصلاحات «اطلاعاتو مديريت»ټلويزيون كې د  -په ملي راډيو یانې

ونيو چې د  تصميم راغلي واى او ښه فعال شوى واى. د همدې لپاره مې
اولم. زما ر  «جمال كوټوال»مدير پر ځاى يې د تلويزيون يو پخوانى خبريال 

دغه تصميم د تلويزيون د غير رسمي تشكيل پر مزاج ښه و نه لګېد، 
ماسپښين مهال يې احوال راكړ چې دغه ګروپ له ښاغلي روشن نه چې بيا 
هم په بهر كې و دا هدايت اخيستى دى چې د شپې د اتو بجو خبرونو د 

 خپرېدو اجازه دې نه وركوي. 
دې  د ركوونكيو اعتصاب كړى دى اوادارې كاوې ويل چې د اطلاعاتو د 

ادارې په مشۍ كې چې كوم بدلون راغلى، دوى ورسره مخالف دي. د ملي 
سره  نادر احمدي ومي مرستيال او سرپرست ښاغليټلويزيون له عم -راډيو

په »مې تماس ونيو او د وضعيت پوښتنه مې ترې وكړه. نوموړي را ته وويل: 

ازې هماغه يو ګروپ دى چې نور يې نوې ټاكنه څوك اعتراض نه لري، يو 
په هدايت راټول كړي او  رییسهم د اطلاعاتو په اطاق كې د عمومي 

اعتصاب ته يې هڅوي. حقيقت دا دى چې نور كاركوونكي له دې ګروپ 
 صاحب امر رییسنه ډېره كركه لري، خو ورته ويل كېږي چې دا د عمومي 

  «دى.
مخه ونيسي او پرېنږدي چې ملي ښاغلي نادري ته مې وويل چې د دې كار 

ټلويزيون د ګوتو په شمېر كسانو چې رسميت هم نه لري د عقدو او  -راډيو
ه مداخلې پرته ب ېځان غوښتنو ښكار شي، خو و مې ليدل چې زما له نېغ

دغه موضوع حل نشي او د دغه مطلقې ادارې پر وړاندې چې پرې تپل 
 و. شوې وه د ډېرو كسانو جرئت ترې اخيستل شوى 

ځكه خو مې تصميم ونيو چې پخپله راډيو ټلويزيون ته ورشم، د اطلاعاتو 
په مديريت كې ستونزه حل كړم. كله چې د اطلاعاتو لوى اطاق ته ور ننوتم 
زيات شمېر كاركوونكي او نطاقان ناست  او له كاره يې لاس اخيستى و. 

 تنو په شاوخوا كې و. ورته و مې ويل: ۲۱ښايي شمېر به يې د 
د دوى له منځه يوازې يو  «اعتراض لري او اعتراض يې پر څه دى؟ کڅو »

تر څو زموږ پخوانى »په نامه جګ شو او وې ويل:  «سهیل سنجر »ځوان د 
مدير بېرته رانشي، موږ كار نه كوو او نن شپه د ټلويزيون خبرونه هم نه 

ته  رپېژانده. نوموړي زموږ كو  هد پېښور له وخت سهیلما ښاغلى  «خپرېږي.
سره يې مينه وه. ما به د وطن  ليک لوست د په نږدې ماركيټ كې كار كاوه.
 ه ده ته وركوله. نوموړى يې له لوستونكيوتبه را و مجلې نوې ګڼه چې هر كله 

او مينه والو څخه و، كله به يې كوم شعر هم د خپرولو لپاره را كاوه چې له 
 لږ سمون وروسته به په مجله كې خپرېده. 

د نوموړي دلايل د قناعت وړ نه وو، په ځانګړې توګه دا چې نوموړى له 

د نه درلودو په دليل يې اصولا  په دغه هغو كسانو څخه و چې د رسميت 
اداره كې بايد دنده نه درلوداى، هغه هم په داسې يوه مهمه برخه كې. 

برې خټلويزيون يوه پخواني خبريال  -ييد د راډيوأ وروسته د ده د خبرو په ت
د ويلو لپاره څه لري؟ چا ځواب را  څوک وكړې. پوښتنه مې وكړه چې بل

نه كړ، ما په اداره كې د بدلون راوستلو دلايل ورته وويل او زياته مې كړه 
چې په اداره كې د بدلون راوستل د وزير له واكونو څخه دي چې څه ډول 

ميم پر تص لازمه ويني، عملي كېږي. بيا مې ورته وويل چې څوك د وزرات
اعتراض لري پر خپل ځاى دې ودرېږي. درې تنه ودرېدل، نور پخپلو 

تاسو چې اعتراض لرئ او شمېر مو هم درې »ځايونو ناست وو. و مې ويل: 
تنه دى، رسميت هم نه لرئ، مهرباني وكړئ له اطاقه ووځئ، نور دې خپلو 

 «كارونو ته دوام وركړي.
دغه درې تنه چې يوه نجلۍ او دوه ځوانان وو له اطاقه ووتل، نور له خپلو 

ن له نطاقانو نه ن »ځايونو راپورته شول او كار يې پيل كړ. ما ورته وويل: 
ورته و مې ويل چې  «مطمئنماري »ځواب يې راكړ:  «نوكري دي کڅو 

 ټول خپل كار ته د پخوا په څېر دوام وركړي. 
اتو بجو تر خبرونو خپرېدو پورې د اطلاعاتو په  په هغه شپه د شپې د

 مديريت كې پاتې شوم. چې خبرونه پاى ته ورسېدل كور ته ستون شوم. 
ښاغلي روشن د غير رسمي او غير قانوني ګروپ تر د له دې پېښې وروسته 

بشپړ ايستلو پورې پر ما ډېر فشارونه راغلل. ښاغلي روشن به هر وخت د 
 ړيكه نيوله او ګواښ به يې كاوه چې استعفا به وركړي.ولسمش له دفتر سره ا

زما له  صاحب رییس»ښاغلي سپنتا پر ولسمش فشار راوړ او ويل به يې: 

يوازيني ملګري نه دفاع نه كوې، يو متعصب او مستبد ګروپ يې د كار خنډ 
 «كېږي، كه نوموړى استعفا ته اړ شي، زه هم استعفا وركوم.

رسنيو كې توند تبليغات كېدل او داسې ويل كېدل چې په كورنيو او بهرنيو 
ال ټلويزيون زيات شمېر برح -ګواكي ما د خپلو ساتونكيو په زور د راډيو

كاركوونكي له دې ادارې څخه شړلي دي. په همدې لانجو كې د ملګرو 
دفتر  چې يو المانى و زما  ځانګړى استازى يا د يوناما مشمنشيملتونو د سر 

ه او نه دفاع كول رییسټلويزيون له عمومي  -ړي د ملي راډيوته راغى. نومو
هڅه يې كوله چې ما ته دا را وښيي چې د نوموړي او يا د هغه د همكارانو 
په برطرفولو به د ولسواكۍ او بيان آزادۍ پر خلاف لوى جرم وكړم. ورته و 

 ییسركه په المان كې تصميم ونيول شي چې د پلاني ټلويزيون »مې ويل: 
له دندې لرې شي، آيا زموږ سفير به چارواكيو ته ورشي او پر هغه به  دې

دا زموږ هېواد دى او موږ دلته د قوانينو »ورته و مې ويل:  «اعتراض وكړي؟
زموږ مجلس په ډېره بده فضا  «په رڼا كې له خپلو ګټو سره سم عمل كوو.

 كې پايته ورسېد او ما هغه آن د دفتر تر دروازې بدرګه نه كړ. 
ښاغلي روشن له څو رسنيو سره چې زما د كار له پيله زما پر خلاف په تبليغاتو 
بوختې وې، تر مركو وروسته چې د ده د بهرنيو ملاتړ كوونكيو فريادونه هم 
اوچت شول ده له دندې استعفا وكړه او له خپل مرستيال ښاغلي احمدي 

 ورته حاضرڅخه يې هيله وكړه چې د مخه ښې پر مهال يو شمېر مامورين 
 كړي او له هغه شېبو څخه فلم هم واخلي. 

 Policy Action Group (PAG)د پاليسي او عمل ګروپ يا 
څخه د ناامنيو نښې د منظمو او سازماني شويو پېښو په بڼه را  ۹۱۱۳له 

څرګندې شوې. د هېواد جنوبي ولايتونه د داسې پېښو شاهد شول چې تر 
تر دې وړاندې هم په افغانستان كې شا يې منظم پروګرامونه ښكارېدل. 

(c) ketabton.com: The Digital Library



ېـوپان کـښت کاله په تـڅلوې | 105  
 

كال له  ۹۱۱۳داسې پېښې كېدې خو هغه نامنظمې او تيت او پرك وې. زه پر 
يوه جګپوړي پلاوي سره د ترجمان په توګه ارګ ته تللى وم. په هغه مجلس 
 كې حامد كرزي فرانسوي وزير ته وويل چې دوى راپور لري چې پاكستان

وال كولو لاس پورې كړې چې غواړي په د هغه طالبانو په تنظيم او وسله
افغانستان كې نا امني راولي. نوموړي له فرانسويانو وغوښتل چې د اروپايي 

 له دې كار څخه د پاكستان د ايسارولو په اړه مرسته وكړي. اتحاديې په كچه 
د وخت په تېرېدو سره دغه فعاليتونه لا منظم كېدل. د ارزګان او زابل 

ملې څخه وو چې دغه ډول فعاليتونه پكې پيل شول. ولايتونه له هغو ج
 وروسته بيا د هلمند او كندهار نوبت راغى. 

ناامنيو او د ترهګرۍ پېښو حكومت او ولسمش په اندېښنه كې واچول. زه 
پخپله د اطلاعات او كلتور د وزير په توګه په اونۍ كې يو ځل له خپلې 

ه لم او ماښام به له هغه ځايكورنۍ سره په وردګو ولايت كې خپل كلي ته ت
كابل ته را خوځېدم. زياتره وختونه به مو د ماښام لمونځ د سالارو په بازار 
كې ادا كاوه چې وروسته دغه ځاى د ولايت تر ټولو په خطرناك ځاى بدل 
شو. له يوې مودې وروسته مې خپلوانو په تياره كې له سفره منع كړم او څو 

وكړه چې د احتمالي خطرونو له امله بايد كلي ته اونۍ وروسته يې را نه هيله 
 له تلو ډډه وكړم. 

ته پام و.  وپه ځينو برخو كې د نا امنيو پېښولسمش تر دې ډېر پخوا د هېواد 
تحليلګر او وروسته د مطبوعاتي سلاكار په  د هغه مهال چې ما په ارګ كې

د چې د هېوا توګه دنده درلوده، ولسمش د چارو ادارې ته دنده سپارلې وه
د بېلابېلو ولايتونو سپين ږيري او د خلكو استازي را دعوت كړي. نوموړي 
له ما وغوښتل چې په دې ټولو ناستو كې ورسره حاضر وم. ولسمش په هر 

څلورو ولايتونو له قومي مشانو سره د چار چنارونو تر سيوري  -ځل د درې

نۍ د مخ په زياتېدو لاندې ليدل، د هغوى خبرې به يې اورېدلې، د نا ام
دلايل يې ترې پوښتل او له هغو سره د مقابلې او حل لارې به يې ترې 

 له نړيوالې ټولنې او د هغوىأ غوښتلې. له دې سره يې هممهاله پر همدغه مس
 له قوماندانانو سره په سياسي او پوځي كچه په منظم ډول بحثونه كول. 

د دوى د متحدينو، ملګرو په دې لړ كې په يوه غونډه كې چې د امريكا، 
تن و ملتونو او ايساف له سياسي او پوځي استازيو سره په ارګ كې ماسخ

مهال جوړه شوه ولسمش په دې تړاو خپله اندېښنه وښوده او د دې چارې 
لپاره يې د يوه منظم ميكانيزم غوښتنه وكړه. ما لومړى ځل په دغه مجلس 

دوهمه غونډه وه. له افغان له كې دا مسأ كې ګډون كړى و چې ښايي په دې 
لوري زياتو وزيرانو په دې كې ګډون كړى و. د غونډې پايله دا وه چې په 

اقتصادي برخه  هپ او رغاونېد بيا سببونهځينو ولايتونو كې د نا امنيو د ډېرېدو 
د كار پڅوالى، د بېلا بېلو دولتي ادارو ترمنځ نه همغږي په تېره په امنيتي کې 

ستونزه او خلكو ته د حكومت له لوري په مثبت پيغام سكتور كې دغه 
رسولو كې ناتواني ده. د دې ستونزو د لرې كولو او د ولس او حكومت 

 »د  ميكانيزم کولو لپاره پرېكړه وشوه چې يو شريترمنځ د واټن د راكم
په نامه جوړ شي، په دې ميكانيزم كې هم بهرنيانو  «پاليسي او عمل ګروپ

په ګډه كار كاوه. د عمل او پاليسي ګروپ )پاليسي اكشن او هم افغانانو 
و درېيمه ا رغاونېامنيتي ستنه، دوهمه د بيا هګروپ( درې ستنې درلودې: يو 

 يې د تبليغاتو او اړيكو. 
پخپله ولسمش و چې په مياشت  رییسپاليسي او عمل ګروپ عمومي د 

 كې يو ځل او يا له اړتيا سره سم د ده تر مشۍ لاندې غونډه جوړېده. 

پرېكړه وشوه چې د ملي امنيت شورا په دفتر كې دغه ګروپ خپلې اونيزې 
غونډې منظمې جوړې كړي چې مشي به يې د امنيتي ستنې د ملي امنيت 

 د سلاكار پر غاړه وي. 
يكو او د اړ «محمد حنيف اتمر»نې مشي د پوهنې وزير د ست رغاونېد بيا

ه وه. پر غاړ  «رمد اطلاعاتو او كلتور وزير عبدالكريم خُ »د ستنې مشي زما 
 ډاكتر»په دې ډول موږ هره اونۍ د امنيت شورا په دفتر كې په ارګ كې د 

 هپه رياست د امريكا متحده ايالاتو، برېتانيا، استراليا، هالنډ ل «زلمي رسول
سفيرانو او د اروپايي اتحاديې له سفير چې هغه مهال فرانسس ويندرل و، د 

، د ايساف او امريكايي او بريتانوي ځواكونو له قوماندانانو رییسيوناما له 
سره د يوه مېز په شاوخوا راټولېدو. د ترسره شويو كارونو راپورونه مو وړاندې 

 ندې اخيستې. كول او د نويو چارو د ترسره كولو لپاره مو د
د دې غونډو له دايمي  رییسد دفاع او كورنيو چارو وزيران او د ملي امنيت 

وزير په منظم ډول په دې غونډو  رغاونېغړيو څخه وو. د كليو د پراختيا او 
 كې برخه اخيسته او نور وزيران د اړتيا له مخې غونډې ته رابلل كېدل. 

نو خپلو وزارتونو د ورځنيو كارو  انو درییسد اونۍ په اوږدو كې د هرې ستنې 
 تر څنګ د خپل ګروپ دندې هم مخ ته وړې. 

واكې د كليو پراختيا او رغاونې په وزارت كې ګښاغلى اتمر په دې دليل چې 
د  غاونېر ښه ځلېدلى و او بريالى وزير پېژندل كېدو د پاليسي او عمل د بيا

 توګه راغى.  د مشتابه پهستنې 
بهرنيانو د ګروپ په غونډو كې زيات يادښتونه اخيستل، كتابچې به يې ډكې 
كړې، خبرې به يې هم ډېرې كولې، خو تر پايه مې د دوى لخوا داسې د 

 حساب وړ كار چې ترسره كړى يې وي و نه ليد. 
 د ولسمش تر مشۍ لاندې عمومي غونډې ډېرې لږ كېدلې. 

تنې لودې. د تبليغاتو او اړيكو د سهرې ستنې پخپل نوبت اونيزې غونډې در 
وزارت كې تر سره كېدې د امريكا او  کلتورغونډې چې په اطلاعاتو او 

بريتانيا د سفارتونو استازيو، د يوناما، امريكايي پوځ، د ايساف د تبليغاتو د 
ادارې څانګې استازيو پكې ګډون كاوه. د امريكا د نړيوال انكشاف 

(USAID استازي، له افغاني )اړخه د حج او اوقافو وزارت، ملي راډيو- 
ټلويزيون، د اړتيا پر مهال د وزارت د نورو څانګو استازيو او د ملي امنيت 
شورا د دفتر استازي ګډون كاوه. زموږ دنده دا وه چې د دولت مثبت 
پيغامونه خلكو ته ورسوو. له هغوى سره اړيكې ټينګې كړو او د بيارغاونې 

ې ى چموږ بايد خلكو ته حقايق رسولي واكړو. چارې خلكو ته منعكسې 
د مخالفينو د تبليغاتو تر اغېز لاندې نه واى راغلي او پر دې باوري شوي 
واى چې حكومت د ولس د خير او سوكالۍ لپاره مهم كارونه تر سره كړي 

 او نور مهم كارونه به ترسره كړي. 
مركزي او محلي په دغسې يوه غونډه كې ما وړانديز وكړ چې هر وزارت او 

اداره بايد ويندوى ولري، ځكه چې اطلاعات او كلتور وزارت او د ولسمش 
ويندوى نشي كولاى د بېلابېلو وزارتونو د تخنيكي مسايلو په باب په ښه 
ډول توضيحات وركړي. له دغه وړانديز نه بهرنيانو ډېر تود هركلى وكړ. 

دوى د مرستيال بازار په حكومت كې د ويندوى او د وين ږهماغه و چې زمو
ډېر تود شو. د دې ويندويانو يو شمېر يې په هغه مركز كې چې وروسته موږ 
جوړ كړ وروزل شول. بهرنيانو له دې سره ډېره مينه وښوده چې د دوى له 

ال كړي وسايلو سنب ونظره د ځينو مهمو وزارتونو د ويندويانو دفترونه په ښ
لري. دغه لړۍ بالاخره تر دې پورې او له ويندويانو سره يې نږدې اړيكي و 

ورسېده چې د ځينو وزارتونو د ويندويانو په ټاكلو كې بهرنيانو نېغ نظرونه 

اړ كاوه چې د دوى د نظر وړ سړى  ته وركول او وزير به يې په يوه بڼه دې
 خپل ويندوى وټاكي. 

او ړه و بڼه غوره كد بهرنيانو نظر او چلن به كله كله په دې برخه كې د ملنډ
م چې مخالفت ورسره وكړم. په دې لړ كې د امريكا د نړيوال ړ زه به يې اړ ك

نظر ډېر  «مېرمن رابين جانسن»( استازې USAIDانكشاف ادارې )
حيرانوونكى و. د نوموړې د هوايي او غير عملي وړانديزونو او آمرانه 

 مداخلو په سبب زه مجبور شوم چې توند مخالفت ورسره وكړم. 
منې له وړانديزونو يو دا و چې له جګړې نه د مخالفو جنګياليو د يادې مېر 

د راګرځولو او په جنوبي ولايتونو كې د خلكو د ملاتړ د ترلاسه كولو لپاره 
لاره دا ده چې روان تختونه چې په ښه ډول ښكلي شوي وي او پر سر يې 
د موسيقي او سندرو ډلې وي، خلكو ته سندرې ووايي او دې ولاياتو ته 

ستول شي. تر څو د خلكو عام ملاتړ را خپل كړي او هغوى له جګړې او وا
جګړه مارو نه لرې كړي. د دې مېرمنې دې ته ورته نورو وړانديزونو او 

دې  ،اړ کړم چې پر خلاف يې ودرېږمدريځونو چې ورځ تر بلې زياتېدل، 
چې زما د پروګرامونو د عملي كېدو مخنيوى  هم له هرې وسيلې كار اخيست

ړي. د نوموړې مخالفت پر دې مهم و چې د پيسو زياته برخه د دې په وك
لاس كې وه او زموږ د پروګرامونو د عملي كېدلو لپاره پيسو ته اړتيا وه. يوه 
ورځ د امريكا د پوځ يوه منصبدار چې زما نا آرامي وليده د غونډې په پاى 

ه مه ر، اندېښنښاغلى وزي»كې يې د اطاق په كونج كې په آرامه را ته وويل: 
كوه، ته حق په جانب يې هغه )مېرمن رابن جانسن( يو وړوكى سپى دى 
چې په پښو كې دې ترپكې وهي او خوله اچوي. خو موږ چاره كوو او پيسې 

  «لاسته راوړو.

 جوړېدل (NCCC)ۍ ملي مركزد اړيكو د همغږ
پاره د لكال مو تصميم ونيو چې د اړيكو او تبليغاتو د ښې همغږۍ  ۹۱۱۶پر 
(National Communication Coordination Center )(NCCC په )

 نامه يو مركز جوړ كړو. 
پرېكړه وشوه چې د جنوب په څلورو نا امنه ولايتونو كې هم دفترونه پرانيزو 
چې فرهنګي او تبليغاتي كار وكړي او هغه كمزورى چې د هغو ولايتونو د 

دوى يې لرې كړي. ما د هر ولايت اطلاعات او كلتور په رياستونو كې دي 
يت الپاره د دفتر مسوول وټاكه او د اطلاعات او كلتور رياستونو ته مې هد

يا دوه اطاقونه د دغه نويو دفترونو په واك  وكړ چې په خپلو ودانيو كې يو
كې وركړي. د هر دفتر لپاره مې موټر، كمپيوټر، كامرې او نور لازم وسايل 

ې د چاپ بودجه ځانګړې كړه. په ونمو د يوې خپر  چمتو كړل او هر يوه ته
دې ډول په كندهار، ارزګان، زابل او هلمند ولايتونو كې موږ د نويو دفترونو 
خاوندان شوو چې لږ په خلاص لاس يې فعاليت كولاى شواى. هڅه مې 
وكړه چې په رسنيو او فرهنګي چارو كې فعال او بوخت كسان په دې دفترونو 

 كې وګومارم. 
چې د ملي يووالي په حكومت كې  سوس چې له دې ځوانانو څخه ځينواف
مو مقامونو ته هم ورسېدل د پروژې له پايته رسېدو وروسته هغه وسايل مه

چې ورسپارل شوي وو بايد اطلاعات او كلتور رياستونو ته يې سپارلي واى 
چې ما چارو كې هم  ود هغو له سپارلو يې ډډه وكړه او په ورسپارل شوي

 مه تمه ترې درلوده هغسې فعال نه وو. كو 
( زموږ د ستنې د كاري فعاليتونو د ولايتي دفترونو او نورو NCCCد )

فعاليتونو لپاره پيسو ته اړتيا وه، ډېره هڅه مې وكړه چې بهرنيان قانع كړم چې 
 چارو لپاره هم پيسې ځانګړې كړي.  (PAGزموږ د )

سه ګروپ له دوو سرچينو پيسې ترلا  رغاونېد پاليسي او عمل د جګړې او بيا
كولې چې سلګونو ميليونو ډالرو ته رسېدل: يوه د افغان دولت بودجه او 
دوهم د بهرنيانو مرستې. ښاغلي اتمر د پيسو په ترلاسه كولو كې فوق العاده 
مهارت درلود او د بيارغاونې پروژو لپاره يې ډېرې پيسې لاسته راوړې. ما 

ې مې نه غوښتې خو چندان بريالى نه وم. په ياد سره له دې چې ډېرې پيس
مې دي په يوه غونډه كې چې د ولسمش په مشتابه د ګلخانې په ماڼۍ كې 
جوړه وه ما هڅه كوله چې مرستندويانو او زموږ د ماليې وزارت ته قناعت 
وركړم چې زموږ د ستنې د چارو لپاره پينځه لكه ډالره مرسته وكړي، د ملي 

امرالله صالح مې تر څنګ ناست و د يوې ټوكې له  ییسرامنيت عمومي 
ې غونډد په دې غوښتنه دې »ويلو وروسته يې را ته په غوږ كې وويل : 

حواس مه خرابوه، موږ ډېرې پيسې غواړو، دغه پينځه لكه ډالر زه له خپلې 
بالاخره د ښاغلي اتمر په مرسته پر دې بريالى شوم چې د  «بودجې دركوم.
پاره پينځه سوه زره ډالري مرسته لاسته راوړم. دغه مركز خپلې پروژې ل

د  وپه نامه ونومول شو ا «حكومت د رسنيو او اطلاعاتو د مركز»وروسته د 
 د ويندوى همايون حميدزاده په ګډ اقدام كې د شمبهرنيانو او د ولس

اطلاعاتو او كلتور وزارت له چوكاټه و ايستل شو او د ولسمش د ويندوى له 
دفتر سره وتړل شو. امريكايانو او بريتانويانو له دې مركز سره ډېره علاقه 
درلوده، هغوى دې دفتر ته زيات امكانات او پيسې وركړل او دايمي 

ل پيغامونه تنظيمو  «حكومت»رته وټاكل. له دې لارې يې د سلاكاران يې و 
و. هغه خبرونه چې دوى له ولاياتو څخه ترلاسه  «ولس»چې مخاطب يې 

ر څارنه وى تدكول په خپله خوښه يې خپرول. هغوى يو خبري بولټن چې د 
 اېښود.  زبرابرېده هر سهار د ولسمش پر مېلاندې به 

ا په توګه وټاكل شوم دغه مركز بيا زم ییسركله چې زه د ولسمش د دفتر د 
ښاغلى رهين چې د اطلاعاتو او تر اداره لاندې راغى. البته په دې دوره كې 

 ر ولسمش ته ورغی او له هغه يېد بهرنيانو په اشاره په وار وا و كلتور وزير
وغوښتل چې د حکومت د رسنيو مرکز بېرته له وزارت سره وتړل شي، خو 

 هر ځل رد شو. د ولسمش لخوا 
 ۹۱۱۶زموږ ستنې نور مهم کارونه هم سر ته ورسول، د ساري په توګه پر 

د کندهار په ښار کې د ځوانانو يوه ستره غونډه جوړه کړه. په دې مو کال 
غونډه کې د ځينو وزارتونو او نړيوالو ادارو استازيو هم ګډون کړی و. د 

ه نوښت پغونډې اصلي تنظيم د اطلاعاتو او کلتور وزارت د ځوانانو معينيت 
ومونه نو. د کنفرانس په پای کې يو شمېر ځوانانو د ملي اردو په ليکو کې 

وليکل او يو شمېر نورو ژمنه وکړه چې د هېواد له امنيتي ارګانونو سره به يو 
ځای شي. موږ دوې سترې مشاعرې هم جوړې کړې. په لومړۍ مشاعره کې 

تنو شاعرانو برخه درلوده، چې د سولې په  ۹۳۱د ډېورنډ له دواړو لوريو نه 
ويل  دې مشاعره کې داړه يې له جګړې نه د کرکې په باب شعرونه وويل. په 

شويو شعرونو ټولګه مو وروسته خپره کړه چې يوه لويه ادبي ډالۍ ترې 
لار پ« ملالې يوسفزۍ»پېغلې  وړه شوه. د نوبل ګټونکې د سواتۍج

په دې مشاعره کې ګډون درلود ملاله یوسفزۍ هغه مهال ضياالدين يوسفزي 
 رسېدلې. ه ماشومه وه او شهرت ته نه و 

ر ولاياتو ته د سف امنونو د قومي مخورو او مشانو لپاره مو د نا امنو ولايت
پروګرام جوړ کړ چې متأسفانه دغه پروګرام عملي نه شو. د ويندويانو او د 
ډېرو وزارتونو د اطلاعاتو د څانګې مامورينو ته مو د مسلکي روزنې زمينه 

 برابره کړه. 

نو ودې له بهرنياهر څومره مو چې کارونه پر مخ تلل او ښې پايلې يې درل
سره زما د نظر اختلاف هم زياتېدو. هغوی هڅه کوله چې داسې نسخې پر 

غوښتل د  څخهموږ تحميل کړي چې د پلي کېدو وړ نه وي. دوی له موږ 
خپلې خوښې پيغامونه زموږ له لارې ولس ته وړاندې کړي. په همدې خاطر 

د  تر کېيې هڅه کوله چې برلاسي شي. يوه ورځ د امنيت شورا په دف
(NCCCپه غونډه کې د امريک ) ه وکړه پر ما سخته نيوک« ويليام ووډ»ا سفير

چې ولې مې په ملي راډيو ټلويزيون او دولتي ورځپاڼو کې د ولسمش خبرې 
امريکا د يوې بمبارۍ له امله د ملکي مرګ ژوبلې په غندنه کې يې  د چې

 په يوه خبري ناسته کې کړې وې داسې بشپړې او تفصيلي خپرې کړې. 
کې پر خبري پوښښ سربېره پر دې مسأله  راديوموږ په ټلويزيون او ملي 

ر ملکي ډې»ګردي مېزونه او بحثونه جوړ کړي وو. ما يې په ځواب کې وويل: 
يا دا نه وايو، ب و قرباني شوي دي، څنګه کېدای شي چې پر هغو څه کسان

خو سفير په لوړ او له غوسې په «. چې زما آمر زما ولسمش دی نه بل څوک
 زه«. ئتاسې پر دې کار اصلا  خپل دښمن ته خدمت کو »ډک غږ وويل: 

نا آرامه شوم له غونډې ووتم. د ولسمش دفتر ته  څخهچې د سفير له چلن 
م له سفير سره د خبرو کيسه مې ورته وکړه، کله چې په وزارت کې خپل لاړ 

را ته  راغی، يو چا له هغه لوري تیلفوندفتر ته ورسېدم د امريکا له سفارته 
ې سفير ووډ و، بښنه ي« ښاغلی سفير غواړي درسره خبرې وکړي»وويل: 

هيله ده خپه شوی نه وې زه احساساتي شوم، بښنه »وغوښته وې ويل: 
ما په ادب ورته وويل چې د کار په بهير کې داسې مسايل راځي او « واړم.غ

 زه په دې تړاو هېڅ خپګان نه لرم. 
کال د مې په مياشت کې مو په کندهار کې د څلورو ولايتونو  ۹۱۱۱د 

کندهار، ارزګان، هلمند او زابل د فرهنګي څېرو د يوې غونډې پروګرام جوړ 

يت ته لاړ شم. او په دې غونډه کې ګډون کړ. پرېکړه وشوه چې زه هغه ولا 
وکړم. د تبليغاتو د ستنې له بهرنيو غړيو مو هيله وکړه چې د سفر )الوتکې( 
اسانتياوې را ته چمتو کړي. هغوی ژمنه وکړه چې په يوه الوتنه کې مو 
کندهار ته بوځي. د الوتنې ورځ وټاکل شوه، هماغه ورځ را ورسېده. په هغه 

کړ چې سفر يوه اونۍ وځنډېد. موږ هم ومنله. بيا هم  راورځ يې احوال 
د هوايي  تلو تهټاکلې نېټه را ورسېده. موږ ټول کسان چې له کابل نه کندهار 
په  د کندهارمو ډګر پوځي برخې ته د ورتلو هدايت را ته وشو او بالاخره 

 پرواز وکړ.  لور
په الوتکه کې د ايساف د اړيکو او تبليغاتو د څانګې مسوول چې دوبۍ ته 

النه يې ډېره مېلمه پو روان و راسره ملګری شو. نوموړی چې د بريتانيا تبعه 
و ډول وه او هغه په ي هوکړه، ځکه الوتکه د انګلستان د پوځي ځواکونو اړوند
او چې  بين ته ورغیځان کوربه باله. له څو دقيقو وروسته هغه د پيلوټ کا

ډېر آرام  وتر څبېرته راستون شو له ما نه يې وغوښتل چې کابين ته ورشم 
وم. د ده په ډېر ټينګار کابين ته لاړم. پيلوټانو هم ډېره مېلمه پالنه وکړه. چای، 
قهوه او د مېوې اوبه يې راته وړاندې کړې. بالاخره د کندهار په هوايي ډګر 

او د اطلاعاتو او « خالداسدالله »کندهار والي  . ما پخوا دوکې راکوز شو 
خبر کړي وو او سفر مې له دوی سره په همغږۍ « مجيد بابی» رییسکلتور 
 و. 

لږ وړاندې  په څو موټرو کېکله چې له الوتکې را ښکته شوو بهرنيو پوځيانو 
مو ته يووړو. د خيمې دننه د چايو او قهوې ماشينونه اېښودل شوي ېلويو خ
ی موږ ته چای راوړ، انتظار مو اوږد شو. د مازيګر لمونځونه مو هم وو، هغو 

له ښاغلي بابي سره اړيکه ونيوه، هغه هم را ته  تیلفونهلته ادا کړل. ما پر 
وويل چې څو ساعته کېږي چې په هوايي ډګر کې زموږ انتظار کوي. زموږ 

ايان وو کانتظار نور هم اوږد شو. له بهرنيو پوځي منصبدارانو څخه چې امري
موږ د څه لپاره انتظار یو؟ ولې نشو کولای چې له »موږ بيا بيا وپوښتل چې 

هغوی همدا « خپلو همکارانو سره چې زموږ هرکلي ته راغلي يو ځای شو؟
دا د هوايي ډګر پوځي برخه ده، ستاسو ملګري د هوايي »ځواب راکاوه: 

اسو کوو چې تډګر په بله برخه کې دي او موږ يې پيدا کولای نشو، هڅه 
 «هغوی ته ورسوو.

نږدې ماښام و چې موږ يې پخپلو موټرو کې یو ځای ته يووړو چې هلته 
و. ظار و زموږ د اطلاعاتو او کلتور او ولايت نه راغلي همکاران زموږ په انت

ندارو دريو موټرو لور ته ور وستم او وې ويل ېزه د تورو ه« مجيد بابي»
پور د منځ په موټر کې زه س« استولي دي والي صاحب خپل موټرونه درته را»

ا ياور زم« حاجي محمد همایون». ښاغلی بابی مې تر څنګ کښېناست. شوم
د چلوونکي تر څنګ زموږ په مخکې کېناست او زموږ کاروان د ښار په لور 

 وخوځېد. 
يې ډېر ګړندي زغلول او د لارې په اوږدو کې يې خپل ځايونه هم  ونهموټر 

نه ځله زنګ راغی او چا پوښتڅو ه کې موټر چلوونکي ته بدلول. په دې مود
ترې کوله چې کوم ځای ته را رسېدلي ياست. نوموړي به زموږ د موقعيت 

 په باب هغه ته ځواب ورکاوه. 
د ښار ساحې ته ننوتلو، ټول په خبرو بوخت وو، ناڅاپه زموږ ښي اړخ ته 

 د اور لمبو ونيوله.هغه لوري ته چې زه ناست وم يو غږ اوچت شو او شاوخوا 
. په  وويرموږ د اور په لمبو کې راګ« وهلو وې»موټر چلوونکي چيغه کړه 

نداره به څه وخت ماته شي او لمبې به دننه ېم چې د څنګ هو دې انتظار 
راشي، موږ څو متره نور هم وړاندې تېر شوو، وړوکې نورې چاودنې هم 

ې چلوونکي نه موټر ب وشوې، ښايي د موټرو د ټايرونو چاودنې به وې، له

ه نور و نه پوهېدم چې څه وښت. ز و بيا په کوم اړخ چې زه وم را واشو ا هواک
ښايي څو دقيقې به بې سده وم، کله چې را په سد شوم و مې  پېښ شول،

ليدل چې په موټر کې يوازې يم او نور هېڅوک هم نشته، د موټر دننه را ته 
مخامخ مې يو لوی سوری وليد، او و تک تور ښکارېدو. د موټر جلب پاس 

لاس مې جلب ونيو، ځان  ڼکينه پوهېدم چې دا د څه شي سوری دی، په 
 ندارې لهېه هغه سوري نه چې د موټر د مخې هل چېمې پورته را کش کړ 

الوتلو سره را پيدا شوی و ځان را وباسم. په زحمت مې دا کار وکړ، کله مې 
ويوست و مې ليدل چې هر لوري ته چې نيمايي بدن له موټره د باندې را 

لمبې بلې دي او ډېر بد بوی چې تر اوسه مې نه و تجربه کړی هر لوري ته 
خپور و. هڅه مې وکړه چې زر تر زره د لمبو له منځه ځان وباسم. څو متره 
وړاندې يو ټکسي موټر ټوټه ټوټه شوی د سوځېدو په حال و. همدغه موټر 

 يدحم»ا ووتم ويندوی او سکرتر منځه ر موږ نښه کړي وو. چې د لمبو له 
مې وليد چې لرې ولاړ و او په لاس يې اشاره را ته کوله چې ورشم. « ناصري

 د دوی موټر زموږ په منځ کې و. 
هغه شېبه مې فکر وکړ چې بيا را ژوندی شوم. کيڼ لوري ته مو دوکانونه وو، 

 ووماننه ماشټول تش شوي وو، په څنګ کې يې د يوه سرای دروازه وه. څو ت
چې ښايي د دې دوکانونو شاګردان به وو پټ پټوني يې کول او په وېره وېره 
يې صحنه څارله. هغوی په رډو رډو سترګو ما ته کتل چې له سوځېدلي او 
ويجاړ شوي موټره را وتلی وم. د ښاغلي ناصري لور ته وړاندې ورغلم، 

 زما پام يې خپلو حاجي همایون را پيدا شو، ږيره او مخ يې سوځېدلي وو.
 سوځېدليو لاسونو او مخ ته را واړاوه. 

ړه د مخې په موټر کې کېناستلو، چلوونکی يې يو ماهر ځوان و، يموږ په ب
دلته يو شخصي روغتون دی، »ګړندي د ښار په لور وخوځېدو وې ويل: 

هم د چاودنې له زوره غورځېدلې ندار ېدغه موټر د شا ه د« همالته ورځو.
  وه.

ن ته ورسېدو، په مخ او لاسو کې مې شېبه په شېبه د زيات سوي روغتو 
پر سر مې چې اور بل وي. د لاس او ګوتو پوستکي مې احساس کاوه، لکه 

ځړېدلي وو او وينې ترې څڅېدې. دوهم پوړ ته لاړو. روغتون په یوه سرای 
ته ورته ځای کې و، ډېر بېروبار و. په ډېر زحمت مو د هغو ناروغانو په منځ 

 کې چې اتنظار و لاره وايستله او ډاکتر ته مو ځانونه ورسول. 
زه مو علاج نشم کولای د »ته وکتل وې ويل:  ږډاکتر په بې پروايۍ مو

وغتون عام نوم و. له موټر دا د ميرويس ر « ئ.چينايانو روغتون ته لاړ ش
سره په منډه منډه موټر ته راغلو او د ميرويس روغتون په لور روان  يچلوونک

شوو. هلته يې لومړی موږ يوه عمومي اطاق ته بوتلو. څو دقيقې وروسته 
يې  ړهياغی. نوموړي زه وپېژندلم او په بر « ډاکتر محمد عثمان عثماني»

غزني ه د ستډاکتر عثماني ورو »دوهم پوړ ته يوه ځانګړي اطاق ته ولېږدولم. 
ولي  احمد»درملنه پيل شوه. له څو دقيقو وروسته  ۍزموږ لومړن« والي شو.
را ورسېد. د روغتون کارکوونکيو ته يې لارښوونې وکړې چې هغه « کرزی

ناروغان چې زموږ په باب يې ډېرې پوښتنې کولې زموږ له اطاق نه لرې کړي 
ی الي ښاغلاو څوک پرېنږدي چې زموږ اطاق ته راشي. وروسته د کندهار و 

خالد را ورسېد. زموږ شاوخوا ته يې امنيتي تدابير زيات کړل. په دې موده 
کې ولسمش پخپله څو ځله زنګ وواهه او غوښتل يې چې زه خبرې ورسره 

د جګپوړيو چارواکيو د « نورالله خان»وکړم چې له روغتيا مې ډاډه شي. 
کورنۍ  نو او دپخپله راسره خبرې وکړې، د همکارانو، دوستا رییسساتنې 

ونو باران پيل شو، خو ما له هغوی سره د خبرو توان نه درلود. کله تیلفوند 
مې چې د سفر انډيوالان د خپل کټ تر څنګ وليدل ډاډه شوم چې ټول 

روغ رمټ دي. والي او احمد ولي کرزي تصميم ونيو چې موږ د شپې 
لاړو. لته ه ن ته بوځي. په امبولانس کېناوخته د منډېګک دولتي مېلمستو 

 چې په لومړني الوت کې موږ هښاغلي خالد له امريکايانو سره اړيکه ونیو 
ر چې اسدالله خالد پخپله موټ وه کابل ته ورسوي. تر نيمې شپې اوښتې

موټر کې د نورو امنيتي  زغروالو حاجي همايون يې په يوه زاړه چلاوه، زه ا
 موټرو په بدرګه د کندهار هوايي ډګر ته ورسولو. 
انو په وسپارلو. امريکاي ته د کندهار والي په هوايي ډګر کې موږ امريکايانو

د لاس او مخ سوی مې هره شېبه زياتېدو.  .ډېره بې پروايۍ راسره چلن کاوه
 بالاخره د الوتکې د پورته کېدو وخت را ورسېد. 

ب الله نجي»او « جيلاني ځواک»موږ کندهار ته تللی ټول پلاوی له دوو تنو 
د ليدو لپاره  هپرته چې د نورو ولايتونو نه د راغليو فرهنګي ځوانانو سر « منلي

لور روان  هپاتې شول، نور کسان ټول په يوه بس کې د امريکايي الوتکې پ
 ییسرشوی موټر چلوونکی او د اطلاعاتو او کلتور  يشوو. په الوتکه کې ټپ

 چې هغه هم ټپي شوی و راسره يو ځای شول او ټول کابل ته روان شوو. 
ې انتظار وو او موږ يچې کابل ته ورسېدو سهار شوی و. امبولانسونه را ته 

 ته يووړو. د« سردار محمد داود خان روغتون»څلور سوه بستريز روغتون 
ې در لاسونو او مخ سوځېدل مې تر هغو ډېر ژور وو چې ما يې فکر کاوه، 

اونۍ په روغتون کې پاتې شوم. زه او مجيد بابی او حاجي همايون تر پايه 
په روغتون کې پاتې شوو. خو د کندهار والي خپل موټر چلوونکی د درملنې 
لپاره هندوستان ته واستاوه. د روغتون له ټولو مسوولينو او کارکوونکيو نه 

زما  کتر څخه چېل معالج ډاډېرې ښې خاطرې لرم. په ځانګړې توګه له خپ
 تداوي کړل.  دقت په يب په څېر ډېربيني طرښتټپونه يې د يوه  سوځېدلي

زما د کورنۍ غړيو، دوستانو او همکارانو مې په دې موده کې ډېره مينه راسره 

 پرته نور ټول زما پوښتنې ته روغتون راغلل. وکړه. له دوو وزيرانو 
داسې حال کې  نه مې هېرېږي چې يوه ورځ حضرت صاحب مجددي په

چې ساه يې سوځېدلې وه زما پوښتنې ته راغی. د تقدير کار و په هغه ساعت 
وړه په زينو تر شپږم پ یچې په لفټ کې راختلی وای، نوموړ  کې برېښنا نه وه
 کې راختلی و. 

څرنګه چې د روغتون قوماندانۍ د ډېرو کسانو د ننوتلو مخه نيوله، یوه 
کتابچه يې د روغتون په بهرنۍ دروازه کې اېښې وه چې چا به زما اطاق ته د 
راتلو فرصت و نه موند په هغو کې خپل يادښت وليکي. دغه ارزښتمنه 

 راسره ساتلې ده.کتابچه مې 
لاعات او کلتور وزارت وداني د یوه د کندهار له پېښې يو کال وروسته د اط

ځانمرګي بريدګر تر بريد لاندې راغله. دا لومړی ځل و چې يو وزارت تر 
بريد لاندې راتلو، ځانمرګي بريدګر سهار هغه مهال چې ټول مامورين خپلو 
کارونو ته حاضر شوي وو لومړی د کلاشينکوف پر ډزو د وزارت د دروازې 

چې  ودانۍ ته ننوت او احمدشاه يېته بيا ساتونکی پوليس شهيد کړ، وروس
کې به يې وزارت ته د راتلونکيو کسانو نومونه ليکل په ډزو  دهلېزلومړي  په

ړی بيا د مطبوعاتو نړيوال مرکز ته ورغی او هلته يې څلورو وشهيد کړ، نوم
 لوريو ته له ډزو وروسته خپل ځان والوزاوه.
ارت ه ويډيو کې خپور کړ چې وز د دې عملياتو جريان وروسته طالبانو په يو 

ته مخامخ د مېلمستون له يوه اطاق څخه فلمبرداري شوی و. په ويډيو کې 
په يوه غرنۍ سیمه کې د ځانمرګي بريدګر د چمتو کولو پړاوونه او د هغه 

 خدای پاماني هم ښودل شوي وو.

په لومړي پوړ کې وړکتون او د مطبوعاتو د مرکز دفترونه وو. له نېکه مرغه 
وړکتون ته هېڅ زيان نه و رسېدلی خو د مطبوعاتو د مرکز څو تنه 

 ښاغلي تنوير په شمول ټپيان شول. رییسکارکوونکي د هغو د 
چاودنه دومره زوروره وه چې تالار بشپړ ويجاړ شوى و او د پاركينګ لوري 

 ته دېوال ونړېد.
پاره ل په دې ورځ په پام كې وه چې زه په يوه كلتوري پروګرام كې د ګډون

تلويزيون تالار ته لاړ شم. دا چې پر خپله وينا مې كار بشپړ -د ملي راديو
نشو، موټر چلوونكي او خپلو ساتونكيو ته مې احوال وركړ چې لږ ناوخته 

 راشي او ما له كوره د كلتوري پروګرام تر ځايه ورسوي.
ندارې له تورې ېچې بريدګر ته ويل شوي وو چې د ه داسې ښكارېدله

روازې يي دښيښهدروازې ننوځي او بيا ځان والوزوي. زما دفتر د يوې تورې 
 ولاړه وه. کې دهلېزشا ته و چې په 

د نړيوال تالار دروازه هم له تورې ښيښې جوړه وه، بريدګر چې  د مطبوعاتو
دننه ننوت له يوه تياره تالار سره مخامخ شو، ځکه خو وارخطا شو لومړی 

کړې وې او بيا يې ځان والوزاوه. له نېکه مرغه په هغه ورځ په تالار يې ډزې 
 کې چا کنفرانس نه درلود.

 د پوهنتون او دانشګاه مسأله
د وزارت د دندې له پيل سره مې له لومړنيو مرکو څخه په يوه کې د يوې 

م چې نو مخه ونيسهڅه به وکړم چې د هغو کړ »پوښتنې په ځواب کې وويل: 
پوهېږم  زه پر دې« له دري او دري له پښتو څخه وباسي. ليمېغواړي پښتو ک
ښې سره زموږ د هېواد يلرم چې دغه دواړه ژبې له شريکې راو باور پرې 

فرهنګي شتمني او ښکلا جوړوي. په همدې دليل مې له ولسمش سره تر 
د هغو په هڅونه د ملي ټلويزيون د اوو او اتو بجو خبرونه  وروستهمشورې 

فه صر  هم خبري سرويس کې يو ځای کړل. په دې ډول په وخت کېپه يوه 
ام يو ګهم د هېواد د دغو دوو سترو ژبو د لا زيات نږديوالي لپاره  اووشوه 

 اوچت شو. 
موضوع په يوه ستونزه بدله شي د يوه مکتوب « دانشګاه»پخوا تر دې چې د 

 ت وکړ چېله لارې مې د راډيو او ټلويزيون د اطلاعاتو مديريت ته هداي
 نامأنوس او په خپل سر جوړ شوي اصطلاحات په خبرونو کې و نه کاروي. 
دغه کار په پښتو خبرونو کې له څه جنجال پرته تر سره کېدو، تر دې چې دا 

 وکاروي.« لومړی وزير»پر ځای « صدراعظم»اجازه يې نه درلوده چې د 
يف په مزارشر په هغو راپورونو کې چې له ولاياتو څخه راتلل کله کله مو

کې له خپل خبريال سره ستونزه درلوده. څو ځله په دې تړاو هغه ته توصيه 
بي »بالاخره مې له څووم ځل وروسته کسر معاش کړ. سبا ته مې په  .وشوه

اطلاعات او کلتور وزارت يو خبريال د »راډيو کې واورېدل چې « بي سي
حيران  زه« ړی دی.طرف کپوهنتون پر ځای د دانشګاه د لغت په کارولو بر 

 څوک برطرف شوي نه وو. ېشوم ځکه ه
ملي جشن د دغه هېواد په سفارت کې نمانځل کېدو،  په همدې ورځ د ايران

د بهرنيو چارو وزارت زه د دې لپاره غوره کړی وم چې د ځانګړي مېلمه په 
 توګه هلته وينا وکړم. 

ستيال ړي مر چې د ولسمش د لوم له ارګه نوی خپل دفتر ته ور ستون شوم
نوموړي له غوسې په ډکه لهجه را ته وويل:  تلېفون راغی،احمد ضيا مسعود 

رم تا ته چا دا حق در کړی چې څوک په دې ګناه برطرف کړې ښاغلی خُ »
 «چې ګواکي په راپور کې يې د دانشګاه کلمه کارولې ده؟

معاون صاحب، لومړی دا چې ما څوک برطرف کړي نه »ورته و مې ويل: 
وهم دا چې ما هدايت ورکړی چې په پښتو او دري دواړو خبرونو کې دي، د

. «حات رعايت شي او دا د اساسي قانون سره سم کار دیزموږ ملي مصطل
خو لومړی مرستيال صاحب تر دې ډېر په غوسه و چې زما خبره دې واوري، 
 ګواښ يې وکړ چې نور يې زغم ختم شوی دی او دغه مسأله به پرېنږدي. 
ې مزما او ښاغلي مسعود اړيکې هغه مهال تياره شوې چې د ده په غوښتنه 

 برطرف نه کړ. « توريالی ځاځی»د هېواد ورځپاڼې مسوول مدير 
په وزارت کې مې د کار لومړنۍ ورځې وې. يوه ورځ د ولسمش د لومړي 
مرستيال له دفتره زنګ راغی چې زه بايد ورشم. دفتر ته يې ورغلم. ښاغلي 

زه  د ده په دفتر کې يوه وړوکي اطاق ته بوتلم. داسې ښکارېدله لکه مسعود 
دغه اطاق يې چې د ډېرو خصوصي مجلسونو لپاره وي. نوموړي خبرې 

 داسې پيل کړې:
موږ او تاسې مجاهدين يو. کله کله دلته راځه. د وزارت کارونه به دې په »

ه به په م، دلتمشوره مخکې وړو. زه ښه او تکړه فرهنګيان در ته معرفي کو 
 «ګډه ډوډۍ سره خورو. دوی درسره همکار کړه او کار ترې واخله.

ښاغلي مسعود له دې مقدمې وروسته يو اخبار له مېز نه را واخيست وې 
 «د توريالي ځاځي په نامه يو تن ستا په وزارت کې څه کاره دی؟»پوښتل: 

 ي دلته ددې سړ »وې ويل « ی.د رییسد هېواد ورځپاڼې »ورته و مې ويل: 
شهيد آمر صاحب پر خلاف څه شيان ليکلي دي، غواړم چې له دندې يې 

ما ليکنه ولوستله، ډېره تونده نه وه. زموږ په ټولنه کې چې جګړو « لرې کړې.
ډېر کسان يو د بل پر خلاف درولي دي، دغسې ليکنه د يوه او دښمنيو 

په  دا خو»حکومتي مامور د برطرفۍ دليل نشي کېدای. ورته و مې ويل: 
حکومتي رسنۍ کې نه ده خپره شوې او سپکاوی هم پکې نه ښکاري، بيا 

 «به هم له هغه نه وغواړم چې پر دې ليکنه له تاسو نه بښنه وغواړي.

سبا ته مې ښاغلی ځاځی چې له پخوانيو کلونو مې پېژانده او په يوه دفتر 

چې  لکې مو ګډ کار کړی و خپل دفتر ته را وغوښت، له هغه مې وغوښت
ښاغلي مسعود ته ورشي او معذرت ترې وغواړي، هغه و نه منله او ما ځانته 

بل هر چا په  ددا حق ور نه کړ چې په دې کار يې مجبور کړم، ځکه چې 
 څېر يې يوازې خپل نظر په هغه ليکنه کې بيان کړی و. 

په دې ډول توريالي ځاځي بښنه و نه غوښته او پخپله دنده پاتې شو. له 
رځې د ولسمشۍ د لومړي مرستيال نظر زما په اړه برالا واوښت او همدې و 

ته تل »تر هغو وروسته به يې تل زما پر کار نيوکې کولې. کله به يې ويل: 
يوازې يوه سندره په تلويزيون کې خپروې چې په هغو کې يوازې د يوه قوم 

 يو سړی دې پيدا کړی چې په هېڅ»کله به يې ويل « اتلان ياد شوي دي.
خبر نه دی خو په ملي تلويزيون کې د کارپوه په توګه پر هر شي نظر 

هماغه سړی ده پخپله په لوی وروسته په داسې حال کې چې « ورکوي.
 معاش د مشاور په توګه ورسره وګوماره. 

راځم لومړۍ خبرې ته، په هغه ورځ دومره خپه او غوسه وم چې د بهرنيو 
زنګ وواهه او د ايران سفارت ته له  چارو وزارت د تشيفاتو رياست ته مې

 تلو مې بښنه وغوښته. 
کړ  ړه يو ګردی مېز جوړيه ماښام طلوع تلويزيون په ډېره بد همدې ورځې پ

او د دانشګاه مسأله يې چې ګواکي هغه ظلم چې ما کاوه تر بحث لاندې 
بد  ما ته يې درلوداو چلوونکي چې څومره توان  وګډونوال ووه. د بحث ټول

  ښه يې تر فردوسي پورې ورسوله.يه ررد وويل او د دانشګا
 ما په هېواد کې د ايراني اصطلاحاتو دوه ډوله کاروونکي وپېژندل:

يو هغوی چې په ايران کې ستر شوي وو او درسونه يې ويلي وو او يا همالته 
زېږېدلي وو. دغه ډله د نورو افغانانو په څېر چې د نړۍ هر ګوټ ته مهاجر 

شوي وو د وخت جبر دوی د کوربه هېواد د ژبې او فرهنګ تر اغېز لاندې 
 خوله را وستلي وو. هغوی صادق خلک وو هغه څه يې چې زده کړي وو په

ارولې مې کييې راتلل. خو دوهمه ډله هغه کسان وو چې قصدا  يې ايراني کل
او دا کار يې زموږ د افغاني کلتور او ملي هويت او تشخص د کمزوري کولو 

 لپاره کاوه. 
اتو حخو يوه ساده منطق زه د ملي مصطل زه نه ژبپوه يم او نه د ادبياتو مُورخ،

ملت په زمانه کې ژوند -ې موږ د دولتهغه دا چپه رعايت مکلف کولم او 
 کوو او دغه واقعيت موږ ځينو شيانو ته مجبوروي. 

درېغه چې د ځمکې پر مخ ټولو خلکو له ټولو توپيرونو سره چې لري يې د 
خويندو او وروڼو په څېر ژوند کولای او هېڅ سرحد دوی يو له بله نشوای 

بشيت ته  والوز لوېدیبېلولای. بېلابېل دولتونه له ټاکل شويو سرحدونو سره 
ر دولت راوړل او نن ورځ د نړۍ خلک په همدې وېشونو کې ژوند کوي. ه

خپلې ځانګړې ګټې، سرحدات، کلتور او نظام لري. دا سمه ده چې موږ او 
ي د افغانستان د دولت ځانګړ  زموږ ژبه يرانيان په يوه ژبه خبرې کوو، خوا

ه پحات او ځانګړتياوې لري چې زموږ هويت او تشخص جوړوي. مصطل
ت چې د هېواد له هرې ژبې څخه يې الحځانګړې توګه زموږ دولتي مصط

پکې لرو او په يوه بڼه زموږ د دولتي حاکميت استازيتوب کوي. او آيا د 
ه؟ ليکل شوی و ايرانيانو په فارسي و نه ژباړ « دري»عتيق رحيمي ناول چې په 

وه شعر ښه لري، په يياه به په دري ادبياتو کې لرغونې دا سمه ده چې دانشګ
تان په ي. خو د افغانساو ادبي متن کې يې کارول زما په اند هېڅ ستونزه نه لر 

نامه د يوه هېواد په رسمي او حکومتي خبرونو کې يوې رسمي موسسې ته 
ر هغو ت شي چې په ټولو رسمياتو کې دود وي.هماغه اصطلاح بايد وکارول 

ه هغو کې بدلون راولي. ل چې حکومت پخپله د يوې پرېکړې له مخې په

 نه، بلکې د يوه دولت امله ما دا کار له دري سره د مخالفت په سببهمدې 
د ژبني او کلتوري هويت د خونديتابه لپاره وکړ چې نوم يې افغانستان دی. 
هماغسې چې په تاجکستان کې خپله ژبه تاجيکي بولي او د ايراني 

 اصطلاحاتو کارول يې منع کړي دي. 
بل لور ته ما تر هر چا زيات د هغو کسانو د منطق کمزوري پېژندله چې 

ټګۍ  اي دري په نامه يا په ناپوهۍ او-ات او لهجه يې د فارسيايراني اصطلاح
خلکو ته تبليغول. ځکه زه له فرانسوي ژبې سره آشنا وم او ايرانيان د ژباړې 
پر مهال فرانسوي تلفظ او اصطلاحات کاروي، آن تر دې چې ځينې 

« مرسي»فرانسوي لغات او اصطلاحات يې د خپلې ژبې برخه ګرځېدلي د 
 پر ځای کاروي. « تشکر»دوی يې د په څېر چې 

ډېر ځله مې پام شوی چې د ايرانيانو لخوا کارول شوې فرانسوي کليمې او 
، په نامه کارولي دي او پرې وياړي« فارسي اصيلو کليمو»اصطلاحات يې د 

د  «کاميون»، «عنوان»د « تيتر»پر ځای، « عاجل»په څېر چې د « اورژانس»د 
ده خو زموږ په ژبه کې دود شوې او يا مثلا  پر ځای چې انګليسي « لارۍ»
پر ځای ځکه چې سری په فرانسوي کې د سلسلې « سلسله»د « يک سری»
 ده.  ماناپه 

چې  تقليد د داسې لغتونو پر ځایځينې وختونه يوازې د ايرانۍ فارسي په 
ښه يې دري ده او موږ يې په ورځني ژوند کې له پخوا څخه کاروو ايراني ير

 پر ځای« شاګرد»اصطلاحګانې کارول کېږي. د ساري په توګه د دود 
کاروي، يا په افغانستان کې دود عربي ترکيب پرېږدي او په « دانش آموز»

پر « یمعمو  یمنش»يب کاروي، د ساري په توګه د ايران کې دود عربي ترک
کاروي. يا داسې هم شته چې زموږ په ژبه کې د فرانسوي « دبير کل»ځای 

دود شوې بڼه پرېږدي يوازې د ايرانيانو په تقليد يې ناسمه شوې  لغت سمه
 کاروي. « بورسيه»پر ځای « بورس»د  یانېبڼه کاروي 
 د مشۍسلمن ووهل شوه، په کابينه کې د ولحاتو موضوع ته ډېره د مصطل

لون بد  ه او پر دې موضوع د وزارت د لوحېلومړي مرستيال لخوا مطرح شو 
ه. د کابينې په مجلس کې ښاغلي سپنتا مېز په سوک مسأله هم ور زياته شو 

څوک حق نه لري ما پر خپلې مورنۍ ژبې »وواهه او ولسمش ته يې وويل: 
صورت  په هر« له خبرو منع کړي، زه به هېڅکله بازرګان ته تاجر و نه وايم.

غه څپې ه تولسمش په زغم او تدبير له ما څخه دفاع وکړه او زه يې د مخالف
امنځته و رسنيزو کړيو پورې ر کابينې څخه تر يو شمېر فرهنګي ا ته چې له

 وويل چې د ملي ګالرييې يوازې پرېنښودم. سره له دې چې ما ته  هو  شوې
 لوحه په نګارستان ملي بدله کړم. 

دغو ستونزو بالاخره زما پښه تر پارلمان پورې ورکش کړه او د ښاغلي حاجي 
فرهنګي کمېسيون استجوابيه محمد محقق په مشۍ د ولسي جرګې د 

 د پلوي او« پوهنتون»غونډې ته مې بايد ځواب ويلی وای. زه نور اوس د 
د ديني، فرهنګي، معارف او  د مخالف په سمبول بدل شوی وم.« اهدانشګ»

کال په ژمي کې د پارلمان  ۹۱۱۱لوړو زده کړو د چارو کمېسيون غونډه د 
ېر پر غړيو سربېره يو زيات شم په ودانۍ کې جوړه شوه. د اړوند کمېسيون

هم چې د نورو کمېسيونونو غړيتوب يې درلود غونډې ته راغلي وو. وکيلان 
اطاق په کامرو ډک و او زيات شمېر ژورناليستانو هم ځانونه را رسولي وو. 
کمېسيون نهه مواد په اجنډا کې شامل کړي وو چې د هر يوه په باب مې 

ې څخه: له دري ژبې څخه د وزارت د بايد ځواب ويلی وای. له هغو جمل
لوحې په پښتو او او انګليسي ژبه بدلول. د نګارستان ملي لوحه په ګالري 

-ملي بدلول، په تلويزيون کې پښتو او دري خبرونو يو کول، د بلخ د راديو

 تلويزيون د آمر او دوو خبريالانو کسر معاش او ترټل...
وروسته ښاغلي محقق له رسنيو د دې مواردو له لوستلو او لومړنيو خبرو 

. ما له ي چې موږ خپل مجلس ته دوام ورکړووغوښتل چې له تالاره ووځ
خپلو دوستانو او همکارانو سره په مشوره تصميم درلود چې غونډه د رسنيو 
په مخکې دوام وکړي، ځکه چې موږ داسې څه نه درلودل چې له رسنيو يې 

و حقايق رسنيو ثبت کړې وای او خلک پټ کړو. نو بايد غونډه له پيله تر پايه
له لاس وهنې پرته بشپړ ليدلي او اورېدلي وای. وروسته د دې غونډې 

 جريان له ملي تلويزيون نه هم بشپړ خپور شو. 
د وزارت د لوحې په باب مې وويل چې د لوحې نوم له وزارت سره يو شان 

اشي په ک مې ومنه و او ما چټله او ماته پلاستيکي لوحه لرې او د وزارت ن
 کارۍ په پښتو ژبه په ښکلې خطاطۍ پکې وليکه. 

نکی و اضافه شوی دی چې هر لوست« او»او « د»په پښتو ژبه کې يوازې يو 
ېرو وزارتونو د ښاغلي ناصري د ډ وزارت ویانديې په مفهوم پوهېږي. د 

وزارتونو  ۹۶ته چمتو کړي وو چې دا يې ښودله چې له لوحو تصويرونه را
وزارتونو لوحې يوازې په دري ژبه ليکل شوې وې. و مې ويل  ۹۳څخه د 

ورته کوي اپچې په داسې حال چې دومره شمېر لوحې په يوه ژبه پوښتنې نه ر 
چې په پښتو ليکل شوې دومره پوښتنې را پورته  ولې زموږ د وزارت لوحې

کړې چې زه يې د استجواب لپاره را وغوښتم؟ چا د دې ځواب نه درلود. په 
برخو کې مې هم ځوابونه وويل، ښاغلی محقق، هغه وکيلان چې د  نورو

فرهنګي کمېسيون غړي وو او نور وکيلان چې د کمېسيون غړي نه وو خو 
ې ته راغلي وو ټول بې په مجلس کې حاضر وو او زما پر خلاف دغه غونډ

ه وکيلانو په تېره خويندو وکيلانو څخه چې پ یبايد دلته د هغو  ځوابه شول.

کې وې او په کلکه يې په منطقي ډول زما ملاتړ وکړ د زړه له کومي  غونډه
 مننه وکړم. 

د استجوابيه غونډې په بهير کې يو شمېر فرهنګيانو او ځوانانو د پارلمان له 
ودانۍ څخه د باندې مظاهره کړې وه. زما د مخالفينو پر خلاف يې شعارونه 

 ويې د پرديو د کلتور په دودولو تورن کړل. ما د دغه مظاهر  یورکول او هغو 
 په تنظيم کې هېڅ لاس او رول نه درلود. 

په هر صورت غونډه بريالۍ پایته ورسېده. اراده مې وه چې يو دوه ساعته 
کور ته لاړ شم. کله چې کور ته ورسېدم له ارګه زنګ راغی، را ته وې ويل 

 صاحب عاجل غوښتی يې.  رییسچې 
معيل محمد اس»چې ګلخانې ماڼۍ ته ننوتلم د انتظار په لوی تالار کې مې 

وليد چې انتظار و. ورته و مې ويل چې څه خبره ده؟ ځواب يې راکړ: « يون
 محقق دي او له ما نه يېکې استاد کريم خليلي او  د ولسمش په دفتر»

ترې و مې پوښتل ولې؟ خپله ليکنه يې چې په همدې « شکايت کړی دی.
ورځ په يوه ورځپاڼه کې خپره شوې وه را وښودله، ښاغلي يون په هغو کې 

 د اصطلاح پلويان وو« دانشګاه»استاد محقق او د ده همنظره وکيلان چې د 
زه له دې ليکنې مخکې خبر نه وم. څو  له ايران سره تړلي کسان بللي وو.

يون يې  یدقيقې وروسته دننه وربلل شوو، ولسمش ډېر غوسه و. زه او ښاغل
 د ليکنې په تړاو دواړه ملامت کړو. 

د ولسي جرګې له استجوابيه غونډې څخه به دوې يا درې ورځې تېرې وې 
« زابلی ډاکتر زلمی»چې د مشانو جرګې د شکاياتو د اورېدو کمېسيون چې 

اړوند د پيام  «جميلې مجاهد»ور وغوښتم. موضوع د يې مش و غونډې ته 
غې له خپلو کارکوونکيو سره څه ستونزې درلودې. دغه زن راديو په اړه وه، ه

ې مجاهد يلموضوع د رسنيو د شکاياتو او سرغړونو په کمېسيون کې د جم

(c) ketabton.com: The Digital Library



ېـوپان کـښت کاله په تـڅلوې | 139  
 

هغوی چې د کمېسيون پر پرېکړه اعتراض درلود  په غوښتنه څېړل شوې وه.
سنا ته يې عرض کړی و. ما او همکارانو مې اړوند اسناد ټول وړاندې کړل 

 پوښتنو ته پر ځوابونو بوخت وو چې ناڅاپه يو ځوان د او د ښاغلي زابلي
فلمبردارۍ له کامرې سره اطاق ته راغی او په فلم اخيستلو بوخت شو. پوښتنه 

 و« د طلوع تلويزيون ده»کامره مين وويل: « دا کامره د چا ده؟»مې وکړه: 
پرېکړه داسې نه وه چې رسنۍ دې دلته وي، بيا که تصميم دا و »مې ويل: 

 ښاغلي« رسنۍ وي بايد نورې هم وای، ځکه خو فلمبرداري مه کوه. چې
ميم دلته ستا وزارت نه دی، دلته ته تص»زابلي په غوسه او سپکه لهجه وويل: 

کامره مين ته يې وويل چې کار ته دوام ورکړي. دغه غيرمسوولانه « نه نيسې.
مرې په مخ اچلن او زموږ همکارانو ته بيا بيا سپکاوی د داسې تلويزيون د ک

کې چې کار يې يوازې د وزارت د چارو تخريب او زما شخصيت ته زيان 
او ښاغلي زابلي ته مې  شوم ايه جګد دې سبب شول چې له ځ ورسول 
چې د يوه نخود ارزښت را ته نه لري او بيا له خپلو همکارانو سره له  وويل

ولسي جرګې د فرهنګي کمېسيون له بريالۍ غونډې نه  اطاقه را ووتم. د
 شرمېدلووروسته دغه صحنه قصدي جوړه شوې وه چې هغه بريا مې په 

 ي. و واړ 
له هغه ورځې وروسته د مشانو جرګې د شکاياتو کمېسيون هېڅ غونډې ته 

 ور نه غلم. 
دین لد دانشګاه او پوهنتون پر سر د لانجو په اوج کې، یوه ورځ استاد برهان ا

خبر شوم چې هلکانو ډېر جنجال »ې ویل: رباني را ته زنګ وواهه او و 
درسره کړی دی، ښه کار نه دی شوی، اساسا  دغه باید د اختلاف موضوع 
نه وي، زه په بهر کې وم که نه نه مې پرېښودل چې تر دې حده ستونزې 

لي مزه به د استاد رباني دغه خبرې او « جوړې شي، زه هغوی ته توصیه کوم
 دریځ تل په یاد لرم. 
موضوع پخوا د عدليې وزارت « پوهنځي»او « پوهنتون»سره له دې چې د 

 ۹۳۸۱ دوهم او ۹۳۸۲ محکمې د بېلابېلو مکتوبونو چې لومړی پر او سترې
رخه حاتو بي وو حل شوې وه او دا د ملي مصطللمريز کلونو کې صادر شو 

خه ما ورکړ تر څو له هغو څ بلل شوي وو خو بېلابېلو دلايلو يو بل ته لاس
 ته يوه د سرخوږي موضوع جوړه شي. 

تلوسه دا وه چې د دريو دولتي ادارو اطلاعات او کلتور وزارت،  هزما ډېر 
علومو اکاډمۍ او کابل پوهنتون د علماو او پوهانو يو ګډ ګروپ پر دولتي 
او علمي ټولو اصطلاحاتو کار وکړي او د ژبپوهنې د تاريخي او علمي 

ه ېره احساسېدله، ځکډخې پرېکړې وکړي. د دې کار اړتيا معيارونو له م
ې نوې مفکورې او پديدې رامنځته کوي چ مي پرمختګونهاو عل يز ژوندټولن

بايد هغو ته مو په خپلو ژبو کې نومونه لټولي وای. خو په هغه تياره فضا کې 
زما دغه وړانديز له پامه وغورځېد، په خاص ډول مخالفينو زما دغه وړانديز 

 هم يو ډول توطيه ګڼله. 
مې د  د تنظيم په باب ېښودنې او د لوحود سپېڅليو ځايونو، واټونو د نوم ا

ادارو له استازو لکه ښاروالي، د  ووزيرانو شورا ته وړانديز وکړ چې د اړوند
علومو اکاډمۍ د  ،قافو وزارت، د ښاري پراختيا وزارت، مخابراتوو حج او ا

کارتوګرافي او جيوډيزي رياست او د کسبګرو اتحاديې ګډ کمېسيون د 
ير په مشۍ جوړ شي. دې کمېسيون د څو ناحيو د اطلاعاتو او کلتور وز

نوم اېښودل بشپړ کړل او د ودوونو تالارونو، هوټلونو او رستورانتونو  نوواټو 
 ه کړل. ډېر انګليسيد لوحو په سمون کې يې د حساب وړ کارونه تر سر 

 خپلو ژبو واړول.  نومونه مو په

 د سريالونو جنجال
 غيرعادي شرايطو کې جوړې شوې.  له طالبانو وروسته دولتي ادارې په

وزارت هم چې په شاهي او د سردار محمد داوود  فرهنګاطلاعات او د 
او يو کېدو خان په جمهوري دور کې د اطلاعات او کلتور وزارت بلل 

ي ګلي وضعيت له زيان څخه خوندحيثيت يې درلود پر هېواد د حاکم ترين
نه شو. له يوه پلوه افغاني ټولنه نور هماغه يو لاس او همغږې پاتې نه  ېپات

او  هم د حکومت او رسنيز فعاليتونهوه. بل لوري ته خصوصي فرهنګي 
نړيوالې ټولنې لخوا هڅول کېدل او خصوصي رسنۍ د پيلېدو په حالت کې 

و ته سبالاخره د وزارت اداره د لنډ مهالې ادارې له پيل سره کمزوريو لا  ،وې
ولوېده. دې ټولو د دې وزارت چارې له بې نظمۍ او بې قانونۍ سره مخ 
کړې. له دې جملې څخه د خصوصي تلويزيونونو جوړېدل وو چې د ډېرو 
وړوکيو اصولو تابع هم نه وو. ما تل داسې ګڼله چې فريکونسي د ولس حق 

 امانت په صداقت او مسوولانه چې ترلاسه کوي بايد دغه ېدی، څوک ي
ي. خو متأسفانه داسې و نه شول. يو شمېر کسانو له هېڅ ډول و ر وکا ولډ

ه ګوند اره وکارولې، ځينو هغه د يو ملي تعهد پرته يوازې د پيسو را ټولولو لپ
په خدمت کې وګومارلې او تر ټولو بده دا چې ځينو د پرديو په خدمت کې 

 استعمال کړې. 
په زياترو هغو هېوادونو کې چې په رسنيو او رسنيو اړوندې ټکنالوژۍ کې 
مخکښ دي د ټلويزيونونو مالکان د ژورنالېزم پر مسلکي اصولو سربېره د 

ی لوړو ملي ګټو ته بايد درناو  یانېنورو مهمو اصولو پر رعايت مکلف دي، 
اسې لي او دولري. د هېواد سلامتيا، اخلاقي اصول او د خلکو عقايد مهم وبو 

نور. پر دې سربېره رسنۍ په خپلو خبرونو کې يوه ټاکل شوې سلنه پخپله 
 توليد کړي او يا له هېوادنيو توليداتو ګټه واخلي. 

دا کار په افغانستان کې تر سره نه شو. پايله دا شوه چې خلک د خپلو کورونو 
 په ګوټونو کې د بې رحمه يرغلګر څپو ته کېناستل چې هر څه يې زړه
غوښتل خلکو ته يې وړاندې کړل خو هغوی د دغه بې رحمانه يرغل په 
وړاندې بې وسيلې او بشپړ بې دفاع وو او فرياد يې د هېچا غوږونو ته نه 

 رسېده. 
ده يو چا را ته زنګ وواهه او وې ژړل، وې ويل چې له  يوه شپه مې په ياد

خيرخانې نه مې زنګ وهلی، له تلويزيوني سريالونو يې شکايت کاوه چې 
 ورته ګډوډ کړی دی. يې د کورنۍ او ماشومانو ژوند 

پارلمان همدغه شکايت درلود، عالمان د سريالونو مخالف وو او ميندې او 
يتونه ولسمش ته هم ورسېدل او نوموړي پلرونه ترې په عذاب وو. دغه شکا

خصوصي تلويزيونونو مالکان او د په دې تړاو اندېښنې درلودې. ما 
مسوولين خپل دفتر ته را وغوښتل او دغه شکايتونه مې ورسره شريک کړل. 
يو شمېر يې راسره موافق وو او دا يې منله چې په کارونو کې يې ستونزې 

ه دفتره ووتل سمدستي هغه اتحاديې او شته. خو ځينو نورو يې چې زما ل
غيردولتي سازمانونه چې له بهرنيانو نه يې پيسې ترلاسه کولې زما پر خلاف 
را وپارول او دا غوغا يې اوچته کړه چې ګواکي زه د بيان د آزادۍ مخالف 
يم. هغه مهال هندي سريالونو بازار نيولی و. له دغو سريالونو سره چې زموږ 

او عقايدو سره مخالف وو او ځوانان يې ، دود او دستور له اخلاقي اصولو
اخلاقي فساد ته هڅول يو شمېر کسانو زما مخالفت داسې تعبيراوه چې 
ګواکي زه له پاکستان سره تړاو لرم او له هندوستان سره مخالف يم. دې 
مسألې ته ډېره لمن ووهله شوه تر دې چې ما د هند سفير خپل دفتر ته را 

مې وويل چې زما مخالفت له سريالونو سره پر دې نه دی چې  وباله هغه ته
دا هندي سريالونه دي، بلکې له محتوا سره يې دی. له هغه نه مې هيله وکړه 

ه را يې وړه موږ ب او روزنيز فلمونه او سريالونه لرېچې هر څومره تاريخي 
 ونو له لارې خپاره کړو. د هند سفير هوښياریيې د ملي او خصوصي تلويز

او پوه سړی و او د مسألې ژورتوب يې درک کاوه. خو په ځانګړو کړيو کې 
پخپله زموږ د هېوادوالو په منځ کې په منظم ډول دغه ناوړه تبليغ ته لمن 

سعد »مدې موده کې يوه ورځ د طلوع تلويزيون مالک هوهل کېده. په 
چې يو وخت موږ هم سره ګاونډيان وو او هم « عتيق رحيمي»او « محسني

مو په يوه ښوونځي کې درس وايه ما ته راغلل. ښاغلي محسني ښکاره او په 
ډانګ پيلې را ته وويل چې د هندي سريالونو په پرتله بل هېڅ پروګرام او 
خپرونه ورته زياتې پيسې نه ګټي. هغه وويل چې دغه سريالونه يې په زياتو 

و مې ويل:  تهکوي. ور « تاوان»پيسو پېرلي دي که يې خپاره نه کړي نو ډېر 
چيانو ر کې د خپلو بم څه وي چې د پيسو ګټلو او په بهتر دې به لوی ظل»

لپاره د آرام او سوکاله ژوندانه برابرولو لپاره دلته په هېواد کې دننه ماشومان 
او تنکي ځوانان په سطحي، بې محتوا او بېلارې کوونکيو خپرونو مسموم 

دا خوښوې چې ماشومان  له ښاغلي محسني مې وپوښتل چې آيا« کوې؟
وګوري؟ په ځواب کې يې  په نامه مشهور سريال« تولسي»دې هره ورځ د 

 د نوموړي« زما ماشومان هېڅکله هم هندي سريالونه نه ګوري: »را ته وويل
 تړکې خپره شوه د غربيانو د ملا  په يوه ليکنه کې چې په نيويارک ټايمز

، د ې او اساسي ستونزې، وژنېد افغانانو لوي»ترلاسه کولو لپاره وليکل: 
یي توکو قاچاق او نور دي او د دوی تلويزيون په ماشومانو تښتول، د نشه

دې مصيبتونو کې د ښکېل افغانانو د آرامۍ او سکون لپاره د سندرو او 
ي ما ښاغلي محسن« غوږونه او سترګې نازوي. یسريالونو په خپرولو د هغو 

وينم او دا ژمنه يې وکړه چې له دوو ته وړانديز وکړ چې سټوډيوګانې يې و 
ږ د زمو يو څخه يې« ګفتمان او ګزارش شش و نيم»مشهورو پروګرامونو 

وزارت په خدمت وګوماري، ما مننه ترې وکړه او وړانديز مې يې و نه مانه. 
پور کړی کنسرت خ« شکېرا»دې تلويزيون يو ځل د کولمبيايي سندرغاړې 

 د توند غبرګون سره مخ شول او وزارت همو چې د کورنيو او علماو له ډېر 
 مطبوعاتي اعلاميې په ترڅ کې دغه کار وغانده. تلويزيون ته يې  ېيو 

 چې نور له داسې پروګرامونو خپرولو ډډه وکړي. توصيه وکړه 
او کليو کې  په ولايتونو یانېدغه ډول خپرونو د افغانستان په زياته برخه کې 

کابل  زمينه برابروله. آن تر دې چې طالبانو د د دولت مخالفينو ته د تبليغاتو
د تلويزيونو د دغه ډول خپرونو نندارې خلکو ته ښودلې او ويل به يې چې 

رض د فد کابل حکومت د کافرانو په لاس کې دی او د هغوی پر خلاف جها
والو مخالفينو ته د جنګياليو جذب آسانېدو. دی! په دې ډول د دولت وسله

نه ده چې دا کار د همدې هدف لپاره هڅول کېدو تر څو دا له امکان لرې 
ې هڅې د هېواد د اطرافو خلک د مرکز پر خلاف وپاروي. هغه مهال منظم

والو مخالفانو ليکې پياوړې شي. خصوصي روانې وې چې د دولت د وسله
امنيتي کمپنيو د اکمالاتي کاروانونو د امنيت په نامه د طالبانو د پياوړي کولو 

ته باج ورکاوه، هغه تېل چې بهرنيو ځواکونو ته لېږدول کېدل  غویهلپاره 
سوځول  هلومړی به پلورل کېدل او وروسته به له طالبانو سره په ګډه ټانکرون

انونو ته اچول افغانان زندکېدل، امريکايانو او د دوی سره تړليو افغانانو بېګناه 
ه له امريکا سر  والو سره په ځانګړې توګهلوېدیز او سخت يې ځورول. له 

لوري ته  لب تړليو رسنيو يوه لوري ته بربنډتوب او بې پتۍ ته لمن وهله او
 ه توري کول. له بګرام څخه را خوشييې اطرافونه له خپل حکومت څخه زړ 

شويو بنديانو څخه يوه حامد کرزي ته کيسه کړې وه چې دی به په يوه 
ر دېوال يې د پداسې اطاق کې د امريکايانو لخوا ربړول کېدو چې 

ي ړ ووالو مخالفينو د پياد وسله ډولځړېدلی و. په دې تصوير را« ولسمش»

کولو لپاره په څو جبهو کې کار کېدو او د هغوی ځواک او توان زيات 

 ښودل کېدو. 
د سريالونو موضوع چې د باران په څېر زموږ پر کورنيو اورېدو ورځ تر بلې 

 يې ونوچې په بېلابېلو غرضنه درلود قوي منطق ستونزمنه کېده. هغو کسانو 
 له هغو څخه دفاع کوله. 
ۍ مش  په« ښاد مولوي فضل الهادي شينوارياروا»بالاخره د علماو شورا د 

او د شيعه علماو شورا او مشانو جرګه له ما سره ملګري شول. مولوي 
يو باتقوا او د کلکې ارادې خاوند انسان و. هغه له دې  یصاحب شينوار 

وضعې ځورېده. پرېکړه پر دې شوه چې د وضعې د سمون لپاره موږ خپل 
محمد »او « فضل احمد معنوي» یفعاليتونه سره همغږي کړو. نوموړي ښاغل

چې دواړو د علماو د سرتاسري شورا عضويت درلود د خپلو « قاسم حليمي
را معرفي کړل. طلوع تلويزيون دننه او په بهر کې له هرې استازيو په توګه 

وسيلې کار واخيست تر څو زموږ په کار کې خنډونه جوړ کړي. بېلاري 
 ،کوونکي دروغ او تبليغات، په تمه کول او د بهرنيانو لخوا سياسي فشارونه
له هر څه نه کار واخيستل شو خو ځای يې و نه نيو. داسې آوازې خپرې 

له خپلو هڅو څخه نهيلي شوي او  چارواکي لوع تلويزيونطد شوې چې 
ه ځينو پف يوه برخه يې دوبۍ ته ولېږدوي. يچې د ارش ېپرېکړه يې کړ 

تلويزيونو کې د سريالونو بندېدو د طلوع دريځ کمزوری کړ. ټاکل شوې وه 
ماو او پرېکنده ګام په توګه او د عل يوروست د چې د يادو سريالونو پر خلاف

ي سره يو ځای په يوه خبر  زيد شيعه علماو له استا رییسشورا سرتاسري 
کنفرانس کې خپلې وروستۍ خبرې وکړي. سهار و زه په وزير محمد اکبر 

و او له ده او همکاران وم خان مېنه کې د مولوي صاحب شينواري په کور کې
ه له ارګه ياتو خبرې کولې. ناڅاپئسره مې د خبري کنفرانس د ترتيب په جز 

 را ولسمش« صاحب خبرې کوي رییس»راغی، سکرتر را ته وويل: زنګ 
م له مولوي صاحب شينواري سره ي»ورته و مې ويل:  ؟نه وپوښتل چېرته يې

وې ويل  هډېر په غوسه شو را ت« او د ګډ خبري کنفرانس په اړه مشوره کوو.
ړه زما دفتر ته راشه. مجبور شوم چې له مولوي يچې مجلس پرېږده او په ب

صاحب څخه رخصت شم، ژمنه مې وکړه چې د ارګ له مجلس وروسته به 
ه او په خندا غېږ را ته پرانيستسمش دفتر ته ننوتم، هغه بيا راشم. کله چې د ول

در په در به دې کړي له کنفرانس »يې راسره ستړي مشي وکړل وې ويل: 
ه سم څ ټينګار مې وکړ، بيا بيا مې ورته وويل چې هر« منفرانس نه تېر شه.

لور ته روان دي، زموږ کار ښه پايله لري او خلک له دې سريالونو او نورو 
بېلارې کوونکو خپرونو ژغورل کېږي. خو ولسمش حاضر نه و چې خبرې 
مې واوري، له مولوي صاحب سره يې تليفوني اړيکه ونيوه وې ويل چې د 

ر نهيلی لي. ډېمبتذلو خپرونو د مخنيوي لپاره به له نورو لارو چارو کار واخ
 د ماشومانو د ميندو او پلرونو او هغو ښوونکيو هشوم او د عامو خلکو په تېر 

چې له بېلابېلو لارو به يې را سره  په مخکې مې د خجالت احساس کاوه
اړيکه نيوله او له ما نه به يې د سريالونو او نورو مبتذلو خپرونو بندولو غوښتنه 

ب حاو د تليفون له لارې مې مولوي صا کوله. د ولسمش له دفتره را ووتم
 ي ته کيسه وکړه. هغه هم ډېر خپه و. ر اشينو 

متأسفانه زما د وزارت له دورې وروسته وضعيت نور هم ډېر بد شو. زه تر 
اوسه نه پوهېږم چې ولسمش ته چا خبر ورکړی و چې زه له مولوي صاحب 

ل کار تر سره شينواري سره وم او ولې يې دومره په جدي ډول موږ له خپ
کولو منعه کړو. بېله دې چې زما او مولوي شینواري چې سخت احترام يې 

 ورته درلود خبره واوري. 

په دې ډول د سريالونو دوسيه وتړل شوه، تلويزيونو د احتياطي تدابيرو په 
توګه وړوکي اقدامات وکړل څو اطلاعات او کلتور وزارت راضي کړي. لکه 

لوڅو غړيو د پردې اچول، خو د سريالونو خپرېدل او د ښځو پر « بګوان»پر 
 روان وو. 

 عمومي فرهنګي وضعيت او په دې برخه کې د وزارت هڅې
څخه تر ننه  ۹۱۹۱له » پهنوماند فرانسوی مورخ « تيست دوروسلژان ب»
ته  کله چې جګړه پای»نومي خپل اثر کې ليکي: « پلوماتيک تاريخید

رسېږي خلک اوږده آرامه ساه اخلي، خو له دې خيال سره چې ټول فکر 
کوي هر څه به خپل پخواني عادي حالت ته ور وګرځي. دوی له دې غافل 
دي چې تاريخ نه تکرارېږي او جګړې ژور او پام وړ بدلونونه راوستي دي. 

اقتصاد کې، په سياسي ژوند کې، په ټوليزه ارواپوهنه کې او بالاخره بدلون په 
دغه خبره د دوهمې نړيوالې جګړې په « دوروسل« »په نړيوالو اړيکو کې.

تړاو کړې وه، هغه جګړه چې تر شپږ کاله لږ يې دوام وکړ، په داسې حال 
 کلنه شوې وه.  ۹۲کې چې د طالبانو د دورې تر پايه د افغانستان جګړه 

ان ډېرو کسانو له افغانست ونکې جګړې په بهير کېو ړ د دې اوږدې او ويجا 
ته پناه يووړه، ډېرې عقدې او دښمنۍ رامنځته شوې او د و و هېوادوننه نور 

ې افغاني ه دې موده که زموږ د ټولنې تر رېښو ورسېدل. پپرديو غرضي لاسون
ل کړ او ت خپوياړمنو خصلتونو زيان وليد. موږ پر نورو د تکيې کولو عاد

 هينموږ حاکميت ولري، دې وضعيت د و  نور پر دې روږدي شول چې پر 
په څېر زموږ کلتور وخوړ. په دغسې شرايطو کې زما په نظر يوازينۍ لاره 
خپلې وياړمنې ماضي ته بېرته ور ګرځېدل وو، البته د هغو غلطيو له په ګوتو 

ضا ېخودۍ په دغسې فکولو سره چې زموږ وياړونه يې را نه اخيستي وو. د ب
 کې دې ته اړتيا وه چې په يوه بڼه فرهنګي نشنليزم پياوړی شي.

په هغه موده کې زه د اطلاعات او کلتور وزارت د چارو مسوول وم چې زما 
ټولې هڅې د همدې لپاره وې. سيمينارونه، نندارتونونه، د کتابونو چاپ، 

 موخه وو. تياتر، موسيقي او د ځوانانو تنظيم مو ټول په همدې 
په کابل او په پاريس کې د يونسکو په مرکز کې مو د مولانا جلال الدين 
محمد بلخي سيمينار داير کړ چې افغاني هنرمندانو هم په هغو کې په افغاني 

په نظر کې وه چې د غوله، ږ جامو کې خپل هنر وښود او موسيقي يې و
هنرمندان د  او ترکیېیونسکو په انګړ کې د دریو هېوادونو افغانستان، ایران 

مولانا  شعرونه د موسیقۍ په قالب کې وړاندې کړي ما د دې لپاره له خالد 
آرمان، وحید قاسمي او رحیم غفاري وغوښتل چې خپل هنر هلته نندارې 
ته وړاندې کړي، خالد ارمان ډېرې پیسې وغوښتې او وحید قاسمي د 

ښودل خت شرطونه کېالوتکې له ټکټ د هوټل تر اطاق او نورو پورې ډېر س
په داسې حال کې چې رحیم غفاري په خپل فقیرانه چلن ومنله او راغی، 
نوموړي ډېر ښکلی صوفیانه کنسرت ورکړ چې د حاضرو کسانو له تاوده 

 د احمد علي کهزاد سيمينار، هرکلي سره مخ شو. وزارت همدارنګه د علامه
ولانا د ميمينار، د روښاني غورځنګ س پوهاند عبدالاحمد جاويد سيمينار،

صديق  د پوهاند د محمد موسی شفيق سيمينار،عبدالرحمان جامي سيمينار، 
ېوادونو نارونه مو د سيمې او ګاونډيو هينار او ... يو شمېر سيمیالله رښتين سيم

 د علماو او پوهانو په ګډون جوړ کړل. 
د تياتر په څانګه کې د پنځوسو په شاوخوا کې نندارې وښودل شوې چې 

ه لارې هم خپرې شوې هغه ټولې د يو  ياتره يې وروسته د ملي تلويزيون لهز
پيغام درلودونکې وې: د ملي غرور يادونه او د ملي يووالي پياوړتيا. د 

ماشومانو تياتر هم فعال کړای شو. د موسيقي په برخه کې د موسيقي د ودې 

سره فعال  لهد ملي شورا جوړولو کار پيل شو. د موسيقي د زده کړو کورسونه 
شول. د هېواد د نومياليو هنرمندانو لکه استاد سرآهنګ، استاد محمد هاشم، 

او احمد ظاهر په ياد  عمر استاد اولمير، استاد رحيم بخش، استاد محمد
والونو کې يدرانه محفلونه جوړ شول او زيات شمېر هنرمندان په نړيوالو فست

تونه ه کې تر سلو زيات کنسر د ګډون لپاره بهر ته واستول شول. په دې مود
-ترسره شول، پر دې سربېره تر سلو زياتې نوې سندرې ثبت او ملي رادیو

 تلويزيون ته وسپارل شوې. 
ۍ او رسامۍ طڅخه ګټه پورته کړای شوه چې د خطاله هر فرصت 

د  تلویزیون خپرونې –نندارتونونو جوړولو لپاره پلمه شي. د ملي راډیو 
 یوالې شوې تر څو زموږ د بهر مېشتو هېوادونو بچیانکال په پیل کې نړ ۹۱۱۸

اريخ او په هند کې د افغانانو د تله خپل هېواد او کلتور سره بېرته وصل شي. 
وياړونو يوه لړۍ مستند فلمونه چمتو شول چې هره اونۍ د ملي تلويزيون 

 تر سرليک لاندې خپرېدل.« نهمې رغونېل»لخوا د 
اړيکو د و اد ځوانانو معينيت د لرې پرتو ولايتونو د ځوانانو لپاره د معلوماتو 

مرکزونو د جوړولو له لارې د ملي روحيې په پياوړي کولو کې عملا  کار پيل 
کړ. او د هغو ځوانانو لپاره چې په کانکور کې يې ښې پايلې نه وې ترلاسه 

 ل شو. ونو پروګرام پيکړې له خصوصي پوهنتونونو سره د زده کړو د بورس
متأسفانه د فلم په برخه کې و نه توانېدم چې کوم مهم کار وکړای شم. په 
دې برخه کې مهم کار یوازې دا و چې د افغان فلم د آرشيف د له منځه تلو 

يسټم س تيارولود مخنيوی وشو. يوه برخه يې ډيجيټلي کړای شوه او د هغو 
 رشيف په برخه کې هم وکړ. د ملي آ  موترميم کړای شو. همدغه کار 

د نړيوالو سازمانونو په همکارۍ په زرګونو ټوټې لرغوني آثار بېرته ملي 
 او يو شمېر آثار د ترميم لپاره بهر ته واستول لموزيم ته راستانه کړای شو 

 شول. 
د کابل او ولاياتو په يو شمېر ناحيو کې، آن په يو شمېر ولسواليو کې د عامه 

ې کړای نوې پرانيستل شوې او يا د کتابونو په پېرلو پياوړ  کتابتون څانګې يا
 شوې. 

قانون د لومړي ځل لپاره د وزارت لخوا تسويد شو او د « کاپي رايټ»د 
پړاوونو له طی کولو وروسته د اجرا وړ شو. زما هدف دا و چې له حقوقي 
اړخه هنرمندان او د قلم خاوندان خوندي شي او اقتصادي وضعيت يې ښه 

  شي.
زما په مخه کې تر ټولو لوی خنډونه يو د هر څه خصوصي کولو په تړاو د 

 ودیز لوېامريکايي برلاسۍ ذهنيت و چې پر حکومت مسلط و، بل دا چې 
ا ښودله والتيېوږ د فرهنګ له ځينو اړخونو سره لهېوادونو هسې په دروغو زم

د  ډاو نور يې په منظم ډول غوښتل چې کمزوري کړي. او بالاخره بل خن
هغو يو شمېر افغانانو کړه وړه وو چې په شعوري يا لا شعوري ډول د خپل 
کلتور د رېښو غوڅولو لپاره د پرديو تبر ته لاستي شوي وو. ډېره ځوروونکې 

غږ اوچت کړ د يو « ملي ګټو»او يا « فرهنګي يرغل»به مې د  کلهوه چې 
 کول کېدولخوا چې د روښانفکرۍ دعوه دار و ځواب را کسانو هغه رشمې
ګټې  زموږ ملي»يا « نه لري. ماناد نړيوال کېدو په زمانه کې ملي ګټې »چې: 

هېوادونه او زموږ  لوېدیزچې کې دا په داسې حال « تعريف شوې نه دي.
 ګاونډيان تر حد زيات په خپلو ملي ګټو پسې وو. 

زياتې  ېجې نشتوالی او د مالي سرچينو کمبود زموږ ستونزې ډېر د کافي بود 
وي جکلتور د دولت له بود  ،د جګړې توندواليکړې وې او ورځ تر بلې 
 لومړيتوب نه غورځولی و. 

دې  د سره .ځانګړې شوې وه بودجهسلنه  ۱.۹اطلاعات او کلتور وزارت ته 
چې په پلان رياست کې مې په کار پوه کسان وګومارل او مالي برخې ته په 

م. خو جې په تر لاسه کولو بريالی شبود تې پاملرنې وتوانېدم چې د ښې زيا
د امريکا پرستۍ او خصوصي کولو روحيه هغه خنډونه وو چې مقابله ورسره 

 آسانه نه وه. 
ر څخه چې زما ت« انوارالحق احدي»يوه ورځ مې د کابينې په غونډه کې له 

څنګ به کېناست وغوښتل چې د کتابونو چاپ او د فلم لپاره د پيسو په 
زياته پاملرنه وکړي، نوموړي په ځواب کې را ته وويل:  کې ځانګړې کولو

ر کسانو چې له يو شمې ماناپه دې « په امريکا کې اصلا  د کلتور وزارت نشته.»
و. ورته شی و  ماناپه نامه وزارت اضافي او بې  او کلتور سره اصلا  د اطلاعاتو

لم کې غان فامريکا نورې اړتياوې او شرايط لري، خو تاسو په اف»و مې ويل: 
و د فلم د خ ئکارکوونکو ته معاشونه، موټر د تېلو او نور لګښتونه ورکو 

 «، دا خو د توجيه وړ نه ده.ئجوړولو لپاره پيسې نه ورکو 
يو وخت مې د امريکايانو لمنې ته لاس واچاوه، په هغو ورځو کې مې 
اړيکې ورسره ښې وې، پرلپسې يې زه په خپل سفارت کې خپلو اپارتمانونو 
ته دعوت کولم. هغوی په سفارت کې خپل فرهنګي مرکز زما په لاس 
پرانيست. په دغسې فضا کې مې له هغوی وغوښتل چې له وزارت سره د فلم 
په جوړولو، تياتر او کتابونو چاپولو کې مرسته وکړي. هغوی ته مې تشيح 

ې دکړه چې موږ د ايراني فلمونو او کتابونو او هندي سريالونو تر باران لان
په دې برخه کې د لويو پروګرامونو د پلي کولو توان نه  بودجهيو، د دولت 

نه کړل بلکې وروسته د يوه ي. خو هغوی نه يوازې دا چې هېڅ و لر 
خصوصي تلويزيون د يوه پخواني کارکوونکي له خولې خبر شوم چې د 
هغه تلويزيوني شبکې مالک د همدغه خبريال په حضور کې د امريکا له 

و لهجې ا اصطلاحاته په يوه مجلس کې توافق کړی و چې ايراني سفير سر 
په خپلو خپرونو کې وکاروي. )نوموړی خبريال د دې کرښو د ليکلو پر مهال 

 په يوې نړيوالې رسنۍ کې وياند دی.(
ه هم ارغاونې له رياست سر بداتو د ساتنې او بيآ امريکايانو زموږ د تاريخي 

نه کړه او زموږ له بيا بيا غوښتنو سره يې مثبت ځواب را نکړ. برخلاف مرسته و 
رابره پيسو په ورکولو دې ته زمينه بد آغاخان فرهنګي بنسټ ته يې د ډېرو 

 کړه چې زموږ کدرونه هغه غيردولتي بنسټ ته لاړ شي. 
ما د يو شمېر تاريخي آبداتو د ساري په توګه د هرات د ارګ يا اختيارالدين 

د بيارغاونې چارې له مجبورۍ د آغاخان فرهنګي بنسټ ته وسپارلې کلا 
ځکه چې امريکايانو د هغو پيسې دغه بنسټ ته ورکړې وې. په زړه پورې 

يران چې د دغه ډول پروژو چارې ور سپارل کېدې ندا ده چې زياتره انج
ر و پخوا يې د وزارت په اړوند رياست کې کار کاوه. په همدې دليل مجب

وضعيت او د کابل د بالاحصار د سروې  شېر دروازې د دېوال شوم چې د
م چې د هغو د ټ ته وسپارم تر څو وروسته وتوانېږ کار د آغاخان بنس

 بيارغاونې پيسې له امريکايانو ترلاسه کړای شم. 
لنډه دا چې امريکايان په منظم ډول د دولت د کمزوري کولو په هڅو کې 

تل په لومړي ګام کې د حکومت خوله وو. د رسنيو په برخه کې هغوی غوښ
ور بنده کړي، تر څو وروسته دوی پخپله نورې خولې پرانيزي. او له هغو نه 

 داسې خبرې را وباسي چې دوی يې غواړي. 

ولتي د په نورو فرهنګي څانګو کې دوی هڅې کولې چې د دولت په زور د
په و يي اکس دوی غوښتل چې هر څه پروژهسياستونو مخه ونيسي. برع

دې آب ونېرغبهرنيو پيسو او ماهرينو پورې غوټه شي. موږ مجبور وو هغه ل
لږو پيسو،  والتيا نه درلوده پخپله ورغوو. البته پهېچې بهرنيانو يې د بيارغاونې ل

 لومړنيو وسايلو او ډېر زحمت. 
ډه کې سکو د کلتور وزيرانو په غونسايد تر هغه وروسته چې په طرابلس کې 

کال کې غزنی د اسلامي کلتور د مرکز  ۹۱۹۳وتوانېدم چې پر  ېهوکړ پر دې 
د  د هغې ورځې لپاره د تياريو په لړ کېتصميم مو ونيو په توګه اعلان شي. 

 دغه ولايت تاريخي ودانۍ بياورغوو. 
و هېوادونو ز لوېدید مالي او تخنيکي مرستو ترلاسه کولو لپاره مې د عربي او 

غونډې وکړې، بالاخره مو په سرينا هوټل کې يو له زيات شمېر استازيو سره 
ې ګډون پکې وکړي. په د چې کنفرانس جوړ کړ او دوی ته مو بلنه ورکړه

 ېنه مو مرست یموږ خپلې پروژې تشيح کړې او له هغو  غونډه کې
نه کړې او موږ مجبور شوو چې د غزني وغوښتې. متأسفانه هغوی مرستې و 

 پخپله پيل کړو. چارې  رغاونېد تاريخي ودانيو د 
د وزيرانو بله غونډه د « کوسايس»کال د  ۹۱۱۱د يادونې وړ ده چې پر 

آذربايجان د باکو په ښار کې جوړه شوه. ما د خپلو بوختياو او انتخاباتو د 
غوره وګڼله چې پخپله لاړ نه شم او يو پلاوی مې  په سببجنجالونو 

ه ډلې آسيايي ښارونو ل واستاوه. افغان پلاوي يو ځل بيا وکولای شول چې د
 ړي. په توګه اعلان ک مرکزز کال لپاره د اسلامي کلتور د  ۹۱۹۲څخه کابل د 
ل نه د دوو سريالونو کار پيجې تلويزيون له بود -د ملي رادیو مو همدارنګه

 و چې ډېر مينه وال يېسريال « عشق پيري»له هغو څخه يو کومېډي  کړو.

امکاناتو دغه  وورځ کار او په ډېرو لږ  وموندل. زموږ هنرمندانو په شپه او
 کړل.  بشپړسريالونه 

رات هنر په ه او کاشي جوړولو ۍوالتيا مې درلوده چې د کاشي کار ېډېره ل
او بلخ کې بيا را ژوندی کړم چې اوس د ختمېدو په حال کې و. د هرات د 

د ساتنې او څارنې تر څنګ مې چې د ولسمش د پاملرنې له  تجامع جوما
ورته پيدا کړې وه د دې هنر د بيا غوړېدا کار  بودجهمې د حساب وړ امله 

 د ځوانانو د معينيت د په دې اړه پيل کړ. همدارنګه مې په مزارشريف کې
يوې پروژې په چوکاټ کې د ناروې هېواد ژمنې ترلاسه کړې. خو متأسفانه 
 وله ما نه وروسته دغه پروژې تعقيب نه شوې. په ځانګړې توګه د ځوانان

معينيت چې نوې ساه اخيستې وه او د یوې نمونه ادارې په څېر يې کار کاوه، 
 په مشتابه کې يې له بدلون وروسته په يوه فاسده او خنثی اداره بدله شوه.

هرات تر نورو ولايتونو زيات تر فرهنګي يرغل لاندې راغلی و. ډبرينې 
ه دورې وې پتختې چې قلمکاري شوې وې او زياتره يې د تيموريانو د 

مرموز او منظم ډول يا تخريب او يا غلا کېدلې. يو ځل يو شمېر تاريخي 
آثار د دغه ولايت له موزيم نه غلا شول، امنيتي ځواکونو وکولای شول چې 
غل ونيسي. خو نوموړی څو ورځې وروسته په مرموز ډول په زندان کې 

ې  ګالري کپه نامه چې تر ما مخکې په ملي« سلطاني موزيم»ووژل شو. د 
په غير معياري او غيرمسلکي ډول جوړ شوی و، زما د وزارت پر مهال يې 
وغوښتل چې يوه څانګه يې د هرات په موزيم کې پرانيزي. ما ورسره 
مخالفت وکړ ځکه چې له پيله د دې موزيم کار زما په اند شفاف او مسلکي 

و کې ه مرکد هرات والي په دې خاصه برخه کې پ« سيد حسين انوري»نه و. 
آن زما پر خلاف له سپکاوي ډکو کلمو تر کارولو پورې ودرېد. نوموړی د 

نه کړه. ه و ورت هرات د تلويزيون د آمر تر برطرفۍ پورې ورسېد خو ګټه يې

ښاغلي سلطاني چې په انګلستان کې ژوند کاوه يو وخت يې وغوښتل چې 

يې  ارزښتما تطميع کړي او يوه وړوکې د سرو زرو سکه يې چې تاريخي 
 درلود ما ته ډالۍ کړه. ما هغه ډالۍ د ده په مخکې ملي موزيم ته وسپارله.

افغان پلاوي د اطلاعاتو او کلتور وزارت د سلاکار ښاغلي منلي په مشۍ د 
ايکو سازمان د امنا فرهنګي پلاوي په درېيمه غونډه کې وړانديز وکړ چې 

کړه ډې کوربه شي. ما پرېافغانستان چمتو دی چې د امنا پلاوي څلورمې غون
وکړه چې د امنا پلاوي غونډه د نوروز د جشن پر مهال چې وزارت غوښتل 
په نړيواله کچه يې ونمانځي دايره شي. په دې ډول د ايکو د فرهنګي 

کال د مارچ  ۹۱۱۱د وري په لومړۍ چې د  ۹۳۸۸موسسې څلورمه غونډه د 
ه د نمانځنې پر مهال ترسر  مې سره برابره وه په مزار شريف کې د نوروز۹۹له 

 شوه. 
د بهرنيو چارو وزير ښاغلي سپنتا پخپله تصميم نيولی و چې د نوروز جشن 
په هرات ښار کې د ايکو سازمان د بهرنيو چارو وزيرانو په ګډون ونمانځي. 
ما په درې دلايلو له دې پرېکړو سره مخالفت وکړ: لومړی دا چې نوی کال 

اتو او کلتور وزارت له دندو څخه وو چې تل يې او د نوروز نمانځل د اطلاع
 ۹۱۱۱د هغو مسووليت په غاړه و نه د بهرنيو چارو وزارت. دوهم دا چې د 

کال په وروستيو کې د ښاغلي سپنتا په وړانديز د ايکو سازمان د بهرنيو چارو 
هرات کې جوړه شوې وه چې په هغو کې د ايران او  پهوزيرانو غونډه 
يو چارو وزيرانو هم ګډون کړی و. زما موخه دا وه چې تاجکستان د بهرن

بهرنيان وپوهېږي چې افغانستان له هرات پرته نور ښکلي ښارونه هم لري او 
کوم ولايت ته د کوم وزير منسوبېدل بايد د نورو ولايتونو په حق کې د جفا 
سبب نشي. درېيم دا چې بلخ ولايت او مزارشريف ښار له پخوا وختونو 

وديز ډول د نوي کال، نوروز مېلې او ګل سرخ مېلې کوربه توب څخه په د

مې دغه خبره له ولسمش سره مطرح کړه او د هغه  په همدې دلیل .کوي
موافقه مې ترلاسه کړه چې د نوروز د نمانځنې نړيوال مراسم بايد د هرات 

عطامحمد »پر ځای په مزارشريف کې ترسره شي. وروسته مې د بلخ له والي 
و اندار ش خبرې وکړې ترې و مې غوښتل چې د نوروز د تیلفونيه سر « نور

مراسمو لپاره تياری ونيسي. نوموړي د مننې په ترڅ کې ژمنه وکړه چې په 
دې تړاو به ګړندۍ او جدي هڅې وکړي. همداسې وشول، د بلخ والي په لږ 
موده کې په سړه هوا کې آن د مېلمنو د هستوګنې او ځينو غونډو لپاره نوې 

  .ودانۍ جوړه کړه او هغه يې د دې وړ کړه چې کار ترې واخيستل شي
د نورو د جشن د تياريو لپاره مې دوه ځله پخپله هلته سفر وکړ. دوهم سفر 

ه لياتو واورو د اورېدو او توپان په سبب مې بلخ ته داسې مهال و چې د ز
  .و یشو  یسالنګ نه د موټرو تګ راتګ ناشون

نوروز جشن را ورسېد، د تشيفاتو د قطعې له معاينې  لمريز ۹۳۸۸بالاخره د 
 او د جنډې د اوچتولو له مراسمو وروسته د آمنا پلاوي غونډه جوړه شوه. ما
له کابل نه د هنرمندانو بېلابېل ګروپونه مزارشريف ته استولي وو چې د جشن 
د درې ورځو په بهير کې يې په بېلابېلو برخو کې خپل هنر او کمال وښود. 

مدرانګه مو د انځورګرۍ، خطاطۍ او کتابونو نندارتون هم پرانيست. ه
چې ما د نوروز نړيوال جشن د نمانځنې مراسم له پر دې عطامحمد نور 

هرات نه بلخ ته را بدل کړي وو ممنون و. د رسمي مراسمو د پيلېدو لپاره 
ی چلوونک»روضې ته د تګ پر مهال يې خپل موټر ما ته راکړ او وې ويل: 

خو ځينو دغه کار بل ډول تعبير کړ. له دې ډلې « زما د کورنۍ غړی دی. يې
چې زما د پلار له نژدې  ید سترې محکمې غړ « بهاوالدين بها»څخه 

و وزير صاحب تا له هراتيان»دوستانو څخه و يوه ورځ يې په ارګ کې وويل: 
سره څه دښمني درلوده چې د نوروز د جشن مراسم دې له هراته مزارشريف 

وه چې بهرنيان زموږ ټول ښکلي  همدغهخو زما اساسي موخه « ه يووړل؟ت
 .او تاريخي ښارونه وويني او له شتمنيو يې خبر شي

 هد اطلاعاتو او فرهنګ وزارت په بلخ کې د مهمو تاریخي ودانيو لکه د نُ 
 مزار د بيارغاونې او ترميم چارې بشپړې کړې ساګنبد جومات او ابونصر پار 

خانقا د بيارغاونې پروژه يې  خي د پلار جلال الدين محمد بلاو د مولانا 
چمتو کړه. په همدې موده کې د شولګرې ولسوالۍ په اړونده سیمه کې يوه 
تاريخي سيمه کشف شوه چې يو لوی دېوال او يو اورتون يې ښودلو او 

  .تخت هم په هغو کې ولومړنی احتمالا  د يما پاچا 
کال په دوبي کې مې د هېواد د لرغونو اثارو او باختر خزانې د  ۹۱۱۸د 

 هنندارتون د پرانيستنې لپاره چې د واشنګټن په ملي ګالري کې ښودل کېدل
  .د امريکا متحده ايالاتو ته د سفر پرېکړه وکړه

دغه آثار چې د کورنيو جګړو پر مهال د ملي موزيم د کارکوونکيو په همت 
ای شوي وو چې د کورنيو جګړو له ورانوونکيو په ارګ کې ځای پر ځ

له پټ  کې ګوزارونو نه خوندي پاتې شي د لنډمهالې ادارې په لومړيو ورځو
و هېوادونو له هغو سره لوېدیز ځايه را وايستل شول. له هماغه لومړۍ ورځې 

لېوالتيا وښودله او هيله يې وکړه چې هغه په خپلو موزيمونو کې نندارې ته 
حکومت په دې تړاو پخوا تر دې چې زه د اطلاعات او کلتور  وړاندې کړي.

  .وزير شم له فرانسې سره توافق کړی و
سره له دې چې ولسمش ډېر ټينګار وکړ خو ما په هغو کې ګډون ونکړای 
شو. تر دې وروسته څو اروپايي هېوادونو د دې خزانې کوربه توب وکړ، 

لي ګالري کې هغه نندارې ته کال د واشنګټن په م ۹۱۱۸متحده ايالاتو پر 
وړاندې کړل. ما بايد دغه نندارتون پرانيستی وای، د خپلو همکارانو په 
مشوره مې پرېکړه وکړه چې د دې نندارتون پر پرانيستې سربېره يو څو نور 

دغه  له خپل وګورم،کارونه هم ترسره کړم او له يو شمېر مهمو کسانو سره 
ارو وزارت او په واشنګټن کې خپل تصميم څخه مې د امريکا بهرنيو چ

  .سفارت ته خبر ورکړ
پلوماسۍ په اداره کې داسې کسان یتر سفر مخکې خبر شوم چې زموږ د د

شته چې امريکا ته زما له سفر سره مخالف دي او هڅه کوي چې له هرې 
لارې وي د دې سفر مخه ونيسي. زما سفر تر سره شو. نندارتون په شاندارو 

ل شو. له هغه فرصت نه په استفادې چې په واشنګټن کې وم مراسمو پرانيست
د  «يجبي بي »و مې غوښتل چې د ملي راډيو ټلويزيون د رياست او د 

د  هادارې ترمنځ چې د امريکا غږ آشنا تلويزيون اداره يې په لاس کې و 
 .شوي قرارداد پر بيا نظر د دغه ادارې له مسوولينو سره خبرې وکړم

ښاغلي روشن له نوموړې ادارې سره يو قرارداد لاسليک کړی و. د هغو پر 
بنسټ په ملي تلويزيون کې د امريکا غږ آشنا تلويزيون د يو ساعته خپرونو 

زره ډالر ورکول کېدل. زما په اند دغه قرارداد  ۹۲په بدل کې په کال کې 
  .وې وېش غيرعادلانه و او د افغاني لوري ګټې بشپړې پکې تر پښو لاندې

په اوږدو خبرو کې چې په دې اداره کې مو له چارواکيو سره درلودې د 
نوموړې ادارې بوډا او تجربه کار کارکوونکي پر موږ را چاپېر وو او د مېلمه 
پالنې او شيرنيو د وړاندې کولو په ترڅ کې يې کله کله له ګواښونو هم کار 

ه اداره د قرارداد بيه ډېر اخيست. هغوی ويل چې که د ملي راديو تلويزيون 
لوړه کړي او پر دوی فشار راوړو نو دوی به اړ شي چې د ملي راډيو 
تلويزيون پر ځای له کوم خصوصي تلويزيوني چينل سره قرارداد وکړي. ما 
دوی ته وويل چې هېڅ خصوصي تلويزيوني چينل د ملي تلويزيون په کچه 

مې دوی وپوهول چې زما د پوښښ او اعتبار خاوند نه دی. پر دې سربېره 
 .له موافقې پرته له خصوصي تلويزيونونو سره قرارداد ورته ناشونی دی

ه لهغوی له مجبورۍ ومانه ما دوی ته د کال يو ميليون ډالرو وړانديز وکړ. 
 دد دوی تر زاريو وروسته مې يوازې  ماناينې رښتچنو وهلو وروسته او په 

ن ته سره موافقه وکړه چې ملي تلويزيو کال لپاره په پينځه لکه ډالرو ور یوه 
 به يې ورکوي.

د امريکا په متحده ايالاتو کې مې د کانګرس له غړيو سره وليدل چې په ډېر 
صميميت يې زما تود هرکلی وکړ. همدارنګه د جنوبي او مرکزي آسيا په 

 سره مې وکتل. د« ريچارد باوچر»چارو کې د بهرنيو چارو وزارت له معين 
ښاغلی وزير ته »ر له خولې مې لومړۍ خبره دا واورېده چې ښاغلي باوچ

ولې په تلويزيونونو کې د بهرنيو سريالونو د بندولو هڅې کوې، دا زموږ د 
ما د افغانستان په مسايلو کې له داسې چلن څخه جټکه « اندېښنې سبب ده.

وخوړه. ځکه چې تر دې مخکې مې داسې فکر کاوه چې سطحي دريځونه 
د امريکايي کارکوونکيو کار دی. خو هلته وپوهېدم چې په کابل کې 

امريکايان يا نه غواړي چې موږ وپېژني ځکه د هغو اړتيا نه ويني او موږ د 
حساب وړ څوک نه ورته ښکارو او يا دا چې موخه يې زموږ په ټولنه کې د 
ستونزو جوړول او زموږ د کلتوري شتمنيو کمزوري کول دي. ما په اوږدو 

غازي امان الله خان له وخته د غوايي تر کودتا پورې او بالاخره  خبرو کې د
زموږ تر حکومت پورې زموږ د ټولنې حساسيتونه د امريکا د بهرنيو چارو 
وزارت معين ته تشيح کړل، چې څه ډول زموږ د ولس د کلتور او عقايدو 
پر خلاف غلطو پرېکړو غميزې پېښې کړې خو داسې مې احساس کړه چې 

زما خبرې لکه چې لازمه وه درک نه کړې او د سريالونو مسأله نوموړي 
  .زموږ افغانانو تر تاريخ او برخليک ورته مهمه وه

تر دې وروسته مې چې ځينې نورې لېدنې درلودې هغه لغوه شوې. يوه شپه 
زموږ د ولسمش زنګ راغی را ته وې ويل: نور دې سفر لنډوه او هېواد ته 

 !راستون شه
اونۍ نور وخت چې امريکايانو زما د تفريح او سيل لپاره برابر ما خپل يوه 

کړی و لغوه کړ او هېواد ته راستون شوم. وروسته په واشنګټن کې زموږ د 
سفارت يوه جګپوړي کارکوونکي را ته وويل چې د ستونزو په جوړولو او 
له مخکې څخه زما د يو شمېر ټاکل شويو ملاقاتونو په لغوه کولو کې زموږ 

ير رول  درلود. زما د يو لړ ليدنو د لغوه کېدو د موضوع په باب سفير سف
ولسمش ته کيسه کړې وه، زما د سفر د لنډولو پيغام هم د ولسمش له قوله 

کایانو امری هغه ما ته ورساوه، خو ښايي زما د سفر د لنډولو پرېکړه وروسته
ی له دې د يوه غير دوستانه عمل په توګه ښودل شوې وه، ځکه هغو  ته

 .پرېکړې څخه خپه وو
زه د اطلاعاتو او کلتور وزير وم څو ځله له امريکايانو چې په هغه موده کې 

  .او يو ځل له کاناډايانو سره چنو وهلو ته مجبور شوم
د امريکا دولت غوښتل چې په کابل کې د خپل سفارت د پراخولو لپاره د 

. ما له رت سره يې ونښلويملي راديو تلويزيون وداني وپېري او له خپل سفا
دې کار سره جدي مخالفت وکړ، پر دې سربېره مې د ملي تلويزيون د شا 
لوري سرک چې امريکايانو غصب کړی و او د خپلو موټرونو پارکينګ يې 

ناندريو وروسته د دوی له منګولو را  مياشتنيوترې جوړ کړی و له څو 
و د ې پرانيست. امريکايانويوست او د وزارت او تلويزيون د موټرو لپاره م

افغان فلم او د هغو تر څنګ په خالي ځمکه هم سترګې ګنډلې وې، زه د 
دوی له لوري د هغو د نيولو مانع شوم. د مزارشريف هوټل چې د اطلاعات 
او کلتور وزارت د هوټلونو د تصدي اړوند و د امريکا حکومت د خپلې 

مخالف وم چې ياد هوټل قونسلګرۍ لپاره غوره کړ. زه په پيل کې د دې 
دوی ته په اجاره ورکړو، دې ته په پام چې د هوټل وضعه ډېره خرابه وه، 
هوټل مېلمانه او مسافرين نه درلودل او اداره يې ډېره کمزورې وه، زه دې ته 

ته د اوږدې مودې لپاره په اجاره  دوی چمتو شوم چې په لوړه بيه دغه هوټل
  .ورکړای شي

 جالبهامريکايان له هغه نرخ څخه چې ما يې وړانديز کړی و ناخوښه وو. 
کرسۍ  ېي چې په کابينه کې« وحيدالله شهراني»د سوداګرۍ وزير داوه چې 

ما ته مخامخ وه، يوه ورځ يې د کابينې د رسمي غونډې تر پيلېدو مخکې په 
 يفد اطلاعات او کلتور وزير صاحب! ولې د مزارشر»غوسه را ته وويل: 

هوټل امريکايانو ته نه ورکوې، هغو سرګردانه او خپه کوې. زه په مزار کې 
په  ما«. تر هغو غوره ځای لرم. که ته موافقه ونه کړې هغه به مفت ورکړم

ځواب کې ورته وويل چې هغه کار زما مربوط دی او زه به يې په اړه پرېکړه 
ه ټيټه بيه شوې بيې پ کوم. بالاخره د ولسمش په منځګړيتوب زما تر وړانديز

هوټل پر امريکايانو وپلورل شو او سند يې له امريکايانو سره زموږ د بهرنيو 
  .چارو وزارت لاسليک کړ

و. د خپل سفارت لپاره د ځمکې په لټه کې و  ياناکاناډپه يوه بله مسأله کې 
ې بلاکونو سره په څنګ کې ځمک نابشپړ شويود ملي راديو تلويزيون له 

لپاره موږ ته راغلل. هغه بلاکونه چې بشپړ شوي نه وو د کمونيستي نظام د 
وخت وو. د راديو تلويزيون د پخوانیو کارکوونکیو د معلوماتو له مخې د 
شوروي اتحاد جمهوريتونو په پام کې وه چې د افغانستان د حکومت په 

نتنونو او آ  پهيز مرکز جوړ کړي چې همکارۍ دلته لوی تبليغاتي او خپرن
تر  هسپوږمکيو به سنبال وي او د جنوبي آسيا او منځني ختيځ ټول هېوادون

څو  خان کې پوښښ لاندې راولي. د کاناډا سفارت هغه مهال په وزير اکبر
  .وو او فعاليت يې کاوه کورونه په کرايه نيولي

ېواد وکړ. کله چې د هغه ه ما د ملي راديو تلويزيون د ځمکې له پلورلو انکار
سفير له څو څو ځله راتلو وروسته نهيلی شو او زموږ د بهرنيو چارو وزارت 

 ش زه تر فشار لاندېمسشول. دواړه ولسمش ته ورغلل. ول هم څه ونکړای
ته بېکاره پرته ځمکه څه کوې؟ راديو تلويزيون شته. »راوستم او وې ويل: 

 پر ځمکه نښتی يې، کاناډا زموږ دوست چندان فعاليت هم نه لري چې ته يې
هېواد دی، د دې لپاره چې شتون يې په افغانستان کې اوږدمهاله شي او د 
خپل سفارت لپاره ځمکه پيدا کړي زه حاضر يم چې دغه ځمکه مفته 

زه په ستونزمن دريځ کې وم، ځکه ځينو کسانو په تېره د بهرنيو چارو « ورکړم.
ويل چې د اطلاعات او کلتور وزير زموږ  وزارت کسانو زموږ ولسمش ته

و هېوادونو او د کاناډا له هېواد سره خرابوي. په پای کې مې لوېدیز اړيکې له 
د ډېرو فشارونو او ګواښونو تر زغملو وروسته هم د هغه ځمکې چې دوی 
غوښته مساحت کم کړ او هم مې يې بيه زياته کړه. کاناډايانو هغه ساحه 

جريبه ځمکې له  ۹۹کونه پکې ولاړ وو. ما یوازې د غوښته چې نابشپړ بلا 
پلورلو سره موافقه وکړه او د يو لک ډالرو پر ځای چې زموږ د بهرنيو چارو 

د يوولس ميليون ډالرو په ورکولو بريالی شوم.  یپر هغو  پرې قانع ؤوزارت 
هغه هم د دې پر ځای چې د دولت په حساب ورکړای شي بايد په يوه 

ادا کېدل.  وکېدتلويزيون په نوم به پرانيستل -ځانګړي حساب چې د راديو
چې له هغو څخه د تلويزيون د خپرونو په پراختيا او ښه والي کې کار 

ر ه عجيبه پېښه وشوه. له موافقې وروسته پخوا تاخيستل کېدو. دغه مهال يو 
دې چې ځمکه کاناډايانو ته وسپارل شي بايد د هغو حدود ټاکل شوي وای. 

انو او مهندسينو سره په ګډه دغه کار مخته ير نانجانو د کاناډايي ير نانجزموږ 

ووړ، کاناډايانو خپل وسايل راوړي وو، کار پيل شو، د کار په بهير کې زموږ 

انو اعتراض وکړ چې هغوی زياتی کړی او زموږ د ځمکې يوه برخه همکار 
  .کړې دهيې غصب کړې او په ازغن تار يې بېله 

کاناډايانو په غرور او ملنډو زموږ همکاران په ډېر سپکتوب تورن کړي وو 
چې ګواکي دوی مسلکي پوهه نه لري. ما موضوع جدي ونيوله او د هېواد 

ايل ان او وسير نانجښاري پراختيا له وزارت نه مې له اړوندو ادارو په تېره د 
يا ښتر راوغوښتل. د دوی د کار په پايله کې معلومه شوه چې کاناډايانو په 

زموږ ځمکه غصب کړې وه. هغوی وشرمېدل او کانکريټي دېوالونه او اغزن 
 .تارونه يې شا ته کړل. غصب شوې ساحه به ښايي يو جريب ځمکه وه

 سألهمولسي جرګه کې زما د استيضاح  د رسنيو قانون او په
کال په پسرلي  ۹۱۱۱د  یانېمه ۹۹لمريز د وري پر  ۹۳۸۸ولسي جرګې د 

کې ور وغوښتم چې د ټوليزو رسنيو د قانون د نه عملي کولو په تړاو پوښتنو 
ته ځواب ووايم. ځينو وکيلانو لاسليکونه راټول کړي وو او په دې تړاو يې 
زما د استيضاح غوښتنه کوله. هغوی د بهرنيانو او له بهرنيانو سره د تړليو يو 

ويزيون ملي راديو تل د خمن وو او زه يېشمېر غيردولتي موسسو له ملاتړه بر 
  .د غيردولتي کېدو په مخه کې خنډ بللم

ېلو بېلاب دپه دې لړ کې هغه وکيلان هم له دوی سره ملګري شوي وو چې 
يې غوښتل چې زه له وزارت نه لرې کړای  په دلیلدلايلو او خاصو تړاوونو 

 زما د سلبی دشم. د ساري په توګه د هرات يو وکيل چې ديني عالم هم 
کارت اوچت کړ او هره شېبه به يې له ځايه لږ را  يېصلاحيت کېدو لپاره 

وزير »پورته شو، څو اونۍ وروسته يې په يوه غونډه کې وليدم وې ويل: 
ړه آنتن سم کار نه کوي مهرباني وک تیلفوند صاحب زموږ په ولسوالۍ کې 

ه وکيل صاحب ز : »ما په درناوي ورته وويل« په دې برخه کې يو څه وکړه.
 یانې «ونه د مخابراتو وزارت اړوند دي.نآنت تیلفوند مخابراتو وزير نه يم. د 

يو شمېر وکيلان چې د رسينو د قانون د عملي کېدو په تړاو زما د سلب 
اب وزارت د دندو په ب اطلاعات او کلتورصلاحيت کېدو غوښتونکي وو، د 
  .يې هم کافي معلومات نه درلودل

د مثال په ډول يو بل وکيل مې په يوه سفر کې له شراب څښلو منعه کړی و. 
نوموړی وکيل د افغانستان د لرغونو آثارو د نندارتون د پرانيستي لپاره له موږ 
سره هالنډ ته تللی و. په راستنېدو کې د هالنډ هېواد دوبۍ ته زموږ د لېږد 

ې کې راکړه. کله مې چ لپاره د دغه هېواد د ملکې ځانګړې الوتکه په واک
دې ته پام شو چې زموږ د پلاوي دوو تنو الکولي مشوبات غوښتل د يوه 

په توګه مې خپله دنده وبلله چې هغوی  رییسمسلمان هېواد د پلاوي د 
منعه کړم. دا چې له هغو څخه يو د پارلمان غړی و نو لومړی مې د ولسي 

غړی و، وغوښتل چې جرګې له مرستيال څخه چې هغه هم زموږ د پلاوي 
ه ت« عمر سلطان»د هغه مخه ونيسي. دا چې هغه زړه نازړه و فرهنګي معين 

مې دنده وسپارله چې د الوتکې خدمې ته ووايي چې د هغو دوو تنو له 
 مخې نه د شرابو ګيلاسونه پورته کړي. چې بيا همداسې وشول.

اڼۍ انې م د ګلخشمه بايد پارلمان ته ورغلی وای ولسپه کومه ورځ چې ز 
ته د سهار د چايو لپاره ور وغوښتم. نوموړي هلته را ته وويل چې ښه 
پوهېږي چې د استيضاح د تحريک مسأله د بهرنيانو له خوا را پورته شوې 
ځکه چې هغوی غواړي چې ملي راديو تلويزيون د دولت له لاسه را 

  .وباسي
. غونډه د رلمان ته لاړمما ته يې د پرېکنده او بشپړ ملاتړ ډاډ راکړ. له ارګه پا

يونس  محمد»لخوا پيل شوه. « ميرويس ياسيني»ولسي جرګې د مرستيال 

و قصدا  نه و راغلی. نوموړی زما له مخالفينو  رییسچې د پارلمان « قانوني
يې نه غوښتل چې حضور يې له  په همدې دلیلسره ملګری او نږدې و، 
ب رسول عبدالر  استاد»تر شک لاندې راشي.  په سببدوی سره د ملګرتوب 

چې د سريالونو په اړه، تر دې وړاندې له ما سره مخامخ مجلس کړی « سياف
  .او زما له دريځ څخه يې ملاتړ کړی و هغه هم په دې غونډه کې نه و

وکيلانو بېلابېلې او ډېرې پوښتنې مطرح کړې. یوه ښځينه وکيله ودرېده او 
نکی  تلويزيون يو کارکوو يو کسټ يې نورو ته ور وښود چې ګواکي د ملي

د نېشې په حالت کې ښکاري. يو بل وکيل چې زما له پلويانو څخه و جګ 
شو وې ويل چې داسې ويډيو ورسره شته چې همدغه وکيله په سرينا هوټل 

يوه برحال وکيل سره د ناروا اړيکو په حالت کې ښيي. د وزارت د له کې 
ځينو قراردادونو او معاشونو په باب هم پوښتنې وشوې. زياتو مخالفينو زما 
پر يوه مرکه استناد کاوه او دا اعتراض يې درلود چې ولې مې ويلي وو چې 

ی. دوی د رسنيو قانون تصويب کړی د په سببپارلمان د بهرنيانو د فشارونو 
  .د دوی ممکلينو ته سپکاوی دی یانېويل چې زما دغه څرګندونې خلکو 

د رسنيو تعديل شوی قانون چې وزارت ته زما تر راتلو وړاندې پارلمان ته 
استول شوی و له تصويب وروسته د توشيح لپاره ولسمش ته واستول شو، 

ې له ټکي چوزارت د هغو په اړه خپل نظر څرګند کړ او ولسمش ته يې هغه 
 په مفصل ډول وليکل. ولسمش د سترېوو، اساسي قانون سره په ټکر کې 

محکمې له رايې اخيستلو وروسته هغه بيا رد کړ او له لاسليک څخه يې ډډه 
وکړه. دغه قانون ډېره موده په پارلمان کې پاتې شوی و. ښاغلي قانوني په 

ه رايو ته په بڼ« ګېټول»يوه عمومي غونډه کې څو نور قوانين د يوې بستې 
وړاندې کړل. د رسنيو قانون يې هم پر هغو ور زيات کړ. په دې ډول د رسنيو 

ونې ډېر بحث او ارز بايد قانون چې د ولسمش له لوري له رد کېدو وروسته 

پرې شوې وای، د نورو قوانينو په ډله کې په اصطلاح په قاچاقي ډول ظاهرا  
  .په دوه ثلثه رايو تصويب شو

 وموړېنپر بنسټ چې ما د ولسي جرګې له منځه درلودل په  وو معلوماتد هغ
 هپقوانينو ته مثبته رايه نه وه ورکړې.  غونډه کې د وکيلانو دوه ثلثه هغو

ما اعتراض وکړ او غوښتنه مې وکړه چې د هغه صحنې ويډيو  دلیلهمدې 
 دې سترې محکمې ته وسپارل شي چې وکيلانو سره او شنه کارتونه پورته

يا دوه ثلثه د هغه قانون د رښتکړي دي، تر څو معلومه شي چې آيا په 
  .ه کړندې غوښتنې ته هېڅ پام و  تصويب پلويان وو که نه. خو پارلمان زما

ما استيضاحيه غونډه يو ښه فرصت وګاڼه چې هغه ستونزې چې زه ورسره 
 .مخامخ وم او د هېواد برخليک ور پورې تړلی تشيح کړم

له وکيلانو مې وغوښتل چې زما خبرې په غور ښې واوري. خبرې مې له دې 
پيل کړې چې اوسمهال معلومات او رسنۍ ډېر زيات ارزښت لري، په 

هڅه کوي چې د محکومو ولسونو د محکوم ساتلو  استعمارهمدې سبب 
لپاره يې دغه وسايل پخپل واک کې وي او له هغو نه د خپلو ناروا موخو 

لپاره کار واخلي. ما يې د سريالونو مثال راوړ چې دوسيه يې  ترلاسه کولو
په محکمه کې له مياشتو مياشتو راهيسې پرته وه  ناحيېهغه مهال د دوهمې 

او د لوی څارنوال د وينا پر بنسټ چې ما ته يې د بيا بيا تليفوني اړيکو په 
کې وويل بهرنيانو په هغو کې لاس درلود، هم يې محکمې او هم  ځواب

څارنوالۍ ته ويلي وو چې د دې دوسيې د حل هڅه مه کوئ. ما وکيلانو ته 
چې ظاهرا  يې د خصوصي رسنيو په ځانګړې « انټرنيوز موسسه»وويل چې 

 ه بابپ توګه د راديوګانو لپاره مرسته کوله څه ډول يې د دوو ورته شکايتونو
رکز و م چې يو يې د کابل د قره باغ ولسوالۍ د خلکو او بل يې د خوست د

دوه مختلف دريځونه ولرم. په دې برخه کې مې د انټرنيوز د بهرنيو مسوولينو 

رئ، تاسو له بهرنيانو د خير تمه مه ل»په مخکې د قره باغ خلکو ته ويلي وو: 
ی ه مفته خبره ده، دو و د بيان آزادي او ديموکراسي دوی ته يوه وسيله او ي

. د «لابېلو دريځونو غوښتنه کويپه دوو ورته مواردو کې له ما نه د دوو بې
يادونې وړ ده. چې د انټرنيوز له مسوولينو او د قره باغ له خلکو سره زما د 
غونډې په جريان کې يوه تن فلمبرداري کوله، وروسته دغه ويډيو طلوع 
تلويزيون ته وسپارل شوه او هغوی زما د خبرو وړاندې او وروسته برخې 

د بيان »را وايستله چې ګواکي ما ويلي: ترې لرې کړې يوازې دا يې ترې 
نه يې زما پر خلاف يوه پروپاګندي  هغوله « آزادي هسې مفته کيسه ده.

غوغا جوړه کړه. ما د ولس استازيو ته وويل چې په هماغو ورځو کې 
تلويزيوني چينل ته دوه ميليون ډالر ورکړي وو، همدې يوه امريکايانو 

ړي ه جنجالي سريالونه په پښتو وژبا شبکې ته يې ژمنه کړې وه چې که دغ
 تو ولايتونو کې يې خپاره کړي لس ميليونپر او د ډېورنډ په اوږدو کې په 

ډالره نور به هم ورکړي. ما له وکيلانو پوښتنه وکړه چې آیا دا پر اور د تېلو 
پاشل نه دي؟ همدارنګه مې د بهرنيانو او د دوی تر ملاتړ لاندې شبکو د 

ځواب نه ويلو خبره هم وکيلانو ته وکړه. زما د او د هغوی مالي سرچينو په تړ 
وخت وو، غو وهلو بين په پېغورونو او يو پر بل په چد هيلې پر خلاف وکيلا 

توا يې محله نه مخالفو او نه زما موافقو وکيلانو زما خبرو ته غوږ ونيو چې 
خبر شي. مخالفين په دې هڅو کې وو چې څه ډول ما له وزارته لرې کړي 
او موافقينو غوښتل چې ما پر خپل مقام وساتي. خو ما ته تر ټولو دا مهمه وه 
چې خلک او استازي يې د بيان د آزادۍ له شعار څخه د بهرنيانو په بد نيت 
خبر شي او وپوهېږي چې څه ډول استعمار رسنۍ د ولسونو د غلام کولو او 

يعتي ې علي شرغافل ساتلو لپاره د نوې وسيلې په توګه کاروي. هغه څه چ
  .بولي« استحمار»يې 

 له وكيلانو وغوښتل رییسڅو ساعته غونډې په پای کې د مجلس  هغېد 
نه او دا چې زما چې په دې اړه چې زما ځوابونه د دوى د قناعت وړ وو كه 

لب صلاحيت کېدو لپاره رايې واچول شي که نه خپل سره او شنه کارتونه سد 
  .اوچت کړي

اعتراض په دود زما په پلوۍ له تالاره ووتل. کارتونه يو شمېر وکيلان د 
اوچت شول او پرېکړه پر دې شوه چې راتلونکې اونۍ به پر دې رايه ورکوي 

  .چې زه خپل کار ته دوام ورکړم که نه
ته په اشارې د استعمار کلمه کارولې وه او دا يو  ورد امريکا سفارت چې ما 

 ارګه ورسېد خو ولسمششکايت تر بېساری کار و ډېر ناراضه و. د هغوی 
  .نه کړپام ورته و 

راتلونکې اونۍ چې رايې واچول شوې زه د موافقو رايو په اکثريت هماغسې 
 .مد اطلاعات او کلتور وزير په دنده پاتې شو 

 کال د ولسمشرۍ انتخابات ۹۴۴۲د  
کال د ولسمشۍ په انتخاباتو کې حامد کرزی د يو بل ځل لپاره  ۹۱۱۱د 

چې له يوې مودې و هم نوماند و. دا ځل يې مهم سيال ډاکتر عبدالله 
اوږد و.  ستېراهيسې يې د اپوزيسيون د رهبرۍ اکټونه کول. د نوماندانو ل

و کداسې کسانو هم د ولسمشۍ د مقام لپاره ځانونه نوماند کړي وو چې خل
نه پېژندل. يو شمېر يې په وروستيو ورځو کې د حامد کرزي په ګټه تېر شول، 
خو له بېلابېلو لارو يې هڅه کوله چې له ده سره د څه واخله څه راکړه پر 

 بنسټ معامله وکړي.
چې په نابغه سيد جلال مشهور و « سيد جلال کريم»له هغو ډلې څخه يو 

 په قاضي استاده وکړه. زموږ ليدل د دی، مرستيال يې له ما سره د ليدو هيل

منځګړيتوب په انټرکانتيننټال هوټل کې وشول. د دې نوماند غوښتنې مې 

 حامد کرزي ته ورسولې خو هغه چندان علاقه ورسره و نه ښوده.
نتخاباتو په ترتيب چې د ا وپاڼو کې د نوماندانو تصويرونه د هغو شمېر یپه را

د خپلواک کمېسيون له لوري ورکړای شوې وې چاپ شوي وو. ظاهرا  د 
دوو قره قلي لرونکيو نوماندانو تصويرونه د حامد کرزي تر څنګ راغلي 

د شمېرو په حساب دلته راغلي وو. د انتخاباتو  اندوو، ځکه چې د دوی په 
وو، موخه يې د هغو رايه  وروستي بهير وښودله چې دا هر څه تصادفي نه

ورکوونکيو دوکه کول ښکارېدل چې غوښتل يې حامد کرزي ته رايه 
ورکړي، خو هغوی له سواده بې برخې وو يوازې د تصوير په ليدو يې مقابل 

 نښه کاوه. یلور 
 له انتخاباتي مسايلو سره مې وم څرنګه چې زه د اطلاعاتو او کلتور وزير

خو د خوښې نوماند مې حامد کرزی و او همغه  والتيا نه درلوده.ېي لکمپاين
ته مې رايه ورکړه. ملي تلويزيون چې زما تر اداره لاندې و، نوماندانو ته يې 
منظم پروګرامونه چمتو کړي وو چې ټولو ته د مساوي فرصت له مخې هم 
دوی خپل پروګرامونه ولس ته تشيح کړي او هم د يوه بل پروګرام له لارې 

 ونه ووايي.پوښتنو ته ځواب
همدارنګه ملي تلويزيون د آزادۍ راډيو په همکارۍ د نوماندانو ترمنځ يوه 

بېسارې وه. په دې مناظره کې چې د مناظره جوړه کړه چې په څرنګوالي 
ټلويزيون په تالار کې جوړه شوه د ولسمشۍ درې تنو نوماندانو، -ملي راډيو

. رزي ګډون وکړډاکتر اشرف غني، ډاکتر رمضان بشدوست او حامد ک
 په هغو کې له ګډون ډډه وکړه. ما د دې لپاره چې د وزارت او ډاکتر عبدالله
ر تر شک لاندې رانشي آن د مناظرې په تالا  ټلويزيون بې طرفي -ملي راډيو

کې له کېناستلو ډډه وکړه او په يوه څانګه کې مې د ژوندۍ خپرونې له لارې 

منشي د ملګرو ملتونو د سر « ای آيدهک»د مناظرې جريان وليد. پر دې سربېره 
تان په افغانس»ځانګړي استازي او د يوناما د هغه مهال مش په خپل کتاب 

زيون د ټلوي -کې وليکل چې ګواکي ما ملي راډيو« کې د واک پر سر شخړه
حامد کرزي د کمپاين په ګټه کاراوه. دا په داسې حال کې وه چې د حامد 

« رزيمحمود ک»ه ځانګړې توګه ورور يې کرزي يو شمېر شاوخوا کسانو پ
ټلويزيون څخه د ډاکتر -هغه ته منظم شکايت کاوه چې زه د ملي راډيو

عبدالله په ګټه کار اخلم. يوه ورځ حامد کرزي د همدې ډلې د خبرو په نقل 
قول را نه وغوښتل چې بې طرفانه کار وکړم. ما دغه تورونه رد کړل او و مې 

ند په تفادې د کوم نومادولتي وسايلو څخه په اس ويل چې هېڅکله به هم له
 نه کړم.ګټه کار و 

ه چې اوږده شوه ما ورځ تر بلې زيات له حامد کرزي څخه د انتخاباتو پروس
خصوصي او غيردولتي رسنيو تر بريده و، چې د ملاتړ وکړ. خو دغه ملاتړ 

ې کغو کې ما او دوستانو مې د امريکا له تنې د فريب او دوکې نه ډ هپه 
ږ ينې څېره مو يې رسوا کړه. مورښتدروغجنې ولسواکۍ جامې وايستلې او 

 په دې کې په بريا کار وکړ.
يو د د انتخاباتو کمېسيون د رسن« نېل پينټو»په دې اخ و ډب کې يوه ورځ 

-برخې مسوول چې د ملګرو ملتونو لخوا ګومارل شوی و په ملي راډيو
ا و په آمرانه لهجه يې وغوښتل چې مټلويزيون کې زما د کار دفتر ته راغی ا

را وښيي چې څه ډول عمل وکړم. ما هغه وپوهاوه چې له ما سره په  داته 
داسې لهجه د خبرو اجازه نه لرې او دا چې موږ تر بهرنيانو ښه پوهېږو چې 

 خپل کارونه څه ډول پر مخ بوځو.
ترسره  کال د اسد، پر نهمه ۹۳۸۸مه د ۹۱کال د اګست پر  ۹۱۱۱انتخابات د 

. سبا ته يې ولسمش له غرمې وروسته د خپل کار دفتر ته ور وغوښتلم. شول

او کيسه يې وکړه چې په همدې سهار د افغانستان او  و هغه ډېر په غوسه
« وکريچارد هالبر »پاکستان لپاره د امریکا د ولسمش اوباما خاص استازی 

ه ورغلي ه د کار دفتر تسره يو ځای د د« کارل ايکنبيري»د هغه هېواد له سفير 
وو چې انتخابات به دوهم پړاو ته لاړ شي. د حامد کرزي  يې او ورته ويلي

 ر دېپ د غوسې سبب دا و چې امريکايان څه ډول د رايو تر شمېرلو مخکې
وپوهېدل چې انتخابات دوهم پړاو ته درومي؟ نوموړي په دې خبرو کې د 

اوباما » د« باب ووډ وارد. »واشنګټن له مخکې څخه طرحه شوې توطيه ليدله
کتاب ليکوال په دې خاصه برخه کې ليکلي دي چې ګواکي « جګړې

لومړی ولسمش حامد کرزي ځانګړي استازي هالبروک او سفير ايکنبيري 
اغلی ښ»ته د خپلې بريا په باب ويلي وو، وروسته بيا هغوی ويلي وو: 

دوهم  ښايي انتخابات معلومه نه ده، سمشه تر اوسه د رايو شمېرلو پايلهول
 «پړاو ته لاړ شي.

زه په هغه غونډه کې نه وم خو وروستيو جرياناتو وښودله چې امريکايان په 
يا د انتخاباتو په مهندسۍ کې ښکېل وو او د همدې لپاره د دوی رښت

ځانګړی استازی ريچارد هالبروک د انتخاباتو په بهير کې د معمول خلاف 
 و. کای ايده هم په خپل کتاب کې له هالبروکڅو اونۍ په کابل کې پاتې ش

سره د خپلو ناندريو يادونه کړې چې د ده په هستوګنځي کې ورسره شوې 
وې. هلته د يوناما مش د امريکا ځانګړي استازي ته ويلي چې دا څنګه 
کېدای شي چې د رايو له شمېرلو مخکې له کرزي نه وغوښتل شي چې 

 دوهم پړاو ته لاړ شي.
« ماموريت»د امريکا د هغه مهال د دفاع وزير هم د « ټسرابرت ګې»
(Duty)لو هالبروک د حامد کرزي د ماتو : »په نامه په خپل کتاب کې ليکلي

هغه په همدې کتاب کې زياتوي چې ايکنبيري او هالبروک « لپاره کار کاوه.
 د نورو نوماندانو سره مرسته کوله.

د انتخاباتو مسأله وروسته ډېره جنجالي شوه. ډېرې پېښې پکې رامنځته شوې 
ه ورته را پښ« سناتور جان کيري» رییساو د امریکا د سنا د بهرنيو اړيکو د 

پيتر »وغځېده. کای ايده په خپل کتاب کې د خپل امريکايي مرستيال 
لی بولي. ه تړ سر له برالا لاسوهنو يادونه کوي او هغه له هالبروک « ګالبريت

دو دوې له ټاکل کې یانېد جون په مياشت کې « بريتګال»نوموړی ليکي: 
نيمې مياشتې وروسته کابل ته راغی. د دې لپاره چې ښه کاري چاپېريال مې 
ورته برابر کړی وي او تر هغو چې د هغه د هستوګنې لپاره مناسب ځای پيدا 

ېر ماڼۍ کې و اوسي. خو ډ کړم، پرېکړه مې وکړه چې له ما سره په اووم لمبر
 .«لاسونه مې په خپله ماڼۍ کې وليدلاوږده زر مې پام شو او د هالبروک 

د هالبروک د امريکايي ټيم ترڅنګ د انتخاباتي شکايتونو د کمېسیون 
 یسرید اروپايي اتحاديې د څارونکيو « ګرنت کپن»کاناډايي  رییس

ه اباتو د دوهم پړاو تهم خپلې هڅې د انتخ «لپ موريانف» جنرالفرانسوي 
 .لېږدولو او بې نظميو په زياتولو متمركزې كړې وې

كال په څېر  ۹۱۹۲ډاكتر عبدالله چې د جمعيت اسلامي ملاتړ يې تر شا و د 
يې د درغليو غږ اوچت كړ او د بهرنيانو لپاره يې د لاسوهنې زمينه برابره كړه. 

ې يې په بالكان ك د هالبروك ګروپ له داسې كسانو جوړ و چې نږدې ټولو
ې په يو كې يکولو د كار تجربه درلوده او د پخوانۍ يوګوسلاويا په ټوټه 

ډول رول لوبولى و. فرانسوي جنرال د هغه ځاى مسلمانانو د خپلو عامو وژنو 
پړ باله. داسې ښكارېدله چې هغوى د پخوانۍ يوګوسلاويا سناريو د 

 افغانستان لپاره طرحه كړې وه. 

خلاف دا ځل انتخابات ډېر جنجالي شول. امريكايانو او  كال پر ۹۱۱۲د 
وايۍ تر ت د لاسوهنو رسيګالبرتر ډاكتر عبدالله د درغليو غږ اوچت كړ. د پي

دې بريده ورسېده چې كاى ايده د ده د ګوښه كولو غوښتونكى شو. تر هغه 
 په لور هم شو.  رییسوروسته د امريكايي تبليغاتو تېغ د يوناما د 

ه چې د پايلې ن له دوام سرهتو د لانجو په اوج كې او د دې لانجو د انتخابا
ټلويزيون نه خبر راكړل شو چې -معلومېدل ورسره وو، يوه ورځ د ملي راډيو

ه. مجلس مصوبه و  سنا دد د مشانو جرګې له لوري يو مكتوب چې ګواكي 
ت حضر » رییستلويزيون د اطلاعاتو ادارې ته لېږل شوى و او پخپله د سنا د 

هدايت وركړى چې د شپې د اتو بجو په خبرونو كې  «صبغت الله مجددي
كې مهمې موضوعګانې ليكل  سندخپور شي. ما ته يې وويل چې په دې 

د خپرېدو په باب يې پرېكړه شوې دي او دا ايجابوي چې زه يې وګورم او 
وكړم. سند يې را ته راوړ. د ليكنې منځپانګه داسې وه: څرنګه چې د 

اتو پايله معلومه نه شوه، هېواد په سردرګم حالت كې دى، په داسې انتخاب
ه پايته رسېدلې، نو د اساسي ر ۍ دو ش مسي د ولز حال كې چې د حامد كر 

يس په لاس كې واخلي. دغه عمل یله مخې بايد د چارو واګې د سنا رقانون 
 په يو ډول كودتا او د هېواد د بې ثباته كولو هڅه وه، نو هدايت مې وركړ

څو ورځې وړاندې یو شمېر وزیرانو په همدې  چې دغه ليكنه خپره نه شي.
رابطه پټه غونډه کړې وه چې کوربه یې د عامې روغتیا وزیر ښاغلی فاطمي 

له  وندغه پېښې دا هم ښودله چې ولې بهرنيانو د ملي راديو تلويزي و.
 والتيا درلوده. ېبرخليك سره تر هغه بريده ل

 تلويزيون د انتخاباتو او د هېواد د-باتو كې ملي راديوكال په انتخا ۹۱۱۱د 
 يوازينۍ باوري مرجع حيثيت درلود. په داسېد نورو حياتي مسايلو په باب 

كې ملي تلويزيون دومره كمزورى شوى و چې د  ۹۱۹۲حال كې چې په 

غږ نه  ېي امريكايانو له لوري د ملاتړ شويو تلويزيوني چينلونو په منځ كې
كال ټولې مناظرې او  ۹۱۹۲و او اعتبار يې ډېر كم شوى و. پر داورېدل كې

انتخاباتي بحثونه د خصوصي شبكو له لوري چمتو كېدل او امريكايانو چې 
 څرنګه غوښتل عمومي افكارو ته يې هماغسې بڼه وركوله. 

 ییسرولسمش باوري و چې انتخابات يې ګټلي دي. د انتخاباتو كمېسيون 
هم په همدې باور وو. په  رییساو د هغه د دارلانشا  «لودينډاكتر عزيزالله »

دې دوره كې چې له ترينګلتيا ډكه وه، ولسمش په منظم ډول خپل دفتر ته 
د يو په يو ليدنو لپاره ور بللم او چې څه تېرېدل له جزئياتو يې خبرولم. دغه 
ه دليدنو په حكومت كې زما له كاري ساحې سره تړاو نه درلود، بلكې له 

سره د همنظره كس په توګه يې لازمه بلله چې يو له بل سره نظرونه او سلاوې 
دې اړيکې له ما او زما له هغو دوستانو سره چې يو شمېر  شريكې كړو.

خصوصي رسنۍ يې اداره کولې مرسته کوله چې روښانه دريځ ولرو. په 
ا شهمدې رسنيو کې موږ د امريکايانو لاسوهنې او توطيې ډېری برخه اف

کړې. هغه مهال دغه ډول دريځ سابقه نه درلوده. ځکه چې تر دې مهاله 
ډېری افغانانو په خپل هېواد کې د امريکا حضور او کړنو ته د شک په نظر 
نه کتل. له حکومت نه د باندې زما رسنيزو همکارانو بهرني توطيه جوړونکي 

وه ورځ ه يله پښو وغورځول. د انتخاباتي هنګامو له پايته رسېدو وروست
 ولسمش د هغوی دغه لاسته راوړنې ډېرې وستايلې. 

معترض نوماند ډاکتر عبدالله د اکتوبر مياشتې په وروستيو کې د يوه 
مطبوعاتي کنفرانس په ترڅ کې د انتخاباتو پر پروسه او د انتخاباتو پر 
کمېسيون بې باوري وښوده او خپله پرېکړه يې اعلان کړه چې دوهم پړاو ته 

 رومي.نه د

 او هم له دوهم پړاو څخه د ډاکتر عبدالله له منصرف کېدو څخه مخکې
 وروسته نړيوالې ټولنې د امريکا متحده ايالاتو په لمسون هڅه کوله چې
حامد کرزی پر دې قانع کړي چې له معترض نوماند سره ګډ حکومت جوړ 

يا رحامد کرزی پر دې پوره باوري و چې په دوهم پړاو کې به د ده ب کړي.
تر لومړي پړاو هم روښانه وي، بل لوري ته هغه له خپل انتخاباتي سيال سره 
د شريک حکومت جوړول د يوه کمزوري او نامشوع حکومت هڅه ګڼله 
چې له طالبانو وروسته به د دولت جوړونې پروسې ته مرګونی ګوزار 
ورکړي. امريکايانو له د باندې او دننه څخه په دې برخه کې پر ولسمش 

که لوړ کسانو  اوړل، نوموړي ويل چې ده ته د درناويکرزي ډېر فشارونه ر 
ه ډاکتر وغوښتل چې ليې بيا بيا ورته زنګونه وهل او ترې الاخضر ابراهيمي 

عبدالله سره د شريک حکومت طرحه ومني، هغوی د ده د دې استدلال په 
ځواب کې چې ګواکې دغسې حکومت د افغانستان د اساسي قانون پر 

ف دی، ورته ويلي وو چې افغانستان يو بې وزله او غريب هېواد دی او خلا 
دې ته اړتیا نشته چې دومره په خپل اساسي قانون پورې ونښلي. په دې منځ 

سره  دوه»حامد کرزی د  ،کې يوازې د سعودي عربستان پاچا ملک عبدالله
 له منلو څخه منعه کړی و.« حکومت

په نامه نوی پست جوړ شي، د « رياست اجرائيه»امریکايانو غوښتل چې د 
: يې راشي وړانديز کاوه چې يو تن څخه مشۍ لپاره يې له دې درې تنو

د وخت  .ډاکتر زلمی خليلزاد، ډاکتر اشرف غني احمدزی او ډاکتر عبدالله
يوازينی نوماند دې مقام ته ډاکتر عبدالله پاتې شو. حامد  یپه تېرېدو د هغو 
ف له دې طرحې سره مخالفت وکړ او د هغو پر خلا  جرئتکرزي په پوره 

اكونو و  په توګه له ډېرو رییسد یوناما د  ودرېد. تر دې وړاندې هم نوموړي
 له راتلو سره مخالفت کړی و. « پډي اشډاون انګرېزي»د سره 

د ځانګړو موخو لپاره وو. دغه پروګرام  کولد افغانستان د ادارې کمزوري 
و چې بدې پايلې مو يې پخپلو سترګو وليدې. کې عملي ش ۹۱۹۲بيا په 

افغانستان ته د امريکايانو له راتګه څه موده وروسته هغوی د سياسي ثبات، 
د افغانستان د ولسواکۍ او ځواکمنې ادارې پر تخريبوونکيو بدل شول. د 
دوی سيمه ييزو موخو دا ايجابوله چې افغانستان يو پر خپل کورني وضعيت 

ېواد نه وي. زما او د ولسمش تحليل همدغه و. متأسفانه مسلط او ځواکمن ه
 راتلونکيو پېښو پر هغو د اثبات مهر ولګاوه.

ډاکتر عبدالله د انتخاباتو له دوهم پړاو څخه په دې خاطر انکار وکړ چې په 
دوهم پړاو کې د حامد کرزي له روښانه بريا سره يو ځواکمن او بشپړ مشوع 

انو غوښتل چې په هره بيه وي د هغو مخه حکومت جوړېدو، خو امريکاي
 ونيسي.

 دد دوهم پړاو انتخابات نه ترسره کېدل، د درغليو له دومره غوغاو وروسته 
چې حامد کرزی ولسمش پاتې شي، خو شکونه او  لدې سبب شو 

اعتراضونه به يې د مشوعيت په باب همداسې پاتې وي. خو د نوموړي د 
حکومتولۍ طريقې او د امريکا د سياستونو پر خلاف دريځونو نه يوازې دا 

وموړی ن بلکې پرې نښودېچې د حکومت د مشوعيت په باب پوښتنې 
 ت بدل کړ.پر يوه ملي ثابت قدمه شخصي یې

ڼه هم د بهرنيانو لخوا د حامد کرزي د دوهمې دورې د ولسمشۍ د اعلان ب
شوې وه چې د دې سبب کېدو چې نوموړی د بهرنيانو  يداسې طراح

لاسپوڅی وپېژندل شي چې ګواکې دغه مقام د دوی د منځګړيتوب له برکته 
د  شيدوهم پړاو ټاکنو ته لاړ  سته راوړ. په دې کې چې حامد کرزیده لا 

سفيرانو په منځ کې ودرېږي او د خپلې ولسمشۍ اعلان وکړي زه ورسره 
مخالف وم. داسې پېښې چې زه ښايي ترې خبر نه وم نوموړی دې ته اړ کړ 

(c) ketabton.com: The Digital Library



ېـوپان کـښت کاله په تـڅلوې | 177  
 
چې دا کار وکړي. پروګرام د ارګ د سنګي ماڼۍ په لوی تالار کې نيول 

رانسې ف شوی و. پر جان کيري سربېره د امريکا متحده ايالاتو، بريتانيا او
سفيران د کرزي تر څنګ د کامرو او د رسنيو د استازيو په وړاندې ودرېدل 

داخلي  راو ويناوې يې وکړې. دغه پروګرام لنډ و. ولسمش د ارګ پ
همکارانو سربېره د ګوتو په شمېر کسان او زه هم په دې کې ګډون ته ور 

ډون ې ګبللي وو. نوموړي تر دې مراسمو مخکې چې آیا په داسې غونډه ک
وکړي که نه زما نظر وغوښت. ما منفي نظر ورکړ. دغه مهال ښاغلی داودزی 

 دې په دې شیې اطاق ته راننوت او ټينګار يې وکړ چې ولسم رییسد دفتر 
 چې بيا هماغسې وشول. يپروګرام کې ګډون وکړ 

ځل لپاره ولسمش شو. خو لکه چې هغه په دې ډول حامد کرزی د دوهم 
« او ټپي ځب ځب»ل چې هم دی او هم انتخابات ووي پخپله هم څو ځله

د لوړې مراسم د بهرنيو پلاويو او د بهرنيو هېوادونو د جګپوړيو  شول.
 خانې په ماڼۍ کې تر سره شول. مقامونو په ګډون د سلام

دوهم مرستيال استاد خليلي پر ځای پاتې و. خو دا ځل ولسمش د احمد 
خپل  «مارشال محمد قسيم فهيم»مرستيال ضيا مسعود پر ځای خپل پخوانی 

پيل  ارک لومړی مرستيال غوره کړی و. د لوړې له مراسمو وروسته پر کابينه
زنګ  تن د ولسمش سکرتريت تهو شو. په همدې بهير کې مې يوه شپه ماسخ

څو دقيقو کې په ملي په وواهه او د سمدستي ملاقات غوښتنه مې وکړه. 
فتره ارګ ته ورسېدم. په يوازې ملاقات کې خپل د لهټلويزيون کې -راډيو

مې چې د ګلخانې په ماڼۍ کې د ولسمش د کار په دفتر کې و له هغه 
يې  دلیل. يوغوښتل چې بيا مې د اطلاعات او کلتور وزارت ته و نه نومو 

وپوښت. ورته و مې ويل نه غواړم چې بيا د پارلمان سره په مخالفت کې 
ته ور ضاحيه غونډه کې مې وويل او چا غوږ ودرېږم او هغه څه چې په استي

ما په هغه غونډه کې ډېر مهم او حياتي مسايل د  و نه نيو، بيا يې تکرار کړم،
ورته  وښتل چې پامکلتور او خپرونو په اړه وکيلانو ته وويل خو دوی نه غ

مې پخپله پر ده د فشار کمول ورته وويل. ولسمش له ما  دلیلوکړي. دوهم 
سره د مخالفو بهرنيانو او کورنيو لوريو څخه تر فشار لاندې و، خو څرنګه 
چې موږ همفکره وو او نوموړي زما پر خلاف په کمپاين کې د بهرنيانو لاس 

 ليدو په قاطعيت يې را نه دفاع کوله. 
لاعات او ې هم زما د اطراتلونکې کابينه کته به زما په »ولسمش ما ته وويل: 

« ړې ده.ه کله خپلو مرستيالانو سره هم پرېکړ وې او ما پر دې  کلتور وزير
خو ما پر خپل دريځ ټينګار وکړ، سبا ته مو د نوموړي په دفتر کې بيا پر دې 
بحث وکړ، ولسمش ما ته نور وزارتونه لکه حج او اوقاف او پوهنې وزارتونو 

د د رايو لپاره د ئيړ. زما ځواب دا و چې نه غواړم بل ځل د تاوړانديز وک
رامونه او يا پروګرښتوکيلانو په مخ کې ودرېږم او له معمول سره سم دروغ او 

ژمنې ورته بيان کړم، ځکه دا زما له طبيعت سره برابر نه دي. ولسمش وويل: 
به د  زه اجرائيه رياست جوړ كړي.پروا نه لري، بهرنيانو چې غوښتل يو »

 ولم چې هغویواكونه پراخه كړم او تا به يې مشۍ ته راچارو د ادارې كاري 
 «یې پخپله مزه وويني.

ترې و مې وپوښتل: څه وخت به دغه کار ترسره شي، ځواب يې راکړ د نوې 
خوا يوه له رايې اخيستلو شاو ائيد کابينې له جوړېدو او له پارلمان نه يې د ت

اطلاعات او کلتور وزارت د مقام لپاره د احتمالي  اونۍ وروسته. ولسمش د
نوماندانو په باب له ما نه پوښتنه وکړه، څو نومونه يې ياد کړل، د هغوی په 

 منځ کې د ښاغلي رهين نوم هم و، ما په دې برخه کې پوښتنې درلودې.
په راتلونکې ناسته کې مې وليدل چې د ښاغلي رهين په تړاو د ولسمش 

لتور کبيا د اطلاعات او رهين  یه شوې ده، په دې ډول ښاغللېوالتيا زيات

جهادي مش حضرت مجددي، د ولسمش  وزارت مقام ته ونومول شو.
لومړي مرستيال او د ولسمش د فرهنګي چارو سلاکار ښاغلي هېوادمل  په 

 دې کې رول درلود. 
ولسمش کرزي دا ځل خپله کابينه داسې مهال ټاکله او معرفي کوله چې له 

 کايانووالو په تېره امريلوېدیز امريکايانو سره مخالفت اوج ته رسېدلی و. 
یو شمېر وزيران چې انګرېزي ژبې وو او له هغوی سره يې نږدې  غوښتل

ت چې ااړيکې درلودې په هره بيه چې وي په کابينه کې وويني. کوم معلوم
څخه د پارلمان له دننه څخه د « عبدالستار سعادت»ما له خپل دوست 

امريکايانو د تحرکاتو په اړه ترلاسه کړي وو، ښکارېدله چې وزيرانو ته د 
د رايې په اخيستلو کې د ولسمش ناکامي به پر هغه بل ګوزار شي. د  ئيدتا

خه درې رو څد ولسمش له څلو  پرېکړه داسې وه چېدې معلوماتو پر بنسټ 
برخې وزيران رد کړي. ما دغه حال د ولسمش تر غوږو ورساوه، خو هغه 
ډاډه و او په اشاره يې زما خبره رد کړه. کله چې کابينه ولسي جرګې ته ور 
وپېژندل شوه او صندقونه د رايو لپاره کېښودل شول، پر هغه څه چې زه خبر 

ئيد رايې تنو د تا ۶يوازې کسيزې کابينې څخه  ۹۳يا را ووتل. له رښتشوی وم 
واخيستلې او نور رد شول. هغه ماښام چې پايلې اعلان شوې ولسمش را ته 
زنګ وواهه او په رامنځته شوي وضعيت يې تأسف وښود، هغه په ضمن 

نه  انامکې را ته وويل چې د کابينې له بشپړېدو پرته زما ټاکل کېدل هېڅ 
بيا نه وو معرفي شوي د اړوندو لري. دغه مهال د هغه وزيرانو معينان چې 

وزارتونو سرپرستان وو، ما هم چې د وزارت دنده مې پای ته رسېدلې وه 
پېښې له کوره څارلې. ولسمش له هغه وزيرانو سره چې له پارلمان نه بريالي 

رو چې د نو وو راستانه شوي وو توند چلن کړی و او دوی يې مکلف کړي 
 په بريالي کولو کې هڅې وکړي.

ه دا چې له ډېر زيار او د حساب وړ وخت له تېرېدو وروسته کابينه بشپړه لنډ
شوه. دغه ځنډ او اړوند جنجالونه د دې سبب شول چې زما د دندې په باب 

 .پر کوم څه توافق کړی و عملي نه شيچې ما او ولسمش 
يه رياست جوړ نه شو او زه اجرائپه دې ډول په اصطلاح د ولسمش کرزي 

تې شوم. دغه دوره نږدې يو نيم کال اوږده شوه. په دې موده بې دندې پا
کې ما په منظم ډول له ولسمش سره ليده کاته کول، ښايي د کابينې تر ځينو 

سياسي مسايلو په باب بحثونه او مشورې برحال وزيرانو هم ډېر. موږ د مهمو 
ې م کولې. ولسمش ټولو څانګو ته امر کړی و چې تشيفات او نور امتيازات

د وزارت د دورې په څېر آن تر هغو غوره په پام کې ونيسي. کومه ورځ چې 
ولسمش د انتخاباتو کمېسيون دفتر لاړ او هلته يې تاريخي وينا وکړه او د 

رده نو او د هغوی له ارادو پهلاسو  لهانتخاباتو په پروسه کې يې د بهرنيانو 
ړ شم. وبللم چې هلته ورسره لا ته ور ارګ پورته کړه، زه يې په ځانګړې توګه 

خو د کمېسيون د دفتر په لور د الوت پر مهال د يوې غلط فهمۍ په سبب 
 زه د انتظار په خونه کې پاتې شوم او يو ځای ورسره لاړ نه شوم.

په هغه موده کې چې ما دولتي دنده نه درلوده، د يو شمېر همفکره دوستانو 
کړ.  مرکز په جوړولو لاس پورې په مرسته مو د يوه فکري څېړنيز مشورتي

دې مرکز پام وړ کارونه ترسره کړل او څلور ګڼې ارزښتناکې مهالنۍ يې 
خپرې کړې. دې مرکز په بېلابېلو پړاوونو کې په ليکلې بڼه ولسمش ته 
مشورې وړاندې کړې. د دې مرکز په مهالنيو کې مسألې په ژوره توګه څېړل 

ې کول پر هغو سختې تمامېدې. شوې وې چې هغه مهال ډېرو ته آن خبر 
په يوه مهالنۍ کې په افغانستان کې د امريکا د پوځي اډو پر مسأله څېړنيز 
بحثونه شوي وو. تر هغه وروسته چې امريکايانو په افغانستان کې د پوځي 
اډو په اړه لومړی ځل لېوالتيا ښودلې وه، ولسمش له ما سره دغه مسأله شريکه 

يزه کړه. په پيل کې چا دا جدي و نه ګڼله، تر دې کړه. موږ دغه مسأله رسن
چې څو له کاله تېرېدو وروسته د امنيتي قرارداد مسأله رسما  مطرح شوه. موږ 

کال په رسنيو کې وليکل چې امريکا په افغانستان کې پوځي اډې  ۹۱۹۱په 
 هغواړي. ولسمش او ما چې په افغانستان کې د امريکا د حضور په باب کوم

او سره ورته تحليلونه درلودل د وخت په تېرېدو هغه نور هم زيات همنظري 
او پياوړي کېدل او موږ په ګډه کار کاوه چې په افغانستان کې د امريکا د 
شتون زيانونه راکم کړای شو. په کومه موده کې چې ما دولتي دنده نه 
درلوده. د مشورې ورکولو او د آزادو رسنيو له لارې مې دغه مسووليت 

 سره کاوه.تر 
ولسمش يو ځل د لويې څارنوالۍ او يو ځل د اداري فساد پر خلاف د 
مبارزې د ادارې د غړيتوب وړانديز را ته وکړ چې په بېلابېلو دلايلو مې د 

 هغه له منلو عذر وغوښت. 
کال د ژمي په وروستيو کې يوه ورځ ښاغلي داودزي را ته زنګ  ۹۱۹۱د 

را کړی چې ته د يوه جګپوړي پلاوي  ولسمش هدايت»وواهه او وې ويل: 
ې د فاتحې په مراسمو ک (اجمل خټک)په مشۍ پاکستان ته لاړ شې او د 

ولسمش دغه مهال په يوه رسمي سفر بهر « وکړې.ګډون  د ده په استازولۍ
 وچې زما په مشۍ ټاکل شوی و يو شمېر برحال ته تللی و. په هغه پلاوي کې

ه او فرهنګي شخصيتونو ګډون درلود. سره ل و، د ولسمشۍ سلاکارانووزيران
تر شوې وه، خو د هوا د خرابۍ له ر چا دې چې يوه وړوکې الوتکه موږ ته

ګډون ونکړای شو. زموږ الوتکه له  امله مو د فاتحې په اصلي مراسمو کې
کې  اباداسلام په ډېر ځنډ وروسته والوته په هماغه مازيګر د پېښور پر ځای

ستان د بهرنيو چارو وزارت زموږ د پلاوي ډېر تود هرکلی راښکته شوه، د پاک
ورنۍ ک وکړ او موږ يې له هوايي ډګره نوښار ته د اجمل خټک کلي ته چې

ه ما ته څو ځل ېوړاندورسولو. ولسمش تر دې  يې موږ ته سترګې په لار وه
کې  په لومړيويادونه کړې وه چې غواړي له پاکستان سره اړیکې ورغوي، 

تان له د پاکسیې شوې څو څو ځله  پیل هېواد کې نا امنۍ بيا کله چې په
تونه و متحدينو ته شکايلوېدیز خرابوونکي رول څخه امريکايانو او د هغوی 

غوی ې هوکړل او اسناد يې ور وښودل. خو د وخت په تېرېدو يې پام شو چ
کوي، بل لور ته پر دې هم وپوهېدو چې  عارفانه تجاهل برخه کېدې  په

غواړي چې  نيسي او نهاو پاکستان د اړيکو ښه کېدو مخه امريکا د افغانستان 
امله يې پرېکړه کړې وه چې وادونه سره نږدې شي. له همدې دغه دوه هې

نرال اشفاق ج»پخپله له پاکستان سره ستونزه حل کړي. په يوه ليدنه کې 
رستيز ورته ويلي وو چې غواړي د افغانستان او د پاکستان لوی د« کياني

پاکستان غلط فهمۍ حل شي او دواړه هېوادونه يو د بل ستراتېژيک دوستان 
شي، حامد کرزي له جنرال کياني نه داسې اشارې ليدلې وې چې ګواکي 
امريکا د دې کار خنډ ده او د دواړو هېوادو ترمنځ د اړيکو د ښه کېدو 

ډول د دواړو دولتونو لخوا پر مخ لاړه شي. ولسمش پروسه بايد په خپلواک 
کرزي دا نظر درلود چې د دې پروسې مسووليت ما ته وسپاري، په يوه 
رسمي سفر کې زما استول په داسې حال چې ما رسمي دنده هم نه درلوده 
اصلا  پاکستانيانو ته په يو ډول زما ور معرفي کول وو او د دې دليل دا کېدای 

لاعات او کلتور د پخواني وزير په توګه مې د يوه مبارز شوای چې د اط
 شاعر په فاتحه کې ګډون کاوه.

ولسمش يوه ورځ د غرمې د ډوډۍ لپاره د ګلخانې ماڼۍ ته ور وغوښتم. په 
دغه يوازې ليدو کې يې د خپلې ارادې را ته وويل چې غواړي ما پاکستان 

ه وکړه نرال کياني کيسته د ځانګړي استازي په توګه واستوي. نوموړي د ج
چې د دواړو هېوادونو ترمنځ د اړيکو د ښه کېدو په باب يې ورته خبره کړې 

وه. په عين وخت کې يې په تکرار او ټينګار را ته وويل چې د دې دندې پر 
مهال به د امريکايانو تر ذره بين لاندې وې او دا ډېره خطرناکه دنده ده. 

واخلي چې د اړيکو د ښه کېدو مخه ځکه امريکا به له هرې وسيلې کار 
ونيسي. ما د دندو د لايحې او د دې په اړه چې ځانګړی استازی به زموږ د 

. خو پوښتنې وکړېي لر بهرنيو چارو وزارت او سفارت سره څه ډول اړيکي 
 وريت سره خپل توافق وښود. په اصولو کې مې له دې مام

بيا د غرمې ډوډۍ ته ور يوه بله ورځ ولسمش يو ځل  ،يوه موده تېره شوه
وبللم. دا ځل ولسمش را نه وپوښتل چې د ولسمشۍ د دفتر رياست او د 

 وما له دواړ  ،ستازي په منځ کې کومه دنده خوښومپاکستان لپاره د ځانګړي ا
سره خپل توافق وښود او واک مې دوی ته وسپاره چې هر څه را ته مناسب 
بولي هماغسې دې وکړي، څرنګه چې پاکستان ته د استازيتوب لپاره مې له 
مخکې ذهني تياری نيولی و لېوالتيا مې ډېره هماغه لور ته وه. بالاخره په 

درېيم ځل ترسره شو نوموړي هدايت ورکړ چې  چې همدغسې ليدو کې
پوښتنه وکړه چې د  يې ، نوموړی راغی، له هغه نهئداودزي ته غږ وکړ 

رم خُ »ځايناستي لپاره دې څوک مناسب دی، ښاغلي داودزي وويل: 
بيا يې خپل دلايل وشمېرل. داسې « صاحب تر ټولو مناسب کس دی

ښکارېدله چې د دوی دواړو ترمنځ په دې باره کې اوږدې خبرې شوې وې. 
چې ډېر ستومانه شوی او غواړي چې څه موده ښاغلي داودزي وويل 

ما د دندې په په توګه ز  رییساستراحت وکړي. وروسته بيا ولسمش د دفتر د 
باب له خپلو مرستيالانو سره هم خبره مطرح کړې وه. له شاوخوا کسانو 
څخه، د ملي امنيت له سلاکار، خپل سکرتر او نورو يې پوښتنې وکړې. يوه 

ه و نه په توګ رییسر کړی و چې ما د خپل دفتر د جهادي مش ډېر ټينګا
ټاکي او ښاغلی داودزی دې پخپله پخوانۍ دنده پاتې شي. خو ولسمش نور 

زه رسما  د يوه فرمان  کال په پیل کې ۹۳۱۱خره د خپله پرېکړه کړې وه. بالا 
مان په توګه وټاکل شوم. د فر  رییسله صادرېدو سره د ولسمشۍ د دفتر 

لخوا د متحدالمال  « ډاکتر صادق مدبر»رییسارو د ادارې د متن چې د د چ
د حامد  شو اوړلپه بڼه د نورو فرمانونو په څېر ولسمش ته د لاسليک لپاره ر 

يو فوق العاده فرمان وليکه او وليکه چې »کرزي له لوري رد شو او وې ويل: 
لي او ښاغ« رم د هېواد فرهنګي او وطندوست شخصيت دی.عبدالکريم خُ 

 دبر همداسې وکړل.م
زما له ټاکل کېدو وروسته د ښاغلي داودزي د ټاکل کېدو خبره تر بحث 
لاندې راغله. ولسمش ټينګار کاوه چې نوموړی په امريکا متحده ايالاتو کې 
سفير شي. دليل يې دا و چې امريکا د افغانستان لپاره مهم هېواد دی. خو 

ونډي اښاغلي داودزي هڅه کوله چې ولسمش قانع کړي چې په يوه نږدې ګ
هېواد کې يې سفير وټاکي. ښاغلي داودزي استدلال کاوه چې غواړي 
افغانستان ته نږدې وي چې تل کابل ته راتلای شي، ځکه چې د راتلونکې 
لپاره څه پروګرامونه لري. بالاخره ولسمش ومنله او محمد عمر داودزی چې 

ستان اناو يوه دوره په ايران کې د افغ رییسدوې دورې د ولسمش د دفتر 
 کې د افغانستان د لوی سفير په توګه وټاکل شو. اباداسلامسفير و، په 

ستنېدلراته بیا ارگ   
ه ارګ یس په توګه پیمې د ولسمش د دفتر د ر هلمریز کال له پیل ۹۳۱۱د 

ه په سیاسي ژوند او اداره کې یوه نوې تجربه وه. پا زما کار پیل کړ. دبیا کې 
ې ملاړم. لکه چې مخکې د حکومتولۍ او سیاست زړه ته دې پړاو کې 

له مخې زه په دې مقام  محاسبېیادونه وکړه ولسمش د یوې دقیقې 
ه مخکې بې یې پېه چې برخلیک ټاکونکي ورځې او شپوهېدمارلم، هغه و وګ

یس یې همفکره او يوي، چې د دفتر ر دي او غوښتل یې چې پر دې ډاډه
 ورسره ملګری یو څوک وي. 

پرتې  ز څو مهمې دوسیېېکار پر م پیل وکړ د ولسمش د ه مې چې په کارکل
دیز کال د پارلماني انتخاباتو او ځانګړې محکمې دوسیه، ېږ ز  ۹۱۹۱وې، د 

د کابلبانک دوسیه، د سولې د پروسې دوسیه، له پاکستان سره د اړیکو 
دوسیه، چې د سولې له بهیر سره یې تړاو درلود. د انتقال د بهیر دوسیه، د 
بګرام زندان د انتقال دوسیه او له امریکا متحده ایالاتو سره د اړیکو او له 

سره د ستراتیژیکو همکاریو د سند په اړه د خبرو اترو دوسیه. د  هېواددې 
 اړیکو په دایره کېیادونې وړ ده، چې د سولې پروسه هم له امریکا سره د 

ې ې هم راغلې چې یادونه به یپېښ. په دې بهیر کې نورې دهېپر مخ وړل ک
 وکړم. 

د کار زیاته برخه له امریکا متحده ایالاتو سره د اړیکو  موږپه دې پړاو کې ز 
ستل یلې لکه: د سولې پروسه، د قطر د دفتر پراناپه باب وه، نورې ټولې مس
ه تړاو له امریکا سر  دول او نورو مستقیمېږ زندان لافغان حکومت ته د بګرام 

 درلود. 
دای ېک نهد فوق العاده امتیازاتو سرچید ولسمشۍ د دفتر د ریاست کار 

زه چې  ی. خوپه نظام کې چې ریاستي نظام د موږز شوای. په ځانګړې توګه 

ې ستونزې او دردونه مې وزغمل ډېر لیت خاوند وم و څومره موده د دې مسو 
یس یولسمش اشرف غني د دفتر ر د نوياو په کومه ورځ مې چې خپل دفتر 

احساس مې کاوه. په حقیقت کې زما د  ارلو د بې سارې ارامۍته سپ
 ویل چې د ارګ دننه د مرچ او مالګېه پراخه وه. ما به تل ډېر لیت دایره و مسو 

لیت و له مسالې له سپینې ماڼۍ سره تر خبرو اترو په ټولو مسایلو کې ما مسو 
 درلود. 

وم ولسمش ملي راډیو تلویزیون  کوم وخت چې د اطلاعاتو او کلتور وزیر
هره  او د ولسمش د دفتر پیغام رسولو مسوول غوره کړی ود د دولت 

ې زما ګ کوای. دغه اړیکه په ار  اصلاح کړې موږمطبوعاتي غلطي هم باید 
ه ز  دل اوېسخت تمام ډېروه. خو هغه څه چې  د کار په تړاو برعکس شوې

یو ي ګومارلیې ځورولم هغه په ارګ کې د امریکایانو د شعوري او لا شعور 
 ړیو سره مقابله وه. ېلیغاتو او منظمو تخریبونو او ناغبناوړه ت له
ه ډول وه، خو له هغه ځایه له وتلو سر  ځله د ولسمش د دفتر دننه فضا یو ډېر

ورینو چې ګپوړیو دولتي مامیت کې به یې بله بڼه غوره کړه. جان په سکرتر
اړیکې درلودې د نوموړي له تصمیم سره د مخالفت  نېغېله ولسمش سره 

نشو کولای، خو کله به یې چې له دفتر څخه راووتل له ما سره به  یې جرئت
په ټکر کې شول. په زیاتره وختونو کې هغوی له امریکایانو سره کاري او 

 مليع تصمیمونو ځانګړې اړیکې درلودې او د  ولسمش د هغوغیر کاري 
 . ت وسخ ډېردوی ته  یانو د سیاستونو پر خلاف وکول، چې د امریکا

چوکاټ کې زما همکاران وو، له څو په هغه کسان چې د ریاست د دفتر 
ه کوله، له ه ترسر په روحیه دند اخلاص او د وطنپالنې ډېرنورو په  کسانو پرته

او قدردانۍ په ترڅ کې ضروري بولم، چې د ولسمش د  ټولو څخه د مننې
ت ریاس د دفتر د ،س ایمل فیضيمشۍ د مطبوعاتو د رییندوی او د ولسوی

ناصري او جاوید کوټوال ځانګړې یادونه  مرستیال محمد ظاهر غوث، حمید
 وکړم. 

ي سره له هغه ادارې سره د داودز  ښاغليله  د څو ورځو په بهیر کې چې ما
دو په موخه ګډ کار وکړ. نوموړي څو مشورې راکړې، چې وروسته ېآشنا ک
، چې دمېه وپوهګپه بهیر کې هغه را ته سمې ثابتې شوې. همدارند کار 

نوموړي کوم کسان هلته ګومارلي وو زیاتره یې ښه او وړ کسان وو. په کومه 
ته اوږه  کارونو ای پاماني وکړه او ما عملا  ورځ چې ښاغلي داودزي خد

 ورکړه د ده پخواني سکرتران جاوید فیضي او احمد فواد وزیري ما ته راغلل
مارم نو ښه به وي، چې و ګیل چې که نوي کسان د دوی پر ځای او وې و

 کړي.دندې پیدا  کې دوی خبر کړم، چې ځانونو ته نوېمخکې له مخ
ذهن خپلو دندو ته دوام ورکړي، ځکه چې  هغوی ته مې وویل چې په آرام

و ه مولیتونو په اداره کې ټول مساوي حق لرو. یواځې واکونه او مس هېوادد 
ې چمې وغوښتل چې له هغو اصولو سره  بل سره توپیر لري. له دوی له یو

درناوی وکړي. هغوی همداسې وکړل او تر  زه یې لرم ځانونه برابر او هغو ته
 وروستۍ ورځې پورې سره همکار پاتې شوو. 

و نکیو و . مامورینو او اجیرو کارکګران کار و مامورینو اداره کول د ارګ د
 سی درلود له هر وخت نه یې ګټه اخیستله چېلاسر چې په آسانه ولسمش ته 

م کړي. ن فشارونه پر ځانونو کیلنظم او دسپ امتیازات ترلاسه کړي او د اداري
وګه د غوښتې او ولسمش په بشپړه ت و پلمو مالي مرستېبېلابېلهغوی په 

ینو کسانو د نوموړي له مهربانۍ تمندۍ امر ورکاوه. په دې منځ کې ځسخاو 
دۍ څخه ناوړه ګټه پورته کوله. په ځینو ریاستونو کې ولسمش او سخاوتمن

چې سیاسي دلایل یې درلودل. د سارې  ،ومارلي و و په خپله ځینې کسان ګ
 په ډول د تشیفاتو په ریاست کې. 

ار په . د کغسې کسانو راوستل اسانه کار نه ودد اداري نظم او دسپلین ته 
ړ د اداري اصولو سره بشپ چې زمابهیر کې یو ځل له داسې څه سره مخ شوم، 

 . مخالف و
پوړي ګله مخې د مطبوعاتو ریاست د یوه جخاصو دلایلو  ولسمش د ځینو
دو مخه ونیوله. په ترکمنستان کې افغان ېباطي جزا د عملي کمامور د انض

 ېوادهنکي او د ټیم دوو تنو نورو په باب چې هغه و سفیر د نوموړي کارکو 
له لارې  رسمي مکتوبد ره استول شوي وو ته د ولسمش د سفر د تیاریو لپا

او غوښتنه یې کړې وه، چې باید له هغوی پوښتنه وشي.  شکایت کړی و
وري کړی او له بل لترسره  لوري سپارل شوی کار نه و هدغو درې تنو له یو 
 وه. احیثیت ته یې زیان رس هېوادته لاس اچولی و چې د  یې داسې کارونو

باطي ه ته انضیو  هر لپاره یو پلاوی وټاکه. پلاوي لې د پلټنېما د دې مسا
څخه  له هغو نکیو کو مش د مطبوعاتو د ریاست کار جزا وټاکله، خو ولس

ویوست. دې کار زه د استعفا تر بریده ورسولم، خو وروسته بیا نورې سترې 
 ې وشوې، چې پرې یې نښودم چې دنده خوشې کړم.پېښ

ویارک . نیاسیت ښه درک کړی وا د ګومارنې حسامریکایانو په ارګ کې زم
تړلو  دروازو دټایمز ورځپاڼې ارګ ته زما راتلل د امریکایانو پر مخ د ارګ د 

په پیل کې هڅې وکړې، چې زما سره ښې اړیکې وساتي.  وبلل. هغوی ماناپه 
ټو او نا د کار په لومړیو ورځو کې جنرال دیوید  پتریوس د امریکايي

د خپل کار په ځای کې د شپې ډوډۍ ته  قوماندانځواکونو عمومي 
لوړپوړي جنرالان ملګري وو. د دوی په منځ کې  وروبللم. له هغه سره یې
اد له فس له لوري ړی د امریکا متحده ایالاتوو. نومجنرال مک ماستر هم و

 . ه د مبارزې په دنده ګومارل شوی وسر 

عرفي ال مک ماستر راته ملمه پالنې په ترڅ کې جنر ېپتریوس زما د تودې م
 وږمده خوندي یو څوک یې و چې ته یو پاک او له فساېږ پوه ل:کړ وې وی

پام اړولی د دې برخې مسوولیت د جنرال مک  ډېرله فساد سره مبارزې ته 
ده،  هپه دې برخه کې ستا نږدې همکار وي هیل به ماستر په اوږو دی. دی
یکا د جنرال مک ماستر وروسته د امره ولري. نتیجثبته چې ستاسو ګډ کار م

 ولسمش ډونالډ ټرمپ د ملي امنیت سلاکار شو.
راتلو   تهرل ایکن بیري په منظم ډول زما دفترد امریکا سفیر جنرال کا

نوموړي دوه ځله زه خپل کورته ور وبللم، ما د کارونو د زیاتوالي په دلیل 
دم چې که له دوی سره ېر ېله دې هم و ، چې ورشم. بل لور ته ی شواونکړ 

مې راشه درشه زیاته شي په یو ډول به مې د دوی په وړاندې د اصولي دریځ 
، چې زه له امریکایانو سره له دې چې ولسمش د دې پلوی ومخه ونیسي، 

 ې اړیکې ولرم. ډېر سره 
 ډېرپه سبب  وپېښ شمېرامریکایانو سره مې اړیکې د کار په بهیر کې د یو  له

نو ما سره د اړیکو او د ځینو پیغامو له ژر خرابې شوې. البته دوی له نورو لارو 
 د رارسولو لارې چارې وکارولې، چې په خپل ځای به ورته اشاره وکړم. 

ارګ د څو پخوانیو او نویو ودانیو ټولګه ده، چې بنسټ یې د عبدالرحمان 
د مجاهدینو خپلمنځي  ته کمپلکسښودل شوی دی. دغې ېا پر مهالخان 

جګړو او طالبانو پر مهال زیات زیانونه واوښتل. تر دې پورې چې د 
 مېرشیس په توګه د حامد کرزي د کار په پیل کې یو یلنډمهالې ادارې د ر

یس ی ر. کله چې زه د دفترپه کانتینرونو کې ځای پر ځای شوي وودفترونه 
 رجونه، د دلکشا ماڼۍ اوب ې ګړندۍ روانې وې.ډېر شوم د بیا رغونې چارې 

چه ترکار لاندې وو. د مهمو دولتي اسنادو د آرشیف لپاره چې د کوټي باغ

و و په حال کې وه اجوړېدل نوې ودانۍ د دېرا ټولچارو ادارې په دفتر کې 
 وهم لمبر ماڼۍ الحاقیه ماڼۍ بشپړې شوې وې. دد چارچنار ماڼۍ او د 

کوم وخت چې زه د ریاست د دفتر مسوول وم د یادو شویو ماڼیو د بیارغونې 
کز قوماندانۍ د قوماندې د مر ه د اعلی سر سربېر چارې بشپړې شوې، پر دې 

 جوړه شوه او د ځانګړي پخلنځي کار پیل شو. د ګلخانې، نوې وداني
مسرای ماڼۍ هره یوه په زړه کې خانې، دلکشا او حر م ، سلا باغچېکوټي

 کي دهمحمد تر  ې کیسې لري. نورډېر و پېښد تاریخي  هېوادد  موږز 
ار محمد ه کې ووژل شو او سردکمونیستي نظام لومړنی رییس په کوټي باغچ

 یو سره دغړ شمېرغړیو او د حکومت له یو له داود خان د خپلې کورنۍ 
 کې د کودتاچیانو په لاس شهیدان شول.  ګلخانې ماڼۍ په لوړ پوړ

نو او و چې نیکو و  نکي او خدمتګاران داسې کسانو کارکو  شمېرد ارګ یو 
ه مهاله یر عبدالرحمن خان لباباګانو یې دلته خدمتونه ترسره کړي وو آن د ام

تر ننه پورې، هغوی نسل په نسل دلته خدمت کړی و. توندو او بې  ېراهیس
 ورحمه انقلابونو هم هغوی له دغه ځایه ونه ایستلای شوای. هغوی د پخوانی

ې لږې خبرې کولې. دا د دوی د کاري ژمنې او ډېر و په باب پېښواکمنو او 
 د راز ساتنې د اخلاقو برخه ده. 

ې په غوښتن د نکیو د قوانینوو ولسمش کرزي او ما په ټینګار د دولتي کارکو 
ې ده ډډه کوله. په زړه پور  نکیو له تقاعد نهو نو کارکو اساس د ارګ د بوډاګا

نې و دورو کې له لاسوهبېلابېلشاه د خوب خونه په  چې حرمسرای او د ظاهر
ه لږ به کوم واکمن کارولې وي. کوم مهال ډېر خوندي په خپل حال پاتې وه. 
لیحضرت محمد ظاهرشاه او د هغه یس وم، اعيچې زه د ولسمش د دفتر ر

شوي وو. خو د هغوی کورنۍ چې زوم سردار عبدالولي خان دواړه وفات 

انه شول ته راست هېوادل چې کله به اوسېده د باندې هېوادزیاتره وختونه له 
 ل. اوسېدپه دې ماڼۍ کې به 

 له حامد کرزي سره کار کول
د افغانستان جهاد په افغانانو کې بې ساری د غرور او ځواک احساس پیدا 

ه پتې والي او بې وزلي وروسته پا هېوادکړ. د حقارت هغه احساس چې د 
و لوېدیز  .منځه ولاړ افغانانو درلود د دغه تاریخي مبارزې په سبب له سبب

ې هغه ې ستایلډېر رسنیو افغانان د آزادۍ اتلان بلل. او د دوی کارنامې یې 
هدینو د ګوندونو ترمنځ اانسې ته لاړم، سره له دې چې د مجمهال چې زه فر 

 خو د خلکو هیلې بشپړې پر اوبو نه وې ونو علني بڼه غوره کړې وهاختلاف
ریخ تا کال په درسونو کې یې د نړۍ سیاسي لاهو شوې. د فاکولتې د لومړي
د لوستي بای چې نو د کتابونو په لړ کې موو خذراته تدریساوه. د حوالو او مأ 

یپلوماتیک تاریخ و. نوموړی کتاب د ۍڅخه تر ننه د نړ  ۹۱۹۱وای یو هم له 
دو د ېه مینه مې د کمونیزم د نسکور ډېر طاق ته راغلم په ره او خپل اېوپ مې

 ۱۳۱ې حیرانۍ مې ولیدل چې په هغه پنډ ډېر برخې په لوستلو پیل وکړ. په 
ان د نستامخونه کتاب کې یواځې دوه مخه یې د اتحاد شوروي لخوا د افغ

رۍ په و باب ځانګړي شوي وو. د سرې امپرات نیولو او د افغانانو د جهاد په
 د اقتصاديد و کې د دغې سترې مبارزې رول د شوروي اتحادلرېنسکو 

ښو او د دوهم ژان پاپ پل د فعالیتونو ترڅنګ په ېپنډ د ېستونزو، د پول
 ضمني او بې ارزښته بڼه یاد شوي وو. 
ر هر افغان د کلي له بزګره د پوهنتون ت د جهاد د کلونو په اوږدو کې تقریبا  
ه ګناه دو پې او امریکا غږ راډیو ګانو د اور استاده سهار او ماښام د بي بي سي

ونو ادهېو و لوېدیز فکر کاوه چې د  موږدل او وځورول شول. ېزندانونو ته لو
خلک یواځې د افغانانو په باب خبرې کوي. په داسې حال کې چې داسې 

دې اصلي ېونو کې چې د افغانستان لپاره خپر نه وه. افغانستان په هغو خپر 
ړۍ ن ېیمېونو او در هېوادموضوع وه. د درسونو په بهیر کې ما د بې وزله 

ه مبارزې پ ظام کې وموند. دغه موضوعات مې دنو مقام په نړیوال نو هېواد
بهیر کې په ایډیولوژیکو آثارو کې هم لوستي وو. خو د لته یې په علمي بڼه 

 حقوقو په درسونو کېي. د ېږته را زده کول، چې نړۍ څه ډول اداره ک موږ
، چې د تجملي دمېوپوه په ریښه د مرستوو موسسو بېلابېلد ملګرو ملتونو د 

ونو واکمن له کومو شیانو هېوادژوند او لوکسو جامو خاوندان د بې وزله 
قیر و پر وړاندې حونکیاوسېدونو د هېوادو لوېدیز ه د ي او څومر ېږتغذیه ک
 په کلونو کې په کابل، وردګو ږي. هغه څه مې چې د خپلې مبارزېېښکار 
ور کې د سید جمال الدین افغان، سید قطب، مولانا مودودي، علي پېښاو 
ه ې د سر پاحمد او نورو له افکارو زده کړي وو دلته م یعتي، جلال الشر

په  وېدیزلاقتصاد د درسي کتابونو په پاڼو او د  او سترګو لیدل او د حقوقو
اید پخپله ب موږدم، چې ېباوري ک ډېررسنیو کې مې لیدل. په دې ډول پر دې 

وګه د دو. په ځانګړې تېږ شو او د نورو د تقلید لارې او پر نورو تکیه پر  موږ
ونو د واکمنو د فکر او لارو چارو پوچتوب چې د هېوادیمې نړۍ د ېدر 

ې وزلۍ د فقر او ب سوالګرو حکومتونو مشان وو. او د خپلو بې وزلو ملتونو
 روښانه شو.  ډېرته نور هم  ې شتمنۍ ټولولې ماډېر په بیه یې 

په یاد مې دي هغه مهال چې د اطلاعاتو او کلتور وزارت چارې زما په اوږو 
ښتل دونکي را نه وپو ېراډیو په یو پروګرام کې یوه اور  وې، یوه ورځ د آزادۍ

دا غوره ګڼم چې  وویل: چې ولې دریشي نه اغوندم. ما په ځواب کې ورته
 ډه موړ وي. ېغوندم خو چې ملت مې ارام او په ګر لنګ واېد ګاندي په څ

سره  مد کرزيکې کار پیل کړ او له حا ارګکله مې چې په لومړیو کې په 
يو لړ ځانګړتیاوې مې په هغه کې ولیدې چې زما  مې کاري اړیکې وموندې

 د ولسمش په اداره کې وختله فکري تګلارې سره یې اړخ لګاوه. ما هغه 
 ورځ مې ولسمش ته وویل: هغه تصویر هپه توګه کار کاوه. یو  د تحلیلګر

چې د باندې له تاسو څخه خلک لري له هغه سره توپیر کوي، چې زه یې 
په واقعیت کې وینم. موخه مې د دغه خپلواک طبیعت، طبیعي ژوند او له 

 ځواب ،دلېخلک پرې پوهتجملي ژوند نه لرې والی و، چې د باندې لږ 
 چې: ته دا کار وکړه او خلک پرې خبر کړه.  و یې دا

ه تا پ، چې سولې خپلو وزیرانو ته توصیه نه کوېیوه ورځ مې ورته وویل: 
 :چې و امې واغوندي؟ ځواب یې دار جېشان ژوند غوره کړي او ستا په څ

څوک  ده چې هرېږ رو د ځانګړي ژوند دود تحمیلول دیکتاتوري ده. پر پر نو 
 ېرډپه خپله خوښه ژوند وکړي. دغه دوه ځوابونه د حامد کرزي شخصیت 

 دروغو او تجمل له په ښه بڼه ښودلای شي. په دې مانا چې هغه طبیعي او
 وخلکو ته نږدې دی هغه څه چې له اوږد هېواد. د پاک شخصیت لريپالنې 
ت جوخه دې سره له هغو بې برخې وو. خو ل واکمن او نخبه ګان موږزمانو ز 

اده نه لري، چې خپل دغه چلن او فکري تګلاره په یوه مکتب دا توان او ار 
په هغو کې وروزي،  او همکاران لاس لاندې کسان بدل کړي او خپل تر

 ځکه چې دا نوموړی یو ډول دیکتاتوري ګڼي. 
ې یولسمش او زه دواړه د هغه نسل اړوند وو، چې سوکاله او ارامه افغانستان 

 ه بهر دهېوادلی و. هم یې د هجرت او جهاد تجربه کړی وه او هم یې له لید 
ه د ورسر  و. له دې ورته والي سره مې لومړی لوړو زده کړو فرصت موندلی
 یې شوم.  سوسته د وزیر او بالاخره د دفتر رییسلاکار په توګه کار وکړ ور 

ح او فرینو په بهیر کې چې له حامد کرزي سره همکار وم د تو د اوږدو کل
رخصتۍ په نامه یو شی مې د ده په ژوند کې ونه لیدل. کله مې چې د 

و د سهار ړ زیاتره ورځې به مپه توګه په کار پیل وک رییسنوموړي د دفتر د 

 د کاري ملاقاتونو په ترڅ کې ګلخانې ماڼۍ کې د ډوډۍ په خونه چای په
و ر ډېاو د غرمې ډوډۍ هم له کاري مجلسونو سره یو ځای او یا له  کې خوړل

اڼۍ کې مماڼۍ او یا سنګي  ې له ولایتونو به راتلل په ګلخانېخلکو سره چ
و خاصو کیو ولسمش په خپل کور کې او په وړ ه. د شپۍ ډوډۍ کېدلخوړل 

 مجلسونو کې خوړه، چې هغو به یې هم له کار سره تړاو درلود. 
و عامو خلکله څخه یو هم دا وه چې تر پایه یې  وه ځانګړتیاو د نوموړي ل

و بېلبېلا ه چې د سربېر سره اړیکې غوڅې نه کړې. پر هغو منظمو لیدنو 
او یا ه وشوه ښپېولایتونو له خلکو سره یې درلودې. کله به چې کومه طبیعي 

یفوني مرګ ژوبله اوښته، پر تیل ته ملکي وګړو ه وه مثلا پېښد جګړې کومه 
وټونو کې رې ګپه ل هېوادوولینو په واسطه د ه به یې د ولایتي مسسربېر اړیکو 

زیانمن کسان را پیدا کول او پخپله به یې له هغو سره خبرې کولې. دغه چلن 
عیت چې زیاتره به د واق و، چې د حکومتي چارواکیو راپورونود دې سبب ش

حقایق ترې پټ کړي او دا د دولتي مسوولینو د خلاف وو نشو کولای چې 
 رزيه. حامد کدېل کشمېر کنترول په برخه کې د نوموړي له مثبتو ټکو څخه 

بجو له  ۹۹د ورځې په  به معمولا  یپه ورځو کې کار کاوه. نوموړ  ېجمعد 
ې د جمعې په جومات ک ارګکوره دفتر ته راتلو له څو لیدنو وروسته به یې د 

درې  ډۍ وروسته پهلمنو سره په ګډه یې د غرمې له ډو ېادا کاوه او له م لمونځ
رته کور ته تلو. له ما سره یې توافق کړی و، چې د جمعې ېیا څلورو بجو ب

ورځ به رخصت وم او په کور به پاتې شوم. زما زیاتره همکارانو دا زما یو 
 . ه امتیاز باله چې ولسمش راکړی وفوق العاد
ش لرې ېولسمش له کاري مهالو ل د سهار چای ورو ورو دمها د کار پر

ۍ په ڼام به ورځ د ولسمش د کار په دفتر کې چې د ګلخانې موږی شو. کړا
دوهم پوړ کې هغه ځای چې پخوانیو ولسمشانو هم له هغه نه د کار د دفتر 

 د او ویویندیس، ییس ، د چارو د ادارې ریکار اخیستی و پیلوله. د دفتر ر
، چې هر سهار به یې ځانونه د امنیت سلاکار له هغو کسانو څخه وملي 

ولسمش دفتر ته رسول. د چارو د ادارې او د وزیرانو د شورا د دارالانشا 
دو له او اسنا و فرمانونوبېلابېلیس کار زیاتره اداري بڼه درلوده او د یر

یاسي سو کارونو زیاتره ده په داسې حال کې چې د نور ېلاسلیک سره به پیل
 . اړخ درلود

ولسمش هره یکشنبې امنیتي غونډه رابلله. په لومړیو وختونو کې امنیتي 
غونډې دوې برخې درلودې: یو یې د افغانانو ترمنځ غونډه چې په هغو کې 

ه به هغه ېر سربپر دې  د امنیتي او دفاعي برخو ټولو مسوولینو برخه درلوده.
ولسمش به د اجنډا سره سم د هغوی شتون اړین باله ورته رابلل  وزیران چې

او دوهمه برخه به د امریکایانو او ناټو پوځي او امنیتي مسوولین پکې  کېدل
ستان ان او په افغانقوماندانحاضر وو. په دې برخه کې د امریکایي ځواکونو 

 له امنیتي مسوول خامخا حاضر وو. له یوې مودې وروسته CIAکې د 
 رې کړای شوه. دوهمه برخه ل څخه غونډو

ه د ، د کابینې د غونډې خونهجوړېدد کابینې غونډه به د دوشنبې په ورځ 
 هماڼۍ په دوهم پوړ کې د ولسمش دفتر ته مخامخ وه. ولسمش هر  ېګلخان

ه هم ده. دغه غونډه بسره خاصه غونډه درلو  مرستیالانوچهارشنبې له خپلو 
ملي د  ده. په دې غونډه کېېپیلر تر غرمې مخکې په لسو بجو ېد نورو په څ

س هم ګډون درلود، ییس او د دفتر رییر ېامنیت سلاکار، د چارو د ادار 
ه لري بیا ړې غونډوغوښتل چې ځانګ مرستیالانوخو که ولسمش او یا به یې 

 . به یواځې هغوی و
ې استراحت ه کسمش به ماسپښین مهال د خپل دفتر په شاتنۍ خوندا چې ول

فیرانو ، ې له سپه استفادې به ما خپلې کاري لیدن کاوه. له دې فرصت نه

وکیلانو نورو هغو کسانو سره چې د ملاقات غوښتنه به یې کوله ترسره کولې. 

ت له امنی مليد او  ویده بیا د ولسمش په دفتر کې د وینمهال ب مازیګر
وختونه د بهرنیو چارو وزیر زیاتره یې غه مهال به سلاکار سره حاضر وو. د

فتر ته اره دولو لپېلین د چارو د پرمخ باو یا معین او یا امنیتي او دفاعي مسوو 
متفرقه  هرو دولتي مسوولینو سر و راغوښتل. له سفیرانو، بهرنیو پلاویو او ن

 دې. ېلو مجلسونو په منځ کې ترسره کغونډې او لیدنې د دې ټو 
ه پلوه وله. له یو کله لټي نه کهېڅه کولو کې ولسمش د بهرنیو سفرونو په ترسر 
و بل لور دراستنېته  هېواددو پرته سمدستي ېد یوه ساعت وخت له ضایع ک

 هم باله د یو ساعتمته سفر  هېوادته به یې په داسې حال کې چې کوم 
و. ساری یې له  لپاره  د نړۍ لرې ګوټ ته هم سفر ته چمتو ملاقات

کا کې به یا او امریبرېټاندرې اړخیزې ناستې وې چې په  پاکستانیانو سره
ته سفر کاوه او ځان به یې هل دې. ولسمش د سولې په لټه کېېک ترسره
 رساوه. 

وړله. لوده. غوښه یې لږ خر نه د مینهولسمش کرزي له مکلفو خوراکونو سره 
ه لږ خوراک وباله. هغه ل د غوښې سببې چې ډاکټرانو ورته د ناروغۍ تر د

 ه مینه درلوده. د دفتر دننه د کار له مهاله تر کوره به یېډېر دو سره ېپلي ګرځ
زه درته  یبه یې حاضرینو ته ویل: تاسو کښینتل قدم واهه. د کار د دفتر دننه 

هن ه مخکې وو ذقدم وهم. کله به یې کومې مهمې خبرې اترې او پروګرام پ
 نه منلې. یې بیا نورې خبرې 

څخه لومړی په انتقاد  کس له خوشبینامریکا ته  ورو وروی حامد کرز 
خبرو اترو  وبېلابېلنکي او وروسته ان د امریکا په مخالف بدل شو. په و کو 

تردې  رې توندۍ کار واخیستله ډېکې یې له امریکایانو سره په مقابل کې 
 چې هغوی د دومره توندۍ هیله نه درلوده. 

کې په کرار کرار حامد کرزی په داسې چا بدل شو چې پر  ۍپه حکومتول
خپل حکومت یې بشپړ کنترول درلود او که تر لسو یا پنځلسو نورو کلونو 

ظام ن فغانستان د معیاري ملکي خدمتونوپورې په واک کې پاتې وای ښايي ا
رصت په هغو کې د نفوذ ف ی وای. په داسې بڼه چې سیاستوالو بهد شو خاون

په دې برخه کې به د سیاسي مشانو بې پایه سپارښتنې او غوښتنې . نه درلود
 دې. ېنکې تمامو ځورو ور ته ې ډېر 

 ز کال د پارلماني انتخاباتو لانجې ۹۴۷۴د 
کوم وخت چې ما په ارګ کې د ولسمشۍ په دفتر کې کار پیل کړ، د 

  ۹۱۹۱ولسمش د میز پر سر په پرتو دوسیو کې چې هغه کار پرې کاوه یوه د 
ني ز ه دې انتخاباتو کې له تصور نه لرې د غکال د پارلماني ټاکنو دوسیه وه. پ
 یوه دي دونکيېدې ولایت اکثریت اوسولایت د یوه لوی قوم چې د 

هم ولسي جرګې ته لاره ونه موندله. په نورو ولایتونو کې هم درغلۍ  يستاز ا
وښۍ ا خاو سر غړونې په پراخه کچه ترسره شوې وې چې د اعتراضونو او ن

 تونده څپه یې رامنځ ته کړې وه. 
کال کې حامد کرزی له صحنې  ۹۱۱۱ل چې په توانېددا چې امریکایان ونه 

 ېرډش ته اړ کړي، په ېړی له ډاکټر عبدالله سره د واک و وباسي او یا نومو
ډوهلې. راب ېنوي کولو ته مټ کمېسیونخاباتو د عقده یي ډول یې د انت

د  مش له اداري فساد سره د مبارزې کمېسیونولسمش کرزي د انتخاباتو 
. له س یې د ترانسپورت وزیر وټاکهیمش وټاکه او د دارلانشا ری کمېسیون

ضل یس فید نوي ر کمېسیونکال پارلماني ټاکنې د  ۹۱۹۱همدې امله د 
 احمد معنوي تر مشتابه لاندې ترسره شوې. 

، خو وو  يله منظمو درغلیو سره ترسره شو شول انتخابات لکه چې وویل 
 د ښاغلي فضل احمد معنوي چې له جمعیت اسلامي سره یې تړاو درلود

ل دریځ کړ او پر خپه پام ون هېڅنو ته اندېښخلکو اعتراضونو او د ولسمش 
کال کې یوه محکمه جوړه شوه چې دغه  ۹۱۹۱یې ټینګار کاوه. پر 

چې د دفتر ریاست ته زما تر  محکمه او جنجالونه وڅيړي. دا عتراضونها
د انتخاباتو  کال د ولسي جرګې ۹۳۸۱د »راتګ مخکې جوړه شوې وه 

 . ښودل شوی وېنوم پرې ا« نګړې محکمهحقوقي ځا
شورو و ناستو او مډېر ولسمش دغه محکمه له سیاستوالو او مشانو سره تر 

قیق مولوي صدیق الله ح پیاوړي قاضي هوروسته جوړه کړه او ریاست یې یو 
ړې ونو د ځانګهېوادو لوېدیز . نوې جوړې شوې ولسي جرګې او هته وسپار 

ښود. حساسیت و  ډېرپه تړاو د ولسمش له تصمیم سره  وجوړېدمحکمې د 
لې نوي اړخونه پیدا کول او پر یوه بحران او دې مستېرېدد هرې ورځې په 

ما ز  د مې دي چې یوه ورځ د کاناډا شارزدافیرد بدلیدو په لور روانه وه. په یا
دو او د ېس د بندي کدو او عادلانه ټاکنو )فیفا( د رییدفتر ته راغی او د آزا

ولسي  په ډله ییزه توګه یې لهدو او ېس د احتمالي زنداني کد ریی کمېسیون
نه د وکیلانو وتل د نړیوالې ټولنې له لوري اخطار ته ورته )سره کرښه(  ېجرګ
 وبلله. 

ه کې چې په هغه غونډ رېدلپه یادو ټاکنو کې د بهرنیانو لاسونه له لرې ښکا
ماڼۍ کې جوړه شوې وه او په هغو  مه په ګلخانې ۹۹کال د جون پر  ۹۱۹۹د 

 عظیمي، لوی کې سیاسي او جهادي مشان، قاضي القضات عبدالسلام
ود، عبدالسلام څارنوال محمد اسحاق الکو او مولوي حقیق حضور درل

څ مکارۍ نه د شکایت په تر له نه ه کمېسیونلواک عظیمي د ټاکنو د خپ
اسنادو ته د لاس رسي په برخه کې د ځانګړې  کمېسیونچې دغه  کې وویل

 لد خپ کمېسیونمحکمې پر وړاندې خنډونه رامنځ ته کوي هغه وویل: 
بیس په برخه کې همکاري نه کوي کله وايي چې پاس ورد )شفر( یې اډیټ

ر کې او کله وايي، چې په سنګاپو سره نشته له ملګرو ملتونو سره دی  موږله 
 . دی
یا ځانګړي استازي مارک برېټانمه د  ۹۱ه هغه لیدنه کې چې د جولای په پ

سفیر له ولسمش کرزي سره درلوده سفیر اعتراف  هېوادسدویل او د هغه 
نې د چې ټاکوکړ، چې پرلپسې له وکیلانو سره ګوري خو هغوی ته وايي 

ه لیدنه کې د سفیر له خبرو وروسته ځانګړي غکار دی. په ه کمېسیون
د  د افغانستان په شمال کې»استازي د فدرالیزم خبره مطرح کړه وې ویل: 

ي له ونکاوسېدشوې ده ځکه د شمال ولایتونو له مطرح افدرالي نظام مس
 چې ولسمش وو دا همغه څه «ره لري.ېلبانو سره د سولې له خبرو اترو و طا

ار ونو له هغو نه پر نوموړي د فشهېوادو لوېدیز په رښتیا ترې ویره درلوده او 
کنو د انو سره د ټاد وسیلې کار اخیست. ولسمش له سیاسي او جهادي مش 

ترې زیاترو غونډو کې د سې ناستې جوړې کړې. په دغسې ډېر بحران په اړه 
د یق پر تطباساسي قانون  دې وزیر، یس، لوی څارنوال، د عدلمحکمې ریی

س او د ولسمش حقوقي سلاکار ګډون کاوه. په دغه ډول ریی کمېسیونڅار 
 ماڼۍ کې ګلخانې په شپږمهکال د اګسټ پر  ۹۱۹۹ه غونډه کې چې د یو 

تړو ه ملا جوړه شوې وه مارشال محمد قسیم فهیم چې د فضل احمد معنوي ل
هو بجو د په ن یکنبیري د امریکا سفیر د شپېده وویل: اېڅخه یو ګڼل ک

او ورته یې ویلي دي، چې باید زور ته تسلیم نه شي.  معنوي کور ته ورغلی
ارشال د ه مسربېر پر ځای دې ټینګ شه او پام کوه پرې یې نه ږدې. پر دې 

ې دفاع وکړه او پر اجرائيه قوې د ډاډ د څرګندولو په ترڅ پرېکړ محمکې له 
ړو او ام ونه کمحکمې د حکم په تطبیق کې اقد که د “کې یې زیاته کړه 

په  ر به وو، چې بالاخره په بستره کېېمبارک په څ نو د حسنيتسلیم شو 
 ”قفس کې محکمې ته راوستل شو.

پایلې  خپل کار ې د صادرولو په ترڅ کې دپرېکړ ې د یوې ځانګړې محکم
کال په دوبي کې اعلان  ۹۱۹۹د  یانېپر دوهمه  نګاښریز د چلم ۹۳۱۱د 

تنه غړي ناکام  ۶۹ې پر بنسټ د ولسي جرګې پرېکړ کړې. د محکمې د 
 ۶۹ هغو پر ځای وای او د شول چې باید له دې جرګې ایستل شويل پېژندو

 باید جرګې ته تللي وای.  تنه نور چې ګټونکي اعلان شوی و
ه . پتوند و ډېرپلاوي له لوري مقاومت ولسي جرګې او د هغوی د اداري  د

 د پهیوه غونډه کې چې اداري پلاوي له ولسمش سره درلوده احمد بهزا
ښکاره وویل: چې د انتخاباتو په پایلو کې لاس وهنه به بحران جوړ کړي. 

برهان  استازسیاسي مشان صبغت الله مجددي، پیر سید احمد ګیلاني، 
ې له ولسمش ی د حکم د تطبیق غوښتونکي وو ېمکالدین رباني... د مح

 جوړ جاړي راګرځاوه. 
ې ړې توګه په داسګځانکولو سره په ک د وضعې په در  هېوادولسمش د 

مهال چې د بن د کنفرانس لپاره کار دوام درلود د یوې سیاسي حل لارې د 
ځانګړې محکمې د  د چې هغه رېدلموندلو په لټه کې و. داسې ښکا

عظیمي  ه نه دی او بیا بیا به یې ښاغليخوشالدو په اړه په خپل تصمیم ېجوړ 
 . ”حل لاره را پیدا کړی چې له بحرانه راووځو هاوس یو  “ته ویل: 

 ضاحیولسي جرګې په پام کې درلوده چې د سترې محکمې ټول غړي است
درې ګونو قوو ټکر ته پام درلود. د یوې کړي. ولسمش د  لرېاو له واکه 
او په پام نافي پړ ییو استچې ه پر دې شوه پرېکړ لو په تمه د موند حل لارې 

کال د  ۹۱۹۹ه د ناف محکمیاختصاصي محکمې د استکې ونیول شي د 
کال د لړم په میاشت کې( د قضاوتپوه شمس  ۹۳۱۱ ) مني په موسم کې

تنو د ولسي جرګې له غړیو  ۶۹په ریاست جوړه شوه. خو له شمس الرحمن 
وای یو  يه باید له جرګې ایستل شو پرېکړ څخه چې د لومړنۍ محکمې په 

د دې سبب شو چې د استیناف محکمې د  نه شول. دا کار مرافعه طلبهم 
ونو د یونکمېسه کې د دواړو پرېکړ لومړنۍ محکمې حکم تائید کړ. په دې 

 ډېرعدلي تعقیب حکم هم شامل شو. هغه څه چې بهرنیانو یې په اړه 
 له. لوي عدلي تعقیب یې خپله سر کرښه بحساسیت ښودلو د ښاغلي معن

ځکه چې د ده په نظر د دې ولسمش ټولو ته وویل، چې هوښیار اوسي، 
امکان شته چې بهرنیان افغانان ټوټه ټوټه بن ته بوځي او له هغه ځایه د خپلې 

ړي. ولسمش وک خوښې یوه طرحه افغانستان ته وکاږي او له صفر نه بیا پیل
ه کړ پرېخپله  موږې دریځ نه چې ویل یې ) س له دد سترې محکمې د ریی
له  .نهیلی و ډېردی چې هغه پلي کړي(  یه قوې کاریاعلان کړه نور د اجرا

وه چې د محکمې په چارو کې لاس وهنه ایوه پلوه یې ځانته حق نه ورک
وکړي ان تر دې چې کله به یې له مولوي حقیق نه معلومات غوښتل هڅه 

په  ایي قوېیې کوله چې سنجول شوې جملې وکاروي چې له هغو نه د قض
 ا بیابل لور ته ښاغلي عظیمي بی .تر سپږمو نشي یچارو کې د لاسوهنې بو 

ې ې قوې نوبت دی چییاویل چې قضا خپل کار ترسره کړی اوس نو د اجر 
تنه چې ګټونکي  ۶۹ هغه ولسمش دا چې د محکمې حکم پلی کړي یا

 ې قانع کړي چې له خپلې دعواړي او هغوی پر دادي راوغو  ياعلان شو 
د محکمې د حکم نه اندېښلاس واخلي. په داسې حال کې چې د ولسمش 

 . دو لپاره د زمینې نشتوالی وېلي کد پ
، حاجي دمارشال محمد قسیم فهیم په دې نظر و چې د احمد ضیا مسعو 

محقق، جنرال دوستم او امرالله صالح ائتلاف له اوسنۍ وضعې څخه د ګټې 
اخیستلو په هڅه کې وو او حاجي ظاهر قدیر ته خبرې په خوله ورکوي او 

د  ېبدل شوی دی. نوموړي د هغه غونډ یندو تلاف په ویپارلمان د دغه ائ
ه ت نیمه شپه کې د ده کور بهیر خبرې وکړې چې حاجي ظاهر قدیر په

(c) ketabton.com: The Digital Library



ېـوپان کـښت کاله په تـڅلوې | 313  
 

د محکمې د حکم پر دې  کمېسیونوو چې یې او ترې غوښتي  ورغلی و
رو هڅو خره له ډېبدلون نه اعلانوي. بالا  و کېبنسټ د انتخاباتو په پایل

لاره ومومي او د انتخاباتو له  منځنۍ حل هیو  توانېدوروسته ولسمش و 
یوه جوړ جاړي په پایله کې د محکمې د حکم پر بنسټ  سیون سره دېکم

نهه تنه نوي بریالي شوي نوماندان بریالي اعلان کړي. په دې ډول ولسي 
ه وتلو سره تنو پ کیلانو د ورتلو او د پخوانیو نهوجرګې ته د نهه تنو نویو و 

 ده. ېه ورسدغه لانجه پای ت

 لهاد کابلبانک مس
یو ستونزو څخه یوه وه، چې هغه چلېله هم د جنجالي او پابلبانک مسد کا

پرته وه. حامد کرزي باید د امریکا په مقابل کې  په مخکېمهال د ولسمش 
د  د واک و او له ډاکتر عبدالله سرهېدیه ریاست د جوړ ایدو او د اجر ېد در 
بانک وای. د کابل وګرام د ناکامولو بیه ادا کړېریکا د پر مش په تړاو د اېو 

یستل اناقضاتو ډکه وه چې له هغو په اصطلاح سر تع تر دې بریده له و موض
ر را ه کله کله د دې ستونزې د غیر واقعي توب فکچلتیا بېدغه پآسانه نه وو. 

انک د نستان بافیې د پلاوي او د افغراپورونه مو چې د تص ډېر پیدا کړ.
م د دې ه یوې یې رېدلقدیر فطرت او اړوندې محکمې نه بیا بیا او  رییس

وناما مش او ډیمستورا د ی چلې قضیې غوټه خلاصه نکړه. یو وخت سټیفنېپ
ې له ولسمش سره په ځانګړیو ملاقاتونو ک وپلوماتانيامریکایي دیو شمېر 
د  ېهمغه اقتصادي کودتا وه چ ادي کودتا( ته اشارې کړې وې. ایا )اقتصاد

 حامد کرزي په خلاف وشوه؟
مه د ګلخانې په  ۳۱کال د اکتوبر په  ۹۱۹۹ده چې د یوه غونډه مې په یاد 

ش د دوهم مرستیال محمد کریم سمول ماڼۍ کې د کابل بانک په اړه د

س نورالله یری ينک نو نستان بااخلیلي په غوښتنه جوړه شوه. لومړی د افغ
ه ډالره میلیون ۹۳۸تر اوسه پورې  ې ویل:دلاوري خپل راپور وړاندې کړ و 

لیونو یم ۳۲۹میلیونو باندې قناعت او  ۹۹۸ترلاسه شوي دي پوروړیو په  نغد
ي وزارت معین وویل: د یستور د مالمباندې اعتراف کړی دی. مصطفی 

ي او ې سوکه روانې دډېر پورونو حل او فصل لانجې لري، د تصفیې چارې 
و ېرېدتسمش چې ولیدل له څو میاشتو د حکومت جدي اقدام ته اړتیا ده. ول

 ی او حقایق د تکراريمحکمې په کار کې پرمختګ نه دی شو وروسته د 
 (ت شویجملو په منځ کې ګونګ او نا معلوم )اعتراف شوي( او )قناع

ې ویل: زما له دوه ډوله شو و  چلې او پټ پاتې دي په غوسهېهماغسې پ
بد راځي یو د کابلبانک په تړاو غونډه او بل له امریکایانو سره  ډېرو نډغو 

غونډې. زما نظر بیل دی زما په نظر د کابلبانک لانجه یوه دسیسه ده چې 
بهرنیانو د افغانانو په مرسته ترسره کړې ده. امریکا نه غواړي دغه ستونزه حل 
ه پ شي بلکې غواړي چې نوره یې هم اوږده کړي. ولسمش قاضیانو ته

او که ونه  ئېږ... نو فشار درباندې راځي که وپوه“خطاب کې وویل: 
کړل؟ رخه کې څه و یې وزارت نه پوښتنه کوم تاسو په دې بئ. له مالېږپوه
لط ته غ موږرت په دې کې لاس درلود او د امریکایانو په همکارۍ یې طف

 کار کېنۍ دنده ده. که په هېوادملي او  زموږا راپورونه راکړل. ځکه خو د
وګواښل شوی او یا په تمه کړای شوی دغه کار به پایله ونه لري. زه د تصفیې 

 . ”له چارو راضي نه یم ...
په دې غونډه کې اوږده بحثونه وشول چې د کابلبانک اړوند ملکیتونه په 

م ه چې په دې برخه کې هرېدلښکا له ورایه دوبۍ کې څه ډول وپلورل شي.
رې وپلورل له لا  د املاکي دفترې یاد ملکیتونه چ دا یانېد نظر اختلاف شته 

لاوي یز شوې بیه. خو هغه پوړاند هشي او که په تدریجي ډول تر ټولو په لوړ 

بیړه یې نه  څهېپسې دوبۍ ته تلل چې یاد شوي ملکیتونه وپلوري چې پرله 
 ام پیدا کړي. ښاغلي خلیلي داو غوښتل یې چې دغه سفرونه یې دو  درلوده
له قاضي شمس الرحمن شمس نه پوښتنه وکړه چې اصلي تورن  ېمحکم

ه تر اوسه پورې ولې بندیان شوي ن «فروزيخلیل الله »او  «شیرخان فرنود»
 دي. 

کومت ورځ ر حره د امریکایانو فشارونه پېرنیانو او په تبه د له بل لوري څخه
وته ګ لانجې څخه د حامد کرزي خوږی د کابلبانک له دل. هغو ېتر بلې زیات

تې په ون میاشجوړه کړې وه. راین کراکر د امریکا متحده ایالاتو سفیر د ج
 IMFد وجهي صندوق یا “ش سره په ملاقات کې وویل: له ولسم نېټهمه  ۹۹
 ي او راپور یې باید توکیو ته واستول شي. ېږضرب الاجل سبا پوره ک “

نس کنفرا پرزې به د توکیو ېستونزې بدې اغد ده موخه دا وه چې د دې 
ان ستبیا امریکا ته د افغان ځل سمش یوسیوری وکړي. په دې مجلس کې ول

نه یې وکړه. و غوښتراستنېدرته ېښته یاده کړه او د هغه د بېس تبانک د ریی
نوموړي سفیر کراکر ته وویل چې تاسو هغه ته ویلي و چې له ده نه اتل 

مه له ۹۹اګست پر کال د  ۹۱۹۹س کې چې د جوړوئ. په هغه ویډیو کنفران
بارک اوباما سره ترسره شو. اوباما حامدکرزي ته په خطاب کې وویل چې د 

ه مهمې دي او انکشافي مرستې له هغو سر  ېکابلبانک او عزیزي بانک قضي
خه انکار کاوه. دو څېستن رارته ېامریکا پرلپسې د قدیر فطرت له ب تړلې دي.
کې  په قانوني بڼه په امریکا فطرت پلوماتانو ویل چې قدیرید هېوادد دې 
لو سند نشته چې دوی مجبور کړي چې پېژند ي او د هغه د مجرم ېږاوس

نوموړی افغانستان ته وسپاري. هغوی دا هم ویل چې امریکا او افغانستان یو 
 بل ته د مجرمینو د سپارلو تړون هم نه دی لاسلیک کړی. 

 هشو. د دې لپار  په سپټمبر کې اعلان ۹۱۹۱د  کېدلد کابلبانک ورشکست 
 وې ډاډه شي مرکزي رلېچې هغه کسان چې دې بانک ته یې پیسې سپا

ابلبانک اعلان شو. د کبانک د ولسمش په امر سمدستي د کابلبانک متولي 
میاشت وړاندې د هغه یو کلن فعالیت د  هدو تر اعلان یو ېد ورشکست ک

کابلبانک  یېکې  پایلهافغانستان بانک لخوا تر ارځونې لاندې راغلی و. په 
په داسې درجه کې چې ګواکې بانک  یانېپه څلورمه درجه کې راوستی و. 

جدي ستونزې نه لري. په داسې حال کې چې د بانک ونډه والو په منظم 
 ه ایستلې وې او په هغو یې پههېوادخلکو ورسپارل شوې پیسې له  ډول د

خپلو  هپ اورلي وو ېګړي توګه په دوبۍ کې جایدادونه پبهر کې په ځان
 و کې یې هم له هغو ګټه اخیستې وه. یشخصي شتمن

ر هاوس پریس وات “د  و ییش چې د کابلبانک وضعیت یې ارځولبل تفت
وه. د  یکت لخوا ترسره شو شر  ينوم  Price water house cooperکوپر 

ه سپارل س لخوا ولسمش تیلې هم چې د افغانستان بانک د رییدې پلټنې پا
ه و . وروسته معلومه شچې کابلبانک په ښه وضعه کې دیدله شوې وه ښو 

ه مخ ن کې د څو تنو پاکستانیانو لخوا پچې د یاد شرکت چارې په افغانستا
میت اصلي شرکت سره یې رسکې و او له  اباداسلامي. دفتر یې په ېږوړل ک

 . دغه ډلې هم د فعالیت اجازه له قدیر فطرت نه ترلاسه کړې وه.  نه درلود
 ۹۱۹۹س مسعود موسی غازي په هغه راپور کې چې د کابلبانک ریید نوي 

له درې  وانبهرنی “ز د اپریل په میاشت کې یې ولسمش ته وړاندې کړ وویل: 
کلونو راهیسې د کابلبانک د سقوط طرحه تر لاس لاندې درلوده. هغه 

د کابلبانک د ادارې مسوولین په منظم ډول د  لمعلومات چې ترلاسه موکړ 
، هغوی ان د هغه ادارې عادي مامورین کېدلا سفارت ته ورغوښتل امریک
و میاشتو څ . یو نیم کال مخکې یو سلاکار راغلی و کله چې له”ل...پېژندهم 

وه. د خبرونو لړۍ پیل ش د کابلبانک په تړاولاړ رته بهر ته ېوروسته ب
دغه  رمه شوې پیسې زیاتې شيېن خوشاله نه دي چې د افغانستان ز امریکایا

 .  ”کنده یې د همدې لپاره رامنځته کړه
 شو چې د کابل بانک ان دولت مجبورپه دقیق ډول همداسې وه دافغانست

د نومبر پر ۹۱۹۱په یوه ستر بحران د بدلیدو مخه ونیسي د  کېدلورشکسته 
ه پیسې نه کابل بانک ت شتمنۍ ېرمه شو ېفغانستان بانک له ز شلمه یې د ا

ه چې دېدي کله هغه وخت جادو مسېورشکست ک بانک دد کابل ،ېړ ورک
ي منصبدارانو او سرتیرو خپل معاشونه د همدی ی ملکي مامورینو، پوځډېر 

رکول نوموړي بانک له لارې ترلاسه کول  دا چې ولې د یادو معاشونو و 
 .را منځته کوي ېې پوښتنډېر پخپله  بانک ته سپارل شوي وو
سمه د ارګ په ګلخانې ماڼۍ کې لد اپریل په ۹۱۹۹په هغه غونډه کې چې د 

 شل شي،ېبل بانک په دوو برخو ښه او بد وو ه وشوه چې کاپرېکړ جوړه شوه 
ه پیل پ پیسې ولري. ېغه بانک وي چې د خلکو ورسپارل شو ښه بانک ه

غه برخه باید د یوه دولتي بانک اړوند شي  خو ه وشوه چې دپرېکړ کې 
 «ل بانککاب ینو » دشي او  ېپات خپلواکه پردې وشوه چې پرېکړ وروسته 

رته تر لاسه ېلا شوې پیسې باو غ. بل بانک باید پورونه يپه نوم فعالیت وکړ 
 ې وای .کړ 

 د هغو له د نوموتو سوداګرو نومونه د پوروړیو او ونډه والو په ډله کې و
ي مرستیال د ورور د لومړ  حمود کرزي د ولسمش ورور اوڅخه د م ېملج

 دې سبب شوی تنو د نومونو شتون ددې دوو  د و.نومونه هم حسین فهیم 
چې حکومت تر فشار لاندې او خجل شي . سره له دې چې د ولسمش  و

خپله ې له تورنو کسانو سره نرم چلند کاوه خو پپېښدې  مرستیال پرله پسی د
ډول  ه هرټینګار کاوه او ل ودېنه او نو پرته د قانون پر پلي ک ولسمش تل له

خه نک کې فساد په پراپه کابل با چلند څخه یې ډډه کوله.رعایت او نرم 
د ساري په توګه مسعود موسی غازي د نوي کابل بانک  کچه موجود و

اشاره  ېه داسل راپور کې یوه تکال د دسمبر په اتلسمه په خپ۹۱۹۹س د یری
خراسان امنیتي شرکت چې د کابل بانک امنیتي مسوولیت یې پر  ه )دوکړ 

تنه ۹۱۳۱دی هغوی  فروزيد ورور محمود  فروزياوږو دی د خلیل الله 
ه خو دېوس زره ډالر کپنځګومارلي وو چې میاشتنی معاش یې دری سوه 

ه شپږ سووتنو ت شمېر زیات دی اوس یې موږ ډېر شمېردغه لیده چې  ومو
ږ هڅه کوو چې له کورنیو چارو وزارت سره قرارداد مو را ټیټ کړی دی.

 وکړو او له خراسان شرکت سره کار پای ته ورسوو خو مصطفی مستور د
سره  رته له خراسان شرکتېب فشار راوړي چې موږ مالیې وزارت مرستیال پر

لګو څخه وه چې د کابل بانک مسوولینو او ېیوه له هغو ب قرارداد وکړو . دا
ټه اوچتوله چې د خلکو ورسپارل و څه ډول له هر فرصت نه ګونډه لرونکی

ر یدو لپاره له هغو څخه په غېپیسې جیب ته کړي او د پیسه دار ک شوې
 .مسلکي ډول ناوړه استفاده وکړي

ل بانک بکال د جون په میاشت کې ګلبهار حبیبي چې نوم یې د کا۹۱۹۹د 
 ،رانیستلهخوله پ ېکایت يپه ش غی اوته را زما دفترد پوروړو په نوملړ کې و 

ه پل وه چې پ ېچې قدیر فطرت له ده نه غوښتنه کړ نوموړي کیسه وکړه 
بیبي ښاغلي ح محمودخان کې په ودانیزه پروژه کې ده ته ونډه ورکړای شي.

 اندازه هره ورځ بدلون ده د پور ده له انکار وروسته د شکایت کاوه چې د دا
 مومي.

قدیر فطرت یوه ورځ د ولسمش د کار په دفتر کې له نوموړي اجازه وغوښته 
لاړ شي ولسمش ومنله خو امریکا ته  ېد لیدو لپاره څو ورځچې د کورنۍ 

کې په یوه غونډه کې  کال د جون په میاشت۹۱۹۹په  یې معلومه نشوه. نېټه

 انتظار هقدیر فطرت د راتلو پوه ټول د  ېماڼۍ کې جوړه شو  ېچې په ګلخان
وه چې د افغانستان بانک رییس په هغو کې  ېه داسپرېکړ چې  کهکې وو ځ

خبر راغی چې ښاغلی  حاضر وي او د خپل کار د پرمختګ را پور ورکړي،
څو میاشتو  دفطرت بهر ته تللی او له ځانه سره یې یوه اندازه پیسې او خپل 

 . پیشکي معاش هم وړی و
 و دوباله خ «مجرم»ه کې ښاغلی فطرت پېښمحکمې د کابل بانک په 

دنو کې و سره یې په لیټینګار سره چې له امریکایي چارواک ډېرولسمش له 
دلو په تړاو کاوه هر ځل د هغوی له منفي ځواب سره ېرته را ستنېد فطرت د ب

ل بانک تر د کاب ېیواز  ېکتور کې د افغانستان ستونز په مالي س .هکېدمخ 
« فنتراکا»نه وې. یوه مالي استخباراتي اداره د  ېستونزو محدود

(FINTRACA) ې د افغانستان د بانکي سیستم دننه فعاله وه د په نوم د
نوموړي په منظم  په نامه یو ځوان و« مصطفی مسعودي» مسوول د ېادار 

غه ه امریکایانو په واک کې ورکول او د ډول د بانکي سکتور معلومات د
 کال د اکتوبر۹۱۹۹. چې د  ېاړیکې درلود ېغېله سفارت سره یې ن هېواد

رو سره سوداګ شمېرپر څلورویشتمه په سنګي ماڼۍ کې ولسمش له یو 
منیت او د اد سوداګرو  ېستونز  ېکې د پانګونې ترمخ پرت هېواددرلوده په 

چې  انو شکایت کاوهسوداګرو او صنعتکار  .تښتونې مسالې مطرح شوې
دوی بانکي حسابونه پلټي هغوی دا هم زیاته کړه چې  ول دډم دولت په منظ

و په نکو ته د پیسو د نه ورکولو ي او تښتو ېږد کورنۍ غړي یې تښتول ک
بانکي حسابونو جزیات ورته  دوی د صورت کې هغوی په دقیق ډول د

بب س ېد د و وزیر نه چې په غونډه کې حاضره . ولسمش د مالیې لیادوي
وک حق نلري چې د هېڅ ېیي کړه چې د قانون له مخو زیاته و پوښت ا

ه ځواب وزیر پ، چا بانکي حساب ته لاسرسی ولري له حکم پرته د ېمحکم

ویل ملي امنیت ترسره کوي هغه و  او دفتر کې وویل چې دغه کار د )فنتراکا(
ولسمش څوځله د  .او بس ده ېته ځواب ویونک امریکایانو یوازېفنتراکا 

دولت  د اداره د افغانستان ېه رییس نه و غوښتل چې نوموړ انک لافغانستان ب
ري کړي خو ښاغلي دلاو  لرې ېل لاندی راولي او رییس یې له دندتر کنترو 
پښه  اد ملي امنیت شور  له ترسره کولو ځان ناتوانه وښود. کار ېد بیا بیا د
ه ده چې ښاغلی مسعودي پېوتوان ې ته ورداخله شوه ولسمشيقض ېچې د
حال کې چې د کابل بانک په قضیه کې د محکمې له خوا مجرم  ېداس
 .يکړ  لرې ېله دند په ورکولو محکوم شوی و ېو د جریمل شو اپېژندو

د ډاکتر اشرف غني په حکومت کې د  مصطفی مسعودي یو ځل بیا
 وروسته په دې جرم چې ې په توګه وټاکل شو خو له څه مودد مش )فنتراکا(

او هم  هم له مرکزي بانک یانېګواکې د خپل دفتر کرایه یې له دوو ځایونو 
 کړای شو . لرې ېه له دندله امریکایانو اخیستل

( وپلټل شي، forensicزک )انو غوښتل چې عزیزي بانک هم فورنامریکای
چې دغه بانک هم د کابل بانک په برخلیک اخته کړي  وال وېدوی دې ته ل

هم ولسمش  .شي لاړله منځه  بانکي سیستم بشپړ پر هېوادد خلکو باور د  او
 توطیې مخه ونیوله . ېدغ جدیت د ډېراو هم ما په 

په  مالک او رییس شیرخان فرنوداختصاصي محکمې بالاخره د کابل بانک 
ولو او خلیل رکرته و ېلیونه ډالرو په بیاته اویا مه کاله زندان او د دوه سوه پنځ
رته ېه بلیونه ډالرو پیرش مه کاله زندان او د پنځه سوه دېپه پنځ فروزيالله 

 محکوم کړل . ورکولو
ک د وروسته د کابل بان ېځشرف غني له واک تر لاسه کولو څو ور ا ډاکتر 

برخلاف  ېیې څرګندې نشو  ېسلیک کړ خو پایلحکم لا  ېړنېبیا څ ې دیقض
ې د په برخه ک ولۍله زندانه خوشی شو او د ښې حکومت فروزيخلیل الله 

ضیا مسعود ترڅنګ د هوشمند ښارګوټي د ي احمد نګړي استاز ځا
نوموړي ادعا وکړه چې په یاد  ،پرانیستې په مراسمو کې را څرګند شو

وروسته  ېد ترورونه ادا کړي . ټي کې د پانګونې له لارې به خپل پښارګو 
وي رته زنداني شو او د یاد شېفروزي ب اعتراضونه وشول ډېرچې په دې تړاو 

ې په بګرام ګواک ښارګوټي برخلیک هم ګونګ پاتې شو. شیرخان فرنود چې
امله  ې ناروغۍ لهپېښ. د دې کرښو د لیکلو پر مهال د ورزندان کې بندي و

 مړ او په بلخ کې خاورو ته وسپارل شو. 

 ندان چې امریکایان یې تړلو ته حاضر نه وو هغه ز  ،بګرام 
لیک د امریکا  د دولت او ولسمش حامد کرزي ترمنځ له د بګرام زندان برخ

پر همدې  ع څخه وه. زما او امریکایانو ترمنځ همو موض ې جنجاليډېر 
حده خرابې شوې تر دې چې په غیر مستقیم موضوع اړیکې تر وروستي 
شوم. د بګرام زندان پر سر د جنجالونو په بهیر  ډول د دوی لخوا وګواښل

ل وښتغیې و ر سید احمد ګیلاني ته ورغی ترېپی نلاکې څو ځله جنرال 
ته نصیحت وکړي او په دې مسالې کې له سرتمبګۍ لاس واخلم او  چې ما

ړیکو اولسمش د دوی پر خلاف ونه پاروم. امریکا له پیر صاحب سره زما له 
ګیلاني خپل کورته وروبللم او په دې مقدمه یې  ښاغليخبر و. یوه ورځ 

او د کورنۍ د غړي حیثیت لرم  خبرې پیل کړې چې ګواکې زه د ده د زوی
 امریکایان د“ي زیاته کړه: ړ ي. نوموېږته څه زیان ورس ړي چې ماانه غو او 

په غوسه دي او فکر کوي، چې ته ولسمش لمسوې  ډېربګرام زندان په اړه 
کوې چې د بګرام پر سر له هغوی سره توند لاړ شي. ما هغوی او مشوره ور 

یځ له دغه ډول درداسې څوک نه دی بلکې ولسمش پخپ رمته وویل چې خُ 
ستاسې پر خلاف غوره کړی دی. ښاغلي ګیلاني غوښتل چې په اوږدو 

ځ ته وهڅوي. څه موده وروسته یې بیا ور یخبرو ما په دې مساله کې نرم در
ه پ النوغوښتم او د خپل مش زوی په مخکې یې راته وویل چې جنرال 

رم ځای د ریاست دفتر نه بلکې هغه د خُ  »قهرجنه لهجه ورته ویلي چې 
دا ځل هم ښاغلي ګیلاني  «ی چې نارنجي جامې یې اغوستې وي.ځای د

و سره له نت وکړ چې له امریکایاته نصیح او زوی یې سید حامد ګیلاني ما
 . «خپله راتلونکې خرابه نه کړم »مقابلې لاس واخلم او 

 وویل چې د امریکايي جنرال په مخکې یې له مانه دفاع کړې ده او زما ههغ
، یولو سره ورته ویلي وو چې زه یو منځلار پر خلاف یې د ټولو تورونو له رد

و څخه عاله سلاکارانکې د دوی له ف رو وختونوېد لوړو زده کړو خاوند او په ت
پوړیو ګد ولسمش د شا او خوا کسانو او جره مې ېښونو سربوم. پر دې ګوا
 توهینونه په دې لار کې وزغمل. په داسې ډېرنکیو له لوري و دولتي کارکو 

 حال کې چې پخپله ولسمش په دې تړاو په مرګ وګواښل شو. 
سره د  ګروښودو سره له ترهېا و د افغانستان په خاوره له پښېامریکایان

ساري  د او زنداني کولو لاس پورې کړی و. مبارزې په نامه د افغانانو په وژلو
ه د یوه اثر کې د عبدالولي په نام «ریاست اس»په خپل  «ټیوکولس»په توګه 

د مامورینو د شکنجې لاندې  CIAځوان کیسه کوي، چې په څه ډول یې د 
 ساه ورکړه. 

ه تړاو افغانستان کې د امریکایانو د شتون له لومړیو کلونو سر دغه کیسه په 
بر ورکړی دی چې چې چا امریکایانو ته خ لري. عبدالولي خبر شوی و

ې کسعد اباد کې د هغوی پر پوځي مرکز د توغندیو په ویشتلو ګواکې په ا
ه ی سر ، والي ته ورغی، والي هغه له خپل زو لاس لري. دا چې هغه بې ګناه و

امریکایانو ته واستاوه، چې دغه غلط فهمي  امریکا کې لوی شوی و چې په
ل. ولچک کړ ور مامورینو عبدالولي ونیو او لاسونه یې  CIAشي، خو د  لرې

ړه او الولي ساه ورکبالاخره له څو ورځو تحقیقاتو او شکنجو وروسته عبد
ه کورنۍ ت چې د ده د ژوند ضمانت یې ورکړی ووالي  دليېجنازه یې شرم

ه ډالر هم د هغه کورنۍ انو د نوموړي له جنازي سره دوه زر وسپارله. امریکای
 ته ور استولي وو. 

ګړي زندانونه جوړ کړي وو. ځینو کې ځان ان د کابل په ښار امریکایانو
 طالبانو سره د دښمنۍ مخینه درلوده لهله ګپوړیو دولتي مسوولینو چې ج

 او تر شپېښو نیونو د ډېر لوده. د در هغوی سره په دې کار کې همکاري 
 شخصي انګیزې او فردي دښمنۍ وې. 

کال د شخصي زندان درلودو  ۹۱۱۲دی چې پر  «جانتن اډیما»یو ساری یې 
ما چې  ،نه کې یو زندان جوړ کړی وېروان مپه تور ونیول شو، نوموړي په پ

خې د مد تورنو د غوښتنې له هغه مهال د حقوقي مرستو مرکز دفتر درلود، 
همکار ته وسپاره. نوموړي ادعا درلوده چې له  همدافع وکالت خپل یو  دوی
سره اړیکې لري او افغانان ملکي او پوځي چارواکي د ده  ”ډونالډ رمزفیلډ“

 ې د محمد یونس قانوني نومز و خبر دي. خو په څرګندونو کې یواله کارون
رولو نه ېمیاشتو ت ۹۹و او په زندان کې له دو. اډیما مجرم ثابت شېاخیستل ک

د ده  دول شو. د پلټنو پر مهالېږ وروسته د امریکا د سفارت لخوا دوبۍ ته ول
ی څخه یو مولوي صدیق الله په زندان کې اته تنه بندیان وو چې له هغو 

وړی د سترې محکمې د و پر مهال نوممسلم و چې د دې کرښو د لیکل
 س دی. دارالانشا ریی

زندان په هکله   حامد کرزي د بګراماهیسې ولسمشې مودې ر ډېر له 
نکي و رو ېهغو کسانو کیسې چې د بګرام له و  شمېرنه ترلاسه کول. د یو و راپور 

شپې  دلې. دېلع درلودې د ولسمش غوږونو ته رسخلاصون طا زندان نه یې د
چاپې، ملکي مرګ ژوبلې او د افغانانو زنداني کول او ځورول هغه څه وو 
چې حامدکرزي هغه د دولت د حاکمیت تر پښو لاندې کول او د افغانستان 

دو ېفعال دو اوېحکومتي ادارو له بشپړ د خلکو سپکاوی ګاڼه. د افغانانو د 
 وو.  سره د بهرنیانو دغه ډول کړه وړه نور د توجیه وړ نه

هرنیانو چې د ب ته زما له راتلو مخکې حکم کړی و ولسمش د دفتر ریاست
تل ل شي. نوموړي غوښڅېړ و  مساله لخوا د افغانانو د نیولو او د بګرام زندان

چې د بګرام زندان اداره بشپړه د افغان دولت په لاس کې وي. او هلته د 
دې مهاله  ږي. خو ترېافغانستان د قوانینو تر پښو لاندې کول پای ته  ورس

 له د ده د کارونو په لومړیتوب کې نه وه. ادغه مس

ي تړاو لې سره کار اګپوړیو دولتي چارواکیو چې په یو ډول یې له دې مسج
دې  چې په کایان خپه نشي، د دې پلویان نه ودرلود له دې ویرې چې امری

دغه مهال د اساسي قاضي چې برخه کې غږ اوچت شي. برخلاف ګلرحمان 
را نه یې  راغی او ېته څو ځل ماو  رییس کمېسیوندو د څار ېقانون پر پلي ک

وغوښتل چې له ولسمش نه اجازه ورته واخلم چې د بګرام زندان ته لاړ شي 
یې  ش نه منله او ویلمسړي. په لومړیو وختونو کې ولېې وڅاو وضعیت ی

 هغود . بالاخره راضي شو. خو هغه مهال یې «قاضي کار نه دی استاد دا د»
اپور ر ی نلکخطرناکو اړخونو ته پام شو چې بګرام ته د استول شوي پلاوي 

کې  «لنۍاک»په  ۹۳۱۱د  کمېسیوندو د څار ېیې د  اساسي قانون پر پلي ک
 دېږ ل د دولت حاکمیت ته د بګرام زندانولوست. تر هغه وروسته د افغانستان 

په کاري  مد کرزير د حاېګ ژوبلې او شپنیو عملیاتو په څد ملکي مر  ،هالمس
 . لومړیتوب کې راغله

ش په مسل د جنوري په لومړیو کې د ولکا ۹۱۹۹د همدې راپور په تړاو د 
مشۍ یوه غونډه جوړه شوه چې په هغو کې قاضي القضات عبدالسلام 

ون ان قې وزیر، د اساسيیعظیمي، د کورنیو چارو وزیر، د دفاع وزیر، د عدل
س، لوی څارنوال، د ولسمش حقوقي ریی کمېسیوندو د څار ېپر پلي ک

 سامنیت سلاکار، د چارو د ادارې رییسلاکار نصرالله ستانکزی، د ملي 
انې رم( د ګلخډاکټر مدبر، د دفاع وزارت درې جنرالانو او ما )عبدالکریم خُ 

 په ماڼۍ کې پکې ګډون درلود. 
تر هغه  ،قاضي د خپل راپور په جزیاتو معلومات ورکړل استادپه پیل کې 

س پر دې څرګندونو چې ستره محکمه او وروسته د سترې محکمې ریی
څارنوالي په دې وضعیت کې بې ګناه دي. په بګرام زندان کې د افغانستان 

ور چاړه ن»لو ته اشارې وکړې. ولسمش وویل: د قوانینو تر پښو لاندې کو 

هغه زیاته کړه چې تر کومې ورځې پورې چې د  «هد ېدلېهډوکي ته رس
افغانستان ملي حاکمیت او قانون همدغسې تر پښو لاندې وي له امریکا سره 

ې ړي.  هغه په همدې مجلس کبه د ستراتیژکو همکاریو تړون لاسلیک نه ک
ون د د بګرام زندان شت نوموړي «بګرام د طالب جوړونې فابریکه ده »وویل 

له  کړه چېر وباله او ټولو ته یې دنده و افغانستان د قوانینو خلاف عمل 
نو و ته لارو چارو کې د خپلو مسوولیو نه د زندان د ادارې د اخیستلو پبهرنیان

په حدودو کې کار وکړي او څوک چې له دې نه انکار وکړي باید له دندې 
 میاشت وخت وټاکه.  هره یو استعفا وکړي. ولسمش د دې کار لپا

سکرو ره د امریکايي عېکلونو په بهیر کې د ناټو په ت ۹۱۹۹. ۹۱۹۹، ۹۱۹۱د 
 ېرډلخوا شپني عملیات، د ملکي وګړو مرګ ژوبله او د افغانانو زنداني کول 

په زور کې روان وو. همدغه مهال امریکا په افغانستان کې د اډو غوښتنه 
ته برې کړې وې. تر دې وخله ولسمش سره خ هغو په باب یې د برالا کړه او

ه د ولسمش پ دا غوښتنه نه وه علني شوې او عام خلک ترې خبر نه وو. ما
 له مطرح کړه او وخت پهډو مسیو کې د امریکایانو د انمشوره په آزادو رس

  .کېدلله په رسنیو کې بحثونه او کې پر دې مسینوخت په رس
 ت او د امریکا د پارلمانیو لړ تحرکاد دولت کمزوري کول، په شمال کې 

رو ته بلنه او د فدرالي نظام خبره ېلخوا سیاسي څ «باکر ارور  دانا»د غړي 
مطرح کول هغه سیاسي فشارونه وو چې امریکایانو پرلپسې پر حامدکرزي 

 چارواکو سره په راوړل. د بګرام زندان موضوع له اوباما او نورو امریکايي
له اوباما  په هغو ویډیو کنفرانسونو کې چې ولسمش دله.ېلیدنو کې تل یاد

زندان موضوع د خبرو د موضوعاتو څخه یوه وه. د  سره درلودل د بګرام
اوږد  ډېر کولو جنجال خوشيبګرام زندان افغاني کولو او د بې ګناه بندیانو 

 امریکا پر اړیکو سیوری غورځولیشو او نږدې دوه کاله یې د افغانستان او 

 حساسیت ښودلو. یوه ورځ ولسمش ډېرکایانو د بګرام زندان په تړاو . امریو
رم صاحب! امریکایان د بګرام خُ »وپوښتل:  کې له مانه په یواځې مجلس

له ده خو اته دا د حاکمیت مس موږزندان په باب ولې دومره حساس دي؟ 
ما په ځواب کې ورته   «ړي چې په هره بیه وي هغه وساتي؟دوی ولې غوا

وویل: ښايي د دې لپاره چې د جګړې اور بل وساتي او هغو ته د سربازګیری 
البته هم په بګرام کې او هم په ګوانتانامو کې  ،د انګیزې د ایجاد لپاره

 امریکایانو ځانته ایجینټان هم روزل. 
ه سربېر  پر ګواښ النندان جنرال جان اپه ځانګړي توګه د ناټو قوم وامریکایان
ې د غانستان کییزې اړیکې لاره هم موندلې وه او هغه په افه د سوله له ماسر 

چې د  و ”اولیویه دوباوینشوف“جنرال  یم مقام فرانسويناټو ځواکونو درې
چلن  وینشوف د نیکس په توګه یې کار کاوه. جنرال دوباد رییده د دفتر 

، چې زه له ووی نوموړی د دې لپاره غوره کړی . هغخاوند یو څوک و
کو دوستانه اړیکې پیدا کړې او ما په طنز او ټو  موږفرانسوي ژبې سره بلد وم. 

ان نداکې خپل دریځ له هغه سره مطرح کاوه. تر هغه مخکې د ناټو د قوم
او هڅه  پرلپسې له ما سره لیدو ته راتلو «بک نیل»مرستیال انګلیسي جنرال 

چې دغه جنرالان په کوم دلیل م پوهېدیې کوله چې راسره انډیوال شي. زه 
 د دوستۍ له لارې راسره چلند کوي. 

امریکایانو یو ځل تصمیم ونیو چې جګپوړي حکومتي چارواکي په ترتیب 
 ېغوی ته د زندان د ژوند او هستوګنسره بګرام زندان ته بوځي چې ګواکې ه
راکړه چې هلته لاړ شم خو  ته بلنه ښه شرایط ور وښيي. هغوی څو ځلي ما

خوا ګپوړي د بندیانو لښت. زیاتره بګرام ته وربلل شوي جرت وغو ما معذ
دل. ېاو نورو استقبال ”وطنپلور“، ”مزدور“په توندو او بدو الفاظو لکه 

س ګرام نه لا جنرال الن ته وویل چې له دې پرو  ولسمش په یوه غونډه کې
 ان کوي. واخلي، ځکه چې دوی ته د ګټې په ځای زی

ل و. ټو ه داخلي سیاست کې هم مهم ځای نیولی پ هېوادد بګرام زندان د 
هغه کسان چې په شعوري او یا لا شعوري ډول د امریکا په خوشخدمتۍ 
بوخت وو په دې برخه کې بوخت شول. له امریکا سره تړلیو رسنیو شپه او 

او دا  کړي ګواکې حامد کرزی غواړي ترهګر خوشيورځ تبلیغ کاوه چې 
ه چې د ه توده و ډېر چې افغانان د زندانیانو د ساتلو وړتیا نه لري. دغه لانجه 

ه پ د هغه تونل له لارې چې ایستل شوی و کندهار زندان مات کړای شو.
زندانیان په تیښته بریالي شول. د امریکا خدمتګارانو له ټولو  شمېرزیات 

 ت ته د بګرام زندان دوسایلو څخه کار اخیست چې د افغانستان حاکمی
کړیو د  واړوند پر دولو پروسه له ستونزو سره مخ کړي. له امریکا سرهېږ ل

هغوی فشار پر دوی لاره ورکه کړې وه، تر دې چې له زاریو تر ګواښ او 
ړي چې ک ههغو کسانو اراده زیانمن وله، چې دصرفه نه ک هېڅتوطيي یې پر 

  وو. رېدليد امریکایانو د ظلم پر خلاف د
ې پر للیک ما میو چې زیاتره یې ایمل فیضي اود ولسمش پرلپسې اعلا 

ږیره او ”امریکایانو اور بلاوه. ډاکټر سپنتا څو ځله ایمل فیضي ته ویلي وو
ما ته ویل  خپروه. ډاکټر سپنتا بهمه ې یتوندې اعلام یانې ”بریت ترې کم کړه

چې ګواکې د دې اعلامیو قالب ما جوړ کړی دی او فیضي هر ځل په هماغه 
 قالب کې نوې اعلامیې ورغورځوي او ترې راوباسي یې. 

کال د مارچ پر اتمه د  ۹۱۹۹ترینګلتیا په اوج کې تصمیم و، چې د  دېد 
امریکا او افغانستان د ولسمشانو ترمنځ ویډیويي کنفرانس جوړ شي. د 

ې ځای وه ځانګړي اطاق کي کنفرانسونو لپاره د ګلخانې ماڼۍ په ییویډیو
، چې وسایل یې امریکایانو هلته نصب کړي وو. ویډیويي ځانګړی شوی و

ې کېدلبه چې وخت پر وخت د حامدکرزي او بارک اوباما ترمنځ  خبرې
ه برابر سر  ن له سهارد واشنګټتن پر مهال چې و ماښام او یا ماسخ به د لا و ممع

و د شپې ډوډۍ د امریکا متحده ایالات موږدې. په پام کې وه چې ېوو ترسره ک
 سره یو ځای وخورو.  النندان جان اله سفیر راین کراکر او د دوی قوم

ړې رڼا لاندې وخوړله. د ېډوډۍ په خونه کې د قندیلونو تر ژ ډوډۍ مو د 
افغانانو له لوري پر  دو. دېوړلو پر مهال تیت او پرک روغبړ کډوډۍ خ

سمش فتر د رییس مرستیاله، د ولدین اعتمادي د دو ل ره حمیراېولسمش سرب
ین او اوید لوداسي معین جت سیوی ایمل فیضي، د بهرنیو چارو وزار ندوی

س حمید صدیق حاضر وو. د ډوډۍ ییت د تشیفاتو رد بهرنیو چارو وزار 
ګیلاس ورسره واخیست او له ځایه د تور چای ولسمش له خوړلو وروسته 

 ۹۳او  ۹۱ې ویل چې دی یې پاس خپل دفتر ته درومي او تر ګ شو او و ج
پاتې نور  وخت شته خپل اړیکو لپاره دقیقو پورې چې له سپینې ماڼۍ سره د

جاوید لودین ته  ه اطاقه ووت جنرال النکارونه کوي. کله چې د ډوډۍ ل
غواړو چې د بګرام زندان پر سر خپګان  موږ “ویل: ه او وې او واړ  مخ ور

و په مسوولو څرګندون مسوولین د خپلو غیر شمېرستاسو یو کم کړو خو 
ترمنځ  ړوچې د دوی دواه رېدل. داسې ښکا”ويسبب بحران او ستونزه زیات

له خبرې شوې وې. ښاغلي لودین د امریکايي جنرال په ځواب اپر دې مس
زه تاسو درک کوم هغه کس د حکومت د رسنیو د مرکز  “کې وویل: 

ه شوې ده چې تر دې وروسته به په دې پرېکړ نکی دی. اوس و کارکو 
 . ”موضوع خبرې نه کوي

 رسنیو د مرکز مرستیال د یوه ورځ وړاندې صفت الله صافي د حکومت د
په  (په یوه تلویزیون او یوه راډیو کې )په دوو رسنیو بګرام زندان په اړه

ه لد ولسمش له دریځ څخه دفاع کړې وه. په هغو بحثونو کې  بحثونو کې

ولې د بګرام زندان  “څخه داسې پوښتنې شوې وې:  ښاغلي صافي
مسوولیت افغانانو ته وسپارل شي په داسې حال کې چې د کندهار له زندان 
نه په ډله ییزه توګه بندیان په تیښته بریالي شول او تر ټولو مهمه دا چې د 

نو آیا دا غوره  ي؟ېږافغانستان په زندانونو کې بندیان په پراخه کچه ځورول ک
له امریکایانو سره پاتې شي؟ ښاغلي صافي  نه ده چې د بګرام زندان همغسې

په داسې حال کې چې  »استدلال په رد کې ځواب ورکړی و چې:  د دې
دل ېپنځه تنه القاعده غړي ترې وتښت دان د امریکایانو په لاس کې وبګرام زن

غریب له زندانونو چې کوم انځورونه خپاره شوي عراق د ابو  او د بګرام او
 ېې کومې شکنجې او ځورونې ترسره شو لخوا چ دي دا ښيي چې د امریکا

او  ود صافي ځوابون «نکي دي.و وحشیانه او بوږنو  ډېرتر نورو ځورونو 
او ښاغلي لودین هغه ته ډاډ ورکاوه  په غوسه کړی و ډېردلال جنرال الن است

چې دغه ډول کسان به تر دې وروسته له خبرو کولو منع وي. د دې ډیالوګ 
ل ه نه وه کړې او بپرېکړ چا داسې  ، ځکه چې یو خودو حیران شومېاور  په

 والو له حقوقو سترګې پټول راته ناوړه ښکاره شول. هېوادخپلو  دا چې د
ړي د دې س مې پوښتل:و ډاډ لپاره مې ښاغلي لودین ته مخ ور واړوه او  ډېرد 

ې ویل: هوکې! ومې ویل صافی یو ؟ و منظور صفت الله صافی دی
ژورنالیست دی او د حکومت د رسنیو د مرکز مسوولیت یې پر اوږو دی او 
تر ټولو مهمه دا چې هغه د خپل ولسمش له دریځ څخه ننګه کړې ده. 

پکو په سز وواهه او ېپه زوره په م شو او لاس یې خوړین ډېرښاغلی لودین 
 ما هم د خپل ،ښاغلي صافي ته بد رد وویل یې او له ادب نه لرې الفاظو

همکار د دفاع او هم د هېواد د حاکمیت او د خلکو له حقوقو د دفاع لپاره 
د افغاني  او هم د امریکایانو د وحشت او د دوی د نوکر پالنې پر خلاف

 د صافي» په سوک وواهه او ومې ویل: زغوسې او کرکې د ښودلو لپاره مې

ه دواړو غږون موږز  و خپل ولس نه دفاع کړې ده....خپل دولت له حاکمیت ا
ښکنځلو سره وویل: ارګ ته مې د راتلو مخه نه په ته  اوچت شول هغه ما

 هته خاین او وطنپلور د خپلو بادارانو پ “ورته مې وویل:  ”شې نیولی...
ه خوشخدمتي د افغانانو حقونه تر مخکې داسې خبرې کوې او دوی ته پ

ته د پاکستان نوکر وویل چې  ه په ځواب کې ما، هغ”پښو لاندې کوې
په داسې حال کې چې افغانستان د امریکا او ګواکې هغوی ته کار کوم. 

اوړی ر  ني و. امریکایانو داسې وضعیت منځتهتوطیو قربا د پاکستان د دواړو 
و، چې د هغو پر اساس هر ملي غږ پر پاکستاني او ایراني ټاپو خپ کېدلو. 

ې د داعی« لوی افغانستان»د امریکایانو اردلیانو ما غوندې کسان چې د 
. دي هم له پاکستان سره په تړاو تورنول «مخالف»کرښې  او د ډیورنډ «پلوي»

 د کولو سره عملا په داسې حال کې چې امریکا او برېټانیا ته په خدمت 
 پاکستان په خدمت بوخت وو.

د غږونو له لوړېدو سره سفیر راین کراکر او جنرال الن دواړه په بیړه جګ 
کې وو  زېلسمش یو شمېر ساتونکي چې په دهلشول او له اطاقه ووتل. د و 

 اطاق ته راغلل تر څو وپوهېږي چې دا شور ماشور پر څه دی. 
غني د حکومت په دوران کې په یوه لیکنه ما دغه جریان د ډاکټر اشرف 

کې په ویسا ورځپاڼه کې خپور کړ. سبب یې دا و چې د پولنډ ولسمش په 
د زندانونو له شتون نه پرده پورته کړې وه او ویلې  CIAکې د  هېوادخپل 

 الاتود متحده اییې وو چې یاد سازمان بندیان هلته شکنجه کول. همدارنګه 
د زندانونو او په هغو کې د شکنجو او ځورونو په اړه  CIAد سنا مجلس د 
 . وې پلټنې پیل کړې

و کسانو جرئت وکړ او د امریکایي زندانونو او ډېر تر دې جریان وروسته 
و پر والهېوادځورونو په باب یې نیوکې وکړې. زما وجدان ته د بې ګناه 

د  او زنداني کولو او د هغوی د ځورولو په باب چوپتیا وطن ته خیانت
ده. که  مانا دو پهېقونو تر پښولاندې کولو کې د شریکوالو د بشي حهېواد

 دل او که د امریکا سنا دا ویلېاو که پرې خوښ کېدلامریکایان پرې خپه 
 که یې نه ویل. 

له لس ــ پنځلس دقیقو وروسته له واشنګټن سره اړیکه ټینګه شوه. ولسمش 
له خپل دفتر نه راکوز شو او د ویډیو کنفرانس دفتر ته ننوت. پر خپل 

 بېېکسان هم حاضر وو، هغه څه چې څو شځانګړي ځای کیناست، نور 
ه حال مې افسوس کاوه مخکې تیر شول زه یې سخت وځورولم. د ولس پ

استم او ګوښه کې کین هز په یو ېیې څومره ارزانه پلوري. د دهل ګانچې نخبه 
اراده مې وکړه چې د کنفرانس اطاق ته لاړ نه شم. د ولسمش چې کله زما 

 ې ځنډولی و او څوک یې را استولی وغیابت ته پام شوی و، نو کنفرانس ی
ې ی چې ما پیدا کړي. اطاق ته زما تر راتلو پورې ولسمش اوباما او ملګري

 انتظار وو او ولسمش کرزي خپلې خبرې نه وې پيل کړې. 
ې ې توندې روانې و ډېر په داسې حال کې چې د بګرام زندان پر سر لانجې 

 ېرډکلیو کې د خلکو نیول په  هېوادامریکایانو د شپې مهال بریدونه او د 
 . زیات کړل

راغی  هې یوه ورځ د ځانګړې قطعې یو تن ما تکال د اپریل میاشت ۹۱۹۹د 
وه ره یېوموړي وویل: چې ځانګړې قطعې په تاو د زړه خواله یې وکړه. ن

ځله عملیات ترسره کړي دي.  ۳۲و برخو کې بېلابېلپه  هېواداونۍ کې د 
نوموړي ویل چې د ده دنده د مازیګر له څلورو بجو نه د سهار تر څلورو 

رسره ت بجو پورې وي او تل له امریکایي ځانګړیو ځواکونو سره عملیات
انګړیو عملیاتو په بهیر کې کوي. هغه وویل چې په دې دلیل چې د دې ځ

تنو د  ۹۸۱ دې مهاله ګران دی. تر ډېري زغم یې هر افغان ته ېږر ېڅه ت

ځواکونو له قطعې نه تیښته کړې او ښايي د مخالفینو له لیکو سره  ځانګړیو
ړه ادونه وکپه نامه د یوه ګروپ ی ”بلو ټیم“یو ځای شوي وي. نوموړي د 

یت ې دي او د سختو دندو مسوولپرېښچې غړیو یې اوږدې ږیرې او بریتونه 
وویل: په کومه ورځ چې د دې ګروپ کسانو  نوموړيیې پر اوږو دی. 
 نا آرامه وي او آن له ډوډۍ خوړلو ډډه کوي.  ډېرڅوک نه وي وژلي 

 کې په ې په خونهمه د کابین ۳۱کال د مې پر  ۹۱۹۹ په هغه غونډه کې چې د
ګلخانې ماڼۍ کې جوړه شوې وه او په هغو کې د انتقال د پروسې مسوول 
اشرف غني احمدزي خپل راپور وړاندې کاوه د بهرنیو ځواکونو د عملیاتو 
په تړاو یې وویل چې د دغو عملیاتو په پایله کې د میاشتې په منځنۍ کچه 

ال په د همدې ک ي.ېږدول کېږ ته ل ي او د بګرام زندانېږدوه سوه تنه نیول ک
انو د نیولو و کسډېر س رحمت الله نبیل د منیت ریید ملي ا هېوادګست کې د ا
هرني امنیت د کورني او ب “دو په سبب د ېو د بندیانو د بې برخلیکه پاتې کا

غوښتنه وکړه. ولسمش د دې نظر  ”د جرمونو پر خلاف د ځانګړې محکمې
ونه بیا مه راژوندي کوه. د هغه له ردولو سره وویل چې د انقلابي محکمو یاد

 ستانو د وخت انقلابي ځانګړیو څارنوالیو او محکمو ته وه. یاشاره د کمون
 ل شویو سناتورانو جان مکپېژنددوو  نېټهمه  ۹۱پر  يکال د فبرور  ۹۱۹۹د 

ي ګراهام د ګلخانې په ماڼۍ کې له حامد کرزي سره ملاقات یندز کین او ل
ه کول. نسناتورانو پرلپسې افغانستان ته سفرو کارو درلود. دغو دوو محافظه 

 . ما له روانيکېدلل شمېر له توند لارو کسانو څخه  پالويهغوی د جمهور 
ه ګراهام چې له ښځیني یندز لاړخه هغوی ناروغان ولیدل په ځانګړي توګه 

دو ته ولسمش لی ګو موزو سره دسره به تل په پوځي جامو کې له ج رېېڅ
ې د شپ موږراتلو. په دې غونډه کې ښاغلي ګراهام حامد کرزي ته وویل: 

لخوا د عملیاتو له زیاتولو سره هره میاشت تر سلو تنو زیات کسان نیسو او 

 لیونه ډالره د هغوی د ساتنې لپاره لګوو، ځکهیسل م موږزندان ته یې سپارو. 
رمین له تینې مجښلري چې ر يي سیستم د دې ظرفیت نه چې ستاسو قضا
ولسمش هغوی ته وویل: چې شپني  موږ. ز ”ل کړيېجنایتکارانو نه ب
خلکو زنداني کول زما او امریکا ترمنځ حساسې او جنجالي  عملیات او د

مسالې دي او یو ځل بیا یې له هغوی وغوښتل چې خپل پام د ترهګرو اصلي 
 غه ډول کړنې په افغانانوزیاته کړه چې د نوموړيروزنځایونو ته ورواړوي. 

کې داسې احساس رامنځته کوي چې ګواکې خپلواکي یې سلب شوې، په 
داسې حال کې چې افغانان غواړي د امریکا دوستان وي، خو خپلواک او 

 آزاد، غلام او ورپورې تړلي نه. 
 هغو کې د پهد ولسمش له لوري پرلپسې فشارونو او د شپنیو عملیاتو او 

 بارزهمخلکو بندیانولو پر خلاف د خلکو غبرګونونه او بالاخره هغه رسنیزه 
چې ما او همکارانو مې د ولسمشۍ د رسنیو له ریاست تر آزادو رسنیو 

په  ېچ وه امریکایان یې شا تګ ته اړ کړل. په داسې بڼه كړېپورې پیل 
او بل د  و عملیاتو په تړاوونو بحثونه مطرح شول یو د شپنیلیکتفاهمدوو 
رام زندان کې . په بګلره د بګرام زندان په اړه پیل شو ېد زندانونو په ت انوبهرنی

ه ې د امریکایانو پر خلاف د خلکو غوسپېښاور اچولو  د قرانکریم پاڼو ته د
 څو چنده زیاته کړه. 

مه په ارګ کې  ۳کال د مارچ پر  ۹۱۹۹په عدلي او قضايي غونډه کې چې د 
وزیر حبیب الله غالب په صراحت وویل چې  ېجوړه شوې وه د عدلي

 نیانهر ، ځکه خو بىت او عدلي موسسو او ادارو خاوند دافغانستان د حکوم
د خلکو له زنداني کولو لاس واخلي. ډاکټر  تر دې وروسته په خپل سر دې

مادې بهرنیانو ته دا  ۳۹سپنتا وویل، چې ملګرو ملتونو د منشور د اووم فصل 
جګړې یو لوری نړیواله ټولنه ده. د ولسمش حقوقي حق ورکړی، ځکه د 

سلاکار نصرالله ستانکزي وویل چې د افغانستان جګړه باید تعریف کړو. د 

ما د  “وویل:  وړاندې چې ولسمش په غوسه شوی و دې څرګندونو په
افغانستان جګړه تعریف کړې ده، که څه هم زما د ملي امنیت سلاکار 

ن نظر خلاف یې طالبا وړاندې مرکه کړې او زما د ته زما تر سفر اباداسلام
دښمن بللي دي، خو زه هغوی ته وروڼه وایم. تاسې د افغانستان ګټو ته پام 

 . ”په کلیو او کورونو کې نه ده موږنه کوئ دغه جګړه ز 
رو ې وه چې هغوی تر نو رېدلد ولسمش غوسه د امریکایانو له غوښتنو راپا

 موږې ز نه کړې وه او دا چکنترول غوښت ندان دشپږو میاشتو پورې د بګرام ز 
 سره همغږي نه درلوده. ډاکټر سپنتا د وګپوړیو چارواکیو له نوموړ خپلو ج

 وږمطالب ز  “ولسمش د توندو خبرو په وړاندې غبرګون وښود وې ویل: 
م یاتو پلوی یلشپنیو عم ماشومان وژني... زه د موږوژني، ز  موږدښمن دی، 

 لپاره سپکې خبرې وزغمم. ما برطرفزه د دفاع وزیر نه یم چې د کرسۍ 
 ي عملیات باید پایپنچې ش . د ولسمش ځواب دا و”څه چې کوېکړه، هر 
ي او د دولت حاکمیت باید تثبیت شي. هغه زیاته کړه چې د ېږته ورس

 افغانانو بې پایه وژل او زنداني کول ورته د منلو نه دي. 

 لاسلیک لیکتفاهمپه افغانستان کې د امریکايي زندانو په تړاو د 
و په باب دولېږ افغان حکومت ته د افغانستان دننه د امریکايي زندانونو د ل

ندان جنرال انو د عمومي قومپه افغانستان کې د امریکايي ځواکو  لیکتفاهم
وا د ردګ لخاو د افغانستان د ملي دفاع د وزیر جنرال عبدالرحیم و  نجان ال
د مارچ له میاشتې سره سمون  ۹۱۹۹کال د کب په میاشت کې چې د  ۹۳۱۱

وې کله به چې ما د ی خوري لاسلیک شو. حامد کرزي دا یو بری باله. مثلا 
ه پ د مشخصو کلمو په باب نظر څرګنداوه لیکتفاهممادې په اړه او یا د 

 هل چې د افغانستانمه نه ده، دلته راغلي مهځواب کې به یې راته ویل: دا 
قوانینو سره سم او دا چې نور امریکا په افغانستان کې د زندانونو درلودلو 

ر هغو پ او د په اند دا لومړی ګام و. د ولسمش ”دغه کافي دهمحق نه لري ه
 بنسټ د نورو اقداماتو لپاره زمینه برابرېده.

د  “یمه ماده کې راغلي وو چې: ېد دوهم فصل په در  لیکتفاهمد دې 
امریکا متحده ایالات تصدیق کوي، چې تر دې وروسته د افغانستان په 

پر بنسټ به  لیکتفاهم همدېزندان نه لري او دا چې د  هېڅخاوره کې 
خو  ”ټول زندانونه چې د افغانستان په خاوره کې یې لري افغانانو ته سپاري

یف په توق يزندانونو د ساتنې او ادار  ه کې دپه پنځمه ماد لیکتفاهمد دې 
تو پرو  يهغو د دوهم نمبر الحاق نسیون او دکال د ژنیو د کنوا ۹۱۲۱تړاو د 

ړیوالو په نورو برخو کې بیا بیا د ن لیکتفاهمکول پر اساس خبره شوې وه. د 
بش دوستانه قوانینو او د بندیانو د حقوقو رعایت یادونه شوې وه. دغه 

ې د خندا وړ وې چې امریکایانو د بګرام زندان په یوه ډېر یادونې ځکه 
ګوښه کې یو بل زندان د تور زندان په نوم هم درلود چې هلته تر ټولو بدې 

ې. د دې برخې بندیان چې یو یو ساتل کېدلشکنجې او ځورونې ترسره 
 په وینا قاضي استاد. د ېدله شپه او ورځ نه خبر په میاشتو میاشتو پ کېدل

تنو پورې یې په یوه کاسه کې ډوډۍ خوړه. وروسته  ۹۶چې تر  داسې هم وو
 هېڅنې معلومه شوه، چې هلته داسې کسان هم وو چې څېړ د دوسیو له 

کلونه  ايپوښتنې نه وې ترې کړې  يې دوسیه یې نه درلوده او په لیکلي بڼه
ام د د سارې په توګه د برخلیک ټاکلو او د بګر  بې برخلیکه هلته پراته وو.

کال  ۹۳۱۹راپور کې چې د  هې په خپل یو کمېټ تسريعزندانیانو د دوسیو د 
 ... ګلالي نومي“لیکلي وو:  و ستولىارا  ته مه یې زما دفتر ۹۲پر د وري 
نمبر توقیفي پنځه  ۳۳۱۶نومره توقیف شوی شپږ کاله او ملا زربت  ۹۱۹۱۱

ور د دلایلو د ت ”ر کړي دي ...ېبرخلیکه تام په زندان کې بې کاله موده د بګر 
مې مادې ۹۳مې مادې او د اساسي قانون د  ۲نشتوالي په دلیل د جزا قانون د 

ې له کمېټیادې  ”کولو حکم یې صادر شو ... خوشي مطابق بري الذمه او د
ی و امریکایانو نه د شکایت په ترڅ کې په دې راپور کې لیکلي وو چې هغ

 او همداسې زنداني پاتې شول.  لیاد شوي کسان خوشي نه کړ 
ه د یوه ځوان پیو ځل  ې غړی وکمېټلشکور دادرس چې د دې ښاغلي عبدا

او د بهرنیانو لخوا په هماغه ولایت کې نیول شوی و  باب چې د ارزګان و
ر کړل. د ېر کاله بې برخلیکه په زندان کې تکیسه وکړه. نوموړي ځوان څلو 

 طالب شمېردادرس د راپور پر بنسټ د دې ځوان په دوسیه کې له یو 
انو سره د هغه د اړیکو په تړاو پوښتنې وې، خو په ځواب کې یواځې قوماندان
نو وروسته ېړ څې له کمېټ ”رته ده؟ېمېرمن مې چ “تنه تکرار شوې وه: یوه پوښ

ه له هغه مش وروستکولو حکم یې وکړ. ولس خوشي ځوان بې ګناه وباله او د
نه ترې وکړه ې پوښتمېرمنسره په تیلفون خبرې وکړې، له مقدمې پرته یې د 

ځوان چې اوس له خپلې کورنۍ او دا چې څه پرې تیر شوي وو. ارزګاني 
رمن یې ېد چې مېې له واده وروسته یې چې کله وپوهکیسه وکړه، چ سره و

پر موټرسایکل اولاد لري اراده یې وکړه چې هغه زیارت ته بوځي، دواړه 
و پر مهال په یوه دښته کې د دوی دواړو راستنېدرته ېزیارت ته لاړل، د ب

لوریو ته دوې هلیکوپترې کیناستلې، بهرني عسکر ترې راکوز شول او دوی 
 کې یې ه هلیکوپتراو پ. عسکرو د ځوان لاسونه تر شا وتړل لیې را ایسار کړ 

. هغه له هماغې ورځې و له هغه ځایه بګرام ته راوړی وځای ته ا یو نامعلوم
یې  رمنمېه چې په ځوانه پوهېداو نه  هيسې له خپلې کورنۍ نه نا خبره ورا

 ه ځواب کې ویليڅه تیر شوي دي. ځکه یې د څارنوال د هرې پوښتنې پ
 رته ده؟. ېوو چې مېرمن مې چ

یې  مېرمندو وروسته چې کور ته ستون شو ېک له خوشيارزګاني ځوان 
ې وه، ځکه بهرنیانو عسکرو هغه پر هماغه ځای لروغه په کور کې موند 

رې ورغلی پ و وروسته د مساپرو ډک موټرتېرېدساعته  څو ې وه، چې لهپرېښ
خپل کور ته استولې وه. پر دې  مېرمنرول شوې ېو او هغوی ځوانه او و 

 . وماشومان او بوډاګان هم و  ډېرکې  په منځه د بندیانو سربېر 
ولو شویو او د نی سازمان نوحقو  يد افغانستان د بش د لعل ګل لعل په مشۍ 

ه نه ښودله، ځکه چې پاندېښکسانو کاري ګروپ د پنځمې مادې په باب 
مې دو حق، د محاکبرېخ تور څخه د له اداري توقیف کې نیول شوي کسان

کول و پروت يسي حق نه لري. دوهم لمبر الحاقلاسر  حق او مدافع وکیل ته د
و لانجمنو مسایلو بدل شول. په داسې بڼه ډېر او اداري توقیف وروسته په 

ډول او ه موده وځنډېر چې د افغانستان حکومت ته یې د بګرام زندان سپارل 
 د ولسمش کرزي او د امریکایانو اړیکې یې تر وروستي بریده تیاره کړې. 

ولسمش کرزي په دقت هغه  همسوده چمتو شو  لیکهمتفاکله چې د 
ولوسته، څو ځله یې په هغو کې اصلاحات راوستل. په هغه غونډه کې چې 

پږ سره درلوده د ش نسفیر راین کراکر او جنرال جان الله يې په همدې تړاو 
ان د تی و چې باید د بګرام زندمیاشتني مهلت په باب چې امریکایانو غوښ

وي اوږده بحثونه وشول. نوموړي د امریکا سفیر او  په واک کې ىدو 
ي چې ملاعمر په پاکستان کې دی خو ېږندان ته وویل چې امریکا پوهاقوم

اب کې په ځو  ند جنرال ال ولسمشسې ورکوي. ته پی اباداسلامدوی بیا هم 
وویل: چې له امریکا سره د ستراتیژیکو همکاریو د سند له لاسلیک سره 

کړم.  لیاتو او د افغانانو د بندیانولو حق ور نهمریکایانو ته د شپنیو عمسم به ا
په هغو ورځو کې د امریکا او د افغانستان ترمنځ د اوږدمهاله ستراتیژکو 

 اترې روانې وې. ولسمش کرزي یادوهمکاریو د یوه تړون پر سر خبرې 

او چې عزت  دلىېهغه مهال رارس “یو ته وویل: دوو امریکايي چارواک
نو ته راستون شي. په کوم ډول چې ستاسو و خوندیتوب د افغانانو کور 
نو او ژوند ساتنه کوي په همغه ډول دنده لرم و ولسمش د امریکایانو د کور 

ه دي خو کورون ه خوندي کړم، که هر څومره بې وزليچې د افغانانو کورون
 . ”دي
له لاسلیک وروسته ولسمش د دفاع وزیر ته دنده وسپارله چې  لیکتفاهمد 

یو وطندوست او پاک نفسه جنرال پیدا کړي چې د نظامي پولیسو د 
ندانۍ او د بګرام زندان دنده پر غاړه واخلي. جنرال عبدالرحیم وردګ اقوم

خپل یو شاګرد چې د برید جنرالۍ رتبه یې درلوده، ولسمش ته معرفي کړ 
غلام چې زه پر دې سړي بشپړ اعتماد لرم. د دغه جنرال نوم  او وې ویل

او اوږده ږیره یې درلوده. نوموړي  ونکی واوسېدبارکزی و. د هرات  فاروق
وروسته ثابته کړه چې په ریښتیا وطندوست انسان دی. نوموړي خپله دنده 

صداقت سره تر سره کړه. نه تمو ورکولو ته تسلیم شو او نه ګواښونو  ډېرپه 
په شپږمه ماده کې ویل شوي وو چې د ملي اردو  لیکتفاهماو زور ته. د 

 ندان شي. جنرال بارکزي تهایو ډګر جنرال باید د بګرام زندان عمومي قوم
ملي  د یې سمدستي ترفیع ورکړه او تورنجنرال شو، خو چې کله بسم الله خان

دفاع وزیر شو، د ښاغلي بارکزي په غوښتنو او زما د سپارښتنو او د ولسمش 
 ه یې هغه ته د ډګرجنرالي رتبې له ورکولو ډډه وکړهسربېر په شفاهي هدایت 

 ې پلمې به یې کولې. بېلابېلاو 
په لومړنۍ غونډه کې چې جنرال فاروق بارکزي له ولسمش کرزي سره د 

 انېید دې بلاکونو  “اړه درلوده نوموړي داسې وویل:  راپور وړاندې کولو په
رام کې په بګ (...)نه راښايي  هېڅته  موږیم او شو بلاک بهرنیان ېلومړی، در 

ري ي، سره له دې چې ښاېږکانالیزاسیون نشته او فاضله مواد هره ورځ تش

(c) ketabton.com: The Digital Library



ېـوپان کـښت کاله په تـڅلوې | 331  
 

ګران  ډېر ل یېېي او تېږبریښنا شته خو له جنراتورونو نه کار اخیستل ک
ي، په بګرام کې د اوبو ځانګړې ذخیرې نشته او هره ورځ اوبه په ېږلو

کمې مح او سترې ېچارو ادار . ولسمش وروسته د “ټانکرونو کې راوړي ... 
د خپلو کاري څانګو په لړ کې د بګرام زندان  ته دنده وسپارله چې هر یو
 اداري ستونزې حل کړي. 

مه عدلي او قضايي مجلس  ۹۱کال د اپریل پر  ۹۱۹۹ارکزي د جنرال فاروق ب
 مېسیونکد د طرزالعمل او مدیریت د تطبیق ځانګړي ېږ او د بګرام زندان د ل

ل شو. ښاغلي بارکزي په دې غونډه کې وویل: تخصصي پېژندته ور و
دوسیې ولولي،  ۹۳۱ې خپل تیاری ښودلی دی چې په یوه اونۍ کې به کمېټ

دوسیې  ۲۳ي چې دوی حاضر دي چې په اونۍ کې یواځې خو بهرنیان واي
ې په واک کې ورکړي. نوموړي یو ځل بیا د امریکایانو له کمېټړي ود نوم

لرو  ې ودانۍډېر په بګرام کې  “شکایت په ترڅ کې وویل:  د چلند څخه
انو دغه مهال ډاکټر سپنتا د امریکای ”سره نشته موږخو د هغو کیلي ګانې له 

ار ک امریکایان وايي چې د افغانانو “داوه: ېږ پیغام په دې ډول غونډې ته ول
د هغو معلوماتو له مخې چې نصرالله  ”ىپه بګرام کې په سستۍ روان د

ستانکزي غونډې ته وړاندې کړ، امریکایانو درې زره دوسیې په لاس کې 
 شوې او ټولو ژباړلو ته اړتیا درلوده. درلودې چې په انګلیسي لیکل 

مه عدلي او قضايي  ۹۱ندان بارکزي د جون پر اومي قومد بګرام زندان عم
غونډې ته چې د ګلخانې په ماڼۍ کې جوړه وه د اداري توقیف موضوع 

ې ویل چې امریکایان پر دې ټینګار کوي چې د موافقو پر مطرح کړه و 
ځواب  قاضي یې په استادړاندې شي. تو ته وأ توقیف اجر اساس باید اداري 

په قانون کې اداري توقیف جواز نه لري او یاده موضوع  موږز  “کې وویل: 
کې په داسې بڼه راغلې چې بندیان کوم وخت د افغانستان  لیکتفاهمپه 

دو له اپروتوکول د مو  يي باید د دوهم لمبر الحاقېږارل کحکومت ته سپ
 ۹۱د اګست پر  ن. جنرال ال”اساسمخې وساتل شي نه د اداري توقیف پر 

وموړی ویل چې ن رکزي نه ولسمش ته شکایت وکړ وېمه له جنرال فاروق با
ته دوهم دولو نه وروسېږ ویلي چې د افغانستان حکومت ته د زندان د بشپړ ل

ا هغه دنه وښوده. اندېښبر پروتوکول د تطبیق وړ نه دی. هغه له دې اړخه لم
لسیزه  ۍټې ته چې باید د سپټمبر په لومړ ېن سپارلومهال و چې موږ د زندان 

 دو. ېکې ترسره شوی وای نږدې ک
څو ورځې وروسته جنرال بارکزی ولسمش ته راغی او خبر یې ورکړ چې 

له لاسلیک وروسته د نورو کسانو په نیولو لاس  لیکتفاهمامریکایانو د 
ه له لاسلیک وروست لیکتفاهمپورې کړی دی، نوموړي زیاته کړه چې د 

تنه نوي نیولي او زندان ته یې راوړي. په داسې حال کې  ۶۳۱یې تر اوسه 
واځې ره شپه یېهم ځنډولې ده. نوموړي وویل چې ت چې د انتقال پروسه یې

نتا وویل اکټر سپو لخوا افغاني لوري ته وسپارل شول. ډدوه تنه د امریکایان
غړونه دا سر  موږاو  چې نور کسان یې نیولي غړونه کړې،چې امریکایانو سر 

ه  پکوو. ولسمش  پروتوکول نه منو او بندیان خوشيکړې چې دوهم لمبر
باید زندان په بشپړ ډول افغانانو ته  نېټهمه  ۱ټینګار وویل چې د سپټمبر پر 

 ره ځای نشته. ار پر دې د بحث لپوسپارل شي او نو 
 ۲ر ابینې په اطاق کې د سپټمبر پماڼۍ د ک ېپه داسې حال کې چې د ګلخان

مه د بګرام زندان د انتقال په تړاو د تیارۍ غونډه جوړه شوې وه. ولسمش 
 ده او عالي مراسمو په ترڅ کېفوق العا د هدایت ورکړ چې دغه انتقال باید

ي ځای بګرام پوځ »زارت مرستیال ښاغلي نظري وویل:ترسره شي. د دفاع و 
مدبر د  . ډاکټر«او د افغانستان بیرغ اوچت شي دی، قطعه باید وړاندې شي

زحمت وروسته لاسته راغلې وه  ډېرد دغه بریا چې له  رییسچارو اداري 

په دې ډول نورو هم خوښي وښودله او ټولو او ولسمش ته مبارکي ورکړه. 
یې  بګرام زندان د انتقال لپاره د دې بریا مبارکي یې وویله. ولسمش چې د

په  »ویل: لږ ملګري درلوده وې  ډېرسخته مبارزه وکړه او په هغه کې یې 
. د «یتیمه ده او بریا څو پلرونه لريانګریزي کې یو متل دی، چې ناکامي 

و ته وه چې په دغه سخته مبارزه کې یې د نوموړي اشاره هغو کسان
والو نه د هېواداو په سختو ورځو کې یې له خپلو  لوری نیولی و امریکایانو

 د یانېدفاع همت ونکړای شو. د ټاکل شوې ورځې نه یوه ورځ مخکې 
او سفیر کراکر د ولسمش دفتر ته راغلل. د انتقال  نمه جنرال ال ۸سپټمبر پر 

وام خپلو خبرو ته داسې د نلنډو خبرو وروسته جنرال الړه له د پروسې په ا
... زه د بګرام زندان په اړه، د دوهم لمبر پروتوکول په اړه او بالاخره  »ورکړ: 

اسو شپږو نه لرم. ستاندېښهغو بندیانو په اړه چې نوي نیول شوي دي سخته  د
 هدی، خو جنرال فاروق لی لاسلیک کړ  لیکتفاهمسره یو  موږ له ادارو

ورځې ویل چې دوهم لمبر پروتوکول نه منم. هغه په خپله  ۍهمغې لومړ 
 . «نه لرياندېښاحکام صادروي. د بشي حقونو د دفاع سازمانونه 

 وکړار د غوره ترسره کولو ټینګ دانتقال د ورځې د مراسمو بياولسمش یو ځل 
ړاو ی تنې ځواب ورکړي اوپه داندېښد  ناو نه یې غوښتل چې د جنرال ال

 ودېه کپه غوس وتېرېدبې په ېش ېهر  چې د ننوی بحث پرانیزي.جنرال ال
کې ګډون ونه کړای شي هغه زیاته کړه چې  انتقال په مراسمو وویل ښایي د

ه یې پ شوی نه دی ولسمش چې ده لاسلیک کړی اجرا لیکتفاهمهغه 
پروتوکول موضوع به افغان لوري ته د  دوهم لمبر وویل چې د ېځواب ک
لاندې  ورغ ې ترک کمېسیونقضایي  انتقال وروسته په عدلي او له بشپړزندان 

 هغو غوسه یې وویل پرپه  او غږ اوچت شو نخود جنرال ال .ونیول شي
 .دی ىمخکې توافق شو 

 «بې ګناه خلک هلته بندیان دي ډېرچې  بل دا» کرزي وویل: ولسمش
  «دولي دي څه شی پاتې نه دي.ېږ ټول مو ل : »نجنرال ال

  «له ده.ادلې مسېپایته رس هدول یو ېږ زندان لد »ولسمش کرزی: 
خپل غږ نور هم اوچت کړ او په خپل لاس کې دوسیه یې “ ):لنجنرال ا

  «تاسو ناکام پاتې یاست.»  (لهتونده او په غوسه وتړ 
  «بهرنیان نور د بندیانو نیولو حق نه لري.»ولسمش کرزی: 

  «.ښاغلی سفیر دغه خبرې بې پایلې دي»راین کراکر ته مخ واړوه ، نجنرال ال
  «ال نه وژغورل شي.غافغانستان باید له اش»سمش کرزی: ول

 «له وخت نه مو مننه!»ده( ېپه داسې حال کې چې اوچت): نجنرال ال
  «زندان به انتقال نه شي.»سفیر راین کراکر: 
  «ستونزې به جوړې شي.ې ډېر که انتقال نه شي نو »ولسمش کرزی: 

 «که نه؟ ئبالاخره تاسو توافق لیک من»: نجنرال ال
  «.يېږانتقال به د دوشنبې په ورځ خامخا ترسره ک»ولسمش کرزی: 

په  له سپکاوي نل الپه دې ډول هغه غونډه چې په لانجمنه فضا کې د جنرا
سه او غو  وځوابون ولنډ په دوام درلود، د ولسمشلوړ غږ  او ډکو حرکتونو
یسي. صمیم ونو چې امریکایان به څه تپوهېدنه  موږپای وموند.   ناکه لهجه

لسمش دا تصمیم نیولی چې دغې چې و  وودا  وو خو هغه څه چې روښانه
 ته به تر وروستي بریده دوام ورکوي.  مبارزې

ین مهال زه په خپل دفتر کې وم چې د ولسمش له پېښپه همدې ورځ ماس
لسمش په . و ګلخانې ته ور وبللم په بيړهسکرتریت نه زنګ راغی او زه یې 

 . چې څنګه ورننوتم یوه پاڼه یې په لاس کې وه ماخپل دفتر کې یواځې و
 . په کاغذ کې د یوه پیغام متن«ولوله چې څه وايي»او وې ویل:  ته یې راکړه
 اف له افغانمیل په واسطه د داسې چا لخوا چې ګواکې د ایسوه چې د ای

تول نستان نماینده ګۍ ته اسپه نیویارک کې د افغا ژباړنو څخه یو څوک و
 د غواړي ولسمش نکې لیکل شوي و چې ګواکې جنرال ال. په متن شوی و
ساتونکي په لاس ووژني. ولسمش زما نظر وغوښت، ورته مې  هخپل یو 

ګواښ دی چې د سهارنۍ غونډې په پایله کې شوی دی.  وویل: دا د مرګ
رول وي. ولسمش وروسته ډاکټر سپنتا او ېيي موخه یې و ومې ویل چې ښا

خالد  س جمیل بهرامي او اسداللهيپي پي اس ری ”د ولسمش ساتونکیوبیا )
س هم د مشورې او لازمو تدابیرو د نیولو لپاره خپل دفتر يلي امنیت رید م

 معمول تر یانېرزی تر ماښام مخکې په هغه ورځ ولسمش ک ته راوغوښتل.
ام آر  رډېوخت وړاندې له خپل دفتر نه کور ته ستون شو. ارګ په هغه ورځ 

 وږماو نه غونډه په کومې ودانۍ کې جوړه وه.  لمستیا شور وېنه د کومې مو، 
ي، ایمل ږېپېښو چې څه د چا لخوا پوهېدې په انتظار وو، نه پېښټول د یوې 

 . رسنيز كړلفیضي او ما دغه جریانات 
ځې پر ور  راغی او د پرون ته زما دفتر وفیشنجنرال دوبافرانسوي په سبا یې 

ره پر دې چې جزیات یې رسنیو ته راوتلي ېجریان یې خپګان وښود. په ت
 نپه غوسه شوي وو، ځکه چې جنرال ال ډېروو. د ده په وینا چې امریکایان 

وای.  یوه چې دغه جریان رسنیو ته ویل شو ه داسې نه پرېکړ ویلي وو چې 
فرانسوي جنرال ګیله وکړه او وې ویل چې ولسمش پرون امریکایان څو ځله 

. هغه وویل: جان مکین به د یوې اونۍ په اوږدو کې وواشغالګر بللي 
افغانستان ته راشي. هغه یو د نفوذ خاوند یو شخص دی او همدا اوس یې د 

دفاع وزارت په نوم یو لیک استولی دی چې که افغانان دوهم لمبر امریکا د 
ه غور وکړي. ن له سر اید د ستراتیژیکو همکاریو په تړو پروتوکول نه مني نو ب
یان دول، یواځې پنځوس تنه بهرني بندېږ بندیان ول موږ...  “جنرال زیاته کړه: 

له قاني ډخطرناک وو پاتې دي. لکه د ح ډېرهغه بندیان چې  شمېراو یو 

دوو خو امریکا باید وکولای شي چې بشپړه څارنه وکړي. ېږ هغه به هم ول
 وږمته په خطاب کې وویل: ... که ولسمش غواړي  جنرال په پای کې ما

عملیات کوو، چې خلک  موږڅوک بندیان نه کړو، دا ناشونې ده، ځکه چې 
دغه کار  وژغورو... ته داسې څوک یې چې وضعه ښه کولای شې. لطفا  

 . ”وکړه او ډاډه اوسه چې سبا په انتقال کې ستونزه نشته او ترسره به شي
ا دل خو د ولسمش په وینېد انتقال مراسم که څه هم لږ وځنډد بګرام زندان 

د دې  چې ترسره شول. په هغه غونډه کې ”په ناخوښۍ او بده بڼه“بالاخره 
ا د په هغو کې ښاغلی بهماڼۍ کې جوړه شوه او  ېمراسمو په سبا په ګلخان

وزیر حبیب الله غالب، لوی څارنوال  ېسترې محکمې سرپرست، د عدلي
محمد اسحاق الکو، د ولسمش حقوقي سلاکار نصرالله ستانکزی، د اساسي 

وزارت  ېيد عدلقاضي،  استادس يری کمېسیون پر پلي كېدو د څارنون قا
، عبدالرحمان رحمان، د کورنیو چارو معین جنرال معین سید یوسف حلیم

پنتا، د اکټر سډ ندان جنرال بارکزی، د ملي امنیت سلاکاراد بګرام زندان قوم
او  ایمل فیضي ویندس ډاکټرصادق مدبر، د ولسمش ویيچارو د اداري ری
ې چ طاب کې وویلرم( حاضر وو. ولسمش ټولو ته په خزه )عبدالکریم خُ 

ناکامولو  د کایان به د دې بریامو خپلو چارو ته پام وکړئ، ځکه چې امری ډېر
لپاره له هرې وسیلې نه کار اخلي، نوموړي له زندانیانو سره د بشي حقونو 

مه  ۹۹ې ورځې په ماښام چې د سپټمبر ټینګار وکړ. د همدغ ډېرپر رعایت 
کار په دفتر کې راټول شوي وو چې په دې تړاو پر هغه  وه د ولسمش د

نګار کاوه ه. ډاکټر سپنتا ټیرېدلبرخه کې خپاعلامیه بحث وکړو، چې په دې 
ې لهجه باید نرمه وي او په هغو کې د امریکایانو د قربانیو ستاینه یچې د اعلام

یه کې ونه بده او تونده لهجه باید په اعلام “وشي. نوموړي دوام ورکړ: 
لسمش . و ”نه ده  ولسمش یاست، بده لهجه ښهکارول شي، تاسې انتخابي

رام ره د ملي امنیت سلاکار نه د بګېګپوړیو چارواکیو په تج چې د دولت له
وي په عملیاتو د مخنی وزندان د واک ترلاسه کولو او د امریکایانو د خپلسري

زه “، په ځواب کې وویل: نه همکارۍ په دلیل خپه او غوسه ومبارزه کې د 
د  لكېبس یم. زه ولسمش نه ينه، بلکې د دې مزدور حکومت ری ولسمش

 . نوموړي دغه جملې څو ځله تکرار کړې. ”دورانو باشي یممز 
او  نله جنرال جان الد هغې ورځې په سبا مو د ولسمش د کار په دفتر کې 

یدنه ل له مرستیال سفیر څخه سفیر شوی و سره چې نوی ”ګهمننجیمز ک“
ه دلی دی چې تراوسېته وویل، راپور ورته رس نمش جنرال الدرلوده. ولس

ټول شیان افغان لوري ته نه دي سپارل شوي. هغه زیاته کړه چې امریکا نور 
 د افغان د زنداني کولو حق نه لري. 

جنرال يې په ځواب كې وويل چې موخه يې د افغان بنديانو ساتل نه دي 
هغوی له ځانه خو هوكړه ليك دوى ته دا اجازه وركوي چې تر څه وخته 

ی امریکایان د دې جګړې د پاښتل چې آیا و لسمش ترې وپسره وساتي. و 
 ۹۱۹۲په ځواب کې وویل: هوکې! د  نه؟ جنرال اللري او کن نېټهدو ېته رس

ز کال پای. ډاکټر سپنتا مداخله وکړه وې ویل چې دا د هغه ماموریت موده 
ه ېر ډوروسته په  وا یانو ته ورکړې ده . تر هغكده چې ملګرو ملتونو امری

وام سوال او ځواب د غهترمنځ د نش او جنرال المسګلې فضا کې د ولنيتر
 ند. ومو 

 «بالاخره ستاسو دښمن څوک دی؟ »ولسمش کرزی:
 «طالبان او القاعده!»: نجنرال ال

ه دغو اوږدو کلونو پ آیا دغه په زرګونو افغانان مو چې د»ش کرزی: مسول
ستان ځایونه خو په پاکې بندیان کړي دي هغوی ټول دښمنان وو؟ پټنكموده 

 ته دا مهمه ده موږله لاسلیک وروسته  لیکتفاهمدا چې د  هکې دي. لنډ

ساعتونو  ۱۹ر وي تر بندي نه لرئ. چې ډېچې تاسو به تر دې وروسته افغان 
تو میاشتو میاش رئ لهاشوی کس د افغانستان دولت ته وسپپورې باید نیول 
 «. ساتلو وروسته نه

ته یاد شوي وو خو ساع ۱۹، ته اجازه را کوي موږ لیکتفاهم »: جنرال الن 
 «منل شوي نه وو
خو افغانستان اجازه نه شي ورکولای چې خلک یې د »ولسمش کرزی:

حل  له بایداامریکایانو له لوري ونیول شي او زندان ته یې واچوي. دغه مس
د  چې زویو ځل بیا دغه باب پرانی موږچې کړای شي. که تاسو غواړئ 

ه نه وي، ستاسو به ټوکړو خو ستاسو په ګ بهوکړو، دا  بندیانو په نیولو بحث
  «دي. مانادغه کارونه د اشغال په 

 «پام کوو ډېر كېپه کارولو  لفظ «اشغال»ږ د دغه مو»: نجنرال ال
. همدغه اشغال دی او دى ماناد زندان درلودل په همدې »: ش کرزیمسول

 ستراتیژیکو همکاريو تړون له لاسلیک وروسته دا امنیتي حالت خرابوي د
  «امنیت خراب شوی دی. عملا 

  «نور کسان نیولی نشو. موږنه وايي چې  لیکتفاهم»: نجنرال ال
 نو که دغه موضوع څرګنده نه ده بیا باید سره کښینو او پر»ولسمش کرزی: 

رسنۍ همدا اوس په منظم ډول د  ېلوېدیز خبرې وکړو.  لیکتفاهمبل 
  «الی تخریبوي.و افغانستان حکومت او ملي اردو یې او د دوی یو 

 «حکومتي کمپاین ګڼئ؟ موږآیا تاسو دا ز »:نجنرال ال
 والي تخریبږ د حاکمیت او یو زمو م خو عملا ېږ نه پوه »کرزی:  ولسمش

اتیژیک ستر روان دی. دغه وضعیت به نه امنیتي تړون ته ګټه وکړي او نه 
 . «ې مهرباني وکړئ نور ګواښ مه کوئتړون ته او تاسو ته باید ووایم چ

ر بر پروتوکول پلمجګړو کې بندیان نیسو او د دوهم  په موږ»: لنجنرال ا
 «ګواښ نه کوو موږبنسټ هغه راسره ساتو، 

سو خبرې پی ددوستي غواړو، د پیسو په غم کې نه یو،  موږ»ولسمش کرزی: 
اني جنرالانو سره کوئ او یا له عربي شیخانو سره. لنډه دا چې یا له پاکست

  «یکايي په لاس باید زنداني نه شيکوم امر هېڅافغان د  هېڅ
  «لیت هم ويو له حاکمیت سره مسو  » :نجنرال ال

زنداني د ساتنې حق نه لرئ او کوم کسان چې  هېڅنور د  »ولسمش کرزی: 
ساعته زیات ساتلی نه شئ. د خپل  ۱۹ ترصورت یې هم  هېڅي په ېږنیول ک

نیولو لاس واخلئ. زه به نن شپه په دې  لهر لپاره هم نور باید د افغانانو خی
باره کې له اوباما سره خبرې وکړم. زه د امریکایانو په لاس د یو افغان زنداني 

هم نه شم منلئ. زه دا اجازه نه شم درکولی چې کوم افغان دې دلته د  کېدل
وم ډول مشانو وژل په کبهرنیانو له لاسه زنداني وي نه ستاسو ګواښونه او د 

  .«یو یې ګټه نه لري هېڅوس( کول يیټرپچې )
 «تاسو ګواښ څه ته وایاست؟ »ګهم: ننسفیر ک

 «وي.په منظم ډول ترسره کیان یې کوم څه چې ستاسو پوځ»ولسمش کرزی: 
  .«ستاسو دوستان یو موږګواښ نه کوو،  موږ »ګهم:ننسفیر ک

 «دوستان نه یاست موږتاسو ز  »ولسمش کرزی: 
دغه ګواښ نه دی، دا ناسته ده او د ستونزو حل کول دي، »ګهم: ننسفیر ګ
  .«او ستاسو خلک خوندي وي موږترڅو ز 

خو افغانان خوندي نه دي، په ځانګړې توګه د ستراتیژیک  »ولسمش کرزی:
د  موږته وسپارئ. دا ز  موږهمدا نن بندیان بشپړ  .تړون له لاسلیک وروسته

  «!مننه .له ځنډ پرته همدا نن يې، اعلانوم كه نهله ده، احاکمیت مس
 ده. ېځایه جګ شو او غونډه پای ته ورس ولسمش له

مالي . له شتوند روان و ډېر الان پر سر جنجزندبګرام  په هغه موده کې چې د
ه امریکایي مامورین هلت شمېرچې یو  ته راپورونه راتلل موږیتونو نه ولا

و ندانانو او د هغو ولایتونو له یاسفرونه کوي او د مجاهدینو له پخوانیو قوم
ځواکمنو کسانو سره ګوري. هغوی په دې لیدنو کې له فدرالي نظام نه  شمېر

 يشوي او برحال چارواک عدتقا شمېرد امریکا یو  هوي. همدارنګخبرې ک
. ) ډانا يو ې نظریې وړاندې کبېلابېل وېشلوپه دوو یا څو برخو د افغانستان د 

ړي په خپل نوبت یو لړ تحرکات پیل ک غړيوراباکر( د امریکا د کانګرس ر 
 ،وو او د افغانستان د سیاستوالو د هغوی له جملې له احمد ضیا مسعود

وړې یو لړ ناستې جیې حاجي محمد محقق او جنرال عبدالرشید دوستم سره 
کړې. هلته هم د افغانستان لپاره د فدرالي نظام خبره مطرح شوې وه. د 

دې، چې ولسمش ېغه غړي لاس وهنې تر دې بریده ورسکانګرس د د
او غوښتل یې  داسې حال کې چې دوبۍ ته راغلی و کرزي نوموړی په

 ه. او ته راشي ممنوع الدخول وګرځنستان افغا
د همدې لانجو په بهیر کې طالبانو د بګرام هوايي ډګر په  ته بل لوري

توغندیو وویشت او په هلمند کې یې د انګلیسانو په ستره اډه چې امریکایان 
 د شوراب د )باستین( پر اډه دروند برید وکړ. بهرنیو یانې ووهم پکې 

رمې ېلو ز ې، څلور هنګرونه او دوې د تېتکځواکونو په دې برید کې لس الو 
پر قول د له منځه وړل شویو الوتکو له  له لاسه ورکړې. د ناټو د چارواکیو

 ر ځای پرېڅرخیو په څ کې هم وې، چې دتجملې څخه دوه وزره جیټ الو 
اسلام  دې. همدغه مهال کله چې په امریکا کې دېځای هوا ته پورته ک

او زابل کې  ، په هلمندډک فیلم وښودل شو يڅلي پیغمبر ته له سپکاو پېس
وي پوځیانو بریدونو هغوی ته مرګ ژوبله واړوله او اته تنه یې ووژل پر بریټان
 شول. 

 )مارک ګروسمن( د افغانستان لپاره د ر،په دغه بحراني وضعیت کې سفی
ر اد امریکا د ملي امنیت د سلاک «جنرال لوت»کا ځانګړی استازی او امری

سره د ده د  ټمبر په شپاړسمه یې له ولسمشپبل ته راغلل او د سمرستیال کا
ه ل. د بحث موضوعګانې له طالبانو سره سوله، له هند سر تکار په دفتر کې وک

درې اړخیزې خبرې، امنیتي تړون او د بګرام زندان وې. ولسمش د امریکا 
مت د حکو د مرکزي  لخواسیاستوالو  د امريكايي غاتو اويد رسنیو تبل

ان کې د فدرالي نظام د راوستلو له هڅو نه تسکمزوري کولو او په افغان
شکایت وکړ. هغه یو ځل بیا وویل چې بهرنیان حق نه لري، چې افغانان 
بندیان کړي او له ځانه سره یې وساتي او که بیا کوم افغان د دوی له خوا 

 ري.ساعتونو کې هغه افغان چارواکو ته وسپا ۱۹ونیول شي، نو باید په 
 هګروسمن او جنرال لوت ته په خطاب کې وویل چې یواځې یو  ،شمسول

وړوکي لږه کي په افغانستان کې د امریکا له شتون نه ګټه اخیستې ده او 
ې د ګهم وویل چننغوی نه په عذاب دي. سفیر جیمز کاکثریت خلک له ه

ه د ب ژر ډېر ،امریکا سره دي لهتر اوسه  چېا کې بندیانو په شا او خو  ۶۱۱
فغان زیاته کړه هغه وخت یې ا نان حکومت ته وسپارل شي، جنرال الافغانست
چې افغانان دوهم نمبر  وايې ورېدلد بندیانو سپارل ودرول چې  ته لوري

پروتوکول نه مني. ولسمش وویل چې د یاد پروتوکول موضوع به د افغانستان 
ډول چلند  حقوق پوهان ولولي، خو دا یې وویل چې امریکایانو په دغه

برمته کړي دي. نوموړي وویل: امریکایان په زور کوم څه پر  افغانان عملا 
توپیر  یو فرهنګيترمنځ  موږدا ز  “افغانانو نه شي تپلی او زیاته یې کړه 

وی و ترمنځ لاسلیک شونهېوادیک تړون د دوو خپلواکو ستراتيژ...( )دی
بې وزلي او تاسو  موږټانګ، الوتکې او مرمۍ نه لرو،  موږده چې ه . سمو

 . ”ونه یوهېواددواړه خپلواک  موږشتمن یاست، خو 

سبا ته په عدلي او قضايي غونډه کې چې په ګلخانې ماڼۍ کې جوړه شوې 

 ارو حقوقوه او په هغو کې د عدلي او قضايي ادارو چارواکي او د دولتي اد
انسیون و د کنو کال د ژنی ۹۱۲۱ګل رحمان قاضي په  استادپوهان حاضر وو. 
ې او د هغو متن ی لپروتوکول په باب معلومات ورکړ  يد دوهم نمبر الحاق

 ږ مخېناحقه هره ورځ دغه پروتوکول زمو ولوست. نوموړي وویل چې په
ف څوک په اداري توقی ي چېته راپورته کوي. دوهم نمبر پروتوکول واي

د يخبره تای دغهم، څه ډول چلند باید ورسره وشي. ښاغلي حلیم هم هکې و
قوقي کې زما په ح له کې په یوه غونډهاکړه. ډاکټرسپنتا چې په همدې مس

لې وې، د دې او له سپکاوي ډکې کلمې یې کارو  شک ښودلی و ههپو 
رخطا ادو او د پروتوکول د محتوا له بربنډیدو سره و ېنظریاتو له وړاندې ک

 ړي. ک ریځونه یې توجیهچې خپلې پخوانۍ خبرې او دیې غوښتل  شو او
د امریکا او افغانستان مه  ۹۱کنفرانس کې چې د سپتمبر په  يېپه هغه ویډیو

ان موضوع ه د بګرام زندسربېر لو اد ولسمشانو ترمنځ ترسره شو، په نورو مس
شوه. ولسمش کرزي په امریکايي عسکرو د افغان سرتیرو بریدونو  هم مطرح

ته په اشارې وویل چې دا ټول د ملکي مرګ ژوبلې او د امریکايي پوځیانو 
رغل ی له وضعیت د شوروي اتحاد هېوادد ناسمو کړنو پایله ده. نوموړي د 

 شمه دا ومنم چې د یو فاسد حکومت زه ب »ویل:  وې سره یو شان وباله او
وم، نو باید د  مشظالم حکومت  هه ونه منم چې د یو وبلل شم، خو دا ب

د افغانستان  «له پای ومومي...اورولو او ازارولو مسځخلکو د  زندان او د
قوانین د اداري توقیف اجازه نه ورکوي دوهم لمبر پروتوکول هم له زندانیانو 

ک خل موږخو ز اري توقیف، ځکه سره د چلند په باب خبرې کوي نه د اد
ته به څوک خپلواک ونه  موږکړئ. که تاسو دلته زندانونه ولرئ  خوشي

تنه د دې لپاره  ۶۱۱دغه  موږته مهمه ده، خو ز  موږویلی شي. ستاسو ساتنه 
 . ”مه زنداني کوئ

میاشتې نور مهلت وغوښت، ترڅو  ېاوباما د بګرام زندان په باب دو 
امریکایان پر هغو نور کار وکړي او په پوځي او دیپلوماتیکو برخو کې هغو 

خلکو  ادا راته سخته ده چې د امریک “ته حل لارې ومومي. اوباما زیاته کړه: 
 . ”کوو چې تاسو وژني خوشي ته ووایم: داسې کسان

وښتنه رد هلت غه میاشتني مولسمش کرزي په غیر مستقیم ډول د اوباما د دو 
 ېباب سمدستي لاس په کار شو او دو  راځئ د زندانیانو په»ې ویل: کړه او و 

 میاشتې وروسته به د مهمو ستراتیژیکو مسایلو په باب خبرې وکړو. 
قضايي مسوولینو سره د دوه میاشتني مهلت په  ولسمش وروسته له عدلي او

ړای شي، رکدغه مهلت امریکا ته و ه پر دې شوه چې پرېکړ باب مشوره وکړه. 
ستونزه له واشنګټن سره سیاسي ماهیت  موږز  يلځکه چې حامد کرزي و

لري او زموږ له ملي حاکمیت سره تړاو لري، بل لوري ته چې کله امریکايي 
ړیو په سبب د افغاني چارواکو له خوا تر پوښتنې لاندې ېخپلو ناغ دجنرالان 

حل  شان په خپلو کېمسله باید دواړه ولاراتلل، نو ویل به یې چې دغه مس
 ت یې اخیست هم نه خوشيائدې موده کې ان هغه بندیان چې بر  کړي. په
 لکو د نومبر پها . د هغو معلوماتو له مخې چې لوی څارنوال ښاغليکېدل
په ګلخانه ماڼۍ کې غونډې ته وړاندې کړ، د دوی ادارې د څلور  نېټه ۹۸
خو  ،کم امریکايي چارواکو ته سپارلی ودو حېک تنو بندیانو د خوشي وسو 

 کړی.  یهغوی یو تن هم نه و خوش
و دلایلو د امریکا ملاتړ کاوه او نه یې غوښتل چې بېلابېلهغوی چې په 

پر اعصابو   کرزيشمو طریقو د ولسبېلابېلخپه شي په  امریکايي جنرالان
 پروتوکول لمبرد دوهم  موږنونو پر بنسټ و کار کاوه، ځینو به ویل د کنوانسی

ې ر به یې د امریکایانو خبرې داسې تکرارولېیانو په څتو تپر منلو اړ یو. د 
ه پ چې ګواکې د دغه پروتوکول منل په اتومات ډول د اداري توقیف د منلو

مش ر ولسېمدي په څنورو د دفاع وزیر بسم الله خان مح شمېردی. یو  مانا
څوک نه محتاجوي، څه  ېخدای دس صاحب حوصله وکړه، يری“ته ویل: 

. وروسته چې د اشرف غني پښه دې ”وکړو محتاج یو او دغه حالت لرو ....
په  رلې ته ورداخله شوه، نوموړي د یوې ورځې په ماښام د ولسمش د کاامس

روي. ډاکټر اشرف غني احمدزي وویل: ېدفتر کې غوښتل چې نوموړی وو 
له اکه له امریکایانو سره د بګرام مسم او معلومات مې دا وايي چې ېږ زه ویر  “

دای شي پر خلاف دې کودتا وشي او دغه کودتا به ېسخته ونیسې، ک
جنرالان نه بلکې هغه منصبداران وکړي، چې د ډګروالۍ او ډګرمنۍ او تر 

 . ”هغو ټیټې رتبې لري
 ۹۸ه زي له اوباما سره د نومبر پپه هغه ویډیو کنفرانس کې چې ولسمش کر 

رام سفیر به د بګ لن اوامریکا ولسمش وویل چې جنرال ا درلود، د نېټهمه 
با ته جنرال سزندان په قضیه کې د پرمختګ په لور له نویو خبرو سره درشي. 

مخکې رځ و  هګهم د ولسمش دفتر ته راغلل. هغوی یو نناو سفیر جیمز ک لنا
تنو  ۸۱۱ شمېروویل چې د بندیانو  الن. جنرال یو کاغذ ارګ ته را استولی و

 مېرشتنه یې افغان لوري ته وسپارو او یو  ۳۱۱دلی دی چمتو یو چې ېته رس
نور یې د اداري توقیف لپاره افغانانو ته وسپارو. نوموړي وویل چې تر اوسه 

یو ښه پرمختګ  اتنه افغان لوري ته سپارل شوي دي او د ۶۱له هغوی نه 
ه څه نه دي چې دی، خو ولسمش کرزي یې په ځواب کې وویل چې دا هغ

نو له خوا د افغانانو د یایې غواړي. نوموړي زیاته کړه چې زه د امریکا ید
غواړم او د دې وضعې دوام به د امنیتي تړون پر سر  رېدلکولو بشپړ د يبند

ه موافقه کړې سر  ود خبرو د پرمختګ مخه ونیسي. ډاکټر سپنتا له امریکایان

ې شي. ه پاتسر  ىد خطرناکو کسانو په نوم له هغو  شمېرتنو په  ۳۳وه چې د 
ګهم په ټینګار وویل چې زندان اوس د افغانانو په ننسره له دې هم سفیر ک

ه ولس به پی دواړو ته وویل چې د افغانستان لاس کې دی. ولسمش هغو 
دغسې شرایطو کې اجازه ور نه کړي چې امنیتي تړون لاسلیک کړي. د 

وه چې دوی د هغو کسانو پر خلاف عملیات کوي،  امریکا يي لوري ادعا دا
چې افغانانو او امریکایانو ته خطرناک دي او د افغانستان حقوقي نظام د 

 خطرناکو کسانو د ساتنې ضمانت نه شي ورکولای. 
 انېی. ودو غوښتونکي و ېک يياري توقیف اجراهغوی په همدې دلیل د اد

اک ګڼل نله اسنادو او محاکمې پرته د کسانو توقیف چې د دوی په اند خطر 
. ولسمش چې د چې هغه له دوی سره وي واو د دې غوښتونکي و  کېدل

ه د همغې ورځې پ ستومانه او نارامه و ړۍ او ځان غړونو نهېامریکایانو له ناغ
سته کې امازیګر یې له مولوي وکیل احمد متوکل او انجینر حلیم سره په ن

ه په له امریکایانو سر  موږدا ټول ستاسو طالبانو له لاسه دي، دلته » وویل: 
جنجال کې او هلته تاسو د پاکستان په زندان کې ملا برادر یې درته بندي 

 «(. ..)ژه، ملا ترابي مو بندي دیاکړ، ملا عبیدالله یې وو 
خلکو  دې اوېخپر ې د ارګ د رسنیو له ریاست نه له یوه پلوه هغه اعلامیې چ

وم او د امنیتي تړون په تړاو ک بل لور ته ته یې په منظم ډول حقایق رسول
ن دې ته اړ کړل چې د بګرام زندا یې يانامریکا چې ولسمش کولګواښونه 

ې د امنیتي غونډه کې چ هحل کې یو لړ ګامونه واخلي. په یو د ستونزې په 
ړ او د پرمختګ خبر ورک كې دسمبر په لومړیو کې وه، لوی څارنوال په کار
و د بګرام زندان د بندیانو د وې ویل چې د ولسمشۍ اعلامیو کار ورکړ ا

مره په نه زړه وه د کولو لړۍ پیل شوې ده. په دې ډول که هر څو  خوشي
نو ته یې غاړه ایښې وه. ولسمش د انګلیسانو د زندانونو درک ولسمش غوښت

س د انګریزانو اړوند زندانونه يری وه. اسدالله خالد د ملي امینتاهم ولګ
تصدیق کړل. مارشال فهیم زیاته کړه چې انګریزان ان په کابل کې په قصبه 
سیمه کې زندان لري او هر څوک چې وغواړي بندي کوي یې، بې له دې 

دغه کړه وړه له ناټو سره اړیکه ولري. د افغانستان حکومت د  ىدو چې د 
د  ،یکایانو سره یې لاسلیک کړی وامر پر بنسټ چې له لیکتفاهمهغه 

بندیانو د  ه د )بګرام زندان دکمېټلو لپاره یوه څېړ بګرام د بندیانو د دوسیو د 
ړه. دغه ه( په نامه جوړه ککمېټنې څېړ برخلیک ټاکلو او د دوسیو د چټکې 

ې په غړیتوب جوړه شو  نود یو متقاعد قاضي او دوو څارنوالا ه باید کمېټ
قانت، څارنوال عبدالشکور دادرس او څارنوال  وای. قاضي عبدالکریم

مارل شول. څارنوال دقیق د دې دندې له و محمود دقیق د دې کار لپاره وګ
ې په همدې دوو تنو خپل کار پیل کړ. دغو دوو کسانو کمېټمنلو ډډه وکړه او 

ه څومر  دیت خپل کار ته دوام ورکړ. که هرد وطندوستۍ په روحیه او ج
کله هم  هېڅه لاره کې خنډونه ایجاد کړل، خو دوی امریکایانو د دوی پ

 فشارونو ته تسلیم نه شول. 
حکمې غوی چې د مې د کار په پایله کې د بې ګناه بندیانو او هکمېټد دې 

اتې ، خو بیا هم د امریکایانو په زندان کې پكاوهت ترلاسه ائله لوري به یې بر 
وو او هغوی چې د بند موده یې پوره شوې وه او بالاخره هغه کسان چې د 

وه. دو لړۍ پیل شېک د ټولو د خوشي تور په باب یې وړوکی سند هم نه و
ولسمش پر دې ټینګار کاوه چې د کم عمره هلکانو او بوډاګانو د دوسیو په 

 . لو کې بیړه وشيڅېړ 
د افغانستان حکومت ته د بګرام زندان د راګرځولو مبارزه سره له دې چې 

والو د بشي حقونو د تر پښو لاندې کولو هېوادپه ښه نیت وه او موخه یې د 
او ظلم مخنیوی او د افغانانو د ملي حاکمیت ساتنه وه، خو له کورنیو خنډونو 

 او د بهرنیانو له هر عمل نه که پال و لوېدیزه. هغوی چې کېدلسره هم مخ 
ته ترې د اومانیزم او  ، د دوی سپږموبه هر څومره ناولی او بد بویه و

ده او د سطحي نظر له مخې هر هغه څوک چې له ېکراسۍ بوی رسو دیم
 طالب سره یې ورته والی درلود دوی ته د وژلو حقدار ښکاریده. 

دې  رنه چې خبره تامنیتي غونډه کې له دې پریشانۍ  هولسمش په یو 
ونه باید د دې لامل“برید کوي وویل:  ىګر دلې، چې ځوانه نجلۍ ځانمېرس

ې لاس پور نجلۍ پر داسې کار یوه ځوانه  هېوادو، چې ولې د دې پیدا کړ 
اراتي چلې استخبېد نوموړي اشاره پ ”څوک دي؟ و تر شاپېښکوي او د دې 

ل په یې یو د باو خلک  په کې رانغښتی و يې هېواد موږلوبې ته وه، چې ز 
وژل ښه شوه چې و “. ډاکټر سپنتا یې په ځواب کې وویل: وخلاف درولي و 

 (. ”شوه، ترهګره وه، د پاکستان نوکره)....
کال په پیل کې د ګلخانې په ماڼۍ  ۹۱۹۳په یوه بله امنیتي غونډه کې چې د 

بګرام  ل دکې جوړه وه، مارشال محمد قسیم فهیم د ولسمش لومړي مرستیا
ګرام زه د ب“دو په غبرګون کې داسې وویل: ېک زندان د بندیانو د خوشي

ته وسپارل شو، اوس له هغو  موږزندان په باره کې یو عرض لرم، زندان چې 
ي او پر امریکا هم. زما ېږلګ کول پر ما هم بد ډول د خلکو خوشيدغه 

ات لیغبرو وساتي. توند تباا ده چې دغه دولت دې خپل عزت او خبره د
ینو ږیرو او سپ ،ښتانوېي له و ېږک ي، دغه خلک چې خوشيېږورپسې ک

 هپخولیو سره او هر کلي ته یې تر هغو قوارو لوی خلک راځي. غیر پښتانه 
ې چ ي، چې دومره کسان نور هم پاتې دي او خلک واييېږتشویش کې ک

 . ”شيکوي. باید په دې پروسه کې فکر و  کرزی پښتون دی او پښتانه خوشي
د  تصویرونو ته وه، چېدو ېک ي مرستیال اشاره د بندیانو د خوشيد لومړ 

له . له همدې امرېدلته راوړنو په نامه له ملي تلویزیون نه خپدولت د لاس

ولسمش، ایمل فیضي او ما چې په دې برخه کې په ارګ کې بوخت وو او 

. لچې تر ارګ د باندې په دې لاره کې صادقانه زحمتونه ګال وهغه کسان
اضي ګل رحمان ق استادریم قانت، عبدالشکور دادرس، لکه: قاضي عبدالک

هم د قومي  . امریکایانوکار اسانه نه و ،م فاروق بارکزياو جنرال غلا 
یت کاوه. فعال ډېرکې  لوري وركولوهغو په  دو او دېاحساساتو په پیاوړي ک

یوناما یو راپور خپور کړ چې د افغان زندانونو  كې لانجو په بهیر ېد همد
ورونو، شکنجو او غیر قانوني کړنو کیسې کولې. ولسمش له یوه ځنه یې د دن

ورولو او ازارولو سره یې سخت ځد خپل مزاج له مخې چې د خلکو له پلوه 
په  د موضوع دو تر شاېخپر حساسیت درلود او له بله پلوه د دغه راپور د 

د  مېسیونکی د اساسي قانون په تطبیق د څار و ه بیړه یو پلا ېر ډدرک سره په 
 ماره، چې د زندانونو وضعیتو مرستیال عبدالقادر عدالت خواه په مشۍ وګ

په فبروري کې خپل راپور ولسمش ته وړاندې  ۹۱۹۳وڅاري. دغه پلاوي د 
کړ. په پایله کې ولیدل شول چې په زیاتره وختونو کې قانون د تورنو کسانو 

 ي ادارو لخوا مات شوی وږ د هغو امنیتنیولو پر مهال مات شوی و او زمود 
 لوریو تر څارنې لاندې فعالې وې. چې د بهرنیو له 

د ځايي خلکو پاڅون او د وردګو له نرخ نه د امریکايي 
 ځانګړیو ځواکونو وتل

ه وه لا د بګرام زندان ستونزه بشپړه ن اوسهتر کال د نومبر میاشت وه،  ۹۱۹۹د 
حل شوې، چې د وردګو د سیدآباد، چک او نرخ ولسوالیو خلکو د اعتراض 
غږ اوچت کړ. هغوی په دې ولایت کې د امریکا د ځانګړیو ځواکونو له 

چې  وروسته . خلک تر هغهوراغلي و  پزېاو سړي وژنې نه تر  ظلم
دار د لالي په نامه په ډزو وواژه په امریکايي ځواکونو د میدان ښار یو دوکان

ډله ایزه توګه د ولایتي شورا او والي دفترونو ته ورغلل او شکایت یې وکړ. 
نکو و کو  . اعتراضوولي و ېامام او یو بل تن ورسره ب بهرنیو پوځیانو د جومات

ویل چې بهرني پوځيان له مخالفینو سره د جګړې توان نه لري، کله چې 
 وګړو اخلي.  ویې له عامدوی نښه وګرځي بدل 

اوچت شو، ولسمش یو پلاوی وټاکه  ډېرد خلکو اعتراض  کله چې د ولس
ي، څو ورځې وروسته د امریکا هوايي ځواکونو د وردګو څېړ چې موضوع و 

تنه ملکي وګړي یې شهیدان کړل. د  ۹۲په تنګي دره کې بمباري وکړه او 
 په نیمايي کې د امریکا ځانګړو ځواکونو په نیمه شپه کې ېفبروري میاشت

یو محصل د نصرت الله په نامه لومړی له کوره راوویست او تر وژلو وروسته 
یې مړی د نرخ ولسوالۍ اړوند په ډبرینه غونډۍ وغورځاوه. دغه ځوان د 

ه خلک ې وروستپېښتر دې  پوهنتون د وترنرۍ د څانګې محصل وننګرهار 
 راووتل او د کندهار کابل لویه لاره یې وتړله.  سرکونو ته

مه جوړه شوه.  ۹۲خانې په ماڼۍ کې د فبروري په هغه غونډه کې چې د ګلپه 
ه د وردګو والي عبدالمجید سربېر مارل شوي پلاوي و په هغو کې پر ګ

غړو هم حضور درلود. والي د نوموړي  شمېراو د ولایتي شورا یو  يخوګیاڼ
د  “ړه مفصل معلومات وړاندې کړل او زیاته یې کړه: محصل د شهادت په ا

ا دې سب زوىچې  ل د دغه ځوان کورنۍ ته ویل شوي ودو پر مهاېنیول ک
په  ورځې وروسته درېورسره بوځي، خو د هغه مړی  هته د ولسوالۍ له دفتر 

د ښاغلي  ”کړي وه. څوموندل شو، چې ګوتې او مرۍ یې غو داسې حالت 
کسان ورک  ۱د معلوماتو پر بنسټ تر دغه وخته له هغې سیمې  يخوګیاڼ

 . وو
انو له قوله وویل چې دغه امریکای د ممظفو استول شوي پلاوي د هغه ځای 

کریا کندهاري په نامه یوه تن ترسره کړي دي. دا په داسې حال کې ذ کړنې د 

کریا ذ ینا و په ىو انکار کاوه. د دو پېښو له ټولو ده چې تر دغه وخته بهرنیان
، خو کله چې حکومت له دوی نه د نوموړي د ل شوی وکندهاری نیو 

 ورسپارلو غوښتنه وکړه، نو وې ویل چې له زندانه تښتیدلی دی. 
ولسمش هدایت ورکړ، چې امریکایانو ته وویل شي، چې خپل ځانګړي 
ځواکونه له وردګو ولایت په ځانګړې توګه له نرخ ولسوالۍ نه راوباسي او 

او امنیتي مسوولینو ته یې وویل، چې تر دې وروسته که بهرني عسکر والي 
 له ځانه دفاع وکړي او افغان ېنو تیری وکړي، نو خلک دو د خلکو پر کور 

ر اي او اقدام دې وکړي. د میدان ښېږپوځیان دې د هغوی پر خلاف ودر 
نو په و کې د هغو ظلمو پېښنکي او د شا او خوا ولسوالۍ یې په ځینو اوسېد

والو کسانو له لاسه چې هغوی امریکايي ځواکونو او د هغو وسله بب چېس
د افغانستان د ملي اردو جامې درلودې دې ته اړ شول چې د ځینو کلیو نه 

م هم لبانو له ظلویل چې د طا ىدي. هغو ېږ ي. خپل کلی او کور پر ېږوکوچ
 . وراغلي و  پزېتر 

د ولسمش دغه حکم چې امریکايي ځواکونه دې په دوو اونیو کې دننه له 
له مخالفت سره مخ شو او د هغو  ډنفورډسیمې راووځي د امریکايي جنرال 

وه غونډه کې ول. په یپر خلاف په کورنۍ او بهرنۍ کچه پراخ تبلیغات پیل ش
 هپ نداناماڼۍ کې جوړه شوې وه، د امریکا عمومي قوم ېچې په ګلخان

وځیان به یې له نرخ ولسوالۍ را ونه پټکو ولسمش ته وویل چې  حواض
اکې غ یې کاوه چې ګو یلیو زه هم نښه ګرځولی وم او دا تبوځي. داخلي رسن

هغه تړاو چې له حزب اسلامي سره یې لرم، له میدان وردګو نه مې د بهرنیانو 
لامي اس له وتلو وروسته حزب ىتلو نقشه جوړه کړې ده، ترڅو د دو د ایس

لو کې د ورو ځویاند پرلپسې د خلکو په وژلو او دغه سیمې ونیسي. د ناټو 
 امریکايي پوځیانو لاس درلودل ردول. 

ې رېکړ پد امریکا د ځانګړیو ځواکونو د وتلو په باب د ملي امینت شورا د 
وې ونکیو د یاوسېدو ولسوالیو له اعلان وروسته د وردګو ولایت د مرکز ا

 ې هرکلی وکړ. د پارلمان مخې ته دپرېکړ ترڅ کې د دې غونډې په  يېلو
خلکو دغه غونډې او لاریون او د ولسمش لخوا د وتلو حکم امریکایان له 

مي و سخت حالت سره مخ کړل. بالاخره د امریکا د ځانګړیو ځواکونو عم
نو و ور ځه لاړ او خلکو ته یې د وژنو او ر تاجنرال توماس میدان ښ قوماندان

 په اړه د پلټنو ژمنه ورکړه. 
و ندان او د ملي اردو یاي قومپه بهیر کې د وردګو ولایت د امنید دې لانجو 

څ کې د ه تر د یو لیک پ ودانانو چې په دې ولایت کې میشت و ناقوم شمېر
ورولو په باب پر امریکايي ځواکونو لګیدلي تورونه ځملکي وګړو د وژلو او 
سوالیو نه نرخ او نورو ول لهمش نه یې وغوښتل چې بې بنسټه وبلل او له ولس

ت رته واخلي. هغوی د هغو سیمو په امنیېد امریکايي ځواکونو د وتلو حکم ب
ې دغه . پخوا تر دې چي ځواکونو شتون اساسي شرط بللی وکې د امریکاي

 ي طلوع تلویزیون هغه خپور کړ او له دېېږلیک د ولسمشۍ دفتر ته ورس
تبصرې پرې وشوې، چې ګواکې له یوه پلوه ولسمش سره جوخت تودې 

یان کوي او بل لور ته امریکايي پوځ بندیان طالبان خوشي هکرزی له بګرام
ه جل پای تکولو ته اړ کوي. د دوو اونیو ضرب الا  د خپلو جبهو خوشي

و د وردګو خلک انه را ونه وتل، بالاخره د میداند، خو امریکایان له میدېورس
کړ  نونو لاس پورېو سمه د پارلمان په مخه کې په پراخو لاریمارچ په شپاړ 

 او له خپلو سیمو یې د امریکايي ځواکونو د وتلو غوښتنه وکړه. 
جوړه شوې  كې په ارګ مه ۹۱د امنیت شورا په غونډه کې چې د مارچ په 

ه توندې نیوکې وکړې او هر یوه پ پر ولسمش وه، د غونډې زیاتره ګډونوالو
ارشال ه له سره غور وکړي. مپرېکړ له هغه وغوښتل چې په خپله خپله طریقه 

د  توند دي، لاریونونه او ډېراحساسات  “فهیم خبرې پیل کړې او وې ویل 
ملایانو ویناوې وضعیت خرابوي اوس د وزیراکبرخان وخت نه دی، چې په 

 . ”یوه چاقو څوک ووژنې اوس د تکنالوژۍ وخت دی
یوه ورځ وړاندې په تګاب کې شوې وه یاده ه چې پېښبسم الله محمدي هغه 

کړه. وې ویل چې په دې ترینګلي حالت کې درې تنه سرتیري چې د 
ش د امر پروا یې ونکړه، ېعسکرو په لور ورتلل د هغوی د در  امریکايي

بالاخره د بهرنیو ځواکونو لخوا نښه شول او ووژل شول. نوموړي ولسمش ته 
سم سړی نه دی،  د هغه په باب له استاد  په وردګو کې غلام محمد “وویل : 

سیاف نه پوښتنه وکړئ او هلته د حزب اسلامي کسان هم دي، چې خپل 
 . ”کار کوي

د امنیت له سرپرست نه پوښتنه وکړئ، چې هلته څه  “ډاکټر سپنتا وویل: 
 . ”روان دي؟

ډاکټر اشرف غني احمدزي وویل چې داسې اطلاع لري، چې طالبانو خلکو 
ته ویلي دي چې رشوت یې په کار نه دی، خو ولاړ شی امریکایان له میدانه 

 وباسئ. 
 “ال ولسمش ته په خطاب کې وویل: زاخېلو ې وزیر حضرت عمر يد مال

لیده د  ره شپه ملي تلویزیونېا تزې کړې دي، مېې بدې اغډېر ستاسو خبرو 
لو ده ټو ې. بیا مې راډیو اور ولومړی لس دقیقې د جهاد خبرونه و  خبرونو

 . ”ځانمرګي بریدونه توجیه کول
نه لرم، که  نو باورو زه ستاسو په امنیتي راپور  “ولسمش په ځواب کې وویل: 

ئ؟ نو و وردګو نه ووځي بیا به څه ک لهامریکایان د انتقال په پروسه کې 
ټول د وردګو خلکو ته ورشو یا خلک له  ئراووځي. راځدئ چې نن ېږ پر 

ۍ څو اون موږځان سره ملګري کړئ او یا به جګړه بایلئ. تاسو لومړی ز 
 . ”ه عملي کړئ...پرېکړ مخکې 

ګهم د ولسمش د کار ننک او سفیر ډنفورډمه جنرال  ۹۱بالاخره د مارچ په 
یدان وځيان له محاضر دي چې خپل پ“وویل:  ډنفورډدفتر ته راغلل. جنرال 

 ان په تړاو هم پرمختګوردګو نه راوباسي. نوموړي وویل چې د بګرام زند
 . ”نږدې شوي دي ډېردوی د افغانستان دریځ ته  شوی دی او

و ړیو اغ شمېرد وردګو د خلکو د حق غوښتلو په مبارزه کې د پارلمان یو 
 اژانس اک. د هغوی له جملې څخه د پرژ ژورنالیستانو روښانه رول درلود

د  وږمخبریال عبدالحکیم بشارت. ښاغلي بشارت، ایمل فیضي او ما ز 
رنیو او د به وكولاى شولخصوصي رسنیو په همکارۍ  شمېردوستانو د یو 

ن هم و له پښو و امکاناتو څخه برخمډېر کورنیو رسنیو پوځ، چې له 
 غورځوو. و 

 لهد وردګو مه  ۳۱کونو عسکر بالاخره د مارچ په د امریکا د ځانګړیو ځوا
ش له مخې به د دې ېووتل. هغوی ژمنه وکړه چې د مهالو نرخ ولسوالۍ نه

ولایت له نورو برخو څخه هم راووځي. له هغو نهو تنو څخه چې ورک 
ي مرکز ترڅنګ پرېښشوي وو. د یوه تن مړی د امریکایي ځواکونو د 

ايي كوموندل شو. دغه مړی داسې ځای وموندل شو، چې هلته به امری
یې  مواد چول او له منځه بهدونکي ېو له طالبانو نه ترلاسه کړي چاودعسکر 
 وړل. 

 دلېد بهرنیانو د پټو زندانو کشف
کال د ملي امنیت یو تن ډګروال چې د پولیسو په ځانګړیو قطعو  ۹۱۹۳پر 

و ېر ډله  ګاونډی و موږکې ز  مېنه روانپ ه او یو وخت پهلوددنده در کې یې 
 هچې زما دفتر ته راشي. نوموړي د هغه څه پ لشو هڅو وروسته وکولای 

چې د  دل او د هغه ظلم په بابېپېښباب چې په شپنیو او نورو عملیاتو کې 
ل ووی موړينو  و دوام درلود کیسې راته وکړې.ولایاتو په اطرافو کې پر خلک

کې  ي، خو په واقعیتېږلیات د افغانانو لخوا ترسره کظاهره دغه عم په  چې
انونو د هغو پټو زند ه د بهرنیانو په لاس کې وي. نوموړي ډګروالټول واکون

امریکایانو او انګلیسانو درلودل خبرې درلودې. د موضوع  ېپه باب هم چ
په بل ځل یو د ملي امنیت اړوند څارنوال ورسره  د ښې روښانتیا لپاره یې

یانو د امریکایې کیسه وکړه چې په کندهار کې  راوست، نوموړي څارنوال
دنده درلوده. بهرنیانو په دې هر زندان کې یو یا دوه تنه د  زندان کې هپه یو 

افغانستان د عدلي ادارو څخه ورسره ګومارل، زیاتره یې هغوی ته د لوړو 
یر خلکو غ ډالري معاشونو وړاندیزونه هم کول او د هغوی په لاسلیک یې د

دانونو له د دغسې زن ږموقانوني نیولو او زنداني کولو ته قانوني بڼه ورکوله. 
م د بګرا وږمنو کې چې و خبره وو او په هغو خبرو او جنجالشتون نه بشپړ بې 

کله هم د دغو زندانونو د هېڅهغوی  لزندان پر سر له هغوی سره درلود 
و د ته چې ما د بهرنیانشتون په باب کومه خبره نه وه کړې. تر هغې وروس

کړ.  نونو د شتون په باب ځان ډاډهیاتو د وحشتونو او د پټو زندالشپنیو عم
موضوع مې له ولسمش سره شریکه کړه. ولسمش یوه ورځ نوموړی ډګروال 

ی غه جریان یې د هغو او د لیدو لپاره خپل دفتر ته راوغوښتلاو څارنوال د 
 د. ېله خولې واور 

س يبله ورځ یې هغوی دواړه د لوی څارنوال الکو او د ملي امنیت د لوی ری
نبیل سره یو ځای دفتر ته راوبلل او دغه موضوع یې له دې دوو  رحمت الله

وی څارنوال او هم د مقاماتو سره مطرح کړه. په زړه پورې دا ده چې هم ل
س چې د ولسمش په مخکې بې ځوابه وو کله چې له دفتره ييملي امنیت ر

راووتل دواړو خپل تر لاس لاندې کسان رټل او وروسته یې په دې جرم چې 

 ىرینو سره نه ده شریکه کړې له هغو ې لومړی یې موضوع له خپلو امګواک
 پوښتنې او تحقیقات وکړل.

ندان انتیا لپاره  د ملي اردو د پولیسو عمومي قومالا روښ د ولسمش د موضوع
و ، په مشۍ یندان هم وا، چې د بګرام زندان قومجنرال غلام فاروق بارکزی

ه اوه. کله چې پلاوی کندهار تیې واست پلاوی وټاکه او کندهار او هلمند ته
 د او غوښتل یې چې هغه ځای چې د معلوماتو له مخې پټ زندان پکېېورس
دادرس چې د دې  یانو له مخالفت سره مخ شول. ښاغليوویني د امریکا و

پلاوي غړیتوب درلود له کندهاره ما ته زنګ وواهه او وې ویل: سره له دې 
س کې لري، خو امریکایي منصبداران چې پلاوی د ولسمش حکم په لا 

دوی ته اجازه نه ورکوي، چې زندان ته ننوځي او وايي، چې باید د دوی 
له له لوی درستیز اته امر وکړي. ما سمدستي مسور  نداناخپل قوم

سره شریکه کړه او له هغه نه مې وغوښتل، چې د  ”شیرمحمد کریمي“
کندهار په هوايي ډګر کې امریکايي مسوولین وپوهوي، چې نوموړی 

سر  دي چې خپل کارېږ پلاوی د ولسمش په حکم هلته تللی، نو هغوی پر 
 و په نه زړه یې ځواب راکړ ىرامه شو انا  ډېر. ښاغلی کریمي چې ته ورسوي

ندان تر حکم لاندې دي اګړو ځواکونو د قومپوځیان د امریکا د ځان دیا“
 . ”ندان څه ومنيااو څوک دا زور نه لري، چې د ځانګړو ځواکونو په قوم

م ځل اړیکه ونیوه او وې ویل چې که تاسو موافق و ښاغلي دادرس چې څو 
یاست زه به سبا ته د ولسمش حکم په یو خبري کنفرانس کې رسنیو ته 

. يېږندان د دوی د کار خنډ کاریکایي قوموروښایم او دا به ووایم چې ام
 اردو د دې شوه چې د قول ه پرپرېکړ زه یې له وړاندیز سره موافق وم او 

ندان په لاس امریکایان له دې تصمیم نه خبر کړو، چې څنګه امریکايي اقوم
مسوولین د افغاني پلاوي له تصمیم نه خبر شول په څو دقیقو کې دننه یې د 

دروازې پرانیستلو او د تحقیق په پروسه کې همکارۍ ته نظر وړ زندان د 
 الی وښود. و چمتو 

پلاوي په خپل راپور کې چې ولسمش ته یې وړاندې کړ، داسې ولیکل: )... 
د کندهار په نړیوال هوايي ډګر  نېټهکال د غوايي په لومړۍ  ۹۳۱۳پلاوي د 

دل، ېولو کنټر نو لخوا جوړ شوي اداره اکې درې زندانونه چې د بهرنیو پوځیا
یو کسیزې کوټۍ درلودې او د  ۹۶تر پلټنې لاندې ونیول...( لومړي زندان 

رو لخوا دان د انګریزي عسک. دغه زنوپر مهال شپږ تنه بندیان پکې و  پلټنې
 ده. ېساتل ک

ي د امریکايپه دوهم زندان کې چې راپور هغه په )تکس فورد( نوم یادوي 
په نوم یاد   KFDSندان چې په راپور کې د یم ز ېده. در ېپوځیانو لخوا اداره ک

بندیانو ظرفیت درلود او د پلټنې پر مهال  ۱۸اطاقونو کې یې د  ۳۹په  شوی و
ټ پ تش وه. دا په داسې حال کې وه چې امریکایانو په پیل کې د هر ډول

 . زندان له درلودو انکار کړی و
مپ په پوځي ک لاړ او د شورابی تر هغه وروسته هلمند ولایت ته یاد پلاو 

کې یې خپلې پلټنې پيل کړې. د پلاوي د راپور له مخې هلته هم درې 
( چې كمپ زندان ۹. یو زندان چې په راپور کې د )بستشنوو  زندانونه

و ظرفیت درلود او د بریټانیاوي اوسېدکسانو د  ۸۸لس اطاقه او د و دو 
قه یې اطا ۲۸چې  زندان( و ۳شن ده. بل یې )بسټېانو لخوا اداره کپوځی

دای شو. په لومړي ېاطاق کې یواځې یو کس ساتل کدرلودل چې په هر 
او په دویم زندان کې چې  وتنه بندیان لیدلي و  ۹۱وي یواځې زندان کې پلا 

د راپور له مخې فعال ښکاریده خو د پلټنې پر مهال یې بندیان نه درلودل. 
یم ېر راپور کې دده. په ېبریټانیاوي پوځیانو لخوا اداره کدغه زندان هم د 

د و بندیانو د ساتنې ظرفیت یې درل ۶۱، چې د زندان )لیدرینګ( یاد شوی و

په  شوې چې آیاده. په راپور کې دا نه وه یاده ېاو د امریکایانو لخوا اداره ک
 او کنه؟   ودې زندان کې څوک و 

پلاوي له امریکايي او بریټانیاوي اړوندو مسوولینو نه لیکلي اسناد واخیستل، 
چې نور زندانونه نه لري او دغه  ومنصبدارانو لیکلي و  وه هغو کې دغې پچ

 . لور ضمیمه کړ اسناد یې د خپل راپ

 له کرار کرار حل شوه!اد زندانونو مس
په جنوري کې مو واشنګټن ته مهم سفر درلود، هم تر هغو مخکې  ۹۱۹۳د 

زیات کړل، چې د  ډېراو هم وروسته حامد کرزي پر امریکایانو فشارونه 
 ېامریکایان او نور بهرنیان د افغانستان د دولت حاکمیت ته درناوی ولري.

دان نه په خاوره کې زن موږپه افغانستان کې بندي نه نیسي او نور دې ز  نور
ي ږېي عملیات او نور عملیات چې د ملکي مرګ ژوبلې سبب کلري. شپن

و پر سر سپارل ندان ادارې دبشپړ باید ودرول شي. افغان دولت ته د بګرام ز 
و په تړاو د شپنیو عملیات لیکتفاهمد موافقه لیک له لاسلیک وروسته دوهم 

ن ندااهم د افغانستان د دفاع وزیر او د امریکايي ځواکونو د عمومي قوم
 ترمنځ لاسلیک شو. 

ه سخته ېر ډله احامد کرزي له امریکا سره د امنیتي تړون د منلو او لاسلیک مس
تحده که امریکا م په تکرار ویل چې يې وه او نږدې په هره غونډه کېنیولې 

بدل نه کړي خلک به ده ته د تړون د لاسلیک اجازه  ایالات خپل چلن
 ورنکړي. 

کال د مارچ په لسمه د امریکا د دفاع وزیر )چک هیګل( افغانستان  ۹۱۹۳د  
ولسمش  ېته راغی او له ولسمش سره یې په ارګ کې وکتل. په دې کتنه ک

نورو  رشمېوسته ېې بیا په یو )دوه پوړه ودانۍ( اصطلاح وکاروله، چې ور 
نو کې امریکایانو ته تکرار کړه. نوموړي د امریکا دفاع وزیر ته وویل: لید

...( د امنیتي او دفاعي تړون بي اس اې د لاسلیک لپاره تر ټولو مهم )“
احساس وکړي، سوله ضمانت دا دی چې د افغانستان خلک د خوندیتوب 

او ثبات راشي او له پاکستان سره ستاسو په اړیکو کې وضاحت راشي. تاسو 
. افغانان ”ه...په برخلیک له پاکستان سره معامله کړې د موږد جهاد پر مهال ز 
له حل کړو له کلیو نه راووځئ بیا به افغانان اد زندان مس ئپه غوسه دي، راځ

چې افغانستان ته د یو دوه پوړه  ویلي ودرکړي. ما پخوا هم  ېته اډتاسو 
دوهم پوړ تاسو ته په کرایه درکوو. په لومړي پوړ کې  موږکور فکر وکړئ، 

په ژوند کې مداخله مه کوئ. دوهم پوړ ته به ستاسو لاره  موږیو تاسو ز  موږ
 (. ”ستاسو په لویو اهدافو کار نه لرو... موږبیله وي، 

ونه خپاره شول، چې امریکایان د بګرام همدغه مهال په رسنیو کې داسې خبر 
زندان د ستونزې د حل لپاره د دوو تنو لمنې ته لاس اچولی دی، چې ګواکې 

 ولسمش د هغوی خبره اوري. یو استاد سیاف او بل ډاکټر اشرف غني. 
حل شوې پاتې وه. ډاکټر لمبر پروتوکول موضوع هم همغسې ناد دوهم 

ې او هڅه به یې کوله چ خبرونه راوړل اشرف غني به کله د احتمالي کودتا
د  هولد هڅه کيتای پهله به یې د نوموړي د دریځ روي او کېولسمش وو 

اصطلاحاتو او الفاظو په بدلون حل لاره پیدا کړي. هڅه دا وه چې د 
امریکایانو موخې ترسره شي، خو له دې سره هم مهاله ولسمش کرزی ترې 

ل او و پر ضد اوښتکې عامه افکار هره ورځ د امریکایان هېوادخپه نشي. په 
 لکه د میدان وردګو د خلکو اعتراضونه.  ،کېدلاعتراضونه 

. وو لې له جزیاتو هم خبر شاږ د یوې بلې مسکال په وروستیو کې مو ۹۱۹۹د 
 مسالهه . هغوه د امریکایانو له خولو راوتلي و که څه هم د هغو کلیات کله کل

چې  انام. په دې نورو میلیتونو د بندیانو شتون و کې د په بګرام زندان

خاوره د داسې کسانو د بندي کولو او عذابولو ځای  موږامریکایانو ز 
 . ود نړۍ په ګوټ ګوټ کې یې نیولي و  ګرځولی وه، چې

د عدالت نړیواله “د همدې کال د سپټمبر په میاشت کې 
په نوم موسسې یو دوه کسیز  “  international justice networkشبکه

بشي حقونو سازمان د مش لعل ګل لعل په لارښونه  پلاوی د افغانستان د
زما دفتر ته راغی او زه یې د دې زندانیانو پر شتون خبر کړم. هغوی وویل 

ایلیند ټ لکه رې ختیځو په منځني ختیځ، لچې د امریکا پوځي او امنیتي کسان
یولي دي کسان ن شمېراو د نړۍ په نورو برخو کې د عملیاتو په ترڅ کې یو 

کې یې د  هګوښیې په افغانستان کې د بګرام زندان په یوه  شمېرهغو یو  او د
 کیو بشي حقونو له معیارونو پرته ساتلي دي. و و وړ ډېر 

 دغې موسسې هڅه کړې وه چې د دغو نیول شویو کسانو وړیا وکالت وکړي
ب اد رد ځو  وهر ځل چې امریکایانو ته ورغلي و  په .ې یې حل کړياو قضی

چې ګواکې بګرام زندان د افغانستان  ویې ورکړی و. دوی ته ویل شوي و 
اړوند دی او د افغانستان حکومت اجازه نه ورکوي، چې څوک په دې کار 

دو حیران شوم او تعجب مې وکړ، ېوکړي. د دې خبرو په اور کې لاسوهنه 
، بندیان کړي وهغه نه و  موږل، پېژندنه  موږن ځکه لومړی دا چې هغه بندیا

 د عملا  موږله هغوی سره ښه او یا بده سابقه نه درلوده او دوهم دا چې  موږ
د  وږمراوړو په مبارزه بوخت وو. ځکه چې بګرام ز ته بګرام زندان د لاس 

هغه موږ ته  وایان چمتو نه و خاورې برخه وه په داسې حال کې چې امریک
 ري. اوسپ

سسې م وموړي سره تر مشوې وروسته یادې م له خبرولو او له نشمما د ولس
ه قوله ږ د نړیوالو رسنیو لویل چې موو وه. په هغه کې مې اواستته یو مکتوب 
ې وروسته امریکا د ترهګرۍ پېښله  ۹۹کال د سپټمبر د  ۹۱۱۹خبر وو، چې د 

 کسان خپل ملي امنیت ته د خطر شمېرخلاف په اعلان شوې جګړه کې یو 
په نوم نښه کړي او نیولي دي، خو د افغانستان حکومت له دې نه خبر نه 

 مکتوب کېدول شوي دي. ما په یاد ېږ دی، چې هغوی افغانستان ته را ل
ر دې والتیا نه لرو، پېل هېڅږ په خپله خاوره کې د هغو د ساتلو مو“ولیکل: 
ه نه محکمې تواړي چې دغه کسان عادلا ه د افغانستان حکومت غسربېر 

 . ”.ل شي)...څېړ یصلاح محکمو کې یې قضیې و ذلاس رسی ولري او په 
یادې موسسې په ځوابي مکتوب کې د حکومت له دغه دریځ څخه د مننې 

 روښانوونكىپه ترڅ کې دا دریځ د دولت د حاکمیت د تثبیت او د دې 
 . يترڅنګ ولاړ دون د حاکمیت چې پر پیاوړي شکل د قان وباله

انو د شتون یتر دې وروسته یوه ورځ ولسمش په بګرام زندان کې د بهرنیو بند
نه معلومات وغوښتل او دا یې یوه ستونزه وبلله.  ډفور ډنپه باب له جنرال 

 سفیر د بهرنیو بندیانو شتون ومانه.  دوىامریکايي جنرال او د 
ې مېټک یو د چټک حل لپاره دد بګرام زندانیانو د برخلیک د ټاکلو او د دوس

ه پیل شو. امریکایانو کله د خطرناکو بندیانو پ ۍو سره کار په چټکجوړېدد 
نډونه ې په کار کې خکمېټنوم کله د داسې بندیانو چې پرې جنجال دی، د 

ې او د امریکا د پوځي کمېټتنه بندیان د دې  ۸۸اچول، چې وروستی ځل 
ړه، یمل فیضي دې ته زمینه برابره کمسوولینو ترمنځ د لانجو سبب شول. ا

ه واقعیتونو ل ېبګرام ته لاړ شي او د وضع ،چې بي بي سي نړیوال تلویزیون
راپورونه برابر کړي. امریکایانو له پرلپسې خنډونو جوړولو وروسته بالاخره 

 په نه زړه هلته د بي بي سي کامره او ژورنالیستان ومنل. 
لمریز کال د کب په میاشت کې د یوه فرمان له  ۹۳۱۹بالاخره ولسمش د 

مخې د بګرام زندان د افغانستان د دولت له عادي زندانونو څخه یو وباله او 

ر د کورنیو چارو وزارت ته ېاو اداره یې د نورو زندانو په څ د هغو مسوولیت
 وسپارله. 

پر سر  تیا د تړونله امریکا سره د اوږد مهاله ستراتیژیکې ملګر 
 خبرې

 په یو لړ داسې ژدې کېدو د امریکا متحده ایالاتوم کال په رانی۹۱۱۱د 
اقداماتو لاس پورې کړ چې دا یې ښودله چې په افغانستان کې د دوی شتون 
بل پړاو ته درومي. واشنګټن په لومړي ګام کې هڅه وکړه چې په افغانستان 

پډي »ا یوناما د مش په توګه کې د ملګرو ملتونو د ځانګړي ماموریت ی
راولي. جورج بوش پخپله ولسمش کرزي ته ویلي وو چې که څه « اشډاون

نه پېژني خو د دې ماموریت لپاره یې مناسب او غوره بولي. « اشډاون»هم 
والو ز لوېدیوروسته د نوموړي لپاره د دندو وړاندیز شوې لایحې ښودله چې 

همدې  و خیالونه په خپلو ماغزو کې پالل. پهد افغانستان لپاره د وایسرا د ټاکل
دلیل د ولسمش بوش هغې خبرې او د دندو دغې لایحې د حامد کرزي په 
شکاک ذهن کې د خطر زنګونه وکړنګول. پډي اشډاون په بالکان کې د 
کار سابقه درلوده، هلته چې کورنۍ جګړې پېښې او یوګوسلاویا پکې ټوټه 

ي اشډاون له ټاکلو سره مخالفت وکړ. دې شوه، ولسمش ډېر په کلکه د پډ
هغو له متحدینو سره د ده اړیکو ته زیان ورساوه،  مخالفت یې له امریکا او د

د ملګرو  یې« ډهکای ای»بالاخره نړیواله ټولنه له خپل دریځ نه په شا شوه او 
 ملتونو د ځانګړي ماموریت د مش په توګه کابل ته راواستاوه.

م کال د انتخاباتو ۹۱۱۱کېدو له جنجال وروسته د  د پډي اشډاون د ټاکل
م کال په انتخاباتو ۹۱۱۱نوبت راورسېد. لکه چې پخوا مې یادونه کړې د 

چارډ یټیم په کار وګومارل شو. ر« پخوانۍ یوګوسلاویا»کې یو ځل بیا د 

یټ، جنرال فلپ موریان او نورو د یوه ځانګړي پلان له هالبروک، پیټر ګالبر
وکړه چې ولسمش کرزی ناکام او له ارګه وباسي. چې دا کار تر مخې هڅه 

است یه رییملې په ترڅ کې د اجراسره نه شو هڅه یې وکړه چې د یوې معا
ست رامنځته او هغه له هرې لارې کمزوری کړي چې دا پلان هم د پ

ولسمش له مقاومت سره مخ شو. نو وروسته امریکایانو د خپل شتون نوی 
باتو نه له بریالي راوتلي حامد کرزي سره پیل کړ، سره له دې پړاو له انتخا

غانستان راوتلی ؤ. په اف« ځب ځب او ټپي»چې د نوموړي په وینا له انتخاباتو 
کې د امریکا د شتون نوی پړاو خپلو اډو ته رسمیت ورکول وو. امریکایانو 

جګړه  هاډې جوړې کړې وې. له طالبانو سر  پینځهد تېرو کلونو په اوږدو کې 
چې د ورځې په تېرېدو توندېدله د دوی د پوځیانو د زیاتولو، د درنو او 
پرمختللو وسلو د زیاتولو او د افغانستان هر ګوټ ته د رسولو لپاره ډېره ښه 
پلمه وه. دا چې دې ته وار رارسېدلی ؤ چې پخوا جوړې شوې اډې رسمیت 

ي. وعیت پیدا کړ ومومي او د امریکا پوځي شتون د یوه تړون له مخې مش 
په خصوصي مجلسونو کې د امریکایانو له لوري د اډو او مرکزونو د درلودلو 

م ۹۱۹۱اشارې ډېرې پخوا شوې وې، خو په دې تړاو رسمي خبرې اترې په 
 کال وشوې.

کله چې زه د ولسمشۍ د دفتر ریاست ته راغلم له امریکا سره د اوږد مهاله 
ه  خبرې پیل شوې وې. که څه هم پستراتیژیکو اړیکو د یوه تړون پر سر

لومړیو پړاوونو کې وې او ډېرې سوکه پر مخ تلې. د دغې دورې سیاسي 
فضا هم له جنجالونو ډکه وه چې ولسمش یې تر ډېر فشار لاندې راوستلی 

ن لونه، د بم کال د پارلماني انتخاباتو جنجا۹۱۹۱ؤ. د کابل بانک ستونزه، د 
کړه،  چې کله کله به یې خطرناکه بڼه خپله موضوع کنفرانس ته د چمتووالي

د رورا باکر هڅې چې وخت پر وخت به یې ځینې د اپوزیسیون مشان 

راټولول او په ګډه به یې د فدرالیزم غږ اوچت کړ، او بالاخره په همدې تړاو 
د هېواد په شمالي ولایتونو کې د امریکایانو او انګلیسانو تحرکات چې موږ 

 سه کول.یې راپورونه تر لا 
اکلیل »م کال د اپریل په میاشت کې په واشنګټن کې زموږ سفیر ۹۱۹۹د 

ولسمش ته د خپل راپور د وړاندې کولو په ترڅ کې وویل چې « حکیمي
م کال تر پایه ۹۱۹۹امریکایان غواړي د ستراتيژیکې دوستۍ تړون د 

 ولاسلیک شي، ځکه چې د اوباما په پام کې ده چې دا د خپلو لاسته راوړن
په لړ کې وښیي. د نوموړي په وینا هغوی له لویې جرګې وېره درلوده چې 
غړي به یې له تړون سره مخالفت وکړي. نوموړي زیاته کړه چې په واشنګټن 
کې دغه اندېښنه هم شته چې افغانان به د تړون په بدل کې له امریکا څه 

ل څه؟ په ه باو کته وغواړي، یوه معلومه اندازه پیسې لکه مصر او پاکستان 
ځانګړو قیوداتو ځایول چې د افغانستان له خاورې به د درېیم  سند کې د

هېواد پر خلاف ګټه نه اخیستل کېږي بله هغه ستونزه وه چې واشنګټن یې 
ه وویل له قول« رابرټ ګېټس»په اندېښنه کې اچولی ؤ. ښاغلي حکیمي د 

« و.کزونه غواړ اډې نه بلکې مر  موږ له تاسو»وړي په ټینګار ویل چې نوم
امریکایانو غوښتل چې پر دې هم وپوهېږي چې د افغانستان ګاونډیان به په 

 دې تړاو څه غبرګون وښیي.
م کال کې به د خپلو ۹۱۹۹ولسمش اوباما داسې پرېکړه کړې وه چې په 
م پورې به له افغانستان ۹۱۹۲پوځیانو شمېر کموي. امریکایانو ویل چې تر 

بشپړوي او تر هغو وروسته به یوازې د افغان  نه د خپلو پوځونو ایستل
پوځیانو د روزنې او د ترهګرۍ ضد عملیاتو لپاره په دې هېواد کې پاتې وي. 
د همدې لپاره د ډاکټر اشرف غني په مشۍ د انتقال پروسه پیل شوې وه. 
متحده ایالاتو د اوږد مهاله ستراتیژیکو اړیکو سند افغان لوري ته وسپاره. د 

غونډه  يه د ارګ په ګلخانې ماڼۍ کې امنیتم۹۱ل د اپریل پر م کا۹۱۹۹
یالانو، ړو د ولسمشۍ مرستجوړه شوه چې په هغو کې پر ولسمش سربېره دوا

کورنیو چارو وزیرانو، لوی درستیز، د ملي امنیت سلاکار، د بهرنیو  د دفاع او
غني  فچارو وزیر او د هغه سیاسي معین، په امریکا کې افغان سفیر، اشر 

وع ک تړون موضيرم( ګډون درلود، د ستراتیژاحمدزي او ما )عبدالکریم خُ 
تر بحث لاندې راغله، ډاکټر سپنتا چې په دې برخه کې د خبرو اترو د پر 
مخ وړلو دنده پر غاړه درلوده وویل چې د امریکایانو سند د مارچ په 

ې ډوروستیو کې افغان حکومت ته رسېدلی دی او تر دې مهاله دوې غون
پرې جوړې شوې وې. ډېر مهم مسایل تر اوسه پورې نامعلوم وو او د 
امریکایانو سند د هغو په باب وضاحت نه درلود، د ساري په توګه دا چې 
آیا امریکایان اډې غواړي که نه؟ د پیسو سرچینې څه ډول برابرېږي؟ 
ترهګري به څه ډول تعریف کړي؟ آیا هغه سند چې لاسلیکېږي د اعلامیې 

بڼه به وي او که د تړون؟ ځکه امریکایانو هغې ته د اعلامیې عنوان ورکړی په 
 ؤ او داسې نور...

په سند کې له افغانستان نه د اډې او یا مرکز غوښتنه شوې وه خو دغه غوښتنه 
په داسې کلیمو کې شوې وه چې ګواکې غوښتنه د افغانانو لخوا کېږي. په بله 

ې تل چې دلته پاتې شي او مرکزونه ولري. په دوینا افغانانو له امریکایانو غوښ
غونډه کې ډاکټر اشرف غني احمدزي ډېرې پوښتنې مطرح کړې او یادونه یې 
وکړه چې تر دې مهاله د امریکایانو مرستې او پوځي شتون اغېزناک نه دی او 
 باید بدلونونه پکې راشي. نوموړي زیاته کړه چې په دې سند کې تروریزم او د

ف د قوې کارول څرنګه چې لازم دي تعریف شوي نه دي، او د هغو پر خلا 
 اقتصادي مرستو موضوع هم ګونګه ده او زیات وضاحت ته اړتیا لري.

سره له دې چې امریکایانو هڅه کوله چې خبرې اترې د جولای تر میاشتې 
پورې بشپړې شي خو ولسمش حامد کرزي د لویې جرګې د شرط په اېښودو 

لویه ډبره غورځولې وه. ولسمش کرزی له پیله په خبرو د واشنګټن پښو ته 
اترو کې د وضاحت غوښتونکی ؤ. د ده په اند امریکایانو له کلیمو سره لوبې 
کولې. نوموړي غوښتل چې امریکایان دې ښکاره ووایي چې څو اډې 
غواړي او د هغو په بدل کې څومره پیسې ورکوي. هغه لېوالتیا درلوده چې 

ې د هغو د کرایې پیسې امریکایان ورکړي، د ساري په توګه د اډو په بدل ک
په دغه غونډه کې نوموړي دفاع وزیر ته وویل چې له امریکایانو پوښتنه 
وکړي چې مثلا  د بګرام لپاره څومره پیسې ورکوي. د ولسمش حامد کرزي 
په نظر نه یوازې دا چې زموږ هغه خاورې چې امریکایانو ترې د اډې ګټه 

له بیه درلوده بلکې د هوا ککړتیا، دود او کیمیاوي موادو یې چې پورته کو 
د یټولو بیه درلوده چې با»زموږ د استوګنې چاپېریال ته زیانونه رسول،

 «امریکایانو هغه ادا کړې وای.

 لپه ایبټ آباد کې د اسامه وژل کېد
د می په دوهم سهار چې کله افغانان له خوبه راویښ شول د اسامه بن لادن 
د وژل کېدو خبر یې له رادیوګانو او تلویزیونو واورېد. د امریکا ځانګړو 
ځواکونو هغه ځای چې اسامه بن لادن له خپلې کورنۍ سره پکې پټ ژوند 

رغلي وو. و  کاوه معلوم کړ او په نیمه شپه کې له دوو هلیکوپټرو سره ورپسې
هغوی د ایبټ آباد په ښار کې اسامه په خپل کور کې موندلی ؤ. ایبټ آباد 

نه  نه ډېر واټن اباداسلامسمسوره او د ښې اوبو او هوا لرونکې سیمه ده. له 
ته نږدې پروت ښار دی. د کاکل په نامه د دې هېواد یوه  اباداسلاملري او 

 ایي پوځیانو اسامه په خپل کورپوځي اکاډمي هم په دې ښار کې ده. امریک
کې وواژه او مړی یې له ټولو هغو اسنادو سره چې دوی لازم بلل ورسره 
یووړ. د هغو معلوماتو له مخې چې امریکایانو ورکړي، هغو څرخیو چې په 

له هوایي ډګره چې دوی د پوځي  ابادجلالعملیاتو کې وکارول شوې د 
ی انو اعلان وکړ چې د بن لادن مړ اډې ګټه ترې اخیسته الوتې وې. امریکای

یې د سمندر په یوه نامعلوم ځای کې اوبو ته وغورځاوه. دا چې امریکایي 
هلیکوپټرې د پاکستان د خاورې حریم ته ننوتلې وې او په یوه مهم پوځي 

ې هغه هېواد رادار ی ښار کې یې عملیات تر سره کړي وو له دې پرته چې د
ن وښیي، یوه لویه پوښتنه ده چې تر اوسه وویني او د هغو پر خلاف غبرګو 

پورې بې ځوابه پاتې ده. آیا پاکستاني پوځیان پر دې عملیاتو خبر وو؟ آیا 
اد هغه هېو  په دې عملیاتو کې ورسره همکار وو؟ که ورسره ملګري نه وو د

پوځ دومره ناتوانه دی چې د دوی په خاوره کې د یوه پردي هېواد د عملیاتو 
 له ننوتلو څخه نه خبرېږي او مخه یې نه نیسي؟ او د هلیکوپټرو

د امریکایانو او پاکستانیانو رسمي ځواب دې پوښتنو ته دا ؤ چې پاکستاني 
یوه « Seymour Hersh»پوځیان له دې پېښې ناخبره وو، خو سیمور هرش 

څېړنیز ژورنالیست وروسته ولیکل چې دغه عملیات د پاکستاني پوځیانو په 
وو. نوموړی لیکي چې امریکایانو د اسامه د اوسېدو  همغږۍ تر سره شوي

او ژوند د ځای په اړه پاکستانیانو ته معلومات ورکړل او هغوی یې خبر کړل 
چې د اسامه د وژلو اراده لري. سیمور هرش چې د بېلابېلو جایزو له هغو 

د معتبرې جایزې ګټونکی دی د هغو څېړنو له مخې « پولیتزر»جملې څخه د 
ه کړې یې دي او په هغو کې یې د امریکا او پاکستان له مهمو چې تر سر 

سرچینو څخه ګټه اخیستې وایي چې د اسامه د ښکار کولو په عملیاتو کې 
غه پوځیانو همکارۍ ته اړتیا درلوده. هغوی د د بریا لپاره امریکا د پاکستاني

« احمد شجاع پاشا» رییسله  ISI او د« پرویز کیاني»ستیز مسأله له لوی در 
 سره شریکه کړه او همکاري یې ترې وغوښته.

د پاکستانیانو ځواب د اسامه بن لادن د ساتنې په باب دا ؤ چې ګواکې 
نوموړی یې د القاعده او طالبانو د غړیو د کنټرول لپاره د برمته په څېر ساتلی 

 ؤ.
ځای پر  پعملیاتو لپاره د بن لادن کور ته نږدې یو ګډ استخباراتي ګرو  د

ځای کړای شو. پاکستانیانو امریکایانو ته د خپلې همکارۍ په بدل کې هم 
م د اپریل په میاشت ۹۱۹۹مش د  ISIغوښتل. احمد شجاع پاشا د امتیازونه و 

 سره« لیون پنیټا»له مش  CIAټن ته سفر وکړ او د کې د همدې لپاره واشنګ
 په لړ اتوعملی کار کولو فق وشو چې د اسامه د ښیې ولیدل. هلته پر دې توا

کې د مرستې په بدل کې به د پوځي مرستو ډېرې پیسې چې امریکا ځنډولې 
ته پیلېږي، امریکا به تر دې وروسته د ترهګرۍ خلاف  اباداسلاموې بېرته 

مبارزې په تړاو د پاکستان په نه همکارۍ نیوکه نه کوي، ایبټ آباد ته دې 
ې خلاص پاکستان ته په افغانستان ک ډېر وړوکی عملیاتي ټیم واستول شي،

و امریکا دې اعلان لاس ورکړای شي او بالاخره چې اسامه کله ووژل شو ن

نو یې د بې پیلوټه الوتکې په برید کې د افغانستان په غرو  ىوکړي چې نوموړ 
کې وواژه. د دې توافق وروستۍ برخه ځکه عملي نه شوه چې په عملیاتو 
کې له شریکو دوو هلیکوپټرو څخه یوه را نسکوره شوه او همالته پر ځای 

ه په د عملیاتو له بشپړولو وروستپاتې شوه، چې امریکایي خاصو ځواکونو 
 والوزوله.باروتو 

ړه يله خپرېدو سره ولسمش کرزي په ب د اسامه بن لادن د دوژل کېدو د خبر
خپل مرستیالان ارګ ته راوغوښتل له هغوی سره تر مشورې وروسته یې د 
دوهم نمبر ماڼۍ په انګړ کې د کامرې مخې ته خبرې وکړې، ولسمش په 

ه ترڅ کې پ خپلو خبرو کې د خپل همېشني دریځ پر ریښتینوالي د ټینګار
د افغانستان ادعا له لومړیو ورځو همدغه وه چې د ترهګرو مرکزونه »وویل: 

نوموړي هیله درلوده چې له دې پېښې « او مشان په پاکستان کې دي.
وروسته به امریکایان په خپل چلن کې بدلون راولي هغه جګړه به چې تر 

رولېږدوي، خو ته و  اوسه یې د افغانستان په کلیو کې کوله د ترهګرو مرکزونو
پاکستانیان نه یوازې دا چې د امریکا د قهر او غضب نښه نه شول بلکې نوي 

 امتیازات یې هم په نصیب شول.
له  انېید بن لادن له وژل کېدو وروسته سناتور جان کیري د می پر پینځمه 

د دې  ېک ې یوازې درې ورځې وروسته د سنا په استماعیې غونډېپېښدې 
 ابادلاماسالقاعده د مش شتون یې په ایبټ آباد کې چې له تر څنګ چې د 

میله واټن درلود د پوښتنې وړ وباله، او دا  ۳۳سره د الوتکې له لارې یواځې 
)...( »چې آیا پاکستاني پوځیان د ده له شتون نه ناخبره وو، دا یې وویل چې 

تان سره سموږ په دې سیمه کې د ملي امنیت لپاره حیاتي ګټې لرو او له پاک
مو چې همکاري رامنځته کړې ده موږ ته دا اجازه راکوي چې ګواښونه او 

اکستان له پ»او « لوی تصویر»هغه زیاته کړه چې « مشترکې ګټې مو وپالو.
 باید په پام کې ولرو.« سره د اړیکو بشپړ طبیعت

د ترهګرو پر خلاف د بې پیلوټه الوتکو د »او « القاعده ترهګرو»ړي د ونوم
 د همکارۍ د دغه لوی تصویر مهمه برخه وبلله. اباداسلامد « ونو اجازهبرید

استماعیه درېیمه غونډه کې په افغانستان کې د  مه جان کیري په۹۱د می پر 
ارده د میاشتې لس ملی»ې ویل: د د پوځیانو د کمولو خبره وکړه و خپل هېوا

 «ډالره په داسې جګړه کې لګول چې پای یې معلوم نه دی د دوام وړ نه دی.
په همدې استدلال نوموړي په افغانستان کې د سولې د هڅو په ګړندي کولو 

 انېیټینګار وکړ. خو په هماغه ډول چې سناتور جان کیري د می په درېیمه 
ځ وروسته په درېیمه استماعیه غونډه کې د بن لادن له وژل کېدو یوه ور 
 ول شوېپه پام کې نی« ستان اندېښنېد پاک»ویلي وو په سوله کې هم باید 

 وای.
په دې ډول افغانستان چې د القاعده د مش د وژل کېدو له پېښې کومې هیلې 

ې زیات رول د افغانستان په پېښو ک اباداسلامدرلودې تر سره نه شوې بلکې د 
 شو.
د اسامه بن لادن له وژل کېدو وروسته د  انستان او امریکا ولسمشاند افغ

لومړي ځل لپاره د جون پر اتمه د ویډیو کنفرانس له لارې یو له بل سره 
وغږېدل. اوباما د سولې پر پروسې د دې پېښې د اغېزو په باب وپوښتل، خو 

ل پي خهم مهاله یې د پاکستان پر رول او شتون زور راوړ. ولسمش کرز 
ې ویل چې په پاکستان کې د القاعده د مش همېشنی دریځ تکرار کړ او و 

ادعا تر ټولو غوره ثبوت دی چې د ترهګرو پټنځایونه په  دېوژل کېدل د 
هغه هېواد کې دي. نوموړي یو ځل بیا د امریکا له ولسمش نه وغوښتل چې 

ې چد افغانستان په کلیو کې جګړه ختمه کړي ځکه دا هغه ځای نه دی 

(c) ketabton.com: The Digital Library



ېـوپان کـښت کاله په تـڅلوې | 369  
 
ترهګر پکې ولټول شي. نوموړي د ملکي وګړو په تېره د ښځو او ماشومانو 
مرګ ژوبلې ته په اشارې وویل چې نور د افغانانو زغم پای ته رسېدلی دی. 
خو ولسمش اوباما له نوموړي وغوښتل چې په ملکي مرګ ژوبله چوپ 
 ېشي، ځکه چې د افغانستان د ولسمش توندې انتقادي خبرې په امریکا ک

 له جګړې پر ستومانه خلکو بدې اغېزې کوي.
د ځینو شنونکیو له نظره اسامه بن لادن داسې مهال ووژل شو چې بارک 
اوباما د ولسمشۍ د دوهمې دورې لپاره چمتووالی نیوه، که څه هم 
امریکایي چارواکیو بیا بیا دا ویل چې د القاعدې د مش وژل کېدل د 

نه دی، خو د امریکا د  مانادو په ترهګرۍ خلاف جګړې د پای ته رسې
لومړي نمبر دښمن وژل کېدل د هغه هېواد د ځواکونو لخوا لویه لاسته 
راوړنه او بری ګڼل کېدو، له دې سره هم مهاله دوو نورو شعارونو چې د 
امریکایانو ډېر خوښېدل یو په افغانستان کې د خپلو پوځونو کمول او بل د 

اسي ل چټکول د امریکایي چارواکیو په سیافغانستان د ستونزې د سیاسي ح
 ادبیاتو کې ځانګړی ځای خپل کړ.

یا انتخابېدو په ب ولسمشۍ په انتخاباتو کې د اوبامابېشکه چې دې ټولو د 
م ۹۱۹۹کې مرسته کوله. بارک اوباما د جون په میاشت کې اعلان کړه چې په 

 ستان نه وباسي.زره پوځیان له افغان ۹۳م کې به ۹۱۹۹کې به لس زره او په 
 

 دوام خبرو د ستراتیژیک تړون پر سر د
د اوږدمهاله ستراتیژیک تړون پر سر خبرې اترې هماغسې روانې وې، 
امریکایانو چې هر ځل د افغان لوري د مطالعې لپاره سند سپارلو د هغو په 

لیکلو. افغان لوری له دې عنوان  Declarationیا « اعلامیه»عنوان کې یې 
 سره آرام نه ؤ ځکه چې د امریکایانو د ژمنو کچه یې ډېره راټیټوله.

 چې د دې تړون له لاسلیک سره به د )تخنیکيافغانستان د دې انتظار درلود 
په څېر ټول تړونونه چې پخوا لاسلیک شوي وو فسخه  MTAپوځي تړون( 

 شي.
حضور په پیل کې د کورنیو چارو وزیر  یاد تړون د امریکایي ځواکونو د

محمد یونس قانوني او د استاد رباني د حکومت د بهرنیو چارو وزیر ډاکټر 
عبدالله لخوا له هغوی سره لاسلیک شوی ؤ. وروسته د لنډمهاله حکومت له 

تړون  MTAجوړېدو سره د همدې دوو مقامونو له لوري تمدید شوی ؤ. د 
ول پرېښی ؤ او هېڅ ډ یانو لاس پرانیستیونو کې د امریکاپه ټولو اړخ

 مسوولیت یې پر هغوی نه ؤ ایښی.
ما د دغه تړون متن ډېر په ګرانه وموند او دوستانو مې په آزادو رسنیو کې 

هغو استعماري بڼې چې تر هغه مهاله له خلکو نه پټ ساتل  هغه خپور کړ، د
ر هغو توند ان کې پشوی ؤ په ټولنه کې توند غبرګونونه راوپارول او په پارلم

بحثونه وشول چې بالاخره وکیلان د هغو د لغوه کولو غوښتونکي شول. د 
MTA .په باب هم د امریکایانو ټینګار دا ؤ چې پر خپل ځای پاتې شي 

افغان لوري هڅه کوله چې د ستراتیژیک تړون له لاسلیک سره د امریکایي 
 ځواکونو شتون په یوه قانوني چوکاټ کې راشي.

انستان خاوره د درېیم هېواد پر خلاف نه کارول، افغانستان له ناټو پرته د افغ
د غوره متحد په توګه ګڼل، افغان حکومت ته د ټولو زندانونو لېږدول، د 
ځانګړو عملیاتو او د شپنیو بریدونو پای ته رسول، د بهرني تېري په مقابل 

کې .. هغه ټکې د افغانستان دفاع او ملاتړ. ځانګړې مشخصې مالي ژمنې.
 وو چې افغانستان یې د لاسته راوړلو اراده درلوده.

مه د ارګ په ګلخانې ۹۶م کال د اکتوبر پر ۹۱۹۹په هغه غونډه کې چې د 
ماڼۍ کې جوړه وه او ولسمش هغو ته سیاسي او جهادي مشان رابللي وو 

تر څو د خبرو اترو له پرمختګ څخه خبر شي او په دې تړاو خپل 

وایي. ډاکټر سپنتا خپل راپور وړاندې کړ او داسې یې وویل: وړاندیزونه و 
 لاشۍتد زندانونو د انتقال په برخه کې تر یوه بریده توافق شوی دی، د »)...( 

او ځانګړو عملیاتو په اړه امریکایانو منلې ده چې نور به دوی پخپله د خلکو 
په  ېکورونه نه پلټي خو پر دې ټینګار کوي چې ځانګړي عملیات د جګړ 

بریا کې ډېر ضروري دي او دا یې منلې چې د اړتیا په صورت کې به یې له 
افغان ځواکونو سره په ګډه تر سره کوي، د اډو د شمېر او څرنګوالي په باب 

مشوع دفاع موضوع یې هم تر اوسه  نه غواړي چې اوس څه ووایی، او د
 «روښانه نه ده او همداسې اختلافي ده.

ه ځانګړو عملیاتو سره خپل مخالفت وښود. استاد ولسمش یو ځل بیا ل
دا یوه مهمه موضوع ده باید احساساتي بحث »عبدالرب رسول سیاف وویل: 

 سپي خصلت لري. موږ له پرې ونه کړو، غریب او بې وزلي یو، دښمن مو د
عراق سره توپیر لرو، عراق د ګاونډیو له لوري نه ګواښل کېږي. زموږ پولیس 

کلال د بار په څېر دي په یوه ډکه ټول شړېږي، څه شی مجهول او پوځیان د 
 «مه پرېږدئ هر څه روښانه کړئ.

حضرت صبغت الله مجددي د استاد سیاف د خبرو د تائید په ترڅ کې 
موږ باید خپلې سرچینې په کار واچوو او د اساسي قانون  پر پلي »وویل: 

څه وکړو چې هم دې دغه متن په دقت وګوري او ه کمېسیونکېدو د څار 
 «لعل په لاس راشي او هم یار خپه نه شي.

خپلو خبرو په یوه برخه کې په دې کې پوښتنه را  حاجي محمد محقق د
پورته کړه چې د مشوع دفاع په صورت کې به څوک د تفسیر حق لري او 
دا به په ګوته کوي چې آیا امریکایان په کوم ډول پېښو کې دغه جواز ترلاسه 

 کوي.

ا بدبختانه چې د چ»فضل الهادي مسلمیار وویل:  رییسنو جرګې د مشا
اقتصاد کمزوری وي آزادي یې تر پوښتنې لاندې راځي، ځانګړي عملیات 
په ځینو وختونو کې ضروري نه دي، د مشوع دفاع په برخه کې پوښتنه دا 
 «ده چې په داسې صورت کې چې پر افغانستان یرغل وشي څه به پېښ شي؟

ر موږ د جهاد له وخته دا تجربه ت»په خپلو خبرو کې وویل:  ولسمش کرزي
لاسه کړې، موږ شوروي ته ماته ورکړه، نړۍ له هغو ګټه واخیسته خو موږ تر 
پښو لاندې شوو. اوس هم امریکا لس کاله په موږ بمبارۍ وکړې په داسې 

ه نستان کې مرکزونه لري خو هېڅ یې و ترهګر په پاک پوهېدلحال کې چې 
 «و پر افغانستان برید به هغوی څه وبولي؟کړل، ن

حمله دوه ډوله ده، یوه له دننه څخه او بله »مولوي قیام الدین کشاف وویل: 
له بهر څخه. په داسې صورت کې چې پر هغوی له بهر څخه برید وشي نو 

 «لاسونه و نه تړو.« امریکایانو»باید د 
دغه  یانې»ویل:  ېځل بیا خپلو خبرو ته دوام ورکړ و ولسمش کرزي یو 

معامله باید مفته ترسره نه کړو، امریکایان دلته په طالبانو او ترهګرو پسې نه 
دي راغلي، مه پرېږدئ چې د جهاد د مهال په څېر شي چې خپل کار یې 

 «وکړ او موږ یې پرېښودو لاړل.
د غونډې په دوهمه برخه کې چې په هغو کې بهرنیانو هم ګډون درلود 

و راین کراکر او جان الن نه وپوښتل د شپنیو ځانګړو عملیاتولسمش له سفیر 
 په کوم ځای کې ستونزه پاتې ده؟

انستان تر اوسه پورې په خپلواک ډول د دغسې غاف»امریکایي جنرال وویل:
عملیاتو توان نه لري، په پوځي ځواکونو کې د دغه ډول ځواکمنۍ جوړول 

دا ډاډ ورکړ چې داسې  خو هغه« له یوه تر دوو کلونو پورې وخت نیسي.
 عملیات به تر سره نه کړي چې افغانانو ته ستونزې جوړې کړي.

توب عملیاتو پر ګټور د ملي دفاع وزیر د شپنیو  ګجنرال عبدالرحیم ورد 
په نورو عملیاتو کې به د ملکي مرګ ژوبلې کچه ډېره »ې ویل:ټینګار وکړ و 
بریا  ه په جګړه کېجنرال الن وویل چې له شپنیو عملیاتو پرت« لوړه شي.

رحمت الله نبیل هم د شپنیو عملیاتو پر  رییسملي امنیت  ناشونې ده. د
ګټورتوب ټینګار وکړ خو دا غوښتنه یې وکړه چې افغان چارواکي باید پر 
هغو خبر وي. د کورنیو چارو وزارت معین جنرال عبدالرحمن هم شپني 

و چې د افغان پوځیانعملیات ډېر ضروري او مهم وبلل او وړاندیز یې وکړ 
 ونډه په دې کې زیاته شي.

ولسمش بهرنیانو ته په خطاب کې پر خپل دریځ د ټینګار په ترڅ کې اوسنۍ 
د :»ې ویلوځي یرغل له وخت سره پرتله کړه و وضعه د شوروي اتحاد د پ

اطرافو او کلیو خلک موږ د امریکایانو لاسپوڅي بولي او سبب یې همدغه 
مرګ ژوبله او د خصوصي شرکتونو شتون دی. هغه  عملیات او په هغو کې

مهال هم کلي بمباري کېدل او موږ مجاهدین یې اشرار بللو او وژلو یې، 
اوس هم که تاسو پاکستانیانو ته اجازه ورکړئ د طالبانو دفترونه به د 
مجاهدینو د دفترونو په څېر رسمي او علني کړي. )...( غواړم له خپلو 

ه تاسو )امریکایان( دلته نه یاست دوی به دلته دفاع وزیرانو وپوښتم چې ک
سې د راهی او ژوند وکړي؟ په باور سره چې نه! که تاسو چې له لسو کلونو

کوئ دا د یاغیانو پر خلاف کوئ، که داسې وي  خلکو پر کورونو بریدونه
تاسو داسې خلک وژنۍ چې د حکومت مخالف دي ځکه خو دا زموږ 

پر ترهګرو بریدونه کوئ بیا نو ولې د هغوی  کورنۍ مسأله ده، که تاسو
پټنځایونو ته نه ورځئ؟ زه د افغانانو استازی یم، زه به همدلته خپل ژوند پای 
ته رسوم. آیا زه دوی ته د شپنیو عملیاتو زیری ورکړم؟ دې ته بریا نشو 
ویلای دا زموږ د اساسي قانون تر پښو لاندې کول دي. افغانان ستراتیژیک 

یکوي خو خپل حاکمیت غواړي، ستاسو زندانونه نه غواړي، د تړون لاسل
پټنځایونو په له منځه وړو کې دې ته چمتو دي چې هر ډول قرباني ورکړي، 
له ترهګرۍ سره په جګړه کې له تاسو سره مرسته کوي. موږ دلته په دې 
دفترونو کې له افغانانو استازیتوب نشو کولای، که تاسو غواړئ چې دغه 

داسې حالت کې پرېږدئ چې خلک یې له تاسو نه منندوی وي نو هېواد په 
دغه کارونه بند کړئ )...( د ولسمش اشاره هغو شپنیو عملیاتو ته وه چې پر 

 نورو سربېره دوې پېغلې نجونې پکې وژل شوې وې.
ې ې ویل چکوله د ولسمش غوسه را کمه کړي و راین کراکر چې هڅه یې 

( به زر فعال شي او عملیات به بالاخره OCGد عملیاتو د همغږۍ مرکز یا )
 افغاني شي.

ې ویل چې د شپنیو عملیاتو له تر سره د و ېجنرال الن په خبرو کې ورولو
کولو پرته په جګړه کې بریا ناشونې ده. نوموړي د ولسمش کرزي په ځواب 

د ماتې »کې چې شپني عملیات یې په جګړه کې د ماتې سبب بلل وویل: 
پاکستان  نو بیا ولې د»ولسمش له هغه نه وپوښتل:« پاکستان دیاساسي لامل 

دا زما له توانه لوړه ده. دا زموږ »جنرال ځواب ورکړ: « غم نه خورئ؟
 «ولسمش ته ووایه.

مه نېټه یو شمېر مشان ارګ ته راوبلل تر څو یو ځل ۸ولسمش د نوامبر پر 
پر  او د لویې جرګېبیا د اوږدمهاله ستراتیژیک تړون د متن او په دې تړ 

جوړولو ورسره مشوره وکړي. یو شمېر څېرو لکه استاد سیاف، سید منصور 
مان رحنادري، پوهاند عبدالسلام عظیمي، نعمت الله شهراني، استاد ګل 

ارسلا رحماني، عبدالهادي ارغندیوال،  قاضي، حاجي دین محمد، مولوي
، د کې ګډون درلودصلاح الدین رباني، عبدالروف ابراهیمي په دې غونډه 

ولسمش له نژدې همکارانو څخه ډاکټر سپنتا، ډاکټر صادق مدبر، ایمل 

فیضي... هم حاضر وو ډاکټر مدبر چې د لویې جرګې د دایرولو او تنظیم 
مسوولیت ورسپارل شوی ؤ د جرګې کاري کړنلاره یې ولوسته، ولسمش 

 حضرت مجددي د لويې جرګې د ریاست لپاره وړاندې کړ.
ر سپنتا وویل چې د اختلافي ټکیو پر سر له امریکایانو سره ښکاره ډاکټ

پرمختګ نه دی شوی، نوموړي زیاته کړه چې له غرمې وروسته پر دوو نیمو 
بجو له هغوی سره بیا خبرې کوي، د ده په وینا امریکایانو غوښتل چې د اډو 
 نو»شمېر یو کال وروسته روښانه کړي. ولسمش یې په ځواب کې وویل: 

راځئ دغه تړون دوه برخې کړو، دا یو د دوی د عملیاتو د منع کولو او د 
دوی د زندانونو په باب، دوهم به د اډو په باب وي چې راتلونکې ته یې 

اډې دې همدا »سره له دې چې د استاد سیاف وړاندیز دا ؤ چې « پرېږدو.
یوال، دخو دغه وړاندیز په ترتیب سره د ارغن« اوس په اصولو کې ومنل شي.

استاد قاضي او بالاخره د ولسمش لخوا رد شو. ولسمش تکرار کړه چې باید 
 د امریکایانو په وړاندې سخت دریځ غوره کړو.

امریکایانو هم څو ورځې وړاندې د جاوید لودین په واسطه دې ته لېوالتیا 
ړه يووېشل شي. هغوی په ځینو سببونو بښودلې وه چې تړون په دوو برخو 

و غوښتل یې چې لږ تر لږه یو عمومي تړون هر څومره ژر لاسلیک درلوده ا
کړي. په داسې حال کې چې د اډو په باب د حامد کرزي سخت دریځ دغه 

 کار ځنډاوه.
غونډه جوړه شوه چې  همه د ولسمش د کار په دفتر کې یو ۹۲مبر پر د نو 

حضرت مجددي، محمد کریم خلیلی، استاد شهراني، ډاکټر فاروق وردګ، 
رم( پکې ګډون درلود. د بحث موضوع د لویې جرګې اېمل فیضي او ما )خُ 

جوړېدل او په هغو کې د ولسمش وینا وه، له ما او فیضي پرته نورو ټولو 
و لخوا امریکایانوي، او د « نرمه»ټینګار کاوه چې د ولسمش وینا باید ډېره 

ساتي او ی باید احساخلاف نوموړ  پر تلاشۍد شپنیو عملیاتو او د کورونو د 
نه کړي. سپنتا چې پارلمان ته تللی ؤ چې په همدې تړاو توندې خبرې و 

وکیلانو ته معلومات ورکړي د خبرو په جریان کې غونډې ته راغی، هغه هم 
. د هغې ورځې په ماښام د ملي امنیت وینا پلوی ؤ« نرمې»د نورو په څېر د 

رحمت الله نبیل د هغه ځوان تصویرونه راوړل چې غوښتل یې د لویې  رییس
په  رییسملي امنیت د  جرګې ځای ته ننوزي او ځانمرګی برید وکړي، د

قول نوموړی ځوان هدف ته تر رسېدو مخکې وپېژندل شو او د امنیتي 
مش چې د سولې په تړاو د ځواکونو لخوا له پښو وغورځول شو. ولس

مشورتي لویې جرګې تجربه هم لیدلې وه، ډېر په غوسه شو د دفاع وزیر یې 
ډېر زر خپل دفتر ته را وغوښت، نوموړي او د ملي امنیت سلاکار ته يې 
دنده وسپارله چې جنرال الن ته د لویې جرګې د تخریب په اړه اخطار 

پیغام په ه چې همدغه ورکړي. همدارنګه یې رحمت الله نبیل وګومار 
 مسوول ته ورسوي. CIAافغانستان کې د 

امریکایان تل له لویو جرګو نه په وېره کې وو، هغوی له دې وېره درلوده 
چې افغانان په دغه لویه غونډه کې د دوی د شتون په باب نه اټکل کېدونکې 

افغانانو په لویه جرګه کې د  نه کړي. که داسې شوي وای اوې و پرېکړ 
امریکایانو د شتون پر خلاف رایه ورکړې وای، په افغانستان کې د دوی پاتې 
کېدو د اشغال بڼه غوره کوله او دې مسألې بیا د امریکایانو کار ډېر ستونزمن 
کاوه چې د سیمې لپاره یې لوی پلانونه درلودل. یوه ورځ وروسته ولسمش 

تیالانو او اړوندو وزیرانو سربېره حضرت مجددي، یو ځل بیا پر خپلو مرس
انو مش  پیر سید احمد ګیلاني، پوهاند عظیمي، عبدالروف ابراهیمي، د

جرګې مرستیال محمد علم ایزدیار، استاد قاضي، مولوي قیام الدین کشاف، 

هدایت امین ارسلا او صلاح الدین رباني د ګلخانې ماڼۍ ته را وغوښتل تر 

 ې لویې جرګې ته وړاندې شي بحث او مشوره وکړي.څو پر هغه سند چ
امریکایان په خپل ځای د ولسمش له وینا نه په اندېښنه کې وو. راین کراکر 
د هغه هېواد سفیر په هغه لیدنه کې چې د ولسمش په دفتر کې وه په ښکاره 
د هغو په باب خپله نا خوښي ولسمش ته وښودله. ولسمش د خپلې وینا پر 

 ریکایان خبر کړي وو.محتوا ام
د حامد کرزي لپاره د اوږدمهاله ستراتیژیکو همکاریو د تړون لاسلیک د 
عطف ټکی ؤ چې تر هغو وروسته باید د عملیاتو بڼه بدله شوې وای، دواړو 
هېوادونو به د خپلواکو او د حاکمیت لرونکیو شریکانو په توګه دوستانه 

ه غونډه ې اړیکې لرلې. په هغستراتیژیکې د متقابل درناوي پر بنسټ ولاړ 
کې راین کراکر په ټینګار وویل چې د ملکي مرګ ژوبلې، د امریکا لخوا د 
کورونو پلټل او شپني عملیاتو ته باید په وینا کې ځای ورنکړای شي. 

 رڼا واچوي، خو ولسمش« عمومي موضوعاتو»برخلاف په وینا کې باید په 
چې تر  ه چې جرګې ته به ووایيپر خپل دریځ ټینګ پاتې شو زیاته یې کړ 

دې مهاله دواړه هېوادونه وروستۍ پایلې ته نه دي رسېدلي او ټول 
 موضوعات  نه دي حل شوي. 

د امریکا سفیر هغه ځانمرګي برید ته چې ښایي د لویي جرګې د جوړېدو 
وای د اشارې په ترڅ کې وویل  ىای کې د یوه ځوان لخوا تر سره شو په ځ
عملیاتو له برکته امنیتي وضعیت ښه شوی دی که نه د همدې شپنیو »چې:

.« هلویې جرګې د جوړېدو مخه به یې نیول دغه ډول بریدونه به ډېر کېدل او د
ځواکونو له څو شپو راهیسې د حقاني  ينوموړي زیاته کړه چې امریکای

شبکې مرکزونه تر بریدونو لاندې راوستي دي. هغه ژمنه وکړه چې د عملیاتو 
تان د بلوچستان ایالت ته هم وغځوي. راین کراکر د ایشیا لمن د پاکس

ر ې ویل چې د دې نظوستۍ نظر پوښتنې ته اشاره وکړه و فونډیشن ور 
پوښتنې له مخې د افغانستان خلک د هېواد له وضعې څخه خوښ دي. خو 

ړي دلایل رد کړل، لومړی یې دوو پېغلو نجونو ته چې د وولسمش د نوم
خپل کور کې وژل شوې وې اشاره وکړه او بیا یې  وردګو په ولایت کې په

زه باید خلکو ته آرامي راولم او دا اجازه ورنه کړم چې د طالبانو په »وویل: 
نامه ووژل شي په داسې حال کې چې تاسو طالبانو ته په قطر کې دفتر 

 «پرانیزئ او خبرې ورسره کوئ.
ې د وو، آن تر دې چامریکایان د لویې جرګې له رابللو سره له سره مخالف 

هغو ورځو په بهیر کې چې د خلکو استازي د افغانستان له ګوټ ګوټ نه 
کابل ته راغلل او د پولي تخنیک په لیلیه کې ځای پر ځای شوي وو، 
جګپوړیو او ټیټ پوړیو مامورینو چې ولسمش ته لاسرسی درلود هر یوه په 

و رګې له جوړولخپله ځانګړې طریقه نوموړی دې ته هڅاوه چې د لویې ج
تېر شي، دا چې د تړون سند بشپړ شوی نه ؤ د امریکایانو اندېښنه یې څو 

 چنده لوړوله. دغو هڅو ډېرې ورځې دوام درلود خو کار یې ورنکړ.
لویه جرګه بالاخره د المان د بهرنیو چارو وزارت د مرستیال په شتون کې 

 چې د بن کنفرانس په تړاو کابل ته راغلی ؤ دایره شوه.
جرګه د حضرت صبغت الله مجددي په مشۍ جوړه شوه، د کار په وروستۍ 

صادر کړ چې زیاتره یې له امریکا سره  لیکپرېکړهماده یي  ۹۶ورځ یې یو 
 د تړون په تړاو وې.
کې د افغانستان حکومت او د امریکا متحده  لیکپرېکړهجرګې په خپل 

ر افغاني ارزښتونو پ ایالاتو مخې ته ډېر شرطونه کېښودل. د اسلامي او
اهمیت ټینګار، د افغانستان د خلکو حاکمیت او خپلواکۍ ته درناوی... او 

بالاخره د بهرنیانو لخوا د شپنیو عملیاتو او کورونو پلټل بندول د دې شرطونو 

 له جملې څخه وو.
ولسمش د جرګې په وروستۍ غونډه کې د جرګې د غړیو وړاندیزونه او 

 له هغو یې ملاتړ وکړ. شرطونه تائید کړل او
مه د لویې جرګې یو شمېر غړي په ارګ کې مېلمانه شول او د ۹۱د نومبر پر 

 خپلو محلي ستونزو او جنجالونو په باب یې له ولسمش سره خبرې وکړې.
 لاسلیک لپاره د امریکایانو فشارونه زیاتد له لویې جرګې وروسته د سند 

رانس نه ړون د شیکاګو له کنفشول. امریکایانو غوښتل چې ستراتیژیک ت
مخکې لاسلیک شي، په داسې حال کې چې د سند متن تر دې مهاله 
وروستی شوی نه ؤ او لکه چې یادونه وشوه لویې جرګې د هغو په تړاو ډېر 
شرطونه او وړاندیزونه ولسمش ته سپارلي وو. د یادونې وړ ده چې د بګرام 

د امریکایانو او د هغوی د زندان او ملکي مرګ ژوبلې پر سر جنجالونه 
امریکایي  «تیري جونز»د متحدینو له لوري پرلپسې د افغانانو بندیانول، 

پادري لخوا د قرانکریم سوځول، په بګرام کې د امریکایي عسکرو لخوا د 
قرانکریم د ټوکونو سوځول، د افغان دولت د حاکمیت د کمزوري کولو او 

هغه  ،کايي سیاستوالو پرلپسې هڅېد ملي یووالي زیانمنولو لپاره د امری
لاملونه وو چې په هېواد کې یې فضا متشنجه کړې وه او عامه اذهان یې د 

پر خپل ځای د  و پر خلاف پارولي وو. دغه لاملونوامریکا متحده ایالات
ولسمش په توند دریځ کې اغېز درلود، په دغسې شرایطو کې د امریکا د 

ې کابل ته راغله، نوموړې په خپلو خبرو کبهرنیو چارو وزیره هیلري کلنټن 
د افغانستان د قومونو او آن د سمتونو یادونه وکړه چې په کابل کې د غوسې 

 او یو لړ پوښتنو د راپیدا کېدو سبب شوه.

موږ د اوږدمهاله ستراتیژیکو همکاریو له تړون نه د اډو تړون چې د امنیتي 
ې ه آرامه ساه واخیستله، ځکه چاو دفاعي تړون په نامه یادېده له بېلېدو سر 

دې کار موږ ته ډېر فرصت په لاس راکاوه، که له یوه پلوه امریکایان د هغه 
برخې لپاره چې د دوی اصلي هدف ؤ اوس لاس په کار شول. بل لوري ته 

سلیک لا  لیکتفاهمموږ دوی دې ته اړ کړل چې د عملیاتو د افغاني کېدو 
یاتو، د افغانانو د نیولو او د زندانو د کړي، هڅه مو وکړه چې د شپنیو عمل

 کنټرول مخه یې ونیسو.
 د افغانستان په خاوره کې د لیکتفاهمم کال د اپریل په اتمه یو ۹۱۹۹د 

 د افغانستان د اسلامي»ځانګړو عملیاتو د افغاني کېدو په برخه کې د 
ان ترعنو « لاتو تر منځ د تفاهم یادښتاجمهوریت او د امریکا متحده ای

مادو کې د افغانستان د دفاع وزیر جنرال  ۹۳ندې په درې فصلونو او لا 
عبدالرحیم وردګ او د امریکا د پوځي ځواکونو د قوماندان جنرال الن لخوا 

 بشپړې افغاني کولې، او ځانګړي او د شپې تلاشۍلاسلیک شو. دغه سند 
 ېلخوا عملیات یې هم د افغانانو تر قوماندې لاندې راوستل، مګر دا چ

افغانانو له بهرنیو ځواکونو څخه د ملاتړ غوښتننه کړې وای. دغه مهال 
 امریکایانو ومنله چې د سند عنوان له اعلامیې نه په تړون بدل شي.

امریکایانو زیاته هڅه کوله چې د ستراتیژیکو اوږدمهاله همکاریو په سند 
ې ککې داسې مسایل ځای کړي چې افغان لوري هغه په خپلو کورنیو چارو 

ساري په توګه د بشي حقونو اړوند مسالې، انتخابات، د  لاسوهنه ګڼله، د
 ښځو د حقونو، قومونو، مدني ټولنې، د عقایدو د ازادۍ او نور.

کله به چې دوی ته وویل شول چې دغه ټول حقونه زموږ په اساسي قانون 
و د امریکا خلکو ستاس» سجیل شوي دي، ځواب به یې راکاوه چې: تکې 

اساسي قانون نه دی لوستی، هغوی باید وپوهېږي چې له یوه دیموکراتیک 

خو د قرارداد په متن کې د دغه « هېواد سره یې تړون لاسلیک کړی دی.
ډول الفاظو راوړل په ښکاره د افغانستان په کورنیو چارو کې لاسوهنه وه او 

وږ ملي حاکمیت ته یې زیان رساوه، امریکایانو د معلومې اندازې پیسو له زم
. هغوی نه ورکولېیې  افغانستان تهیادونې څخه هم ځانونه غړول چې 

لیاتو ځانګړیو عم ونو چې د بګرام زندان اولیکتفاهمد هغو دوو غوښتل چې 
شي. په ونه و یاد سره لاسلیک کړي وو په تړون کې په باب یې له افغانستان

ي، د ونه الزامي نه دلیکتفاهمدې وروستۍ برخه کې یې دلیل دا ؤ چې دغه 
په داسې صورت کې چې الزامي نه دي نو بیا مو »ولسمش ځواب داسې ؤ: 
ۍ ومتولحک هغوی مالي مرستې له« به یې څه وي؟ ولې لاسلیک کړل او ګټه

. د انتخاباتو وېمسایلو سره د افغانستان په کړنو پورې مشوطې کړې  او نورو
شي  دې زیاتکې په اړه ولسمش کرزي ټینګار کاوه چې د تړون په متن 

ل دا و د امریکایانو استدلا« نه کړيهرنیان باید په هغو کې لاسوهنه و ب»چې: 
چې که داسې ولیکل شي نو د انتخاباتو په برخه کې د تخنیکي او مالي 

کې  ق وشو چې په متنمرستو مخه به یې ونیول شي. بالاخره پر دې تواف
 «په انتخاباتو کې نه کورنۍ لاسوهنه وشي او نه د بهرنیانو.»داسې راشي چې 

 کې د تړون پر متن کاري غونډو تقریبا  ورځنۍ بڼه يد اپریل په دوهمه نیمای
غوره کړه. د دې غونډو یوه برخه د دولت د حقوقي، پوځي او اقتصادي 
مسوولینو سره، ځینې یې له سیاسي مشانو او ځینې بیا د امریکا له ملکي او 

 پوځي استازیو سره تر سره کېدلې.
اڼۍ کې جوړه شوه مه په ګلخانې م۹۱په هغه غونډه کې چې د اپریل پر 

ولسمش یو ځل بیا د تړون اصلاح شوی متن د غونډې برخوالو ته وړاندې 
، قاضي القضات کې کړ او له دوی نه یې پرې نظر وغوښت. په دې غونډه

چارو  ، د، د عدلیې وزیررییس کمېسیوند اساسي قانون پر پلي کېدو د څار 

ند وزیر، د ولسمش ویا ملي امنیت سلاکار، د بهرنیو چارو ، درییسد ادارې 
رم( ګډون درلود. د ولسمش اساسي پوښتنه دا وه چې آیا دغه نهایي او ما )خُ 

اضي قوانینو سره مطابق دی که نه؟ ق لهشوی متن په بشپړ ډول د افغانستان 
القضات ښاغلي عظیمي وویل چې د افغانستان له قوانینو سره په ټکر کې 

 رییس یونکمېسن پر پلي کېدو د څار کوم شی پکې نه ویني. د اساسي قانو 
پر متن پرلپسې کار ته په اشارې د ښاغلي عظیمي نظر تائید کړ خو دا یې 

د افغانستان  چې« مکلفیت لري»زیاته کړه چې د ځینو کلیمو شتون یې لکه 
دولت ته راجع شوې له اساسي قانون سره په ټکر کې دي. او د دې غوښتنه 

 یا له سره په دقت ولوستل شي. قاضيل بیې وکړه چې نوموړی متن یو ځ
 عدلیې وزیر د استاد قاضي خبرې تائید کړې. القضات او د

ولسمش په هر ځل په متن کې نوي اصلاحات راوستل او کله کله به یې 
وړوکې کلیمې بدلولې یا به یې حذفولې او یا به یې اضافه کولې. دې کار د 
امریکا د سفیر او سپنتا حوصله تر مورګو کوله چې د خبرو د پر مخ وړلو 

ونو د لمسوولیت یې پر غاړه ؤ. یوه ورځ ډاکټر سپنتا د ولسمش لخوا د بد 
مهرباني وکړئ دغه متن زر وروستی کړئ »راوستلو په غبرګون کې وویل: 

چې یو جدي هېواد ښکاره شو. دومره د کار ځنډول ښه کار نه دی، زه 
مجبور یم دغه بدلونونه امریکایانو ته ورکړم او هغوی مجبور دي چې 

دي ج»واشنګټن ته یې واستوي )...( ولسمش یې په ځواب کې وویل: 
 د هغې ورځې« هغه دی چې تر پایه بحث وکړي او بدلونونه راولي. دولت
مهال ټاکل شوی ؤ چې د امریکا سفیر  مازیګرمه ۹۹د اپریل په  یانېپه سبا 

و د سند او د شي اکراکر له خپل مرستیال کننګهم سره د ولسمش دفتر ته را
په باب خبرې ورسره وکړي. ولسمش په یو ځای کې  کار د پرمختګ

بدل کړی ؤ. د امریکا سفیر ډېر خوړین شو « افغانستان»( په They« )یهغو »

ويې ویل چې وروستی ځل کوم بدلونونه راوستل شوي وو هغه مې 
واشنګټن ته واستول او مرکز ته مې وویل چې همدغه وروستی شوی متن 

مش خو ولس« یا ټول متن ومنئ او یا ټول رد کړئ.»دی، هغه بیا زیاته کړه: 
اب کې وویل چې یاده کلمه کېدای شي بل ډول تعبیر شي او یې په ځو 

وروسته ښایي بدې پایلې ولري. سفیر بالاخره  په دې شرط ومنله چې همدا 
 وروستی متن شي.

مه د ملي امنیت شورا په غونډه کې وروستی شوی سند تر ۹۹د اپریل پر 
ړل کبحث لاندې ونیول شو. د غونډې ټولو برخوالو ته د متن کاپیانې ور 

شوې چې هغه ولولي. په غونډه کې د ولسمش مرستیالان، ډاکټر اشرف غني 
احمدزی، د ملي وزارت مرستیال او سرپرست عنایت الله نظري، د کورنیو 

او د ولسمش سلاکار  رییسچارو وزیر، د سولې عالي شورا د دارالانشا 
 ییسرمعصوم ستانکزی، لوی درستیز جنرال کریمي، د محلي ارګانونو 

احمد مقبل،  ضرارعبدالخالق فراهي، له مخدره موادو سره د مبارزې وزیر 
د ولسمش ویندوی اېمل فیضي، د دفتر د ریاست مرستیاله حمیرا اعتمادي، 
د ملي امنیت شورا سلاکار ډاکټر سپنتا، د ملي امنیت شورا مرستیال انجینیر 

ملي امنیت شورا مرستیال شیدا محمد ابدالي، د ملي  ابراهیم سپین زاده، د
ادق ډاکټر ص رییسرحمت الله نبیل، د چارو د ادارې  رییسامنیت عمومي 
رم( ګډون درلود. د غونډې ټولو ګډون کوونکیو د سند له مدبر او ما )خُ 

مطالعې وروسته هغه تائید کړ، ډاکټر مدبر یو شمېر املایي او ټایپی غلطیو 
ړه. ما په ځینو ټکیو چې اعتراض درلود مجلس ته مې وړاندې ته اشاره وک

سند د »کړل او د هغه نسخې پر سر مې چې په لاس کې مې وه ولیکل: 
ژباړې ستونزه لري، زموږ حقوقي اصطلاحات په ځینو برخو کې نه دي 

یمې او څلورمې مادې له محتوا سره ېکارول شوي، او د دوهمې برخې د در 

له ما نه توضیحات وغوښتل په ځواب کې مې ورته ولسمش « مخالف یم.
وویل چې په یادو شویو موادو کې زموږ په کورنیو چارو کې لاسوهنه ده او 
د افغانستان د دولت د حاکمیت نقض دی. په هغو مادو کې په داسې چارو 
کې چې د یوه خپلواک هېواد له عام او تام واکونو څخه دي، افغانستان ته 

 او د مسوولیت ټاکل درلودل. یې د امر او نهې
مه د قاضي القضات ښاغلي عظیمي، استاد ۹۲سند یو ځل بیا د اپریل پر 

قاضي، د عدلیې وزیر ښاغلي غالب، په پارلماني چارو کې د دولت وزیر 
ښاغلي همایون عزیزي، د ملي امنیت شورا د دفتر او زموږ د دفتر لخوا د 

و خو د تن په ټوله کې تائید شولسمش په حضور کې ولوستل شو. د تړون م
هغو پښتو ژباړه چې د بهرنیو چارو وزارت د جګپوړو مامورینو جانان موسی 
زي او لطیف بهاند لخوا تر سره شوې وه نیمګړې وبلل شوه. د اپریل پر 

مه د ارګ په ګلخانه کې لویه غونډه راوبلل شوه، تر څو وروستی شوی ۹۳
 و یا نه توافق یې ترلاسه شي. په دېمتن ګډونوالو ته واورول شي توافق ا

غونډه کې د ولسمشۍ مرستیالان محمد قسیم فهیم او استاد خلیلي، پیر 
سید احمد ګیلاني، حضرت صبغت الله مجددي، استاد عبدالرب رسول 
سیاف، سید منصور نادري، حاجي محمد محقق، سلیمان یاري، مولوي 

ي مسلمیار، حاجي دین ارسلا رحماني، عبدالروف ابراهیمي، فضل الهاد
 ،الله مجدديذبيح  محمد، نعمت الله شهراني، مولوي قیام الدین کشاف،

ډاکټر سپنتا، ډاکټر مدبر، اېمل فیضي، شیدا محمد ابدالي، زلمی رسول او ما 
رم( ګډون درلود، په پیل کې د ملي امنیت سلاکار متن ولوست ورپسې )خُ 

حاجي محمد محقق د د غونډې هر غړي خپل نظریات وړاندې کړل، 
مشوع دفاع او دا چې افغانستان به د درېیم هېواد پر خلاف د تیري د پیل 
ټکی نه وي پر موضوع تمرکز وکړ او خپل نظریات یې بیان کړل. نورو 

مشانو متن تائید کړ. ښاغلي ابراهیمي د وکیلانو پوښتنې د هغوی په 

ابل کې سند په کاستازیتوب ولوستې، ښاغلي مسلمیار وړاندیز وکړ چې 
لاسلیک شي، حاجي دین محمد د امریکایانو د بې ویزې راتللو ستونزه 

ه مخې ل لیکپرېکړهد لویې جرګې د »مطرح کړه، مولوي کشاف وویل چې 
 «اسلام او بسم الله شي.زموږ اسلامي ارزښتونه مهم دي، باید پیل یې په 

ه نشم کافرانو تمولوي صاحب زه » نتا په ځواب کې ورته وویل: ډاکټر سپ
 «ویلای چې په بسم الله یې پیل کړي او په پای کې لاسلیک وکړي.

نه  دغه مسایل ستونزې»ې ویل: شهراني د حدیبیې سوله یاده کړه و استاد 
جوړوي، ځکه هلته مشکانو وویل چې د رسول الله پر ځای دې یوازې 

بره خو ولسمش د کشاف خ« محمد بن عبدالله ولیکل شي او پیغمبر ومنله.
 ذبیح الله« هر هېواد خپل ځانګړی تشخص لري»تائید کړه ويې ویل 

یو ځل بیا  مازیګر مجددي هم همدغه خبره تائید کړه. د هغې ورځې په
سفیر راین کراکر او جنرال الن د ولسمش دفتر ته راغلل چې د تړون د متن 
په باب د ده توافق واخلي. سفیر کراکر وویل چې یوه ورځ وړاندې یې پیر 
صاحب او حضرت صاحب ته زنګ وواهه او هغوی یې هڅولي وو چې د 

اله وو چې بالاخره نن ورځې غونډې ته راشي، د ده په وینا هغوی ډېر خوش
ې وای چ مې دریغه درنه غوښتي»د سند کار بشپړ شو. ولسمش وویل: 

ښاغلي عبدالله او قانوني ته هم زنګ ووهه، ځکه چې هغوی مو رابللي وو 
نو او په هغو کې ځی غونډېتر غرمې مخکې  وروسته ولسمش« خو را نه غلل

ه مخې د ل لیکرېکړهپوړاندیرونو ته اشاره وکړه چې باید د لویې جرګې د 
اد شي. ی افغانستان د خلکو ارزښتونو او عقایدو ته د سند په پیل کې درناوی

موږ خو وروستی شوی سند په نښه کړی »ې ویل: سفیر ډېر نا آرامه شو و 
خو  «هم ؤ، نور کار ختم شوی دی، په دې کې بدلون راوستل به ګران وي.

ه هېواد ولر هېواد یو. زموږ پموږ یو سیک»ولسمش ټینګار وکړ. سفیر وویل 
 د دای شيېک»ډاکټر سپنتا وویل « آزادي شته.کې د عقایدو او مذهب 

 «لاسلیک پر مهال اوباما ووایي چې زه د افغانانو عقایدو ته درناوی لرم
څه کېږي چې په سند کې ولیکل شي، »ولسمش یې په ځواب کې وویل: 

په ځواب  ډاکټر سپنتا« ...؟ که سبا ته مولوي کشاف اعتراض وکړي او ووایی
بیا به یې معاش وربند کړو. دوولس زره ډالره معاش اخلي، د »کې وویل: 

دا به »ولسمش په غوسه له ملنډو په ډکه لهجه وویل: « مرمۍ ضد موټر لري
بیا  «نور هم بدتر شي، هر څه خو په پیسو نه دي، د افغانستان خلک دي...

 د ځای موضوع څنګه شوه، باید په کابل: »یې سفیر ته مخ راواړاوه ويې ویل
کې لاسلیک شي، نن د غونډې برخوالو په نورو مادو کې لکه دا چې 

کر په سفیر کرا« افغانستان د جګړې د پیل ټکی نه وي نظریات درلودل
خره د بالا « مهرباني وکړه نور په دې کې بدلون مه راولئ!»وارخطایۍ وویل: 

 تې لویې جرګې اشاره ځای پر ځای شوه.سند په پیل کې د نومبر د میاش
مه سناتور جان کیري کابل ته راغی او په ارګ کې یې له ۹۸د اپریل پر 

ولسمش سره ولیدل. نوموړي د اوږدمهاله ستراتیژیکو همکاریو د سند د 
لبانو ې ویل چې د دې لاسلیک به د طاشپړېدو مبارکي ولسمش ته ورکړه و ب

د »کېدو سبب شي. جان کیري زیاته کړه: او مخالفینو د روحیې کمزوري 
تړون تر لاسلیک وروسته د انتخاباتو او ستاسو د ځایناستي مساله ډېر 
ارزښت پیدا کوي. باید انتخابات ښه او راڼه تر سره شي چې ستاسو 

ولسمش کرزي یې په ځواب کې « ولسواکي تر پوښتنې لاندې رانشي.
ي چې نه کړ خاباتو په څېر هڅه و ا د تېرو انتسمه ده، خو چې امریک»وویل: 

جان  «یو نوماند بریالی او بل ناکام شي او په دې کې له لاسوهنې ډډه وکړي.
هغه لاسوهنې د اشخاصو کار ؤ، موږ او تاسو د هغو په باب »کیري وویل: 

مخکې خبرې کړې دي، اوس ژمنه درکوم چې په تخنیکي برخه کې مرسته 

سته کې د امریکا د ترهګرۍ خلاف په دې نا« کوو خو لاسوهنه نه کوو.
غلطه مبارزه چې اصلي ځالو ته يې پام نه کېږي یو ځل بیا مطرح شوه، 
سناتور کیري د ملي اردو قومي ترکیب هم یاد کړ چې د دفاع وزیر د هغو 

 په باب توضیحات ورکړل.
د سند له بشپړېدو سره بله جنجالي مساله چې پاتې وه هغه یې د لاسلیک 
ځای ؤ. امریکایانو ډېر ټینګار کاوه چې هغه په واشنګټن کې لاسلیک شي، 
د دوی د بهرنیو چارو وزیرې هیلري کلنټن ولسمش کرزي ته زنګ وهلی 
ؤ چې امریکا ته یې تلو ته وهڅوي، نوموړې ویلي وو چې د سپینې ماڼۍ 

کې به د لاسلیک لپاره شاندار مراسم جوړ کړي او په هغو « روز ګارډن»په 
ډېر شمېر جګپوړي شخصیتونه راوبولي. په ارګ کې ولسمش کرزی، به کې 

اېمل فیضي او زه په امریکا کې د تړون له لاسلیک سره کلک مخالف وو. 
 هپه وروستۍ غونډه کې مو چې ماښام د ولسمش په دفتر کې درلوده او پ

هغو کې د بهرنیو چارو وزیر ډاکټر زلمی رسول، د ملي امنیت شورا سلاکار 
ډاکټر سپنتا، او اېمل فیضي هم وو پر دې موضوع اوږد بحث وشو. غونډې 
تر ناوخته دوام درلود، په پای کې ولسمش د ملي امنیت سلاکار ته دنده 

زیر سره د و  ورکړه چې سفیر کراکر یې دفتر ته وغواړي او د بهرنیو چارو له
ر رته ابلاغ کړي چې سند باید په هافغانستان د دولت وروستۍ پرېکړه و 

 صورت په کابل کې لاسلیک شي.
چې څنګه ډاکټر زلمی رسول او ډاکټر سپنتا د ولسمش له دفتره ووتل 

ه نسره ملګری شم چې هېڅ ډول سستي و  ړي ما ته وویل چې له هغویونوم
 کې کوم ابهام پاتې نه شي.کړي او د ده د پیغام په رسولو 

ښایي د شپې نهه یا لس بجې به وې، له څو دقیقو وروسته سفیر کراکر په 
داسې وارخطا حالت چې کاوبای پتلون یې اغوستی ؤ او وېښتان یې ګډوډ 
وو د سپنتا دفتر ته راغی، دا چې نا منظم لباس یې ؤ معذرت یې وغوښت. 

وی ناوخته کې ارګ ته وربلل شهغه پر دې په اندېښنه کې ؤ چې د شپې په 
خبرو ته  کړې، زه یې بیا بیاؤ. ډاکټر رسول ډېر په نرمه حاشیوي خبرې پیل 

صاحب ویلي چې سپین ورته  رییسوزیر صاحب! »دم او ویل مې: ېورلو
او  پلوماتیکویزما غیر د« ووایئ چې موږ نه درځو دوی دې کابل ته راشي!

 ه کاوه او دا یې د نزاکت نه رعایتپرلپسې مداخلو د بهرنیو چارو وزیر خپ
ګاڼه خو بیا یې هم زغم له لاسه ورنکړ. لنډه دا چې د امریکا سفیر زموږ 
پیغام واخیست او د سفارت په لور روان شو چې هغه سپینې ماڼۍ ته 

 ورسوي.

 افغانستان ته د اوباما راتګ
ورځ سهار له معمول سره سم خپل دفتر ته لاړم. په پیل کې  ۍد می په لومړ 

مې د دفتر یو لړ کارونه وکړل او د ولسمش د راتلو په انتظار وم چې هره ورځ 
به پلی له خپل کور نه د ګلخانې ماڼۍ ته راتلو. انتظار مې اوږد شو. سره له 
 نهدې چې ارګ راته بدل غوندې ښکارېدو خو تر هغه مهاله مې خاص څه 

 وو لیدلي. ولسمش تېره ورځ دفتر ته نه ؤ راغلی.
ز پر سر راته اېښود، په هغه ورځ ېسمش پروګرام یې هره ورځ زما د مد ول

یوازې د مازیګر په پنځو بجو له امریکایي سناتورانو سره د ولسمش د لیدو 
پروګرام پکې لیکل شوی ؤ. لس نیمې بجې زما سکرتر جاوید فیضي احوال 

غواړي یو لړ تمرینونه تر   (PPSد ولسمش د ساتونکیو ریاست )راوړ چې 
سره کړي ځکه خو له ډاکټر سپنتا، انجینر ابراهیم، شیدا محمد ابدالي، ایمل 

ه چې له ووزي، ځکباید رم( پرته نور ټول له دفترونو او ارګه فیضي او ما )خُ 
ې مدوولس نیمو بجو وروسته د ارګ ټولې لارې تړل کېږي. په حیرانۍ 

له پخوا هم ک»وپوښتل چې دا څه ډول تمرینونه دي؟ جاوید فیضي وویل 
کله د پي پي ایس لخوا داسې تمرینونه تر سره کېدل او داودزي صاحب به 

 «د ولسمش رول ادا کاوه او قره قلي به یې پر سر کوله
 ،ري ته چوپه چوپتیا شوه. باغبانان، پخوونکيارګ ورو ورو تش شو. هر لو 

شخصیتونو د ساتنې مسوول د لسم ریاست زیاتره غړي، د  د جګپوړیو
جمهوري ګارد عسکر، دامنیت شورا د دفتر او د ولسمش د دفتر مامورین، 

 زیاتره خدمتګاران، برقیان، نلدوانان او .... ټول له ارګه ووتل.
څو تنه د ولسمشۍ د تشیفاتو د ریاست غړي او زما مرستیالان په ارګ کې 

یه ودانۍ نه چې د ولسمش د کور تر قوهم نمبر ماڼۍ له الحاشول، د د پاتې
نیمې بجې هلته ولسمش ته ورشم. چې  ۹۹څنګ واقع ده زنګ راغی چې 

اقیه ودانۍ ته ورسېدم ولسمش، مارشال فهیم، استاد خلیلي، ډاکټر کله الح
سپنتا یې له مرستیالانو سره او ایمل فیضي هلته د دوهم پوړ په صالون کې 

وو، ولسمش ډېر په غوسه ؤ، چې خبرې مې یې واورېدلې وپوهېدم ناست 
چې د امریکا ولسمش بارک اوباما په لاره دی او افغانستان ته راځي. داسې 
ښکارېدله چې امریکایانو د شپې په بهیر کې زموږ د امنیت شورا له دفتر سره 

ر ېدغه په غلا راتګ ډ»خپل ټول پروګرام همغږی کړی ؤ، ولسمش وویل: 
خلکو ته بد پیغام »ې ویل: د کړې وميما یې خبرې تای« پکاوی دیس

 «.ورکوي
دلایلو له مخې به هغه ټول  يته یې احوال ورکړی ؤ چې د امنیت ولسمش

مشان چې د ستراتیژیکو اوږد مهاله همکاریو د تړون د لاسلیک په مراسمو 
کول، د م پ، آن د مارشال فهیکېږي تلاشيلپاره ارګ ته راځي  ګډونکې د 

ېږي. ک تلاشياستاد خلیلي او حضرت صبغت الله مجددي لونګۍ به هم 
اعتمادي د شاندارو مراسمو د ترتیب لپاره د ډېرو  مېرمنولسمش، ما او 

سیاسي او جهادي مشانو پر رابللو خبرې کړې وې او په پام کې وه چې د 
مونه ګډوډ پروګرالمستیا ورکړو. اوس نو زموږ ټول ېمش ته ښه مامریکا ولس

شوي وو، ولسمش د امنیت شورا د دفتر مامورینو ته دنده وسپارله چې 
پوښتنه وکړي اوباما چېرته دی؟ احوال یې راوړ چې په لاره دی بیا یې پوښتنه 
وکړه چې کېدای شي په الوتکه کې ورسره اړیکه ونیول شي، او پیغام 

ه پلو مرستیالانو تخ ولسمش« هو کې!»ورکړای شي؟ احوال یې راوړ چې 
 ې ویل:مخ واړاوه و 

کړي، زه دغه سپکاوی نه منم، زه دغه  تلاشيهغوی غواړي چې تاسو هم » 
پروګرام فسخه کوم او پخپله اوباما ته وایم چې په هر ځای کې یې بېرته 

زموږ »ل: ې ویرستیالانو ټینګار وکړ و م« ستون شه او زموږ هېواد ته مه راځه!

(c) ketabton.com: The Digital Library



ېـوپان کـښت کاله په تـڅلوې | 390  
 

اسمو کې مهم او ضروري نه دی که څه هم هغوی ګډون د لاسلیک په مر 
ښه کار نه کوي خو باید پر دې موضوع د دواړو هېوادونو اړیکې خرابې نه 
شي. مارشال فهیم له غونډې د وتلو پر مهال څو سپورې کنځلې امریکا او 

 اوباما ته ورحواله کړې.
باما و مسرای ماڼۍ ټاکل شوې وه، ولسمش اد لاسلیک او ملاقات لپاره د حر 

د سند له لاسلیک وروسته سمدستي بګرام ته ستنېدو چې له خپلو پوځیانو 
سره وګوري او هغوی ته وینا وکړي. د امریکایي ملکي او پوځي کسانو 
شمېر د هرې شېبې له تېرېدو سره زیاتېدو، ما د پي پي ایس له لږو کسانو 

ته وویل  ام یې هم په ارګ ډېر لږ شوی ؤ. ولسمش شمېرسره وسلې لیدلې او 
ته ووایم چې هغه میز او چوکۍ چې د تړون د  رییسچې د خدماتو 

لاسلیک لپاره کارول کېدل په ښه ډول تنظیم کړي. په ځواب کې مې ورته 
په ارګ کې څوک نه دي پاتې شوي، نږدې ټول کارکوونکي له ارګه »وویل 

ۍ ن، ولسمش په غوسه او حیرا«وتلي او خپلو کورونو ته استول شوي دي
 د امنیت شورا دفتر او پي پي»ځواب مې ورکړ « دا کار چا کړی؟» وپوښتل: 

ولسمش انجینر ابراهیم سپین زاده ته مخ واړاوه او په غوسه یې له هغه « ایس
نه د سبب پوښتنه وکړه، ښاغلي سپین زاده چې د معمول پر خلاف په غوسه 

و یسې خورو خد امریکا پ»شوی ؤ له دې پرته چې ځواب ورکړي وې ویل: 
و ا په پوره باور د ښاغلي سپین زاده مخاطب زه وم« بیا یې هم مخالفت کوو

. ولسمش ډاکتر سپنتا ته مخ ور واړاوه په د پیسو نه یې هدف زما معاش و
لي بړه د امریکایانو دفاع کوې ، اصه ته په ناحقه دومره په بړ » طنز یې وویل: 

امریکایانو د ژورنالیستانو د راوستلو « سړی خو یې ابراهیم جان دی!
 ییسرمسوولیت پخپله غاړه اخیستی ؤ، د بهرنیو چارو وزارت د تشیفاتو 

رګ صاحب د ا رییس»چې په بشپړ صداقت د دوی په خدمت کې ؤ وویل: 

ې له بهرنیو چارو وزارت نه میز او میز او چوکۍ نه مني، ما دنده اخیستې چ
 «چوکۍ او سرمیزي راوړم، دوسیې هم زه چمتو کوم تاسو ډاډه اوسئ!

ته مخ را واړاوه  وم، هغه ما د غرمې ډوډۍ پر مهال زه ولسمش ته نږدې ناست
ر ډاکټ« امریکا ناکامي ده صاحب! دا زما او ستا بری او درم خُ »ې ویل: او و 

ځئ چې صداقت معلوم کړو زه د پاکستان او ایران سپنتا په ملنډو وویل: را
ه ن او د ایران چلو کباب و مخالف یم، چمتو یم چې د پاکستان دال او ام

خورم، څوک چې د امریکا مخالف دي باید نه یې له پیسو ګټه واخلي نه له 
ولسمش په داسې حال کې چې ډېر په غوسه ښکارېدو د هغه په »موټرو 

باید د خپل فکر او استدلال طریقه بدله کړو، څه موږ »ځواب کې وویل: 
شیان موږ هغوی ته ورکوو او څه شیان هغوی موږ ته راکوي، هغوی زموږ 
له خاورې او هر څه څخه ګټه اخلي، دلته د خپلو موخو لپاره راغلي دي، 
هغوی افغانانو ته زیات محتاج دي، هغوی باید زموږ منندوی وي نه دا چې 

 «وو. موږ د هغوی منندوی
اغلل اسې حال کې ارګ ته ر د مازیګر په پنځو بجو امریکایي سناتوران په د

روونکي حالت له خلکو تش او په چوپتیا کې ډوب ؤ. پخوا تر ېچې په و 
دې چې غونډه پیل شي ډاکتر سپنتا موږ ټولو ته وویل چې له سناتورانو پرته 

ې غونډه کې په دباید په نور کسان د بارک اوباما له راتګ خبر نه دي او 
اړه پر غ« وینکارل ل»وړي پلاوي مشي د سناتور نه وایو. د نوم باب څه و

وه، په مجلس کې د ملي اردو د پیاوړتیا پر مسایلو، د پوځیانو د شمېر، فشار 
ه دولتي چارواکیو خپلوانو ته ورکول بحثوند او هغو قراردادونو چې بهرنیانو 

ې امریکا په دوه ګوني چلن نیوکې وکړ وشول. ولسمش په ډېرو برخو کې د 
دلته د ځواک بېلابېل مرکزونه شته، په اداره کې بېلابېل ډولونه »وې ویل: 

ما سره وي هغه ته جنګ  معاشونه دود کړای شوي دي، جنرال دوستم چې له

تر  اړتیا شي هغهخو چې کله د تاسې د کانګرس د غړیو ورته  يئسالار وا
 «.ئلمه کو ېم يې رلین کېاو په ب ئجرمني پورې بیای

ې ستا په ډېرو برخو ک»سناتور لیوین هم پر ولسمش نیوکه وکړه وې ویل: 
توند انتقادونه چې په عامو غونډو کې کېږي موږ ته په امریکا کې ستونزې 
زېږوي. د ساري په توګه په کابل کې چې وروستی برید وشو ومو ویل چې 

 «دا د غربیانو استخباراتي ناکامي ښیي.

 ارګ ته د اوباما راتلل او په نیمه شپه کې د تړون لاسلیک
د امریکا رسنیو یو وخت د امریکا او افغانستان مشارکت د موږک او فیل تر 
منځ بللی ؤ. له دغه ډول روحیې سره د یوه هېواد ولسمش چې د نړۍ په بې 
سیاله حاکم بدل شوی ؤ داسې کار ته اړ ایستل چې نا آرامه کاوه یې او د 
سپکاوي احساس یې پکې را پیدا کاوه آسانه کار نه ؤ. سره له دې اوباما 

 کابل ته راغی، خو په نه زړه او نا خوښۍ.
د اسامه بن لادن د وژلو په لومړۍ کلیزه له  بارک اوباما د شپې نا وخته،

هلیکوپتر څخه په ارګ کې پلی شو. تر دې مخکې ژورنالیستان، د تشیفاتو 
د برخې کارکوونکي او د نوموړي امنیتي مسوولین په ارګ کې ځای پر ځای 

 ودانۍ په لومړي پوړ لپاره د حرمسرایشوي وو. د تړون د سند د لاسلیک 
یاری نیول شوی ؤ او د لیدنې لپاره د دوهم پوړ لوی کې د حوض پر غاړه ت

 تالار په پام کې نیول شوی ؤ.
 در ابراهیم سپین زاده، ایمل فیضي او زه د اوباما له را تګه مخکې ینانج
درېشیو  شخصي پهمسرای په لور لاړو. ماڼۍ ته د ور ننوتلو په دروازه کې حر 

نزیه ر ابراهیم په طیننجسه ناک امنیتي کسان ولاړ وو. اکې امریکایي غو 
ته چې د امریکایانو منتقد وم او له دې مراسمو سره مې هم مخالفت  لهجه ما

(c) ketabton.com: The Digital Library



ېـوپان کـښت کاله په تـڅلوې | 394  
 

خوښه دې ده چې ورته ووایم همدلته دې لاس وتړي او ور »کړی ؤ وویل: 
 «سره یو دې سي؟

ودانۍ ته ننوتو، د هغه اطاق د ارزونې لپاره چې په پام کې وه ملاقات پکې 
مېرمن اعتمادي هم را سره ملګرې شوه، کله چې د اطاق تر سره شي ورغلو. 

او  ښتان یې درلودلېدې شوه، د یوې مېرمنې چې طلايي و کړکۍ ته ور نږ 
تومانچه یې تر ملا وه او د امریکایانو له خوا د دې اطاق مسووله ټاکل شوې 
وه په غوسه منع شوه. مېرمن اعتمادي ته یې وویل چې د اطاق له منځه یوې 

 خواته لاړه نشي.او بلې 
 مسرای تر ماڼۍ یې بدرګه کړ.رزي د اوباما هر کلی وکړ او د حر ولسمش ک

د شپې یوولس نیمې بجې وې خبرې پیل شوې. بارک اوباما د چای او آن 
د هغو اوبو له څښلو چې د ارګ خدمتګارانو راوړې وې ډډه وکړه، هغه یو 

پیل شوې  ښلې، خبرېځل د خپل یوه ساتونکي په لاس کې له بوتله اوبه وڅ
، ولسمش کرزي له ښه راغلاست وروسته څو ټکیو ته اشاره وکړه، هغه له 
تړون وروسته جګړې او نا امنۍ ډېرې خطرناکې وبللې، د ایران او پاکستان 

ړه چې وک یې په څېر هېوادونو ته یې اشاره وکړه او د هغو موازي ادارو یادونه
ان حکومتولي یې کمزورې کوله. امریکا منځته راوړې وې او د افغانست

بارک اوباما د ایران په باب وویل چې هېواد یې له ایران سره جګړې او 
تاوتریخوالی نه غواړي او د پاکستان په اړه یې د هغو فشارونو چې په دې 
وروستیو کې پرې راوړل شوي وو یادونه وکړه. هغه وویل چې هم مهاله 

 کوي.طالبانو ته د جګړې او سولې پیغام ور 
له ملاقات وروسته لومړي پوړ ته را ښکته شوو، کامرې هغه میز ته برابرې 

. د پرې لاسلیک شيیک تړون سنستراتيژ د شوې وې چې په پام کې وه
یم سر لمنو په منځ کې د ارګ پر ټېشمارلې، د افغاني م بېېژورنالیستانو ش

 ییسربېره د بهرنیو چارو وزیر، لوی درستیز، د دفاع وزیر او د ملي امنیت 
هم حاضر وو. د امریکایانو له لوري د سفارت پر غړیو سر بېره د امریکا 

ندان، د هغوی د خبرو کولو د ټیم یو شمېر غړیو او کابل اعمومي پوځي قوم
 یکواتيژستر مهاله  سناتورانو ګډون درلود، دواړو ولسمشانو د اوږد وته راغلي

 تړون لاسلیک کړ او محفل پای ته ورسېد. همکاریو
له الوتو سره د چارو د ادارې په مخه کې را ټول شوي  څرخۍد اوباما د 

ټانکونه هم وغورېدل او یو پر بل پسې لاړل. د امریکا ستایونکي خوښ وو. 
ې وو چ ورکړی ته ایمل فیضي هغه )نښان( چې امریکایانو ګډون کوونکیو

پر خپل ټټر یې ټینګ کړي له خپلې کورتۍ نه را وشکاوه او تر پښو لاندې 
 یې کړ.

په دې ډول له تاوتریخوالي او جنجالونو ډک له امریکا سره د اړیکو یو پړاو 
الاخره ح شو او بد هغه سند له لاسلیک سره پای ته ورسېد چې څو ځله اصلا 

 شل شو.ېپه دوو برخو وو 

 تړون وروسته ستونزېملکي مرګ ژوبله او له 
د تړون له لاسلیک نه لا یوه اونۍ نه وه تېره شوې چې بمبارۍ او شپني 
بریدونه د ملکي مرګ ژوبلې سبب شول. دا هغه څه وو چې ولسمش کرزي 
ترې وېره درلوده او له هغو یې د امریکا ولسمش او نورو چارواکیو ته ګواښ 

 کړی ؤ.
 اپیسا او لوګر کې اوښتې وه. ولسمشدغه مرګ ژوبله په هلمند، بادغیس، ک

له جنرال الن نه په ځانګړې توګه د یوې مېرمنې او پنځو ماشومانو په اړه 
ر . نوموړي روښانه ځواب و پوښتنه وکړه چې په یوه برید کې وژل شوي وو

ې ویل چې په دې برخه کې به څېړنې وکړي. دغه غونډه د ولسمش نه کړ و 

 سفیر کراکر، جنرال الن، زموږ د بهرنیو چارو په دفتر کې وه چې په هغو کې
وزیر زلمی رسول، د ملي دفاع وزیر جنرال وردګ، د کورنیو چارو وزیر بسم 
الله محمدي، د ملي امنیت شورا سلا کار ډاکټر سپنتا، ایمل فیضي او ما 

 ګډون درلود له خپګانه په ډکه فضا کې غونډه پیل شوه.
پر کلیو بمبارۍ دوام وکړي د  ولسمش وویل په داسې صورت کې چې

بو لپاره ېخپل مفهوم له لاسه ورکړي. د څو شیک تړون لاسلیک به ستراتيژ
پر غونډه چوپتیا خپره شوه، سفیر کراکر په وار خطایي هر لوري ته سترګې 

چوپ  ته اچولی ؤ اواړولې، جنرال الن نېغ ولسمش ته کتل چې سر یې ښک
ما »یل: ې ومش خبرې پیل کړې او و وروسته ولسبو چوپتیا ېؤ. له څو ش

تړون د دې لپاره لاسلیک کړ چې زموږ په منځ کې او زموږ په هېواد کې د 
جګړې یو نوی پړاو پیل شي، خو دغه نوی فصل ډېر بد پیل شو، یوه کورنۍ 
بشپړه په بمبارۍ کې له منځه یووړل شوه، یوازې د کورنۍ پلار ژوندی پاتې 

په خپله ځمکه کې په کار بوخت ؤ. آخر دی هغه هم ځکه پاتې دی چې 
ې سفیر کراکر هڅه کوله چ« څوک د دغو بمباریو په باب پرېکړه کوي؟

 ښاغلی» ې ویل: د لاس په اشاره هغه منع کړ او و  ځواب ورکړي، جنرال الن
ولسمشه زه د دې پېښو مسوولیت پر غاړه اخلم، پوښتنه یې کوم او ځواب 

 «یې تاسو ته راوړم.
ه خلکو بالا مرغاب ل د سمش د تیلفون له لارې د بادغیس ولایتسبا ته ول

سره خبرې وکړې، هغوی وویل چې بمباري د بازار په ورځ وشوه او هغه 
 مهال په سیمه کې هېڅ طالب نه ؤ.

که څه هم ولسمش له تړون او د هغو له پایلو خوښ نه ؤ بیا یې هم د می په 
او یو شمېر غړیو سره غونډه جوړه کړه.  رییسمه د ولسي جرګې له  ۹۲

غونډې ته هغه وکیلان را غوښتل شوي وو چې په پارلمان کې د تړون له 

(c) ketabton.com: The Digital Library



ېـوپان کـښت کاله په تـڅلوې | 397  
 
تصویب سره مخالف وو، مولوي شهزاده شاهد، عبدالستار خواصي، حاجي 
الماس زاهد، مولوي حنفي، عبدالطیف پدرام، عالمي بلخي او شیخ غفاري 

جرګه کې له امریکا سره د اوږد مهاله  ولسيپه دې غونډه کې حاضر وو. په 
ه امله وکیلانو د مخالفت ل شمېریکو اړیکو تړون تصویب د یو ستراتيژ

ځنډېدلی ؤ. ولسمش یادو وکیلانو ته وویل چې دغه تړون یې پر ځان د ډېر 
فشار راوستلو په پایله کې لاسلیک کړی دی، نوموړي د سیمې د هېوادونو 

یدنو یادونه وکړه وې ویل چې د امریکایانو د کړو له یو شمېر مشانو سره د ل
مه ز سره خپلې اندېښنې یادې کړې خو لکه چې لا  یوړو په باب مې له هغو 

ې تر لاسه نکړای شو، ځکه یې په نه زړه له وه د سیمې د هېوادونو ملاتړ م
یک تړون لاسلیک کړ. هغه زیاته کړه چې نه غواړي ستراتيژامریکا سره 

چې له یوه پلوه تړون لاسلیکوي او بل لوري ته په  داسې وانګېرل شي
پارلمان کې د هغو د تصویب مخه نیسي، په یوه بڼه یې له وکیلانو وغوښتل 

 چې د تړون له تصویب سره مخالفت ونکړي.
په هغه سفر کې چې د جون په میاشت کې مو د شانګهای د همکاریو 

 لود، ولسمش د ایران( په غونډه کې د ګډون لپاره چین ته در SCOسازمان )
څه وکړه چې نوموړی ډاډه سره په لیدو کې ه« نژاد ياحمد»له ولسمش 
یې پوهوي چې له امریکا سره د تړون په لاسلیک کېدو به ایران  کړي او و

ته د افغانستان له لوري هېڅ ډول خطر نه وي، سره له دې د ایران ولسمش 
ې ډو ته له نږدې کېدو لر افغانستان باید ملکي خلک امریکایي ا»وویل: 
ه دای شي نوموړې اډې د ایران لېپه بله وینا ګواښ یې وکړ چې ک«. وساتي

لوري تر توغندویي بریدونو لاندې راشي. په هغه لیدنه کې چې د روسیې 
له ولسمش ولادیمیر پوتین سره تر سره شوه ولسمش کرزي له هغې تګلارې 

ه غوره کړې وه شکایت وکړ او چې امریکا له ترهګرۍ سره د مقابلې لپار 

یادونه یې وکړه چې د دې پایله د مذهبي توند لارۍ او نژادي تفرقې سبب 
 ېڅهدغه کار به سیمې ته بدې پایلې ولري او په »شوې ده. نوموړي وویل: 

ان کې ولسمش په پاکست«. ترهګرۍ د له منځه وړلو سبب نشيد صورت به 
لوري هغو ته د امریکا نه پاملرنې ته هم د ترهګرۍ مرکزونو او د امریکا له 

اشاره وکړه. ولادیمیر پوتین د ولسمش کرزي د خبرو په اړه د شک 
خلاف ۍ د ترهګر  به ایالتونه د امریکا متحد»په ترڅ کې وویل:  څرګندولو

نځایونو هغو د پټجګړې کې د بریا په هڅه کې وي، دا به لېونتوب وي چې د 
...( »)لسمش کرزي یې په ځواب کې وویل: و « نه کړي.پر خلاف اقدام و 

که امریکا د بریا په تر لاسه کولو کې ده بیا راځئ چې په ګډه ورسره 
همکاري وکړو چې بریالی شي او پاکستان ته هم ډاډ ورکړو چې د افغانستان 
له لوري دې د خطر احساس نه کوي او د توند لارۍ د پیاوړي کولو هڅې 

 «مهم رول تر سره کولای شي. په دې برخه کېدې نه کوي. روسیه او هند 
ین ځواب دا ؤ چې روسیه له پاکستان سره د متقابل اعتماد پیاوړي کولو تد پو 

په هڅو کې ده او د افغانستان په تړاو له هغه هېواد سره په وضاحت پر مخ 
د افغانستان په تړاو له امریکا »درومي او د امریکا په باب یې وویل چې: 

 «تو سره له هره اړخه بشپړ توافق لرو.متحده ایالا 
موږ لا د چین په سفر کې وو چې د لوګر په برکي برک کې بمباري وشوه او 

جن هو ». ولسمش د چین له ولسمش ملکي وګړو ته یې د سر زیان واړاوه
له  فرانسنه معذرت وغوښت او سفر یې لنډ کړ، په دې ډول موږ د کن« اوټ

ه نګ نه د کابل په لور را روان شوو، کابل ته لېجيپای ته رسېدو مخکې له ب
رارسېدو سره د برکي برک خلک ارګ ته راوغوښتل شول چې د پېښې 

 یو ځل بیا سفیر راین کراکر او جنرال مازیګرهغې ورځې په  جریان ووایي. د
الن د ولسمش دفتر ته راوغوښتل شول. او بیا د ولسمش د نیوکو او ګواښونو 

(c) ketabton.com: The Digital Library



ېـوپان کـښت کاله په تـڅلوې | 399  
 

ي جنرال د څېړنو او د داسې پېښو د نه تکرار ژمنه تکرار لړۍ او د امریکاي
 شول.

د جون په نیمایي کې د ایران د بهرنیو چارو وزیر کابل ته راغی او په ارګ 
کې یې له ولسمش سره ولیدل. په دې لیدنه کې ښاغلي صالحي ته یو ځل 
بیا ډاډ ورکړای شو چې له امریکا سره د ستراتیژیکو اوږدمهاله همکاریو 

نه دی چې د افغانستان له خاورې نه د ایران پر خلاف کار  ماناتړون په دې 
اخیستل کېږي. ولسمش په دې برخه کې ډېر حساس ؤ، لامل یې له پاکستان 
سره زموږ ډېرې ستونزمنې اړیکې وې. ولسمش نه غوښتل چې په یوه مهال 

و وزیر ار چ له خپلو دوو ګاونډیانو سره په دښمنۍ کې وي. د ایران د بهرنیو
( کله »)...نې ومنلې، خو زیاته یې کړه چې: ګیر ظاهرا  د ولسمش کرزي ډاډ 

 نځه یا شپږ لویې اډېېږو چې امریکا په افغانستان کې پچې موږ خبر 
 «جوړوي دا نو د طالبانو لپاره نه دي.)...(

و سربېره هغو په پایله کې پر ملکي تلفات د امریکایانو پرلپسې بمباریو او د
په تېره کونړ د پاکستان له لوري د  هختیځ ولایتونم کال زموږ ۹۱۹۹

توغندویي او توپخانې د بریدونو شاهد ؤ. د کونړ ولایت سپین ږیري چې 
مه ارګ ته ولسمش ته راغلي ۹۸د دغه ولایت له وکیلانو سره د اګست پر 

 د شکایت په ترڅ کې یې یادونه وکړه چې له بریدونو نه لهوو، د پاکستان 
امریکا سره د ستراتیژیک تړون لاسلیک کېدو ولس ته هېڅ ګټه نه ده کړې 
او د دوی د امنیت او خوندیتوب سبب نه دی شوی. د دې غونډې یوه 

ناټو  دا چې»ګډونوال د سناتور روح الله حیدري په نوم ولسمش ته وویل: 
و زموږ هېواد نیول شوی او اشغال شمېرل کېږي. په خپلو ژمنو عمل نه کوي ن

 «مسوولیت دی چې ولس له دې حالته خبر کړې. (ولسمش) او دا ستا

مه د امریکا او افغانستان د ۹۱په هغه ویډیو کنفرانس کې چې د سپتمبر پر 
ولسمشانو تر منځ تر سره شو ولسمش کرزي یو ځل بیا له ستراتیژیک تړون 

د  امنیتي وضعې له بدتر کېدو نه شکایت وکړ او دا یېلاسلیکولو وروسته د 
نوموړي تړون څخه د افغانانو د تمې خلاف وباله. نوموړي زیاته کړه چې 
افغانان نه غواړي په یوه اوږده جګړه کې راښکېل شي بلکې د هغو د پای 

 ته رسېدو شېبې شمېري.
ړه. خو کنوموړي له امریکا سره د یوه ژور او ستراتیژیک بحث غوښتنه و 

اوباما په داسې حال کې چې پر کرسۍ یې ډډه وهلې وه او ژاولې یې ژوولې، 
واشنګټن ته یې د بهرنیو چارو د وزیر زلمي رسول په سفر او پر امنیتي تړون 

ورځې  ۲۱ټینګار کاوه، هغه وویل چې د امریکا تر انتخاباتو پورې یوازې 
ه لري. ث ته تیاری نپاتې دي، ځکه خو پر مسایلو ژور او ستراتیژیک بح

نوموړي ژمنه وکړه چې دوې میاشتې وروسته به د مهمو مسایلو پر سر لکه 
د سولې پروسه، د افغانستان د پوځ پیاوړتیا او نورو مسایلو له افغان لوري سره 

په افغانستان کې د کورنۍ »ژورې خبرې وکړي. نوموړي زیاته کړه چې: 
 «دې تړاو څه کولای شو. جګړې عناصر لا پر ځای دي، وګورو چې په

ولسمش د سپتمبر په میاشت کې امریکا ته لنډ سفر درلود، تر څو هلته له 
یا هېوادونو سره په درې اړخیزه غونډه کې ګډون وکړي. د برېټانپاکستان او 

مه په ګلخانه کې جوړه ۳۱ملي امنیت شورا په غونډه کې چې د سپتمبر پر 
اندې کولو په ترڅ کې له اوباما سره د شوې وه ولسمش د سفر د راپور د وړ 

و د په هېواد کې د نا امنی یې ویډیو کنفرانس یادونه وکړه چې په هغو کې
زیاتېدو، د پاکستان د تېریو او د امریکا د ژمنو نه عملي کېدو نه خپله نا 

په امریکا کې زلمی »خوښي ښودلې وه. ولسمش د خبرو په دوام وویل: 
ې ویل چې سپینې ماڼۍ ته یې وربللی وم چې په و  اوخلیلزاد ما ته راغی 

ځینو مسایلو کې مشوره ورکړم، ما له هغه نه وپوښتل چې په افغانستان کې 

 جګړې او نا امنۍ ولې زیاتې شوې دي؟
په ځواب کې یې په زړه پورې خبرې راته وکړې، د ساري په توګه دا چې 

ن( اسو )افغانستاجګړې او نا امنۍ ښایي د دې لپاره زیات شوي وي چې ت
مجبور شئ چې د نا امنیو له وېرې امنیتي تړون زر لاسلیک کړئ. ما په 

ې ویل که داسې وي نو ته وویل چې دا اصلا  سرچپه ده، و ځواب کې ور 
 «باید لاړ شم او )سپینې ماڼۍ( ته ووایم.

ې ویل چې نوموړي ویل نه پر اوباما خبرو ته هم اشاره وکړه و  ولسمش د
ملې زور لري او نه غواړي چې حاکمیت ته یې زیان ورسوي. پاکستان د ح

په همدې خبرې وشوې، اسدالله خالد په خپل راپور کې وویل چې د 
شپږسوه کورنیو په شاوخوا کې د لالپورې پرېښودو ته اړې شوې دي. 

 یا په مومند ایجنسۍ کې د پاکستان سیاسي استازي« پولیټیکل ایجنټ»
ه یې ویلي وو چې دغه ځای د پاکستان خلک ورغوښتي وو او هغوی ت

دی او ځایي اوسېدونکي یې باید پرېږدي. د ښاغلي خالد د  مربوط
 څرګندونو له مخې پاکستانیانو غوښتل چې چچن غونډۍ لاسته راوړي.

د ملي امنیت شورا په غونډه کې چې د ملي شورا د دواړو مجلسونو د مشانو 
مه په ارګ کې جوړه شوه، ۹۲پر او یو شمېر وکیلانو په ګډون د اکتوبر 

ې له هغو دوستانو سره چ»عبدالروف ابراهیمي له ولسمش نه وغوښتل چې 
ستراتیژیک تړون ورسره لرو د پاکستان د ډزو او تېریو موضوع باید شریکه 

دا کار مو کړی دی، »ولسمش وویل: « کړای شي، لږ تر لږه دې هغه وغندي
رنیو چارو وزیر وویل چې په بروکسل د کو « آن چې غندلو ته حاضر نه دي،
ټا سره یاده کړې وه، خو نوموړي په ځواب ینپکې یې دغه موضوع له لیون 

دغه »کې افغانان له جګړې منع کړي وو او په پای کې یې ویلي وو چې: 

مارشال محمد قسیم فهیم په همدې « تاسو پورې اړه نه لري.په مساله اساسا  
ۍ نه پاکستان نه دی، پخوا له کچه ګړ  پرونی نن پاکستان»غونډه کې وویل: 

وړاندې نه شوای را تېرېدای اوس یې د ګوندونو له برکته سرکونه تېر کړي 
 «دي او تر صفري نقطې پورې رارسېدلي دي)...(.

داسې ښکارېدله چې د پاکستان د تېریو او ټولو نا امنیو تر شا د امریکا ملاتړ 
دغه توان نه درلود چې له بهرنیو او کورنیو  او مرسته وه، یا لږ تر لږه امریکا

خطرونو څخه د افغانستان دفاع وکړي. په دواړو صورتونو کې د امنیتي تړون 
د لاسلیک موضوع هر واقعیت ګرا او وطندوست افغان ته په ډېره ګرانه 

 ی وای.فکر کړ سل ځله موضوع بدلېده، چې تر اقدام وړاندې یې باید پرې 

 نغلهڅې چې تر پایه په لاس رالپاره ه د هغې سولې
کې د سولې د لویې جرګې او د  ۹۱۹۱د سولې لپاره هڅې په هېواد کې په 

سولې د عالي شورا له جوړېدو سره په منظم ډول پیل شوې او د حکومت 
کال یوه برخه  ۹۱۹۳د او  ۹۱۹۹ ، ۹۱۹۹په کاري اجنډا کې یې ځای ونیو. 

د سولې لپاره د توندو هڅو او هاند شاهدان وو. خو له امریکا سره د امنیتي 
ورځوله وغ د حکومت له کاري لومړیتوب نهاو دفاعي تړون جنجالونو سوله 

کال د ولسمشۍ د انتخاباتو په غوغا کې بشپړه هېره  ۹۱۹۲تر دې چې د 
 شوه. 

زما مشوره ولسمش ته دا وه چې د  د ولسمشۍ د دوهمې دورې له پیل سره
دورې مهم کار وبولي. نوموړي د لوړې په مراسمو  د دېسولې را وستل 

کې چې په سلامخانې ماڼۍ کې ترسره شول سوله د خپلې نوې دورې تر 
ټولو مهم کار وباله. زموږ مشورتي او څېړنیز مرکز هم د یوې شورا طرحه 

ته  او په لیکلې بڼه یې ولسمش چې د سولې لپاره کار وکړي وړاندیز کړه
 وړاندې کړه. 

ولسمش تصمیم و نیو چې سولې ته د رسېدو پر لارو د بحث لپاره لویه جرګه 
جوړه کړي. نوموړي د هغو د جوړولو چارې ډاکټر غلام فاروق وردګ ته 
وسپارلې. نوموړي د ولسمش د هدایت له مخې د لویې جرګې اړوند اسناد 

د نظر ورکولو لپاره زما کور ته راوړل ځکه چې په دغه د لوستلو او پر هغو 
 ۹۳۸۱کال، په دقیق ډول د  ۹۱۹۱جرګه په  ه.درلودکال ما حکومتي دنده نه 
مه د لویې جرګې په مشهوره خېمه کې جوړه  ۹۹لمریز کال د غبرګولي پر 

د  وشوه او ریاست یې استاد برهان الدین رباني پر غاړه واخیست. امریکایان
ګې په څېر له دې جرګې سره هم مخالف وو. ولسمش چې د هرې جر 

امریکایانو له دغه دایمي عادت څخه خبر ؤ په ډېر دقت یې د جرګې چارې 
 څارلې. 

په کومه ورځ چې لویې جرګې خپل کار پیل کړ، ښاغلي وردګ له یو څه 
انتظار وروسته چې موږ د جرګې غړي یې په لامل نه پوهېدو اعلان وکړ چې 

ادارو ده ته خبر ورکړی چې د جرګې جوړېدو ځای تر خطر لاندې  امنیتي
دی. ځکه یې له ټولو وغوښتل چې له خیمې ووځي. ټول غړي په آرامۍ او 
درنښت بېله دې چې وارخطا شي له خیمې را ووتل، له نېکه مرغه کومه پېښه 
و نه شوه، د هغې ورځې په ماښام د کورنیو چارو وزیر محمد حنیف اتمر او 

ملي امنیت عمومي رییس امر الله صالح د رسنیو له لارې خپلې استعفاوې د 
 اعلان کړې. 
خه ښاغلي ل هوټل څټیننټرکانټوه چې د کورنیو چارو وزیر له ان پېښه داسې

وردګ ته ټلیفون کړی و چې ګواکي یو ځانمرګی بریدګر د جرګې د غړیو 
ان د شته چې ځ نننوتلی دی او هره شېبه د دې امکاپه منځ کې خېمې ته 

هغوی په منځ کې والوزوي، ښاغلي وردګ ولسمش له دې پېښې خبر کړ او 
 پرېکړه وشوه چې د جرګې غړي له خېمې را ووزي. 

وروسته ولیدل شول چې دغه خبر رښتیا نه ؤ او موخه یوازې د جرګې 
ګډوډول وو. ولسمش د کورنیو چارو وزیر او د ملي امنیت رییس هم په دې 

چې د نوموړي په اند د بهرنیانو له لوري جوړه شوې وه شریک توطیه کې 
پای  جرګې د کار پهو بلل او له هغوی یې وغوښتل چې استعفاوې ورکړي. 

جوړولو وړاندیز وکړ. هم د لویې « د سولې عالي شورا» کې ولسمش ته
جرګې او هم د سولې عالي شورا ریاست د جهادي مشانو لکه حضرت 

ني تر برهان الدین ربا  استادپیر سید احمد ګیلاني او صبغت الله مجددي، 
منځ په جنجالي موضوع بدل شوی ؤ. ښاغلي ګیلاني هغه مهال ځان د 

عودي س هم سولې عالي شورا د بلا تنازع مش په توګه ګاڼه چې ولسمش
عربستان ته د یو سفر پر مهال د هغه هېواد پاچا ته د داسې یوې شورا د 
جوړولو په باب چې مشي به یې ښاغلی ګیلاني کوي یادونه کړې وه، 

د مشۍ مسوولیت پر  کمېسیونښاغلي مجددي چې پخوا یې هم د هغه 
ان یې ځوالو جنګیالیو د بیا ادغام لپاره یې فعالیت کاوه د وسله چې  اوږه ؤ

رباني  اداستد دې شورا د مشتابه حقدار باله، خو ولسمش فکر کاوه چې د 
مش کېدل به د سولې د پروسې په ګټه وي. ځکه چې نوموړي په تېرو 
وختونو کې د هغه مقاومت مشي کوله چې د طالبانو او د دوی د حکومت 

 پر خلاف ؤ. 
ی ښپرېه ؤ حضرت صاحب به تل پر دې ناخوښي ښودله چې ولسمش ن

 ۹۱۹۹نوموړی د سولې د عالي شورا رییس شي، په هغه غونډه کې چې د 
 ستادامه په ګلخانې ماڼۍ کې د ولسمش په دفتر کې وه او ۹۶کال د می پر 

رباني او حضرت مجددي هم په کې ګډون کړی ؤ، ولسمش وویل: 
 «حضرت صاحب دې په هېواد کې د قومي لانجو د حل کار پر مخ بوزي»

 مجددي په ډېره ناخوښۍ ورته وویل چې د سولې د عالي شورا ښاغلي

ریاست یې په خوښه نه بلکې په خپګان پرېښی دی. ولسمش د ده د رضا 
کولو په دود وویل چې د هغې لویې جرګې ریاست به تا ته وسپارم چې له 

یک تړون په تړاو جوړېږي. پیر صاحب هم په دې ستراتيژامریکا سره د 
سمش نه خپه ؤ، هر ځل به چې زه د هغه لیدو ته ورتلم ناشونې برخه کې له ول

ې دنه کړي چې په سمش د وعده خلافۍ یادونه و وه چې په دې تړاو د ول
 یې ورسره کړې وه.  برخه كې

 د افغانستان سوله له امریکا او پاکستان سره برمته
کو سره تړاو اړیېوادونو له د افغانستان د سولې بهیر د پاکستان او امریکا د ه

ولسمش یو وخت ویلي وو چې د افغانستان د سولې کیلي له دې  .درلود
اهي یا شبرېټانوه هم. په دوهم ګام کې د  ېدوو هېوادونو سره ده چې همداس

سره  هېواد په دې برخه کې مهم رول لوباوه. د سولې عالي شورا له دار الانشا
  .د دغه هېواد په واک کې و ې تنظیمد همکارۍ مسوولیت او د هغو د بودج

په دې پلمه چې د طالبانو جنګیالي ادرس نه لري امریکایانو او انګلیسانو د 
 ىرنګ ورکړی ؤ. محمد معصوم ستانکز  سولې هڅو ته تر ډېره استخباراتي

چې د سولې د دارالانشا رییس ؤ په همدې بڼه کار کاوه او د دوی د اعتماد 
 وړ کس ؤ. 

اري پلان کې د سولې مساله مهمه اعلان کړه ولسمش چې په خپل ک
امریکایانو هم پر دې تمرکز زیات کړ. هغوی دوې بېلې برخې د سولې په 

و « ا ادغامبی»او بله یې « ملي پخلاینه»چارو کې را منځته کړې. چې یوه یې 
بلله. دارالانشا ډېرې زیاتې پیسې په دې دوو برخو په ځانګړې توګه په بیا 

لې چې ټول حساب کتاب یې د انګلیسانو په لاس کې ؤ. له ادغام کې ولګو 
پیله معلومه وه چې دغه پروګرام معقولیت نه لري، ځکه چې له دې لارې 

ګواکي هغه طالبان چې په جبهو کې جنګېږي د پیسو په ورکولو سره عادي 
ژوندانه ته را ستنول کېږي. او بېلا بېل مهارتونه لکه د کلچو پخول، د تسبو 

او نور دوی ته ور زده کول کېدل. تر څو بالاخره پر خپلو پښو جوړول 
 ودرېږي او عادي کاروبار ځان ته پیدا کړي. 

د رسېدو په تمه لویه  ته کال مخکې هم سولې ۹۱۹۱ولسمش کرزي تر 
په نوم را بللې وه. په هغه جرګه کې زیاتره د « منطقوي امن جرګه»جرګه د 

ول ډېورند د دې لوري له افغانانو سره را ټ پښتونخواه او بلوچستان پښتانه د
شوي وو. د دې جرګې مشي د بهرنیو چارو د پخواني وزیر ډاکتر عبدالله 

رويز پ پر اوږو وه. د جرګې د پای په مراسمو کې د پاکستان پوځي مش
د دې جرګې له  اباداسلامډېر په نه زړه ګډون وکړ. هغه وېره چې  مشف

شوه چې جرګه بې پایلې شي. څو کاله وروسته  ترکیبه درلوده د دې سبب
کله چې حامد کرزی له ولسمشۍ نه تقاعد شوی ؤ د پاکستان یوه پښتانه 
سفیر د یوې غونډې د جریان کیسه ورته وکړه چې په هغو کې جنرال پروېز 
مشف خپلو سفیرانو ته په خطاب کې د امریکا له ولسمش بوش سره د یوې 

که کې مشف  اړیتیلفونيه پورته کړې وه. په هغه ټلیفوني اړیکې څخه پرد
زموږ په سیمه کې پښتانه د شر سرچینه دي، تاسو »بوش ته ویلي وو چې: 

ري له دغه ډول فک«. ، موږ به یې دې لوري تهئیې هغه لوري ته له منځه یوس
تګلارې سره دا ډېره ساده ګي وه چې له جنرال مشف نه دا هیله وشي چې 

 د منطقوي امن جرګې ته د بریا فرصت ورکړي. 
زیات شمېر درې اړخیزې ناستې چې یو لوری به یې پاکستان ؤ، له مختلفو 

تمه  ن سولې ته د لاسرسي پههېوادونو سره یوه بله هغه لاره وه چې افغانستا
هغو ته لاس اچولی ؤ. د افغانستان، امریکا او پاکستان درې اړخیزې خبرې، 

یا او رېټانبد افغانستان، ترکیې او پاکستان درې اړخیزې ناستې، د افغانستان، 

پاکستان تر منځ درې اړخیزې خبرې، د ایران، افغانستان او پاکستان درې 

. د ستان او پاکستان درې اړخیزې خبرېكان، تاجاړخیزې ناستې، د افغانست
چین، پاکستان او افغانستان درې اړخیزې ناستې... په دې منځ کې هغه 

یا په ګډون جوړې شوې خاص ارزښت یې برېټانخبرې چې د امریکا او 
 درلود. 

ولسمش د سعودي عربستان رول ته د سولې په برخه کې ډېر ارزښت 
ړیکو ه استولو د پیغامونو په استولو او نېغ په نېغه اورکاوه. نوموړي د لیکونو پ

کې بیا بیا د سعودي عربستان له پاچا ملک عبدالله څخه وغوښتل چې په 
دې برخه کې له خپل نفوذ څخه کار واخلي. نوموړي د استخباراتي څانګې 
د یوه مامور په لېږلو سره په افغانستان کې د سولې د را وستلو په باب خپل 

تر  ، خوپه دې کار و ګوماره« شهزاده مقرن»وښود. وروسته یې  نیک نیت
پایه کومه پایله را و نه وتله، ولسمش په دې باور ؤ چې د سعودي عربستان 

 د سولې هڅې د امریکا متحده ایالاتو له لوري سبوتاژ کېږي. 

 کابل ته د سید یوسف رضا ګیلاني مهم سفر
ن د صدراعظم سید یوسف رضا مه د پاکستا ۹۶کال د اپرېل پر  ۹۱۹۹د 

ګیلاني په مشۍ یو لوی پلاوی په درې الوتکو کې کابل ته راغی. د 
هم په دې سفر کې د خپل  مش ISIن د پوځ لوی درستیز او د پاکستا

 صدراعظم ملګرتیا کوله. 
ې. په کې خبرې پیل شو  اطاقله غرمې مخکې د ګلخانې ماڼۍ د کابینې په 

ه بیا د ووایه. وروست تپلاوي ته ښه راغلاسپیل کې ولسمش پاکستاني 
مننه »پاکستان صدراعظم د کاغذ له مخې خپلې خبرې پیل کړې وې ویل:

 چې ما ته مو بلنه را کړه، دا افغانستان ته زما دوهم سفر دی )...( کابل یو ځل

د نړۍ د پاملرنې په مرکز بدل شوی دی )...( موږ د سولې په برخه کې د  بيا
شورا او د پارلمان د میکانیزم وړاندیز منو، د دوه اړخیز سولې د عالي 

کچه به لوړه کړو او زموږ له لوري به یې مشي زه شخصا  پر خپله  کمېسیون
ی خو هغو  وغاړه واخلم. موږ له امریکا متحده ایالاتو سره ښې اړیکې غواړ 

له یوه پلوه د سولې غږ اوچتوي او له بله پلوه هغو ته شرطونه ټاکي. د هغوی 
دریځ روښانه نه دی، خو په سیمه کې د امریکا اوږد مهاله شتون موږ ته 

یا له صدراعظم سره ناسته درلوده هغوی د برېټانستونزې جوړوي. ما د 
لې په انستان د سو افغانستان د سولې لپاره یو سند چمتو کړی دی، د افغ

پروسه کې باید له نورو ګاونډیو سره هم مشوره وشي. مارک ګروسمن د می 
ته راځي موږ باید د هغه په تړاو ګډ دریځ ولرو.  اباداسلامپه میاشت کې 

انګلیسانو پر دې خبرې کړې چې په ترکیه کې طالبانو ته د نمایندګۍ دفتر 
اک و پله حل کړو، موږ یو خپلورکړي )...( موږ باید خپلمنځي لانجې په خ

شي ي ځکه خو ندیځ اقتصادي ستونزې لر ېاو متحد افغانستان غواړو. لو
ډول له موږ سره مرسته وکړي، د ساري په توګه تر  يکولای چې په ریښتین

اوسه یې په سرحدي سیمو کې هېڅ ډول د بیا رغاونې کار نه دی کړی، نو 
ه کې خړې توګه په اقتصادي بر خپلې اړیکې په ټولو اړخونو په ځانګئ  راځ

 ...«له چین سره پیاوړې کړو
ې کولې او خبر  نو په دومره صراحت تفصیليدا لومړی ځل ؤ چې پاکستانیا

خپل دریځ یې د کاغذ پر مخ د تدوین شوې تګلارې په توګه افغان لوري 
، په ځانګړې توګه چې په هغو کې نوي مهم ټکي لکه چین ته هته ورکول
 څرګندول ځای شوي وو.  کېدل او د امریکا په ارادو د شک نژدې

زړه پورې وې او د پاکستان له  هدغه خبرې حامد کرزي ته ډېرې پ
عظم نه یې وغوښتل چې د څو د قیقو لپاره وقفه را ولو او هر لوری اصدر 

پخپلو کې مشورې سره شریکې کړي. موږ افغاني پلاوی د ولسمش کاري 

وره مو سره شریکه کړه. ولسمش ډېره لېوالتیا درلوده او دفتر ته ولاړو او مش
د ښاغلي ګیلاني څرګندونې یې د پاکستان د پوځي چارواکیو په مخکې د 

 دې هېواد په نظر کې د اساسي بدلون نښه ګڼله. 
له پینځلس دقیقو وروسته بېرته د کابینې اطاق ته راغلو او خبرو ته مو دوام 

ني د خبرو په ځواب کې وویل چې هغه څه ورکړ. ولسمش د ښاغلي ګیلا 
چې دوی یې هیله درلوده د ښاغلي ګیلاني په خبرو کې یې واورېدل او دا 

 یې د هغه هېواد د ښه نیت نښه و بلله. 
و د ید وویل د دواړو هېوادونولسمش د پاکستان د صدراعظم د خبرو په تای

د هغو د  دي چې او د هغو په شا وخوا کې ډېر د پوښتلو وړ ټکي شته پېښو
بدو اغېزو د مخنیوي لپاره باید لازم تدابیر و سنجول شي. ولسمش د دواړو 

د کچې لوړول تایید کړل او دا یې  کمېسیونهېوادونو تر منځ د مشترک 
د پلاوي مشي شخصا  دی پخپله غاړه  بهاعلان کړل چې له افغان لوري 

اب یمه ایزو اهدافو په بواخلي. نوموړي له امریکا سره د ملکي تلفاتو او س
 ،اختلافونو ته په اشارې وویل چې د افغانستان د سولې په باب، ترکیه

یا مهم رول لوبولای شي او زیاته یې کړه چې د برېټانسعودي عربستان او 
 سیمې په کچه هندوستان هم باید په پام کې ونیول شي. 

مش احمد شجاع پاشا په افغانستان کې سوله د پاکستان په ګټه و بلله  ISIد 
او هغه یې د خپل هېواد د ثبات لپاره ضروري وبلله، د مالیې وزیر احدي د 
افغاني سوداګرو د شپږ زره کانتینرونو په باب شکایت وکړ چې د پاکستان 

یمرج و د دپه بندرونو کې بند دي، ښاغلي ګیلاني د هغو د حل ژمنه وکړه ا
د معافولو خبره یې وکړه. د ډاکتر اشرف غني احمدزي د دې پوښتنې په 
ځواب کې چې سولې ته د رسېدو لاره به څرنګه وي د پاکستان د بهرنیو 

چارو وزارت معین وویل چې امریکا پخپله له طالبانو سره پټې خبرې کوي. 
نستان، ایکو مسایلو کې د افغستراتيژنوموړي هیله ښکاره کړه چې په 

پاکستان او امریکا درې واړو هېوادونو تر منځ وضاحت را منځته شي. غونډه 
د دواړو لوریو د خوښۍ په فضا کې پای ته ورسېده. په پای کې سید یوسف 
رضا ګیلاني هغه کاغذ چې په پیل کې یې ولوست ولسمش کرزي ته د خپل 

په پام  ارزښت تههېواد د رسمي سیاست د سند په توګه وسپاره. د هغه کاغذ 
ت وښیي ولسمش هغه ما ته وسپاره او ياو دا چې امریکایان به پرې حساس

ټینګار یې وکړ چې د درېیم کس لاس ته ور نشي. دې کار زموږ په ټیم کې 
ځینې کسان خپه کړل او پر همدې نسبت له پاکستان سره زما د دوستۍ په 

 تړاو تبلیغات هم پیل شول. 
ل فرانسې سفیر او وروسته بیا د امریکا د سفیر مرستیا په همدغه ورځ لومړی د

زما دفتر ته راغلل. د امریکا د سفیر مرستیال را ته وویل چې د دوی هېواد 
ه چې ړي زیاته کړ ودې ته چمتو دی چې زما له دفتر سره مرسته وکړي. نوم

په خپله خاوره کې د ترهګرو پټنځایونه له منځه یوسي. هغه د  بايد پاکستان
کستان د صدراعظم خبرو ته په اشارې چې څو ساعته وړاندې یې په پا

خبري کنفرانس کې کړې وې وویل چې پاکستانیان د ترهګرۍ خلاف زموږ 
له عملیاتو خوشاله نه  CIAله مبارزې، د بې پیلوټه الوتکو له بریدونو او د 

ګړي ندي. نوموړي زیاته کړه چې د افغانستان او پاکستان لپاره د امریکا د ځا
استازي ښاغلي ګروسمن د ماموریت اصلي برخه د سولې راوستل او د سیمه 
ییزو همکاریو پیاوړي کول دي. خو داسې سوله چې رهبري یې د افغانانو 
په لاس کې وي. نوموړي وویل چې په المان او قطر کې د دوی او طالبانو 

 تر منځ لیدنې شوې دي. 

ه د وه، ولسمش له پاکستانیانو سر سبا ته د ملي امنیت شورا غونډه جوړه ش
خبرو د جریان راپور غونډې ته واوراوه، د غونډې په دوهمه برخه کې چې 
د ناټو له بهرنیانو سره یې دوام و موند د امریکا سفیر د هغه هېواد د کانګرس 

 د رییس او نورو غړیو د سفر خبر ورکړ. 
سفره  ې پاروونکياو ورسره پلاوي له هیل ماعظکابل ته د پاکستان د صدر 

دوې ورځې وروسته، د ملي دفاع وزارت د ودانۍ دننه په هغه دهلېز کې چې 
د وزیر او لوی درستیز دفترونه پکې وو د یوه ځانمرګي بریدګر لخوا لویه 
چاودنه وشوه. دغه چاودنه د افغان حکومت پر حیثیت لوی ګوزار ؤ. ټولو 

ي ځواکونو زړه په نښه د شرم احساس کاوه ځکه چې د افغانستان د دفاع
شوی ؤ. له پېښې څو ساعته وروسته لوی درستیز شېر محمد کریمي د 

خدای »ولسمش دفتر ته راغی او له عسکري رسم تعظیم وروسته یې وویل: 
نه زما دفتر ته نژدې دتعالی رحم وکړ چې زه وژغورل شوم ځکه چې چاو 

لټنو او د سمدستي پدې پېښې ولسمش ډېر نا آرامه کړی ؤ، بیا بیا یې « وه
 پایلو غوښتنه کوله. 

مه د ملي امنیت  ۹۲د ملي دفاع وزیر او د ملي امنیت لوی رییس د اپرېل پر 
شورا غونډې ته د خپلو پلټنو راپور وړاندې کړ. دوی وویل چې ځانمرګی 

ل ته ونکی او له لندن نه کاباوسېدبریدګر ځوان د پکتیکا ولایت اصلي 
ساس، دغه ځوان د برید پر مهال کاوبای پطلون راغلی ؤ. د راپور پر ا

اغوستی ؤ او ږیره یې خرېیلې وه. هغه اکوړه خټک ته هم تللی ؤ او له 
کورنۍ سره یې لږ اړیکې درلودې. دوی وویل چې نوموړی د سهار په شپږ 
نیمو بجو د وزارت ودانۍ ته ننوتلی ؤ، ولسمش وویل چې دغه راپور د ده 

 د قناعت وړ نه دی. 

بل ته د امریکایي چارواکیو د پرلپسې سفرونو په لړ کې د پارلماني پلاوي کا
ارک او د امریکا ځانګړي استازي مدرستیز مایک مولن  لوى پر سفر سربېره

 روسمن هم ځانونه کابل ته را ورسول. گ
 ۹۹جنرال مولن په هغه ناسته کې چې له ولسمش کرزي سره یې د اپریل په 

پروسې او د شپنیو عملیاتو پر سر تر بحث وروسته له  مه درلوده د انتقال د
رخه کې و خبرو په یوه بجنرال کیاني سره د لیدو کیسه وکړه، نوموړي د خپل

 . «چې چین ډېره مرسته نشي درسره کولایئ و باید و پوهېږستا»وویل: 
ه لاړ ت اباداسلامد امریکا ځانګړی استازی مارک ګروسمن پخوا تر دې چې 

اوېد لودین او سلمان بشیر سره د بهرنیو چارو وزارت د معینانو شي او د ج
( مه یې په کابل کې ۳۱په درې اړخیزه ناسته کې ګډون وکړي. د اپرېل په )

یکې يژسترات خبرو اجنډا یې د سولې پروسه او د له ولسمش سره ولیدل. د
و ر . نوموړي په پیل کې ولسمش ته د پاکستان د بهرنیو چاؤملګرتیا تړون 

وزارت د معین د سفر یادونه وکړه، چې ګواکي هغه له دې نه انکار کاوه چې 
د دوی صدراعظم افغانستان ته د سفر پر مهال چین ته د دواړو هېوادونو د 
مخې اړولو خبره کړې ده. نوموړي وویل چې څو ورځې وروسته به د 

ه پام پ طالبانو له استازي طیب آغا سره وګوري. د هغه کنفرانس په اړه چې
 دا غوره ده چې تاسو د»کې وه په بن کې جوړ شي ښاغلي ګروسمن وویل: 

سیمې له هېوادونو سره د افغانستان د ثبات په باب په داسې حال کې توافق 
چې له طالبانو سره مو هم خبرې کړې وي او بیا ټول د بن په ئ ته ورسېږ

ه به ووایي نو تنوموړي ژمنه وکړه چې پاکستانیا«. کنفرانس کې را ټول شو
ه به په نظر کې ونیول شي نو غور  يلازمه وي چې طالبانو ته نمایندګ چې که

دا وي چې د افغانستان د ولسمش د غوښتنې سره سم یې دفتر په افغانستان 
 کې وي. 

دا هغه مهال ؤ چې له طالبانو سره د امریکایانو اړیکې علني شوې وې او د 

 کې د دفتر د پرانیستلو خبرې مطرح شوېهغوی لپاره په یوه بهرني هېواد 
وې. ولسمش چې دوې ورځې مخکې په افغانستان کې د روسیې له 
ځانګړي استازي ضمیر کابلوف څخه د امریکا او افغانستان تر منځ د 

یکو اړیکو د تړون د لاسلیک په باب د خپل هېواد د اندېښنې خبرې ستراتيژ
وږ له پاکستان سره ډېر م»اورېدلې وې مارک ګروسمن ته یې وویل: 

مخالفتونه لرو، خو د دوی له همکارۍ پرته سوله ناشونې ده )...( همدارنګه 
ورت یکه ملګرتیا سره تړاو لري. په داسې صستراتيژله تاسو سره هم سوله او 

یکه ملګرتیا ولرو د نورو دښمني او ستراتيژکې چې موږ له تاسو سره 
و سره یک تړون له تاسستراتيژه، به اخلو، ځکه خو له سولې پرتمخالفت 

تان بدلون او په افغانس ولسمش د پاکستان د دریځ «. ه دیموږ ته ممکن ن
کې د سولې په را وستلو کې د هغه هېواد د همکارۍ په باب هیله مندي له 
ټولو اړخونو سره د هندوستان په شمول چې د هغه هېواد صدراعظم د می 

 شریکه کړه. په میاشت کې کابل ته سفر درلود 
مه له  ۹۳د پاکستان د بهرنیو چارو د وزارت معین سلمان بشیر د می په 

ولسمش کرزي سره د لیدنې پر مهال د خپل صدراعظم پیغام هغه ته ورساوه 
چې له افغانستان سره د همکارۍ ځواکمنه اراده لري. ښاغلي ګیلاني 

سلمان  مدغه مهالته سفر وکړي. ه اباداسلامولسمش ته بلنه ورکړې وه چې 
د پاکستان صدراعظم هغه څه چې »کې وویل:  بشیر د خپلو خبرو په لړ

وروسته له چین سره د خاصو اړیکو تعبیر ترې وشو نه وو ویلي، بلکې د 
 «. امریکا د سیاست د وضاحت غوښتونکی ؤ

یوسف  ه چې بیا بیا به یې د اشاره د ولسمش کرزي خبرو ته و يرد سلمان بش
لاني د وړاندیز یادونه کوله چې افغانستان او پاکستان د چین لوري یرضا ګ

اما کړو هم ولسمش اوبو ته مخه واړوي. پخوا تر دې چې پاکستان ته سفر 
مارک ګروسمن له ولسمش کرزي سره د ویډیو کنفرانس له لارې  هم او

خبرې وکړې. د اوباما خبرې د سولې په تړاو د ده په غوښتنه یوازې له 
ش کرزي سره د نورو له حضور پرته وې. مارک ګروسمن پر پاکستان ولسم

بکې پر باید د حقاني ش اباداسلامد فشار په راوړلو ټینګار کاوه ویل یې چې 
خلاف عملي اقدامات وکړي. نوموړي په رسنیو کې د امریکا او طالبانو تر 

ه محرم تمنځ د اړیکو د افشا د یادونې په لړ کې هیله وکړه چې تر دې وروس
 وساتل شي.

ته درلود د حکومت پر  اباداسلامپه هغه سفر کې چې د جون په لسمه مو 
 ستادابرهان الدین رباني هم ؤ.  استادغړیو سربېره د سولې عالي شورا رییس 

رباني په هغه لیدنه کې چې له دواړو اړخونو د ګوتو په شمار کسان پکې 
شامل وو له پاکستانیانو و غوښتل چې د سولې په را وستلو کې او له طالبانو 
سره د مخامخ خبرو لپاره د زمینې په برابرولو کې بیړه وکړي. ولسمش کرزي 

کولو  ادر پر خوشيه مش ملا عبدالغني بر له معمول سره سم د طالبانو د یو 
ې چې له پاکستانیانو سره بندي ؤ. پاکستانیانو ژمنه کړې وه چ و ټینګار کړی

له افغان دولت او سولې له عالي شورا سره نېغ په نېغه د سولې د خبرو 
د ه شریکه کړي. احمد سولې له پلوي طالبانو او ملا برادر سر  به موضوع

پور د را CIAمش دا یادونه هم کړې وه چې ملا برادر د  ISIشجاع پاشا د 
 څ کې نیول شوی دی. ملا عبدالغني برادر ترساس د ګډو عملیاتو په تر اپر 

هغه وروسته په کراچۍ کې نیول شوی چې د سولې د را وستلو لپاره یې له 
 حامد کرزي سره اړیکې ټینګې کړې وې.
 و کې د پاکستان د کورنیو چارود دواړو هېوادونو د پلاویو تر منځ په خبر 

وزیر رحمان ملک په کونړ کې د ملا فضل الله د شتون او د افغانستان په 

خاوره کې د پاکستاني ټپي طالبانو له درملنې شکایت وکړ، ولسمش کرزي 
د نوموړي ادعا رد نه کړه خو پر دې یې ټینګار وکړ چې د را منځته شوي 

اید په ګډه کار وشي او په پای کې یې تت وضعیت د له منځه وړو لپاره ب
په  «په پښتو کې متل دی چې وایي: مه کوه په چا چې و به شي په تا»وویل: 

 دې ډول یې د دې وضعیت پړه پر پاکستاني لوري ور واچوله. 
د دفاع وزارت د پېښې په څېر ځانمرګي بریدونه، د کونړ او ننګرهار پر یو 

ل الې وې چې د کابندیو ډزې هغه مسشمېر سیمو د درنې توپخانې او توغ
نه زو کړیو کې یې د پاکستان پر خلاف تبلیغاتو ته زمیینپه سیاسي او رس

ف د لا برابروله. امریکایي چارواکیو هم په خپل نوبت د حقاني شبکې پر خ
یې  اړتیا ټینګار کاوه او ویل یې چې پاکستان رپاکستان د عملي اقداماتو پ
تر لږه بندیان کړي. پر همدې اساس ولسمش  مشان ووژني او یا یې لږ

سلمان بشیر ته چې کابل ته راغلی ؤ په جدي لهجه وویل چې پر کونړ ډزې 
سمش ولئ. او له طالبانو سره د مخامخ خبرو زمینه برابره کړئ بندې کړ

اندېښنه درلوده چې دغه را منځته شوي ټول جریانات به د افغانستان او 
د  ورسوي. بل لوري ته پاکستانیانو هم په کونړ کې پاکستان اړیکو ته زیان

والو کسانو له شتون نه شکایت کاوه. سلمان ملا فضل الله او د هغه د وسله
بشیر په همدې لیدنه کې وویل چې له دوو کلونو را هیسې زموږ حکومت 

وي خو هغوی ک نهو ته د پاکستان ضد جنګیالیو یادو په کونړ کې امریکایان
په دې برخه کې هېڅ عملي اقدام نه کوي. نوموړي یادې سیمې ته د شکمنو 

 هلیکوپترو د تګ را تګ خبره هم وکړه. 
له ولسمش سره په لیدنه کې له « کارل لوین»مه سناتور  ۹۹د اګست پر 

نوموړي وپوښتل چې افغان ولس پر کونړ د پاکستاني توپخانې او توغندویي 
برګون کې ولې ورته ځواب نه ورکوي؟ ولسمش یې په ځواب بریدونو په غ

کې وویل افغانستان پر هغو وسلو چې په لاس کې یې لري د پاکستان د پوځ 
 انېیمرکزونه نشي ویشتلای، په داسې حال کې چې په نژدې سیمو کې 

زموږ خلک ژوند کوي، که تاسو له موږ سره مرسته »ډېورند کرښې ته نژدې 
یدا کړو له ورته عمل نه به ډډه پر زړه د ګوزار لاسرسی پچې د دوی ئ وکړ
 «. نه کړوو 

د ولسمش یوه همېشنۍ غوښتنه چې له پاکستان یې کوله دا وه چې د دوی 
صدراعظم اعلامیه ورکړي او له طالبانو وغواړي چې د افغانستان د سولې په 

روسه ولې پد س ېبل پسې راغل پر پروسه کې ور شامل شي. هغو پېښو چې یو
برهان الدین رباني او احمد  استادډېره پېچلې کړه، له دې جملې څخه پر 

ولي کرزي وژونکي بریدونه د ځانګړي اهمیت لرونکي وو. د سولې د هڅو 
په بهیر کې، یوه ورځ له غرمې وروسته چې زه معمولا  د خپل کار په دفتر 

که را ته  اړیتیلفونيکې وم د ولسي جرګې وکیلې مېرمن هما سلطاني په 
وویل چې غواړي په عاجله توګه له ولسمش سره وګوري، ځکه چې مهم 
پیغام ورته لري. په ځواب کې مې ورته وویل چې هر پیغام وي ما ته یې 
ووایه، خو نوموړې له ولسمش سره په لیدو ټینګار کاوه وې ویل چې غواړي 

ش وخت ورسره لسمپخپله پیغام ولسمش ته ورسوي. له ډېر ټینګار وروسته و 
د کندز  «حاجي عبدالبصیر»و ټاکه. مېرمن سلطاني له یوه بل تن سره چې 

ونکی یې معرفي کړ یو ځای له ولسمش سره ځانګړی مجلس وکړ. اوسېد
له یو ساعت تېریدو وروسته ولسمش زه او انجنیر ابراهیم سپین زاده خپل 

ه. وضوع را ته وویلدفتر ته ور وغوښتو او د هغو دوو تنو په مخ کې یې م
وو چې ملا عمر د طالبانو مش کابل ته نژدې را غلی دی  ويليهغو دوو تنو 

او غواړي د سولې له بهیر سره یو ځای شي. د دوی په وینا په داسې صورت 
کې چې ولسمش د یوه مطبوعاتي کنفرانس له لارې له نوموړي سره د خبرو 

و هغه هر کلی وکړي، نو د طالبان اترو چمتو والی اعلان کړي او په ارګ کې د
 مش به را و وزي او د سولې له بهیر سره به ملګری شي. 

ولسمش په دې مساله کې زما او سپین زاده نظر وغوښت، موږ دواړو د دغو 
څرګندونو په رښتیا والي شک وښود. د مېرمن سلطاني او حاجي بصیر 

دنې سره نورې لی اړیکې ورځ تر بلې زیاتېدې، هغوی څو ځله له ولسمش
د  ( وړاندیز تهکاوه چې ولسمش د )طالبانو د مشهم وکړې او ګواښ یې 

ځواب نه ورکولو په سبب د جګړې او وینې تویونې د دوام سبب دی او 
تاریخي مسوولیت به یې پر اوږه وي. بالاخره موږ پرېکړه وکړه چې له هغوی 

عمر اخوند لاسلیک  وغواړو چې پر هغه کاغذ چې موږ یې ور سپارو د ملا
را وړي. هغوی ومنله، ما د ریاست دفتر ځانګړې پاڼه ور وسپارله. څو ورځې 
وروسته یې څو کرښې چې ګواکي د طالبانو د مش له لوري لیکل شوې دي 
راوړې. موږ مولوي وکیل احمد متوکل چې په پیل کې د ملا عمر د دفتر 

 را وغوښت. د لیکنې متنمسوول او وروسته د بهرنیو چارو وزیر ؤ ارګ ته 
مو پټ کړ او لاسلیک مو ور وښود ترې و مو پوښتل چې آیا دغه لاسلیک 
د طالبانو د مش دی؟ د نوموړي ځواب منفي ؤ. تر هغه وروسته پر دې باوري 

او حاجي عبدالبصیر یې کیسه کوي شوو چې هغه څه چې هما سلطاني 
سلطاني په دې جریان  او له هغوی مو معذرت و غوښت. مېرمن يرښتیا نه د

کې له بېلا بېلو لارو ما ته ګواښونکي پیغامونه را واستول، داسې پیغامونه چې 
ګواکي د طالبانو له لوري دي چې زه یې په مخ کې خنډ یم او ولسمش ته 

 غلطې مشورې ورکوم. 
ېدو وروسته مساله په رسنیو او ر ې زموږ له لوري د رد ځواب تر او ړ نومو

ح کړه، تر دې چې ادعا یې وکړه چې ملا محمد عمر پارلمان کې مطر 
 ش د ځواب انتظار کوي. ممجاهد د دې په کور کې اوسېږي او د ولس

دل چې امریکایان د هېواد په ېسر و  موږ ته داسې راپورنه راهمدغه مهال 
انو انیو جهادي قوماندانشمال کې سخت فعال دي له بانفوذه کسانو او پخو 

زم او پارلماني نظام مسالې مطرح کوي. همدارنګه غربیانو موږ ېلار سره د فد
کنفرانس کې چې باید د دسمبر په میاشت په ته وړاندیز کړی ؤ چې د بن 

کې جوړ شوی وای د طالبانو او ډاکتر عبدالله مستقل حضور ومنو. هغوی 
له ځینو کسانو سره په خصوصي ناستو کې طالبانو ته د ځینو عدلي او قضایي 

رو د سپارلو خبره کړې وه چې باید د بن په کنفرانس کې پر هغو پرېکړه ادا
 شوې وای. 

امریکا او انګلیسانو له بېلا بېلو لارو هڅې کولې چې ولسمش د سولې د 
پروسې په تېره د بیا ادغام د پروسې د بریا په باب د رسنیو په مخکې خبرې 

ه کې چې په دې برخوکړي په داسې حال کې چې موږ د سر په سترګو لیدل 
 مرستیال څو ځلې زما دفتر النعملا  هېڅ ګام نه ؤ اخیستل شوی. د جنرال 

ته راغی له ما نه یې هیله وکړه چې ولسمش وهڅوم تر څو کندهار ته لاړ 
شي او د بیا ادغام د پروسې بریا اعلان کړي. د امریکایي ځواکونو قوماندان 

 ، په داسې حال کې چې ولسمشپخپله له ولسمش نه همدغه غوښتنه وکړه
کندهار ته لاړ، خو د بیا ادغام د پروسې د بریا د اعلان لپاره نه، بلکې خاورو 
ته د خپل ورور د جنازې سپارلو ته چې پړه یې طالبانو پر غاړه اخیستې وه. 
د سپتمبر په میاشت کې هر کال د ملګرو ملتونو عمومي غونډه د دغه 

ولسمش تیاری نیوه چې پخپله په دې غونډه سازمان په مقر کې جوړېږي. 
کې ګډون وکړي. امریکایانو وړاندیز کړی ؤ چې دغه مهال له ولسمش 

 اوباما سره ځانګړې ناسته هم وشي. 
ملي امنیت د شورا د غونډې په امریکا ته له سفر نه یوه ورځ وړاندې د 

له  لنا برخه کې یو شمېر بهرنیو مسوولینو هم ګډون درلود. جنرال مهدوه

په هغه وینا کې چې د ملګرو ملتونو په عمومي غونډه کې  وغوښتل ولسمش
یې اوروي د سولې او بیا ادغام د پروسې پر اغېزمنتوب او بریا دې ټینګار 

 وکړي. 
مه سهار چې یوه لمرینه ورځ وه د کابل د هوایي ډګر له  ۹۱د سپتمبر پر 

( )د امریکا د مرستیال  Air force 1پوځي برخې نه مو د امریکا د دولت په )
ولسمش ځانګړې الوتکه( کې د نیویارک په لور سفر پیل شو. د امریکا 
متحده ایالاتو سفیر هم په دې سفر کې له موږ سره ملګری ؤ. له څو ساعته 

لو لپاره کې د تېلو د اخیست رسته الوتکه د بخارست په هوایي ډګسفر ورو 
ې الوتکې ښکته شو او په آزاده فضا ک کیناستله. اجازه را کړل شوه چې له

قدم ووهو. د لارې په اوږدو کې مو په ځانګړي اطاق کې د ولسمش پر وینا 
 کار کړی ؤ. بله ناسته مو د ایرلنډ په باراني فضا کې وه. 

ر ځای شوو. تال هوټل کې ځای پنیویارک ته له رسېدو سره سم په انترکانتینن
 یکسان چې زموږ د پلاوي غړي وو او په عمومي اسامبله کې یې لومړ  غهه

دانۍ ته ور غلي وای او له نوملیکنې و ځل ګډون کاوه باید د ملل متحد 
وروسته یې خپل ځانګړي کارتونه ترلاسه کړي وای. ځکه زه په نیویارک 

د  یفاتو د څانګېنمایندګۍ د مامورینو او د ولسمشۍ د تشد کې زموږ 
ا هلته لاړم او خپل کارت مې ترلاسه کړ. باید په بیړه مې يترانو په ملهمکا

ګروسمن او د  کځان هوټل ته رسولی وای ځکه چې ځانګړی استازی مار 
امریکا سفیر د ولسمش لیدو ته را تلل. هوټل ته نژدې زموږ یوه همکار ته د 

ي د ز او د محمد معصوم ستانکرباني د شهادت  استادزنګ را غی د  تیلفون
دو خبر یې ورکړ. ډېر جټکه ورکوونکی خبر ؤ او افغانستان یې یوې ېټپي ک

ې د رباني یې ماښام مهال په خپل کور ک استادنا معلومې راتلونکې ته بېوه. 
 ځانمرګي برید هدف ګرځولی ؤ.

هغه غږیز پیغام څو ورځې وړاندې ولسمش ته اورول شوی ؤ چې د طالبانو 
رباني سره  استادښاغلي ستانکزي په واسطه یې له  یوه مش ته منسوب ؤ او د

 د همدغو اړیکو په دوام د دارالانشااړیکه نیولې وه. ځانمرګي بریدګر د 
 شوی ؤ چې له هغه سره رباني کور ته را وستل استادرییس په واسطه د 

دونکي مواد چې په خولۍ ې، خو هغه د خبرو پر ځای خپل چاودير وګو 
ځای پر ځای کړي وو منفجر کوي او د سولې عالي شورا رییس په  يې کې

 شهادت رسوي. 
د دې خبر له رسېدو  سره ولسمش تصمیم چې خپل سفر لنډ کړي او د 

 نه کړي. د بهرنیو چارو له وزیري غونډه کې ګډون و مملتونو په عمو  ملګرو
 . يزلمي رسول نه یې وغوښتل چې د افغانستان په استازيتوب وینا وکړ 

ځانګړی استازی او د امریکا سفیر له وعدې سره سم د ولسمش د اوسېدو 
ځای ته راغلل. په غمجنه فضا کې لیده کاته وشول. امریکایان زموږ له دې 

ې په ملاقات چ اوباما سرهپرېکړې خبر شول چې سفر لنډوو. له ولسمش 
بر کړ. د سپتمرا وړاندې  يې مه ترسره شي یوه ورځ ۹۹پام کې وه د سپتمبر پر 

 ورغلو چې له موږ ته انتظار و،چې اوباما  ته سهار پلي هغه هوټلمه  ۹۱پر 
 هغه سره وګورو. 

ولسمش اوباما افغاني لوري ته د رامنځته شوې پېښې په اړه تسلیت ووایه او 
شه را ترباني په له لاسه ورکولو سره چې کومه  استادزیاته یې کړه چې د 
. ولسمش کرزي له خپګانه په ډک غږ خپلې يګران دمنځته شوه ډکول یې 

خبرې پیل کړې او یو ځل بیا یې له بارک اوباما نه وغوښتل چې دوی دې 
د پاکستان په اړه وضاحت ورکړي او په هغه هېواد کې دې د ترهګرو د 
پټنځایونو مساله جدي ونیسي. اوباما له معمول سره سم په دې برخه کې 

ي د افغانستان د جګپوړیو شخصیتونو د فزیکي تودې ژمنې وکړې. نوموړ 

ساتنې په برخه کې د حامد کرزي د غوښتنې په ځواب کې چمتووالی وښود. 
سره له دې چې اوباما د انتقال د پروسې په باب پوښتنې وکړې خو د نوموړي 

یکې همکارۍ د تړون او د دواړو ستراتيژد خوښې موضوع هماغه د 
 سلیک مساله وه. هېوادونو له لوري د هغو د لا 

 لاشۍتد افغانستان ولسمش یو ځل بیا د شپنیو عملیاتو او د دوی د کورونو د 
یاسي زه س»په بهیر کې د خلکو د حقونو له نقض نه یادونه وکړه وې ویل: 

چلن د  تان لهښاغلي اوباما د پاکس)...(« لوبغاړی نه یم، زه معنوي اصول لرم 
 کې د هڅو د دوام خبره وکړه وې ویل سولې په بهیرشکایت په ترڅ کې د 

چې مېرمن کلېنټن به هغه هېواد ته واستوي. هېلري کلېنټن دې ته په اشارې 
چې پاکستان یو خپلواک هېواد دی له ولسمش کرزي یې وغوښتل چې په 
ګوته کړي چې له پاکستان سره څه ډول چلن وشي او له هغو څه وغوښتل 

 شي. 
ی کایانو وویل چې د دوی ځانګړې الوتکه کولا ېدو کې امرینپه بېرته را ست

شي یوازې تر المان پورې موږ ورسوي ځکه چې د پیلوټانو ستوماني یې نه 
ده رفع شوې، په دې ډول موږ له المان نه تر کابله د امریکا په پوځي الوتکه 
کې داسې سفر وکړ چې د ټولو په څېرو د ستومانۍ او پرېشانۍ سیوري پراته 

 وو. 
ابل ته را ورسېدو او له هوایي ډګره نېغ د سردار محمد داوود خان ماښام ک

با رباني د جنازې د لیدو لپاره لاړو. س استادڅلور سوه بستریز روغتون ته د 
 و او اندېښنو ډکه ورځ په مخکې وه. و ته مو له بوختیا

اندې ولسمش د سولې عالي شورا ړ نیویارک ته زموږ له سفره څو ورځې و
 ته را وغوښت او د پاکستانیانو پیغام یې ور سره شریک کړ. مش خپل دفتر

ته  ستادارباني او ما حضور درلود. ولسمش  استادپه دې لیدنه کې ولسمش، 

د پاکستان سفیر د سولې په پروسه کې د پرمختګ او ملا عبدالغني »وویل: 
 برادر سره د لیدو لپاره له موږ څخه هیله کړې چې یو څوک ور معرفي کړو

ې له رباني دوه تنه معرفي کړل چ استادستاسو په نظر باید څوک ولاړ شي؟ 
ؤ، هغه ټینګار وکړ چې واحدیار د سولې په عالي « واحدیار»هغو څخه یو 

رباني د وژلو په  استادشورا کې د ده د اعتماد وړ کس دی. خو دا دی د 
حمید » ن دپېښه کې هم واحدیار تر بدګومانۍ لاندې راغلی ؤ او هم یو بل ت

 په نوم. « الله
په داسې فضا کې چې د سولې دښمنانو دغه پروسه د پښتنو د اتحاد او 

 په منظم ډول زموږ د ملي واو انګلیسان ویووالي پروسه بلله او امریکایان
رباني له لاسه ورکول هغه هم  استادیووالي د کمزوري کولو هڅې کولې د 

ې څېر  ېخطرونه متوجه کړي وو. پېژندل شو د طالبانو له لوري هېواد ته لوی 
چې ځانونه یې اپوزېسیون بلل له دې پېښې د ګټې پورته کولو لپاره را ووتل 

رباني په جنازه کې یې ګرېوانونه شلول او نارې یې وهلې. هغو  استاداو د 
رباني زړه ترې خوښ نه ؤ اوس یې ځانونه تر ټولو هغه  استادکسانو چې د 

 شعارونه یې ورکول.  كساتهغه د وینو د  ته نژدې بلل او د
رباني جنازه  اداستولسمش ډېر په چټکۍ په کابینې کې تصویب کړه چې د 

په وزیر اکبر خان غونډۍ کې خاورو ته وسپارل شي. خو کومه فضا چې د 
جنازې د ښخولو په مراسمو کې جوړه شوه هغه یې په مراسمو کې ګډون و 

 نکړای شو. 
م فهیم محمد قسی لنۍ او هم د ولسمش مرستیال مارشاکور  رباني استادهم د 

ه یو شمېر کسانو د غمرازۍ او ماتم پچې سره موافق نه وو  ونوله هغه غبرګون
 دود څرګندول. د نوموړي کورنۍ د وضعې په آرامولو کې مهم رول ولوباوه. 

 رباني وروسته د سولې برخلیک او د سولې عالي شورا وضعه استادله 
رباني د ترور پېښو د سولې پر لاره  استادکه څه هم د احمد ولي کرزي او 

ر و په تلو کې د حامد کرزي اراده کمزورې نه کړه او نوموړي آن د خپل ور 
و خطاب وکړ او سولې ته یې را وبلل خو د ڼد قبر پر سر طالبانو ته د ورو 

 هېواد دننه یې د نوموړي په مخه کې ستونزې جوړې کړې.
مه کابل ته  ۹۳د سپتمبر پر  سستیز جنرال مک مولن او جیمز متیر لوی د

راغلل او له ولسمش سره یې په ګلخانې ماڼۍ کې وکتل. ولسمش یو ځل بیا 
د پاکستان او د هغو کړو وړو  په تړاو چې هغه هېواد تر سره کول د امریکا د 
 سیاست د وضاحت او روښانتیا غوښتنه وکړه. د ولسمش همېشنی شکایت
دا ؤ چې امریکا د ترهګرۍ له ملاتړي چې پاکستان دی او د ترهګرۍ له 

اړیکې غوره کړي دي.  هقرباني سره چې افغانستان دی یو ډول دوستان
 وه چې تر پایه له نه او نو پرته د کابل دا د شوروي اتحاد مثال یا نوموړي تل

د حکومت ملاتړی پاتې شو او هېڅکله یې له مجاهدینو سره پټې اړیکې 
نه درلودې او پاکستان یې خپل مخالف هېواد باله. ولسمش له امریکا نه د 

اني له لاسه رب استادافغان شخصیتونو د امنیت د ساتنې غوښتنه وکړه او د 
وبلله چې سترګې نشي پرې پټېدای، او هغو دوو ورکول یې داسې ضایعه 

 بریدونو ته یې چې پر ما ترسره شوي وو اشاره وکړه. 
رباني له ترور وروسته دوې پوښتنې چې باید عاجل ځواب ورته  استادد 

 د د سولې د عالي شورا رییس په توګه موندل شوی وای مطرح شوې؛ یوه
ې هڅې په کوم ډول او کومه رباني ځایناستی او دوهم دا چې د سول استاد

لاره دوام وکړي؟ ولسمش پوهېده چې د سولې مخالفین چې بهرنی ملاتړ 
یې هم درلود دغه فرصت غنیمت بولي او د جګړې د لا توندېدو او د 

 دښمنۍ او کرکې د لمبو د لا پراخېدو هڅه به وکړي. 

مه په ارګ کې غونډه جوړه شوه چې په هغو کې د  ۹۸د سپتمبر پر 
 ستاداسمشۍ مرستیالانو، حضرت صبغت الله مجددي. پیر ګیلاني، ول

ف ابراهیمي، عیل خان، حاجي دین محمد، عبدالرو سیاف، محمد اسما
فضل الهادي  مسلمیار، عبدالهادي ارغندیوال، مولوي قیام الدین کشاف، 
نعمت الله شهراني، ذبیح الله مجددي. حاجي محمد محقق، هدایت امین 

هغو کسانو چې تل په دغسې غونډو کې شریک وو لکه د  ارسلا او نورو
ملي امنیت سلا کار، د دفتر رییس، د چارو د ادارې رییس، د ولسمشۍ د 
مقام ویاند ګډون درلود. ولسمش په لنډ ډول خپلې خبرې داسې پیل کړې: 

له  تاداسغواړم له تاسو مشانو سره سلا وکړم چې د سولې په برخه کې د »
و هند سره یا ابرېټانه څه وکړم؟ له امریکا، اروپایي اتحادیې، شهادت وروست

 )...(«یکو تړونونو په باب هم مشوره درسره کوم ستراتيژد 
تاسو »حضرت صاحب خبرې پیل کړې او د ولسمش په ملامتولو یې وویل: 

د  سیاف استادئ«. خو )پر هغو( عمل نه کوئ دلته پر یوه څه توافق کو
سولې په طریقه کې د بدلون راوستلو غوښتونکی ؤ او له ولسمش یې غوښتل 

شهراني وویل چې  استاده طالبانو ته وروڼه مه وایه. تچې تر دې وروس
نیمایي د سولې عالي شورا د بهرنیانو لپاره کار کوي. دغه شورا باید ړنګه 

 شي او بله نوې شورا دې جوړه شي. 
له »ف د دې پوښتنې په ځواب کې چې ویلي یې وو سیا استادولسمش د 

دا مهمه پوښتنه ده، آیا تر دې وروسته »وویل چې: « ؟وچا سره باید سوله وکړ 
و نه وایو چې موږ له پاکستان سره ستونزه لرو، زه له امریکا نه نهیلی شوم او 
 «په همدې دلیل مې د جګړې د پای ته رسولو لپاره مخه پاکستان ته واړوله

وړي کیسه وکړه چې امریکایان اوس پر دې اعتراف کوي معتصم آغا نوم
جان چې یو وخت په دوبۍ کې دوی ورسره خبرې وکړې وروسته پاکستان 

ته ستون شو په کراچۍ کې یې پرې ډزې وکړې، اوس یې غوښتي چې له 
پاکستانه یې و باسو. محمد اسماعیل خان وویل چې له لومړۍ ورځې د 

ترکیب سره مخالف ؤ ځکه چې د طالبانو شمېر په هغو سولې عالي شورا له 
کې زیات ؤ. ښاغلي ارسلا، ابراهیمي، مسلمیار، ... ټول د سولې پروسې د 

 چلن د بدلون غوښتونکي شول. 
د دې ترڅنګ چې له ټولو يې وغوښتل چې سره يو او متحد شي  ولسمش

ې ورسره ال ین چې مرستیکې یوازې ؤ آ  هله امریکا سره په مقابل وې ويل چې
نه کړه )اشاره احمد ضیا مسعود ته(، ډاکتر عبدالله عبدالله د ملکي ملګرتیا و 

مرګ ژوبلې په مساله کې له خلکو څخه د دفاع پر ځای د هغوی پر خلاف 
دریځ نیولی دی، او دا چې خصوصي تلویزیونونه د یو لړ مسایلو په مطرح 

پروسې  دا وه چې د سولې کولو سره ملي یووالی تخریبوي. د خبرو پایله یې
دلون د رسېدو په طریقه کې باید ب ته ته د پخوا په څېر دوام ورکړو خو سولې

 راشي. 
په همدې ورځ مو چې له جنرال الن او د امریکا له سفیر راین کراکر سره د 
ولسمش د کار په دفتر کې کومه غونډه درلوده، ولسمش د سیاسي مشانو 

غونډه کې یې اورېدلي وو دوی ته واورول، نظریات چې تر غرمې مخکې 
جنرال الن په ځواب کې وویل چې یوه ورځ مخکې یې د پاکستان له لوی 

ر  خبرې کړې چې د ترهګرۍ مخه ونیسي، سفیر کراکتیلفونيدرستیز سره 
وویل چې له جنرال دوستم، محمد یونس قانوني، عطا محمد نور او ډاکتر 

 ی ته یې ویلي چې آرام اوسي. عبدالله سره یې لیدلي دي او هغو 
رباني وژل کېدو هغه ټولې نیکې هیلې له منځه یوړې  استادپه دې ډول د 

 ابادسلاماچې د اپرېل په میاشت کې د پاکستان د صدراعظم له سفر سره د 
او کابل تر منځ د نویو اړیکو د دروازې پرانیستل کېدو په تړاو را پیدا شوې 

رک کې د ولسمش په لومړني غبرګون کې په وې. سره له دې چې په نیویا
دې پېښه کې د امریکا د لاس درلودو شک ښکارېدو او زه هم پر همدې 

 باور وم، خو څنګه کېدای شول چې پاکستان بې ګناه وګڼل شي؟ 
رباني د وژل کېدو له پېښې وروسته پاکستان ډېره هڅه وکړه چې دا  استادد 

وښتل لري. د پاکستان صدراعظم وغ ثابته کړي چې په دې پېښه کې لاس نه
چې د خواخوږۍ او تسلیت لپاره کابل ته راشي. د بهرنیو چارو وزارت ویاند 
بېله دې چې ولسمشۍ ماڼۍ په جریان کې وي د یوې مرکې په ترڅ کې 

 ينه منل کېدو خبره وکړه. حامد کرز یې د افغان دولت لخوا د نوموړي د 
چې امریکا او پاکستان دواړه په دې پېښه کې ککړ بلل په دې هڅه کې ؤ 

سره اړیکې داسې حد ته و نه رسېږي چې له هغو نه بېرته  اباداسلامچې له 
را ګرځېدل ناشوني وي. په همدې دلیل پر هغه مرکه ډېر خپه شو د ملي 

و بهرنیو اامنیت په غونډه کې یې چې د اکتوبر پر دوهمه وه ملي امنیت شورا 
چارو وزارت دواړو ته په خطاب کې وویل چې څوک صلاحیت نه لري 
چې د دولت د پالیسۍ خلاف خبرې وکړي، نوموړي زیاته کړه چې څوک 
د دولت له سیاست سره موافق نه وي استعفا دې ورکړي. د ولسمش د خبرو 
 په غبرګون کې لومړی شیدا محمد ابدالي د امنیت شورا د دفتر مرستیال د
ولسمش پر سیاستونو نیوکې وکړې او تر هغه وروسته ډاکتر سپنتا له ځایه 

زه له دې سیاست سره »جګ شو، کرسۍ یې په لغته ووهله او وې ویل: 
سپنتا د پخوا په څېر  و په غوسه له غونډې ووت، خو ښاغلىا« مخالف یم

 پسېوادمل د پرلېله څو ګوتو په شمار ورځو وروسته ولسمش ته د زلمي ه
 سپارښتنو او غوښتنو نه وروسته بېرته خپل دفتر ته راغی. 

په هغه کاغذ کې چې د پاکستان صدراعظم په ګلخانې ماڼۍ کې د لیدنې پر 
خ نګ ته مېجياو کابل ب اباداسلاممهال ولوست ډېر مهم ټکی دا ؤ چې 

واړوي. دغه خبره د ولسمش د حیرانتیا سبب شوې وه، نوموړي به له 

ه په هر ځل لیدو کې له هغو یادونه کوله او په دې ډول یې امریکایانو سر 
هغوی تر فشار لاندې را وستل. ولسمش ما ته دنده وسپارله چې د چین له 
سفیر نه وپوښتم چې آیا د پاکستان دغه وړاندیز له چین سره په همغږۍ 
شوی دی که نه؟ د چین سفیر له څو ورځو وروسته د خپل حکومت رسمي 

و کې ویل شوي وو چې د یوسف او ما ته یې ولوست. په هغځواب را وړ 
 لاني څرګندونې د چین له حکومت سره په مشوره او همغږۍ نه وې. يرضا ګ

د سولې او د افغانستان او پاکستان تر منځ د اړیکو په برخه کې د امریکا 
ېره کله به چې موږ  سولې ته ډچلن ډېر حیرانوونکی او له تناقضاتو ډک ؤ: 

لېوالتیا وښوده او په هغو کې به مو پرمختګ کاوه، بدې ترهګریزې پېښې به 
زیاتې شوې او له دې سره جوخت به د رسنیو او طالب ضد څېرو د اعتراض 
غږونه نور هم اوچت شول، خو کله به چې موږ توند چلن غوره کړ 

اب هم ته بللو. د پاکستان په بامریکایانو به په هره ناسته کې موږ سولې 
 همدغه چلن روان ؤ. 

هم  رباني د ځایناستي مساله استادد سولې عالي شورا د رییس په توګه د 
یوه له جنجالي مسالو څخه وه چې باید په تدبیر حل شوې وای. یوه لور ته 

وال ېو حضرت صاحب د دې مقام د نیولو لپیر صاحب ا لكهجهادي مشان 
ه د دې امکان نه ؤ چې جمعیت اسلامي له پامه و غورځول وو، بل لوري ت

شي ځکه چې رهبر یې له لاسه ور کړی ؤ او را پارېدلي وو. د ولسمش په 
 رباني مش زوی د دې شورا مش استادپام کې وه چې صلاح الدین رباني د 

شي، خو د شورا د زیاترو غړیو له نظره هغه ډېر ځوان ؤ او د دې شورا د 
اره یې مناسب نه باله. نوموړي پخپله هم د وزارت مقام د سولې ریاست لپ

دیز وکړ ته وړان ولسمشعالي شورا تر ریاست غوره ګاڼه. یو ځل امریکایانو 

چې پخپله د سولې د عالي شورا مش شي. له بېلا بېلو غونډو وروسته چې 
 حڅو ځله له جهادي مشانو، د سولې عالي شورا له غړیو او پخپله له صلا 

الدین رباني سره وشوې بالاخره ولسمش وکولای شول د ټولو توافق په دې 
مه ۹۲کال د اپرېل پر  ۹۱۹۹برخه کې ترلاسه کړي. په هغه غونډه کې چې د 

د ارګ په ګلخانې ماڼۍ کې جوړه شوه او په هغو کې د سولې عالي شورا 
ټاکل  د لاح الدین ربانيصدې شورا د رییس په توګه د  رلود دغړیو ګډون د

کېدو پرېکړه پکې وشوه. د غونډې له پیل نه مخکې د جمعیت اسلامي یو 
شمېر جګپوړیو غړیو له ولسمش سره په یوه لوی تالار کې ولیدل. ولسمش 

یاف س استادله هغوی وغوښتل چې بېرته لاړ شي، د هغوی له منځه یوازې 
مو په مراساو عطا محمد نور پاتې شول او د شورا د رییس د معرفي کېدو 

کې یې ګډون وکړ. تر هغه وروسته چې د صلاح الدین رباني د ریاست پر 
« صلاح الدین جان»مارشال محمد قسیم فهیم د  شولتوافق لاسونه اوچت 

د بریا هیله و کړه او عطا محمد نور په هېواد کې د سولې پر اړتیا نسبتا  اوږدې 
ړه ده، غانستان کې جګله درې لسیزو را هیسې په اف»خبرې وکړې وې ویل: 
نوموړي د شورا له غړیو نه مننه وکړه چې د )....(« په سوله کې خیر دی 

تر هغوی وړوکی « د عمر او پوهې له اړخه»داسې چا ریاست یې و مانه چې 
دی. تر دې وروسته یې صلاح الدین رباني له بل اطاق نه د غونډې اطاق ته 

 وکړ. را وست، هغه هم د سولې پر اړتیا ټینګار 

 د قطر د دفتر د پرانیستلو پېښه
ښایي د امریکایانو اړیکې له طالبانو سره هېڅکله هم غوڅې شوې نه وي، 

لازمېنې د قطر د پ د هغو لپاره خو د طالبانو د سیاسي دفتر د پرانیستلو او
کال کې مطرح شول. د امریکایانو او  ۹۱۹۱دوحې غوره کېدل احتمالا  په 

، نورو اسطه ټینګې شوېلومړنۍ اړیکې ظاهرا  د جرمني په و طالبانو تر منځ 

ناروې او سویډن هم په هغو کې ونډه درلوده، په پیل کې د  كههېوادونو ل
طالبانو د کوربنو په توګه د ډېرو هېوادونو نومونه اخیستل کېدل خو بالاخره 

 قطر انتخاب شو. 
ه سر متوکل  په هغه مجلس کې چې په دې تړاو مې له مولوي وکیل احمد

تان سعودي عربس»دو دلایل داسې وشمېرل: ېدرلود نوموړي د قطر د غوره ک
پر طالبانو شرطونه کېښودل چې له القاعده سره خپلې اړیکې وشلوي او دا 
اعلان وکړي. ترکیه د ناټو غړی دی او متحده عربي امارات په افغانستان کې 

 چې د طالبانو د سیاسي پوځیان هم لري، له همدې لامله تر ټولو غوره ځای
ه زموږ سفیر په دوحه کې چې وروست«. دفتر لپاره یې موندلای شو قطر دی

له قطر او امریکا سره د جنجالونو په بهیر کې کابل ته را وغوښتل شو په هغه 
د نورو  اب دوه دلیلونهدې انتخ زما دفتر ته یې را استولی ؤ د چې را پور کې
د کې د العدیل په نامه د امریکایانو تر ټولو څنګ یو په دغه هېوادلایلو تر 

لویې پوځي اډې شتون او بل د الجزیرې تلویزیوني شبکې شتون بللی ؤ. د 
پوځي اډې شتون امریکایانو ته د هر ډول سیاسي مانور لپاره پراخ لاس 
ورکاوه او د الجزیرې تلویزیون د دوی د راتلونکیو پروګرامونو لپاره تبلیغاتي 

 کېدای شوه. مهمه وسیله 
کال په وروستیو کې د قطر دفتر پرانیستل ډېر جدي شول.  ۹۱۹۹د 

امریکایانو په ډېره لېوالتیا هغو ته پام اړولی ؤ. ولسمش په دې برخه کې ډېر 
انو یشکونه درلودل. د نورو جنجالي مسالو په څېر چې پخوا مو له امریکا

ت، د بهرنیانو عملیا ملګرتیا تړون، شپني ېیکستراتيژسره درلودلې لکه د 
درالیزم یا لخوا د فبرېټانلخوا د کورونو تلاشي، د بګرام زندان د امریکا او 

مطرح کول او د قومي عصبیتونو لمسول، دغه مساله هم پرې ورزیاته شوه. 
مه مو په ارګ کې درلوده او د دولت  ۹۸په هغه غونډه کې چې د سپتمبر پر 

 تاداسجګپوړي ارکان او جهادي او سیاسي مشان پکې شریک وو چې د 
رباني د ترور له پېښې وروسته د سولې په کړنلاره بحث وکړي، د قطر د دفتر 
په باب منفي نظرونه ورکړای شول. د امریکا ځانګړي استازي مارک 

مه په ارګ کې ملاقات در لود ولسمش ته یې  ۸ګروسمن چې د اکتوبر پر 
یب آغا سره د خبرو د دوام او د طالبانو لپاره د دفتر د اړتیا په باب یادونه له ط

ه یوه خوکړه. نوموړي وویل له طالبانو سره د دوی د بحث له مهمو مسایلو څ
کېدل دي. ولسمش په دې خبرو اترو کې  د امریکایي بندي پوځي خوشي

 ر خوشي برادد افغان دولت د استازي پر شتون، پر پاکستان فشار او د ملا
ت له کوم چارواکي سره د هغه د لېدو په باب کېدل یا لږ تر لږه د افغان دول

 ابادسلاماټینګار کاوه، ګروسمن د جنرال اشفاق کیاني له قوله وویل چې په 
د یوه استازي په شتون کې له هغه  ISIغانستان سفیر کولای شي د کې د اف

تاسو چې »کې ولسمش ته وویل:سره وګوري. نوموړي د خپلو خبرو په پای 
په  ئلاسلیک په باب بیړه وکړ یک تړون دستراتيژڅومره له موږ سره د 

ې دا په داسې حال کې وه چ«. هماغه کچه به پاکستان تر فشار لاندې راشي
رباني د  ستاداپاکستان د افغانستان پر ختیځو سیمو ډزې پیل کړې وې او د 

ې یې د پلټنو د بیا بیا غوښتنو په ځواب ک ترور په تړاو د افغانستان له لوري
په دې پلمه منفي ځواب را کړ چې ګواکي د دوی اساسي قانون د داسې 
پلټنو اجازه نه ورکوي. د امریکا متحده ایالاتو په دې ټوله پېښه کې نه یوازې 
دا چې د افغانستان پلوي نه کوله بلکې د ملي امنیت په غونډه کې چې د 

وړه شوې وه جنرال الن د ملي امنیت د عمومي رییس مه ج ۹۶اکتوبر پر 
رحمت الله نبیل د دې ادعا په غبرګون کې چې د ډېورنډ کرښې په اوږدو 
کې د پاکستاني پوځیانو تحرکات زیات شوي ډېر غوسه شو او په داسې 
حال کې چې مخ یې تک سور واوښت له سپکاوي په ډکه لهجه یې پر هغه 

غلط معلومات ورکوي. له دې سره هممهاله  تور پورې کړ چې ولسمش ته
د بن د کنفرانس لپاره چمتووالی نیول کېدو. کله به یې هغه ته دوهم بن وایه. 

د  یانېکال د بن کنفرانس په اذهانو کې را تازه کاوه،  ۹۱۱۹دغه عنوان د 
 یوې لنډ مهالې ادارې جوړېدل او ......

طالبانو ته د سیاسي دفتر د جوړېدو هڅې، د امریکا او جرمني د ځانګړو 
استازیو وړاندیزونه چې یوه یې په دې کنفرانس کې د اپوزیسیون د مش په 
توګه د ډاکتر عبدالله او بل د طالبانو د پلاوي د حضور غوښتنې کولې، د 

 ما دد ولسمش اوبا« جوبایډن»هغو جملې څخه  لهامریکایي چارواکیو 
ي. د نه دمرستیال څرګندونې چې ویلي یې وو طالبان د امریکا دښمنان 

انس په یوه ګډ خبري کنفر  يې کامرون سره ډیوېډاوباما څرګندونې چې له 
چې په افغانستان کې د سولې لپاره باید  د دغه هېواد قومونه  وو کې ویلي

یو شمېر  هخپل اختلافونه پخپلو کې حل کړي، د امریکایانو تحرکات هم ل
رورا باکر د غونډو په بڼه او هم د هېواد په شمال کې د  اسیاسیونو سره د ډان

کورنۍ خپلواکۍ او فدرالیزم د مطرح کولو په بڼه ... ټول د یوه منظم پلان 
ښکارندوی وو  چې د هغو پر بنسټ افغانستان له یوه کمزوري مرکز سره په 

نستانه ه چې د بن کنفرانس له افغاټوټه ټوټه شوې خاوره بدلېدو. د دې وېره و 
داسې وطن جوړ کړي. ما له یک تلویزیون سره په مرکه کې وویل چې 
امریکا او پاکستان له افغانستانه یو په ټوټو وېشلی هېواد جوړوي، نوموړي 
تلویزیون د هغو دوو هېوادونو لخوا د افغانستان د تجزیې تعبیر ترې 

ملوک الطوایفۍ ته ورته وضعیت  واخیست په داسې حال کې چې زما موخه
 ؤ. 

کال د دسمبر په میاشت کې جوړ شو او ما په  ۹۱۹۹د بن کنفرانس چې د 
هغو کې ګډون نه درلود د امریکا د بهرنیو چاور وزیرې مېرمن کلېنټن د 

طالبانو د پنځو تنو بندیانو په باره کې چې تر دې مهاله په ګوانتنامو کې وو 
و ته انتقال شي او هلته نظر بند  وساتل شي، د طالباناو په نظر کې وه چې قطر 

د مشانو د سفر خوندي لاره یې، دا بللې وه چې په دې پروسه کې پاکستان 
ور شامل شي. ولسمش په دې پروسه کې د افغانستان پر مالکیت ټینګار وکړ 
اوله وړوکي مسوولیت منلو پرته یې پاکستان ته په دې پروسه کې له رول 

سره مخالفت کړی ؤ. دغه موضوع تر دې حده جدي شوه چې د ورکولو 
صدراعظم استازی د شپې د ولسمش لیدو ته ورځي او له هغه نه یې  د المان

ه پر الماني مامورینو شک لري لپوښتنه کړې وه چې که په دې مساله کې 
 دې شریک کړي. يې سره  وىهغ

مېر ولایتونو د سپارلو په نوم د یو ش Safe Zoneطالبانو ته د امن سیمو یا 
موضوع به هم وخت په وخت مطرح کېدله چې د کابل له توند غبرګون سره 
به مخ شوه. ولسمش په دې برخه کې څو ځله د طالبانو مشانو ته پیغام 

واد نه کړي چې د هېدسیسه دوکه نه شي او داسې کار و  واستاوه چې پر دې
ښه و نه د طالبانو د توافق ن د ټوټه کېدو سبب شي. ما تر پایه پر دې پلان

 لیده. 
د بن د کنفرانس اصلي موخه څه وه؟ آیا زموږ اندېښنې پر ځای وې او هغه 
وقایوي اقدامات مو چې مخکې ترسره کړل هغه غونډه یې پرېنښودله چې 
د یوه کمزوري او له ملوک الطوایفۍ سره لاس او ګرېوان افغانستان بنسټ 

وږ نورو کنفرانسونو په څېر ؤ چې بهرنیانو م کېږدي. او که د بن کنفرانس د
ته جوړول او په بېلابېلو برخو کې یې د بیا رغونې او مرستې ژمنې پکې 
کېدلې؟ د المان ولسمش د بن له کنفرانس څخه مخکې کابل ته د سفر پر 

. زه فکر «د بن کنفرانس به د افغانستان د سولې لپاره بنسټ شي»مهال وویل: 
ولسمش شکاک نظر او د نوموړي پرلسپې ګواښونه نه وای  د کوم چې که

او ځینو کسانو د اپوزیسیون او ځینو د طالب په نوم په هغو کې د ګډون 
اجازه ترلاسه کړې وای، ښایي د بن کنفرانس د افغانستان لپار په یوه ناوړه 

 غونډه بدل شوی وای. 
ن له د پاکستا د قطر دفتر د طالبانو لپاره یو ادرس کېدای شو چې دوی

 يې چې د امریکايمنګولو وژغوري خو په هغه له ابهامه ډکه وضعه ک
او کړو وړو را منځته کړې وه نه پوهېدو چې د هغو  وچارواکیو څرګندون

پایله به څه ډول شي. د ولسمش دریځ دا ؤ چې افغانستان په اصولو کې د 
و دا غو څخه یقطر دفتر د پرانیستلو مخالف نه دی خو شرطونه لري، له ه

ه وړو لپاره یوازې د ادرس په توګ د دفتر به د سولې د خبرو د پر مخچې یا 
 وي او د طالبانو د سفارت بڼه به نه غوره کوي. 

په هغو لیدنو کې چې ما په ځانګړې توګه او کله کله د ولسمش په حضور 
کې له مولوي عبدالسلام ضعیف او مولوي وکیل احمد متوکل سر درلودې 

ی دواړو د ولسمش له دې دریځ څخه سخته ناخوښي ښکاروله. دوی دو 
ویل چې ولسمش د دې سیاست له غوره کولو سره د طالبانو د خپلواک 
کېدو خنډ شو او پر دې ټینګار چې د ګوانتانامو بندیان دې افغانستان ته را 
ستانه شي، د سولې لپاره را منځته شوی فرصت له منځه وړي. خو ولسمش 

واد د یووالي او د دولت د حاکمیت اندېښنه درلوده او نه یې غوښتل د هې
و په څېر ان د بندیانچې د واک زیات مرکزونه را منځته شي او اتباع یې بهرنی

ه بل ته یوسي. د یادونې ده چې په دې جریان کې د امریکا دله یوه هېوا
میې ارګ ځانګړي استازي څو ځله د طالبانو پیغامونه او آن لیکل شوې اعلا 
په نېغه  نېغ لهته موږ ته راوړې چې په هغو کې د افغانستان له حکومت سره 

خبرو انکار شوی ؤ. په دې منځ کې د قطر د حکومت رول هم روښانه نه ؤ. 
امریکایانو ویل چې د قطر حکومت له طالبانو سره د دفتر د پرانیستلو د 

له امریکا سره  به لیکمتفاهلاسلیکوي. او بل  لیکتفاهمڅرنګوالي په تړاو 
 لاسلیکوي. 

مه د جګپوړیو دولتي چارواکیو او  ۹۳په هغه غونډه کې چې د دسمبر پر 
سیاسي او جهادي مشانو په ګډون په ګلخانې ماڼۍ کې جوړه شوه، 
ولسمش د قطر د دفتر په اړه له هغوی نظر وغوښت. سره له دې چې مولوي 

جوړ  «بني اسراییلو خوسی»ه د لې نارسلا رحماني غوښتل چې له دې مسا
نه شي او په نرمۍ ورسره چلن وشي، خو زیاترو نورو ګډونوالو غوښتل چې 
مشخص شرطونه باید پرې کېښودل شي. په دې ډول د غونډې څو تنو دنده 

تر کې سره په دف کمېسیونواخیسته چې د اساسي قانون پر پلي کېدو د څار 
ولت کار په باب دې د افغانستان د دکښېني، د قطر د دفتر د پرانیستلو او 

شرطونه ولیکي. نوموړي ټیم یو سند په لسو مادو کې ترتیب کړ او د د سمبر 
 مه یې هغه غونډې ته چې دغه دنده یې ورسپارلې وه وړاندې کړ.  ۹۳پر 

 وو: لشرطونه په لاندې ډو 
 ـ د افغانستان دولت د سولې له پروسې سره توافق لري خو د طالبانو دفتر۹

 باید یوازې د سولې د پروسې او د خبرو اترو ترسره کولو لپاره وي. 
 ـ دغه دفتر دې په یوه اسلامي هېواد کې پرانیستل شي. ۹
 به هېواد پر غاړه وي. ر ـ د خبرو اترو سنبالول دې د کو ۳
 ګ شي.ینکې دې جګړه ختمه او اوربند دې ټـ د خبرو اترو له پیلېدو مخ۲
 ـ تر خبرو وړاندې دې مخالفین له القاعده شبکې سره اړیکې وشلوي. ۳
ـ د لسو کلونو لاسته راوړنې دې خوندي وي او تر پوښتنې لاندې به نه ۶

 راځي. 
 ـ اساسي قانون دې و منل شي. ۱
 ـ ملي حاکمیت ، ځمکنۍ بشپړتیا او ملي یووالی دې خوندي شي. ۸

 روښانه شي.  ـ د پاکستان دریځ دې په دې برخه کې۱
ـ د طالبانو له لوري دې پېژندل شوي او د اعتبار وړ استازي د خبرو لپاره ۹۱

 معرفي شي. 
ولسمش ټینګار کاوه چې یوازې لومړی پړاو خبرې دې په کوم بهرني هېواد 
کې ترسره شي، وروسته دې دا کار په افغانستان کې دننه ترسره شي او افغانان 

ې وکړي. مارشال فهیم ویل چې تېره شپه له دې پخپلو کې سره خبرې اتر 
ډاکتر عبدالله، صلاح الدین رباني او نورو سره یو ځای ؤ، هغوی ټولو دا 

ان افغانست»شرط ایښی ؤ چې طالبان دې اعلان وکړي چې د هېواد دننه د 
سره خبرې کوي. نور نظرونه هم وړاندې شول لکه د « اسلامي جمهوریت

رو پروسو د دروازو تړل کېدل. له دې څخه سولې په نامه پیل شوې د نو 
موخه هغه هڅې وې چې د فرانسې، ناروې، جاپان ... هېوادونو پیل کړې 
وې او د هېواد د یو شمېر شخصیتونو او طالبانو په ګډون یې یو شمېر غونډې 
جوړې کړې وې. د ساري په توګه په فرانسه کې یو شمېر سیاستوال له کابل 

وني، محمد محقق او د طالبانو له ډلې قاري دین نه لکه محمد یونس قان
پاسپورت، عبدالسلام ضعیف ... په  پر په نوم محمد محمد حنیف د آدینه

 ګډون غونډه جوړه شوې وه. 
نژدې په دې ټولو غونډو کې محمد معصوم ستانکزي او انجنیر ابراهیم سپین 

 ؤ او بل د زاده ګډون کاوه چې یو د سولې د عالي شورا د دارالانشا رییس
 ملي امنیت شورا د دفتر مرستیال ؤ. 

مه زما دفتر ته راغلل  ۹۱مولوي ضعیف او مولوي متوکل چې د دسمبر په 
. ست جوړ کړی، ډېر خپه شولېدولت د خپلو شرطونو ل دا يې واورېدل،چې 

طالبان د هېواد د ټوټه کېدو پلویان نه دي، هغوی ته »ښاغلي ضعیف وویل:
ه وړاندیزونه شوي دي خو هغه یې رد کړي دي. )...( پخوا هم دې ته ورت

امریکا غواړي خپلې ستونزې له طالبانو سره حل کړي که ولسمش وغواړي 
ور لوبه دا ده چې ن مانااو که یې و نه غواړي. د اېبټ آباد د پېښې ریښتینې 

دلته پایته رسیېږي او بله بڼه غوره کوي، امریکا له طالبانو سره خپله ستونزه 
ل کوي، دغه کار د ولسمش له واک او ارادې نه اوچت دی )...( هغوی ح

طالبانو ته د څو ولایتونو سپارل  یانېپه اړه  Safe Zoneد خوندي سیمو یا 
ناسب م ،چې ولسمش هغه ډېر خطرناک او د ملوک الطوایفۍ پيل یې باله

 مېنامه خوندي سیدې چې په ټول هېواد کې دې په  يې نظر درلود غوښتل
را منځته شي چې طالبان په هغو کې ځانونه خوندي وګڼي. ښاغلي ضعیف 

دې تر څنګ چې له امریکا سره مقابله یې خطرناکه بلله له موږ نه یې د  د
حکمت له مخې د چلن غوښتنه کوله، نوموړي له امریکایانو سره آن د بګرام 

 زندان پر سر د ولسمش توند چلن د پوښتنې وړ باله. 
د سیمې په کچه هند او ایران دې دفتر ته د شک په سترګه کتل، روسیه بې 

ن قطر د دفتر سره مخالف ؤ او چیطرفه وه، د پاکستان دریځ په پيل کې د 
 یو ډول د افغان دولت د دریځ ملاتړ کاوه.  هپ
مه مازیګر مهال مارک ګروسمن او فرانکو رو  ۹۹کال د جنوري پر  ۹۱۹۹د 

ستیال د ولسمش لیدو ته راغلل. ګروسمن وویل د هغه ژیرو د نوموړي مر 
مساعد نظر پر بنسټ چې د افغانستان دولت درلود ده د اکتوبر له میاشتې 
وروسته له طالبانو سره نه دي لیدلي. نوموړي زیاته کړه چې له طالبانو سره د 
دوی د خبرو موضوع د پینځو طالبانو چې په ګوانتانامو کې بندیان وو او د 

وه. نوموړي له ولسمش وغوښتل چې  یکايي نیول شوي پوځي پر سررام
 ځواب ورکړي آیا امریکایان له طالبانو سره خبرو ته دوام ورکړي که نه؟ 

دفتر د جوړېدو او د په سخت حالت کې ؤ. که یې د قطر  ولسمش
سره د  وای له سولې ىکړ  ممانعتبانو تر منځ د خبرو اترو امریکایانو او طال

ېره وه دې و  ت تور پرې لګېده او که یې له هغو سره توافق کولای دمخالف
چې هېواد له ګډوډۍ او تجزیې سره مخ شي. په همدې دلیل یې له طالبانو 
سره د امریکایانو د اړیکو او د دفتر د جوړېدو ممانعت نه کاوه، خو دا یې 

وړي د مافغاني پروسه نه بلکې د امریکا، قطر او پاکستان معامله ګڼله. نو 
وښتل ګټن نه یې وغعه کړي شرطونه درلودل او له واشنډاډمن کېدو لپاره وض
 چې هغه ترسره کړي. 

لوي چې عباس ستانکزی، مو  ېآیا ویلای ش» له ګروسمن وپوښتل:ولسمش
 «دلاور، سهیل شاهین... چې په پاکستان کې وو قطر ته څه ډول وررسېدل؟

د مش د وروستي  ISIته د و ښود. ولسمش دوحې ګروسمن ځان ناخبره 
سفر یادونه وکړه. ولسمش وویل چې د ګوانتانامو د بندیانو په باب د 
افغانستان د ولسمش په توګه د مسوولیت احساس کوم. ګروسمن خپله لهجه 

هم یو  کېدل زموږ هدف سوله ده، د بندیانو خوشي»بدله کړه وې ویل:
ازه کولو اج د هغو د خوشي . زموږ قانون موږ تهستونزمن او پېچلی کار دی

ا وایي چې طالبانو ته د هغوی نه را کوي، په داسې حال کې چې طیب آغ
کول تر هر څه مهم دي آن د دفتر تر پرانیستلو هم مهم دي. زموږ  خوشي

خو موږ کله کله هېروو چې یو بل  دي، هدف د افغانانو تر منځ خبرې اترې
اړي له تاسو سره خبرې لوری هم شته چې طالبان دي او هغوی نه غو 

له کومو کسانو سره چې موږ »ولسمش یې په ځواب کې وویل: «. وکړي
یا په نښه او وویشتل شول لکه معتصم آغا جان، یا بندیان شول،  ېخبرې کول

 انامرباني شهید کړای شو. آیا دا ټول د سولې د پروسې د تخریب په  استاد
 نه دي؟ 

 ې ویل شوي امریکا غواړي افغانستانما چېرته ولوستل چ» ګروسمن وویل:
 «. ټوټه کړي، موږ شیطان صفته خلک نه یو

چې  ئکه د ګوانتانامو له بندیانو لیک را وړ»ولسمش په ځواب کې وویل: 
 . «دوی غواړي قطر ته لاړ شي، زه یې منم، خو زه د قطر پروسه افغاني نه بولم

ه ډول دغه پروسه سفیر کراکر: موږ د همدې لپاره دلته راغلي یو چې څ
 افغاني کولای شو؟
رباني پروسه وه، د معتصم آغا جان  استادزموږ پروسه د »ولسمش کرزی: 

او ملا برادر پروسه وه. اوس بله پروسه نه لرو، تاسو زموږ او طالبانو تر منځ 
کېدای، تاسو یوازې څو ورځې وړاندې له طالبانو سره د ئ ګړي نشځمن

حامله مېرمن او په کونړ کې نور کسان ووژل. له جګړې په نوم په ګردېز کې 
، اوس څه ئلسو کلونو راهیسې دلته له طالبانوسره د مقابلې په نامه جګړه کو

 ؟ خو موږ له طالبانوئډول د منځګړي او اسانچاري په رول کې را څرګندېږ
  «سره جګړه نه غواړو، موږ طالبانو ته وروڼه وایو.

اختلافات  ۍمنځ کې بې باوري او د پالیسږ په فکر کوم چې زمو»ګروسمن: 
  «شته دی.

هوکې! دا سمه ده، تاسو زموږ په نامه له طالبانو سره خبرې »ولسمش کرزی: 
 «. ئکولای شئ کولای، تاسو په خپل نامه چې هر څه کوئ نش

باید هدف معلوم کړو او پړاوونه په پام کې و »محمد معصوم ستانکزی: 
ن لاسلیک او د طالبانو لخوا دا اعلا  لیکتفاهمد  ، )له قطر سره(یانېنیسو، 

 «. چې سوله غواړي
طه پر او د هغوی په واسئ تاسو پخپله له قطریانو سره خبرې وکړ»ګروسمن:
 «. چې دا اعلان وکړيئ طالبانو و من

 «. موږ له قطریانو سره اړیکې نه لرو»ولسمش کرزی: 
 «. ړيهغوی نه غواړي له تاسو سره خبرې وک» وګژيرو:ر 

(c) ketabton.com: The Digital Library



ېـوپان کـښت کاله په تـڅلوې | 439  
 

څوک؟ ملا رزاق له ماسره په سعودي کې  یانېهغوی »ولسمش کرزی:
وکتل، ملا برادر له ما سره خبرې کولې، معتصم آغا جان هم ... خو هر څوک 

 «چې له موږ سره خبرې کوي یا وژل کېږي یا بندي کېږي
  «بالاخره موږ له طالبانو سره خبرې وکړو که نه؟» ګروسمن:

دا  خو زه بیا هم وایم چېئ ، خبرې وکړئدفتر مو پرانیز»ولسمش کرزی: 
به یوه افغاني پروسه نه وي. موږ نن اعلامیه ورکوو چې موږ د قطر د دفتر 

 «. سره مخالفت نه لرو خو دا یوه افغاني پروسه نه بولو
 «؟ئڅه وخت اعلامیه خپرو»ګروسمن: 

 «همدا نن شپه»ولسمش کرزی: 
زه او ستاسو سیاسي معین د رسنیو په  خو ټاکل شوې وه چې»ګروسمن: 

 «مخکې خبرې وکړو
 «مګر تصمیم دلته )ارګ ته اشاره ده( نیول کېږي»ولسمش کرزی: 

په نهیلې لهجه او د چنې وهلو په روحیه( موږ دغه چینل »)ګروسمن: 
 « پرېږدو

چې ئ ينه، کله چې قطر ته لاړې او هغوی )قطریانو(ته ووا»ولسمش کرزی: 
و خبرو ووایي چې په راتلونکیته ، او طالبانو ىلت سره خبرې وکړ له افغان دو 

 «. کې د افغانستان د دولت استازی هم حضور ولري
غا او بل چینل هم وي لکه معتصم آ ئ که تاسو کومه بله پروسه لر»کراکر: 

 «. موږ به مرسته وکړوئ، جان او یا ملا رزاق ووای
ولې واست چې اوسنۍ د س دليېه تاسو دې پایلې ته رسك»:ولسمش کرزی

  «پروسه اغېزمنه نه ده، نو بله پروسه چمتو ده.
سبا ته مارک ګروسمن بیا ارګ ته راغی او له خپل پلاوي سره یې له ولسمش 
سره ولیدل وې ویل چې د ولسمش په اجازه قطر ته درومي او طالبانو ته به 

ژمنه یې وکړه ووایي چې دا مو درسره وروستی ملاقات دی. همدارنګه دا 
چې ګوانتانامو ته به د انجنیز ابراهیم سپین زاده د سفر زمینه برابره کړي چې 
هلته له بندي طالبانو سره وګوري. نوموړي همدارنګه وویل چې طیب آغا 
ته به ووایي چې سعودي عربستان ته لاړ شي او د سولې په تړاو دې د هغه 

نو د پینځو اه ګوانتانامو نه د طالبهېواد ملاتړ وغواړي. په مقابل کې ولسمش ل
کېدو او قطر ته د هغوی له تلو سره خپله خوښي  جګپوړیو غړیو له خوشي

څرګنده کړه، په دې شرط چې هغوی هلته له خپلو کورنیو سره یو ځای شي 
او ګروسمن ته یې وویل چې په هغه صورت کې چې قطریان له افغانستان 

رته هرکلی وکړي او خپل سفیر به بېسره په اړیکه کې شي نوموړی به یې 
 دوحې ته واستوي. 

د مارچ په میاشت کې طالبانو اعلان کړه چې له امریکایانو سره یې خبرې 
 مه ۹۳کال د مارچ په  ۹۱۹۹درولې دي. طالبانو په هغه اعلامیه کې چې د 

خپره کړه له امریکایانو سره یې د خبرو درول )د هغوی له لوري د خبرو  يې
نویو مسایلو وړاندیز او د امریکایانو د ثابت دریځ نه درلودل( په دلیل  لپاره د

وبلل. په اعلامیه کې راغلي وو چې د افغانستان د مسایلو پر سر د هر اړخیزو 
حامد کرزي »خبرو په تړاو د امریکایانو د بې بنسټه تبلیغاتو سره هممهاله 

ه ې کولو واک هم نهم چې د امریکایانو له اجازې پرته د یوې سیاسي خبر 
، له سند پرته ادعا وکړه چې د کابل ادارې او امریکا له طالبانو سره خبرې لري

ستلو یطالبانو په اعلامیه کې ویلي وو چې یوازې د دفتر د پران« پیل کړي دي
 کولو په اړه یې خبرې کړې دي او بس.  او د خپلو بندیانو د خوشي

لس ورځې وروسته د خبرو د درولو مارک ګروسمن د طالبانو له اعلامیې یوو 
سبب ولسمش ته یو له القاعدې سره د هغوی د اړیکو د غوڅولو نه اعلان 

وافق منلو سره نه ت شرط کولو او له دې او بل د بندیانو له تدریجي خوشي
 چې له قطر نه به هغوی د وتلو اجازه نه لري، یاد کړل. 

غانستانه وي چې طالبانو ته له اف داا تل دې ته وه چې که نظر يتوالېد ولسمش ل
د باندې دفتر جوړ شي، په لومړیتوب کې د ترکیې او سعودي عربستان 
هېوادونه باید د دوی د کوربه توب لپاره غوره شي، نوموړي قطر بې واکه او 

 د امریکایانو د سپارښتنو پلی کوونکی باله. 
چې د  وښتلولسمش کرزي څو ځله په لیکلې بڼه له ملک عبدالله نه وغ

وکړي، خو سره له دې چې د هغه هېواد  اقدامافغانستان د سولې په برخه کې 
لخوا د افغانستان د سولې لپاره د شهزاده مقرن پر ګومارلو سربېره یا و نه 

او یا یې نه غوښتل چې په دې برخه کې کوم کار وکړي. د ولسمش  توانېد
ېدل. یو وخت د سعودي انګېرنه داسې وه چې امریکایان د دې کار خنډ ک

عربستان سفیر ما ته ویلي وو چې امریکایان نه خوښوي چې د افغانستان او 
 سعودي عربستان اړیکې ټینګې او تودې شي. 

ه د والتیا درلوده، د ساري په توګېله دې چې ترکیې په دې برخه کې ل سره
دوی د بهرنیو چارو وزیر داود اوغلو د جون په میاشت کې کابل ته د سفر 

ه کولو تر منځ د اړیکو په ښ اباداسلامپر مهال د سولې په پروسه او د کابل او 
کې د خپل هېواد د هر ډول همکارۍ اعلان وکړ، دا په داسې حال کې وه 

ه هغو ورځو کې په ترکیه کې تر درملنې لاندې چې معتصم آغا جان هم پ
ؤ. خو دغه هېواد هم و نه کولای شول چې د افغانستان د سولې په پروسه 
کې کوم مهم کار ترسره کړي. سره له دې چې د امریکا او طالبانو تر منځ 
ظاهرا  خبرې درېدلې وې، خو سیمې او افغانستان ته د امریکا د ځانګړي 

درلود. نور مسایل چې نوموړي پرې کار کاوه یو د بن  استازي سفرونو دوام

کنفرانس، د بګرام زندان او د امنیتي او دفاعي تړون پر سر خبرو اترو ته 
 والی ؤ. متو چ

دغه مهال چې مارک ګروسمن کابل ته کوم سفرونه کول زیاتره به یې د 
 يې هد واقعبینۍ په باب مثبت پیغامونه ورسره راوړل او داسې ب اباداسلام

ښودله چې پاکستاني جنرالان حاضر دي چې آن د حقاني شبکې مسوولین 
د خبرو مېز ته راولي. ښاغلي ګروسمن دا هم ویل چې پاکستانیان د 

 افغانستان د سولې لپاره د یوې لارې نقشې غوښتونکي دي. 
د هېواد وضعې او د امریکایانو اقداماتو موږ د قطر دفتر د پرانیستلو په باب 

ر بلې زیات شکمن کولو. زموږ زیاته اندېښنه د دوی د اختلاف ورځ ت
اچوونکیو هڅو په باب وه چې د فدرالیزم په واسطه او یا د یو ډول ملوک 
الطوایفۍ په حاکمولو یې غوښتل افغانستان ټوټه ټوټه شي. باید له یاده و نه 
 يباسو چې د فرانسې په شانتیي کنفرانس کې پر دغو موضوعاتو بحثونه شو 

وو او له دې سره هممهاله ډانا رورا باکر هم د هېواد له یوې ډلې سیاستوالو 
سره په ناستو ولاړو بوخت ؤ. ولسمش المانیانو ته وویل چې افغانان له تاسو 

توب یې  هنه کوم ښه تصویر په ذهن کې لري باید د دغسې ناستو په کورب
انګړي ځ د هغه هېواد نوموړي په ځانګړې توګه دغه پیغام دئ. زیانمن نه کړ

استازي )پروفیسور کوخ( تر غوږه ورساوه. هغه مهمه ستونزه چې زموږ 
بدګوماني یې زیاتوله دا وه چې نه امریکا او نه هم د قطر دولت دې ته 
حاضر وو چې افغانستان د دفتر د جوړېدو په موافقتنامه او د دندو د لایحې 

نظر وو چې په دې تړاو دوې  په جوړولو کې ونډه واخلي. امریکایان په دې
موافقتنامې لاسلیک شي، یوه د قطر او طالبانو تر منځ، او بله د قطر او د 
امریکا متحده ایالاتو تر منځ. هغوی زموږ د خبرتیا لپاره د امریکا او قطر تر 

مسوده چې په څلورو مخونو کې وه را واستوله. بله  لیکتفاهممنځ د 

ې وه چې په هغه میې ورکول وو. په پام کموضوع د طالبانو لخوا د اعلا 
وڅې کې غيله ترهګرو او القاعده سره یې اړ ووایي چې طالبان كېاعلامیه 

کړې او د سولې له عالي شورا سره خبرې کوي. د دې اعلامیې ورکولو ته 
انتظار ډېر اوږد شو بالاخره یې هغه صادره کړه. په اعلامیه کې راغلي وو 

ګلاره فعالیتونو سربېره سیاسي تي امارت پر پوځي د افغانستان اسلام»چې
 «.لري چې تر افغانستان پورې محدوده ده مه

ې شوې وې داسې ده اعلامیه کې یاهغه موخې چې د قطر د دفتر لپاره پ
 وې:
 ـ د نړۍ له هېوادونو سره د اړیکو ښه کول او له هغوی سره افهام او تفهیم. ۹
ـ د سیاسي حل لارې ملاتړ په داسې بڼه چې اشغال په افغانستان کې پای ۹

 ته ورسوي خپلواک اسلامي نظام او امنیت را منځته شي. 
 ـ له افغانانو سره لیده کاته. ۳
ـ له ملګرو ملتونو سازمان او سیمه ییزو سازمانونو او غیر دولتي موسساتو ۲

 سره اړیکې. 
 ه واک کې ورکول. ـ سیاسي اعلامیې د رسینو پ۳

د اعلامیې په پای کې د قطر له دولت او د هغوی له امیر شېخ محمد بن 
خلیفه آل ثاني نه مننه شوې وه چې د اسلامي امارت د سیاسي دفتر د 

 پرانیستلو لپاره یې لازمې اسانتیاوې او زمینه برابره کړې وه. 
رو په باب له ډې لیک د هوكړهموږ د دندو د لایحې او د قطر دفتر د جوړېدو 

مشورو وروسته دې پایلې ته ورسېدو چې له امریکايي لوري ضمانت لیک 
واخلو چې په دې تړاو کومې اندېښنې لرو په هغو یې رفع کړو. امریکایي 

 لوري له ډېرو بحثونو او جنجالونو وروسته زموږ دغه غوښتنه ومنله. 

نه زیات مثبت پیغامو  ډكلتيا له لوري له لېوا اباداسلامپه دې اخ و ډب کې د 
 ۹۱۹۹شول. د سولې عالي شورا پلاوي د صلاح الدین رباني په مشۍ د 

او  ته سفر وکړ او د هغه هېواد له ملکي اباداسلامکال د نومبر په نیمایي کې 
 ىی وکړ. هغو هرکل دې ولیدل. پاکستانیانو د پلاوي تو پوځي چارواکیو سره ی

شانو هر یوه مولوي نورالدین ترابي، ملا د طالبانو د تحریک د څلورو تنو م
ز کولو وړاندی یروال او انوار الحق مجاهد د خوشيعبدالغني برادر، جهانګ

ې پرته نور کسان ی چې د سولې عالي شورا لخوا شوی ؤ و مانه، له ملا برادر
کړل. پاکستاني لوري د علماؤ د کنفرانس له جوړېدو سره  له زندانه خوشي
مه  ۹۱ ی درستیز جنرال کیاني د نومبر پرد هغه هېواد لو هم توافق وښود. 

کابل ته راغی. نوموړي په ارګ کې له ولسمش سره د لیدو په ترڅ کې ژمنه 
ېڅ ډول ر کې له هوکړه چې په افغانستان کې به د سولې د ټینګېدو په لا 

ب و نه کړي. نوموړي د سولې د خبرو اترو پر بین الافغاني تهمکارۍ درېغه و 
سولې لپاره یوه تدوین شوي پلان یا د  ټینګار په ترڅ کې وویل چې دد 

لارې نقشې ته اړتیا ده. نوموړي وویل چې د قطر له پروسې سره موافق دی 
او دا یې تایید کړه چې هلته مېشت طالبان د خپل مشتابه ښه استازیتوب 
 ېکوي. ولسمش تل په دوحه کې د شته کسانو لخوا د طالبانو په ریښتین

 له دې نظر سره هم موافق ؤ شک درلود. جنرال کیاني د ولسمش استازولۍ
ز د ولسمشۍ د انتخاباتو  ۹۱۹۲چې د سولې هڅې باید ګړندۍ شي چې د 

ترسره کېدو پورې یوې پایلې ته ورسېږي او ټولو افغانانو ته په انتخاباتو کې 
 د ګډون زمینه برابره شي.

د »جنرال کیاني ته په خطاب کې وویل: ولسمش کرزي په دې لیدنه کې 
بولیک مسولې واقعي پروسه زموږ او ستاسو تر منځ پروسه ده، قطر یوازې س

او تاسو  موږ»جنرال کیاني د ولسمش د خبرو په تایید وویل: «. ارزښت لري

شریک کلتور لرو، غربیان زموږ له سم پېژندلو ناتوانه دي. تاسو بین الافغاني 

لرو له ا و ډاجن هموږ له دې پرته چې د ځان لپاره کومئ ړخبرې اترې پیل ک
تاسو سره به مرسته وکړو خو باید پر یو بل د متقابل اعتماد په درلودو پر مخ 

ته تر سفر وروسته د سولې عالي شورا رییس صلاح  اباداسلام« ولاړ شو.
الدین رباني د دسمبر په میاشت کې واشنګټن ته سفر وکړ. د نوموړي د 

و. د هغو دلیو بندیزونو لرې کول و ېه د طالبانو پر ځینو مشانو د لګموخسفر 
یو  فترد لیدنو کتنو په لړ کې چې نوموړي هلته درلودې د ملي امنیت شورا

کاغذ چې د قطر دفتر د دندو او د هغو په اړه د امریکایانو د نظر په باب ؤ، 
تر په طالبانو دف د»نوموړي  ته وسپاره. په دې پاڼه کې لیکل شوي وو چې: 

دوحه کې د سولې د خبرو اترو لپاره دی، سیاسي خاصیت به لري )...( د 
لامي، دای شي لکه د جنبش اسېدفتر ګوندي نمایندګي کطالبانو سیاسي 

د دې لیک په لیدو د ولسمش )...(« او جمعیت اسلامي دفتر  تحدحزب و 
پرتله  هل ګوندونو سرهدفتر له هغو طالبانو د شک نور هم زیات شو. نوموړي 

چې په یوه بڼه د ځانګړیو قومونو استازي ځانونه بولي او د هغوی د  وکول
استازولۍ دعوه کوي دا پایله واخیسته چې امریکایانو افغانستان د قومونو تر 

ې له طالبانو ته سپاري. دغه اندېښن «استازولي»منځ وېشلی دی او د پښتنو 
ه د یو شمېر ولایاتو د سپارلو د وړاندیزونو هغو راپورونو سره چې طالبانو ت

 په باب وو برابرې راتلې. 
د  کې د فدرالیزم مفکورې ته کار کولو منځبل لوري ته د غیر پښتنو په 

امریکا پر نیت زموږ شکونه نور هم زیاتول. ولسمش د ملي امنیت شورا په 
هم  مه چې یو شمېر جهادي او سیاسي مشان ۹۶غونډه کې د دسمبر پر 

پکې حاضر وو دغه مساله مطرح کړه. ډاکتر اشرف غني احمدزی د داسې 
شرایطو غوښتونکی ؤ چې د دې دفتر د فعالیتونو ساحه محدوده کړي، وې 

لامي ی دفتر د امارت اسباید معلومه کړو چې الجزیره تلویزیون د هغو »ویل: 
دوی  دمارشال فهیم اندېښنه ښودله چې « په نوم یاد نه کړي ۍد نمایندګ

ایندګۍ نم په څېر د ادارې پهدغه دفتر بالاخره د فلسطین د خپلواکې ادارې 
و د حاضر  په دوحه كې وو چې بدل نشي. په غونډه کې ټول پر دې متفق

واقعي استازولي تضمین شي، ځکه چې ټولو له دې وېره  د کسانو استازولي
درلوده چې د دفتر له پرانیستلو وروسته بیا هم جګړه د نورو لخوا چې ځانونه 
به د طالبانو رښتیني استازي بولي دوام وکړي. استاد خلیلي، ډاکتر اشرف 
غني، مارشال فهیم ... ټولو په بېلا بېلو غونډو لکه څه موده مخکې چې په 

رانسه کې جوړه شوې وه او هغو کسانو چې ځانونه یې د حکومت ف
ل چې باید ش وویماندېښنه وښوده. ولس ،اپوزیسیون بلل پکې ګډون کړی ؤ

دلته را وغواړو او پر دې به یې و »ښاغلی قانوني، ډاکتر عبدالله او نور به 
پوهوو چې که دوی د حکومت اپوزیسیون دي هم د دې نظام برخه ګڼل 

ال مارش« نظام د کمزوري کولو په لار کې ګام نه اخلي. د که دېکېږي ځ
فهیم د ازبکستان له فعالېدو او له طالبانو سره یې د اړیکو نیولو خبره وکړه. 
نوموړي زیاته کړه چې څه موده وړاندې ګواکي د مولوي جلال الدین 

ان په منځګړتوب شبرغان ته راغلی او له جنرال تحقاني لمسی د ازبکس
تم سره یې خبرې کړې دي. نوموړي وویل که داسې وي نو د احمد دوس

 خان سمنګاني وژل کېدل هم له دې مسالې سره اړیکه لري. 

 امریکا ته وروستی سفر
کال  ۹۱۹۳واشنګټن ته د ولسمش کرزي په مشۍ د پلاوي رسمي سفر د 

مه پیل شو. موږ یوه ورځ مخکې هلته رسېدلي وو. په دې  ۱د جنوري پر 
 فر کې نسبتا  یو لوی پلاوی له ولسمش سره ملګری ؤ. س

تر سفر وړاندې ولسمش له اوباما او د هغه هېواد له نورو چارواکیو سره د 
بحث وړ موضوعګانو پر سر یو لړ مشورې پيل کړې. دغه مهمې 
موضوعګانې د سولې پروسه، د قطر د دفتر جوړېدل او افتتاح او امنیتي او 

یکا یې د ترلاسه کولو غوښتنه کوله، وې. له پاکستان دفاعي تړون چې امر
سره اړیکې هم له مهمو موضوعګانو څخه وه چې د سولې په بحث کې 

 مطرح کېدله. 
یاد سفر نه وړاندې د ګلخانې ماڼۍ  لهمه چې  ۹۶کال د دسمبر پر  ۹۱۹۹د 

د کابینې په خونه کې د دولت د جګپوړیو چارواکیو او سیاسي او جهادي 
په ګډون کومه غونډه جوړه شوه په هغو کې ډاکتر سپنتا شپږ ټکي  مشانو

چې په امریکا کې به بحث پرې کېدو ولوستل. ولسمش د امنیتي او دفاعي 
تړون په باب منفي نظر درلود، د ده په نظر په هغه متن کې چې موږ ته سپارل 

له دې پرته چې ډېر وړوکی امتیاز دې په بدل کې ورکړي له  شوی ؤ
 انستان نه ډېر شیان غوښتل شوي وو. افغ
لیارده ډالر چې امریکا یې په کال کې امنیتي ځواکونو ته د ورکولو یم ۲،۹

ژمنه کړې وه د افغانستان ستونزه یې نشوای حل کولای. ولسمش تر دې 
غونډې یوه ورځ وړاندې جنرال الن ته ویلي وو چې د افغانستان پوځ ته د 
غیر فعالو الوتکو سپارل داسې ښکاري چې امریکا نه غواړي افغانستان د 

 هوایي ځواک خاوند شي. 

ولسمش لومړی د امنیتي تړون په باب خبرې وکړې، په دې برخه کې ټولو 
مشانو خپل نظرونه وویل چې پر خپل ځای به اشاره ورته وکړم. د سولې د 

رکوو که امریکایانو ته اډې و »فتر په باب ولسمش وویل: پروسې او د قطر د
خوندي شو او د سولې او ارامۍ  نو د دې لپاره به وي چې موږ یې له شره

نوموړي زیاته کړه چې د کوم متن کاغذ چې په دې وروستیو «. خاوندان شو
کې امریکایانو صلاح الدین رباني ته سپارلی د افغانستان ولس پر قومونو 

 وېشي. 
د غونډې زیاتره ګډونوالو په خبرو کې د سولې د عالي شورا پر رول ټینګار 

 فتر منل یې له دې سره مشوط وګڼل. وکړ او د طالبانو د د
د امریکا متحده ایالاتو ته زموږ سفر د امریکا د مرستیال ولسمش په 
ځانګړې الوتکه کې ترسره شو. د امریکا حکومت زموږ د پلاوي ځانګړی 

مشهور مېلمستون یې چې سپینې مانۍ ته نژدې « بلېر هاوس»هرکلی وکړ او 
 کړی ؤ. دی زموږ د هستوګنې لپاره ځانګړی 

، د دفاع وزیر، د ملي امنیت سلاکار، د انتقال د پروسې رد بهرنیو چارو وزی
مسوول ډاکتر اشرف غني احمدزی، د سولې عالي شورا رییس صلاح الدین 
رباني، د مالیې وزیر، د بهرنیو چارو وزارت سیاسي معین، د ولسمشۍ 

ر کې له دې سفویندوی، د دفتر ریاست مرستیاله او ما )د دفتر رییس( په 
 ولسمش سره ملتیا کوله. 

په لومړۍ ورځ ولسمش د متحده ایالاتو د بهرنیو چارو له وزیرې هیلري 
کلنټن سره وکتل. د شپې لخوا د افغانستان ولسمش په خپل هستوګنځي کې 

انو، ن، تیورسیومېلمستیا وکړه چې په هغو کې د پارلمان یو شمېر بانفوذه غړ
بیګنیو ز  سناتور لېبرمن، لوماتانو او چارواکیو لکهپییو شمېر پخوانیو د

برژنسکي، جنرال دېوېد بارنو، سفیر کراکر، ډاکتر زلمی خلیلزاد او یو شمېر 

نور بلل شوي وو. له افغان لوري څخه ډاکتر زلمي رسول، ډاکتر اشرف غني 
احمدزي، ډاکتر سپنتا، بسم الله خان محمدي، سفیر اکلیل حکیمي، صلاح 

رم( د ولسمش اني، حمیرا لودین اعتمادي، او ما )عبدالکریم خُ الدین رب
 ملګرتیا کوله. 

یوري په باب د ت« شنه کمربند»په پیل کې ولسمش له بریژنسکي نه د هغه د 
پوښتنه وکړه چې ګواکي د اسلامي ځواکونو لخوا د شوروي اتحاد د سرې 

مربند نه ین کامپراتورۍ د کلابندۍ لپاره طرحه شوی ؤ. بریژنسکي هغه ش
وبلله. په دې باب له مذهبي افراطیت نه د امریکا د « د بحران کړۍ»بلکې 

 په كيابزاري ګټې اخیستلو په باب مفصلې خبرې وشوې. ښاغلي بریژنس
یت د ترهګرۍ او اسلامي افراط»پای کې د خپلې نظریې په دفاع کې وویل: 

اد شوروي را هال اتحد ودې خطر څو چنده تر هغه خطر لږ دی چې هغه م
 «منځته کړی ؤ.

كې « د پېريانو جګړې»امريكايي مشهور ليكوال سټيوكول په خپل كتاب 
د پاكستان استخبارات هم چمتو  ISIد سي آى اې د هڅو په پايله كې »ليكي:

شول چې د شوروي اتحاد د اكمالاتي لارو د تړلو لپاره بايد تخريبي او 
ځانمرګي عمليات ترسره شي، خو دغه ماموريت له ستونزو سره مخ شو 
ځكه چې ډېر توندلاري اسلامپال هم ځانمرګيو بريدونو ته چمتو نه وو، د 

م لو لپاره ډګروال يوسف د موټر بكابل په شمال كې د سالنګ تونل د الوزو 
 به په ټانكرو ISIوړانديز وكړ چې كار ترې واخيستل شي، په داسې ډول چې 

چاودېدونكي مواد ځاى پر ځاى كوي او مجاهدين به يې د ځانمرګي  کې
بريد په واسطه په تونل كې دننه الوزوي. څرنګه چې شوروي پوځيانو د دغه 

وري رته لارۍ سمدستي لرې كولې نو ضر له چلوونكي پنه ستراتيژيك تونل 
وه چې يو څوك پكې ناست واى او ځان يې الوزولى واى، خو مجاهدينو 

 «له ځانمرګي بريد ډډه كوله ځكه چې دا يې له دين سره مخالف عمل باله
مې له پېښې نه كلونه مخكې د  ۹۹دې اساس امريكايان د سپتمبر د  هپ

 ې وو او دا كار يې تشويقاوه.ترهګريزو ځانمرګيو بريدونو په هڅو ك
د ولسمش د دې ادعا په ځواب کې چې ګواکي د امریکا ولسمش نور له 
طالبانو سره جګړه نه غواړي، سناتور لېبرمن وویل د دې برخلاف امریکایان 

 امریکا نه»هغوی خپل دښمنان ګڼي. ولسمش یې په ځواب کې وویل: 
یکا بولي او آن د امران یې یوازې هغوی خپل دښمنان نه ګڼي، بلکې دوست

 امریکایي سناتور د پاکستان په باب د حامد کرزي د« ګه ګڼي.نلپاره یې پا
وویل:  سره مرستې کوي اباداسلامدې نیوکې په ځواب کې چې واشنګټن له 

. «امریکا پاکستان ته تر هغې زیاته اړتیا لري چې پاکستان یې امریکا ته لري»
نوموړي زیاته کړه چې د امریکا هوایي او ځمکنۍ اکمالاتي لارې له 

 پاکستان نه تېرې شوې. 
بریژنسکي د افغانستان او ایران او مرکزي آسیا د اړیکو په باب وپوښتل، 

پر دې و پوهېږي چې د مرکزي آسیا د جمهوریتونو نوموړي غوښتل 
؟ غېزه کړې ده که نهاخپلواک کېدو د افغانستان پر ملي یووالي کومه 

ولسمش کرزي د خپلو خبرو په یوه برخه کې وویل چې که دی د امریکا د 
غانستان ې پر افيو  د خپل دولت لس سلنه بودجه به ولسمش پر ځای وای ن

ېواد د روسیې، چین، ایران او هند په ګاونډ کې لګوله، ځکه چې دغه ه
پروت دی، هغه هېوادونه چې د امریکا متحده ایالاتو هژموني ګواښي په 
داسې حال کې چې امریکا توندې هڅې کولې چې د زبرځواکۍ مقام یې 

 وساتي. 

بریژنسکي د چین په باب ډاډه ښکارېدو خو د روسیې له اړخه یې اندېښنه 

ارو ـ آسیا د یووالي له لارې ولادي میر پوتین و  اوه چې ددرلوده، فکر یې ک
 د اتحاد شوروي د بیا را ژوندي کولو په فکر کې دی. 

ته په ورتلو او په هغه مېلمستیا کې له ګډون  مه ورځ ولسمش پنتاګوندوه
سره پیل کړه چې هلته یې په ویاړ جوړه شوې وه، د شپې لخوا د مېرمن 

چې  کې د امریکا د بهرنیو چارو وزیرې ټینګار کاوه هنکلېنټن مېلمه ؤ. په لید
افغانستان دې تر دې زیات د قطر له حکومت سره د تفاهم پر لاسلیک 
ټینګار نه کوي او هغه دې د قطر د دفتر د منلو لپاره د شرط په توګه نه 
یادوي. بل مهم ملاقات د امریکا د ملي امنیت د سلاکار دانیلون او د هغه 

خباراتو له رییس سره په بلېر هاوس کې تر سره شو چې له افغاني هېواد د است
لوري د ملي امنیت سلاکار او د بهرنیو چارو وزیر له ولسمش سره ملتیا کوله. 

شویو امریکایي چارواکیو ولسمش کرزي ته ویلي وو چې امریکا  ودغو یاد
ه ت غواړي د سولې پروسه پایلې ته ورسوي او له طالبانو سره جګړه پای

ورسوي. ولسمش داسې انګېرلې وه چې امریکایانو داسې خبرې ورسره 
کولې لکه چې د طالبانو استازولي کوي. په کابل کې به هم د امریکا 
ځانګړي استازي هر ځل د طالبانو د اعلامیې په نوم یو کاغذ له جېبه را و 
ې یوست چې په هغو کې به زیاتره له حکومت سره له خبرو نه د انکار خبر 

 وې. 
د بلېر هاوس په دغه ملاقات کې پاکستان ته د امتیاز ورکولو مساله او پر 
افغانستان د هغه هېواد تېري ته تېری نه ویل او آن هغو چاودنو ته ترهګري 

 نه ویل چې امریکایان یې نښه نه وي، مطرح شوي وو. 
 د ولسمش اوباما او ولسمش کرزي تر منځ پر درېیمه ورځ ملاقات وشو.
هغوی په یوازېتوب کې هم خبرې درلودې، دواړو ولسمشانو د غرمې له 

مېلمستیا وروسته په ګډ خبري کنفرانس کې ګډون وکړ او ګډه مطبوعاتي 
اعلامیه یې صادره کړه. په دې اعلامیه کې چې په سپینه ماڼۍ کې د څلور 

انو بساعته لیدنې نه وروسته صادره شوه د افغانستان د شرط لپاره چې د طال
لیک سره له لاس لیکتفاهمد دفتر پرانیسته یې د کابل او دوحې تر منځ د 

 ۹۹د جنوري پر  ۹۱۹۳تړلی ؤ حل لاره موندل شوې وه، مشترکه اعلامیه د 
مه صادره شوه او د قطر له دولت نه یې غوښتنه کوله چې د طالبانو د 

رو لپاره ات تحریک د رسمي استازیو او د سولې د عالي شورا تر منځ د خبرو
په دوحه کې یو دفتر پرانیزي. په دې ډول موږ خپل هدف ترلاسه کړ او د 
قطر دفتر پرانیستل په یو ډول د افغانستان د دولت په غوښتنه ممکن شول، 

 د افغانستان د دولت حاکمیت تر پوښتنې لاندې رانغی.  یانې
باما و او درې ورځې وروسته د قطر د بهرنیو چارو وزارت د ولسمش کرزي ا

د ګډې اعلامیې په تکیه، او د سولې عالي شورا پر رول پر ټینګار سره د یوې 
اعلامیې په ترڅ کې د یاد دفتر پرانیستلو ته د قطر د چمتووالي اعلان وکړ. 

ه ترڅ  کنفرانس پتيهمغه ؤ چې ولسمش کرزي په کابل کې د یوه مطبوعا 
ړ. اوس نو توافق اعلان ک کې په یو ډول د قطر دفتر له پرانیستلو سره خپل

ګرو ده ترهعبان اعلامیه خپره کړي او له القایوازې دا کار پاتې ؤ چې طال
سره د خپلو اړیکو د پرېکون او د سولې له عالي شورا سره د خبرو اعلان 

 وکړي.  
یوید ډ»مریکا د ځانګړي استازي مرستیال پاره د اد افغانستان او پاکستان ل

مه  ۹۹کال د جنوري پر  ۹۱۹۳سفیر سره یو ځای د د هغه هېواد له « پیرز
ارګ ته راغلل او له ولسمش سره یې د ده د کار په دفتر کې ولیدل. ښاغلي 

ورا سولې عالي ش اوس طالبان پوهېږي چې که د»پيرز ولسمش ته وویل: 
. د هماغې «سره د لیدنې په تړاو اعلامیه ور نکړي نو دفتر به یې وتړل شي

په دهمزنګ کې د ترافیکو پر ریاست او د سرحدي پولیسو ورځې په سهار 
پر قطعه برید ترسره شو چې مالي او ځاني زیانونه یې درلودل. ولسمش دغه 

که دا طالبان وي نو دغه دي بریدونه یې د پخوا :»برید ته په اشارې وویل 
د امریکا استازي په سړو اعصابو ځواب ورکړ وې ویل «. په څېر دوام لري

هر ځای کې د خبرو اترو له دوام سره دغه ډول بریدونه ترسره کېږي.  چې په
دېوېد پیرز د ولسمش د بلې پوښتنې په ځواب کې له سولې عالي شورا سره 

وسه تایید د سولې پر د طالبانو اعلامیه به »خبرو اترو د اړتیا په باب وویل:  د
هم ویلي دي، دا خو هغوی پخوا »په نا آرامۍ ځواب ورکړ:  ولسمش«. کړي

 «. دغه ډول څرګندونې ګټه نه لري او دا هغه څه نه دي چې موږ یې غواړو
چې باید د طالبانو ریښتیني ولسمش بله اندېښنه هم درلوده او هغه دا 

او دوه ګونی عمل پایته ورسېږي. نوموړي محمد معصوم  وي ولياستاز 
اشاره  تهستانکزي ته په پاریس کې د مولوي شهاب الدین دلاور خبرې 

آیا د هغو طالبانو په باب به چې باید په قطر کې وي داسې »وکړه وې ویل: 
که ي استازي دي؟ ځینلیکلی سند وي چې وښیي هغوی د طالبانو ریښت

مولوي شهاب الدین دلاور په پاریس کې ښاغلي ستانکزي ته ویلي وو چې 
ر ی دی، نه پاستاد رباني دوی وژل نهنو پړه اخلي او دنه دوی د زیاترو چاو 

اسد الله خالد برید د دوی کار ؤ. نو دغه بریدونه د چا کار دی؟ د امریکا 
 استازي ډاډ ورکړ چې په قطر کې به د طالبانو رښتیني استازي وي. 

ملا »یې قانع کړي وویل:  پیرز ډاډ ورکول ديوېدولسمش بېله دې چې د 
ن د کوېټې له شورا نه موږ ته ویلي چې طیب آغا زموږ استازولي محمد حس

 «نه کوي. او دا چې دوی له لسو کلونو راهیسې ملا محمد عمر  نه دی لیدلی.
رباني ترور ته په اشارې د دغه ډول پېښو د تکرار  استادهمدارنګه ولسمش د 

اډ ورکړي ډ په باب اندېښنه وښودله. دېوېد پیرز بیا هڅه وکړه چې ولسمش ته

وې ویل چې امریکا په دې تړاو له قطریانو سره یو لاسلیک شوی سند لري. 
ولسمش له هغه نه وغوښتل چې امریکایان دې دغه سند ده ته ور وښیي. 

 تاسو نېغ په نېغه خبرې او د دفتر د غړیو د»ښاغلي پیرز یو ځل بیا وویل: 
 بیا د ځانګړي« به ټول درته چمتو شي ، دائواقعي توب تصدیق غواړ

استازي مرستیال اسناد ولوستل چې د بېلا بېلو ازموینو ښکارندوی وو چې 
امریکا د طالبانو د قطر د دفتر د غړیو د رښتینولۍ لپاره ترسره کړي وو. 
ولسمش هغو اړیکو ته اشاره وکړه چې د لنډ مهالې ادارې د پیل پر مهال 

یولې وې، خو زیاته یې طیب آغا د ملا محمد عمر په استازیتوب ورسره ن
 کړه چې د طالبانو د مش په لاسلیک سند ته اړتیا ده. 

د ملي امنیت سلاکار او د امریکا د ملي استخباراتو رییس په بلېر هاوس کې 
ولسمش کرزي ته ویلي وو چې امریکا نور له طالبانو سره په جګړه کې نه 

یستې طالبانو د دفتر له پرانده او د قطر دفتر په اړه یې ژمنه کړې وه چې که 
ه کړې نلي شورا سره خبرې و وروسته په یوه میاشت کې دننه د سولې له عا

 نو په دوحه کې به یې دفتر وتړل شي. 
مه ولسمش له همېشني معمول سره سم د جهادي او سیاسي  ۹۳د جنوري پر 

رسره و مشانو غونډه را وبلله تر څو د قطر دفتر او د هغو د منلو پر شرایطو 
مشوره وکړي. د هغوی یو شمېر د دفتر د پرانیستلو پلویان وو او هڅه یې 
کوله چې ولسمش نرم کړي. خو ځینو یې آن له سولې سره مخالفت وښود. 
عبدالحکیم مجاهد مولوي دلاور داسې څوک معرفي کړ چې پخوا هم د 

م صسولې پلوی ؤ او د یوې غونډې یادونه یې وکړه چې په کراچۍ کې د معت
آغا جان، طیب آغا او نورو په ګډون جوړه وه او مشي یې د مولوي دلاور 

 مولوي اخترله پر غاړه وه، په هغه غونډه کې ټولو د سولې ملاتړ کړی ؤ، 
 محمد عثماني او لږ شمېر نورو پرته. 

مش اندېښنې په دغو خبرو نه رفع کېدې، ځکه د زیاترو هغو سخو د ول
مولوي دلاور ترې انکار کاوه د طالبانو ویندوی بریدونو چې په پاریس کې 

یې پړه منلې وه او دغه لړۍ ښایي په راتلونکې کې هم هماغسې دوام وکړي. 
 د جګړې او تاوتریخوالي پایته رسېدل د بحث وړ بل ټکی ؤ. 

و نې ماڼۍ ته تر تلو وړاندې د سهار د چایيد امریکا د سفر په بهیر کې، سپ
ې را ټول شوو. زه او ولسمش په دې نظر وو چې په پر مهال په بلېر هاوس ک

ګډه اعلامیه کې باید د سولې د خبرو له پیل سره هممهاله د جګړې او 
ډاکتر  د تاوتریخوالي د پایته رسېدو یادونه وشي، خو د پلاوي ډېری غړیو

له په شمول په دې کې ستونزه نه لید  واني او نور باشرف غني، صلاح الدین ر 
ګړې او تاوتریخوالی باید د سولې د خبرو په پایله کې پای چې وویل شي ج

 و مومي.
 ،د دولتي سیاسي مشانو په غونډه کې مارشال فهیم د سولې په اړه د احتیاط
پیاوړي کار او د حکومت او اپوزیسیون تر منځ د همغږۍ د ایجاد پلوی ؤ. 

ان استازي او پاکست ISIمخالف ؤ او طالبان یې د  نعمت الله شهراني د سولې
بلل. خو بل لوري ته مثلا  حاجي دین محمد هغوی چې د سولې مخالفین 
وو پر دې تورنول چې د خپلو شخصي امتیازاتو په فکر کې دي او نه غواړي 

ستان او افغان د هغه له لاسه ورکړي. په پای کې ټولو پر دې اتفاق وکړ چې
ر د پر لاسلیکولو ټینګار دې د قط لیکتفاهمقطر د حکومتونو تر منځ د 

 دفتر د پرانیستې لپاره د شرط په توګه نه یادېږي. 
بله اندېښنه چې موږ یې ډېر پرېشانه کولو د طالبانو په لاس د زیاتو سیمو د 
نیولو امکان ؤ، چې ښایي د قطر دفتر له پرانیستلو وروسته به دا کار تر سره 

 ویې عملا  په یو څو یو له بله بېل کېدو. که دغه کار شوی وای افغانستان
ش الطوایفۍ د حاکمیت سبب کېدو. ولسم كو سیمو وېشه او یا لږ تر لږه د مل

په دې بهیر کې څو ځله امریکایانو ته د اخطار په ډول یادونه وکړه چې دا 
کار به د پاکستان نېغ یرغل وګڼي او له هغه هېواد سره به د جګړې اقدام 

 وکړي. 
غه سفر په ترڅ کې چې د بهرنیو چارو د وزیر په توګه ي د هير جان ک

مه ارګ ته د شپې د ډوډۍ لپاره را مېلمه  ۹۳افغانستان ته راغلی ؤ د مارچ په 
شوی ؤ. نوموړي په پیل کې ولسمش ته یو بوتل مربا سوغات ورکړ او وې 

اري په دغه ک« دا مې مېرمنې په خپل لاس ستا لپاره تیاره کړې ده»ویل: 
 تیا کې د بېلا بېلو مسالو په تېره د امنیتي تړون او د سولې پر پروسېمېلمس

خبرې وشوې. نوموړي له ولسمش نه ګیله وکړه او وې ویل په عامو غونډو 
کې د امریکا او طالبانو د اړیکو په باب یې خبرو امریکا په خاص ډول 
ولسمش اوباما له سخت وضعیت سره مخ کړی دی. ولسمش کرزي ویلي 

چې د امریکایانو کړنې په افغانستان کې هغه ضرب المثل ته ورته دي  وو
. «غله ته وایه غلا کوه او د کور خاوند ته وایه چې ویښ اوسه»چې وایي: 

ولسمش ښاغلي کیري ته وویل چې د امریکایانو کړه وړه او څرګندونې 
داسې انګېرنې را منځته کوي چې ګواکې واشنګټن پر قومي بنسټونو د 

انستان ټوټه کول غواړي او په دې ترڅ کې طالبان د پښتنو استازي ګڼي. افغ
نوموړي د امریکا د بهرنیو چارو وزیر ته وویل چې د څو میاشتو په اوږدو 

تنه مهم مشان چې د سولې پلویان وو په پاکستان کې  ۹۶کې د طالبانو 
اني بځل لپاره له افغانستان چې د ترهګرۍ قر  څوومووژل شول. ولسمش د 

خه له یو شان چلن څ د امريكا چې د ترهګرۍ پلوی دیسره دی او پاکستان 
 شکایت وکړ. 

هغه څو ورځې وړاندې سفیر کننګهم ته هم همدغه خبره وکړه او ویلي یې 
له وضعیت نه داسې ښکاري چې پاکستان د امریکا په اجنډا کار کوي » وو:

ې د هر لي وو چې هېواد یسفیر په ځواب کې ورته وی«. او امریکا د پاکستان
یوه ډالر په بدل کې چې په پاکستان کې یې لګوي په افغانستان کې شل 
ډالره لګوي. په هغو خبرو اترو کې ولسمش سفیر ته وویل چې له طالبانو 
یې اورېدلي دي چې امریکا د څو ولایتونو د ورسپارلو وړاندیز ورته کړی 

ران تبلیغات و ګڼل، کټ مټ همدغه دی. سفیر دغه ادعا رد کړه او دا یې د ای
 بحثونه له بهرنیو چارو وزیر ښاغلي کیري سره وشول. 

جان کيري بیا بیا ولسمش ته ډاډ ورکاوه او ویل یې چې د سولې په نامه د 
دوی لخوا د پیل شوې پروسې له پایلو څخه د اندېښنې هېڅ دلیل نشته، 

. د ئد ترې و یې نه لرچې بایئ تاسو له داسې څه وېره لر»نوموړي وویل: 
لې را وستل سخت کار دی، تاسو ولسمش یاست، انتخابات او سوله به و س

ستاسو تر ټولو ستر میراث وي، تاسو له طالبانو سره مبارزه له کندهاره پیل 
ورکړل  هنځته شوی دی، ښځو ته یې واکونکړه، اوس دلته دولت او نظام را م

ئ وکړ سره به یې« هېوادونو»چې له  شوي دي، تاسو به له لویو تړونونو څخه
به  د سرتاسري او رڼو انتخاباتو تر سره کولئ. خپل هېواد نوي پړاو ته لېږدو

لوی کار وي او د دغه ډول انتخاباتو د ترسره کولو لاره دا ده چې طالبان 
دفاعي حالت غوره کړي. تاسو په دې کې چې ټول ووایي چې سوله او 

که »ولسمش په ځواب کې وویل: ئ.« ه نه ورکوانتخابات غواړي هېڅ له لاس
 و نه کړي او په پایله کې د قطر دفتربان د سولې عالي شورا سره خبرې و طال

تړل شي تر هغو وروسته پاکستان کسان را واستوي او یو شمېر ولسوالۍ و 
 چې ځمکنييئ نیسي او هغه مهال زه ولسمش نه وم او وروسته تاسو ووا

 «بیا به څه کېږي؟ ،ومنوواقعیتونه باید 
د دغه سناریو پلي کېدل اصلا  امکان نه لري، »جان کیري ځواب ورکړ: 

جنرال کیاني ما ته وویل چې کورنۍ ستونزې د دوی تر ټولو ستر دښمن 

دی. هغه به هېڅکله داسې کار ته لاس وا نه چوي چې تاسو یې یادونه وکړه 
نرال جارواکیو په تېره پخپله د په هغو ورځو کې د پاکستان د پوځي چ)....(« 

چې طالبان د افغانستان له حکومت سره خبرو   کیاني دغه خبرې ډېرې شوې
 ته چمتو نه دي. 

د طالبانو له پاره د قطر دفتر د پرانیستې پر سر د خبرو په بهیر کې له 
 ېپاکستانیانو سره هم خبرو دوام درلود، ځکه چې په واقعیت کې د سول

یا ته سفر انبرېټه. په دې بهیر کې ولسمش و په لاسو کې  اداباسلامکیلي د 
ډه کې یا په درې اړخیزه غونبرېټانوکړ چې هلته د افغانستان، پاکستان او 

ګډون وکړي. انګلیسانو له یوې مودې راهیسې په دې لانجه کې ځانونه را 
 وګډ کړي وو. هغوی به بیا بیا د پاکستانیانو دریځونه له موږ سره شریکول ا

ۍ سره یې د دوست اباداسلامد سولې لپاره د لارې د نقشې د جوړېدو او له 
یک تړون غوښتنه کوله. د ناټو دوو جګپوړیو غړیو په کابل کې چې ستراتيژ

ال او بل یې د عمومي یتوی مرسبرېټانیو یې د ناټو د عمومي قوماندان 
 دقوماندان د دفتر رییس چې فرانسوی ؤ څو ځله له پاکستان سره 

یکې ملګرتیا تړون او د دواړو هېوادونو تر منځ د بدګومانیو د له منځه ستراتيژ
ر چې د یا سفیبرېټانوړو لپاره د هغو  پر اړتیا له ماسره خبرې کړې وې. د 

مه د ولسمش دفتر ته راغلی ؤ تر څو لندن ته د  ۹۱کال د جنوري پر  ۹۱۹۳
نوموړي د سفر په باب ورسره خبرې وکړي او مقدمات یې چمتو کړي داسې 

باید لندن ته ستاسې له سفر څخه څرګنده پایله لاسته راشي. د »یې وویل: 
، تاسو د او تفاهم ښه شي افغانستان او پاکستان د پوځونو تر منځ باید خبرې

، د ناټو ماموریت پای ته رسېږي، له ئولسمشۍ انتخابات په مخکې لر
...(« )طالبانو سره به خبرې وشي. ستاسو په سفر کې دا ټول مهم مسایل دي 

ولسمش هم هغه مهال چې ما د ناټو د جنرالانو پیغام ورته ورساوه او هم هر 

ړون په باب یک تستراتيژد دوستۍ د وخت چې انګلیسانو له پاکستان سره 
، له دې مفکورې سره د موافقې په ترڅ کې یې د دې كولېورته خبرې 

د عملي همکارۍ،  اباداسلامعملي کار د سولې له پروسې سره د 
تاوتریخوالي د پایته رسولو او د ترهګرۍ د پایته رسولو سره اړوند و باله. په 

اني طالبانو غانستان په قلمرو کې د پاکستیا سفیر د افبرېټانهمدې لیدنه کې د 
د شتون په باب د پاکستان د اندېښنې یادونه وکړه، ولسمش یې په ځواب کې 

زه دا منم، خو موږ دغه توان نه لرو چې )پاکستاني طالبان( دلته منظم »وویل: 
کړو او دوهم دا چې پاکستانیو پخپله داسې فضا را منځته کړې چې یاد 

برکته وکولای شي دلته منظم شي، کله چې پاکستان دغه  عناصر د هغو له
فضا له منځه یوسي بیا به زه وکولای شم له امریکایانو سره د دغه ډول 

 «. فعالیتونو بندولو په باب جدي خبرې وکړم
ارې له یکې ملګرتیا عملي چستراتيژا درلوده چې د يتویانو لېوالبرېټان

 چې شياګري او ترانزیت څخه پیل لکه سودپاکستان سره له اسانه مسایلو 
بیا یې لمنه ورځ تر بلې پراخه شي. د سولې په باب هغوی غوښتل چې موږ 

وکړو.  د دوی عمل ته باید پام ېد طالبانو د اعلامیې متن جدي و نه نیسو بلک
که د اعلامیې په متن کې د سولې له عالي شورا سره د طالبانو د خبرو  یانې

 مهمه نه ده.  اترو یادونه نه وي شوې
کال د فبرورۍ په میاشت کې تر سره شو. درې اړخیزه  ۹۱۹۳یا ته سفر د برېټان

ن کې د پاکستان د پلاوي په شتو « چکرز»په اطرافو کې په  لندنغونډه د 
ر نهیلی هغو نه ډې له کې ترسره شوه. زه دې سفر ته نه وم تللی خو ولسمش

وه  سفرونو نه داسې انګېرلې را ستون شو. ولسمش د لندن او واشنګټن له
و په ویان او پاکستانیان پخپلو کې بشپړ تفاهم لري ابرېټانچې امریکایان، 

یوه لوري حرکت کوي. په دواړو سفرونو کې له ولسمش نه غوښتل شوي 

 سره د تړون د اباداسلاموو چې خپلې اړیکې له هند سره کمې کړي، له 
ړیکو په پراخولو د پاکستان لاسلیک او آن په پوځي برخه کې هم د ا

 اندېښنې لرې کړي. 
د چکرز په خبرو اترو کې هم د پاکستانیانو دریځ د تېرو میاشتو پر خلاف 
توند شوی ؤ. د ساري په توګه جنرال کیاني چې څو میاشتې وړاندې د 
سولې د هڅو پر ګړندي کېدو ټینګار کاوه او په دې برخه کی یې د هر ډول 

کنفرانس چې  علماود چکرز په لیدنه کې یې هم د همکارۍ ژمنه کوله، 
وله يې د اوربند غوښتنه كوله او سمخکې یې منلی ؤ بې ګټې بللی ؤ او هم 

لیدنه کې یو  . پاکستانیانو په دېپرېښې وهله انتخاباتو نه وروسته پړاو ته  يې
ځل بیا له افغانستان نه غوښتي وو چې خپل پوځي افسران د لوړو زده کړو 

 له پاره د هند پر ځای د دوی هېواد ته واستوي. 
درې یادو شویو هېوادونو ګډه همغږي، طالبانو ته د څو ولایتونو سپارل،  د

ایالاتو صلاح الدین قطر دفتر په باب د امریکا متحده  هغه طرحه چې د
ا ر رباني ته سپارلې وه، له هېواده د باندې له یو شمېر سیاسیونو سره د ډانا رو 

شانتییي کې د سولې غونډې، د هېواد شمال  باکر غونډې، د پاریس په څنډه
سفرونه او د  پلوماتانو پرلپسېییا د واقعي او غیر واقعي دبرېټانته د امریکا او 

رو او د پخوانیو جهادي قوماندانانو سره د دوی ځای له بانفوذه څې ههغ
پرلپسې ناستې ولاړې او د فدرالي نظام مطر ح کول، له حکومت سره له 
خبرو د طالبانو د انکار او آن د سولې له عالي شورا سره له خبرو ډډه چې 
وخت په وخت به د امریکایانو او پاکستانیانو لخوا موږ ته اورول کېدل موږ 

کړو، په تېره ولسمش یې د هېواد د عمومي وضعې په ځانګړې ډېر اندېښمن 
 حساس کاوه.  زيات توګه د سولې د پروسې او قطر دفتر په باب

 دوحې ته سفر او د قطر له امیر سره لیدل
له طالبانو سره د امریکا پټو لیدنو چې ګواکي له جرمني نه پیل شوې وې او 

 ه له دېسر موند. افغانستان د قطر دفتر د جوړېدو پر مفکورې یې پای و 
چې د سولې له بهیر سره لېوالتیا وه خو په کومه بڼه چې پیل شوه د شک په 
سترګه یې ورته کتل. د افغانستان حکومت ته د قطر د دولت نه پاملرنه د دې 

هېواد  «خالد احمد زکریا»سبب شوه چې ولسمش په دوحه کې زموږ سفیر 
د افغانستان د دولت له پرلپسې غوښتنو  ته را وغوښت. د یادونې وړ ده چې

 سره قطر تر پایه په افغانستان کې خپل دفتر نه پرانیست. 
امیر مېشتی قطر د خلیجي هېوادونو په ډله کې وړوکی هېواد دی چې له 

د  «آل ثاني»کال راهیسې د دې هېواد له پینځو مهمو قبیلو څخه د  ۹۸۳۹
  لو او ګازو پرېمانه سرچینې لري.قبیلې لخوا اداره کېږي. دغه هېواد د تې

کال شېخ حمد بن خلیفه خپل پلار له واکه وغورځاوه او پخپله پر  ۹۱۱۳پر 
دل خو برال نظریات درلو ېتخت کېناست. ځوان امیر د خپل پلار پر خلاف ل

نژدې دوست یې شېخ عبدالله بن خلیفه آل ثاني چې د  د کاکا زوی او
م ځواکمن کس ؤ د مذهبي محافظه کارو کورنیو چارو وزیر او د هېواد دوه

 ړيكه لرلهاتحریک سره  لهطالبانو د ؤ. دغه سړي د افغانستان  وفکرونو پیر 
او له غړیو سره یې دوستانه اړیکې درلودې. نوموړي د نړۍ د یو شمېر 

ر کې سیاسي مشان په قط اسلامي غورځنګونو یو شمېر جګپوړي فکري او
مېشت کړل. د ساري په توګه د مصر د اخوان المسلمین یو شمېر مشان، د 
عراق د ولسمش پخوانی مرستیال او د هغه هېواد د حزب اسلامي مش طارق 
هاشمي، شېخ عباس مدني د الجزایر د اسلامي جبهې مش، د فلسطین د 

ب مش راشد الغنوشي، حماس ډلې مش خالد مشعل، د تونس د اسلامي حز 
د سعودي عربستان د حکومت یو شمېر وهابي مشان، د چیچین یو شمېر 

مسلمان مشان، د لیبیا او سوریې د اسلامي غورځنګونو یو شمېر مشان او 
بالاخره د نړۍ د سنیانو ستر عالم او فقیه علامه یوسف قرضاوي یادولای 

 شو. 
 وربه شو چې په پیل کې د لنډېپه دې لړ کې قطر د هغو طالبانو دایمي ک

و پر مهال د کلفق هلته تللي وو. د دې کرښو د لیمودې لپاره د امریکا په توا
قطر امیر له واکه ګوښه شو او وې غوښتل چې درېیم زوی )شېخ تمیم بن 
حمد آل ثاني( خپل ځایناستي ته واک وسپاري. د قطر د کورنیو چارو 

 ایالاتو په غوښتنه د شېخ حمد آل ثانيمحافظه کار وزیر د امریکا د متحده 
په واسطه له دندې ګوښه شو او په کور کښېنول شو. لنډه دا چې طالبان د 

 واکمنې کورنۍ په یوه اړخ کې ډېر پیاوړي ملاتړ کوونکي لري. 
مه په چارتر الوتکه کې  ۳۱کال د مارچ پر  ۹۱۹۳موږ د قطر د امیر په بلنه د 
و وزیر ډاکتر زلمی رسول، د ملي امنیت سلاکار دوحې ته لاړو. د بهرنیو چار 

منیت شورا ا ملي ډاکتر سپنتا، د سولې عالي شورا مش صلاح الدین رباني، د
اله حمیرا یاست دفتر مرستید دفتر مرستیال انجنیر ابراهیم سپین زاده، د ر

اعتمادي، د ریاست دفتر د مطبوعاتو رییس او ویندوی اېمل فیضي، لودین 
ء رییس معصوم ستانکزی، د ولسمش  شورا د دار الانشاد سولې عالي

ا رم( په دې سفر کې له ولسمش سره ملګرتیی معروفي او ما )خُ یسلاکار یح
کوله. د سفر لومړۍ ورځ مو په قطر کې له مېشتو افغانانو او قطري سوداګرو 
اوپانګوالو سره چې مش یې د امیر د کاکا زوی شیخ علي بن عبدالله ؤ په 

 انېیدو تېره شوه. سبا ته له غرمې مخکې په یوولس نیمو بجو امیري دېوان لی
د قطر د امیر ماڼۍ ته ورسېدو. لیدنه او د غرمې ډوډۍ مو په پروګرام کې 

 شامل وو. 

امیري دېوان یوه شانداره لویه ماڼۍ وه چې د دودیزې معمارۍ په بڼه نوې 

 کسانو پورې که څه هم پهجوړه شوې وه. مېلمه پالان مو له امیر تر ټیټو 
ياتو ئخپلو دودیزو جامو کې وو خو له خوراکي توکیو د دوی د چلن تر جز 

ته لو وروسپه څېر وو. د ډوډۍ له خوړ  لوېدیزپورې هر څه په محتوا کې د 
ستي وو رتۍ یې اغو و او ک ند طلایي وېښتانو خاوند خدمتګار چې تور پتلو 

ځانګړي لوښي کې یو لوی سیګار او یوازې د امیر خدمت یې کاوه په یوه 
 . درا وړ او د امیر مخکې یې کېښو 

د قطر امیر د هرکلي په ترڅ کې د تاریخ په اوږدو کې د افغانانو له مېړانې او 
شهامتونو یادونه وکړه وې ویل چې ټول یرغلګر په دې هېواد کې له ماتې 
 سره مخ شوي دي. ولسمش هڅه کوله چې قطریان دې ته راضي کړي چې
طالبانو ته له افغان دولت سره د نېغ په نېغه خبرو زمینه برابره کړي. خو د قطر 
د امیر ځواب دا و چې په دې برخه کې باید له امریکا سره خبرې وشي، 
ځکه چې د دوی هېواد یوازې د نیک نیت له مخې یوازې د طالبانو د مېلمه 

 بس.  پالنې رول لري او
ریکایانو او طالبانو تر منځ ډېرې ژورې قطریانو په ښکاره وویل چې د ام

ایانو امریک»اړیکې دي. د قطر د بهرنیو چارو وزیر آن د ډوډۍ پر سر وویل: 
 «. پر موږ څو ځله فشارونه را وړل چې طالبان په رسمیت و پېژنو

قطریانو د ولسمش کرزي د بیا بیا غوښتنو په ځواب کې موږ ته وویل چې 
را وړی چې دوی دې نېغ د افغانستان له دولت پر طالبانو هېڅ فشار نه شو 

سره خبرې وکړي. هغوی یوازې هیله ښودله چې د قطر دفتر پرانیستل به په 
یوه پړاو کې د طالبانو او د سولې عالي شورا تر منځ د خبرو لاره هواره کړي. 
 وپه ځانګړې ناسته کې هم د قطر امیر ولسمش کرزي ته د ناتوانۍ له ښودل

وي بل رول ترسره ک« مېلمستون»چې قطر یوازې د طالبانو لپاره د  پرته او دا
 څه نه وو ویلي. 
مه ورځ په داسې حال کې له دوحې نه د کابل پر لور  ۳۹موږ د مارچ پر 

روان شوو چې له دې سفر نه مو هېڅ لاسته راوړنه نه درلوده. په داسې حال 
واد ته د لو او هغه هېکې چې امریکایانو تل له قطریانو سره د اړیکو ټینګو 

 سفیر په بېرته ور استولو ټینګار کاوه. 
خو یو څه چې د قطري چارواکیو په خبرو کې ښکارېدل هغه پر پاکستان د 

سره  اداباسلامهغه وخت ؤ چې زموږ اړیکې له  ېدله  بې باور نشتوالی ؤ. دا
بیا ترینګلې شوې وې او هغه هېواد د ډېورند دې لوري ته پر پرتو سیمو د 
خپلې توپخانې ډزې زیاتې کړې وې. په ګوشته کې نښتې آن د مرګ ژوبلې 

 سبب شوې او د افغان سرتېرو یو تن په هغو کې شهید شو. 
ولسمش  د  خبرو کې چې د قطر له سفر لس ورځې وروستهتیلفونيپه هغه 
و ولسمش اوباما تر منځ وشوې، ولسمش ښاغلي اوباما ته د قطر د کرزي ا

د د سولې عالي شورا سره د طالبانو د خبرو په باب يامیر له قوله وویل چې با
 له امریکایانو سره خبرې وشي. 

له ستونزه وه ېدل بملیاتو کې د ملکي مرګ ژوبلې زیاتد بهرنیو ځواکونو په ع
ګرېوان ؤ. ولسمش په دې تړاو څو ځله خپل  چې افغانستان ورسره لاس او

ش اوباما  خبرو کې ولسمتیلفونياعتراض پخپله اوباما ته ورساوه. په یادو 
چې ګواکي د امریکایانو او طالبانو تر  د ولسمش كرزي د څرګندونو هم

له پاکستان او افغانستان سره  همنځ یو ډول همکاري شته او امریکا هممهال
یادونه وکړه، هیله یې وکړه چې ښاغلی کرزی دې له دې یو ډول همکار دی 

 ډول خبرو ډډه وکړي. 

ما د هغه دري ضرب المثل په ویلو غوښتل »ولسمش په خندا ځواب ورکړ: 
ووایم چې تاسو له طالبانو سره د مبارزې په نوم زموږ په هېواد کې بمباري 

ه چاودنو پئ او طالبان په دې پلمه چې ګواکي تاسو دلته پوځونه لرئ. کو
 )...(«او وژنو لاس پورې کوي 

کولای شو له فساده ډکو قراردادونو نه چې »ولسمش بارک اوباما ته وویل: 
بهرنیان یې یو شمېر افغانانو ته ورکوي سترګې پټې کړو، خو پر ملکي مرګ 

 «. ژوبلې سترګې نشو پټولای
د  د سولې په دې ډول د قطر سفر هم د پېچلي او له ابهامه ډک وضعیت او

پروسې او قطر دفتر غوټه خلاصه نه کړه. په داسې حال کې چې امریکایانو 
 په ځانګړې لېوالتیا دې پروسې ته دوام ور کاوه. 

 په بروکسل کې درې اړخیزه غونډه
په داسې حال کې چې له پاکستان سره اړیکې ډېرې ترینګلې شوې وې او 

هم  ړیکې نورېپونو ډزو دغه اد کونړ او ننګرهار پر سیمو د دغه هېواد د تو
 کې دا چې د ستونزې په کمولو رز ناستې نه یوازېكچ ترینګلې کړې وې، د

نه کړه بلکې لا یې زیاتې کړې. په دغسې وضعه کې امریکایانو هیله مرسته و 
 وکړه چې په بروکسل کې د پاکستانیانو په شمول درې اړخیزه غونډه وشي. 

ا نه يتدغسې غونډه کې د ګډون هېڅ لېوال واقعیت دا دی چې افغان لوري په
درلوده. ولسمش نه غوښتل چې هغه څه په چکرز کې پېښ شول په بروکسل 

ټینګار د  د جان کیري کې یې بیا تجربه کړي، خو د امریکا په تېره پخپله
 له دې ناستې سره توافق وکړي.  دې سبب شو

یاری نیولو ت د غونډې کېموږ له امریکایانو او پاکستانیانو سره په داسې حال 
چې څه موده وړاندې د پاکستان د باندنیو چارو وزارت څخه مهم محرم 

کور »دغه اسناد هغه یادښتونه وو چې د اسناد زموږ لاس ته راغلي وو. 
د پاکستان او امریکا د ګډ کاري ګروپ له څو غونډو څخه  یانې «ګروپ

ونو باب د دواړو هېواد اخیستل شوي وو. په دې اسنادو کې د افغانستان په
د خبرو اترو جریان لیکل شوی ؤ. اسنادو ښودله چې څه ډول واشنګټن او 

د دوو دوستانو په څېر په ګډه د افغانستان د حیاتي مسالو په باب  اباداسلام
 لکه د سولې پروسه او د ولسمشۍ انتخابات تصمیم نیوه. 

ال دېوېد ړي استازي مرستیځانګد افغانستان او پاکستان له پاره د امریکا د 
راغلل مه ارګ ته  ۹۹او د بارک اوباما سلا کار جنرال لوت د اپرېل پر  یرسپ

رزي په پیل کې له ولسمش ک یرسښاغلي پ ،او له ولسمش سره یې ولیدل
مننه وکړه چې بروکسل ته د تګ بلنه یې منلې وه تر څو د ده په وینا پر هغو 

نقشه  د سولې لپاره د لارې لكه شيبحثونه و لو چې توافق پرې شته دی مسا
 او له پاکستان سره اړیکې. 

د بروکسل په غونډه کې ټاکل شوې وه چې د پاکستان له لوري جنرال کیاني 
 امریکا له لوري جان کیري ګډون وکړي! او د

دا چې د افغانستان د ولسمشۍ د انتخاباتو لپاره زیاته »جنرال لوت وویل: 
، د واشنګټن نظر دا دی چې د سولې پروسه باید ساده کړو موده پاتې نه ده

ولسمش وویل چې د جان کیري د ډېر ټینګار په «. ډېر وخت و نه نیسي
سبب بروکسل ته درومي، سره له دې چې پاکستانیانو پر هېڅ یوه ژمنه عمل 
نه دی کړی او پر کونړ یې توغندویي او د توپخانې بریدونو ته دوام ورکړی 

پراتیفي کار په پایله کې د افغانستان وړي د هغو اسنادو چې د ادی. نومو
امریکا د افغانستان د راتلونکیو :»لاسته ورغلي وو یادونه وکړه وې ویل 

نګهم چې په دې سفیر کن «ب پاکستان ته یو کاغذ سپارلی دیانتخاباتو په با

لي او عام نظر غونډه کې حاضر ؤ وویل چې نوموړی کاغذ د امریکا کُ 
 یانوي او کوم خاص څه پکې نشته.ب

څنګه کېدای شي له هغه هېواد سره چې :»ولسمش یې په ځواب کې وویل 
اله له او دغه مس ىموږ د انتخاباتو په اړه مشوره کو دلته ترهګر را استوي ز 

نوموړي د دواړو هېوادونو تر منځ د سولې د پروسې « ؟ئهغو سره شریکو
کوم »ل: وي اشاره وکړه. ډاکتر سپنتا وویځینو ټکیو ته هم چې بحثونه پرې ش

 شی چې تاسو په دې اسنادو کې ویلي دي زموږ او ستاسو تر منځ د دوستۍ
فضا سره مطابقت نه لري، موږ له دې کاغذ نه مخکې خبر وو او دا زموږ  له

 «. یکې دوستۍ سره په تناقض کې دیستراتيژاو ستاسو د 
 د دې اسنادو له مخې تاسو هغوىمساله تر دې وړاندې ده، »ولسمش وويل: 

خپل نفوذ اعمال ته ور بللى دى. داسې  )پاكستان( په افغانستان كې د
جنرال لوت وويل: «. ښكاري چې تاسو او پاكستان مشترك اهداف لرئ

وټ استدلال او خبرې كوئ چې په ښاغلى ولسمش تاسو د غونډې پر مين»
ه پ»واب كې وويل:ولسمش يې په ځ«. هغو كې نورې خبرې هم شوې دي

داسې حال كې چې چين او روسيه پاكستان ته وايي چې دريځ مو سم نه 
دى، عجيبه دا ده چې امريكا د سولې له عالي شورا سره د طالبانو د خبرو 

و دوو كه هر څومره دغ«. اترو د نه منلو په باب د پاكستان دريځ سم بللى دى
ثابت كړي خو ولسمش  «صداقت»امريكايانو هڅه كوله چې د خپل هېواد 

 يې هر ځل د هغو اسنادو يوه برخه د دوى مخ ته اېښودله.
ولسمش د بروكسل د غونډې بڼه د تشيفاتو له نظره سمه نه بلله، بيا يې هم 

ګند د سولې په باب څر  له پاكستان نه وغوښتل چې د امريكايانو په مخكې
ونه ا امريكايانو ته ياداو په ټاكلې موده كې اقدامات وغواړي، نوموړي بيا بي

نع مسايلو مطرح كولو م واړوند سره كوله چې پاكستانيان له ډيورنډ كرښې

كړي، نوموړي د ډيوېډ پيرز د دې پوښتنې په ځواب كې چې وې پوښتل 
ستاسو په نظر به ياده غونډه له كومو پايلو سره يوه بريالۍ غونډه وبولو، 

مه نېټه په كوم ځاى كې د طالبانو  ۹۳د ساري په توګه د مې پر »)...( وويل:
او سولې عالي شورا ترمنځ خبرې ترسره شي، ملا برادر له زندانه راخوشى 
شي او ملا محمد حسن، ملا منصور او ملا قيوم ذاكر خبرو ته حاضر شي 

.»)...( 
 «.چې داسې ده نو دوحې ته ولې نه درومې؟ »جنرال لوت وپوښتل: 
 ذاكر موږ ته احوال راكړ چې كوم كسان تېره ورځ ملا»ولسمش ځواب وركړ:

په دوحه كې دي د هغوى خبره د دوى خپله خبره نه ده او ملا محمد غوث 
وويل چې سولې ته زمينه بشپړه چمتو ده، په دې شرط چې پاكستان او 

 «.امريكا سم عمل وكړي
كه تاسو له دې كسانو سره غونډه جوړه كړاى شئ لوى »جنرال لوت وويل: 

 .«په هغو كې به د امريكا جګپوړى مامور درسره ملګرتيا وكړي كار دى او
په دې شرط چې دغه خلك هم د »ولسمش كرزي يې په ځواب كې وويل: 

 «.هغو نورو شپاړس تنو په څېر چې پخوا وژل شوي دي ونه وژل شي
وروسته يې انجنير ابراهيم سپين زاده چې په مجلس كې نه ؤ دفتر ته 

د وژلو كيسه وكړي چې « ملا مستانه»ښتل چې د راوغوښت او ترې وې پو 
بر كړاى ان خسیيې امريكايان او انګل په كابل كې يې خبرې وكړې، له خبرو

شول، خو چې كوټې ته ستون شو هلته په ډېره بې رحمۍ ووژل شو، ولسمش 
 روسيه او چين په افغانستان كې د سولې او»د خپلو خبرو په دوام زياته كړه:

دي، كه غواړئ چې د سولې پروسه بريالۍ شي نو له  ثبات غوښتونكي
 روسيې او»جنرال لوت په ځواب كې وويل: «. هغوى سره يې شريكه كړئ

 «.چين زموږ په څېر قرباني نه ده وركړې، هغوى يوازې خبرې كوي

ه هغه څ بايد كه پاكستان ستاسو دوست دى نو»ولسمش كرزي وويل: 
سوله دې درته راولي، موږ  یانېدركړي چې تاسو يې په لټه كې ياست 

 .«افغانان پېچلي خلك نه يو په دوستۍ او دښمنۍ كې موږ ساده خلك يو
موږ هم ساده خلك يو، تل مو په سادګۍ تورنوي، »سفير كننګهم وويل: 

لسمش و «. داسې كسان شته چې نه غواړي زموږ او تاسو دوستي بريالۍ شي
وو، دكور ګروپ د اسنادو پاڼې دركموږ ستاسو او پاكستانيانو ترمنځ »وويل: 

 «.وروسته تاسو پخپله پر خپل ځان قضاوت وكړى
ه په توګه د كار ل رییسسره له دې چې ولسمش كرزي د لنډمهالې ادارې د 

پيله هڅه كړې وه چې د افغانستان اړيكې له ټولو هېوادونو سره دوستانه 
ډېرى  د ده اوو اله شتون او د دې هېواد په تړاكړي، خو د امريكا بې سي

ته ډګر تش كړى ؤ. له كوم وخته چې د سولې مساله  ىافغانانو ښه نظر هغو 
مطرح او جدي شوې وه ما دا تشخيص كړه چې واشنګټن په يوه لاس كې 
سوله او په بل كې جګړه نيولې او د خپلو لويو پروګرامونو له مخې موږ ته 
كله يو او كله بل را وړاندې كوي، پر همدې دليل مې يوه ورځ له ولسمش 

جلس كې نوموړي ته وړانديز وكړ چې د سولې په مساله سره په يوازيني م
كې نور هېوادونه لكه روسيه، چين او په استثنايي توګه د اروپايي اتحاديې 
ځينې هېوادونه لكه فرانسه هم بايد پكې را شامل كړو، ولسمش د دې 
هېوادونو د همكارۍ غوښتونكى ؤ خو د جديت په باب يې ډېر ډاډمن نه 

ته وويل د سولې د پروسې په اړه هر ډول پرمختياوې  هم ما ښكارېدو، بيا يې
او نورې د شريكېدو وړ مسالې له هغوى سره شريكې كړم. له هغو وروسته 

اړخ درلود له هغوى سره مې شريكې  هغه مسالې چې په يو ډول يې بهرنى ما
كړې كله به مې مشوره او كله همكاري ترې غوښتله، د ساري په توګه د 

چې په پاريس كې يې غونډۀ جوړه شوه او په هغو  (FATFم ډلې )مالي اقدا

 د افغانستان بانك مرستيال د افغانستان استازيتوب« خان افضل هډه وال»كې 
كاوه د چين، روسيې او هندوستان د هېوادونو په مرسته مو د امريكا او بريتانيا 

ركړې و  ګډه نقشه ور شنډه كړه چې غوښتل يې افغانستان د پيسو د راكړې
ست كې شامل كړي. كله چې ښاغلي هډه وال د تيلفون له ېپه تړاو په تور ل

لارې د هغو دوو هېوادونو له پروګرام نه خبر كړم، له ولسمش سره تر مشورې 
وروسته مې د دغو درې هېوادونو سفيران خپل دفتر ته را وغوښتل او له 

ونو جدي همكاري هغوى نه مې  د همكارۍ غوښتنه وكړه، درې واړو  هېواد
 وكړه او د انګلستان او امريكا د طرحې پرخلاف يې رايه وركړه.

 د بروكسل سفر
مه په هغه ځانګړي الوتكه كې بروكسل ته ورسېدو چې  ۹۹موږ د اپريل پر 

كابل ته را استولې وه، په سبا سهار يې د  دولت د امريكا متحده ايالاتو
شمالي انتلانتيك سازمان )ناټو( دفتر ته لاړو او د هغه سازمان له عمومي 

كال وروسته  ۹۱۹۲منشي سره مو وليدل، د خبرو موضوع امنيتي تړون او له 
د ځواكونو د وضعيت په تړاو وه، د همدې  (SOFAد ناټو غړيو هېوادونو )
مو د امريكا د بهرنيو چارو له وزير جان كيري او  ورځې مازديګر مهال

ته ويلي وو چې د پاكستان د بهرنيو  ورسره پلاوي سره وليدل. ولسمش ما
چارو وزارت د اسنادو كاپي بايد راسره وي، ځكه چې غوښتل يې هغه په 

 خپل لاس په مجلس كې ښاغلي كېري ته وسپارى.
پلوماتانو یاستخباراتي مقاماتو او د ياد اسناد د امريكا او پاكستان د پوځي او

د څو ګډو غونډو يادښتونه )مينوټونه(، د امريكا د سفير د مرستيال يو شمېر 
اېميلونه او د افغانستان د نژدې راتلونكيو ولسمشيزو انتخاباتو په باب يو 
كاغذ وو. دغه وروستى ياد كاغذ د امريكا حكومت چمتو كړى ؤ وروسته 

 ته د نظر وركولو او نورو اجراآتو لپاره سپارلى ؤ. يې هغه پاكستانيانو

د كور ګروپ په څلورمه غونډه  یانېمې په غونډه  ۳۱كال د جنوري  ۹۱۹۳د 
كې د غونډې په يادښتونو كې واشنګټن ته د ولسمش كرزي د نژدې 
راتلونكي سفر په باب، له طالبانو سره د امريكا د اړيكو، په ځينو ولايتونو 

واليان، ابراهيم حقاني، د طالبانو د بنديانو، د افغانستان او  كې د طالبانو
پاكستان ترمنځ د تماس ګروپ او علماؤ د كنفرانس بحثونه ليكل شوي وو. 
همدارنګه پر دې ټينګار شوى ؤ چې همدغسې غونډه بايد لندن )چكرز( 

 ته د حامد كرزي تر سفر مخكې جوړه شي.
د  ا د سفير مرستيال ريچارډ هوګلند چېكې د امريك اباداسلامپه پيل كې په 

امريكايي پلاوي مشي يې كوله واشنګټن ته د حامد كرزي د جنوري 
مياشتې د سفر په تړاو مفصل معلومات وړاندې كړي وو چې د دغو معلوماتو 
ليكلى كاغذ يې هم پاكستان لوري ته سپارلى ؤ. دغه معلومات د هغو 

نځ د امريكايي او افغاني پلاويو ترمبحثونو په اړه وو چې په واشنګټن كې 
كال  ۹۱۹۲پر ځينو مسايلو لكه د پوځي انتقال پروسې، د بنديانو موضوع، د 

انتخابات، د سولې پروسه، د اقتصادي انتقال پر پروسه، د امنيتي او دفاعي 
تړون او د سيمې د رول په باب ترسره شوي وو. سفير هوګلند په دې غونډه 

 د سولې پروسې موضوع او د قطر دفتر»)...( يلي وو: كې پاكستانيانو ته و
مساله په واشنګټن كې د بحث كليدي مسالې وې. هغه )حامد كرزي( ډېر 
زيات شيان )زيات امتيازات( د قطر دفتر په تړاو غوښتل خو د امريكا 

 «.حكومت ورسره ونه منل)...(
د  ISIد ) DGAد »د غونډې د دې يادښتونو په يوه بل ځاى كې راغلي وو:

په ځواب كې سفير هوګلند وويل د كوټې شورا غوښتل چې له  (مرستيال
افغاني ډلو سره په داسې بڼه خبرې وكړي چې د كرزي حكومت يې يوه 

برخه وي )...( په خبرو كې به د كرزي د حكومت د استازيو شتون د كرزي 
 «.نه وي ماناد حكومت په رسميت پېژندلو په 

يوه بله برخه )مينوټ( كې داسې ليكل شوي وو:  د غونډې د يادښتونو په
صادق سفير )په دې غونډه كې د پاكستاني پلاوي مش او په كابل كې د »

هغه هېواد سفير محمد صادق( وپوښتل چې كه په دوحه كې دفتر پرانيستل 
شي طالبان د افغانستان له حكومت سره له خبرو ډډه وكړي څه به پېښ 

 متحده ايالاتو له طالبانو نه هېڅ»ركړى ؤ چې سفير هوګلند ځواب و « شي؟
ډول غوښتنه نه ده كړې بلكې شرايط يې وضع كړي لكه د دې دفتر له لوري 

، او يا د پروپاګند لپاره د پيسو نه كارول، خو كه دا كار ولد پيسو نه راټول
 «وكړي نو دفتر به يې وتړل شي.

ان ړي چې د افغانستپه دې غونډه كې سفير محمد صادق له امريكايانو غوا
مخه ونيسي، هوګلند د نوموړي د ډاډ لپاره  «پاكستان ضد ويناؤ»د دولت د 

 .ځواب وركوي چې دغه ټكى يې بشپړ په يادښت كې نيولى دى
سفير هوګلند وايي چې د دوى حكومت د  كې د بنديانو په تړاو په بحث

 ېهغو طالب بنديانو د خوشي كېدو پلوى دى چې د سولې په پروسه ك
په  د ملا برادر»عبدالغني برادر په باب وايي:  ملامرسته كولاى شي خو د 

 «.برخه كې موږ دې ته اړتيا لرو چې مشوره پرې وكړو. )...(
كال د فبروري پر  ۹۱۹۳اى هوګلند د  -په هغه ايميل كې چې سفير ريچارډ

مه د پاكستاني پلاوي مش سفير محمد صادق ته لېږلى دى چې د  ۹۶
جنډا مشخصه كړي له پاكستاني لوري غواړي چې په راتلونكې غونډې ا

د افغانستان په هر ډول راتلونكې سياسي سناريو كې چې »غونډه كې 
 هغه دې تشيح كړي.« پاكستان كومې اساسي ګټې په پام كې لري

مه جوړه شوې ده،  ۹۳د كور ګروپ په پينځمه غونډه كې چې د فبروري پر 
ق له امريكايي لوري يو لړ پوښتنې كوي چې په پيل كې سفير محمد صاد

له جملې څخه د مولوي فقير محمد په باب د معلوماتو وركول وو، مولوي 
ې د دغو خبرو اترو پر مهال فقير محمد د مولوي فضل الله مرستيال ؤ چ

د ملي امنيت په نظارتخانه كې تر توقيف لاندې ؤ. نوموړي په  نوموړى
ال له خپلو دوو تنو ملګرو سره نيول شوى ؤ. ننګرهار كې د عملياتو پر مه

سفير هوګلند په دې برخه كې پاكستاني لوري ته ويلي وو چې كولاى شي 
مولوي فقير محمد ته د پاكستانيانو غير مستقيم لاسرسى پيدا كړي، مثلا   كه 
دوى كومې پوښتنې لري امريكا به هغه افغانانو ته وسپاري ځواب به يې 

 پاري. پاكستانيانو ته وس
غونډه كې په دې تړاو چې ګواكي د افغانستان د حكومت د ننه داسې  يادهپه 

بحثونه كېږي چې ولې پاكستان هغه طالبان چې خوشي يې كړل د افغانستان 
 څرنګه چې مولوي فقير»حكومت ته ونه سپارل. سفير هوګلند ويلي وو: 

 .«محمد يو جنايتكار دى بايد د پاكستان حكومت ته وسپارل شي
ل سفير هوګلند ووي »د غونډو په يادښتونو كې بل ځاى داسې راغلي دي: 

چې د امريكا متحده ايالاتو حكومت پر واحد افغانستان د پاكستان تمركز 
او له ټولو افغاني ډلو سره د اړيكو ټينګولو ستاينه كوي، د امريكا متحده 

او د بهرنيو  اعظمايالات د افغاني اپوزيسيون له مشانو سره د پاكستان د صدر 
تر دې حده خپه  ونه ستايي، كه څه هم دغه كار كرزىچارو وزير ملاقات

كوي چې په نامعقوله بڼه دا كار د خپل حكومت پر خلاف دسيسه ګڼي. 
( په همدې دليل هڅه كوي چې له امريكا متحده نوموړى  )ولسمش كرزى

ونه ترو كانالايالاتو او پاكستان نه وغواړي چې له پښتنو سره د خبرو ا
 «.پرانېزي

 په پيل كې پخپله ولسمش كرزي له»په دې تړاو سفير محمد صادق وايي:
پاكستان نه غوښتل چې له شمال سره اړيكې ټينګې كړي )...( پاكستان د 

فير س«. شمال له مشانو سره په اړيكو كې په بشپړ ډول شفاف عمل كوي
 يكا او پاكستان وكړي دېيوازينى كار چې اوس يې بايد امر»هوګلند وايي:

لارې ته دوام وركول دي. پاكستان بايد له نورو ډلو سره خپلو اړيكو ته 
مرستيال له  ISIله طالبانو سره د اړيكو په باب د «. همدغسې دوام وركړي

چې ښاغلي ستانكزي پر  د هغو خبرو معلومات غواړي سفير هوګلند څخه
مرستيال د سولې  ISI، په بل ځاى كې د ايلو له طالبانو سره كړې ديكومو مس

 دكرزى او د سولې عالي شورا څه نشي كولاى)...( »د پروسې په تړاو وايي:
 «كرزي حكومت ياد پروسې برخه ګرځي او يا به انزوا ته درومي)...(

مرستيال سم نظر نه وركوي، سفير  ISIد ملا برادر د خوشي كولو په باب د 
امريكا د ملا برادر تر خوشي كولو مخكې له هوګلند يو ځل بيا وايي چې 

 پاكستان سره د مشورې غوښتونكې ده.
اتونو يادونه د ملاق «تام ګريگ»سفير هوګلند د يوه استراليايي پروفيسور 

وكوي چې ګواكي كلونه يې په ګرديز كې د يوناما لپاره كار كړى دى او د 
 اړيكې جوړې كړېځايي خلكو په تېره د ځدراڼو له مشانو سره يې نژدې 

كال يې په مري كې له ابراهيم حقاني سره د ليدنې يادونه  ۹۱۹۱دي او پر 
وكړه، نوموړي استراليايي ګواكي ويلي وو چې اوس د طالبانو په منځ كې 

 ابراهيم حقاني په مهم سړي بدل شوى دى.
مه هوګلند، د پاكستان  ۲په دې اسنادو كې هغه ايميل هم شته چې د اپريل پر 

كال د انتخاباتو  ۹۱۹۲ير صادق ته استولى او د افغانستان د ولسمشۍ د سف
په تړاو يې د پاكستان نظر او همكاري غوښتې وه، هوګلند دغه كاغذي ليك 

 د افغانستان د انتخاباتو په اړه پاكستاني لوري ته استولى ؤ.

 شيما دلته د هغو اسنادو يوه وړوكې او لنډه برخه ياده كړه تر څو روښانه 
ښې ډېرې ژورې او پر يينولى زموږ د بې باورۍ ررښتپر  چې د امريكا

شواهدو او معلوماتو ولاړې وې، سره له دې هم زموږ په حكومت كې ځينو 
يوازې پاكستان د افغانستان په بدمرغيو كې پړ باله، هغوى په دې كار د دې 

پاتې  هټو پلامل كېدل چې زموږ د رنځونو بله سرچينه چې امريكا ده له نظرون
شي او څوك ونه پوهېږي چې دغه دوه هېوادونه يو له بل سره په ګډه كار 

 كوي.
په دې ډول پاكستان د پلورل شويو، فاسدو او تړليو پوځيانو په واسطه د 

ې اوه، د دې په ترڅ كامريكا د ستراتېژيكو پلانونو د عملي كولو رول لوب
ډوډۍ ګ خپلې ګټې چې د افغانستان كمزوري كول، د هېواد د ننه د اباداسلام

ه و كمزوري كول وو هم لټولې، پنخپرول او د ډيورنډ هغه لور ته د پرتو پښت
ور  پر غاړه اباداسلامهره غونډه كې به چې د امريكا خدمتګارانو بدمرغۍ د 
ې دوه ككا د يوې ساچولې ما به يې په ځواب كې ويل چې پاكستان او امري

لاسونه سره وركړي او موږ يې له دغه حالت سره مخ كړي  مخه دي او دواړو
 يو، ولسمش، زه او اېمل فيضي تل په دې برخه كې همنظره وو.

  Vall Dushesseد بروكسل په څنډه كې له جان كېري سره د وال دوشس 
تا  بيګر د تالار نسدپه وړوكې تاريخي ماڼۍ كې ملاقات تر سره شو. هغه ماز 

تياره فضا ډېره آرامه وه، ښاغلي جان كېري خپلې خبرې د ولسمش كرزي 
وړه، تاسو افغانستان ته ديموكراسي را»د كړنو په ستاينه پيل كړې وې ويل: 

تاسو ډېر كارونه وكړل، موږ د پاكستان په باب ستا له اندېښنو ښه خبر يو، په 
ته دي، هېواد كې ش پاكستان كې ستونزې دي، د ترهګرۍ پټنځايونه په هغه

دا يو ښه فرصت دى، دلته به د سولې په باب د پاكستان وضاحتونه وغواړو، 
بايد وپوهېږو چې موږ ټول په يوه هدف پسې يو. بايد مودبانه او صادقانه 

خبرې اترې ولرو، او د شواهدو او ارقامو په استناد خبرې وكړو، بايد وګورو 
 پاكستان ګټې كومې دي! كياني چې ستاسو اندېښنې كومې كومې دي او د

ته سپين ويلي دي چې د هېواد ګټې يې د افغانستان په سوله او ثبات كې  ما
دي. ما له هغه نه پوښتنه وكړه چې د دوحې پروسه نوره مړه ده، هغه ځواب 

 «راكړ چې نه!
 له دې مننه چې د دې غونډې»ولسمش كرزي خپلې خبرې داسې پيل كړې:

زمينه مو برابره كړه، موږ او  رې اړخيزې غونډې()له پاكستان سره د د
پاكستانيانو ډېر فرصتونه درلودل، دا ځل به په ښه لهجه ورته ووايو چې 
خبرې به مو خوږې نه وي. زه به سبا ته سپينې او واضح خبرې وكړم، د 
سولې په پروسه كې به د طالبانو او د سولې عالي شورا ترمنځ د خبرو غوښتنه 

اى كې چې وي. هغوى كه ضمانتونه غواړي موږ ورته چمتو وكړم په هر ځ
 «.يو، خو د ډيورنډ مساله زموږ د بحث موضوع نشي كېداى

جان كېري: زه فكر كوم چې د دې اړتيا نشته چې د ډيورنډ مسالې ته ورشوو 
لومړى غوره دا ده چې د سولې مساله را واخلو، ډيورنډ زموږ د بحث 

 موضوع نه ده.
 وږ نه غواړو چې د افغانستان بهرنىه وضاحت غواړم، مز »ولسمش كرزى:

سياست د پاكستان په واك كې وي خو له دې سره هممهاله هېڅ بل هېواد ته 
اجازه نه وركوو چې افغانستان د پاكستان پرخلاف وكاروي او له پاكستان نه 

 )....(«.هم ورته كړه وړه غواړو 
ر دې البانو تهڅه وكړه خو پر طجان كېري: كه پاكستان ووايي چې موږ ډېره 

 ا؟،  نو بيی، لنډه دا چې ووايي چې موږ ونشو كولاٰ ىراوړ زيات فشار نشو 
 يا دا توان نه لري بله خبره ده، بيا موږ تمه نه ترېرښتكه په »ولسمش كرزى: 

لرو او هغوى بې ګناه دي خو كه وپوهېږو چې نه غواړي، دا خو بيا بېله خبره 

هغوى وغواړي كولاى شي، نو بيا بايد امريكا عمل ته  ده، زما په نظر كه
 «.راوړاندې شي
 «څه ډول؟»جان كېري:

 «له طالبانو سره زموږ نېغې اړيكې تشويق كړئ.»ولسمش كرزى:
 «تاسو نېغې اړيكې ورسره لرئ؟»جان كېري:

 «هوكې!»ولسمش كرزى:
 «نو ستاسو د كوم مهال پروګرام په پام كې دى؟»جان كېري:
اوس هم ناوخته شوې ده، مثلا  همدا سبا ته، كه انتخابات »كرزى: ولسمش 

په پام كې وي نو تاوتريخوالى او جګړه بايد تر هغو مخكې پاى ته ورسېږي، 
ته وويل چې د لارې نقشې د وخت  جنرال كياني په تېر سپټمبر كې ما

 «چوكاټ بايد راوړو خو په لندن كې يې بيا نورې خبرې كولې.
هال له ما نه وغوښتل چې هغه دوسيه چې ياد اسناد پكې وو ولسمش دغه م

ورته وركړم، نوموړي دوسيه ور واخيسته او ځينې پاراګرافونه او جملې يې 
چې مخكې نښه شوي وو ولوستل، له څو شېبو وروسته جان كېري مداخله 

   دې لوست وآيا پوښتنه كولاى شم؟ په دې متن كې چې »وكړه وې ويل: 
DG (A)  څوك دى؟ جنرال دا ګلس لوت د ولسمش اوباما سلاكار او د ملي

  DG (A»)امنيت شورا د دفتر مرستيال مداخله وكړه او ځواب يې وركړ: 
ه كل« مرستيال دى. او دا د پاكستان د دولت راپور دى ISIجنرال پتو دي د 

چې ولسمش دوسيه ښاغلي كېري ته وركړه نوموړي سرسري نظر پرې 
په نه زړه يې پاڼې واړولې. له لږ ځنډ وروسته يې په موسكا  واچاوه او
پام مو وي هغه چا چې دا دوسيه تاسو ته سپارلې د پاكستان دولت »وويل:

 «.يې ونه پېژني ځكه چې ژوند به يې په خطر كې ولوېږي
 ولسمش وضاحت وغوښت.

فكر كوم »د نوموړي د يوې پوښتنې په ځواب كې جان كېري وويل: 
انو له شمال ټلوالې سره خبرې تنظيم كړې دي، خو دا نشي كېداى، پاكستاني

 نې خبرې وكړم، زموږ په اند اصليزه به سبا ته په دې برخه كې ډېرې سپي
تر دې وروسته د ملا برادر پر خوشي كولو « جع د سولې عالي شورا دهمر 

خبرې وشوې او ولسمش يو  ځل بيا د هغه د خوشي كېدو غوښتنه وكړه او 
سند له  پر دې»اكستانيانو په تړاو يې خپل شك وښود. جان كېري وويل:د پ

تكيې كولو ښكاري چې تاسو اندېښنه لرى، تاسو فكر كوى چې موږ له 
پاكستانيانو سره داسې خبرې كوو چې ستاسو په زيان تمامېږي، خو دغه 
خبرې د تماس ګروپ په چوكاټ كې دي چې زموږ ترمنځ هلته )په 

جوړ شوى دى، زموږ اړيكې له تاسو سره تر دې څو چنده كې(  اباداسلام
ژورې دي. دغه كاغذونه د پاكستاني داخلي ادارو راپورونه دي، په هېڅ 
صورت سند نشي ګڼل كېداى، موږ له تاسو سره ډېرې مرستې كوو ستاسو د 
راتلونكې په تړاو تعهدونه لرو )....( جنرال كياني شپږ مياشتې وروسته تقاعد 

دلته )بروكسل( ته راځي ځكه غواړي دغه ستونزه حل كړي او دا كوي هغه 
 «.ځان ته يو ښه ميراث وګرځوي

 په ناټو كې د امريكا د سفير په كور كې درې اړخيزې خبرې
مه د امريكا د حكومت د  ۹۲كال د اپريل پر  ۹۱۹۳درې اړخيزې خبرې د 

يوه ښكلې ماڼۍ  هبيا بيا غوښتنې پر بنسټ د بلژيك د پلازمينې په څنډه كې پ
موړې ماڼۍ په ناټو كې د امريكا د سفير هستوگنځى ؤ، كې ترسره شوې، نو 

پر شاوخوا يې سمسور ځنګل راخپور ؤ چې لوى شين چمن يې پكې 
 رانغښتى ؤ.

د خبرو اترو مېز په سپينو سرمېزيو په مربع شكل چې يوه ضلعه يې لرې 
 يب شوى ؤ.شوې وي له چمن او ځنګل سره نښتي يوه تالار كې ترت

 دلې وې.لګې ۍيوه ښكلې صفه مېزونه كرسۍ او چتر له اطاق نه د باندې پر 
د كور او د هغه ځانګړي چمن عظمت په ناټو سازمان كې د امريكا د واكونو 

 او دبدبې ښكارندوى وو.
غونډه سهار پيل شوه، له خبرو پيلېدو مخكې د پلاويو د ګوتو په شمېر كسان 

د رسنيو پر وړاندې را څرګندل شول عكسونه يې د څنګ اطاق ته لاړل او 
 واخيستل.

د امريكا له لوري  د خبرو ګډونوال د بهرنيو چارو وزير جان كېري، د امريكا 
ناټو  ، په افغانستان كې د امريكا اوسپير  د ځانګړي استازي مرستيال ديويد

مريكا د ااو د امريكا د ولسمش بارك اوباما سلاكار او  ډنفورډقوماندان جنرال 
 يداګلس لوت، د پاكستاني پلاوي غړ  د امنيت شورا د دفتر مرستيال جنرال

لوى درستيز جنرال اشفاق كياني، جنرال جيلاني او دوه تنه نور وو، افغان 
 ،هرنيو چارو وزير ډاكټر زلمى رسولپلاوى د ولسمش كرزي په مشۍ د ب

حمدي نرال بسم الله مد ملي امنيت سلاكار ډاكټر سپنتا، د ملي دفاع وزير ج
 رم پکې شامل وو.عبدالکریم خُ  رییساو زه د ولسمشۍ د دفتر 

ي په خبرو چې زموږ کوربه ؤ پيل شوه. نوموړي یو ځل ير غونډه د جان ک
بیا د ولسمش کرزي پر ستاینو خوله پرانیستله او د هغو ورځو یادونه یې وکړه 
چې نوموړي په ارزګان کې تېرې کړې وې. نوموړي وویل چې نا امنۍ د 

 اړو لمنه نیولې ده او د سولې راوستل به ولسمشو دد افغانستان او پاکستان 
او جنرال کیاني ته یو نیک میراث وي. هغه د کیاني خبره چې ده ته  کرزي

یې ویلي وو تکرار کړه چې په افغانستان کې سوله او ثبات یې له هیلو څخه 
 ده. 

کیري په افغانستان کې د واک لېږد او د اشفاق کیاني د تقاعد یادونه وکړه 
ت شي. ګام ثاب او هیله یې وښودله چې دغه غونډه د سولې په لار کې مثبت

ولسمش کرزي له پاکستان سره د دوستانه اړیکو د ټینګولو لپاره د ډېرو 
سفرونو او هڅو یادونه وکړه وې ویل چې باید د ټولو موخه د ترهګرۍ او 

کال پورې د  ۹۱۱۶توندلارۍ له منځه وړل وي. نوموړي وویل چې تر 
یز بریدونه او رپاکستان توند منتقد ؤ خو چې کله یې په پاکستان کې ترهګ

چاودنې ولیدې د پاکستان په باب یې خپل سیاست بدل کړ. نوموړي په هغه 
پاکستان ه لګریزو پېښو له زیاتوالي سره واد کې له تاوتریخوالي د ډکو ترههې

سره ګډ کار اړین وباله زیاته یې کړه چې افغانستان غواړي چې طالبان د 
 وکړي، په داسې حال کې چېسولې له عالي شورا سره نېغ په نېغه خبرې 

پاکستان ظاهرا  له بېلا بېلو ګروپونو سره د طالبانو د خبرو غوښتونکی دی. 
 «وګورو چې پاکستاني وروڼه څه وایي؟»وې ویل 

جان کیري وویل چې دی وړاندیزونه لري خو تر هغو وړاندې یې جنرال 
کړه چې د و  کیاني ته د خبرو بلنه ورکړه. جنرال کیاني له جان کیري نه مننه

دې غونډې فرصت یې برابر کړی ؤ. د افغانستان سوله او ثبات یې د خپل 
موړي د باله. نو و  هېواد په ګټه وباله او آن خپل امنیت یې له دې سره تړلى

پخواني شوروي د یرغل پر مهال له افغانستان سره د خپل هېواد مرستې یادې 
ې لرلې. کستان لپاره ستونز کړې او زیاته یې کړه چې د افغانستان جهاد د پا

پاکستاني جنرال د سم تفاهم د له منځه وړو او دواړو ګاونډیو هېوادونو لخوا 
د لویو اهدافو غوره کولو هیله وکړه. د اشفاق کیاني د خبرو په پای کې جان 

ښاغلی ولسمشه، فکر »کیري ولسمش کرزي ته مخ ور واړاوه وې ویل: 
اعتماد را منځته کړو )...(، جنرال کیاني! کوم جنرال صادق دی )...( باید 

تاسو وویل چې دې ته چمتو یاست چې د سولې په راوستو کې مرسته 
 ؟ئدقیق به په دې برخه کې څه وکړئ. وکړ

هر چېرته چې نفوذ لرو هغه به په کار واچوو  خلک به )موخه »جنرال کیاني: 
 «یې طالبان دي( د خبرو مېز ته را ولو. 

وروره جنرال کیاني، همدغه زموږ غوښتنه ده، خو څه »ولسمش کرزی: 
 جنرال کیاني....« ډول؟

باید لومړیتوبونه په ګوته کړو او وضاحتونه منځته را وړو ، »جان کیري: 
رخه ولي، جنراله په دې بته را چې طالبان به د خبرو مېز ويلجنرال کیاني 

 کې مو توان څومره دی؟
رو، انتخابات را رسېږي )د افغانستان موږ ډېر لږ فرصت ل»جنرال کیاني: 

 «انتخابات( باید په لږه موده کې ډېر کار وکړو
 «مثلا  څومره وخت کې؟»جان کیري: 
کال له دورې  ۹۱۹۲مثلا  د جون میاشت، خو ناټو او امریکا د »جنرال کیاني: 

 وروسته په باب خبرې کوي. 
 جان کیري ....
 به د كې نومبر، خو په دې میاشتود روان کال اکتوبر یا »جنرال کیاني: 

پیل شوي وي. یا مثلا  د راتلونکي کال فبروري، هغه مهال  و چارېانتخابات
به هر څه روښانه شوي وي، نوماندان به معلوم وي، او یا آن تر انتخاباتو 
وروسته، دا څو ضرب الاجله وو چې درته ومې ویل، دا ټول جریانات د 

 . «لوري ته د جګړې موسم هم په پيلېدو دیسولې پر پروسې اغېز لري، بل 
 «؟ موږ چټکي غواړوبل انتخاب»جان کیري: 

جنرال کیاني: سوله او ثبات موږ ته ارزښت لري، انتخابات د هغو لپاره مهم 
دی، داسې انتخابات چې اعتبار ولري او رڼه وي دا به د افغانستان لپاره ګټور 
تمام شي، دا ټول له یو بل سره تړاو لري، باید )سر تاسري( وي او سر تاسري 

 . ممکن کېدای شي بین الافغاني خبرو اترو لهتوب یې 

 چې سوله باید ټینګه شوې وي او د ماناولسمش کرزی: سر تاسري په دې 
 «طالبانو پلویان په انتخاباتو کې برخه واخلي، دا ډېر ښه دي!

دا به ګرانه وي چې د انتخاباتو تر را رسېدو پورې دې د سولې »جنرال کیاني: 
 «.پروسه پایله ولري

کي صرو په باب جنراله تاسو ښه ټد انتخاباتو لپاره د اړینو عنا»جان کیري: 
ته اشاره وکړه، انتخابات باید د همدغسې ځانګړتیا لرونکي وي، موږ دغه 
پرمختګ او پړاوونه درلودلي دي، مثلا  د طالبانو له لوري د اعلامیې 

، کوم ئخپرېدل، د دفتر پرانیسته، آیا تاسو دې هر څه ته سرعت ورکولای ش
 «وړاندیز په دې برخه کې لرې؟

 «ولسمش کرزی دې ووایي»نرال کیاني: ج
جنرال ډېره ښه خبره وکړه چې طالبان باید د سولې عالي »ولسمش کرزی: 

شورا سره خبرو ته حاضر کړای شي، دا به زما له لوري لومړنی ګام وي او دا 
 «به زموږ د غونډې لپاره پایله ولري، څه وخت؟

 «مګر دی به د دې ځواب و نه ویلای شي»جان کیري: 
یو وخت خو باید پیل شي، هر څومره زر چې پیل شي »ولسمش کرزی: 

 «غوره به وي
ې خبرې ، مثلا  که سبا ته په قطر کئدلته له ما سره مرسته وکړ»جنرال کیاني: 

 «کوو څوک به خبرې کوي او پر څه به خبرې کوي؟
ږي چې و له خبرو معلومېستاسو پوښتنې مهمې دي. ستاس»زی: ولسمش کر 

کې به خبرې کېږي. نو خبرې به د سولې له عالي شورا سره وي چې  په قطر
ده. د خبرو  ه کړېټول یې په ترکیب کې شته دي او لویې جرګې هغه را منځت

چې طالبان زموږ د ټولنې د یوې برخې په توګه وکولای  يموضوع به دا و 
شي په ټولو انتخاباتو کې برخه واخلي، قانوني حقوق به ولري. د بهرنیو 

ځواکونو د وتلو په باب چې طالبان وایي امریکایان دې ووزي هغوی ظاهرا  
نه وزي، که امریکایان دا مني زه یې هغوی ته )طالبانو ته( ضمانت ورکولای 

اله بهرنیانو وتل یوه نړیو  شم. د افغانانو اړونده برخه یې زه پر غاړه اخلم. د
  «.حل لاره ولټووپېچلې مساله ده چې موږ او تاسو ټول باید هغو ته 

 «د طالبانو خبرې له چا سره؟»جان کیري: 
هغوی وایي چې له ډلو سره خبرې کوي د سولې له عالي »جنرال کیاني: 
 «شورا سره نه

 «هغوی خو موږ ته داسې نه وايي»ولسمش کرزی: 
 جان کیري: ...
اجنډا مهمه ده، که ووایي چې بهرنیان دې ووزي بیا نو خبرو »جنرال کیاني: 

 «. ته څه نه پاتې کېږي
جنرال لوت: د پیل ټکی باید دا وي چې طالبان دې له امریکایانو سره خبرو 
ته کښېني او د بندیانو په باب دې خبرې وکړي، اعتماد جوړونه دې وشي 

 «. وروسته دې د سولې له عالي شورا سره خبرې وکړي
 «دا وخت ضایع کوي، ډېره موده نیسي»جان کیري: 
 «دای شيېدواړه هممهال هم ک»جنرال لوت: 

زه د ښاغلي کیاني خبرو ته را ګرځم چې وایي د سولې »ولسمش کرزی: 
تاسري دې شي، همد اوس  دې د ټولو استازیتوب وکړي او سر عالي شورا

 «عملا  د ټولو استازي پکې شته دي نور څه وشي؟
دالله د ډاکتر عبدا زما خبره نه ده، دا د طالبانو خبره ده. مثلا  »جنرال کیاني: 

 «. سولې په عالي شورا کې نشته

دا سمه ده، ډاکتر عبدالله هره ورځ له صلاح الدین رباني »ولسمش کرزی: 
سره په اړیکه کې دی، هغوی دواړه د یوه ګوند اړوند دي. طالبان له موږ 

 «. سره اړیکې لري او خبرو ته حاضر دي
 «.که داسې وي نو موضوع حل ده»جنرال کیاني: 

 «. هغوی له موږ سره خبرې کوي خو واک نه لري»ولسمش کرزی: 
 «نو واک څوک لري؟»جنرال کیاني: 

 «اصلي پوښتنه همدلته ده»ولسمش کرزی: 
 د طالبانو مرکز په افغانستان کې نه دی، بلکې په کوېټه، کراچۍ»جان کیري: 
 «او ... کې دی
چې طالبان غواړي له تاسو )حامد کرزي( سره ئ تاسو وای»جنرال کیاني: 

خبرې وکړي او دا چې اعلامیې یې هغوی نه بلکې نور کسان لیکي، له دې 
 . «چې مهم نه ديئ معلومېږي چې تاسو له داسې طالبانو سره اړیکې لر

له مهمو کسانو سره مو یې خبرې درلودې، د قطر له کسانو »ولسمش کرزی: 
  «.د دوی په ناخبرۍ کې اعلامیې خپروي سره، هغوی وایي نور کسان

د قطر طالبان د کوېټې شورا په استازیتوب هلته دي، ځکه خو »جیلاني: 
 «. دغه اعلامیې هغوی باید دروغ وبولي

پر همدې ټکي تمرکز وکړو چې د سولې عالي شورا ئ ځرا»ولسمش کرزی: 
 «څه ډول سر تاسري کړو، آیا ډاکتر عبدالله پکې شامل کړو؟

 «هو کې، عبدالله، محقق. آن هغوی په رسنیو کې دغه خبره کوي»ني: جیلا 
 « محقق خو د سولې عالي شورا غړی دی»ولسمش کرزی: 

 «خو محقق بیا هم وایي چې د سولې عالي شورا سر تا سري نه ده»جیلاني: 

جنرال ښه وړاندیز وکړ تاسو )حامد کرزي( هم هغه ومانه، د »جان کیري: 
ېدل ښه کار دی. موږ باید ډېره هڅه وکړو چې خلک شورا سر تاسري ک

 «. )طالبان( خبرو ته حاضر کړو
موږ پوهېږو چې د سولې عالي شورا سر تاسري ده، محقق »ولسمش کرزی: 
یتوب یې و مانه. غړی نه ؤ خو د سولې عالي شورا غړد لویې جرګې 

ولې پروسه سافغانستان د دولت د ورانولو له دېرش کلنې تجربې نه تېرېږي، د 
باید زموږ دولت جوړونې ته زیان و نه رسوي او د سولې عالي شورا د سر تا 

 «سري کولو تر نامه لاندې افغانستان باید ټوټه ټوټه نه کړو.
 «ستاسو خبره سمه ده، باید نوې پروسه له سره پیل نه کړو»جان کیري: 

ې کوو بر کوي چې له ډلو سره خ رکه طالبان پر دې ټینګا»ولسمش کرزی: 
 «د افغانستان د ټوټه کېدو سبب کېږي، نو باید ورسره و جنګېږو

نه، افغانستان واحد دولت دی خو طالبان وایي چې د سولې »جنرال کیاني: 
 «عالي شورا غړي حامد کرزي ټاکلي دي

بالاخره یو څوک وي چې یو څوک په یوه مقام وګوماري »ولسمش کرزی: 
ه اوږده لیست څخه د لویې جرګې د غړیو خو د سولې عالي شورا غړي د یو 

 «له منځه غوره شوي دي
 «د څو تنو له منځه؟»جنرال کیاني: 

 «د یو زر او شپږ سوه تنو له منځه»ولسمش کرزی: 
درومو، ولسمش کرزي  له همدې د سولې شورا سره پر مخ» جان کیري:

څه  رور وښود. جنراله! ایا ه نبدلون غوښت جنرال کیاني تاسو هغه بدلو 
 «چې دې په وس کې وي د سولې له پاره ترسره کوې؟

 «هو کې!»جنرال کیاني: 

په لومړي ګام کې طالبان خپله اعلامیه صادروي، بیا له امریکا »جان کیري: 
 «او د سولې عالي شورا سره خبرې کوي، له هغې سره هممهاله .... 

یکا سره رڅوک تصمیم نیسي چې طالبان باید لومړی له ام»ولسمش کرزی: 
 «خبرې وکړي امریکا که پاکستان؟ 

 «موږ نه!» جنرال کیاني: 
 «هغوی )طالبان( له موږ سره د بندیانو مساله لري»جان کیري: 

 طالبان خپل دفتر په قطر کې پرانیزي، د بهرنیانو شتون نه»ولسمش کرزی: 
 «مني او موږ دلته دغه ډول اجنډا ورته جوړوو؟!

ي بندي لرو، زموږ بند، موږ له هغوی سره ئکو خبرې به تاسو»جان کیري: 
 «.شي، یوازې همدومره باید را خوشي

 «د سولې عالي شورا سره د خبرو وخت ټاکو که نه؟»)...( ولسمش کرزی: 
 «ييد دې ځواب به جنرال کیاني ووا: »جان کیري

 جنرال کیاني ...
ئ کو یخوشاسو سره بندي دی، ولې هغه نه ملا برادر له ت»ولسمش کرزی: 
 «. چې خبرې وکړي

دا مهمه خبره ده، تاسو )پاکستانیان( نوموړی په قطر کې خبرو »جان کیري: 
 ئ«. ته چمتو کړ

دې کار ته څه اړتیا ده، د کوټې شورا طیب آغا ټاکلی دی، »جنرال کیاني: 
 «. د ملا برادر ورتګ هلته ستونزه جوړوي

شي او د سولې د پروسې  یغوره دا ده چې ملا برادر خوش»ی: ولسمش کرز 
 «. په ګټه خبرې وکړي

 «. دی هغه خپل اعتبار بایللى»جنرال کیاني: 

هغه )ملا برادر( د دې پروسې لپاره د پانګې حیثیت لري، »جان کیري: 
 کېدو غوښتونکی نو دوهم لمبر کس دی. زه یې د خوشينوموړی د طالبا

 «. یم
 «اصلا  په کوم جرم بندي شوی دی؟»ولسمش کرزی: 
په دې جرم نه چې د سولې د پروسې پلوی ؤ بلکې د دې »جنرال کیاني: 

 «. لپاره چې د جګړې له ډګره لرې وساتل شي
 د هغه د خوشي ئزه ډاډه یم چې نوموړی مهم سړی دی، راځ»جان کیري: 

کېدو پر موخو او وخت توافق وکړو. جنرال کیاني به خپلې ټولې هڅې کوي 
ته حاضر کړي،  هغوی به خپله اعلامیه خپره  چې طالبان په دوحه کې خبرو

کړي، جنرال لوت به د بندیانو اړوند چارې پر مخ وړي، وروسته به د سولې 
عالي شورا له طالبانو سره خبرې پیلوي، موږ به د بندیانو تبادله سرته ورسوو، 

باتو( تیاره د پاکستان د انتخاښایي جنرال کیاني به فضا د انتخاباتو لپاره )
 «کړي

 «څومره؟ یانېوخت »ولسمش کرزی: 
 «جنرال کیاني پوهېږي، ځکه دی به اړیکې ټینګوي.»جان کیري: 

موږ وخت لږ دی او په واقعیت کې لومړی اعلامیه ز »جنرال کیاني: 
 صادرېږي، بیابه دفتر پرانیستل کېږي، تر هغو وروسته به د بندیانو تبادله وي

 به هم تر طیب آغا له با اعتباره شخص او په پای کې به خبرې اترې، خو هغه
 «سره!

 ،جنرال کیاني! آیا په دې تړاو کوم نوم لري؟ ملا عباس»ولسمش کرزی: 
 «ملا محمد حسن؟ 

په دې تړاو به طالبان تصمیم نیسي، خو باید داسې څوک »جنرال کیاني: 
چې اعتبار ولري. یوه میاشت به ډېره خوشبینانه وي، د اعلامیې خپرول به 

ت ونیسي، باید اړیکې ونیول شي. د اعلامیې صادرېدل به مثلا  دېرش وخ
 «ورځې وخت ونیسي

د اعلامیې خپرېدل په یوه تر دوو هفتو پورې کېدای شي، »جان کیري: 
 «جنرال لوت آیا ته له دې سره موافق یې؟

موږ چې له طیب آغا سره په اړیکه کې وو، هغه به وخت پر »جنرال لوت: 
 «ه اړیکې نیوې او وخت به پرې لګېدووخت له کوېټې سر 

 «ښاغلی ولسمش! جنرال کیاني صادقانه همکاري کوي»جان کیري: 
ښه به دا وي چې وخت قید نه کړو، تېره شپه مې هم وویل »جنرال کیاني: 

چې بیا به طالبان داسې و انګېري چې زموږ زغم ختم شوی دی. آیا د سولې 
 ؟ مثلا  طالبان ووایي چېلای شيعالي شورا په خپلواک ډول تصمیم نیو 

  «اساسي قانون باید تر انتخاباتو مخکې تعدیل شي دا ممکنه ده؟
دلته یو دولت شته دی، ټول ارکان یې فعال دي، تر »ولسمش کرزی: 

انتخاباتو وړاندې د اساسي قانون تعدیل کېدای شي، خو د هغو لپاره باید 
 «یوه لویه جرګه را وبلل شي

 «اساسي قانون نه مني خو طالبان»جنرال کیاني: 
کېدای شي دا پروسه د پای لپاره شرط وبولو نه د هغو لپاره »جنرال لوت: 
 «مخکنی شرط

غونډې له وقفې وروسته هم دوام وموند، ټول ټال څلور ساعته اوږده شوه. 
رزښت ډېر اجان کیري د افغانستان او پاکستان د ستراتیژیکو اړیکو پر 

ي ویل چې کومې مسالې ډېر وخت غواړي لکه د پښتنو . نوموړ ټینګار کاوه
 کرزي په پای کې ولسمش مساله باید راتلونکې ته پرېښودل شي. د غونډې

ي و ته څه وویل شي که نه؟ جان کیر يوپوښتل چې د دې غونډې په تړاو رسن
تې دیک د دې یادونې په ترڅ کې چې باید داسې لهجه غوره نه کړو چې د

بته په بېلا بېلو اړخونو کې مثانګېرنه ترې وکړي د دې پلوی ؤ چې غونډه 
ډېر »وګڼل شي. ولسمش کرزی له دې نظر سره موافق نه ؤ ویل یې چې 

په افغانستان کې هیلې را ټوکوي په داسې صورت کې په عملي اړخ « مثبت
 ليکې کوم کار ترسره نشي له پاکستان سره اړیکې به ترې زیانمنې شي. ښاغ
زه »کیري وویل نو )جوړوونکې خبرې( دې وبلل شي. ولسمش وویل: 

 جان کیري« یوازې دومره ویلای شم چې په محتاطانه ډول خوشبین یو
 اناملږ څه ویل دا « ډاډ»اوس تر ئ تاسو خو تر بروکسل پورې راغل»وویل: 

ولسمش ژمنه وکړه چې د  «لري چې غونډه بریالۍ پای ته نه ده رسېدلې
پایلې تر انتظاره به یو څه وخت چوپ پاتې شي. نوموړي هغو ژمنو عملي 

ته چې په لندن کې شوې وې او پاکستاني لوري پرې عمل ونه کړ اشاره 
!«. ئتاسو په لندن کې له جان کیري سره طرف نه و»وکړه. جان کیري وویل: 

ویل یې چې دی د طالبانو پر  جنرال کیاني هم له ډاډ ورکولو ځان غړاوه
چا ته ډاډ نشي ورکولای. ولسمش کرزي له جان کیري وغوښتل چې  ځای

یوازې دی پخپله له رسنیو سره خبرې وکړي او ودې وایي چې پاکستان 
څومره توان لري د سولې لپاره به یې ترسره کړي. جنرال کیاني دا و نه منله 
وې ویل چې غونډه درې اړخیزه وه او د یوه اړخ له لوري د ژمنې سپارل 

کار نه دی. ولسمش کیاني ته په خطاب کې وویل چې که مثلا  بیا پر سم 
کونړ توغندي را وویشتل شي نو دی به چوپ پاتې نشي. جنرال کیاني په 
ځواب کې وویل چې د افغانستان له لوري هم ډزې کېږي، ولسمش وویل 

. جان کیري ئچې د بې پیلوټه الوتکو عملیات په افغانستان پورې مه حسابو
هغو عملیاتو نه دفاع وکړه وې ویل چې بې پیلوټه الوتکې ترهګر په نښه له 

کوي. غونډه په دغسې فضا کې پایته ورسېده او موږ وروسته په عمل کې 

هېڅ هم و نه لیدل. د وقفې په جریان کې جنرال کیاني، ولسمش کرزي او 
 جان کیري په لوی چمن کې قدم واهه او په خپلو کې یې خبرې کولې. 

ه چې کابل ته راستانه شوو ولسمش له ژمنې سره سم رسنیو ته وویل چې کل
غونډه بې پایلې پایته ورسېده، خو په ځانګړو ناستو کې یې د پاکستان په 
تړاو او دا چې هغه هېواد واقعا  په افغانستان کې د سولې لپاره څه ګامونه  

 واخلي شک او بې اعتمادي ښودله. 
ه د امریکایانو او پاکستانیانو تر منځ همغږي له وراید خبرو اترو په بهیر کې 

ښکارېدله، ګواکي دوی هر یو د هغه رول په باب چې باید و یې لوبوي له 
شله په دوو برخو ووېدلي وو. جنرال کیاني سوله ېڅخه توافق ته رس اپخو 

د ولسمشۍ له انتخاباتو مخکې او دوهمه یې تر  چې لومړۍ برخه یې زموږ
ېر ځوروونکي وو هغه د جنرال عملي کېدله. کوم څه چې ډهغو وروسته 

اکټونه او خبرې وې چې په بشپړ ډول یې د طالبانو په استازیتوب،  کیاني
زموږ د خپلو خلکو په استازیتوب زموږ پر خلاف خبرې کولې او موږ له 
خپلو وروڼو سره د پخلاینې لپاره د امریکایانو او پاکستانیانو لمنې ته لاسونه 

لي وو او زارۍ مو کولې. نور مو څه کولای شوای، افغانستان له کلونو اچو 
را هیسې په پېچلې لوبه کې را ښکېل ؤ، د دې معلومولو چې څوک څوک 
دي او څوک څه کوي ډېر ګران شوي وو. هغه څه چې ښکاره او روښانه 
وو دا وو چې افغانانو په خپله د خپلو وروڼو او خویندو په وژلو لاس پورې 

 ی ؤ او خپل هېواد یې پخپله ویجاړاوه. کړ 
 اباداسلاممه موږ په  ۹۶کال د فبروري پر  ۹۱۹۹شا وخوا یو کال مخکې د 

وږ ،  په هغه ورځ زمکې له پاکستانیانو سره دوه اړخیزه ورته غونډه درلوده
عمومي غونډه ډېره اوږده نه شوه او د مهمو مسایلو له مطرح کېدو سره د 

وسف رضا ګیلاني د  غونډې د وړوکې کېدو وړاندیز پاکستان صدراعظم ی

له دواړو لوریو څو تنه یوه بل اطاق ته چې د کتابتون بڼه او وکړ، ځکه خو 
ر او په هتیاره فضا یې درلوده لاړو. جنرال کیاني، جنرال پاشا، حنا رباني ک

و ځل بیا ملتیا کوله. دلته ی ګيلانيکابل کې د پاکستان سفیر د ښاغلي 
ولسمش کرزي له پاکستانیانو وغوښتل چې له طالبانو په تېره له ملا محمد 
عمر سره زموږ د نېغ په نېغه خبرو زمینه برابره کړي. نوموړي شخصا  له جنرال 
پاشا وغوښتل چې دغه فرصت برابر کړي، نوموړي وویل چې که یې دا کار 

ې ؤ. هغه وویل چې ملا محمد عمر د کولای شوای ترسره کړی به ی
افغانستان او پاکستان تر منځ په تګ را تګ کې دی، برعکس زیاته یې کړه 

 له ګلبدین ، مثلا ئد سولې په مساله کې په شفافه توګه عمل نه کوتاسو هم »
  «حکمتیار او مولوي عبدالسلام ضعیف سره په کومو کارونو بوخت یاست؟

ا په دې غونډه کې په یوه غږ هممهاله وویل پر جنرال کیاني او جنرال پاش
دې چې افغانان له کومو هېوادونو سره څه ډول اړیکي ټینګوي دوی پرې 
کار نه لري )موخه یې هندوستان ؤ( بلکې د دوی موخه، د پښتنو مساله ده 

و بل کابل ا اباداسلامد ډیورنډ دواړو لوریو ته پراته پښتانه دې یو لوری »چې 
جنرال کیاني د ولسمش د بیا بیا غوښتنې په ځواب کې ومنل « ويته مخه واړ 

چې د څو اونیو په ترڅ کې به له ملا محمد عمر او یا د هغه له مرستیال سره 
ر دوو که ت»زموږ د لیدو زمینه برابروي. ولسمش یې په ځواب کې وویل: 

« وموږ به پرې راضي و ئ میاشتو پورې هم زموږ د ملاقات زمینه برابره کړ
ولسمش پر دې باوري شوی ؤ چې طالبان د افرادو په توګه د سولې او په 
هېواد کې د روانې غمیزې د پایته رسولو غوښتونکي وو خو د یوه تحریک 

 لخوا تړل شوي وو. په توګه یې لاسونه او پښې د بهرنیانو 
د بروکسل له غونډې وروسته امریکایانو د قطر دفتر د پرانیستلو هڅو ته دوام 

رس د د کانګ« ویلیم برنس»ورکړ، د هغه هېواد د بهرنیو چارو وزارت معیین 

ال لوت او جنر  ډوبنزمز ېکا نوي ټاکل شوي استازي جیو شمېر غړیو، د امری
 تیلفونيله د و وزیر پخپکابل ته سفرونه وکړل. ولسمش اوباما او د بهرنیو چار 

اړیکو په واسطه دغه مساله تعقیبوله. د افغانستان لپاره د لارې نقشې مفکوره 
چې انګلیسانو، امریکایانو او پاکستانیانو پر هغو ټینګار کاوه او په ډېرو 

کال په دوبي  ۹۱۹۹غونډو له هغو څخه په درې اړخیزه غونډه کې چې د 
کامرون،  یا د صدراعظم دېوېدبرېټانپه چار چنار ماڼۍ کې د کې په کابل کې 

د پاکستان د سرپرست صدراعظم راجه پروېز اشرف او ولسمش کرزي په 
ګډون جوړه شوې وه پر هغو ټینګار وشو چې بالاخره د افغانستان له لوري 
ومنل شوه. په حکومت کې دوو تنو د هغو د ترتیب دنده واخیسته یو د 

وزارت سیاسي مرستیال جاوید لودین او بل د سولې عالي شورا بهرنیو چارو 
ره په تې لوېدیزدوی دواړه  ء رییس محمد معصوم ستانکزینشاد دارالا 

انګلستان ته ډېر نژدې کسان وو، د لارې نقشه د انګلیسانو په مشوره او 
د هغو وروستۍ شوې او همکارۍ او آن د هغوی په دیکته جوړه شوه. 

د یوې ورځې په ماښام ښاغلو لودین او ستانکزي د ولسمش اخیرنۍ نسخه 
دفتر ته راوړه. سولې ته د رسېدو لپاره په هغو کې بېلا بېل پړاوونه په پام کې 
نیول شوي وو. هغه مو ولوسته، ولسمش پر هغو زما نظر وغوښت ما وویل: 

ه ک د لارې نقشه بالاخره د ډېورند کرښې په رسمي منلو پای ته رسېدلې ده.»
 انودا ده چې موږ پاکستانی ماناڅه هم په تلویحي توګه خو په عمل کې یې 

 موږ تاسو ته ډېورندئ د حال په ژبه وایو چې تاسو موږ ته سوله راکړ ته
ولسمش زما خبرې تایید کړې. ولسمش کرزی پر دې وړاندیز « کرښه درکوو

رې د سولې د لا  بالاخره پیله شکمن ؤ او هغه یې په ظاهري بڼه منلی ؤ. له 
 نقشه هم په هېڅ ځای کې و نه کارول شوه. 

په انتخاباتو کې د نواز شریف بریا په کابل کې یو لړ هیلې را پیدا کړې. موږ 

 ابادسلاماپه هغه سفر کې چې د پاکستان د پارلماني انتخاباتو نه وړاندې مو 
نواز  ېیانکې د اپوزیسیون د مش « پنجاب هاوس»ته درلود، یوه شپه په 

ا یتد خان اڅکزي په حضور کې له لېوالشریف مېلمانه وو. نوموړي د محمو 
تود هرکلی وکړ. ولسمش کرزي تل ویل زموږ  نوموړيډکې خبرې وکړې، 

چې نواز شریف پنجابی دی او د پاکستان د ګټو په باب فکر کوي ځکه 
 له افغانستان سره د اړیکو د ښه کېدو غوښتونکی دی.  توګه خو په طبیعي

امریکایانو او انګلیسانو پرلپسې موږ ته ډاډ را کاوه چې که طالبان په اعلامیه 
کې د سولې له عالي شورا سره د نېغ په نېغه خبرو یادونه ونه کړي بیا به هم 

 په عمل کې له هغو سره خبرو ته حاضر شي. 
ب امریکا او پاکستان ټینګار چې د طالبانو په استازیتو د امریکایانو چلن او د 

ډلو سره خبرې کوي نه له حکومت سره، د یې ویل چې هغوی له افغاني 
البانو ته د یو طهېواد پر ختیځو سیمو د پاکستاني توپخانې پرلپسې ډزو، 

ندېښنې تر ار ولایتونو د سپارلو افشا شویو وړاندیزونو د ولسمش کرزي ېمش
وا امریکایانو ته ویل چې د طالبانو لخ یابیا ب . نوموړيې کړې وېحده زیات

که آن یوه ولسوالۍ هم ونیول شي، نو له پاکستان سره به د جګړې اعلان 
وکړو. نوموړي امریکایانو ته وویل چې که هر څومره افغانستان د دې 
جګړې لپاره کافي وسایل نه لري او پر عواقبو یې هم مخکې له مخکې 

متۍ لپاره به دا کار وکړي. ولسمش د پوهېږي، خو د وطن د ساتنې او سلا 
امنیت شورا او کابینې په غونډو کې او د سیاسي او جهادي ګوندونو او د 

تر امتیاز تر ټولو س»دغه خبره کوله:  په تكرارملي شورا د غړیو په غونډو کې 
چې لرو یې دا دی چې تر اوسه مو امنیتي تړون نه دی لاسلیک کړی او 

اوه ته انتظار نه کاډې نه دي ورکړې، که نه دوی موږ  امریکایانو ته مو رسما  

او زموږ هېواد به یې ټوټه ټوټه کړی ؤ، نو د امنیتي تړون په باب هوښیار 
 «.ئاوس

مه نېټه وه او جهادي او سیاسي مشان  ۹۹په هغه غونډه کې چې د جون پر 
ه ر هم پکې راغلي وو تر څو ولسمش ته د سولې او قطر دفتر په مسایلو مشو 

ورکړي، له هغوی څخه ځینو پر نوموړي انتقاد وکړ چې ولې له طالبانو سره 
ړي. له منځه نه و« ولې جاسوسان»سیاف په قول  استاددومره نرمي کوي او د 

بان طال»حاجي محمد محقق ګیله وکړه چې ګواکي یو وخت یې ویلي وو 
ې چ خو ولسمش ورته په ځواب کې ویلي وو« سئیې یو ئ او له منځه وول

ا وخوا ش»ملکي خلکو ته به مرګ ژوبله واوړي. نوموړي ولسمش ته وویل: 
ه هم امریکا ب»نوموړي زیاته کړه « ته دې سلاکاران د پاکستان کسان دي

نه »ولسمش یې په ځواب کې وویل: « لاړه شي او خپله کډه به بار کړي
رې پو  ۹۱۹۸وویل چې تر  ډنفور ډباروي نه درومي، نن جنرال هغوی کډه 
 «که داسې وي ډېره ښه ده»ښاغلي محقق وویل: « جګړه کوي

 ره د قطر دفتر پرانیستل شوبالاخ
د قطر دفتر د کار د لایحې پر سر جنجالونه او دا چې د هغو اړوند 

ونه او تضمین لیکونه څه ډول وي او د چا لخوا لاسلیک شي، لیکتفاهم
ه را ې موږ تد هغو نسخ خبره یې ډېره اوږده شوه. د امریکا متحده ایالتونو

چې په پام کې وه د امریکا او قطر تر منځ لاسلیک  وښودې، هغه هوكړه ليك
او مطالب یې درلودل خو هغه څه چې په پام کې وه امریکا ئيات شي ډېر جز 

یې له موږ سره لاسلیک کړي ګونګ او نیمګړي ښکارېدل. زما نظر دا ؤ 
 د امریکا او قطر تر منځ هغه کاغذ ؤ چې باید لیکتفاهمچې ریښتینی 

لاسلیک شي. بالاخره زموږ پرېکړه دا شوه چې د هغو دوو هېوادونو تر منځ 
معامله موږ ته مهمه نه ده، هغه ضمانتونه چې موږ ورپسې وو له امریکا 

متحده ایالاتو نه یې ترلاسه کړو، په خاص ډول کله چې د قطر امیر زموږ 

ې د یوه مېلمستون رول لوبوي او ولسمش ته وویل چې د دوی هېواد یواز 
بس. له همدې ځایه پرېکړه دا شوه چې د امریکا دولت او پخپله ولسمش 
اوباما د یوه لیک په ترڅ کې داسې ضمانتونه راکړي چې زموږ د اندېښنو د 

 لرې کېدو سبب شي. 
مې یادونه وکړه د افغانستان د یووالي ساتنه، د مرکزي  مخکېلکه چې 

وندیتوب، د هېواد د ټوټه کېدو او د یو ډول ملوک ځواکمن حکومت خ
 الطوایفۍ مخنیوی زموږ له اصلي اندېښنو څخه وې. 

افغانستان له امریکا نه وغوښتل چې په یوه ضمانت لیک کې دغه ټول مواد 
ځای پر ځای کړي. ولسمش اوباما له مجبورۍ زموږ دې غوښتنې ته غاړه 

مه نېټه  ۹۲کال د جون پر  ۹۱۹۳کېښوده. نوموړي په یوه لیک کې چې د 
( د امریکا » )...یې لاسلیک کړ د ولسمش کرزي په عنوان یې داسې ولیکل: 

تر چې د دفسره همنظره دي  نظرله د حکومت متحده ایالات د افغانستان 
موخه باید د سولې عالي شورا او افغاني طالبانو تر منځ د خبرو ترسره کېدل 

کارکوونکي یې باید د هغو اصولو پابند وي چې وي، او دا چې دغه دفتر او 
پلوماتیک یادښت کې به یې یادونه وشي چې قطر یې د جون پر یپه هغه د

ې شامل دي چدا د امریکا متحده ایالاتو ته استوي. په هغو اصولو کې  ۹۲
نوموړی دفتر به د سفارت، او یا بل داسې دفتر په توګه نه پېژندل کېږي چې 

د امارت یا حکومت او یا د حاکمیت استازیتوب وکړي او د افغان طالبانو 
یاد مکتوب وایي چې که طالبان یاد شوي )...(« یا ځان داسې معرفي کړي 

اصول رعایت نه کړي یا د افغانانو په مشۍ خبرې په ګټور ډول له نیک 
نیت سره ترسره نه کړي، د امریکا متحده ایالات به د افغانستان او د قطر د 

و سره په نژدې همکارۍ هغو ته عاجل ځواب ورکوي. د دفتر تړل حکومتون

هم په ممکنو ځوابونو کې یو ؤ. په وروستي پراګراف کې ولسمش اوباما د 
افغانستان حاکمیت، خپلواکۍ، ځمکنۍ بشپړتیا او ملي یووالي ته د خپل 
دولت د ژمنتیا ډاډ ورکړی ؤ. دا په ریښتیا هغه لغتونه او مفاهیم وو چې 

 مش کرزي له بارک اوباما نه غوښتي وو. ولس
کله چې دغه مکتوب د یو شمېر بهرنیو هېوادونو سفیرانو لیدو په حیرانۍ به 

 «آیا په رښتیا دا د بارک اوباما خپل لاسلیک دی؟»یې پوښتل: 
مه د طالبانو دفتر د سولې د خبرو  ۹۸د جون پر  یانېڅو ورځې وروسته 

ل اجازه په قطر کې رسما  پرانیستل شو، موږ ټو د افغانستان د دولت په لپاره 
 د همدې شېبې انتظار وو. 

هال او ماښام تر منځ م مازیګرپه هغه ورځ زه وختي له دفتره کور ته راغلم، د 
زنګ راغی په دوحه کې زموږ  تیلفونؤ. نوی د کور انګړ ته ننوتم چې د 

ې خبر شوم چ»)محمد قاسم همت( خبرې کولې. ورته و مې ویل  شارژدافیر
ه هوکې! خو جریان دې پر تلویزیون ولید ک»وې ویل: « دفتر پرانیستل شو

دفتر د افغانستان د اسلامي امارت د سیاسي »وې ویل: « نه!»ومې ویل « نه؟
 دغه جریان له «.دفتر په نوم پرانیستل شو او د طالبانو بیرغ پرې ورپول شو

هغو توافقاتو سره بشپړ په تضاد کې ؤ چې موږ له امریکایانو سره درلودل. 
سمدستي مې ولسمش ته زنګ وواهه او د پېښې کیسه مې ورته وکړه. د 

د اسلامي »ورته و مې ویل: « مهمه نه ده»نوموړي لومړنی غبرګون دا ؤ چې 
نګ یا ز د شپې یې را ته ب«. هېڅ فرق نه کوي»وې ویل: « امارت په نوم...

وواهه او خپله اندېښنه یې وښودله، سبا ته له معمول سره سم د ولسمش په 
په  ؤدفتر کې را ټول شوو. اېمل فیضي او زه له ولسمش سره چې ډېر خپه 

څه  په تړاو لودې بحث بوخت وو چې زموږ غبرګون د امریکا د ژمنې ماتو 
مې نقشې ډول وي چې په ښکاره د افغانستان لپاره د بد نیت او شو 

ښاغلی سپنتا اطاق ته راغی. ولسمش له معمول سره سم لکه ښکارندوی ؤ؟ 
او  نویاچې نوموړی د امریکا استازی وي هغه ته په تونده لهجه د امریکا

نوکرانو یې د بدو ردو  پر قطریانو دغه عمل وغنده او پر امریکا او د هغوی
 باران پیل کړ. 

یې جټکه را کړې وه. ولسمش هغه څه چې پېښ شوي وو موږ ټولو ته 
پرلپسې همدغه پوښتنه تکراروله چې څه باید وکړو؟ ناڅاپه ډاکتر سپنتا 

غوره لاره یې دا ده چې له امریکا سر د امنیتي او دفاعي تړون پر سر »وویل: 
دا تر ټولو غوره وړاندیز و چې انتظار مو یې «. خبرې ودروو او هغه وځنډوو
ړ. ولسمش ک ئيدپرته هغه ومانه او موږ ټولو تا کولای شوای. ولسمش له ځنډ

د خبرو اترو د ځنډولو اعلامیه پخپله په ښاغلي سپنتا ولیکله، د )امارت د 
 لکه بم ۍ پر سرڼبرو اترو درولو اعلان د سپینې مادفتر( تر تړلو پورې د خ

نه د داسې غبرګون انتظار درلود او نه یې د هغو په  ورا پرېوت. امریکایان
 مقابل کې د ټینګار توان. 

ه را وبلله. غونډې ته تر تلو وړاندې د نډولسمش په هغه ورځ د مشانو غو 
یې وویل هغه څه چې  ته امریکا د بهرنیو چارو وزیر زنګ راغی ولسمش

ې ژمنه وکړه چپرون په دوحه کې پېښ شول ناسم کار او غلط وه. نوموړي 
ډېر زر په هغه اصلاح کړي، ولسمش په چټکۍ د امارت د لوحې او د بیرغ 

ه ي ته وویل که دا کار ترسر ير وزولو غوښتونکی شو. نوموړي جان کد راک
او د نړۍ په تلویزیونونو کې و نه ښودل شي پر دې سربېره چې د امنیتي نشي 

ه دوه ټوټې د افغانستان پ تاسو به»تړون پر سر څلورم پړاو خبرې به ځنډېږي 
جان کیري غوښتل چې د لوحې د لرې کولو کار « ئکولو هم تورن ش

وځنډوي خو ولسمش ګواښ وکړ چې د ولسمش اوباما مکتوب به افشا 
 کړي. 

دا خو د قطر کار ؤ نه د امریکا د »په غونډه کې حضرت مجددي وویل: 
ه ضمانت امریکا را زموږ طرف امریکا ده او موږ ت»ولسمش وویل:  «دولت
« يله وېرې کو  ISIامریکا دغه کار د »وویل: حضرت صاحب « کړی

د دغه لانجې په «  هد امریکا په خدمت کې د ISIاساسا  »ولسمش وویل: 
اوج کې ولسمش بیا هم دا تکراروله چې له طالبانو سره د سولې لپاره د قطر 

 دفتر منم، خو د هېواد ټوټه کېدل نه منم.
زه وبلله ستون« سیجرپرو »کې پېښ شول د ډاکتر احدي هغه څه چې په قطر 

لواک دولت ته د افغانستان خپ»ډاکتر اشرف غني هغه «. محتوا»نه د 
محمد محقق ولسمش ملامت کړ وې ویل چې د  وباله. حاجي« سپکاوی

ده چلن امریکایان دې ته اړ کړل چې طالبانو ته مخ واړوي. نوموړي د هېواد 
کې د بنسټیزو بدلونونو غوښتنه وکړه. محمد حنیف اتمر « پلوماسۍید»په 

چې د حق او عدالت ګوند استازیتوب یې کاوه د قطر دفتر پرانیستل یې 
د سولې له شورا سره د خبرو لپاره مجاز وباله خو له ولسمش یې  یوازې

وغوښتل چې دغه مساله له امنیتي تړون سره اړونده نه کړي. ولسمش وویل: 
زما پوښتنه له امریکا نه دا ده چې تاسو د طالبانو په نوم بشپړې کورنۍ له »

؟ )...( امریکا د قطر دفتر د ئړې، اوس هغوی ته سفارت ورکوومنځه یو 
افغانستان د فدرالي کولو لپاه وسیله ګرځوي خو دا کار تر هغو پورې نشي 

 )...(« عملي کولای چې موږ امنیتي تړون لاسلیک کړی نه وي 
لنډه دا چې د قطر دفتر چې په کومه بڼه پرانیستل شوی ؤ د غونډې د غړیو 

 والىیو  اصل په داسې شرایطو چې د هېواد لخوا رد شو خو د سولې د خبرو
 او حاکمیت په هغو کې خوندي وي ومنل شو. 

فارت سزه پرلپسې په دوحه کې د افغانستان له سفارت سره په اړیکه کې وم. 
ور را کاوه چې آیا دفتر واقعا  تړل شوی که نه؟ آیا هلته هر ساعت ما ته راپ

تګ را تګ شته که نه؟ ... ځینو نړیوالو تلویزیونونو لرې کړای شوې لوحه 

 او راښکته شوی بیرغ خپاره کړل. 
 پله د بهرنیو چارو وزارت له معین سره چېزموږ سفارت د قطر له دفتر او پخ

، د قطر ډون درلود په اړیکه کې شولد دفتر د پرانیستې په مراسمو کې یې ګ
د بهرنیو چار وزارت معین زموږ سفارت ته ویلي وو چې دفتر باید له غرمې 
مخکې پرانیستل شوی وای خو دغه کار د لوحې پر ټینګولو او د بیرغ پر 
اوچتولو د طالبانو د ډېر ټینګار په سبب وځنډېد. ځکه د قطر د بهرنیو چارو 

ف لیدو. خو مازیګر مهال د امریکا د بهرنیو چارو وزارت دا کار د ژمنو خلا 
وزیر ښاغلي کیري پخپله د قطر امیر ته زنګ وهلی ؤ او ورته ویلي یې و 

ري ګواکي جان کیئ. چې د طالبانو دفتر د دوی د خوښې سره سم پرانیز
هر کار په پیل کې سخت وي خو وروسته آسانه کېږي، موږ باید »ویلي وو: 

ځکه خو د قطر د بهرنیو چارو وزارت معین د « ه پیل وکړوبالاخره له یو ځای
 خپل امیر په امر راغلی ؤ او دفتر یې پرانیستی ؤ. 

ښایي امریکایانو واقعا  دا فکر کاوه چې افغانستان به تر دې حده حساسیت 
و نه ښیي. دوی به ښایي فکر کاوه چې دغه ستونزمن کار به د وخت په 

به هغه هضم کړي، خو کوم غبرګون چې کابل  تېرېدو آسانه شي او افغانان
د قطر دفتر وتړل شو او وښود هغوی یې ډېر ښه را ویښ کړل. په دې ډول 

په غوغا  انتخاباتو ۍکرار کرار د امنیتي تړون او د ولسمش د سولې پروسه 
 کې ورکه او هېره شوه. 

تر ځل بیا پیل شوې او ډاک د دې کرښو د لیکلو پر مهال د سولې پروسه یو
زلمی خلیلزاد د همدې پروسې لپاره د امریکا د بهرنیو چارو وزارت د 
ځانګړي استازي په توګه ګومارل شوی دی. د قطر دفتر، د ملا برادر رول، 
بین الافغاني خبرې اترې، له حکومت سره خبرو ته د طالبانو حاضرېدل ... 

(c) ketabton.com: The Digital Library



ېـوپان کـښت کاله په تـڅلوې | 511  
 

وخت مطرح وو. خو یو څه هماغه کلیمې او دریځونه دي چې هماغه 
چې د ډاکتر اشرف غني د حکومت په  ماناتوپیرونه هم شته دي. په دې 

دوره کې امریکایان د امنيتي تړون او پوځي اډو خاوندان شوي دي، د 
منځته شوی او حکومتي واک عملا  د دوو کسانو په لاس را ئيه رياستاجرا

زیاتې  د تر نیمایي پرد هېواکې دی. طالبان د امریکایانو د راپورونو له مخې 
دي، حکومت د سیاسیونو د اجماع په جوړولو کې ناکام پاتې  برخې واکمن

دی، د داعش را څرګندېدو طالبان روسیې او ایران ته نژدې کړي دي، د 
سولې په مسایلو کې د سیمې د هېوادونو لکه د روسیې، چین او ایران شتون 

ه ش ټرمپ د جنګي ستراتیژۍ پفعاله بڼه غوره کړې ده، حکومت د ولسم
د خلکو په عام ذهنیت کې ډېر منفور شوی دی او بالاخره په ئيدولو تا

کلونو  ۹۱۹۳او  ۹۱۹۹پخوانۍ شمال ټلوالې کې را ټولې شوې ډلې چې په 
کې له طالبانو سره سولې ته چمتو نه وې نه یوازې له طالبانو سره خبرو ته 

 خپلو اړیکو یادونه کوي.  چمتو دي بلکې په ویاړ له هغوی سره د
او  ز ډوبنزجېمله امریکا سره د امنیتي تړون د خبرو اترو له ځنډولو وروسته 

بارنت روبین په ډېره بیړه کابل ته ځانونه را ورسول. هغوی له خپل سفیر سره 
مه له ولسمش سره د ملاقات لپاره ارګ ته راغلل. بارنت روبین  ۹۲د جون پر 
ته )په دوحې کې د طالبانو دفتر ته( سر ور ښکاره کړ ما څو ځله هل»وویل: 

او ځان مې ډاډه کړ چې لوحه لرې کړای شوې او بیرغ را ښکته شوی و. 
 واچوله. ملامتۍ ټوله پړه پر قطریانو  د ډوبنزښاغلي 

دوې ورځې وروسته امریکایانو له بارک اوباما سره د ویډیویي کنفرانس 
ترتیبات ونیول، نوموړي یو نیم ساعت له ولسمش کرزي سره خبرې وکړې 
د لوحې ټینګول او د بیرغ پورته کول یې غلطي وبلله د امنیتي تړون پر سر 

ار وکړ. ګیې د خبرو د بیا پیل او د تړون پر زر تر زره لاسلیک کېدو یې ټین

نوموړي زیاته کړه چې د هغه لیک محتوا ته چې د قطر دفتر په تړاو یې موږ 

 ته را استولی ؤ اوس هم ژمن دی. 
اعظم دېوېد کامرون کابل ته راغی او له ر مه د انګلستان صد ۹۱د جون پر 

ولسمش سره یې ولیدل. نوموړي هم ټینګار کاوه چې اوس بیرغ را ښکته 
شوې ده؛ نو د سولې خبرې هم باید له سره پیل شي، شوی او لوحه هم لرې 

د  ه چې نوینوموړي دې ته ډېر هڅولو چې له پاکستان او نواز شریف سر 
اعظم په توګه انتخاب شوی دی اړیکې تودې شي. خو هغه هېواد د صدر 

په دې یادو سفرونو او ټولو خبرو اترو کې چې امریکایانو پر کوم شي ټینګار 
 تړون پر سر خبرې او د هغو لاسلیک ؤ.  کاوه هغه د امنیتي

له یوه پلوه د قطر د پروژې ناکامېدل بل لور ته په انتخاباتو کې د محمد نواز 
بب د دې سدل ېمقام ته یې رس ۍشریف بریا او د پاکستان د صدراعظم

انویانو ېټر ې کېدو لپاره د امریکایانو او بته د کابل د نژد اباداسلامشول چې 
غوښتنې زیاتې شي، خو لکه چې مخکې یاد شول ولسمش کرزي پخپله 
هم د نواز شریف د حکومت په تړاو ډېره خوشبیني درلوده. د پاکستان نوي 

فر وکړي. ته س اباداسلامصدراعظم د افغانستان ولسمش ته بلنه ورکړه چې 
که ، ځد ولسمش نژدې همکارانو ټولو له دې سفر سره مخالفت وکړ موږ

کومې پېښې چې شوې وې او د افغانستان په ختیځو سیمو کې چې د 
 پاکستانیانو د توغندویي بریدونو په سبب کومه ترینګلې فضا را منځته شوې
وه پاکستان ته یې د سفر هېڅ دلیل نه پرېښود. بالاخره پرېکړه پر دې شوه 

 واد دچې د هغه هې« سرتاج عزیز»نه وغوښتل شي چې  اباداسلامچې له 
بهرنیو چارو وزیر حیثیت یې درلود کابل ته را واستوي. نوموړی کابل ته 

مه نېټه یې د ارګ په الحاقیه ودانۍ کې له ولسمش  ۹۹راغی او د جولای پر 
سره خبرې وکړې. سرتاج عزیز د خپل هېواد په سیاستونو کې د بدلون 

نوی  راوستلو په باب د نواز شریف د ادارې خبره وکړه وې ویل چې
حکومت به له پاکستاني طالبانو سره سوله وکړي. نوموړي د نواز شریف 
هغې وینا ته چې د بهرنیو چارو وزارت د لیدو پر مهال یې کړې وه د اشارې 

 «. دود لاسوهنې سیاست نور پرېږ موږ په افغانستان کې »په ترڅ کې وویل 
کړه او د نواز و ولسمش پاکستان ته د خپلو زیاتو بې پایلې سفرونو یادونه 

، ئفوذ لرپر طالبانو نئ لکه چې تاسو وای»شریف د بلنې په منلو یې وویل: 
باندې د سولې عالي شورا له غړیو  له قطر نه دئ نو له نفوذ نه مو کار واخل

سې چې د سولې پرو ، ملا برادر ئسره د هغوی د خبرو اترو زمینه برابره کړ
موږ بې وزله هېواد یو خو ئ )...( کړ یاره ډېر ګټور دی له زندان نه خوشلپ

خپلواک یو او خپلواک سیاست لرو، امریکا زموږ پر سیاستونو اغېز نه لري، 
 ئ«. له موږ سره خپلواک سیاستونه غوره کړ

سرتاج عزیز په عربستان او یا ترکیه کې په راتلونکیو څو اونیو کې د طالبانو 
ړه چې کډاډ را کړ او هیله یې و د پیلیدو سولې عالي شورا تر منځ د خبرو او 

ولسمش کرزی او نواز شریف د سولې لپاره د لارې نقشې پر سر توافق ته 
 یادونه وکړه چې په دواړو« لاسونو»سره و رسېږي. ولسمش کرزي د داسې 

  .او د دوی د نژدې توب په مخه کې خنډ ګرځيهېوادونو کې فعال دي 
سره شو. په پیل کې یې د افغانستان مه تر  ۹۶ته سفر د اګست پر  اباداسلام

ولسمش او د پاکستان صدراعظم اوږده یوازې ناسته درلوده، وروسته خبرو 
)...( ما »د دواړو لوریو په حضور کې دوام وموند. ولسمش کرزي وویل: 

له خو چې لب هښکېل ISIه چاودنو او نا امنیو کې مخکې په افغانستان کې پ
دغه لړۍ په پاکستان کې هم پیل شوه نو د پاکستان پړ بلل مې پرېښودل )...( 
موږ پراخه نړیوالې اړیکې لرو، پاکستان حق لري چې له موږ وغواړي دغه 
اړیکې د دوی پر خلاف ونه کارول شي، موږ له هند سره ډېرې ښې اړیکې 

لرو داسې نشي لرو که څوک موږ ته ووایي چې له هند سره اړیکې و نه 
 ئدلته او هم هلته د سولې لپاره کار وکړو، راځئ هم کېدای )...( راځ

 «افراطیت ته د پای ټکی کېږدو
( موږ له افراطیت سره د »)....نواز شریف د خبرو لړۍ ونیوه وې ویل: 

مبارزې قرباني یو، په کوټه او نورو ځایونو کې زموږ خلک وژل کېږي. موږ 
ه مخ یو، دغه حالت مو اقتصاد ته ډېر زیان رسوي نو د انرژۍ له بحران سر 

موږ له تاسو سره همکار یو، کله چې افغانستان بې ثباته وي زموږ هېواد هم 
غانستان په چاودنو او پېښو کې د اف بې ثباته کېږي، زه نه وایم چې د کوېټې

 لاس دی خو هلته په ریښتیا بهرني لاسونه کار کوي )...(.
پروژو پر سر لکه کاسا زر، د کونړ پر سیند د بند جوړول،  وروسته د اقتصادي

د چمن او سپین بولدک تر منځ د رېل کرښې جوړول او نورو خبرې وشوې. 
پر اقتصادي، سوداګریزو او ترانزیت مسایلو تر بحث ورورسته جنرال کیاني 

له نورو هېوادونو سره اړیکې »)...( او وې ویل:  د خبرو نوبت واخیست
ل کار دی، ما په بروکسل کې هم تاسو ته وویل چې پاکستان پر ستاسو خپ
اسو نه، موږ به د خبرو اترو په برخه کې له ت «کنترول»لري خو  «نفوذ»طالبانو 

سره مرسته وکړو سره له دې چې ډېر وخت نه لرو، باید بیړه وکړو او مخته 
 )...(«لاړ شو 

خپله  زمینې برابرولو په اړهولسمش له طالبانو سره د نېغ په نېغه خبرو د 
ملا برادر  او د« بله ورځ که نن وي، که سبا، که»پخوانۍ هیله تکرار کړه چې 

 کولو یې ټینګار وکړ.  پر خوشي
د دې غونډې په پای کې مو د غرمې په مېلمستیا کې برخه واخیسته. په پام 
از کې وه چې په همغه ورځ هېواد ته را ستانه شو خو د ډوډۍ پر مهال نو 

شریف ولسمش کرزي ته وړاندیز وکړ چې دی به له خپلو همکارانو سره په 

هغو خبرو او وړاندیزونو چې د خبرو اترو پر مهال مطرح شول مشورې 
وکړي او هیله یې وکړه چې ولسمش دې هم له خپل افغاني لوري سره 
همدغه کار وکړي، په همدې خاطر یې له موږ وغوښتل چې شپه په 

کې تېره کړو او سبا ته هم خبرو ته دوام ورکړو. نواز شریف د  اباداسلام
پښتنو او بلوڅو مشهور مشان او د هغو هېوادونو سفیران هم مېلمستیا ته را 

 بللي وو چې له افغانستان سره یې ښې اړیکې درلودې. 
په خبرو اترو کې پاکستاني جنرالانو ویل چې د طالبانو د دوهم ځلي 

 د دې پلویان دي چې طالبان په حکومتدي بلکې حکومت غوښتونکي نه 
کې شامل شي. کیاني بیا بیا د وخت د کمولو غوښتنه کوله او پوښتل یې 

د اساسي قانون تعدیل وغواړي او که د سولې د خبرو اترو که طالبان چې 
ل ي بیا به څه کېږي؟ هغوی غوښتېږپه بهیر کې د انتخاباتو وخت را ورس

چې افغانستان دې د پاکستاني طالبانو د نفوذ او د بلوچانو د تحرکاتو په 
مخنیوي کې له پاکستان سره مرسته وکړي. همدارنګه هغوی دا غوښتنه کوله 

یف ته وسپاري، ولسمش نواز شر اباداسلامچې افغانستان مولوي فقیر محمد 
 راشي. ته بلنه ورکړه چې کابل ته 

سبا ته ولسمش او د پلاوي یو شمېر نور غړي په هلیکوپتر کې مري ته لاړل 
دوام ورکړي. زه په دې ملاقات کې  هتر څو د پرونۍ ورځې خبرو ته هلت

حاضر نه وم. د انتقال د پروسې رییس ډاکتر محمد اشرف غني چې زموږ د 
نوموړی له  ،پلاوي غړی ؤ په دې سفر کې له پاکستانیانو سره ډېر بوخت ؤ

ې کې پاتې شو او وې ویل چ اباداسلامموږ سره یو ځای کابل ته رانه غی، په 
 سبا ته له دې ځایه دوبۍ ته درومي. 

په همدې سفر کې نواز شریف له ولسمش نه هیله کړې وه چې د حکومت 
او پاکستاني طالبانو تر منځ په سوله کې له ده سره همکاري وکړي. په همدې 

طالبانو د   د ملي امنیت په مشوره لطیف الله مسید د پاکستانيموخه ولسمش
اسې کابل ته را وغوښت. لطیف الله مسید په دمرستیال مش حکیم الله مسید 

 د لارې په اوږدوحال کې چې د ملي امنیت د کسانو له خوا بدرګه کېدو 
 ول شو او امریکایانو نوموړیګر کې د بهرنیو ځواکونو لخوا ودر کې په لو 

ورسره بوتلو. کله چې د ملي امنیت رییس رحمت الله نبیل دغه خبر ورته 
راوړ ولسمش ډېر پرې خپه شو، په هغو ورځو کې موږ امنیتي غونډه درلوده. 

ې او رحمت الله نبیل د ګلخاند غونډې په پای کې ولسمش جنرال دنفورډ 
لسمش و  یې ورسره وکړې،ماڼۍ د لوی تالار یوې ګوښې ته بوتلل او خبرې 

نه وغوښتل چې لطیف الله مسید چې د سولې او د جګړې  ډنفور ډله جنرال 
فغانستان کړي او د ا یه را خوشند پایته رسېدو په موخه کابل ته راتلو له زندا

 ډفور نډغوښتنه څو ځله تکرار شوه، جنرال حکومت ته یې وسپاري. دغه 
هر ځل په ادب هیله بښونکی ځواب ورکاوه خو امریکایانو د حامد کرزي 

اشرف  د نه کړ، بالاخره ییه لطیف الله مسید له زندانه خوشد حکومت تر پا
دو سره نوموړی کس امریکایانو د پاکستان ېغني احمدزي له واک ته رس

 حکومت ته وسپاره او بیا څوک د هغه له برخلیک نه خبر نه شول. 
یا غوښتنو کېدو لپاره د بیا ب سید له نیول کېدو او د هغه د خوشيطیف الله مد ل

د بې ځوابه پاتې کېدو نه وروسته ولسمش پرېکړه وکړه چې اوباما ته لیک 
وليکي او په هغو کې د هغو طالبانو له وژل کېدو او بندي کېدو شکایت 

 ۹۳۱۹ دوکړي چې سولې ته لېوالتیا لري. ولسمش په هغه لیک کې چې 
لکه چې څو ځله مې »)...( ې ولیکل: مه ؤ اوباما ته داس۹۹ز د تلې پر لمری

له تاسو جلالتماب سره په لیدو کې یادونه کړې د امریکا متحده ایالاتو 
جنګي تګلاره د افراطیت د زیاتوالي او د جګړې د اور د لا زیاتېدو سبب 

انان او مسوولین چې شوې ده. )...( موږ هڅه کړې چې د طالبانو هغه قوماند

د تاوتریخوالي د پایته رسېدو غوښتونکي دي را سره همکار کړو. خو په ډېر 
هغه طالبان چې د افغانستان له دولت ف سره چې ډېر ځله داسې شوي، تاس

سره په اړیکه کې شوي دي، د امریکا متحده ایالاتو د امنیتي او استخباراتي 
، دغه عمل له یوه پلوه د افغانستان د حاکمیت د شويځواکونو لخوا نیول 

سولې د پروسې د پرمختګ خنډ شوی دی. )...( بل لوري ته د  اونقض 
ځکه مې لازمه وبلله چې موضوع په لیکلې بڼه ستاسو جلالتماب تر پاملرنې 

 )...(«ورسوم او د مسوولیت د بار د دروند والي نه مو خبر کړم. 
اوباما غوښتي وو چې خپلو امنیتي او  ولسمش په پای کې له بارک

استخباراتي مسوولینو ته هدایت ورکړي چې په دې برخه کې خپل چلن 
 بدل کړي. 

 له حزب اسلامي سره د سولې هڅې
کال ولسمش د لومړي ځل لپاره د حزب اسلامي د مش ګلبدین  ۹۱۹۱پر 

ه ورځ هغحکمتیار لیک چې د ده په نوم یې را استولی ؤ ما ته را وښود. په 
اه عیدګته فاتحې  ګموږ دواړه د پوهنې د پخواني وزیر عبدالقیوم ورد 

انه یې ویوست له مبه راېتلو. ولسمش په موټر کې لیک له ججومات ته ور 
وغوښتل چې و یې لولم. نوموړی لیک  د حزب اسلامی پخواني غړي 
 مولوي جانباز سرفراز ورسره را وړی ؤ. ولسمش هیله درلوده چې ښاغلی

په څېر یوه ورځ کابل ته راشي او  وحکمتیار د مجاهدینو د نورو مشان
 عزتمن ژوند ولري. 

وروسته هغه مهال چې زه د ولسمش د دفتر رییس شوم د حزب اسلامي د 
 امیر له لوري د زیاتو پلاویو او لیکونو شاهد وم چې ارګ ته یې را استول. 

مه د انجنیر قطب الدین  ۹۱ر کال د دسمبر پ ۹۱۹۹له دغو پلاویو څخه یو د 
هلال په مشۍ ؤ چې د ولسمش د کار په دفتر کې یې ورسره ولیدل. دا ځل 

هم پلاوي د حزب اسلامي د مش لیک ورسره راوړی ؤ. په پام کې وه چې 
دغه پلاوی د امریکا له سفیر او د امریکایي ځواکونو له قوماندان سره هم 

له امریکایانو سره د حزب اسلامي د وګوري. موږ هڅه کوله چې په هر ځل 
و ا چې له امریکایانو سره د خبر ډکړو. هغه اجن هپلاوي د ملاقات زمینه برابر 

لپاره د حزب اسلامي پلاوي ترتیب کړې وه د ولسمش له توند مخالفت سره 
د امریکایانو د د جمعیت اسلامي او نظار شورا پر وړاندې  یمخ شوه. هغو 

له روسانو او ایرانیانو سره نژدې  ې ګواکي هغویهمکارۍ غوښتونکي وو چ
 ځدي او ګډ کار کوي. ولسمش د پلاوي له غړیو وغوښتل چې ملي دری

ب ز دو غوښتونکي شي. نوموړي د حېغوره کړي او د جګړې د پایته رس
کې پلاوي ته وویل چې حزب په یوه  څاسلامي نفوذ ته د اشارې په تر 

ره ښه راتلونکې درلودای شي. دوې خپلواک او دیموکراتیک نظام کې ډې
ورځې وروسته ښاغلي هلال له امریکایانو سره د پلاوي د خبرو راپور ما ته 
را کړ. د حزب اسلامي پلاوی له امریکایانو سره له خبرو اترو نه ډېر راضي 

 ښکارېدو. 
یوه پلاوي د ډاکتر مه یو ځل بیا د حزب اسلامي  ۹۶کال د اپرېل پر  ۹۱۹۹د 

قریب الرحمان سعید، حاجي مالک، حسن  استادبهیر په مشۍ چې  غیرت
نیاز، مولوي عطاالله لودین او عادل پکې شامل وو په ارګ کې له ولسمش 
سره ولیدل. پلاوي یوه طرحه ورسره راوړې وه چې د هغو له مخې به د 

لي ځواکونو وتل به عم ورهبرانو شورا او عبوري حکومت جوړېده او د بهرني
. ولسمش په ځواب کې وویل چې دی هم د بهرنیو ځواکونو وتل کېدل

یې د حزب اسلامي جدي همکاري وغوښته، غواړي او په دې برخه کې 
خو نورې برخې یې د اساسي قانون له تعدیل سره اړوندې وبللې چې هغه 
هم باید له قانوني لارې عملي کړای شي. دا هماغه مهال ؤ چې موږ له 

 تیژیکو همکاریو تړون متن تقریبا  نهایي کړی ؤ. ولسمشامریکا سره د سترا
د پلاوي غړیو ته وویل چې امریکایان په افغانستان کې اډې غواړي او موخه 
یې زموږ د هېواد له خاورې څخه ګټه اخیستل دي خو موږ باید په دې کې 

نوموړي هغو شرطونو ته چې په یاد تړون کې یې خپلې ګټې ولټوو. 
ایښي وو اشاره وکړه او وړاندیز یې وکړ چې دوی دې پخپله امریکایانو ته 

او هغه څه چې افغان لوري پکې ځای کړي دي ولولي، د متن  ند تړو 
همدې لپاره یې ډاکتر سپنتا دفتر ته را وغوښت چې د پلاوي غړي له ځان 
سره د امنیت شورا دفتر ته ورسره بوځي او د تړون متن ورته ولولي او تشېح 

سمش له ما وغوښتل چې له دوی سره ملګرتیا وکړم. ډاکتر سپنتا ورکړي. ول
چې له دې ماموریت نه ډېر نا ارامه شوی ؤ وارخطا غوندې ښکارېدو. 
نوموړي د تړون متن سر تر پایه ولوست او د افغانستان د حکومت نظرونه 

 او شرایط یې تشېح کړل. 
ړون او افغانستان په ت او شرطونو له اورېدو وروسته چې پابندیود هغو ټولو 

ستاسو »خبرو اترو کې مطرح کړي او ځای کړي وو ډاکتر غیرت بهیر وویل: 
توضیحات بشپړ او هر اړخیز وو. هر افغان حق لري چې له دې جریاناتو 
خبر شي، عامه افکار مهم دي. دلته زموږ ناسته له دې تړون سره د توافق او 

نه ده خو دا به انتقال کړو. یوازې یوه عامه پوښتنه مې  مانایا نه توافق په 
درلوده په داسې حال کې چې تاسو پر هغوی )امریکایانو( دومره قیدونه او 
د  «شرایط ایښي دي هغوی به له خپلو پوځي اډو نه څه ترلاسه کړای شي؟

یا هم لاسلیک شو خو ب« قیدونو سره»یکو همکاریو تړون له هماغه ستراتيژ
اسلامي د مش غبرګون د هغو په باب ډېر منفي ؤ. په هغه ملاقات د حزب 

مه له ما سره درلود نوموړي ۹کال د جولای په  ۹۱۹۹کې چې ښاغلي هلال د 
وو  ېی انجنیر صاحب حکمتیار ته یې غلط راپور ورکړی ؤ او ویلي»وویل: 

ې ه لاسلیک نه کړي خو چلچې حکومت به له امریکا سره یاد تړون هېڅک
 )...(«تړون لاسلیک شو هغه پرې حیران شو. کله 

ولسمش ته کال یو ځل بیا یو اوږد لیک  ۹۱۹۹انجنیر ګلبدین حکمتیار پر 
مه لیکل شوی ؤ. په  ۹۱لمریز کال د لړم پر  ۹۳۱۹لیک د  هغهرا واستاوه. 

مقدمه کې یې د هغې ورځې حالت د اتحاد شوروي د پوځونو د حضور له 
 نجیب الله د حکومت له وروستیو ورځو سره ورته وروستیو ورځو او د ډاکتر

کا ریښودل شوی ؤ. ښاغلي حکمتیار هغو ستونزو ته په اشارې چې د ام
کابل »او د  متحده ایالتونه ورسره مخ شوي ؤ د هغه هېواد د قواو وتل

و، له همدې لامله یې د بحران د را نسکورېدل حتمي بللي و « حکومت
 توګه د بین الافغاني تفاهم سپارښتنه کړېمخنیوي د کورنۍ حل لارې په 

وه. نوموړي د امنیتي او دفاعي ځواکونو په سر کې د رهبري شورا ګانو 
 جوړولو وړاندیز کړی ؤ او په حکومت کې یې د بدلونونو غوښتنه کړې وه. 

کال په لومړیو شپږو میاشتو کې باید د ولسمشۍ،  ۹۱۹۲په نظر د  نوموړيد 
 متناسبې نماینده ګۍ پرد ولسي جرګې او ولایتي شورا ګانو هممهاله او 

و او واکمنځ»یو ېبنسټ انتخابات کېدل، د نوموړي په طرحه کې د دوو یا در 
تېدو زیا توصیه شوې وه چې د ګوندونو د ګوندونو جوړېدو« هېواد شموله

 مخنیوی وشي. 
ه تلافي بڼه درلوده او ټولو هغو ګوندونو به پئانتخابي حکومت به لومړی ا

هغو کې ګډون درلود چې تر لس سلنه زیاتې رایې یې ګټلې وي؛ د پوځي 
خدمت نظام به بیا فعالېدو او غږیزې او تصویري رسنۍ، مخابراتي شبکې، 

یر آن غخصوصي ښارګوټي، پوځي خصوصي ځواکونه، تعلیمي ادارې 
 دولتي ادارې به د دولت اړوند کېږي. 

 مارشالولسمش دغه طرحه د ملي امنیت شورا په غونډه کې مطرح کړه، 
ښه ده را دې شي دا به په نیک فال ونیسو ما تېره شپه حکمتیار »فهیم وویل: 

ولسمش هم د حکمتیار د لیک او وړاندیزونو په ځواب «. په خوب هم ولید
ک ولیکه. نوموړي چې د حزب اسلامي د مش په لیک کې نسبتا  اوږد لی

لسمش ؤ. و « بین الافغاني تفاهم»کې کوم مهم ټکی تشخیص کړی ؤ هغه 
کودتاوې، د افغانانو په غیاب کې د ژنیو توافقات او له افغانستان څخه د 
باندې یې د افغانستان لپاره د حکومتونو را منځته کول د افغانانو د بدمرغیو 

نه بلل. نوموړي ویلي وو چې د دغه ترخه واقعیت د بشپړ درک مهم لاملو 
د لنډ مهالې ادارې د مش په توګه وټاکل شو طالبانو  هپه سبب یې چې څنګ

ې حال کې کابل ته راغی چ ته یې عامه بښنه اعلان کړه او پخپله په داسې
ل و وال ساتونکی ورسره نه ؤ. نوموړي خپل هدف د سولې ټینګیو وسله
او ي بلله ستراتيژ دو سبب یې د بهرنیانو ېخو دې هدف ته د نه رس ټاکلی ؤ

دلی ؤ چې هر هغه څوک چې د جګړې لاره غوره کوي ېدې پایلې ته رس
په حقیقت کې پردیو ته ګټه رسوي. ولسمش ور پسې لیکلي وو چې پر دې 

ه اختلاف دلی ؤ او سیاسیون بېویجاړ افغانستان په میراث ور رس سربېره چې
کې ښکېل وو، د ځواکمنو بهرنیانو پر وړاندې یې داسې سیاست غوره کړی 
چې د افغانستان ملي حاکمیت یې غوښتنه کوي، سره له دې چې د داسې 

 لسمشو سیاست غوره کول نه آسانه دي او نه له قربانیو پرته کېدای شي. 
و د هېواد سیاسي مشان یې ڼلي وو انویو تجربو ته لاس اچول مردود ګ

کال له ازموینې  ۹۱۹۲هوښیارۍ او همغږۍ ته را بللي وو تر څو په ګډه د 
بریالي ووزي. نوموړي په پای کې حکمتیار ته بلنه ورکړې وه چې له سیاسي 
بهیر سره یو ځای شي او هغه څه چې ستونزې لري اصلاح کړي. ولسمش 

وم یو ځل بیا له تاسو نه هیله ک نو»خپل لیک په دې جملو پایته رسولی ؤ: 

تفاهم د تحقق لپاره چې تاسو د خپلو وړاندیز شویو چې د بین الافغاني 
او د خپل  ئخپل هېواته ته راستانه ش ټکیو په سر کې ترې یادونه کړې ده

تر څو ټول په ګډه دغه هېواد له  ئهېواد په سیاسي ژوندانه کې ونډه واخل
توپانونو وژغورو او د نېکمرغۍ په لاره یې برابر کړو، که تاسو زما له نظر 

چې له هغوی سره په ئ سره موافق یاست نو هیله ده چې پلاوی را واستو
 ...(«)زمینه برابره کړو لپاره ګډه هېواد ته ستاسو د بېرته را ستنېدو 

 رواو نو  یکونو په څېر چې د ولســـمشـــ اوبامادغه لیک هم د زیاترو هغو ل
په  ۹۳۱۹کال )د  ۹۱۹۳ګلبدین حکمتیار د لپاره لیکل کېدل ما لیکلی و. 

لیندۍ کې( هم د ولسمش په نامه یو لیک را لېږلی ؤ چې په هغو کې یې په 
ورځو  د واک په وروستیو»توندو او سختو ټکیو له ولسمش نه غوښتي وو: 

امنیتي تړون مه لاســـلیکوه( چې خپله ماضي جبران  ېیانکې یو کار وکړه )
وموړي د بللی ؤ، ن« وطن پلورنې وثیقه»ښاغلي حکمتیار یاد تړون د « کړې

ه او ســـتان یا بې دینه، بې مذهبه، بې شرفه، بې غیرتیکمون»دې تړون پلویان 
 دبللي وو. نوموړي د بهرنیو ځواکونو د وتلو په صـــورت کې « بې شـــعوره

په ټینګ ولو کې د مرســـتې او د هر ډول بهرني تېري پر خلاف د ســـولې 
مرستې ډاډ ورکړی ؤ چې ډېر شتمن هېوادونه به د افغانانو پر شرايطو برابرو 
مرستو اعلان وکړي. د خبرو اترو په یوه دوره کې چې له حزب اسلامي سره 

قانع کوونکي ډول پر مخمو درلودې او ب په  بل هوایي هیر یې   روان ؤ د کا
ته له یې  ډګر  ـــه وشـــوه چې ځاني مرګ ژوب نژدې د ځانمرګي برید پېښ

ـــام مو بیا  پلاوي سره خبرې درلودې. کله چې له له درلوده. په هماغه ماښ
لمانځه وروســـته د ارګ له جوماته را ووتلو ما ولســـمشـــ ته وویل چې د 

ب چې د حز  په نامه منلې ده« انجنیر زرغون»ســـهارنۍ پېښـــې پړه یو تن د 
سلامي غړی د ساله له غیرت بهیر یا ضه په ډکه لهجه م ش له اعترا سم . ول

سره شریکه کړه. نوموړي ژمنه وکړه چې په دې برخه کې به څېړنه وکړي او 
پایله به یې را سره شریکه کړي. یوه ورځ وروســته یې ما ته وویل چې دغه 

سلامي کار نه ؤ. له هغو مې وغوښتل نو باید رد یې کړي، دچاو  نه د حزب ا
 ېله دې پېښـــخو په ځواب کې یې را ته وویل چې دا کار نشيـــ کولای. 

له به له دا وه چې  پای تل چې حزب څخه زموږ  نه غوښـــ ر څخه لاســـونو 
نه ته را  پایله کې ســـوله ییز ژوندا له دولت سره د خبرو اترو په  اســـلامي 

 هېواد د سیاسي صحنې برخه شي.  وګرځي او د
ابل حکمتیار له خپلې کورنۍ سره په ک لیکلو پر مهال ښاغلی د دې کرښو د

ـــټ چې له حکومت سره یې هوکړهکې ژوند کوي او د هغې  لیک پر بنس
سیاسي امتیازاتو څخه برخمن دی.  شمېر مالي او  لاسلیک کړی دی له یو 

یازاتو یوه برخه چې حزب اســـلامي مالي امت یانر یې ت د  ـــه کوي بهرن  لاس
ورکوي. دا په داســـې حال کې ده چې د ملي یووالي حکومت د لوړې د 

په خپله لومړنۍ کاري ورځ له امریکا متحده ایالاتو  یانېمراســـمو په ســـبا 
سره امنیتي او دفاعي تړون لاســلیک کړ، هغه تړون چې په افغانســتان کې د 

 هغه هېواد اډو ته رسمیت ور بښي. 
ښاغلي ح شمېرد  سې فکر کوي چې ګواکي  کمتیار یو  سان دا شاوخوا ک

ولســـمشـــ کرزي له حزب اســـلامي سره د ســـولې اراده نه درلوده. هغوی 
ې ک دې حزبهمدارنګه د حزب اسلامي یوې برخې ته رسمیت ورکول په 

له حزب اســـلامي سره د  په داســـې حال کې چې  اختلاف جوړول ګڼي، 
ش کرزي ډېر ځله زما په سولې په مخکې خنډ بهرني لاسونه وو  سم او ول

مخکې د حزب اسلامي بېلا بېل لوري دې ته هڅول چې پخپلو کې یووالي 
شۍ ته غاړه کېږدي. د یادونې وړ ده چې د حزب  ښاغلي حکمتیار م او د 

ي نیتبهرنیو امدې لامل شو چې د کورنیو او  میت داسلامي د یوې برخې رس

ځورولو او تعقیب مخه ونیسيـــ، او هغه ، ادارو لخوا د حزب د غړیو د آزار
نه ؤ غړیو یې هېڅکله هم د  بل کې  کا په  یار  هال چې ښـــاغلی حکمت م

تـابه مخالفت نه دی کړی. یاد اخ  لافونه کابل ته د ښــاغليتنوموړي د مشـ
 دل. ېحکمتیار له راتلو سره اوج ته ورس

 د امریکا او افغانستان تر منځ امنیتي او دفاعي تړون
رخه ؤ، خو ب یکو اړیکو د تړونستراتيژي تړون د امنیتي او دفاعپه پيل کې 

د هغو د ارزښت له مخې افغانستان غوښتل چې په نهایي کېدو کې یې ډېر 
دقت وکړي. دا کار د دې سبب کېدو چې پروسه ډېر وخت واخلي، 
امریکایانو د خپل کورني سیاست او د خپلو بهرنیو لویو موخو په سبب بیړه 

رۍ تړون ایکې همکستراتيژدرلوده دا یې ښه وبلله چې په لومړي ګام کې د 
نهایي کړي او د راتلونکي یوه کال په موده کې د امنیتي تړون د لاسلیک 

د می په  لکا ۹۱۹۹یکو همکاریو تړون د ستراتيژچارې هم بشپړې کړي. د 
پیل کې په اوو فصلونو او یوه مقدمه کې د امریکا او افغانستان د ولسمشانو 

مشترکو  د»مسایل لکه  تر منځ لاسلیک شو. نوموړي قرارداد کلي او اخلاقي
، «یاد سیمه ییز امنیت د همکاریو پیاوړت»، «دیموکراتیکو ارزښتونو ساتنه

دارو ا افغانستان د دولتي او حکومتدارۍد »، «اقتصادي او ټولنیزه پراختیا»
او داسې نور پکې را نغښتل شوي وو. په دوهم فصل کې د « پياوړتیا

 مساله په کلي ډول مطرح شوې وه. افغانستان د دوامدار امنیت د پیاوړتیا 
انستان غد دې فصل د نهمې مادې پر بنسټ، په داسې صورت کې چې پر اف

ې وه چې له مشورې تر عملي، سیاسي، اقتصادي کړ تېری کېدو امریکا ژمنه 
ه چې امریکا او آن نظامي اقداماتو پورې هغو ته ځواب ورکړي، هغه ژمن

 نه کړ. هېڅکله هم پرې عمل و 
کال وروسته د لږ تر لږه لسو کلونو لپاره  ۹۱۹۲تي او دفاعي تړون له امنی خو

د امریکا د پوځي اډو، د حضور او عملیاتو څرنګوالی ښود. ځکه یې 
واشنګټن ته ارزښت ډېر زیات ؤ. امریکا هم پر نوموړي تړون د خبرو پر 

ایلو وذ له ټولو وسسلیک په برخه کې د خپل ځواک او نفمهال او هم یې د لا 
نځه له م وکړه چې په دې برخه کې د خنډونوڅخه کار واخیست او هڅه یې 

وړو هېڅ فرصت هم له لاسه ور نکړي. هغه شمېر کسان چې د حکومت، 
پارلمان او د هېواد په سیاسي پاړکي کې دننه په شعوري او یا لاشعوري ډول 
د امریکا په خدمت کې وو شپه او ورځ یې یوه کړې وه چې واشنګټن یې 

ف ته ورسېږي. امریکا داسې فضا ایجاد کړه چې د افغان لوري لخوا د هد
تړون د لاسلیک په باب د هر ډول چنو وهل او امتیاز غوښتل چې د تړونونو 
په تړاو معمول وي، له دیموکراسۍ سره دښمني او د هېواد له آرامۍ او 

داسې  ي ګڼل کېده. پهني او آن د ایران او پاکستان نوکر سوکالۍ سره دښم
حال کې چې د دوی جګپوړي او ټیټ پوړي مامورین دې ته تیار نه وو 

 چې د خپل هېواد له وړوکي امتیاز څخه سترګې پټې کړي. 
ولسمش کرزی هم چې د امنیتي تړون د لاسلیک پر تاریخي مسوولیت او 

 لیک کې یېلاس یک ارزښت بشپړ پوهېدو د هغو پر سر پر خبرو اوستراتيژ
تر وروستي حده له سختګیرۍ کار واخیست. زه او اېمل فیضي چې په دې 
لاره کې له ولسمش سره همنظره او همکار وو د دې مبارزې د درانه پېټي 

 لویه برخه مو پر اوږو وه. 
لنډه دا چې په کومه کچه چې د واشنګټن د زیاتو امتیازاتو د غوښتلو پر 

په هماغه اندازه د امریکا له داخلي وړاندې چنې وهل او درېدل ګران کار ؤ 
 لاسپوڅیو سره مقابلې ډېرې ستونزې درلودې. 

مه په واشنګټن کې د افغانستان سفیر اکلیل  ۳کال د اکتوبر پر  ۹۱۹۹د 
امریکا متحده ایالاتو د  هر یو د افغانستان او« مز وارلکجی»حکیمي او 

ې سمش څو ورځخبرو اترو د پلاویو د مشانو په توګه و ټاکل شول. ول
، ملي دفاع، د ملي امنیت شورا د یوه حکم پر اساس د بهرنیو چارووروسته 

د دفتر، د مالیې او عدلیې وزارتونو څخه د افغاني پلاوي غړي وټاکل. د 
امنیتي تړون پر سر د رسمي خبرو لومړی پړاو د ملي امنیت شورا په دفتر کې 

کې د امریکايي پوځیانو د  مه پیل شو په هغو ۹۱کال د نومبر په  ۹۱۹۹د 
شمېر، ځای او د هغوی په تړاو د قضایي واکونو حدود تر بحث لاندې 
راغلل. دوهم پړاو خبرې یوه میاشت وروسته ترسره شوې. د دې دواړه ځله 

 ړاوپخبرو تر منځ په واشنګټن کې مشورتي خبرې هم ترسره شوې. په دوهم 
ه چې د تړون له لاسلیک خبرو اترو کې هم امریکایانو دا واضح نه کړ 

 وروسته به دوی په افغانستان کې څومره شمېر پوځیان پرېږدي. 
وروستي سفر په ترڅ کې امنیتي تړون د بحث له مهمو  واشنګټن ته زموږ د

څخه ؤ. د دواړو هېوادونو ولسمشانو چې د خبرو په پای کې  موضوعاتو
 ه شوې وه. ته اشار  ورکومه ګډه اعلامیه خپره کړه په هغو کې هم 

د امنیتي تړون پر سر خبرې داسې مهال ترسره کېدې چې د سولې له پروسې 
سره د امریکا د چلن څرنګوالی، افغان لوري ته د بګرام زندان د سپارلو پر 
سر، ملکي مرګ ژوبلې، شپنیو عملیاتو او بالاخره د پاکستاني توپخانې د 

ر منځ د کابل او واشنګټن تډزو په باب له افغانستان څخه د امریکا نه دفاع 
 اړیکې ډېرې خړې پړې کړې وې. 

کال په پيل کې په کابل کې له امریکایي سناتورانو  ۹۱۹۳ولسمش چې د 
سره ملاقات درلود د هغه جریان یادونه یې وکړه « جک رید»او « کارل لیون»

چې سناتور جان کیري درې کاله مخکې ورته کیسه کړې وه. سناتور جان 
نرال لو پر مهال د جکرزي په کور کې د شپې ډوډۍ د خوړ سمش کیري د ول

ه پکیاني له قوله ویلي وو چې ګواکي د طالبانو د تحریک مش ملا عمر 
نې ي. ښاغلي کیري د ولسمش د دې پوښتکراچۍ کې په یوه کور کې اوسېږ

په ځواب کې چې ولې امریکایان له پاکستان نه داسې څوک نه غواړي چې 
بولي او پر سر یې جایزه ټاکلې ده. ویلي وو چې پاکستانیانو  دوی یې دښمن

امریکا   هم دشمو له پاره آزاد پرېښی دی. نو ولسنوموړی د سولې خبرو اتر 

د دوه ګونې لوبې څخه اندېښمن ؤ او هم یې د امنیتي تړون په لاسلیک کې 

 د افغانستان د دولت د ملي حاکمیت موضوع سره کرښه وه. 
په بهیر کې د امریکایانو له لوري د امنیتي تړون په تړاو څو د خبرو اترو 

مسودې موږ ته وسپارل شوې، هر ځل ولسمش کرزي په هغو کې بدلونونه 
او له نویو  ل کېدور راوستل، اصلاح شوی متن به بیا امریکایي لوري ته سپا
کال وروسته  ۹۱۹۲بدلونونو سره به موږ ته وسپارل شوه. د تېري تعریف، له 

عملیاتو څرنګوالی، د امریکایانو په واسطه د کورونو تلاشي، د افغان امنیتي  د
ځواکونو پیاوړي کول، د افغانستان دولت ته مالي ضمانت، د ملکي مرګ 
ژوبلې مخه نیول، د افغانستان د دولت حاکمیت ته درناوی، د امریکایي 

ه قضایي ې پکونه هغه څه چو د افغانستان عدلي او قضایي واپوځیانو په تړا
هغه څه وو چې د خبرو اترو او چنو وهلو محور  ،یې شهرت وموندمصمنیت 

یې جوړاوه او پر کاغذ یې ډېر رنګونه تویې کړل. امنیتي تړون داسې د 
ولسمش تر ذره بین لاندې تسوید شو چې ښایي زموږ په بهرنیو اړیکو کې 

( vicinityمو )تو سیر یې ساری نه وي. د ساري په توګه د اډو تر څنګ د پ
حدودو د وسعت پر تثبیت بحث چې امریکایانو د خپلو اډو لپاره غوښت 

مریکایي اڅو ورځې وخت واخیست. همدارنګه په دې محدوده کې د 
اري افغانستان لس کپوځیانو واکونه بله د بحث او چنې وهلو موضوع وه. 

وایي  ه تر څو په بېلا بېلو برخو کې، د ساري په توګه د ټیمونه جوړ کړل
حریم د کنترول ترلاسه کول. د فریکونسیو تنظیم، د ګمرکونو اړوند مسایل 
او نورو برخو کې د افغانستان د دولت نظرونه، غوښتنې او شرایط تنظیم 

 کړي. 
څلورم پړاو خبرې باید د جون په میاشت کې ترسره شوې وای، د قطر دفتر 

کا د ض په سبب چې د امرید پرانیستلو په اړه د افغانستان د دولت د اعترا

ژمنو پر خلاف پرانیستل شوی ؤ دغه پړاو خبرې ترسره نه شوې. ولسمش 
ته  ن کې دې خپلو مشوروښاغلي حکیمي ته هدایت ورکړ چې په واشنګټ

ي خو رسمي خبرې د قطر دفتر د مسالې تر حل کېدو پورې دوام ورکړ 
و ړي دفتر له تړلوځنډول شوې. د طالبانو د بیرغ له را کوزولو او د نومو

کال د اګست په لومړۍ نېټه تصمیم ونیو چې د  ۹۱۹۳وروسته ولسمش د 
خبرو کوونکي پلاوي کچه لوړه کړي، ځکه یې د ملي امنیت شورا سلاکار 
ډاکتر سپنتا او د انتقال د پروسې رییس ډاکتر اشرف غني احمدزی یې 

 زي. مخ بو  وګومارل چې د بهرنیو چارو وزارت په همکارۍ رسمي خبرې پر
د حکومت دننه پر ولسمش فشارونه مخ پر زیاتېدو وو، ځینو ولسمش ته 
ګواښ کاوه چې که د امنیتي تړون پر سر له امریکا سره توافق ته و نه رسېږي 
واشنګټن به په پاکستان کې د اډو په جوړولو لاس پورې کړي او دا کار به 

مریکا د شي. نورو به د ا یکې کمزورۍ او انزوا سببستراتيژد افغانستان د 
سیاسي وضعیت یادونه کوله ویل به یې چې په افغانستان کې د امریکا د 
شتون د پلویانو شمېر ډېر کم شوی دی او هره شېبه د دې امکان شته چې 
امریکایي پوځیان له افغانستانه ووزي. ځینو به د امریکایانو د شتون مساله د 

 نوي برخې مسوولینده بلله. د دفاعولسمش د همکارۍ له روحیې سره اړو 
اکي کمېدو نه شکایت کاوه چې ګو  زارت ته د امریکایانو د پاملرنې لهدفاع و 

د ولسمش د چلن په سبب کمه شوې وه. ډاکتر اشرف غني له امریکا سره د 
نه همکارۍ په صورت کې د کودتا د پېښېدو ګواښ کاوه، سیاسي او جهادي 

لې او له مشکانو سره چې د دوی په اند ډېر مشانو هر ځل د حدیبیې د سو 
بد کافران وو د پیغمبر )ص( د تړون کیسې تکرارولې. امریکایانو له ولسمش 

لوماتانو پیاوباما نیولې د سنا تر غړیو، ځانګړي استازي او په کابل کې د
پورې بیا بیا زموږ مخې ته د عراق مثال تکراراوه او په ښکاره یې ویل چې 

کا سره امنیتي تړون لاسلیک نه شي نو د عراق له برخلیک او که له امری
آن تر دې چې هغوی د عراق د ئ. کورنۍ خونړۍ جګړې سره به مخ ش

کابل ته راوست چې موږ ته ووایي چې « هوشیار زیباري»بهرنیو چارو وزیر 
د دوی هېواد امریکایانو ته د اډو په نه ورکولو څومره لویه اشتباه وکړه. 

وج کاوه او د ګواښونو تر بر وی هر یوه ته قانع کوونکی ځواب و ولسمش هغ
لاندې را نغی د دوی ارځونې او تحلیلونه یې ردول. هغوی چې د ولسمش 
د استدلال او مقام سره یې د مقابلې توان له لاسه ورکاوه د پروپاګند تېره تېغ 

و. د و له ولسمش سره همنظره یې زما او اېمل فیضي په لور را ګرځاوه چې 
د  بتاک «غمیزه نافغاد کرزي کورنۍ او »ا شوي اسناد، لیکس افشویکي

نور پر دې ګواه دي چې د حکومت ځینې کسان  اثر او« لوټجاشو پار »
امریکایانو ته ورتلل او له ما نه به یې د خپلو شکایتونو د جوالونو خولې ورته 

یا بیا ویل چې ب پرانیستلې او په ما پسې به یې بدې خبرې کولې. ولسمش به
په خپل حکومت کې د یاغي حیثیت لري. د نوموړي هدف دا ؤ چې په 
خپل حکومت کې په اقلیت کې ؤ. نوموړی له هغه څه چې ده ورته د افغان 

 وایه سخت ځورېده.  «ذهني اسارت»سیاستوالو 
نومي اثر کې د هغه لفظي شخړې « جګړې د اوباما»په خپل « باب ووډ وارډ»

پېښه یاده کړې چې په ارګ کې د شپې ډوډۍ پر مهال د اوباما د مرستیال 
او ولسمش کرزي تر منځ شوې وه، لیکوال وایي چې کله « جوبایډن»

جوبایډن او د سفارت غړي له ارګه ووتل د امریکا پر سفارت د افغان 
انو ته شو، هر یوه په خپل نوبت امریکایونو باران تیلفونچارواکیو له لوري د 
ې او په هغه مېلمستیا ک مش کرزي سره همنظره نه دیډاډ ورکاوه چې له ولس

 چې امریکایانو ته کوم خپګان رسېدلی ؤ دوی پرې خواشیني دي. 

ني ستر ځواک بدله شوې وه او د افغانستان یوازېامریکا چې اوس د نړۍ په 
ر صیتونه به یې د خپل غرو کمزوري شخ ځمکه او فضا یې په واک کې وه

ځول. امریکایانو له ګواښ او تطمېع څخه هم کار اخیست. هغوی تابع وګر 
پروژې، قراردادونه، تنخواوې، ویزې او ګرین کارتونه د دولتي مقامونو د 
فاسدولو لپاره د وسیلې په توګه کارول. امریکایانو په هغو مسایلو کې چې 

چې دوی یې همکارۍ ته اړتیا درلوده دا ژمنه  دوی ته مهم وو هغه چا ته
ورکوله چې له دوی نه به قهرمانان جوړ کړي، لږ تر لږه یې له دوو مواردو زه 
خبر یم. هغوی له قدیر فطرت سره وعده کړې وه چې که په کابلبانک کې 
هغه څه وکړي چې دوی یې غواړي له ده نه به قهرمان جوړ کړي. په بل 

د رسنیو او اطلاعاتو د مرکز رییس صفت الله صافي ځای کې یې د حکومت 
ته ویلي چې له دوی سره د همکارۍ په صورت کې به له ده نه قهرمان جوړ 
کړي. خو ښاغلي صافي هغه څه وکړل چې د هېواد د ګټو غوښتنه یې وه، 

 ځکه خو د امریکا د قهرمانانو په لېست کې شامل نه شو. 
 ن شوي وو او تر عدليچې په فساد تور  امریکایانو هغه چا ته پناه ورکړه

او افغانستان ته یې د هغو له سپارلو ډډه وکړه. همدارنګه ، وو تعقیب لاندې
ه وهان جوړ کړل او لپ څخهو رسنیو په واسطه له بېسوادانو امریکا د خپل
خپل مظلوم ولس غږ یې  اتلان! برعکس هغه چا چې د څخهسست ایمانه 

اموس او عزت نه یې دفاع وکړه د دوی د تمې اوچت کړ او د خپل وطن له ن
 په لومو کې و نه لوېدل له هغو یې بدې او کرکجنې څېرې وتراشلې او په یوه

 بل نوم یې تورن کړل.  او
زه څو ځله پر دې شاهد وم کله چې به امریکایانو د یوه فاسد سړي نه دفاع 

یستم امریکایي س« سانه دياله ده سره کار کول »یې دا ؤ چې  کوله استدلال
په واقعیت کې فاسد پالونکی سیستم دی، په ځانګړې توګه بیا په ورپورې 

تړلیو او د دوی تر لاس لاندې هېوادونو کې، چې ولسواکي او مدني ټولنه 
هم په کې د استعماري پروژو بڼه خپلوي. امریکایانو د جهاد پر مهال هم په 

ر کړ او زموږ هغه سپېڅلې مبارزه یې همدغه ډول په ګوندونو کې فساد خپو 
 په بربادوونکې غمیزه بدله کړه. 
ر لو خوشخدمتۍ امریکایان او نو او سیاستواد دولتي جګپوړیو چارواکیو 

ې ړوونکې او دوستانه نیوکې یدومره بد اموخته کړل چې آن جو دیځوالېلو
 ځانونو سره دښمني او بد چلن ګڼلو.  هم له

موریت د خپل ما« دوبانیتشوف یهاولیو»جنرال  په کومه ورځ چې فرانسوي
له ختمېدو وروسته د مخه ښې لپاره زما دفتر ته راغی ترې و مې پوښتل چې 

دغه خاطره چې »له افغانستان نه څه ډول خاطره وړې، نوموړي وویل: 
متاسفانه کله موږ غربیانو کومه طرحه او پروژه افغانانو ته وړاندیز کوله، که 

عملي کېدو وړ نه وه ما هېڅکله هم و نه لیدل چې یو څوک  به هر څومره د
ولسمش  «استدلال وکړي او په هغو کې د بدلونونو راوستلو وړاندیز وکړي

له دغه ډول نظام سره له امریکا سره د مقابلې ډګر ته وتلی ؤ. څو ځله داسې 
، یا څو تنو دولتي مقامونو د هېواد د خپلواکۍ او ملي هپېښ شول چې یو 

ه د بګرام زندان، ملکي مرګ ککمیت اړوند ډېرو مهمو مسایلو کې لحا
ژوبله، د خلکو پر خصوصي حریم تیری او نورو کې د امریکا په پلوۍ د 
ولسمش او د ده د سیاستونو پر خلاف استدلال کاوه، ولسمش څو ځله ما 
ته ویلي چې د هغو غونډو جریان او د کسانو نومونه ولیکم چې یوه ورځ 

لیکنې له لارې د هېواد د تاریخ د یوې پاڼې په توګه د افغانستان ولس یې د 
ته وړاندې کړم. ما په دې کتاب کې په بېلا بېلو ځایونو کې له هغو یادښتونو 
څخه ګټه اخیستې ده خو تر وسه وسه مې هڅه کړې چې نومونه یاد نه کړم 

و بدلون ځکه چې زموږ سیاسي ژوند لا دوام لري او هر انسان د اصلاح ا
 وړتیا لري. 

 ۹۱۹۲د شمالي اتلانتیک سازمان )ناټو( د امریکا متحده ایالاتو تر څنګ له 
و. د ناټو  کیوروسته د خپلو ځواکونو د څرنګوالي په تړاو د سند غوښتون

سرمنشي هم کابل ته د خپلو سفرونو پر مهال او هم په بروکسل، شیکاګو او 
نورو ځایونو کې چې له ولسمش کرزي سره کومې لیدنې کړې وې د ناټو 
غړیو هېوادونو د پوځونو په شتون، په عملیاتو کې یې د آزادۍ او آن په 

ېوادونو د پوځیانو ه ۹۸قضایي برخو کې یې پر مصمنیت ټینګار کاوه. ناټو د 
شتون غوښت. ناټو هیله درلوده چې د یوه واحد سند د لاسلیک په واسطه 
د دغه سازمان د ټولو غړیو هېوادونو پوځیانو حضور و منل شي. خو 
ولسمش حامد کرزي غوښتل له هر هېواد سره ځانګړي تړونونه ولري، 

 غوندې نوموړي استدلال کاوه چې د ګرجستان او عربي متحده اماراتو
هېوادونو هم د ناټو په چوکاټ کې پوځیان افغانستان ته را استولي دي او له 
دې پرته چې د افغانستان دولت په جریان کې وي د خپلو پوځیانو په زیاتولو 

 او کمولو لاس پورې کوي. 
د امریکا  وید ولسمش چلن د ناټو له ټولو سرمشانو سره توند ؤ. نوموړي هغ

ي بلل چې زموږ په هېواد کې یې په اصطلاح د نړۍ سپوڅمتحده ایالاتو لا 
دونه ؤ چې ځینې هېوا ورد ځواکمنو مشانو اکټونه کول. ولسمش په دې با

د ناټو په چوکاټ کې زموږ هېواد ته راغلي وو زموږ له خاورې څخه یې د 
مه د ناټو  ۲کال د مارچ په  ۹۱۹۳نظامي تمرینونو ګټه اوچتوله. نوموړي د 

ته په یوه ملاقات کې په « اندرس فوګ راسموسن»سازمان سرمنشي 
ه ترڅ کې وند اعتراض پافغانستان کې د بهرنیو پوځي عملیاتو پر خلاف د ت

وویل چې افغانستان بې خاونده خاوره نه ده چې هر څوک راشي او دلته 

پوځي تمرینات ترسره کړي. نوموړي هلمند ته له خبر پرته د ګرجستان د 

 . هلادوام یې د نه منلو وړ وبنو تلو یادونه وکړه او د دغه ډول کړ ولسمش له را
ږد مهاله اډو غوښتنه د د دوی د او او هم ناټو غوښتل چې هم امریکایانو

افغانستان د دولت له خوا وشي. چې دې موخې ته و نه رسېدل د خپلو 
رته په کومه کچه و د هغو د شتون لپاره شمېر او دا چې افغانستان  د پوځیانو
پایه  یې پوښتنې کولې. زموږ دې تاکتیک ته پام ؤ، تر بابپه  نیولېنظر کې 

 چې په افغانستان کې د دوی د پاتې کېدونکیو دوی پر دې بریالي نه شول
 پوځیانو د شمېر په باب له موږ نه څه واوري. 

د اډو شمېر چې امریکایانو غوښتل په افغانستان کې یې ولري د افغاني لوري 
له ډېر ټینګار وروسته د اپریل په میاشت کې رسما  وښودل شو. واشنګټن 

 غوښتل په افغانستان کې نهه اډې ولري. 
پر دفتر برید، په ټول هېواد کې  IOMمه د  ۹۲ترهګریزو پېښو لکه د مې پر 

ي مرګ ژوبله، پر ختیځو سیمو د پاکستان توغندویي بریدونه او نور د کمل
 د د امنیتي تړون تر لاسلیک مخکې لا زیاتولسمش چې دې سبب کېدل 

سولې پر شرط ټینګار وکړي. د یوه اساسي شرط په توګه د انتخاباتو مساله 
 وروسته پرې ور زیاته شوه چې پر خپل ځای به رڼا پرې واچوم. 

د هرې ترهګریزې پېښې او یا د بهرنیانو د عملیاتو نه وروسته چې ملکي 
ه بمرګ ژوبله به یې درلوده ولسمش امریکایانو ته دا تکراروله چې افغانان 

ر ته زړه ښه نه کړي. د نوموړي تصو  سې پېښو له دوام سره امنیتي تړوند دا
و او د للو، ترهګریزو بریدونو زیاتو دا و چې امریکایان د عملیاتو د توندو 

پاکستان د درنو ډزو په واسطه افغانستان دې ته اړ کوي چې امنیتي تړون ته 
کا انګېرنه د امری غاړه کېږي او خپل خوندیتوب په همدې کې وویني. دغه

سفر پر مهال د خلیلزاد له خبرو چې ولسمش ته یې کړې وې لا ځواکمنه  د

کېدله. نوموړي ویلي وو سپینه ماڼۍ فکر کوي چې د ترهګریزو پېښو له 
مش امنیتي تړون ته لا زیاته لېوالتیا پیدا کړي.  ولسافغانان زیاتېدو سره به 

و سرچپه کړي. نوموړي غوښتل غوښتل چې د امنیت او امنیتي تړون تړا
ې غه مهال امنیتي تړون ومني چچې افغانان به ه واضح کړيامریکایانو ته دا 

په سیوري کې ځانونه په امن کې احساس کړي. ولسمش او ما په دې  هغو د
برخه کې وضعه دقیقه څارله. دغه موضوع دومره حساسه وه چې کله به یې 
په دفتر کې یوازې وو بېله دې چې خبره وکړي د کاغذ پر مخ به یې را ته 

ېښو ي ګواښ وروسته په ترهګریزو پتولیکل چې امریکایانو ته یې له وروس
 .دیې څومره کموالی راغلی ک

په دې کار له ترهګریزو بریدونو سره د امریکایانو اړیکې هم برالا کېدې، 
نا کې، مشورتي لویې جرګې په افتتاحیه وید ولسمش د امنیتي تړون په تړاو 

د لویې جرګې غړیو ته د څو اونیو امنیتي راپور ولوست وې ویل چې د 
له غانستان د امنیتي ځواکونو مرګ ژوبراپور د لیکلو په وروستۍ ورځ د اف

 یوازې تر یوه تن پولیس پورې را ټیټه شوې ده. 
ې سره په یوه ملاقات ک ډوبنزمریکا له ځانګړي استازي جېمز ولسمش د ا

چې د خپل کار په دفتر کې یې و یو ځل بیا د امنیتي تړون د لاسلیک لپاره 
 له دې ولسمش چې د نزډوبیت پر شرط ټینګار وکړ، ښاغلي د سولې او امن

اسې ښاغلی ولسمشه په د»تکراري غوښتنې نه ډېر په تنګ شوی ؤ وویل: 
حال کې چې په افغانستان کې سوله او امنیت او خیر خیریت وي بهرنیو 

 «ځواکونو ته به څه اړتیا پاتې وي؟
د څلورم پړاو خبرو نه وړاندې د امریکا د مادي ژمنو مساله هم هماغسې 

وه. افغانستان د ښکاره مالي تعهد او یا د هرې اډې د کرایې ناحله پاتې 
غوښتنه کوله، خو امریکایانو له هغو ځانونه غړول. ولسمش اوباما په هغه 

مه یې له ولسمش کرزي  ۹۳کال د جون پر  ۹۱۹۳ویډیو کنفرانس کې چې د 
سره درلود په روښانه ټکیو وویل چې د امنیتي تړون په تړاو د مشخص مبلغ 

عهد له افغانستان سره نشي کولای. نوموړي وویل چې دغسې تعهد ته د ت
سنا د مجلس د دوه پر درې غړیو توافق ته اړتیا ده. امریکایانو ډېری استناد 
د شیکاګو دغونډې پر مالي تعهد کاوه او هغه یې افغانستان ته کافي باله. د 

 ۳.۹ې لپاره خشیکاګو په کنفرانس کې د افغانستان د امنیتي او دفاعي بر 
لیارد کلنۍ مرستې ژمنه منل شوې وه. امریکایانو ویل چې اساسي قانون یم

یې دا اجازه نه ورکوي چې د اډو په بدل کې مشخص رقم پیسې ادا کړي، 
په نوموړي ویډیو کنفرانس کې ولسمش یو ځل بیا پر سوله او امنیت ټینګار 

ې سبب یاد تړون د د یک تړون ته په اشارې وویل چېستراتيژوکړ. نوموړي 
نه شو چې پاکستان د ډېورند دې لوري ته پر سیمو له ډزو او تېري را 
وګرځوي. له څو دقیقو تېریدو وروسته بارک اوباما وغوښتل چې مجلس 
خصوصي شي. موږ د ویډیو کنفرانس له ځانګړي اطاق نه را ووتو د 

برې اترې و خګلخانې په دهلېز کې په انتظار شوو. کله چې د دوو ولسمشان
پایته ورسېدې ولسمش کرزي موږ ته وویل چې ښاغلي اوباما نوموړی په یو 
ډول ګواښلی ؤ. نوموړي ویلي وو چې که افغانستان له امریکا سره امنیتي 
تړون لاسلیک نه کړي د سولې پروسه به نه وي او د هېواد وضعه به نوره هم 

هغوی د ولسي ملاتړ خرابه شي. نوموړي د طالبانو د پوځي ځواک او د 
که هغه څه »وو چې  واضح کړيو ولسمش کرزي ته یې دا یادونه وکړه ا

 ولسمش«. چې موږ یې غواړو ونه کړي طالبان به درباندې برلاسي شي
کرزي په ځواب کې د امریکا د دوه ګوني چلن یادونه کړې وه او بیا یې 

ریکا هم کي امضرب المثل ورته تکرار کړی ؤ چې ګواانګلیسي هغه مشهور 
 له تازي سره ښکار کوي.  هم له ګیدړې سره منډې وهي او

اوباما یو ځل بیا د عراق مثال را وړی ؤ او ولسمش کرزي ته یې ویلي وو 
چې که افغانان امریکایانو ته اډې ور نکړي او په پایله کې امریکایان له 

ر اتلولي تر لاسه څېافغانستانه ووزي دا ځل به افغانان د انګلیسانو د اېستلو په 
 نکړای شي، دا ځل به وضعه توپیر ولري. 

د یادونې وړ ده چې د همدې ورځې په سهار د ارګ په دروازه کې یو 
ترهګریز برید ترسره شو. برید کوونکیو له امنیتي ځواکونو سره یو نیم ساعت 
جګړه وکړه، هغوی د ناټو پوځیانو په جامو او اسنادو کې ځانونه تر دې ځایه 
را رسولي وو. همدارنګه په همدې ورځ په کندهار کې د یوې کورنۍ له 
غړیو ډک موټر چې واده ته روان وو په ماین والوت او اته تنه ښځې او 
ماشومان پکې شهیدان شول. په داسې حال کې چې د ولسمش مرستیالان 

ې د نرم چلن غوښتونکي وو، سفیر او نور چارواکي د امریکا په وړاند
مه د امریکا د ولسمش شپږ ګونې  ۹۶او جنرال ډنفورډ د جون پر ګهم کنن

د اکتوبر تر میاشتې پورې  ۹۱۹۳غوښتنې حامد کرزي ته راوړې: امریکا د 
 ۹۳د امنیتي تړون د لاسلیک غوښتنه کړې وه. لویه جرګه باید د اګست تر 

مې پورې جوړه شوې وای. امنیتي او مالي تضمین افغانستان ته نه ورکول 
دو، د انتخاباتو اړوند قوانین باید د روژې تر میاشتې پورې نهایي شوي کې

 وای او داسې نور...
ولسمش د امریکا سفیر ته وویل: په داسې صورت کې چې د افغانستان د 

کې نه وي او د تړون له لاسلیک وروسته هم  منځامنیت تضمین په 
مریکا استوي او اپاکستانیان هماغسې ترهګر او بمونه افغانستان ته را و 

هماغسې چې اوباما په ویډیو کنفرانس کې ویلي وو پاکستان له افغانستان 
سره مساوي د امریکا دوست وګڼي، د افغانستان خلک څنګه دې ته تړون 

 ته زړه ښه کړي؟

زه په لویه جرګه کې خلکو ته څه ووایم چې امریکا ته »نوموړي زیاته کړه: 
 «ورکوم؟ امنیتي تړون د څه شي په بدل کې

نوموړي له امریکا سره د تړون د لاسلیک په بدل کې چې کومه بیه ورکوله 
وویل چې د سیمې ډېر هېوادونه به د تړون یې د هغو د یادونې په ترڅ کې 

 حساس شي.  خلافله لاسلیک سره د افغانستان پر 
مه جهادي او سیاسي مشان د مشورې لپاره ارګ ته  ۳۱ولسمش د جون پر 

تل. نوموړي د امنیتي تړون په باب د خبرو اترو د پرمختګ ټول ور وغوښ
اړه یې درلودې له هغوی سره شریک جریان له هغو اندېښنو سره چې په دې 

. دا ځل یې په مشخص ډول د هغې اندېښنې په باب چې د افغانستان د کړ
فدرالي کولو په باب ورسره پیدا شوې وه خبرې وکړې. پر دې سربېره په دې 

کې چې کوم تحرکات شته وو او ما یې مخکې یادونه کړې ده، هغه  برخه
فیر کې زموږ س اباداسلام پهوړاندې  څو ورځېڅرګندونې چې سر تاج عزیز 

ته کړې وې دغه اندېښنې یې زیاتولې. د نواز شریف سلاکار ښاغلي 
تر انتخاباتو وړاندې دې په  ۹۱۹۲داودزي ته وړاندیز کړی ؤ چې د 

 افغانستان کې یو ډول فدرالیزم حاکم شي او واک دې ووېشل شي. 
ولسمش کرزي یوه ورځ مخکې دغه موضوع د بلخ له والي عطا محمد نور 

چې ارګ ته راغلی ؤ مطرح کړه. ښاغلي نور وویل چې دی د فدرالي  سره
نظام مخالف دی خو دا یې زیاته کړه چې نوموړی څو ځله د جنرال دوستم، 
حاجي محمد محقق، دانا رورا باکر او چارلي سانتوس لخوا هڅول شوی 
چې د فدرالي نظام په ټینګېدو کې ورسره همکاري وکړي. ښاغلي نور 

په اوسنیو شرایطو کې فدرالي نظام د هېواد د تجزیې » وو چې هغوی ته ویلي
دی، مګر دا چې یوه ورځ افغانستان د ځواکمن نظام خاوند شي )...(  ماناپه 

ما ته مه غوسه کېږه، له »نوموړي په دې ملاقات کې ولسمش ته وویل: 

ډېورند کرښې تېر شه ځکه چې هېڅ هېواد په دې برخه کې زموږ ملاتړ نه 
 .«کوي

په غونډه کې هدایت امین ارسلا د ولسمش د سولې شرط  ود سیاسي مشان
که موږ امریکا ته اډې ور نه کړو پایله به »له واقعیت نه لرې وباله وې ویل: 

محمد حنیف اتمر چې نوی د مشانو غونډې ته را بلل « مو څنګه شي؟
په  ویک تړون کې ډېرې ژمنې کړې خستراتيژشوی ؤ وویل چې امریکا په 

ژمنو ماتولو کې یوازې نه ده افغاني لوري هم خپلې ژمنې تر پښو لاندې 
کړې دي. نوموړي له ولسمش نه وغوښتل چې موضوع سیاسي نه کړي او 
خپل شرطونه دې په رسنیو کې نه بیانوي. محمد اسماعیل خان د امریکا د 

و لهغوی په میلیونونو ډالره د خپلو وس»نیت په باب شک وښود وې ویل: 
دې پر ځای چې هغه موږ ته پرېږدي هند او  په تخریب کې لګوي او د

 هغه دا غوښتنه وکړه چې په خبرو اترو کې صراحت« پاکستان ته یې ورکوي
 زیات شي. 

واصفي هم چې له بهر نه کابل ته راغلی عزیز الله په دې غونډه کې ښاغلي 
 ته په اشارې د ؤ ګډون درلود. نوموړي د میر غلام محمد غبار یوې لیکنې

وباله د امریکا او پاکستان د « هین  د دولت و  »ولسمش کرزي حکومت 
همکاریو مخینه یې بیان کړه. نوموړي وویل چې امریکا د طالبانو حکومت 

لو او د سو د جګړې په پایته ر  په یوه میاشت کې را نسکور کړ، اوس چې
 امنیت په ټینګولو کې ناتواني ښیي دروغ وایي. 

لنډه دا چې ولسمش د غونډې بېلا بېل وړاندې شوي نظرونه او رایې په 
داسې ډول را ټول کړل چې د تړون پر لاسلیک او د سولې او امنیت په څېر 

 شرطونو اېښودلو توافق وشو. 

د هرې ورځې په تېرېدو سره د امنیتي قرارداد د نهایي کولو لپاره کورني او 

ل انو او د امریکا د کانګرس غړیو یو پر ببهرني فشارونه زیاتېدل. سناتور 
ي یندز او ل کېنمکګه سناتور پسې کابل ته سفرونه کول. په ځانګړې تو 

. هغوی د افغانستان لپاره د امنیتي تړون لاسلیک د پاکستان په مقابل ګراهام
کې د سولې او امنیت او ځواکمن دریځ ترلاسه کولو ډېر غوره ضامن باله. د 

والو لهتړون لاسلیک د افغانستان د وس لکه جنرال ډیمپسي دامریکا پوځیانو 
 ځواکونو د پیاوړي کېدو او بالاخره په جګړه کې د بریالي کېدو ضامن باله. 
د حکومت غړیو هم د امریکا لاره تعقیبوله: د مالیې وزیر د مالي او 

ېدو ماقتصادي وضعیت له خرابوالي شکایت کاوه، د دفاع وزیر د مرستو له ک
ړل، د ملي امنیت سلاکار بیا له ولسمش نه غوښتل چې له امریکا سره ژ
ختمه او امنیتي تړون زر لاسلیک کړي. نوموړي وویل « مطبوعاتي جګړه»

چې د امنیتي تړون د وروستي کېدو او لاسلیک په سبا به د افغانستان 
 اقتصادي وضعیت ښه  شي او د افغانیو بیه به لوړه شي. خو یوه ورځ ولسمش

« نه پوهېږم»ځواب یې ورکړ: « بیا به بل سبا څه کېږي؟:»له هغه نه وپوښتل 
ولسمش او زه په ارګ کې زما د کار په لومړیو ورځو کې پر دې باوري شوي 

ډډه ې یوو چې د امریکا په تړاو به روښانه دریځ، خبرې کول او له پټولو 
ره یکا سره نابرابزموږ د بریا راز وي. ځکه چې  د افغانستان اړیکه له امر

زموږ او امریکا تر منځ »اړیکه ده. ولسمش تل دا مثال راوړ او ویل یې: 
ې رش کلن ځوان تر منځ د اړیکه اته کلن ماشوم او یوه پیاوړي دېمعامله د یو 

په څېر ده، د حق د تر پښو لاندې کېدو په صورت کې ماشوم ته د ژغورنې 
شا وخوا خلکو خبرول دي، له دې نۍ لاره فریاد او شور ماشور او د یوازې

په همدې دلیل موږ په دې نظر وو چې رسنۍ، «. پرته تر پښو لاندې کېږي
مطبوعات، خبرې کول او فریاد کول موږ د امریکا له ظلم نه ژغورلای شي. 

امریکایان هم چې زموږ د دې وسلې اغېزمن توب ته یې پام شوی ؤ بیا بیا 
په خصوصي غونډو کې یې و  یته وایهر څه چې موږ »به یې موږ ته ویل 

 «سنیو کې زموږ پر خلاف خبرې مه کویپه ر ئ ، خو مهرباني وکړیوای
پلومات مابانو هم په اصطلاح په رسنیو یزموږ یو شمېر روڼ اند مابانو او د

پلوماتیک، د حکومتدارۍ د عرف خلاف، یکې زموږ ډېرې خبرې غیر د
لګاوه او  تور« پوپولیست»ما د  غیر مسلکي او غیر جدي کار باله. هغوی پر

په څېر عمل نه کوي. د هغوی « دولتمدار»ولسمش ته یې ویل چې د یوه 
همېشنی استدلال دا ؤ چې موږ یو مسوول دولت یو، باید په هره موضوع 

ه نلافي مورد کې په رسنیو کې خبرې و کې اعلامیه ور نکړو او په هر اخت
مریکا موږ ولې له ا»و ایجابوله ویل: کړو. خو همدې ډلې بیا چې د امریکا ګټ

سره چنې ووهو، موږ یو غریب او ناتوانه هېواد یو، ښه ده چې د دوی د 
 «دوستۍ په سیوري کې ګوزاره وکړو.

بېلا بېلو خلکو سره د سلا مشورې  ولسمش په عین وخت کې د هېواد له
و کې یلړۍ ته دوام ورکړ. یوه ورځ مې یادېږي چې د سپتمبر میاشتې په لومړ

ماڼۍ د ډوډۍ خوړلو په خونه کې د هېواد د شمالي ولایتونو مشانو  سنګيد 
او سپین ګیرو له ولسمش سره ډوډۍ خوړله او د امنیتي تړون په باب یې 

ستا  هوکې په رسنیو کې»نظرونه څرګندول. یوه سپین ګیري داسې وویل: 
ط وي، خبرې اورو، همدغه سمه خبره ده چې د امنیت را وستل زموږ شر 

  «دا زموږ او زموږ د هېواد آبرو دهئ تاسو چې له امریکایانو سره چنې وه
په سپتمبر میاشت کې ولسمش دا غوره وګڼله چې د ملګرو  لکا ۹۱۹۳د 

ملتونو په سپتمبر میاشت کې ولسمش دا غوره وګڼله چې د ملګرو ملتونو په  
ازمان په  عمومي غونډه کې د ګډون پر ځای د شانګهای د همکاریو س

غونډه کې د ګډون لپاره چین ته لاړ شي. څرنګه چې د امنیتي تړون پر سر 

ا د هغو چې یو ځل بی پړاو ته رسېدلې وې اړینه ښکارېده خبرې ډېر حساس
انو نظر واخلو. سره له دې چې په باب د سیمې د مهمو هېوادونو او ګاونډی

 خبرول. هیانپله ولسمش او ما په منظم ډول هغوی د خبرو له جرپخ
واقعیت دا دی چې ولسمش د زړه له کومي غوښتل چې د کوم مهم هېواد 
له لوري مخالفت او یا لږ تر لږه ملاحظه وویني، خو له ایران پرته نورو ټولو 
په یوه بڼه له امنیتي تړون سره توافق ښودلو. ایران هم په دې برخه کې 

ونډیو او د سیمې مسوولانه چلن نه درلود. ځکه خو ولسمش کرزي ګا
هېواودنو ته د ډاډ ورکولو هڅې پیل کړې، چې امریکایانو ته د اډو د ورکولو 
په صورت کې به د افغانستان خاوره په هېڅ صورت د هېچا پر خلاف و نه 

 کارول شي. 
اعظم سره ولیدل. له ښه راغلاست او صدر  مه مو د چین له ۹۱د سپتمبر په 

اله مطرح خبرو مس له امریکایانو سره دتشیفاتي خبرو وروسته ولسمش 
کړه، نوموړي د خپلو خبرو په ترڅ کې افغانستان ته د امریکا د راتلو د پټو 
اهدافو یاونه هم وکړه. نوموړي زیاته کړه چې سوله، د هېواد خپلواکي او دا 
چې د امریکایي پوځیانو شتون او اډې به نورو ته ګواښ نه وي د امنیتي 

 لي کي»د افغاني لوري مهم شرطونه دي. صدراعظم  تړون په خبرو کې
و تېري ډېر اشغال اله  تېرو وختونو کې چین د بهرنیانو وویل چې په« کیانګ

بې پایه رنځونه زغملي دي او د خپلواکۍ په باب یې زموږ اندېښنه پر ځای 
وبلله. ولسمش یو ځل بیا د پاکستان په اړه د چین د مرستې غوښته وکړه او 

ته د افغانستان د دوستۍ له نیته ډاډ  اباداسلامی یې وغوښتل چې له هغو 
ورکړي او د هغه هېواد له لوري په افغانستان کې د افراطیت او ترهګرۍ د 

توپونو  سمو او داکارولو مخه ونیسي. په هماغه ورځ له شاندارو تشیفاتي مر 
د  هملاقات ته لاړو. هماغ« شي جینګ پینګ»له ډزو وروسته د ولسمش 

پاکستان او له امریکا سره امنیتي تړون مو د غونډې مهم موضوعات وو. د 
کال وروسته په افغانستان کې د امریکا او  ۹۱۹۲چین ولسمش وویل چې له 

ناټو پوځونو د حضور دوام د افغانستان او سیمې په سوله او ثبات اغېزه کوي. 
نستان د پوهېږي افغاچین »نوموړي د امنیتي تړون د لاسلیک په تړاو وویل: 

هغو ستونزو له مخې چې لري یې د بهرنیانو مرستو ته محتاج دی، خو د 
افغانستان خپلواکي او سلامتیا باید خوندي وي، هیله ده چې د امریکا 
حضور دې ته زیان و نه رسوي. کوم شرطونه چې له امریکا سره د امنیتي 

ا وړ دي )...( د چین ش تړون د لاسلیک لپاره تاسو اېښي دي موږ ته د منلو
پوځیانو شتون زموږ د نا آرامۍ سبب کېږي، د ساري  يوخوا ته د امریکاي

په توګه په جنوبي کوریا کې او موږ دا امریکایانو ته ویلي دي، یا مثلا  په 
قرغیزستان کې د مناس اډه، ما ولسمش اتنبا یوف ته دا وویل، هغه وویل 

 ۹۱۹۲پوځیانو لپاره اړتیا لري چې له  چې امریکایان د مناس اډې ته د هغو
 «.وروسته په افغانستان کې پاتې کېږي

په دې ډول چین ګواکي د افغانستان اړتیاوې درک کړې وې او زموږ په 
هېواد کې یې د امریکا د اډو او پوځیانو له حضور سره د ولسمش کرزي د 

 طو د پوره کېدو په صورت کې توافق درلود. یشرا
ت ار ز وت وړاندې په الوتکه کې ښاغلي سپنتا او د بهرنیو چارو و کابل ته تر ال

لوتکه زموږ ا»د تشیفاتو رییس حمید صدیق ولسمش او ما ته وویل چې 
د »زه حیران شوم ومې پوښتل ولې؟ وې ویل: « په ډیلي کې یوه ناسته لري

امکان نه لري ځکه د صافي شرکت ما ته »ورته ومې ویل « تېلو اچولو لپاره
را کړی ؤ چې الوتکه یې له تېل اچولو پرته د نهه ساعته الوت وړتیا لري  ډاډ

او ما په همدې ډول ورسره قرارداد کړی دی، اوس په ډیلي کې د تېلو اچولو 
هغوی کله په ټوکو او خندا او کله جدي زما « خبره له کومه را پیدا شوه؟

ې حیران ر دخبرې ردولې. ولسمش هم چې مخکې د سفر پروګرام لیدلی ؤ پ
ؤ چې په ډیلي کې ناسته څه ډول په هغو کې ځای کړای شوه؟ بالاخره 

. هلته ې ښکته شووهماغسې وشول او موږ نیمه شپه د ډیلي په هوایي ډګر ک
« لمبا» غلیابدالي او د هندوستان ځانګړی استازی ښا زموږ سفیر ښاغلی

ه بوتلو انۍ تزموږ هرکلي ته راغلل. موږ څو تنه جګپوړی پلاوی یې یوې ود
چای، قهوه او کلچې یې راوړې، نور کسان په الوتکه کې پاتې شول. تر څو 
شېبو عامو خبرو وروسته د هند ځانګړي استازي له ولسمش کرزي سره د 

باندې ووتو او په بل اطاق کې کېناستو.  څو خاصو خبرو هیله وکړه، موږ د
ېرته الوتکې شول. کله چې بښاغلی سپنتا او زموږ سفیر له ولسمش سره پاتې 

رم صاحب پوهېږې چې ولې یې موږ ډیلي خُ »ته راغلو ولسمش را ته وویل: 
امریکایانو د هندوانو په خوله هم »وې ویل « نه»ته راوستو؟ ورته ومې ویل 

 «.ما ته پیغام راکړ چې امنیتي تړون لاسلیک کړم
په دې ډول یې موږ له خپل تګلوري نه کاږه کړو او ډیلي ته یې راوستلي 
وو تر څو دغه پیغام ولسمش ته ورسوي او له هغه نېک نظر نه چې ولسمش 

 لري ګټه پورته کړي. د هند په باب یې 
ار و سره په عمده مسایلو په ځانګړې توګه امنیتي تړون کراستنېدکابل ته له 

حل شوي پاتې وو هغه د ګواښ )تېري( چې نا دوام وکړ. مهم مسایل
کال وروسته د بهرنیانو د عملیاتو څرنګوالی، د امریکایي  ۹۱۹۲تعریف، له 

ت هغه څه چې د قضایي مصمنی یانېپوځیانو په اړه د قضایي ادارې واکونه، 
په نامه یې شهرت موندلی ؤ، او د افغانستان د امنيتي او دفاعي ځواکونو 

 . پیاوړتیا
ګهم چې د خپلو همکارانو لخوا بدرګه کېدل د ل ډنفورډ او سفیر کننجنرا

لل. هغوی غوښتنه کړې وه چې په مه د ولسمش دفتر ته راغ ۹۱سپتمبر پر 

یادو شویو مسایلو له ولسمش سره بحث وکړي او خپل نوي  مخکې
وړاندیزونه مطرح کړي. د تهدید یا تېري د تعریف موضوع افغان لوري ته 
ځکه مهمه وه چې موږ فکر کاوه چې پاکستان به هېڅکله هم خپل پوځ په 
 پوځي یونیفورم کې په ټانکونو سپاره افغانستان ته را وا نه ستوي، د پاکستان

زموږ په خپلو جامو کې د بم، ترهګر او تخریبکار په بڼه ترسره کېدو.  تېری
 باید دغه موضوع امریکایانو ته څرګنده شوې وای. 

سفیر ولسمش ته وویل چې دغه موضوع په ځانګړې توګه له ده سره مطرح 
کړي او ده ته به یې وضاحت ورکړي چې افغاني لوری د څه ډول تعریف 

کال نه وروسته د  ۹۱۹۲به یې ځای کړي. د  غوښتونکی وي په سند کې
امریکایي ځواکونو د عملیاتو د بڼې په باب جنرال ډنفورډ وویل چې دوی 
به د ملکي مرګ ژوبلې د پېښېدو مخنیوی وکړي، او د ده په قول د دوی 
 ۱۳هدف به یوازې د القاعده کسان وي چې په وینا یې هغه مهال ټول ټال 

کاوه  وو. سفیر او امریکایي قوماندان دواړو ټینګار تنه په افغانستان کې فعال
سره د مبارزې د وړتیاو ترلاسه کولو لپاره  چې افغان ځواکونه له القاعدې

 باید ډېره زده کړه وکړي او وروزل شي.
جنرال ډنفورډ د ملکي مرګ ژوبلې په اړه چې د عملیاتو په بهیر کې پېښې 

و د وړاندې کولو په ځواب کې شوې وې د ولسمش د اعتراضونو او مثالون
اب ولسمش په دې ب«. دغه پېښه زموږ تر څېړنې لاندې ده»په تکرار ویل: 

یو ځل بیا اندېښنه وښوده چې داسې نشي چې د پخوا په څېر د ترهګرو 
باندې خوندي وي خو د ترهګرۍ خلاف جګړه د  مرکزونه تر افغانستان د

ډه پایلې ته و نه رسېده او د افغانستان په کلیو کې دوام ولري. دغه غون
 ولسمش پوښتنې بې ځوابه پاتې شوې. 

یوه اونۍ وروسته سفیر او امریکایي قوماندان له نویو وړاندیزونو سره راغلل. 
د کابل او واشنګټن تر منځ اړیکې د خرابۍ په اوج کې وې، ولسمش کرزی 

د  لونه یېد امریکا د فشارونو په وړاندې کلک ولاړ ؤ او د دوی ضرب الاج
نویو پوښتنو په مطرح کولو او په متن کې د نویو بدلونو په غوښتلو بابېزه 
ګڼل. په نوي وړاندیز کې امریکایي لوري شپږ مادې د ګواښ او تېري د 
تعریف او د کورنیو او بهرنیو خطرونو او د افغان او امریکایي ځواکونو د 

 ال ډنفورډ وویل چېهمکارۍ او پوځي عملیاتو په تړاو وړاندې کړل. جنر 
وروسته به افغان ځواکونه دومره پیاوړي کړي چې له القاعدې، د  ۹۱۹۲له 

 وکړای شي. ولسمش ههغو د ملګریو او ورسره تړلیو ځواکونو سره مقابل
نرال ج« څوک؟ یانېد القاعده ملګري او په هغوی پورې تړلي »وپوښتل: 

 یو ځل بیا ولسمش« لبانښایي طالبان یا پاکستاني طا»ډنفورډ ځواب ورکړ: 
د ملکي مرګ ژوبلې مساله چې په اصطلاح د تروریزم خلاف عملیاتو کې 
پېښېدله مطرح کړه. نوموړي بیا د کونړۍ څلور کلنې عایشې نومې ماشومې 
یادونه کوله. عایشه د کونړ د وټه پورې څلور کلنه نجلۍ وه. هغې له خپل 

ې له یوه کلي نه بل ته سفر کاوه چ مور او پلار او د کورنۍ له نورو غړیو سره
ورنۍ . د هغې کامریکایي هوایي ځواکونو برید وکړد سپرلۍ پر موټر یې 

ټول غړي په دې برید کې ووژل شول یوازې دا ترې ژوندۍ پاتې شوه، خو 
په داسې ډول چې کیڼ لاس یې غوڅ شوی ؤ او مخ یې له سترګو او پزې 

ه مه د کابل هوایي ډګر په پوځي برخسره له منځه تللی ؤ. امریکایانو ماشو 
کې د فرانسویانو روغتون ته راوړې وه. ما له دې پېښې ولسمش خبر کړ. څو 
ورځې وروسته یې پوښتنې ته ورغلو. د ماشومې مخ یې پر سپین ټوکر 
پوښلی ؤ، غوڅ شوی لاس یې په بنداژ کې پېچل شوی ؤ، د مصنوعي تنفس 

 باندې را وتلې وې. روجایي نه د غږ یې ډېر جګ ؤ او وړوکې پښې یې له

ولسمش یې هک پک د کټ تر څنګ ودرېد. ما چې د دې نندارې د لیدو 
توان نه درلود لرې لاړم، ولسمش وروسته وویل په ژوند کې مې هېڅکله هم 
د کوم ماشوم د مرګ هیله نه ده کړې خو په هغه ورځ یې له ځان سره ویلي 

ورنۍ سره یو ځای ساه ورکړې وای. وو درېغه دغه ماشومې هم له خپلې ک
یو دوه تنه امریکایي سرتېري د سیوري په څېر په هغو فرانسوي ډاکترانو 
پسې وو چې موږ ته یې تشیحات را کول. څرنګه چې ولسمش غوښتل 
چې سمدستي هغه د درملنې لپاره بهر ته واستول شي، ما خپل مرستیال 

له ې آشنایي درلوده دنده وسپار محمد ظاهر غوث ته چې له فرانسویانو سره ی
چې فرانسې ته د عایشې د لېږلو زمینه برابره کړي، نوموړي د فرانسویانو له 

 له دې جریان نه خبر شول په ډېر امریکایانچمتووالي خبر را کړ. کله چې 
ټینګار یې غوښتل چې عایشه د فرانسې پر ځای امریکا ته ولېږدول شي. 

قه وکړه. یاده ماشومه له یوه خپلوان سره امریکا بالاخره مو له هغوی سره مواف
ته ید روغتون کې بستري شوه. تر روغتون وروسر ته ولېږدول شوه او په والتر

په امریکا کې یوه افغاني مهاجره کورنۍ داوطلبه شوه چې د درملنې تر 
بشپړېدو پورې نوموړې په خپل کور کې وساتي. ما څو کاله وروسته د ډاکتر 

الله د عبدحکومت پر مهال عایشه له افغان ژورنالیست سی اشرف غني د
مش ای د ولسسره یو ځ« ترز سوفیا کرستیانسون» نظامي او سویډني لیکوالې

تاب غوښتل د عایشې په باب ک ېلیکوال کرزي په کور کې ولیده. نوموړې
ولیکي. عایشه ګۍ غټه شوې وه خو له دوو سترګو، یوې برخې پزې او یوه 

 برخې وه. لاس نه بې 
توا کې مح و قوماندان ته وویل چې نوی متن مو پها ولسمش د امریکا سفیر
نه مني. جنرال پخوا ؤ، خلک به یې په جرګه کې و  هماغه څه دی چې

تر لویې جرګې پورې خو وخت لرو، دغه ډول »ډنفورډ په نا آرامۍ وویل: 

ولسمش د جنرال د خبرو په رد کې د ننګرهار د بهسودو د « پېښې به لږ شي
پېښې یادونه وکړه چې هلته هم د امریکایانو په هوایي بریدونو کې څو تنه 
ماشومانو ژوند له لاسه ورکړی ؤ. د بهسودو پېښه داسې مهال را منځته شوه 

رید وغندویي بپه هوایي ډګر کې د امریکایانو پر مرکز ت ابادجلالچې د 
وشو. امریکایانو د هغه برید په ځواب کې له خپلو الوتکو څخه هغه 
ماشومان چې په لوبو بوخت وو په نښه کړل، په پایله کې پینځو ماشومانو 

 موږ له جاپانیانو سره هم»ژوند له لاسه ورکړ، سفیر مداخله وکړه وې ویل: 
نې نه بمبارۍ او وژ  مګر هلته تاسو»ولسمش ځواب ورکړ: « دغسې تړون لرو

ځکه چې هلته پر موږ بریدونه نه »ځواب کې وویل: په سفیر یې ئ« کو
 دا ده چې افغانان تاسو ماناستا د خبرې »ولسمش وویل: « ترسره کېږي

ولسمش پوښتنه وکړه، په داسې صورت کې چې پر مرکز برید « وژني؟
ماشومان  انانوالقاعده ترسره کړی وي په ځوابي عملیاتو کې یې ولې د افغ

ووژل شي؟ نوموړي له امریکایانو وغوښتل چې له افغانانو سره مو اړیکې له 
 ئ. جاپانیانو، المانیانو او ترکانو سره د اړیکو په څېر جوړې کړ

لیات چې موږ دلته د ترهګرو خلاف عمئ تاسو وای یانې»سفیر پوښتنه وکړه: 
 « ترسره نه کړو؟

 «ئونو او کلیو پر خلاف عملیات مه کود افغانانو د کور »ولسمش کرزی: 
 «دغه توپیر څه ډول وکړای شو؟»سفیر: 

 «اساسي خبره همدغه ده، دغه توپیر باید وشي»ولسمش کرزی: 
ډاکتر سپنتا هڅه وکړه چې موضوع داسې حل کړي چې ګواکي امریکایان 
په استثنایي حالت کې د افغانستان په کلیو کې د عملیاتو حق درلودای شي. 

ش ته خپل ولسم»سمش د دې نظر په رد کولو د امریکا سفیر ته وویل: ول
چې تر دې وروسته و نه وایي چې که امنیتي تړون و نه شو موږ له ئ مو ووای

بلې لارې له ترهګرۍ سره مقابله پر مخ وړو. دا اخطار دی، موږ ته اخطار 
 «. موږ اخطار نه منوئ مه را کو

 امنیتي تړون پر سر خبرېکابل ته د جان کیري سفر او د 
جان کیري داسې مهال کابل ته راغی چې په ارګ کې مولانا فضل الرحمان،  

اسفندیار ولي خان او افراسیاب خټک زموږ مېلمانه وو. ولسمش دغه د 
ګوندونو مشان کابل ته رابللي وو چې د افغان سولې په پروسه کې مرسته 

 . وکړي او له پاکستان سره مو اړیکې ښې کړي
مه د جمعې په ماښام  ۹۹کال د اکتوبر  ۹۱۹۳د امریکا د بهرنیو چارو وزیر د 

غی. نوموړی د امریکا د سفیر او د ناټو پر قوماندان سربېره د بېلا اارګ ته ر 
بېلو چارو د متخصصینو یوه لوی ټیم بدرګه کاوه. له افغاني لوري هم لوی 

یز پیل شوه، پلاوي د مپلاوی حاضر شوی ؤ. غونډه د کابینې په اطاق کې 
دواړو خواو ته ځای پر ځای شول. په پیل کې له دغه او هغه لوري عامې 
خبرې وشوې، د ډېورند د هغه لوري د مېلمنو په باب تر نواز شریف او 
بالاخره د  چین تر اقتصادي وضعې پورې. له عامو خبرو وروسته جان کیري 

 یې درلودې یادونه وکړه اود ولسمش د هغو اندېښنو چې د امریکا په باب 
هغه یې بې ځایه وبللې. نوموړي وویل د هغو ملکي مرګ ژوبلې پړه چې د 

زې یو سلنه ده، هغه هم پر غاړه ده د ټولې مرګ ژوبلې یواامریکایانو 
واشنګټن د ټولو عاملين د خپلو اعمالو په سزا رسولي دي. نوموړي له امریکا 

انستان د سلامتۍ ضامن او د پاکستان د مهاله دوستۍ تړون د افغږسره د او
ه لاسلیک د امنیتي تړون ل»ړتیا وسیله وباله، ولسمش وویل: وپر خلاف د پیا

سره موږ باید درې پیغامه درې لوریو ته واستوو. تر ټولو مهم پیغام د 
 چې د دغه تړون لاسلیک باید نوی باب ماناافغانستان خلکو ته دی په دې 

ه امن کې ن ماشومان پته باید بشپړ درناوی وي، افغاپرانیزي، زموږ حاکمیت 

ژوند وکړي او دا چې افغانستان باید د هر ډول تېري څخه خوندي او په امن 
کې وي. دوهم پیغام مو باید طالبانو ته وي په داسې ډول چې هغوی وویني 
دغه تړون د دوو خپلواکو او مساوي هېوادونو تر منځ لاسلیک شوی دی. 

خپلو  ولسمش د« درېیم پیغام مو باید د پاکستان دولت ته وياو بالاخره 
خبرو په دوام یو ځل بیا د هغو پېښو یادونه وکړه چې ملکي مرګ ژوبله یې 
اړولې وه. جان کیري د ملکي وګړو د ژوند په باب اندېښنه پر ځای وبلله 

جنرال ډنفورډ د افغان ځواکونو پر پیاوړي کولو بوخت دی، »وې ویل چې 
چې هم امریکایان وژني او هم افغانان. ئ تاسو دلته داسې ترهګر لرخو 

ش ولسم« زموږ جګړه له هغو سره خامخا جانبي مرګ ژوبله را منځته کوي
ه پاکستان پ یانېوپوښتل چې امریکا ولې د ترهګرو مخه د پیداښت په ځای 

کې نه نیسي؟ جان کیري ځواب ورکړ چې په تړون کې به داسې الفاظ ځای 
چې د افغاني لوري دغه اندېښنه به رفع کړي خو زیاته یې کړه چې  شي

افغانستان د ترهګرۍ ضد عملیاتو ته اړتیا لري. ولسمش کرزي خپل 
موږ افغانان غواړو چې ستاسو یو شمېر »استدلال ته داسې دوام ورکړ: 

ې ، په سیمه کې مو خپلې ګټئپوځیان دلته وي، تاسو خپل کارونه وکړ
اري ، خو که د سئینې فعالیتونه د القاعده پر خلاف هم ولر، ځئخوندي کړ

ې ب غو له مخې په یوه کور حمله ور وړیاو د هئ په توګه راپور ترلاسه کړ
ګناه خلک په هغو کې ووژل شي دا د منلو وړ نه ده، دې ته حل لاره پيدا 

، د ساري په توګه څو ورځې وړاندې مو زموږ پر بې ګناه خلکو بمباري ئکړ
ه. یا مثلا  د بګرام پر مرکز توغندي را لوېږي تاسو یې په ځواب کې عام وکړ 

که کوم درېیم هېواد یو لرې ویشتونکی توغندی چا ته ورکړي ؟ یخلک وژن
مثلا  د دېرش کیلو متري واټن نه ستاسو اډې نښه کړي، تاسو یې په ځواب 

 ؟ ئ؟ څه کوئ؟ افغان ځواکونو ته احوال ورکوئکې بمباري کو

کال وروسته چې هر ډول عملیات ترسره کېږي ستاسو  ۹۱۹۲تر »جان کیري: 
 « په مشوره به وي
فرضا  ستاسو یو پوځي کتار له بګرام نه کابل ته راځي، د »ولسمش کرزی: 

دو کې تر برید لاندې راځي، د خپلو پوځیانو د ساتنې په نامه ږلارې په او
ف ستاسو په اند څه شی ؟ د مجاوریت تعریئبه تاسو څه ډول اقدام کو

 دی؟
باندې ځای پر ځای وي او هغه  اډې د لهافغان ځواکونه به »جنرال ډنفورډ: 

 «به ځواب ورکوي
چا ته هاوان ورکړي او هغه ستاسو پر اډه  ISIمثلا  سبا ته »مش کرزی: ولس

 ؟ ئبرید وکړي، تاسو به د کورونو پر بمباري کولو لاس پورې کو
 « نه کړوکله به دا کار و نه هېڅ»ډنفورډ:  جنرال

 «مګر هغه بله ورځ مو په ننګرهار کې همدغه کار وکړ»ولسمش کرزی: 
هغه ماشومان هلته نژدې په خلاصه فضا کې وو، هلیکوپترو »جنرال ډنفورډ: 

 «په غلطۍ فکر کړی ؤ چې طالبان دي
 «امریکا غواړي دغه شیان پایته ورسوي، تاسو ته ډاډ درکوم!»جان کیري: 

ده او ترهګر تر اوسه پورې شته دي، موږ چې هر څه کوو ستاسو په القاع
 «همکارۍ به وي، بمباري به نه کوو او د خلکو کورونو ته به نه ور ځو

او لږ به  ئږ تاسو تېر شئ ل؟ راځئتېری به څه ډول تعریفو»ولسمش کرزی: 
زه را ټیټ شم. تاسو دلته په تړون کې یو ځای لیکلي دي چې افغانستان د 
تاریخ په اوږدو کې تر یرغلونو او تېري لاندې راغلی، دا سهي نه دي. دا 

، دا یو ډول دوام ښیي. په بل ځای کې راغلي دي چې تېري ته ئحذف کړ
ر چې امریکا به پئ به د امریکا له خوا ځواب ورکول کېږي. داسې ولیک

 «اجازه ورنه کړي هافغانستان تېري ت

ضاحت لري، چې هر ډول تېری د دلته دوهم پراګراف و »جان کیري: 
 «اندېښنې سبب ګڼل کېږي

 «مګر دا یوازې اندېښنه ده»ولسمش کرزی: 
  «لیارده ډالر درکوو، اندېښنه مهم لفظ دیيخو تاسو ته څلور م»جان کیري: 

داسې دې راشي چې افغان ځواکونه پیاوړي کېږي او هلته »ولسمش کرزی: 
 «ولیکل شيد تېري په ځواب کې پر ځای بل شی 

 «راشي څرنګه به وي؟ opposeکه مخالفت »جان کیري: 
 « مشکل دی!»جیف )د پلاوي غړی(: 

 «نه مخالفت سم دی، نو پر دې پراګراف توافق وشو»جان کیري: 
 «په بشپړ ډول، هوکې»ولسمش کرزی: 

 «د لومړۍ مادې څلورم پراګراف ته راځو»جان کیري: 
لي دي چې یو طرفه عملیات به نه دا سمه ده، تاسو وی»ولسمش کرزی: 

 ئ«او د خلکو کورونو ته به نه ننوزئ ترسره کو
ې موخې لري؛ یو موږ د هغو په واسطه امریکا امنیتي تړون دو »جان کیري: 

 «له ترهګریزو بریدونو څخه خوندي کوو او دوهم له تاسو څخه دفاع کوو
ه ه القاعده سر دا چې ویلي مو دي له القاعده سره تړلي )ل»ولسمش کرزی: 

 «؟ئپر تړلیو عملیات( دا څرنګه تعریفو
 «هر څوک چې له القاعده سره مرسته کوي»ګهم: نسفیر کن

فرضا  څو میاشتې وروسته هغه مهال چې دلته بل ولسمش »ولسمش کرزی: 
په واک کې وي، پاکستان کسان وروزي او دلته یې را واستوي، تاسو د هغو 

 ...«و په هغو کې افغانان وژل کېږي ائ پر خلاف عملیات ترسره کو
تنه غړي شته دي، موږ یې  ۳۱نن په افغانستان کې د القاعده »جنرال ډنفورډ: 

 «معلومات ستاسو د ملي امنیت له ریاست سره شریک کړي دي... 

مثلا  داسې ولیکو چې دواړه لوري به خپلو همکاریو ته دوام »جان کیري: 
 . مبارزه کې د افغانستان ځواکمني زیاته شيورکوي تر څو له القاعده سره په 

موږ د ساري په توګه په کونړ کې په یوه لرې پرته سیمه کې »جنرال ډنفورډ: 
 «. کاري ترسره کړهمهمدغسې ه

 «او هلته ماشومان پکې ووژل شول»ولسمش کرزی: 
 «نه هلته ماشومان و نه وژل شول»جنرال ډنفورډ: 

« ړوسبا کار وک لو وروسته اوډوډۍ خوړ پر دې موضوع به تر »ري: جان کی
کال پر  ۹۱۹۲خوړلو پر مهال پر بېلا بېلو موضوعاتو لکه د  دد شپې ډوډۍ 

انتخاباتو او د سولې پر پروسه خبرې وشوې. جان کیري وویل چې امریکا 
کال اشتباوې بیا تکرار نه کړي او بیا به د افغانستان په انتخاباتو  ۹۱۱۱به د 

. نوموړي وویل چې د اکتوبر په میاشت کې یې نواز کې مداخله نه کوي
شریف د مهمو موضوعاتو لپاره واشنګټن ته دعوت کړی دی ځکه چې له 

ړي وجنرال کیاني سره له څو کلونو کار  امریکا هم و نه پوهېده چې د نوم
 « ستراتیژي څه ده؟

یو د ګاونډ لهولسمش کرزي وويل چې افغانستان امنیتي تړون یوازې 
نې لپاره مني. د امریکا د بهرنیو چارو وزیر وویل ژمنه کوي چې افغانان ژغور 

کر طیبه شچې هغوی په ډېره ناوړه بڼه له ل به د ګاونډیو له شره ژغوري. ځکه
او حقاني ډلې سره اړیکې لري. ولسمش وویل د امنیتي تړون د منلو لپاره د 

اشتو تېرو درې می امنیت ټینګېدل ډېر مهم دي، نوموړي یادونه وکړه چې له
را هیسي لویې ترهګریزې پېښې نه دي شوې، زیاته یې کړه که دغه حالت 
وساتل شي د امنیتي تړون لپاره به ګټور تمام شي. جان کیري ټینګار کاوه 

سنیو کې ر  چې سهار ته به پر ځینو کلمو او جملو کار وکړو او وروسته به په
 دلي دي. نوموړيېته رس ړه لوري په اصولو کې توافقشي چې دوا اعلان

 وينې کولسمش ته چې وخت پر وخت په رسنیو کې توندې څرګندو 
یادونه وکړه چې دغه کار یې په کانګرس کې زموږ چارې له ستونزو سره مخ 
کوي ځکه چې د بودجې تصویب او د مرستو پیسې په کانګرس پورې اړه 

دغه خبرې اترې بریالۍ شي او »لري. نوموړي وویل ولسمش اوباما غواړي 
 .«وروسته دی د شیکاګو او توکیو د ژمنو پر عملي کولو کار پیل کړي

سمش د ملکي مرګ ژوبلې د پایته رسېدو او د افغانستان د خلکو لپاره د ول
تړون به دا  آیا امنیتي»ښې راتلونکې د ضمانت غوښتونکی شو وې پوښتل: 

 «موږ ته راکړي؟
ت تاسو بې شکه چې ښه سیاستوال یاس»جان کیري یې په ځواب کې وویل: 

وایم، تاسو ته او له وضعې څخه بشپړ معلومات لرې، زه باید حقایق و 
سمش د ول« ضمانت نشم درکولای، بلکې موږ به له تاسو سره مرسته کوو

لطیف الله مسید د نیول کېدو پېښې ته اشاره وکړه چې نوموړی امریکایانو د 
ملي امنیت له کارکوونکیو نه وتښتاوه او له ځانه سره یې وړی ؤ. نوموړي 

ا بیا چې د ولسمش له بی دغه کار د افغانستان د حاکمیت نقض وباله، ځکه
کړی. جان کیري په ځواب کې  یتنو سره امریکایانو هغه نه ؤ خوشغوښ
کله چې امنیتي تړون لاسلیک شي دغه ډول یو طرفه اعمال به بیا نه »وویل

 «ترسره کېږي
د ډوډۍ تر خوړلو وروسته د متن پر سر کار له سره پیل شو او دوهمه ماده 

 غوه ته جنجالي موضوع د امریکایانو لهتر بحث لاندې ونیول شوه. دل
یکا کې افغانان وو خو د امر هقراردادیانو سره د چلن څرنګوالی ؤ چې په نبیر 

تابعیت یې ترلاسه کړی ؤ. ولسمش ټینګار کاوه په داسې صورت کې چې 
امریکایان نه پرېږدي چې هغوی د افغانستان د عدلي او قضایي نظام پر 

ونکي وي غوره دا ده چې افغاني تابعیت ر ځواب ویفغانانو په څېوړاندې د ا

یې پرېږدي. د دې وېره وه چې یاد قراردادیان به په ټولنیزو اړیکو او بېلا بېلو 
دعواو کې له هغه مصمنیت نه چې امریکا ورته غوښت ناوړه استفاده وکړي. 
ولسمش دغه موضوع د قاضي القضات او د اساسي قانون پر تطبیق د څار 

 ۹۳تر نظرونو پورې اړونده وبلله. دا چې شپه ډېره تېره شوې وه پر  کمېسیون
منیت په باب وه سبا ته اده بحث چې د امریکایي عسکرو د مصمه م

 پرېښودل شو. 
جان کیري  په پیل کې ،غونډه سبا ته په لسو بجو په همغه اطاق کې پیل شوه

نګټن اشغونډې ته زېری ورکړ چې ګواکي پروني راوړل شوي بدلونونه و 
منلي دي. تر هغه وروسته د غونډې عادي بهیر پیل شو؛ بیا هماغه چنې وهل، 
دلایل او د پاڼو اړول! پر لومړۍ او دوهمه ماده یو ځل بیا بحثونه وشول. 
ولسمش هغه ټکي پلاویو ته پرېښودل چې خبرې پرې وکړي او نهایي یې 

ه ځواکونو سر کړي. نوموړی څلورمې مادې ته ورغی چې له افغان امنیتي 
یې د امریکا پر مرستو بحث کاوه. نوموړي وغوښتل چې امریکا دې خپلې 
ژمنې د دې مادې په متن کې واضح کړي. هغه دا اندېښنه وښودله چې داسې 

ړي. انکار وک ېنشي چې امریکا لومړی کال مرستې وکړي او دوهم کال تر 
ر ژمنو پ جان کیري یو ځل بیا د شیکاګو په کنفرانس کې د خپل هېواد

استدلال وکړ وې ویل چې ځان پر هغه څه چې له راتلونکې سره تړاو لري 
ژمن کولای نشي او د کانګرس له لوري یې د بودجې او مرستو د تصویب 
د مسالې یادونه وکړه. نوموړي د امنیتي تړون لاسلیک د خپل هېواد د 

د له مخې اوباله وې ویل چې پر دې سند د استنکانګرس لپاره د ډاډ وسیله 
 به کانګرس اړینې مرستې تصویب کړي. 

لویه جرګه به دغه اندېښنه ولري چې امریکا هر څه غوښتي »ولسمش کرزی: 
 «دي )د سند په متن کې( خو پخپله یې تعهد نه دی کړی

شلو کالو  ، لهئتاسو له مصر او اسراییلو سره زموږ تړونونه ولول»جان کیري: 
په  ئو خو کوم الفاظ چې تاسو له موږ غواړراهیسې له هغو سره مرستې کو 

هغو کې نه دي کارېدلي. که دلته د شیکاګو تعهداتو ته اشاره وشي څنګه به 
 «وي؟

موږ باید په دې باب پخپلو کې مشوره وکړو )...( زموږ »ولسمش کرزی: 
له  ږاندېښنه دا ده چې تړون لاسلیک شوی وي او وروسته بیا تاسو زمو

 ئ«او پلمې به کوئ نه کړه مرستې و راتلونکي حکومت سر 
 «ئزه هر ځل تنازل کوم او تاسو په مقابل کې هېڅ هم نه را کو»جان کیري: 

تاسو به د دې په مقابل کې دغه تړون د ډالۍ په توګه »ولسمش کرزی: 
 ئ«ولر

 «دا خو ډالۍ نه ده»جان کیري: 
اصلا  تاسو ډالۍ شل کاله مخکې ترلاسه کړې ده، کله چې »ولسمش کرزی: 

 «له منځه لاړ اتحادد شوروي جمهوریتونو 
 «ښه، شپږمه ماده )...( اوومه ماده درېیمه فقره»جان کیري: 

موږ پرون د ځواکونو په خوندیتوب او مجاوریت بحث »ش کرزی: مسول
 چې تر دې وروسته امریکايي وکړ، زه غواړم دلته په وضاحت یادونه وشي

 «پوځیان د خلکو کورونو ته ننوتلی نه شي او بمباري نه شي کولای
داسې ولیکو، امریکا به داسې عملیات ترسره نه کړي چې په »جان کیري: 

 «هغو کې د خلکو کورونو ته ننوزي او یا پر هغو بمباري وکړي
قانوني پروسې پرته  مه ماده کې له ۳۸زموږ اساسي قانون په »قاضي:  استاد

 د خلکو کورونو ته ننوتل منع کړي دي. 

ه لغوښتل یې د غرمې له ډوډۍ وروسته خبرو دوام وموند. جان کیري چې 
غرمې وروسته له افغانستان نه لاړ شي او پرواز وکړي د خبرو د دوام لپاره 

 یوه بله شپه هم په کابل کې پاتې شو. 
څرنګه چې د دوی  پوځیان په په دې پړاو خبرو کې جان کیري وویل 

افغانستان کې له خلکو سره سر و کار ولري کله کله به په دې برخه کې 
ستونزې را منځته کېږي. ولسمش غوښتل چې دا پرېږدي چې لویه جرګه 

دغه برخه ما ته ډېر ارزښت لري. زه »پرې بحث وکړي او زیاته یې کړه: 
 ئودروم خو تاسو هڅه کوغواړم چې اصلا  په استوګنو سیمو کې عملیات 

 ئ«چې یوازې پایلې یې اصلاح کړ
 «نه کړو؟د له ځانونو دفاع و موږ بای یانې»جان کیري: 

خو د خلکو د ژوند په بیه نه، دلته ئ له ځانونو دفاع وکړ»ولسمش کرزی: 
مو له اډو سره تر څنګ پرتو سیمو او نورو سیمو خبرې کړې، نورې سیمې 

 «څه؟ یانې
کلونو  ۹۹یات به د افغانانو په خوښه ترسره کېږي، تاسو تېرو عمل»جان کیري: 
، دغه عملیات به په داسې شرایطو کې ترسره کېږي چې افغانان ئته مه ګور

 «به یې پخپله د ترسره کولو مسمولیت پر غاړه اخلي
ه هغه ریښتیا دي خو پئ څه شي چې تاسو )ولسمش( وای»جنرال دنفورډ: 

لی راوست نه کې بدلو ې! موږ اوس په هر څمخکې شرایطو ک څو میاشتو
 «دی

ته  نوورو ک او کلیوو، افغانان غواړي چې د دوی انډیوالان» ولسمش کرزی: 
ئ او ووای ئستاسو د پوځیانو ورتګ په بشپړ ډول بند شي، نو متن ساده کړ

چې امریکایان د خلکو کورونو ته د ننوتو اجازه نه لري، بیا به یې لویه جرګه 
 «و مني!

موږ د خلکو کورونو ته د ننوتلو نیت او پروګرام نه لرو، بلکې »جان کیري: 
 «موږ په طالبانو پسې یو او پر هغوی عملیات ترسره کوو.

د طالبانو مساله زموږ خپله ده، تاسو )امریکایي چارواکي( »ولسمش کرزی: 
 هپه خپله خوله په واشنګټن کې ما ته وویل چې تر دې وروسته له طالبانو سر 

 ئ«جګړه نه لر
نه لرو، دا ستاسو اډې دي،  په حقیقت کې به موږ دلته اډې»جان کیري: 

 «چې له تاسو سره مرسته و نه کولای شوئ دومره مه پېچلي کو مسایل
دوې لارې شته: یو دا چې زموږ بشپړ حاکمیت همدلته و »ولسمش کرزی: 

 ګه پر هغواو یا دا چې مسالې لویې جرګې ته لاړې شي او لویه جر  ئمن
 «پرېکړې وکړي
موږ دا قصد نه لرو چې ملکي وګړي هدف وګرځوو، جنرال »جان کيري: 

 «؟ئډنفورډه آیا تاسو داسې کوم پلان لر
 «نه!»جنرال ډنفورډ: 
تاسو به هغه وخت )هغه مهال چې امنیتي تړون لاسلیک شوی »جان کیري: 

 ئ«وي( پرمختللې وسلې، پوځي توکي او الوتکې ولر
زه د امنیتي تړون غوښتونکی یم خو په دې شرط چې د »رزی: ولسمش ک

افغانانو امنیت او مصمنیت تضمین کړي، له دې پرته را ته د منلو وړ نه دی، 
دلته تاسو اډې، له اډو سره تر څنګ سیمې )مجاوریت( او نورې سیمې 

 ...«لیکلې دي 
 «دغه سیمې ستاسو په توافق ټاکل کېږي»جان کیري: 

نو د هغو پر سر توافق باید یوازې د وزیر په کچه ترسره » ولسمش کرزی:
 «شي

 «سمه ده»جان کیري: 

)د « ئدلته نړیوالو قوانینو ته اشاره شوې ده، دا حذف کړ»ولسمش کرزی: 
 اوومې مادې په درېیم بند کې(

 «ګومان کوم نشو کولای حذف یې کړو»جان کیري: 
چې موږ له خپلو حقوقپوهانو سره د ئ نو بیا انتظار وکړ»ولسمش کرزی: 

 «څه؟ انېیهغو پر سر خبرې وکړو او وپوهېږو چې نړیوال قوانین او توافقات 
ته هر ځل د ملکي مرګ ژوبلې موضوع ما ته یادوې په داسې »جان کیري: 

 «سلنه مرګ ژوبلې سبب طالبان دي ۱۸حال کې چې د 
هوکې! خو موږ له طالبانو سره امنیتي تړون نه کوو، پر هغه »ولسمش کرزی: 

 ه شوی یم، ځکه خو یې یو ځلور څه چې نړیوال قوانین ورته وایي زه بې با
ه ه کوو، نړیوالو قوانینو تر دې شېبې موږ تعله خپلو حقوقپوهانو سره مطال

 «خوندیتوب نه دی را وړی
ا یادونه وشي چې د امریک و پر ځای دلتهنکه د نړیوالو قوانی»جان کیري: 

 «متحده ایالات د چلن پر اساس ملکي وګړي نه په نښه کوي؟
 «نه، دا سم نه دی»ولسمش کرزی: 

چې موږ قصدا  ملکي وګړي وژنو زموږ ئ ولې؟ که تاسو وای»جان کیري: 
سته له یوې وقفې ورو ...« بحث بیا په بل شي بدلېږي. زه به تم شم چې 

ې مو بجو بیا پیل شوې او د شپې تر ناوخته پورې یخبرې د ماښام په شپږ نی
 دوام درلود. 

په څلورمه ماده کې د شیکاګو د ژمنه شویو پيسو یادونه »ولسمش کرزی: 
 «او مصرف د تصمیم واک څوک لري؟ شوې ده، د هغو د لګولو

یسې د پپه دې برخه کې د مشورې امکانات شته او بل دا چې »جان کیري: 
ا لګول کېږي، تاسو یو خپلواک هېواد یاست، د يې له لور افغانستان د بودج

 «به یو مشترک تصمیم وي

مثلا  جنرال پتریوس غوښتل د جنراتور په وسیله کندهار »ولسمش کرزی: 
ه داسې لیونونو ډالرو په بیه یې جنراتور وپیره، پیته برېښنا ورکړای شي او د م

 «حال کې چې موږ د دې مفکورې مخالف وو
تر اوسه پورې یوه برخه پوځي تجهیزات پخپله »محمدي:  بسم الله

 «لپاره پیسې را کوي ت)امریکایان( پیري د ساتنې او مراقب
 ئتاسو د ساري په توګه د پېرلو په باب چې انتخاب یې کړ»ولسمش کرزی: 

 «؟ئواک یې لر
 «نه، تر اوسه یې واک نه لرو»بسم الله محمدي: 

یات کړو چې په کلني صورت د افغانستان ښه ده، دا به پکې ز»جان کیري: 
 «ترجیحات په هغو کې په پام کې نیول کېږي

 ئولې په کلني صورت، یوازې د افغانستان ترجیحات ولیک»ولسمش کرزی: 
بېره د اوومې مادې په درېیمه فقره کې مو د اډو په باب لیکلي ر هغو سر پاو 

ل ګډه ترې کار اخیستدي د امریکایانو ځانګړې اډې او بل هغه اډې چې په 
 «کنترول هم مشترک دی؟کېږي، آیا د دغو اډو اداره او 

 «نه دلته یوازې افغانان کنترول لري»جنرال ډنفورډ: 
موږ د اډو حق غوښتی ؤ، تاسو دلته لیکلي دي چې په »ولسمش کرزی: 

مناسب وخت کې د پلټنو زمینه برابرېږي، امکان لري دا سبب شي چې ډېره 
 «تر څو د پلټنې زمینه برابره شي(موده ونیسي )
ت کېدای شي همدا لغ timelyدغه ډول فکر کول سم نه دي، »جان کیري: 
 «اوس وي

 ...«ف کړو حذ( timely mannerکه دغه دوې کلمې )»ډاکتر سپنتا: 
امریکایان افغانانو ته د خپلو اډو د  یانېسمه ده لرې کوو یې، »جان کیري: 

 «پلټنې زمینه برابروي

تاسو په نهه سیمو کې اډې غوښتې دي، آیا تاسو چې له »ش کرزی: ولسم
که نه؟ او که له موږ نه کوم ډول د ئ ویزې ته به اړتیا لرئ خپلو اډو نه را وز
 «ه؟ئ او كه څهویت کارت اخل
 «نه، بې سنده نه وزو»جنرال ډنفورډ: 
 «دفاع وزارت باید هغو ته له اډو د وتلو اجازه ورکړي»ولسمش کرزی: 
 «د هغو لپاره به یو چوکاټ جوړ کړو»جنرال ډنفورډ: 
)د  ئتاسو مو خپل پوځیان ملکي هوایي ډګرونو ته راول»ولسمش کرزی: 

 «راتلو او ورود پر مهال(
 «ئنور ځایونه د هغو لپاره وټاک»ډاکتر سپنتا: 

 «پرې راځي لګښتلیونونو ډالر یدا وخت غواړي او په م»جنرال ډنفورډ: 
په دې ډول خو پوځیان په ملکي هوایي ډګرونو کې ظاهرېږي » ډاکتر سپنتا:

 «او دا ښه خبره نه ده
 «چې هم موږ دلته وو او هم نه وو؟ئ تاسو غواړ»جان کیري: 

 «ښه دا مهمه موضوع نه ده»ولسمش کرزی: 
 «سمه ده»ډاکتر اشرف غني: 
ه ت غونډه لرو او دغه سند هغوی اسبا ته د ملي امنیت شور »ولسمش کرزی: 

وړاندې کوو، تر هغو وروسته د افغانستان د )سیاسي( مشانو غونډه را بلو او 
 «سند هغوی ته په مخ کې ږدو او بالاخره لویه جرګه ... 

سندونه او کاغذونه په غوسه له میزه را واخیستل( دا نور پاک »)جان کیري: 
 او وروستی شوی سند دی او هېڅ شی پکې ناحل شوي پاتې نه دي، رسنیو

 «ته به ووایو چې پر سند توافق شوی دی
 لکه د قضا پر وړاندې د پوځیانو مصمنیت نه ځینې مسالې»ولسمش کرزی: 

 «يړاندې کېږایم چې دغه مساله لویې جرګې ته ودي حل شوې، او زه به وو 

ولسمش  خو د افغانستان استول کېږيټول سند لویې جرګې ته »ان کیري: ج
 «دیله دې سند سره توافق کړی 

 «وروستی توافق د افغاني ادارو کار دی»ډاکتر اشرف غني: 
زه داسې سند غواړم چې د افغانانو د خوندیتوب سبب »ولسمش کرزی: 

 «شي
موږ په ګډه کار وکړ او سند مو نهایي کړ، همدغه سند به لویې »جان کیري: 
 ئ«اندې کوړ جرګې ته و

څلورمې فقرې سره موافق نه مثلا  زه د لومړۍ مادې له  نه،»ولسمش کرزی: 
)په هغه مسوده کې، یادې فقرې  د امریکایي ځواکونو د عملیاتو او د « یم

 هغو پر څرنګوالي بحث کاوه(
تاسو ماسپښین مهال له ما سره ومنله چې دغه سند نهایي او »جان کیري: 

 «ئمنل شوی دی، خو اوس بل څه وای
نې هغو برخو کې مو چې اندېښنه، زه به رسنیو ته ووایم په »ولسمش کرزی: 

 «مسالې تر اوسه حل شوې نه دي درلودې پرمختګ شوی دی خو ځینې
پام کې وه چې د خبرو په پای کې ولسمش کرزی او جان کیري د  )په

 مطبوعاتي کنفرانس په ترڅ کې د خپل کار د پایلو په اړه معلومات ورکړي(
 «راځه چې یوازې خبرې وکړو»جان کیري: 
 «نه په همدې غونډه کې خبرې کوو»ی: ولسمش کرز 
زه به رسنیو ته ووایم چې ولسمش یې خپله ژمنه ماته کړه او »جان کیري: 

 «خبرې یې واړولې
سمه ده ووایه، خو زه نشم ویلای چې د مصمنیت پر »ولسمش کرزی: 

 «مسالې مو توافق کړی دی، دا زما نظر دی

ده، د رهبرۍ او تعهد موضوع  په ډېر احترام دا د نظر موضوع نه»جان کیري: 
 «ده

کال وویل چې  ۹۱۱۱تعهد تاسو کړی ؤ، کله مو چې پر »ولسمش کرزی: 
 ، ما ته مې د خپل هېواد ګټه تر هرئدوهم پړاو انتخاباتو ته ځو خو لاړ نشو

 «څه مهمه ده
 «ېيدغه )د توافق مساله( اوس په وروستیو شېبو کې وا»جان کیري: 

ه ده چې زه ووایم د دې سند هره کرښه مې لوستې دا سمه ن»ولسمش کرزی: 
چې ئ شتاسو ویلای »جان کیري په غوسه خپله دوسیه وتړله وې ویل: « ده

دغه سند مو نهایي کړی دی او په ځینو برخو کې به یې نور کسان نظر 
 «ورکړي

به  وروستهدې دغه سند دا ضمانت نشي کولای چې تر »ولسمش کرزی: 
رۍ پر خلاف د مبارزې په نوم مخ، سترګې او لاس له افغان ماشومه د ترهګ

ې پر د جان کیري چې د ولسمش د نرمۍ په انتظار ؤ خو د« لاسه نه ورکوي
ئ وتاسو فکر ک»خلاف یې چې د هغه د استدلال توندېدل ولیدل وې ویل: 

 «چې زه په امریکا کې د معیوب په لیدو  خوشالېږم؟
یادوې د امریکا لپاره جنګېدلی هغه معیوب چې ته یې »ولسمش کرزی: 

دی، هغه جګړه چې زه یې نوره نه غواړم، زه نه غواړم چې نور د افغانستان 
په باب د جګړې خبرې واورم. زه رسنیو ته نشم ویلای چې دا هغه سند دی 

 «چې زه یې غواړم
د رسنیو په مخکې یې ئ تاسو کوم مهم مسایل غواړ»ډاکتر اشرف غني: 

 «ئ؟ووای

اوباما وویل چې امنیتي تړون باید د اکتوبر تر پایه لاسلیک شي » جان کیري:
او هندوانو تاسو ته وویل چې دغه سند  وکه نه موږ درومو، روسانو، چینایان

 «، نن دې پخپله را ته وویل چې دغه سند نهایي شوی دیئلاسلیک کړ
موږ پرمختګ کړی دی، پر ځینو برخو توافق ته هم »ولسمش کرزی: 

و، او دغه سند لویې جرګې ته ورځي او د افغانستان خلک یې په رسېدلي ی
 «اړه تصمیم نیسي

 «ئتاسو خو لویې جرګې ته تر ورتلو مخکې سند را وباس»جان کیري: 
نه، مثلا  د مصمنیت په باب زه نشم ویلای چې ما هغه منلی »ولسمش کرزی: 

 «دی
 «نه، موږ وروستی شوی سند غواړو»جان کیري: 
دلي یو؟ ېکله د مصمنیت پر سر توافق ته رس نن سهار موږ»کرزی: ولسمش 

ما وویل چې موضوع به لویې جرګې ته وړاندې شي او زه به ترې وغواړم 
 «چې ویې مني

ولسمش به ووایي چې د مهمو مسایلو پر سر توافق شوی »ډاکتر اشرف غني: 
 «دی

 «نه، د یو شمېر مهمو مسایلو پر سر...»ولسمش کرزی: 
زه داسې حالت نشم منلای چې د افغانستان ولسمش ځینې »کیري:  جان

برخې ونه مني، پر دې هم باید و پوهېږي که مصمنیت نه وي دغه تړون به 
 «ئهم نه وي، دغه سند تاسو ته ډېرې ګټې لري، لږ تر لږه دومره ووای

 «دا به لویې جرګې ته ووایم خو نن یې نشم ویلای»ولسمش کرزی: 
ړی ولسمش خپل ځانګ»غني: )جان کیري ته په خطاب کې(: ډاکتر اشرف 

 «چلن لري پرېږده چې خپل کار وکړي

دا ویلای شم چې موافق یم چې دغه سند لویې جرګې ته »ولسمش کرزی: 
 «لاړ شي

 «دا ده چې تر نومبر پورې به موږ امنیتي تړون نه لرو ماناد دې »جان کیري: 
جرګه د نومبر په وروستیو کې را  بلکل همداسې ده، موږ»ولسمش کرزی: 

غواړو، باید دا روښانه وي چې امنیتي تړون به هغه وخت وي چې لویه جرګه 
 «یې ومني

ما هسې خپل وخت »د جان کیري پر شونډو ترخه خندا راغله وې ویل: 
 «ضایع کړ، نور به پر دې سند خبرې و نه شي

، شورا ته درومي نه، موږ مطلقه شاهي نه یو، سند امنیت»ولسمش کرزی: 
 ...« وروسته کابینې ته او تر هغه وروسته پارلمان ته 

ستاسو ټیم خو د هغو پر سر خبرې کړې دي تاسو داسې څه »جان کیري: 
ا ي چې په خپل دفتر کې دې ر له هغه څه سره توپير لر  ېئ چاوس ما ته وای

 «ته ویل. بیا هم یو فورمول لرو دا چې ووایو کلیدي مسایل حل شوي دي
 «نه، یو شمېر کلیدي مسایل حل شوي دي»ولسمش کرزی: 

کلیدي مسایل حل شوي دي، د مصمنیت مساله لویې  یانې»جان کیري: 
جرګې ته پرېښودل کېږي یو شمېر تخنیکي مسایل ګومارل شویو ټیمونو ته 
سپارل کېږي چې حل شي، په اصولو کې دا منو چې دغه سند لویې جرګې 

 «ته لاړ شي
زه خپل الفاظ لرم. زه به داسې ووایم چې په دې سند کې »ی: ولسمش کرز 

یو شمېر مهم مسایل لکه د حاکمیت مساله، پوځي عملیات او د خلکو 
خوندیتوب په دې ټولو کې د منلو وړ کلمې مومو او په نورو مسایلو به کار 
وشي او د مصمنیت مساله لویې جرګې ته سپارل کېږي ځکه چې موږ نشو 

 «په باب تصیم ونیسوکولای د هغو 

د دغو خبرو په پای کې چې په چندان دوستانه فضا کې ترسره نه شوې د 

ونو په رڼا راغڅت راغی. د شپې پر لسو بجو د هغو مطبوعاتي کنفرانس نوب
چنار په ونو کې ټینګ شوي وو د افغانستان ولسمش او د  رکې چې د چا

امریکا د بهرنیو چارو وزیر د افغان او امریکایي ژورنالیستانو په مخ کې 
ودرېدل چې د خبرو اترو او د هغو د پایلو او شویو توافقاتو په تړاو خبرې 

 وکړي. 
، هۍ ورځ د همدې شېبې په انتظار په ارګ کې تېره کړې و خبریالانو کر 

ولسمش کرزي د خپل همېشني عادت پر خلاف په تروشه څېره او حاکمانه 
لهجه اوږدې خبرې پیل کړې. هر څومره چې د نوموړي خبرې اوږدېدې 

 جان کیري نا آرامه کېدو.
ولسمش کرزي له ژورنالیستانو نه د مننې په ترڅ کې چې اوږده ساعتونه یې 

. رکړو سېدو خبر ر و د پای ته انتظار کړی ؤ د دوو ورځو او دوو شپو د خبر 
 ملي حاکمیت او د افغانانو د ژوند»نوموړي وویل افغاني لوري په خبرو کې 

 دپه خپلو لومړیتوبونو کې نیولي دي. نوموړي « او سر او مال مصمنیت
چې مخ، سترګې، پزه، یو لاس او  د مثال په یادولو کونړۍ ماشومې عایشې

 ایي برید کې له لاسه ورکړي وو په دېټوله کورنۍ یې د امریکایانو په هو 
برخه کې د افغان ولس ترخو تجربو ته اشاره وکړه. نوموړي پر خپل دې 
ټینګار چې باید د تېري تعریف روښانه شي خبرې وکړې او وې ویل چې 

ستان د تېریو یځو سیمو د پاکیکو همکاریو تړون د افغانستان پر ختستراتيژد 
 زمنتوب نه درلود. نیوي په باب هېڅ ډول اغېد مخ

کړې په باب خبرې و  ضمانتولسمش افغاني لوري ته د امریکا د لیکلي 
چې د هغو پر بنسټ به له خپلسریو عملیاتو نه ډډه کوي او د خلکو د ژوند 
او مال د خوندیتوب ضمانت به کوي. نوموړي زیاته کړه چې د افغانستان د 

قضا پر وړاندې د امریکایي پوځیانو د مصمنیت مساله به لویې جرګې ته 
 وسپاري ځکه د افغانستان حکومت د هغو په باب د پرېکړې واک نه لري. 

لي خبرو وروسته جان کیري خبرې پیل کړې يد ولسمش له اوږدو او تفص
ې د کاو د افغانستان د لرغوني تاریخ یادونه یې وکړه. نوموړي په افغانستان 

خپلو پوځیانو د قربانیو یادونه وکړه او د امریکا د شتون په سیوري کې یې د 
خو روغتیا، زده کړو او نورو بر په افغانستان د خلکو هغه لاسته راوړنې چې 

کې یې درلودې یادې کړې، نوموړي د راتلونکیو انتخاباتو په باب هم خبرې 
 ري. ۍ ښه انتخابات ولوکړې او هیله یې وښودله چې افغانستان د ولسمش 

 د هغې شپې په سبا د تړون پر بېلا بېلو موادو زموږ بحثونو دوام وکړ. 
مه نېټه په هغه غونډه کې چې په ګلخانې ماڼۍ کې جوړه  ۹۱د اکتوبر پر 

شوې وه د امنیتي او دفاعي برخو مسوولین د عدلي او قضایي څانګو له 
 په حضور کې هغه مادېمسوولینو سره پکې راټول وو تر څو د ولسمش 

چې د افغانستان له نظره باید ډېر بحث پرې شوی وای مطالعه کړي. د )له 
القاعده سره د تړلیو( تعریف، د لومړۍ مادې بېلا بېلې فقرې، د څلورمې 
مادې اوومه فقره، د پینځمې مادې لومړۍ فقره، د شپږمې مادې لومړۍ فقره 

ادې درېیمه فقره، د نهمې مادې او د همدې مادې پینځمه فقره، د اوومې م
 رویشتمې مادې لومړۍو څوارلسمې مادې لومړۍ فقره، د څل درېیمه فقره، د

فقره، د شپږویشتمې مادې لومړۍ فقره او د همدې مادې دوهمه فقره او دوه 
ویشتمه ماده له جزیاتو سره تر بحث لاندې راغلې. دا هغه مادې او ټکي وو 

برخو  واو په اړه یې پوښتنې درلودې. په ډېر چې ولسمش یې یادښت نیولی ؤ 
ه . ډېر په زړه پورې بحثونه وشول. د ساري په توګلکې بدلونونه راوستل شو 

دلته »د دعواو د فصل په اړه په دوه ویشتمه ماده کې ولسمش وویل: 
ځواب  ډاکتر سپنتا په« امریکایي لوري ته مطلق معافیت ورکړل شوی دی

معافیت دوه اړخیزه وي، که د هغوی له لوري داسې نه ده، »کې وویل: 
ولسمش یې په ځواب «. څوک ووژل شي همدغسې چلن به ورسره کېږي

نه، له هغوی نه څوک نه وژل کېږي، که څوک له دوی نه یو تن »کې وویل: 
دانونه ، زموږ زنئاو اعدام به یې کړئ ووژني تاسو به هغه سمدستي را ونیس

دې سربېره په دوهمه فقره کې ویل شوي له دغه ډول خلکو ډک دي. پر 
 قانون پلي کېږي، خو زموږ د قانوندي چې په دغه ډول پېښو کې به د دوی 

 «په باب یوازې دومره ویل شوي دي چې په پام کې به نیول کېږي
د یادونې وړ ده چې دوه ویشتمه ماده د هغو دعواو په تړاو بحث کوي چې 

د خسارې اوښتلو، شتمنۍ د تخریب، د امریکایي او افغان ځواکونو لخوا 
 ټپي کېدو او یا وژل کېدو په باب شوې وي. 

وي، ریال په باب بحث کېپه اتمه ماده کې چې د ژوند د چاپپه بل ځای کې، 
ه تېل یا مثلا  ک»ولسمش د هغه په اړه وپوښتل. ډاکتر سپنتا ځواب ورکړ: 

ې په ځواب مش یولس« ریال ککړ کړيېیزل چېرته تویې شي او د ژوند چاپډ
که داسې وي موضوع آسانه ده، خو تاسو د نهمې مادې درېیمه »کې وویل: 
اتو یادونه امریکا د تعهد هلته د کنوانسیونونو او نورو پر اساس دئ فقره وګور

دې کنوانیسونونو له ګټو خبر نه یو. نو یادو شویو کنوانسیونونو  کوي، موږ د
ادو له اتومي، بیولوژیکي او نورو مو  ته له اشارې پرته باید ولیکل شي چې

. په «انزیت او ... په افغانستان کې منع ديڅخه ګټه اخیستل، ساتل، تر 
 ول پر نورو موادو هم بحث دوام وکړ. همدې ډ

جان کیري بېله دې چې لاسته راوړنه یې لرلې وي له افغانستان نه لاړ. ځکه 
نو لو غور او د هغو لوستل، او تعدی خو د هغه له سفر وروسته پر بېلا بېلو مادو

 نوې لړۍ پیل شوه.  

مه سفیر کننګهم او جنرال ډنفورډ د ولسمش  ۹۹په همدې لړ کې د نومبر پر
دفتر ته راغلل او د امریکا له لوري یې نوي وړاندیز شوي متنونه راوړل چې 
د افغاني لوري لخوا د غوښتل شویو تعدیلاتو په ځواب کې وو. د امریکا 

لویې  بې صبرۍ د سند د وروستي کېدو او هر وویل چې واشنګټن په ډېر سفی
جرګې ته یې د وړاندې کېدو انتظار کوي. ډاکتر سپنتا اختلافي ټکي داسې 

د القاعده او له هغو سره د تړلیو کسانو مساله، له غیر قانوني لارو »وشمېرل: 
کایانو ته د امریافغان مسوولینو له خوا له اطلاع پر  د د حکومت را نسکورول،

ضمیمه کې امریکایي لوري د اډې  A، او بالاره دا چې په تلاشيد وسایطو 
 «ختلافي مسایل دياد یادونې پر ځای اوس د ساحو کلمه کارولې ده. دا 

ولسمش یو ځل بیا د هغه څه په باره کې چې امریکایانو )له القاعده سره 
 تړلي( یاد کړي وضاحت وغوښت. 

غه څوک چې تخریبي عملیات ترسره کوي، لکه د حقاني ه»سفیر کننګهم: 
 «ډله او هغه څوک چې دې ډلو ته پناه ورکوي

فرض کوو د چا په کور کې یې څوک وموند خو د کور »ولسمش کرزی: 
خاوند له هغه خبر نه وي چې د القاعده غړی دی، په دې حال کې به څه 

 «پېښ شي؟
له چارواکیو سره دا معلوموو موږ ستاسو د عدلي څانګې »جنرال ډنفورډ: 

 « کوم کسان بلل کېدای شيليچې د القاعده سره تړ 
یو پراخ لفظ دی، مثلا  یو منصبدار او افغان  ليدغه تړ » ولسمش کرزی:

او تورن اعده سره په تړ له امریکا سره موافق نه دی، سبا ته به یې له الق رمامو 
ی او بندیان شول، آیا هغو  فغانان د طالبانو په نوم ووژلشمېر ا کړي. زیات

القاعده سره تړلي یو نوی عنوان دی چې هماغه  ټول طالبان وو؟ دغه له
 . «وژنې او بندیانول به تر دې وروسته په همدې نامه دوام وکړي

داسې یوه اصطلاح وه چې ما یې پر واضح کېدو « له القاعدې سره تړلې»
 ټینګار کاوه.

موریت مو چې په ګډه ترسره کړی زموږ مطلب دا دی چې کوم ما»سفیر: 
 ..«.دی د هغو لپاره هدف و ټاکو نه د عملیاتو ترسره کول او د کورونو پلټل 

د امنیتي تړون په چوکاټ کې به موږ د افغانستان له »جنرال ډنفورډ: 
حکومت سره له نژدې کار کوو، د ملي امنیت له ریاست او نورو اړوندو 

 «ادارو سره به همکاري کوو
امریکا له کلونو راهیسې له طالبانو سره د جګړې په نامه » کرزی: ولسمش

کارونه ترسره کړي او جګړه یې کړې ده، په دې جریان کې ډېر غلط کارونه 
ترسره شوي دي. ایکن بیري په دې وروستیو کې ځینې حقایق ولیکل. تاسو 

( په واشنګټن کې ما ته وویل چې طالبان تر دې و)امریکایي چارواکي
سته ستاسو دښمنان نه دي. زما هدف په دې برخه کې د ډاډ ترلاسه کول ورو 

دي چې تر دې وروسته افغانان رنځونه و نه ویني، کورونو ته یې څوک ور 
ننه نه وزي، ماشومان یې څوک و نه وژني، زه غواړم د افغانستان د راتلونکي 

 «ولسمش کار آسانه کړم
 «افغان حکومت کار ويد دې تړون تعمیل به د »جنرال ډنفورډ: 

تاسو وویل چې که طالبان کومه سیمه ونیسي موږ له تاسو سره څه »سفیر: 
ول او ښمن معلومدلته که تعریف پراخ نه وي نو د دډول مرسته کولای شو. 

یف موږ ته اجازه د هغوی پر خلاف عمل به څنګه ممکن وي؟ دغه تعر
 «کړوړیو حالاتو کې په عمل لاس پورې راکوي چې په ځانګ
ما نه دي ویلي چې که طالبان کومه سیمه ونیسي ما ویلي »ولسمش کرزی: 

 «چې هغوی کوم ځای ونیسيئ وو چې داسې طرحه مه جوړو
 «هوکې ستاسو خبره موږ ته روښانه شوه»جنرال ډنفورډ: 

ړي بلکې و غوښتنه ونه کپه لویه جرګه کې به خلک د پیس: »ولسمش کرزی
سوله او د داسې کړنو پایته رسول وي چې په  د دوی غوښتنه به امنیت او

تېرو لسو کلونو کې یې دوام درلود. په جرګه کې به داسې کسان هم وي چې 
د تېرو کلونو په اوږدو کې یې آزار او ځورېدل لیدلي دي. نو د زندانونو په 

ئ رچې تاسو به تر دې وروسته نه کوم بندي لئ برخه کې باید ښکاره ولیک
 « او نه به د کوم زندان اداره ستاسو په لاس کې وي

 «سمه ده»سفیر: 
شپږمه ماده وګورو. دلته لیکل شوي دي چې ئ اوس راځ»ولسمش کرزی: 

افغانستان تل تر غیر قانوني یرغلونو او د قواو د غیر قانوني کارولو لاندې 
 ...«راغلی 
بل پراګراف کې د قوې قانوني کارولو ته اشاره شوې ده، ځکه په »سفیر: 

 «خو د غیر قانوني توب یادونه دلته ضروروي ده
غانستان کې د چې په افيئ فرضا  که تاسو پاکستانیانو ته ووا»ولسمش کرزی: 

او وروسته هغه د قوې قانوني ئ قوې په کارولو حکومت را نسکور کړ
ر همدې سند استناد کېږي او ګټه ترې په دې صورت کې پئ کارول و بول

پورته کېدای شي، مثلا  ووایي ملا فضل الله دلته پناه اخیستې ده او موږ په 
 «قانوني ډول د هغو پر خلاف له قوې کار اخلو

 «ټول پراګراف لرې کړو؟»سفیر: 
نه یوازې همدلته اصلاح شي، دلته تاسو د نورو لخوا د »ولسمش کرزی: 

کارولو خبره کړې ده، فرضا  سبا ته تاسو له ایران سره تېري او د قوې د 
دوستان شوي یاست او موږ پخپلو کې د اوبو پر سر ستونزه ولرو هغوی له 

دېرش کاله پخوا زموږ يئ. قوې کار واخلي او تاسو هغو ته قانوني ووا

حکومت د شوروي دوست ؤ او تاسو له ایران او پاکستان سره دوستي 

 «درلوده
پراګراف ډېر ستاسو په ګټه دی. د دې په سبب خپل ګاونډي نا  دغه»سفیر: 

ې والو ګروپونو مساله پک، د پټنځایونو او وسلهئآرامه )وارخطا( کولای ش
 «را نغښتې ده

ن وال ګروپونه دي او د افغانستانو چې ستاسو هدف وسله» ولسمش کرزی:
ه یې دا د مانا ئدننه د هغوی لخوا د غیر قانوني ځواک د کارولو یادونه کو

چې قانوني ډلې هم شته چې په قانوني ډول دلته راغلې او له ځواک کار 
اخلي )...( په داسې صورت کې چې د غیر قانوني ځواک کارول ولیکې په 

ل هم شته. )سفیر و ځواک کار  مشوعمات ډول ویل کېدای شي چې د اتو 
ې له ځان ی بې ځوابه شو، سترګې یې پر ځمکه وګنډلې او تر شونډو لاندې

نور سمېږي. اوس ستاسو د وسایطو د ئ سره څه ویل( دا ترې لرې کړ
په باب، موږ په تېرو لسو کلونو کې داسې موارد لرل، مثلا  زموږ د  ۍتلاش

اطلاعاتو او فرهنګ وزیر ما ته وویل چې هلیکوپترو لرغوني آثار له ځینو 
ېږد ني وسلو د لسیمو نه ورسره وړي دي، په دې وسایطو کې مو د غیر قانو 

)هغه مهال چې زه « راپورونه درلودل. ځکه خو د وسایطو پلټنه ضروري ده
د اطلاعاتو او فرهنګ وزارت د چارو مسوول وم یوه ورځ یوه فرانسوي 
مېرمن چې په افغانستان کې یې مهمه رسمي دنده درلوده زما دفتر ته راغله 

ه باب رو د قاچاق او لېږد پاو د بهرنیو هلیکوپترو په واسطه یې د لرغونو آثا
 خبر را کړ ما ولسمش له دې کاره خبر کړ(. 

که مخکې موږ ته خبر راکړل شي او موږ ته معلومات راکړل شي »سفیر: 
 «موږ به په هغو کې اقدام کوو او زمینه به برابروو

پر دې وخت لګېږي او ډېر ځنډېږي )... ( مثلا  په زابل »ولسمش کرزی: 
صبدار او یا قراردادي درول کېږي، په دې سبب چې زموږ کې ستاسو یو من

پولیسو یو شی لیدلي دي چې هغه لېږدوي، موږ که پولیس پر دې کار 
مکلف کړو چې والي ته خبر ورکړي، والي وزیر ته ... په دې ډول یوه بشپړه 

 «. ورځ په دې کې ضایع کېږي
 «ورکويموټر دې ودروي او د تلو اجازه دې نه »جنرال ډنفورډ: 
دا سمه ده موټر دې ودرول شي، تاسو ته دې خبر درکړي »ولسمش کرزی: 
 «کوو. تلاشياو یبا به موږ موټر 

که ستاسو چارواکي یو څوک د جرم په ترسره کولو وویني کولای »سفیر: 
 «شي موټر یې ودروي

په دې تړون کې داسې څه نشته چې د افغانستان د حکومت »جنرال ډنفورډ: 
د موټرو او وسایطو د درولو مانع شي، پولیس کولای شي هغه  لخوا زموږ

 «ودروي او وروسته زموږ مسوولینو ته خبر ورکړي
ښه ده چې دوی )امریکایان( داسې متن راوړي چې افغانانو »ډاکتر سپنتا: 

 لاشيتته د موټرو او وسایطو د درولو حق ورکړي چې وروسته بیا په ګډه 
 «ترسره شي

چې هدف مو یوازې د ئ وای اب! کله چې تاسواډو په بد »ولسمش کرزی: 
کابل د هوایي ډګر شمالي برخه نه ده، نو موخه مو د ارګ تر څنګ )د اماني 

 «لېسې په خوا کې د اېګر کمپ ته اشاره( او نورې سیمې دي؟
 د ناټو عمومي قومانداني یانېپه کابل کې زموږ مرکزونه »جنرال ډنفورډ: 

کورنیو چارو وزارت )عسکري کلوب(! موږ پخوا په  د دفاع وزارت او یانې
کابل کې ډېر مرکزونه درلودل اوس تر شلو زیات مرکزونه لرو. لویې اډې به 

د افغانستان اړوندې وي. لنډه دا چې د نن په نسبت به په لږ او محدودو 

 «ځایونو کې شتون ولرو
ي به له ړ موږ خپل کار کوونکي جرګې ته استوو، د جرګې غ»ډاکتر سپنتا: 

هغو دا پوښتنه کوي چې امریکايي اډې په دقیقه توګه چېرته وي، زموږ 
 «همکاران باید دقیق ځواب ورکړای شي

په دې سند کې د سي ـ آی ـ اې د شتون په اړه هم خبره نه ده شوې »سفیر: 
 «خو د هغو شمېر به هم لږ وي

 ئ«دې ته هم حل لاره پیدا کړ»ولسمش کرزی: 
ل، سره ولید کمېسیونمه د لویې جرګې د جوړولو له  ۹۳ولسمش د نومبر پر 

نوموړي هغوی ته وویل چې جرګه ډېر دښمنان لري، یو شمېر له دې وېرې 
 ه تړونا له دې وېرې چې دغچې جرګه به امنیتي تړون رد کړي او یو شمېر بی

ړاو کې پ به ومني. نوموړي تشیح کړه چې افغانستان د تاریخ په ډېر حساس
وختونو ته په اشارې یې وویل چې هر وخت په دغسې  وواقع دی او تېر 

شرایطو کې له ولس سره مشوره شوې ده مثبته پایله یې درلودلې ده. نوموړي 
مزوري موږ ک»غړیو ته خپل همېشنی شرط تکرار کړ وې ویل:  کمېسیوند 

ادونو مو هېو ولسمش د سیمې له مه« یو او لومړۍ ګټه مو سوله او امنیت دی
یادونه وکړه. نوموړي د چین او هند یادونه  د لیدنو کتنواو ګاونډیانو سره 

وکړه چې له تړون سره موافق دي، د پوتین په باب یې وویل چې نوموړي 
څرګنده کړې وه چې د نړۍ په نورو برخو کې له امریکایانو سره اختلاف 

 یوازې ایران له دې لري خو په افغانستان کې ورسره همغږی دی. هغه وویل
تړون  سره موافق نه دی. حضرت مجددي وویل چې د ایران سفیر ده ته 
ورغلی ؤ او ترې غوښتل یې چې افغانان دې له امنيتي تړون سره موافقه نه 
کوي خو ده یې ګواکي په ځواب کې ویلي وو چې افغانستان د خپلو 

لي د غړي ښاغ کمېسیونګاونډیانو له وېرې دغه تړون غواړي، ولسمش د 
واعظي د دې پوښتنې په ځواب کې چې آیا تاسو شخصا  د امنیتي تړون 

موږ د همدې په واسطه د امریکا له »)....( موافق یاست یا مخالف، وویل: 
زیانونو ځان خوندي کوو او هڅه کوو چې له دې نه ګټه هم ترلاسه کړو، 

ې .( زه نورې خبر ځکه خو زیاتره د افغانستان د ژغورنې مساله مطرح ده )..
هم لرم چې نه یې نن د ویلو وخت دی او نه په جرګه کې. دا نن چې په 

 «، د همدې تړون د انتظار لپاره دیئافغانستان کې د امن حالت لر
بل غړي خبرې په ایتونو او احادیثو پيل  کمېسیونعبدالحکیم مجاهد د 

موړي د خپلو نو  کړې او امنیتي تړون یې د حدیبیې له سولې سره ورته وباله.
خبرو په دوام د افغانستان د قضا پر وړاندې د امریکایي پوځیانو له مصمنیت 
سره مخالفت وښود هغه یې د افغانستان له اساسي قانون، شریعت او بشي 
حقونو د نړیوالې اعلامیې سره په تضاد کې وباله. نوموړي د بش د حقونو 

ور مادې په انګلیسي او شرعي نړیوالې اعلامیې او د ملګرو ملتونو د منش
دلایل په عربي له خپلې حافظې وویل چې ټول په دغسې شرایطو کې د 
مصمنیت ورکولو مخالف وو. ولسمش یې په خندا په ځواب کې وویل: 

مجاهد صاحب، امریکا د نړیوالو قوانینو پابندي نه کوي، ډېره مننه چې دا »
 «کړل، موږ دلته کم راغلوټول دې په یاد پاتې وو او موږ ته دې تشېح 

 غړیو ته تشېح کړه چې کمېسیون)سپنتا ته په اشارې(. ولسمش د 
امریکایانو په نورو برخو کې له ډېرو چنو وهلو او جنجالونو وروسته تنازل 
وکړ خو په هېڅ صورت دوی د افغانستان د قضا پر وړاندې د مصمنیت لرې 

نعمت الله شهراني هر یوه  کولو ته حاضر نه دي. حضرت مجددي او پوهاند
ولسمش امنیتي تړون منلو ته وهڅاوه، ښاغلي شهراني وویل دین مصلحت 

ه یې د پیغمبر )ص( د لومړني تړون یادونه سر مراعات کوي او له مشکینو 

ې په متن کې آن د حضرت محمد )ص( د حدیبیې سول»وکړه وې ویل: 
ه مني ي هغه کسان چې دا ننوموړ « ن الرحیم له لیکلو تېر شوبسم الله الرحم

سطحي ملایان وبلل چې د اسلام له مغز نه ناخبره دي )اشاره یې عبدالحکیم 
 مجاهد ته وه(

مساله حل وه ځکه چې هغه د بحث وړ نه بلله « مصمنیت»له ولسمش سره د 
له جنجالي لی ؤ. باو د هغو په تړاو یې واک په بشپړ ډول لویې جرګې ته سپار 

هغه په کلیو کې د امریکایانو ځانګړي عملیات، د  وهموضوع چې پاتې 
کورونو تلاشي او هغو ته د دغو پوځیانو ننوتل وو. په دې اړه د امریکا له 
سفیر او جنرال ډنفورډ سره ډېرې غونډې وشوې. هغوی ولسمش ته وړاندیز 
شوي څو متنونه راوړل، هغوی دې ته راضي شول چې د تړون په متن کې 

ې په ډېرو خاصو او استثنایي حالاتو کې امریکایي پوځیان دا یادونه وشي چ
کولای شي چې د خلکو کورونو ته ننوزي او په کلیو کې عملیات ترسره 
کړي. خو ولسمش پر خپل دې دریځ ولاړ ؤ چې پر استوګنو سیمو عملیات 
او د کورونو تلاشي باید په بشپړ ډول منع وي. ډاکتر سپنتا هڅه کوله چې 

مطرح  «مشوع دفاع»راضي کړي په داسې صورت کې چې ه دې تولسمش 
وي نو امریکایي پوځیان د خلکو کورونو او کلیو ته د ننوتلو حق لري. 

پنیو ونکي پېښه یاده کړه. بهرني پوځیان د شاوسېدولسمش د کاپیسا د یوه 
عملیاتو پر مهال د هغه کور ته ورننوتلي وو، په داسې حال کې چې نوموړی 

لې مېرمنې او بچیانو سره د خوب په بستره کې وو یوه پوځي پر سړی له خپ
خپلو پوځي بوټانو د هغه ماشومه لور تر پښو لاندې کړې وه. د حکومتي 
چارواکیو له جملې څخه مارشال محمد قسیم فهیم په دې برخه کې د 
ولسمش د دریځ پلوی ؤ. د دفاع وزیر بسم الله خان په خپل نوبت ډېره هڅه 

و کې د استثنایي حالات مش قانع کړي چې امریکایانو ته پهولسوکړه چې 
 خلکو کورونو ته د ننوتلو او هلته د عملیاتو د ترسره کولو اجازه ورکړای شي. 

مې په ناسته کې چې د ماښام په پینځو بجو د ولسمش په دفتر  ۹۱د نومبر د 
ځل لپاره  مکې ترسره شوه او هغو ته سفیر کننګهم او جنرال ډنفورډ د څلور 

د کورونو د تلاشۍ او په استوګنو سیمو د عملیاتو په باب د واشنګټن نوی 
ې نه کړ او و ولسمش یو ځل بیا پر هغو قناعت و وړاندیز شوی متن راوړ. 

له دې بدلون سره هم امریکا پر استوګنو سیمو د عملیاتو حق ځانته »ویل:
مره ي تړون چې دو هغوی ته یې وړاندیز وکړ چې امنیت« خوندي ساتلی دی

جنجالي شوی ؤ څو میاشتې وروسته یې دې له راتلونکي حکومت او 
ښایي »ولسمش سره نهایي او لاسلیک کړي. سفیر په ځواب کې ورته وویل: 

انتخابات مو دوهم پړاو ته لاړ شي او څو میاشتې ونیسي، پر دې سربېره پرون 
ایتونه د خلکو شک په دې برخه کې پخپله وویل چې اوس د پخوا په څېرتا 

ولسمش یو ځل بیا د تېرو غموونکیو پېښو له یادولو سره « تا ته نه راځي
دا مې وجدان نه مني ما ته د دې منل د افغانانو د حقوقو تر »)....(  :وویل

نه  چې نور مخ دي، هغه څلور کلنه کونړۍ ماشومه ماناپښو لاندې کولو په 
لاس نه لري، کورنۍ نه لري، یو څوک باید وي چې د  لري، سترګې نه لري،

 خو د دوهم پړاو« هغې له لوري دلته خبره وکړي، دا یوه معنوي مساله هم ده
 ېانتخاباتو او د هغو د اوږدولو په باب وړاندوینې د حامد کرزي په ذهن ک

کال په انتخاباتو کې د دوهم  ۹۱۱۱د  د خطر بل زنګ کړنګولی ؤ. نوموړی
د را منځته کولو پروګرام شاهد ؤ او له هغو څخه یې ئيه رياست اجراپړاو د 

ډېرې تجربې زده کړې وې. هماغه ؤ چې د امنیتي تړون د لاسلیک لپاره په 
مخکنیو شرطونو کې پر سولې او امنیت سربېره د انتخاباتو د سالم ترسره 

ای پکولو شرط هم ورزیات شو او په لویه جرګه کې یې هم د خپلو خبرو په 
 کې د هغو یادونه وکړه. 

ولسمش د شیکاګو کنفرانس په څنډه کې ولسمش اوباما ته ویلي وو چې 
دی  ،که واشنګټن د افغانستان د خلکو خوندیتوب او امنیت تضمین کړي

حاضر دی د افغانستان ولس ته ودرېږي او ترې وغواړي چې امنیتي تړون 
دغه  او قوماندان ته وویل چې ومني. دلته یو ځل بیا ولسمش د امریکا سفیر

ویل چې نوموړي و ئ سند د افغانستان له راتلونکي ولسمش سره نهایي کړ
دی،  خو د امریکایانو ځواب بیا  یټولو نوماندانو له هغو سره توافق ښودل

که داسې وشي پروسه به ډېره اوږده شي او ستونزې به را  یانېهماغه ؤ. 
صاحب نشي  رییس»ږ ولسمش ته وویل: منځته کړي. ډاکتر سپنتا په ټیټ غ

ر ترې ې او د دې متن په باب نظړ کېدای چې د دولت مشان را وغوا
د دې حاجت نشته زه د دې متن مخالف : » ولسمش ځواب ورکړ« ؟اخلېو 

و لوری  اصلاح شوی وای او یا به د دواړوځکه خو یا باید دغه متن...« یم 
ې کېدل او پرېکړه به د لویې جرګوړاندې شوي متنونه لویې جرګې ته وړل 

غړیو ته پرېښودل کېده. د هغې ورځې سبا ته د ماښام پر پینځو بجو امنیتي 
او دفاعي مسوولین د لویې جرګې پر امنیتي تدابیرو د بحث لپاره را غوښتل 
شوي وو. ما او سپنتا د تړون ژباړه چې له نظره مو تېره کړې وه باید ولسمش 

ی. ما ولسمش ته د ژباړې د سپارلو په ترڅ کې وویل ته مو وړاندې کړې وا
جمله لرې شوې ده. ولسمش ډېر « حق نه لري تلاشي وکړي»په هغه کې 

خپه او په غوسه شو ډاکتر سپنتا او د بهرنیو چارو وزارت سیاسي معین ته یې 
مو لیکلي  چې دا»سبب پوښتنه یې وکړه. ډاکتر سپنتا وویل: د مخ واړاوه او 
هېڅ  ۍتلاشایان د خلکو کورونو ته ننوتلای نشي نو بیا خو د چې امریک

ولسمش د انګلیسي متن کاپي را وغوښتله او وې « پوښتنه نه مطرح کېږي

ر . ډاکتر سپنتا په هغه ورځ ډېلئویل چې سمدستي په دې کې اصلاح راو 
غوسه ؤ تر دې پېښې مخکې یې د مجلس د نورو غړیو په مخکې اېمل 

ږي رم د امریکایانو پیسې او لنډکروزرونه خوښېستا او خُ »وو: فیضي ته ویلي 
 ئ«کوهم خو بیا یې مخالفت 

د ډاکتر سپنتا د غوسې سبب په نیویارک ټایمز ورځپاڼه کې د دې خبرې 
خپرېدل وو چې د امریکا او افغانستان د دولتونو تر منځ د امنیتي تړون په 

ه پټه اوه چې دغه مساله پبرخه کې د نظر اختلاف دی. ډاکتر سپنتا فکر ک
اېمل فیضي هغې ورځپاڼې ته افشا کړې ده. امریکایانو په دې برخه کې د 

 نظر د اختلاف له افشا کېدو ډېره وېره درلوده. 
مه مو د امنیتي تړون په باب یو ځل بیا غونډه وکړه،  ۹۱د نومبر پر  یانېسبا 

 ، ارشاد احمديواللېاحمدزی، د مالیې وزیر ښاغلی زاخډاکتر اشرف غني 
 او اکلیل حکیمي په دې غونډه کې ګډون درلود. 

دا ځل ډاکتر اشرف غني دنده اخیستې وه چې ولسمش کرزی راضي کړي 
چې له توند چلند نه تېر شي، ښاغلي غني خپلې خبرې داسې پیل کړې: 

باید ووینو چې په دې سند کې موږ کومې لاسته راوړنې لرلې دي، لومړی »
کمیت حق تضمین شوی دی، دوهم دا چې امریکا نور نېغ زموږ د ملي حا

د قوې کارولو حق نه لري، درېیم د ترهګرو خلاف د قوې کارول یوازې د 
افغانانو په همکارۍ ترسره کېږي، څلورم د امریکایي او افغان ځواکونو رول 
سرچپه شوی دی، د لومړي ځل لپاره تېری روښانه تعریف شوی دی او ویل 

غانستان تل د بهرنیانو تر یرغل او تېري لاندې ؤ چې هم د شوي دي چې اف
دولتونو له خوا ترسره شوي دي او هم د غیر دولتي ډلو له خوا او ویل شوي 
دي چې د افغاني ځواکونو ظرفیت باید داسې وي چې له هغو )تېریو( سره 
مقابله وکړای شي. ټولې ملکي څانګې د افغانستان د قوانینو تر سیوري 

راغلې دي په داسې حال کې چې پخوا داسې نه وو، څوک چې موږ لاندې 
نامطلوب وبولو کولای شو ویې شړو. زموږ خصوصي سکتور ته زیات 

انستان ته غحقونه ورکړل شوي دي، له حقوقي نظره د تړونونو په برخه کې اف
دا چې دغه تړون څو میاشتې پخوا نامتوازن ؤ خو  هواک ورکړل شو دی. لنډ

لیارده ډالره ده هغه هم یم ۹۶ مانانن متوازن شوی دی. د شیکاګو کنفرانس 
 د افغانستان د بودجې په چوکاټ کې. 

مګر دا چې وایي د عملیاتو لپاره د خلکو کورونو ته »ولسمش کرزی: 
 «ورتلای شي دا څنګه کړو؟

 ئ...«مه ماده وګور ۳۸د اساسي قانون تاسو »اشرف غني احمدزی: 
ه کور لد سړي »ولسمش کرزي د اساسي قانون پاڼې را واړولې وې ویل: 

 «جرم په صورت کې... مشهودتېري خوندي دی مګر د 
 «ه ذکر کړو...دکه همدغه ما»اشرف غني احمدزی: 

 «مګر دغه ماده خو بهرني ته اجازه نه ورکوي»ولسمش کرزی: 
 «مګر هغوی په غیر مستقیم ډول عملیات کوي»ی: اشرف غني احمدز 
 «هغوی دې یوازې افغانانو ته خبر ورکړي!»ولسمش کرزی: 

، یو طرفه عملیات ئلومړۍ ماده څلورمه فقره وګور» :اشرف غني احمدزی
 «منعه کړای شوي دي له دې جملې څخه د افغانانو په کورونو کې

ه کړې چې یوه بله فقره زیاتپر دې سربېره تاسو )ولسمش( »ډاکتر سپنتا: 
 ...«هغوی یې نه مني 

لو )د هغو په لوستئ! ما ته د نوي متن یوه کاپي راکړ»اشرف غني احمدزی: 
یې پیل وکړ( یو بدیل کېدای شي چې وویل شي د خلکو کورونه به د 

 «مې مادې پر اساس خوندي وي ۳۸اساسي قانون د 

لپاره ده. امریکایان غواړي اوس مه ماده د افغانانو  ۳۸مګر »ولسمش کرزی: 
 «ځانونو ته یوه لاره پیدا کړي چې د خلکو کورونو ته ور ننوزي

 «نه، دغه ماده هغوی هم ضمني منع کوي»ډاکتر زاخېلوال: 
، زما جنجال دا دومره کلونه پر همدې ؤ، له جان ئګور»ولسمش کرزی: 

 ی سره دکیري سره مې همدغه خبرې وکړې. زموږ د خلکو اختلاف له دو 
ې وی غواړي چد بلکېدې پر سر نه دی چې موږ ته ولې پیسې نه راکوي، 

نه  خهڅافغانان د افغانانو له عملیاتو ننه نه وزي. څوک یې کورونو ته ور 
 «ځورېږي

 ...«که ولیکل شي .... د افغانانو په غوښتنه  »ډاکتر سپنتا: 
 ئړخپلې هڅې وکپل کار دی. تاسو مو نه، دا د افغانانو خ»ولسمش کرزی: 

 «خو جرګه به ستاسو چاره در وکړي
 ...«که د دوی په متن کې راشي »اشرف غني احمدزی: 

 «نه، دواړه متنونه جرګې ته وړو»ولسمش کرزی: 
 «يو دوه بدیل متنونه جرګې ته وړل جنجال جوړ »ال: زاخېلو ډاکتر 

 للږ تر لږه لس کاله کېږي چې زه له دوی سره دغه جنجا»ولسمش کرزی: 
لرم، څرنګه هغوی ته اجازه ورکړم؟ همدا اوس ستاسو د وطن یوه نجلۍ په 
نیویارک کې په روغتون کې بستري ده چې نه مخ لري، نه سترګې لري، نه 

 کورنۍ، د هغې ماشومې ویندوی باید څوک وي؟
 «اوس وضعیت ډېر ښه شوی دی»ال: زاخېلو ډاکتر 

 مدغو قربانیو په برکتهوکې! خو د همدې جنجالونو او ه»ولسمش کرزی: 
 «ښه شوی دی

که د مثال په توګه د افغانانو له یوه کوره پر هغوی »اشرف غني احمدزی: 
 «ډزې وشي هغوی باید څه وکړي؟

هغوی دې پر کور عملیات نه کوي، که یې وکړي نو »ولسمش کرزی: 
همدغه د نن ورځې وضعیت به وي. د ننګرهار د بهسودو پېښه مو هېره ده؟ 

جنرال را وغوښت ورته ومې ویل ولې مو داسې وکړل؟ وې ویل دا ما یې 
متقابل غبرګون ؤ. ورته ومې ویل چې ته د طالبانو د توغندیو په بدل کې 
ماشومان وژنې؟ بې ځوابه شو. هغوی غواړي د خلکو وژلو ته دوام ورکړي 

تر اشرف غني ته اشاره( به ولسمش وې او ما به پخپل لاسلیک کاو ته )ډا
ته د دې اجازه ورکړې وي، په دې ډول به مې ستا لاسونه تړلي وي،  هغوی

 «که څه هم په فوق العاده حالاتو کې وي
 هغوی په داسې وضعه کې د عملیاتو اجازه غواړي چې مثلا  »ډاکتر سپنتا: 

 چلي ماین اېښودلو حالت کې، او پهېپوځیان یې تښتول شوي وي او یا پ
وایي خو هماغه اصلي حالت یې هدف داسې حالت کې چې هغوی دا نه 

دی چې القاعده دی. باید په واحده جمله بندۍ جرګې ته لاړ شو ځکه چې 
 «مني يخلک خامخا زموږ جمله بند

غ ورته رو ته وایې چې زه جرګې ته دوکه ورکړم او د»ولسمش کرزی: 
 «ووایم؟

 «نه، یوازې په استثنایي حالت کې...»ډاکتر سپنتا: 
ا هغو ته پلمه په لاس ورکوي، وایي استثنایي حالت ؤ، د»ولسمش کرزی: 

هلته دهشکه درېدلې وه، زه ورتلای نشوای او برید مې وکړ، دغه حالت چې 
نه پېښېږي هر څه پخوا شوي او زموږ په مخکې شوي دي. د ئ تاسو وای

ي ، بم، الوتکه، وژل. پوځیانې تکونړ حالت مو په یاد نه دی؟ پوځي عملیا
 «کو ته د ګلانو ورکول نه ديعملیات خو خل

 «د پوځي عملیاتو کلمه خو تاسو پخپله ور زیاته کړه: »سپنتا ډاکتر

هوکې! خو د دې لپاره چې منع شي، هغوی خو هغه »ولسمش کرزی: 
 «ګونګ پرېښي وو
( منع ه لیکلې وه چې )توقیفدموږ د توقیف په باب یوه ما»اکلیل حکیمي: 

زاد وي. موخه یې هغه مهال هم شوی ؤ، هغوی غوښتل چې لاس یې آ 
القاعده وه چې د هغو د نیولو لپاره د خلکو کورونو ته لاړ شي. اوس یې 

 «هغو ته د استثنایي حالاتو عنوان ورکړی دی، نو ښه ده چې ویې منو
 «يئجرګې ته و وائ چې دا ښه دی نو لاړ شيئ که وا»ولسمش کرزی: 

 «خلکو ته دا ویلای شو»ال: زاخېلو ډاکتر 
 «ئدواړه متنونه درسره یوس ئسمه ده، لاړ ش»ولسمش کرزی: 

 «دواړه متنونه خبره خرابوي»ال: زاخېلو ډاکتر 
هغوی وایي چې د دې امکان د بندېدو په صورت کې )په »ډاکتر سپنتا: 

استوګنو سیمو کې عملیات( زموږ کانګرس تړون ردوي، که تاسو لویه جرګه 
دې پلوی نه یم چې دغه تړون د لویې موږ هم خپل کانګرس لرو. زه د ئ لر

 «جرګې له مثبتې توصیې پرته را ووزي
زه د دې تړون پلوی یم خو وجدان مې اجازه نه راکوي »ولسمش کرزی: 

 «کړمر چې امریکایانو ته د خلکو په کورونو کې د عملیاتو حق و 
په داسې صورت کې چې هغوی دلته خپل مهم هدف ته »ال: زاخېلو ډاکتر 

پیدا نه کړي، مثلا  کوم چېرته په یوه کور کې ایمن الظواهري وي لاسرسی 
 «او دوی ورپسې ورتلای نشي...

 «زموږ دولت ته دې ووایي»ولسمش کرزی: 
 «خو که دولت دا توان و نه لري... »ال: زاخېلو ډاکتر 

نو الظواهري الوتکه ده؟ سټلایټ دی، الظواهري خو سړی »ولسمش کرزی: 
ي ستاسو د رامبو په څېر به وي، دومره دومره مټې په دی که ډېر زورور و 

وي او پر ملا به یې بمونه  یې وي او یو لوی ټوپک به یې په لاس کې
-Fدلي وي. داسې خو نشي کېدای چې هغه په یوه کور کې وي او ېراځړ 
 الوتکه به یې تر څنګ ولاړه وي.  21

 الظواهري ته مخکې خبرخو دلته د اعتماد خبره ده، که »ال: زاخېلو ډاکتر 
 ...«ورکړل شوی وي 
نو بیا خو امریکایان چې پر چا اعتماد نه لري تړون دې نه »ولسمش کرزی: 
 « ورسره لاسلیکوي

که جرګې ته له دوو متنونو سره لاړ شو، د افغانستان »اشرف غني احمدزی: 
دا چې د یوه واحد متن چوکاټ پیئ ځل سل په سلو کې منل کېږي نو رایبد
 «داسې لاره پیدا کړو چې رییس صاحب له هغو دفاع وکړي ئځار ړو، ک

 دفاع نه کوي خو مخالفت یې دې نه دې رییس صاحب یې» ډاکتر سپنتا: 
 «کوي

تر دې وروسته ارشاد احمدي یو متن ولیکه چې په هغو کې هم د اساسي 
 «مې مادې ته اشاره شوې وه ۳۸قانون 

 «چې ویې وینيئ ړرم صاحب ته ورکمتن خُ »ولسمش کرزی: 
چې  یا څوکپه اساسي قانون کې هېڅ وضاحت نشته چې بهرنی : »ما وویل
 «د چا کور ته ورځي د ورتلو حق نه لري له چا سره

طبعا  دا د حاکمیت مساله ده، ښکاره »اشرف غني احمدزی )په ډېره غوسه(: 
 «ده چې بهرنیان نشي کولای

قانون کې زموږ هدف یوازې سې ده او په اساسي نو چې دا»ولسمش کرزی: 
مې مادې یادونه بې ځایه او بې مورده  ۳۸افغانان دي نو زموږ په متن کې د 

 «ده، ځکه چې موږ د امریکایانو په باب بحث کوو
 ئ!«نو لویه جرګه لغوه کړ»اشرف غني احمدزی: 

 «ورکوو نه، هلته توضېح»ولسمش کرزی: 
ثنایي حالاتو کې چې که داسې ووایو چې په است»اشرف غني احمدزی: 

 «پېښېږي امریکایان غوښتنه کوي خو کورونو ته ننوتلای نشي
 «چې کور ته ننه نه وزي، مرسته وکړي، ښه ده»ولسمش کرزی: 

، په کال کې څومره استثنایي حالت باید تعریف شي»: ضرار احمد عثماني
...«ځله پېښېږي   

نه کوي ، دا چې نن خلک پاڅون ئتاسو فکر وکړ»ولسمش کرزی: 
پوهېږي چې ولسمش یې دفاع کوي. دلته القاعده هم تعریف نه لري، سبا 
ته هر سړی القاعده کېدای شي، سبا ته همدغه بسم الله خان القاعده کولای 
شي، دا د راتلونکیو لسو کلونو لپاره د خلکو پر کورونو د بریدونو د دوام 

 «پلمه کېږي
 و متن ولیکلو چې په هغو کېتر هغه وروسته ډاکتر اشرف غني احمدزي ی

یې لیکلي وو چې امریکایي پوځیان د افغان پوځیانو په غوښتنه له هغو سره 
 مرسته کولای شي بېله دې چې د خلکو کورونو ته ور ننوزي. 

ولسمش وویل سم دی، خو ما اعتراض وکړ و مې ویل چې په دې دلیل سم 
کوي،  وم کور په نښهنه دی چې مثلا  امریکایي پوځیان په یوه کلي کې ک

وروسته له دوی نه د مرستې غوښتنه کېږي هغوی بې له دې چې کور ته ور 
ننوزي په هاوان یې هدف ګرځوي. خو ولسمش زما په ځواب کې وویل: 

 «نه، همدغه وروستی متن سم دی»
د همغې ورځې په ماښام د امریکا د بهرنیو چارو وزیر جان کیري ولسمش 

کار د پرمختګ او د پاتې اختلافونو په باب یې  کرزي ته زنګ وواهه د
خبرې وکړې. ولسمش جان کیري ته وویل چې په استوګنو سیمو کې د 
عملیاتو او د خلکو د کورونو د پلټلو په اړه به لویې جرګې ته له دوو متنونو 

سره لاړ شو. نوموړي د بهرنیو چارو له وزیره وغوښتل چې پخپله کابل ته 

مرګ ژوبلې په باب شخصا  د جرګې غړیو ته ډاډ ورکړي راشي او د ملکي 
چې هغه څه چې پخوا پېښ شوي دي په راتلونکې کې پېښ نه شي. له دې 
پرته دې امریکا امنیتي تړون له راتلونکي ولسمش او د افغانستان له راتلونکي 
حکومت سره لاسلیک کړي. جان کیري ولسمش ته وړاندیز وکړ چې بارک 

یک په واسطه د افغانستان خلکو ته ډاډ ورکړي چې تېرې زړه اوباما به د ل
بوږنوونکې پېښې به تکرار نشي. نوموړي له راتلونکي ولسمش سره د تړون 

وبلله او هغه یې ناشونی کار وباله. ولسمش کرزي « غمیزه»لاسلیک 
وغوښتل چې د اوباما د لیک متن دې له افغانانو سره شریک کړای شي او 

 فقې وروسته یې دې لاسلیک کړي. زموږ له موا
فورډ دو څو دقیقې وروسته سفیر او جنرال ډنې خبرو له پای ته رستیلفونيد 

ارګ ته راغلل. ولسمش له جان کیري سره د خبرو په کیسه بوخت ؤ چې 
ښاغلی رحیمي د ولسمش سکرتر کوټې ته را ننوت او وې ویل چې د امریکا 

سفیر سره یې په ټلیفون خبرې وکړي. جان د بهرنیو چارو وزیر غواړي له 
کیري خپل سفیر ته دافغانستان له ولسمش سره د خپلو خبرو معلومات 
ورکړي وو او د ولسمش له لیک نه یې هغه خبر کړی ؤ چې په پام کې وه 
را واستول شي. ولسمش کرزي ټینګار کاوه چې د امریکا ولسمش په خپل 

ې مرګ ژوبلې څخه چې افغانانو ته اوښت لیک کې له تېرو پېښو او د ملکي
وه، پښېماني او خپګان وښیي او ژمنه وکړي چې په راتلونکې کې به د 

ورډ جنرال ډنف او افغانانو د سر او مال عزت او درناوی کوي. کله چې سفیر
د ولسمش له دفتره ووتل ډاکتر سپنتا ولسمش ته مخ ور واړاوه او وې ویل: 

دې دی، خو رییس ه لانېږ س نن زموږ تر تدا سمه ده چې د دوی لا »
ولسمش یې په ځواب « اخیستونکي خلک دي صاحب!دوی ډېر کسات

یو ځل چې تضمین ترې واخلو بیا دې راشي ما دې ووژني او »کې وویل: 
یان لیونونو بچییا مې دې زوی وتښتوي او ویې دې وژني، د افغانانو په م

 «.همدا اوس وژل کېږي
مه د ولسمش مرستیالان، ډاکتر اشرف غني احمدزی،  ۹۱ سبا ته د نومبر پر

ال، ارشاد احمدي، ضرار احمد عثماني، اکلیل حکیمي او موږ زاخېلو ډاکتر 
 د ولسمش همکارانو سهار پر لس نیمو بجو غونډه وکړه. 

ر خپلو  خبرو بهیتیلفونيې او له جان کیري سره د ولسمش د پرونۍ غونډ
ده ې ویل چې امریکایان باید د اوباما د لیک مسو مرستیالانو ته تشېح کړ و 

را ولېږي او له اصلاح وروسته یې لاسلیک کړي او بیا یې را واستوي. مارشال 
 وبلله وې ویل چې امکان نه لري« عاطفي خبره»فهیم د ښاغلي کیري ژمنه 

ال هم د لیک د را لېږلو په باب شک زاخېلو چې داسې وکړي. حضرت عمر 
د امریکایانو دلته څو زره کسان وژل شوي دي او په  وښود، هغه وویل

لیاردونو ډالر یې لګولي دي په تېرو پېښو د پښېمانۍ ښودل دوی ته يم
ناممکن دي. نوموړي وویل چې زموږ عام خلک وایي چې اوس وضعه 

 ډېره ښه شوې ده. 
« هغوی پر ځای غږېږې!ته څه د »ولسمش یې په ځواب کې وویل: 

زه وېرېږم چې مساله خرابه نه کړو او بل دا چې خلکو ته »وویل:  زاخېلوال
 «یې د لیک ور ښودل ښه کار نه ويبه 

ې ز هغوی پخپله دا هر څه منلي دي ته ولې په دې کې ستون»ولسمش وویل: 
تراشې؟ )...( که لیک را وا نه ستوي بیا ته جرګې ته ورځې او له سند نه دفاع 

په دې کې درې پاڼې لاسته راوړنې لرم، هغه  زه»ال: زاخېلو ډاکتر « کوې؟
کال چې  ۹۱۱۸دي پر  جرګې ته تشېح کوم )...( ما پخوانۍ بې آبۍ لیدلې

وو زه په پېښور کې د کارخانو بازار ته لاړم، زیات شمېر  طالبان حاکمان

افغانې مېرمنې را ټولې شوې وې، سوداګر به هغو ته لس کلدارې ورکولې 

وای، خو نن  یلوڅ کړی وای او هغه ته یې ور ښودلخو هرې یوې باید مخ 
 «بیرغ لرو، پاسپورت لرو، عزت لرو.

موږ خو له پاکستان سره دښمني لرو، که طالبان راشي جګړه »مارشال فهیم: 
کېږي. ډېر تر ډېره به په یوه غره او یوه دره کې مقاومت وشي، اوس خلکو 

  کاکېږي. زه وایم که امری آرامي لیدلې ده او په خپلو بسترو کې آرام ویده
خوندي وي. خو که د یوه لوچک بادار په څېر وي دې وي، زموږ حیثیت 

زما دریځ دی. ستا په اړه )ولسمش ته اشاره(  په بابنه یې منو. دا د امریکا 
په ملګرتیا او کاکه ګۍ، که ته اور ته درومې درسره ځم، که نه د جرګې په 

ده کړې او نه یې له ما نه کسان نیولي دي )...( باب له ما نه چا پوښتنه هم نه 
ا له به مې ووزي )...( زم بړاسنو ګیله لرم. خپله ګیله به اوس ووایم او د زړه 

نظره امریکا چې راغلې له اولې ورځې یې زموږ په ګټه کار کړی، زموږ 
دښمنان یې وهلي دي، شپني عملیات یې په بغلان، تخار او کندز کې ډېر 

 «، کېدای شي په جنوبي لوري کې یې خرابۍ کړې ويغېزناک ووا
په شمال کې یې هم خرابۍ کړې خلک یې وژلي »ولسمش کرزي وویل: 

 «دي
په  ست چېېډاکتر اشرف غني احمدزي یو ځل بیا د هغو مثبتو مواردو ل

یکا هېڅ د امر». نوموړي وویل: ووایهامنیتي تړون کې را ټول وو په تفصیل 
شریک داسې ښکاره او تعریف شوی تعهد نه دی اخیستی او دا باید ولس 
ته وویل شي )...( خو موږ د مجبوریت په حالت کې یو )...( نو باید پخپله 
د خپل هېواد خاوندان شو، بهرنیان زموږ هېواد را ته جوړولای نشي، بنسټیز 

اره ستۍ پرېکړه ستاسو په لاس کې ده )اشټکی چې تاسو ته متوجه دی، ورو 
ولسمش ته( خو موږ بحث او مشوره کوو آیا په دې پړاو کې د عراق لاره 

غوره کوو که کومه بله لاره )...( د خلکو وېره له دې څخه ده چې د خلکو 
کورونو ته به د امریکایانو ننوتل عام شي. کورونو ته د ننوتلو له استثنا څخه 

)...( که د عراق لاره نه غوره کوو نو دغه تړون باید بریالی  دفاع کولای شو.
 «کړو

د اوږدو خبرو او بحثونو په بهیر کې ولسمش او مارشال فهیم هر یو د لاسونو 
 ما ته مخ را واړاوه وې ، نور کسان حاضر وو، ډاکتر سپنتامینځلو ته لاړل

ف یو او خالرم صاحب! سره له دې چې په نظریاتو کې بشپړ سره مخُ »ویل: 
دا ښکاره وایم، خو زه تا ته تسلیم یم او قسم خورم چې د زده کړې کورس 

 هم درنه نیسم! بس په دې یوه لاس دې ټول حکومت را څرخوې.
کوله چې د افغاني لوري په  اشرف غني احمدزي یو ځل بیا دا هڅهډاکتر 

ش ممتن کې بدلونونه را ولي او د ولسمش خوښه پکې ترلاسه کړي خو ولس
یې په ځواب کې وویل په داسې صورت کې چې د ولسمش اوباما لیک را 
ورسېږي او د تېرو غلطیو یادونه پکې شوې وي په هغو  صورت کې له 

وه پوښتنه رییس صاحب ی»افغاني متن سره توافق کوي. ډاکتر سپنتا وویل: 
ژلو ولرم، ستا د فکر او زړه په منځ کې توپیر شته دی، ستاسو زړه د خلکو د 

په دلیل دغه تړون نه غواړي آیا د خپل زړه او فکر تر منځ دې تعادل راولې 
 «که نه؟ د هراتیانو په اصطلاح غاښونه دې پر ځیګر ټینګوې که نه؟ 

په خپل ځیګر غاښونه ټینګوم خو د ولس پر ځیګر یې نه »ولسمش وویل: 
 «ټینګوم

 متن کې(مګر موږ پرمختګونه وکړل )د تړون په »ډاکتر سپنتا: 
پرمختګ مو په دې دلیل وکړ چې همداسې ودرېدو او »ولسمش کرزی: 

ثلا  م سبا تهمقاومت مو وکړ، اوس هم که ودرېږو نو پرمختګ به وکړو )...( 
ه په معامله کې دا کار کوي، ل سرهقطعه عملیات کوي، نن له پاکستان  ۱۲

خپل  ېدو زهدر چې په کلک ئ ې دا کار کوي، پرېږدایران سره په معامله ک
 « !؟ئکار وکړم، څه فشارونه راباندې راوړ

داسې ښکارېدله چې امریکا پر دولتي چارواکیو ډېر زیات فشارونه راوړي 
وی و شېبو کې وروستی شوو چې حامد کرزی را نرم کړي تر څو په وروستی

ی سند لویې جرګې ته وړاندې کړي، هغوی به کله استدلال کاوه او بشپړ شو 
به یې زغم له لاسه ورکړ، خو هر ځل د ولسمش له استدلال او رد  کلهاو 

ځواب سره مخ کېدل. له لویې جرګې نه یوه ورځ وړاندې ماښام مهال په 
دفتر کې را ټول شوي وو، ولسمش د هغه ارزګاني ځوان کیسه کوله چې 

څخه په هلیکوپتر کې را  کلنې مېرمنې ۹۱استرالیایانو په دښته کې له خپلې 
نوموړي  ؤ. د په زندان کې پروت ؤ او بګرام ته یې راوړی ؤ دلته رته کړیپو 

کیسه ښاغلي دادرس لیدلې وه چې د هرې پوښتنې په ځواب کې به یې ویل 
زه د ولسمش په توګه باید »ولسمش وویل: « زما مېرمن مو څه کړه؟»چې 

واب ځد ملي امنیت د سلاکار په توګه باید  ههغه ځوان ته ځواب ووایم، ت
ه کل)...(« ورکړې، ستاسو په اصطلاح دغه هم شهروند دی او حقوق لري 

چې د کیري زنګ راغی، ولسمش یو ځل بیا د ولسمش اوباما د لیک غوښتنه 
وکړه او ټینګار یې وکړ چې مسوده یې مخکې ووینو تر هغو وروسته یې بیا 

 لاسلیک شوې پاڼه را ولېږي. 

 جرګهعي تړون په تړاو مشورتي لویهله امریکا سره د امنيتي او دفا
 مه د لویې جرګې په مشهور ۹۹ په کال د نومبر ۹۱۹۳مشورتي لویه جرګه د 

تالار کې جوړه شوه. زما مشوره ولسمش ته دا وه چې په عنوان کې له لویې 
جرګې سره مشورتي ور زیات کړي. ولسمش پرېښې وه چې په بشپړه آزادۍ  

ري ټولې مقدماتي چارې او تیارۍ ترسره شي. د ونو له لو کمېسیوند اړوندو 

دې ټولو چارو په سر کې د چارو د ادارې رییس ډاکتر صادق مدبر ؤ، د 
 ولسمش ترجېح دا وه چې د لویې جرګې رییس حضرت صاحب شي. 

تمې او د جرګې په چارو کې د ولسمش نه مداخلې  د امریکا بېشانه حرص او
وړي د خلکو د آزادانه رایې په باب کوم ته په پام مې ګومان دا ؤ چې نوم

 نه وزي. ړی ؤ هغه به سم را و حساب ک
ي او ښه ملګری ؤ، تر دې وړاندې یې د یوې شېبې مډاکتر مدبر زما صمی

لپاره هم زه نه وم آزرده کړی خو د دې جرګې په جوړولو کې یې چلن بشپړ 
نه  کلکه او لهبدل شو. زما هغه وړاندیزونه چې د امریکا د میل خلاف وو په 

تړون له پلویانو څخه ؤ، لنډه دا چې  ردول. حضرت مجددي د یې او نو پرته
څرګنده وه چې جرګه په هغه لوري روانه وه چې امریکایانو غوښتل. ځکه 

 خو لویې جرګې ته مشورتي ماهیت ورکول ضروري ښکارېدل. 
امریکا متحده ایالاتو او افغانستان تر منځ د امنیتي او »وروستی شوی سند د 
تر عنوان لاندې په پښتو او دري دوو ژبو له یوې « دفاعي همکاریو تړون

مقدمې، شپږ ویشت مادو او دوو ضمیمو سره لویې جرګې ته وړاندې شو. 
او  ېاډ سیمو نوملړ چې بالفعل د امریکاپه )الف( ضمیمه د هغو ساحو او 

تاسیسات پکې وو او یا په راتلونکي کې پکې جوړېدل یاد شوي ؤ. لاندې 
، تاسیمې په دې نوملړ کې شاملې وې: کابل، بګرام، مزار شریف، هر 

او شینډنډ. په )ب( ضمیمه کې  ابادجلالکندهار، شوراب )هلمند(، ګردیز، 
و چې په و د امریکایي پوځیانو د ننوتلو او وتلو رسمي ځایونه لیکل شوي 

ګرام هوایي ډګر، کندهار، شینډنډ، هرات، مزار شریف، شوراب بهغو کې د 
او کابل او ځمکني بندرونه تورخم، سپین بولدک، تورغندي، حیرتان او 
شېرخان بندر شامل وو. نور بندرونه او هوایي ډګرونه هم د دواړو لوریو په 

 توافق پر دې ور زیاتېدای شوای. 

قوې پر وړاندې د امریکايي ځواکونو د مصمنیت  قضایيد د افغانستان 
موضوع له پیله ولسمش لویې جرګې ته پرېښې وه. د اوومې مادې د درېیمې 

او  دا چې امریکایان په استوګنو سیمو کې د عملیاتو یانېفقرې په برخه کې 
ایه اجازه لري او که نه تر پ تلاشۍننوتلو او د هغو د ور  د خلکو کورونو ته د

ق وړ متن او کلمو په موندلو بریالي نشوو، ځکه خو امریکایانو د د اتفا
ولسمش غوښتنې ته سر ټیټ کړ او ولسمش اوباما په هغه سهار چې لویه 

ه را وب د ضمانت په توګه ارګ ترګه افتتاح کېدله لاسلیک شوی مکتج
واستاوه. د یادولو وړ ده چې د دغه لیک مسوده یوه شپه وړاندې ولسمش 

 لاسلیک لپاره یې امریکایي لوري ته واستوله.  کړه او داصلاح 
د امریکا ولسمش په خپل لیک کې یادونه کړې وه چې امریکایان به د 

نو خوندیتوب او سلامتۍ د خپلو کورونو په څېر د درناوي و افغانانو د کور 
 وړ ګڼي. 

د بارک اوباما د لیک په ترلاسه کولو سربېره ولسمش غوښتل چې د دواړو 
لویو وړاندیز شوی متن چې په استوګنو سیمو کې د عملیاتو او د امریکایانو 
لخوا د خلکو د کورونو د پلټلو په باب وو جرګې ته یوسي او هغوی ته یې 

ملي امنیت سلاکار د خبرو کوونکیو د پلاوي رییس  ولولي. څرنګه چې د
وولیت و مستړون د متن د چمتو کول ؤ دفتر یې د اړوندو ټولو کاغذونو او د

باندې د ګلخانې ماڼۍ په مخ کې  درلود. په داسې حال کې چې موټرونه د
کتار ولاړ او حرکت ته چمتو وو، ولسمش او زه د نوموړي په دفتر کې د 
افغاني وړاندیز شوي متن په انتظار وو. متن باید د ډاکتر سپنتا همکار ښاغلي 

ته  و ما به هغه ولسمشفوشنجي زما همکار جاوید کوټوال ته استولی وای ا
کېدل  او د هغو منع تلاشۍسپاره. په متن کې د امریکایانو لخوا د کورونو د 

یاد شوي وو. دوه ځله موږ اصلاح کړ او د اصلاح شوي متن په انتظار وو. 

درېیم ځل هم چې متن موږ ته پرته له اصلاح کېدو را ورسېد ولسمش ډاکتر 
ا په ې د سبب پوښتنه وکړه، ښاغلي سپنتسپنتا ته زنګ وواهه او په غوسه ی

ولسمش په غوسه د هغه همکار « زما د همکار غلطي وه»ځواب کې وویل: 
 ته څو سپورې خبرې وکړې چې پرلپسې )غلطۍ( یې کړې وې. 

 دبالاخره موږ د امریکایانو له وړاندیز شوي متن، د افغاني لوري له متن او 
 ې جرګې په لور وخوځېدو. د افغانيبارک اوباما له لیک سره د لوی ولسمش

ملیاتو او ع تلاشۍامریکایي ځواکونه د »لوري په متن کې داسې راغلي وو: 
 . امریکایي ځواکونه نشي کولایاره د خلکو کورونو ته نشي ننوتلایلپ

 افغانان بندیان کړي او په افغانستان کې زندان نشي درلودلای. 
یل کړه، و پیانولجرګې د موخې په بکې خپله وینا د  ولسمش په لویه جرګه

د ده استازیتوب نشي کولای او د لویې  کو نوموړي زیاته کړه چې هېڅ
جرګې نه یې وغوښتل چې خپلواک او ملي ګټو ته په پام تصمیم ونیسي، 

مش ولس« زما استازی د افغانستان د خلکو ملي وجدان دی»نوموړي وویل: 
تشېح کړه چې په څه ډول یې د دې تړون هره جمله او کلمه پخپله لوستې 

راوستلي دي. نوموړي د امنیتي تړون له اهدافو ده او په هغو کې یې بدلونونه 
څخه یو د افغانستان د امنیتي ځواکونو پياوړتیا وباله او له دې یې شکایت و 

ورکوي. « یرکببم»کړ چې دی جېټ الوتکې غواړي خو امریکایان 
اوباما د لیک یوه برخه جرګې ته ولوستله چې د ضمانت حیثیت  د ولسمش

 یې درلود. 
اسو پوهېږم چې ت»)...( په خپل لیک کې یادونه کړې وه چې:  ښاغلي اوباما

چې د افغانستان خلک د جګړې له ناوړه اغېزو نه خوندي وي ئ هڅه کو
په تېره د هغوی کورونه! موږ په دې وروستیو کې هڅه کړې ده چې دغه 
هیله ترسره شي )...( د امریکا متحده ایالاتو ځواکونه به د عملیاتو په موخه 

نانو کورونو ته نه ور ننوزي د سمدستي فوق العاده حالاتو او امریکایي د افغا
 )...(«ځواکونو ته د جدي خطر د پېښېدو له استثنا  پرته 

د سنا د مجلس یوې غړې بلقیس روشن چې چپي ماؤوېستي تمایلات یې 
اض غږ یې اوچت کړ. نوموړې امنیتي تړون د تر درلودل ودرېده او د اع

ې غړي چې هڅه یې کوله چ شمېروبلله. د جرګې یو « هوطن پلورنې وثیق»
د هغې د اعتراض مخه ونیسي د ولسمش له توند غبرګون سره مخ شول. 
ولسمش وویل چې هر څوک کولای شي په جرګه کې خپل نظر ووایي. 

ستان یران او پاکه ځواب کې چې مېرمن بلقیس یې د انوموړي د هغو غږونو پ
ن زه پخپله د دې تړون پر مخالفت تور »ود وویل: نوکره بلله د اعتراض په د

یم په داسې حال کې چې زه یې مخالف نه یم بلکې د هغو د منلو لپاره 
شرطونه لرم. که له تړون سره مخالفت له ایران او پاکستان سره تړاو ګڼل 

وینا  ولسمش په خپله« کېږي بیا له هغو څخه دفاع له امریکا سره تړاو دی
کارولې چې د لویې جرګې غړیو له هغو څخه داسې کې داسې جملې و 

نوموړي وويل كه دغه تړون انګېرله چې ګواکي نوموړی ورسره موافق دی. 
ه وزي او له دوى سره به نور هېوادونه او آن يان زموږ له هېوادنه وي امريكا

يو شمېر مسلمان هېوادونه هم لاړ شي. نوموړي امنيتي تړون د ګزار )تېرېدو( 
كې د هېواد د ثبات ضامن وباله. نوموړي همدارنګه د هغو مشورو په پړاو 

چې د سيمې له هېوادونو او مهمو مسلمانو هېوادونو سره د دې تړون په باب 
كړې وې يادونه وكړه او وې ويل چې له ايران پرته نورو توافق درلود چې 

 خپلو شرايطو په چوكاټ كې له امريكا سره لاسليك كړي.د افغانستان يې 
خو په پاى كې ولسمش يوه موضوع په ډېره ظريفانه بڼه ياده كړه چې په 

 لومړيو كې د ډېرو لږو كسانو هغو ته پام شو.

نوموړي وويل: همكاري دا ايجابوي چې اعتماد په منځ كې وي، زما او 
امريكا ترمنځ اعتماد نشته. كه تاسو له دې تړون سره موافقه څرګنده كړى، 
تړون بايد داسې وخت لاسليك شي چې انتخابات ترسره شي او امن رامنځته 

ه تكه انتخابات خرابۍ لور  ،د يوې مودې غوښتونكي يو نو موږشوى وي. 
لاړ شي ملامتي يې زما پر اوږو رالوېږي. زه داسې انتخابات غواړم چې په 

له نړۍ »هغه خپله وينا په دې جمله پايته ورسوله:  «امنيت كې ترسره شي.
  «سره اړيكې درلودل زموږ په خير دي او په خپلواكۍ كې زموږ عزت دى

ددي چې جپه لويه جرګه كې د امنيتي تړون پلويان ډېر فعال وو. حضرت م
د لويې جرګې مش وټاكل شو صادق مدبر چې د لويې جرګې د تدوير مش 

شهراني چې د جرګې مرستيالي يې پر اوږو وه د جرګې بې نه او  استادؤ او 
نوپلويانو څخه وو. ښاغلي مدبر د لويې جرګې د غړيو په ټاكلو كې تر خپله 

ن  چې له تړو وسه كار وكړ او هڅه يې وكړه چې داسې كسان جرګې ته راشي
وكړي. پر دې سربېره په دې برخه كې فعال وزيران، نور  توبڅخه پلوي

م ه د لويې جرګې غړيتوبیا یې كسان چې رسمي دندې يې نه درلودې او 
نه درلود خېمې ته يې آزادانه تګ راتګ كاوه او د جرګې غړي يې دې ته 

 ادولىهڅول چې تړون تائيد كړي، چې له هغې ډلې څخه جاويد لودين ي
شو. زموږ د ملي امنيت شورا دفتر هم ډېر كسان دې كار ته ګومارلي وو. د 
كمېټو په منځ كې مخالفو او انتقادي نظرونو ته د مطرح كېدو وخت نه 

 وركول كېدو.
وسته زما ين ور پېښپايته رسېدو نه يوه ورځ مخكې له ماس لهد لويې جرګې 

چې د لويې جرګې غړى ؤ احوال راكړ چې « محمد ضيا بوميا»دوست 
اكتر مدبر او ډاكتر سپنتا كمېټو ته سر ډحضرت صاحب، شهراني صاحب، 

ورښكاره كوي او د جرګې غړيو ته سپارښتنه كوي چې په وړانديزونو كې 

 عمومي غونډې ته لولي دا یېمو چې د وروستۍ كاري ورځې په ترڅ كې 
ور زيات كړي چې ولسمش بايد د جرګې له پايته رسېدو وروسته د يوې 

 اونۍ په اوږدو كې امنيتي تړون لاسليك كړي.
دا برالا مداخله، خلكو د دوى ارادې او رايې ته سپكاوى ؤ. زه سمدستي د 
ولسمش دفتر ته ورغلم ورته ومې ويل چې داسې د خلكو په وجدان او نظر 

د جرګې غړيو ته ويل چې دا د ولسمش غوښتنه ده  بايد لوبې ونشي. هغوى
او موږ يې تاسو ته وايو. د جرګې غړيو چې پوهېدل دا هر يو ولسمش ته 

يا وايي بې له دې چې وپوهېږي چې په څه رښتنژدې دي فكر يې كاوه چې 
ډول اغفالېږي. ځكه مې له ولسمش نه اجازه وغوښته چې د جرګې ځاى ته 

 تخنيكیدې وګورم. د همدې ورځې مازيګر د پولورشم او وضعيت له نژ 
پوهنتون ته ورسېدم. هوا سړه وه، نرى باران اورېده. له خپل مرستيال ظاهر 

نيك تخساحې نه ښكته لوري ته چې د پولي غوث سره يوځاى د خېمې له
تدريسي اطاقونه دي د جرګې له غړيو سره راكوز شوم د لارې په اوږدو كې 

 دورو په نسبت زما خبرو د ولسمش مشي وكړل. د نمې له ځينو سره ستړي 
له مې ك په توګه هغوى ته ډېر د ولسمش د نظر استازولي كوله. رییسفتر د د

ب كې ورته ويل چې ولسمش نه د تړون اچې د دوى د پوښتنو په ځو 
مخالف دى او نه موافق، تاسو آزاد ياست چې څه ډول فكر كوى د هغو په 

ن ا ته دنده نه ده سپارلې چې د تړو چتصميم ونيسى او دا چې ولسمش هې اړه
په رد او يا تائيد تاسو ته پيغام ورسوي. ډېر به حيران شول، چې ماښام شو 
وضعيت د پوليتخنيك په ساحه بدل شو، زه د جرګې له غړيو سره په خبرو 
بوخت وم چې د ولسمش زنګ راغى، نوموړي وويل چې زر تر زره له 
پوليتخنيكه راووزه او دفتر ته دې راشه، ځكه چې ډاكتر مدبر نوموړي ته 
تيلفون كړى ؤ او شكايت يې كړى ؤ چې ګواكي ما له راتلو سره هڅه كړې 

غړیو د انتقاد  د چې د جرګې د غړيو نظر واړوم. او زما دغه كار د جرګې
 ویانوپل سبب شوی دی. ما چې وضعه بلکل برعکس ولیدله او د تړون د

دروغ او لاسوهنه د لمر په څېر ښکاره وو خپه شوم او د دفتر پر ځای کور 
 ته ستون شوم. 

 تیار کړ. لیکپرېکړه( مادو کې ۳۹لویې جرګې په څو کاري ورځو کې په )
. ولسمش د مه بیا هلته لاړو ۹۲ه د نومبر پر د پای په غونډه کې د ګډون لپار 

او هغو شرطونو چې په هغو کې یاد شوي وو د تایید په ترڅ کې  لیکپرېکړه
د سولې پر راتلو ډېر ټینګار وکړ، خو زیاته یې کړه چې سوله او امنیت څه 
وخت باید ټینګ شي؟ نن او که لس کاله وروسته؟ نوموړي له امریکا 
وغوښتل سوله او امنیت له هغه ورځې چې ګواکي د افغانستان خلکو د 

ډو په منلو له هغه هېواد سره )دوستي( څرګنده کړې وه ټینګ امریکایي ا
زموږ د خلکو »بې دې نور ېړي دا اعلان هم وکړ چې له همدې شکړي. نومو

عملیات بند کړي او که یو ځل بیا دغه کار تکرار شو بیا د « په کورونو کې
امنیتي تړون خبره په منځ کې نشته، د امریکا سفیر ته یې د اشارې په ترڅ 

نو ولسمش د خلکو د کورو « سفیر یې ناست دی او خبرې اوري!»ې وویل ک
پلټلو پر پایته رسولو هم ټینګار وکړ. وروسته یې د جرګې غړیو ته د دوو 
اونیو امنیتي راپور ور وښود او وې ویل چې په تېرو دوو اونیو کې د امنیتي 

ې ک ځواکونو او ملکي وګړو تلفات ډېر را ټیټ شوي دي، په داسې حال
چې په تېره یوه میاشت کې په ټول هېواد کې د وژلو او قتلولو بهیر روان ؤ. 
نوموړي د جرګې غړیو ته وویل دغه وضعیت د تړون له منلو وروسته هم 

وضعیت بېرته خراب نشي، پر خبره مې و »غواړو، بیا یې زیاته کړه: 
چې امنیت او نا امني  اضح کړيولسمش غوښتل خلکو ته و « ؟ئپوهېد

س کې دي. خلک خبر نه وو چې تر هرې دواړه د امریکایانو په لا 

ترهګریزې پېښې او ملکي مرګ ژوبلې وروسته ولسمش امریکایانو ته ویلي 

که امنيتي وضعیت دغه ډول وي خلک به په لویه جرګه کې تړون و نه »وو 
او د راز په څېر مو په ارلو څاړو د پېښو او مرګ ژوبلې ګراف موږ دو « مني
ارو او د کاغذ پر پاڼو د لیکلو په واسطه د هغو له کمېدو یو بل ته خبر اش

ورکاوه. د هغه راپور له مخې چې ولسمش ولوست د جرګې د وروستۍ 
غونډې نه یوه ورځ وړاندې د امنیتي ځواکونو مرګونه یوه تن پولیس ته را 

د  .ژمنو ماتولو هم اندېښنه درلوده لهرسېدلې وو. ولسمش د امریکایانو 
هغوی  پر ټولو ژمنو باور نشو کېدای نوموړي په همدې سبب هغه لیک چې 
د قطر دفتر تر پرانیستلو یوه ورځ مخکې ولسمش اوباما را لېږلی ؤ خو عملا  
یا د دفتر له هغو سره په بشپړ مخالفت پرانیستل شو د جرګې غړیو ته ور 

په سم لوري روان  باید دا ډاډ ترلاسه کړو چې هېواد مو»وښود او وې ویل: 
تاسو له ما نه غوښتي ئ )...( دی که نه؟ دغه تړون مفت دوی ته مه ورکو

دي چې د یوې میاشتې په موده کې تړون لاسلیک کړم. فرضا  زه یې 
لاسلیک کړم او سبا ته یې سوله نه وي، امریکایان یې په اډو کې په امن کې 

ملامت زه وم او که  وي او زموږ وطن ټوټه ټوټه وي، په هغه صورت کې به
 «بل څوک؟!

ولسمش د سالمو انتخاباتو ترسره کول هم د امنیتي تړون د منلو او لاسلیک 
رګې له د ج»لپاره د شرط په توګه یاد کړل. نوموړي د جرګې غړیو ته وویل: 

جوړېدو دوې ورځې وړاندې ډاکتر صاحب سپنتا، د بهرنیو چارو وزیر 
رم صاحب له ما سره په دفتر کې وو او د امریکا له سفیر او صاحب او خُ 

جنرال ډنفورډ سره مو ملاقات درلود، ما وویل چې تړون له راتلونکي 
دا چې د درېیمې فقرې په اړه )په استوګنو ئ حکومت سره لاسلیک کړ

سیمو کې عملیاتو( مو بحث کاوه، د دوی سفیر وویل چې انتخابات دوهم 

هغه به له پینځو تر شپږو میاشتو پورې وخت ونیسي، فکر  پړاو ته درومي او
 «کال د ولسمشۍ انتخاباتو ته لاړ ۹۱۱۱مې د 

اسې نا آرامه کېدو او د وې چکچکله پرلپس د غړیو ولسمش د لویې جرګې
یې احساسوله چې هغوی د ده د خبرو ژورتوب ته پام نه کوي. نوموړي په 

غوښتل یې د امریکایانو د یوه وروستۍ غونډه کې هم له هغوی سره چې 
ب مولوي صاح»منتقد عالم د خبرو مخه ونیسي توند چلن وکړ او وې ویل 

مېټو نو تاسو پخپلو کئ چې خبرې وکړي که یې نه ورکوئ ته وخت ورکړ
 جعلياو مو دروغ  لیکپرېکړهکې هم همدغسې چلن درلودلی دی او دغه 

ومړی د تطبیق پړاو غواړم ل زه»ولسمش د خپلو خبرو په پای کې وویل: « دی
 «دې سوله راشي، بیا یې لاسلیکوم

د لویې جرګې رییس صبغت الله مجددي پام شو چې نښه یې خطا شوه او 
سلیک لا ولسمش له دې انکار کوي چې امنیتي تړون به یوه میاشت کې 

شا ته ودرېد او خبرې یې په ایتونو او احادیثو پيل کړې،  مایکونو. د کړي
خپل صوفیانه کلام او بیتونه واورول خبرو ته یې داسې دوام  وروسته یې

د رییس صاحب جمهور خبرې ریښتیا دي، هغه ما ته تل احترام »ورکړ: 
کوي، لاسونه مې ښکلوي، خبرې مې اوري خو پر هغو عمل نه کوي خو 
هر وخت یې چې پرې عمل کړی دی له پایلې نه یې ډېر خوښ دی، لکه 

یې، ما ورته ویلي وو چې نرمښت و ښیه، پر هغو یې امریکا ته وروستی سفر 
عمل وکړ له هغه ځایه ډېر خوښ را ستون شو او وې ویل چې امریکایانو 

 )...(« موږ ته ډېر قدر راکړ 
او ولي نعمت باله او د نوموړي  استادښاغلي مجددي ځان د حامد کرزي 

 ولسمشي یې هم له خپل برکته ګڼله. حضرت مجددي له ولسمش نه
وغوښتل چې تړون لاسلیک کړي. ولسمش چټک له ځایه جګ شو د 

مایکونو شا ته ودرېد او خپل شرطونه یې بیا تکرار کړل. حضرت مجددي 

ن که تړو په مقابل کې ګواښ وکړ چې « بې اطاعتۍ»د ولسمش د دغه 
خو ولسمش بېله دې چې د هغه  لاسلیک نه کړې له هېواده به هجرت وکړم!
 خبرو ته پام وکړي له ستیژ  نه را ښکته شو.

غربیان د امنیتي تړون لپاره د سالمو انتخاباتو ترسره کولو په نوي شرط چې 
ولسمش ایښی ؤ ډېر پرېشانه شوي وو. د لویې جرګې له پایته رسېدو نه یوه 

ې له ه ارګ کیا سفیر ریچارد ستګ دغه اندېښنه پبرېټانورځ مخکې د 
نوان ورکړی ع« کاتالیزر»ولسمش سره شریکه کړه. نوموړي امنیتي تړون ته 

دیځو هېوادونو د شتون لپاره ضروري ېاو هغه یې په افغانستان کې د لو ؤ
 وباله. 

مه، د امریکا متحده  ۹۳د نومبر پر  یانېسبا ته چې لویه جرګه پایته ورسېده، 
ر د کندهار او ننګرهار ت« رمن سوزان رایسمې»ایالاتو د ملي امنیت سلاکاره 

اقیه ته الح ډوډۍسفرونو وروسته کابل ته راغله. حامد کرزي هغه د شپې 
ودانۍ ته را دعوت کړه. الحاقیه ودانۍ د لومړي لمبر ماڼۍ چې د ولسمش 
د استوګنې ځای ؤ او دوهم لمبر ماڼۍ چې د ملېمستون حیثیت یې درلود 

ه امو پخروښانه ماڼۍ وه. د کوټو غولی یې د ر  لې اوکتر منځ جوړه وه، ښ
 شین رنګه ښکلې ډبره پوښل شوی ؤ. 

ړاو ت ولسمش له مېرمن رایس نه وپوښتل چې سفر یې آیا د لویې جرګې په
وې ویل چې مخکې د سپنتا له لوري  دی؟ نوموړې منفي ځواب ورکړ

 هدعوت شوې وه چې افغانستان ته سفر وکړي. نوموړې د یوې پوښتنې پ
ځواب کې وویل چې په لویه جرګه کې د ښځو او نارینه ؤ ګډون یې ډېر 

وه  ستو څخهو خوښ شوی ؤ. سوزان رایس چې د بارک اوباما په څېر تورپ
دې مقام ته تر رسېدو وړاندې په ملګرو ملتونو سازمان کې د خپل هېواد 

استازې وه. ما دا د جان کیري پر خلاف داسې څوک ولیده چې په استدلال 
کې کمزورې وه. د کار په بهیر کې مې د امریکا درې جګپوړي چارواکي 
ولیدل چې د ولسمش په سترګو به یې سترګې ښخې کړې او په ګواښنده نظر 
به یې هغه ته کتل. تر ټولو وحشتناک یې د ریچارډ هالبروک ګواښوونکي 
حرکتونه او نظر ؤ. جنرال جان الن او جان کیري هم خپلې کتابچې او 

یې په غوسه تړلې وې او په ډېر وحشتناک ډول یې د حامد کرزي پر دوس
سترګو سترګې ښخې کړې وې. په دغه شپه سوزان رایس هم دا کار وکړ، 
خو د هغې حرکات ډېر مسخره او مصنوعي ښکارېدل. فکر کوم د امریکا 

پلوماتان روزي چې ځینې وخت د مقابل یحکومت خپل مامورین او د
لوري د وېرولو او تر رعب لاندې راوستلو لپاره توند حرکتونه وکړي او د 
مقابل لوري په سترګو سترګې ور ښخې کړي ویې ګواښي او وارخطا یې 

 کړي. 
ولسمش زر د امنیتي تړون د لاسلیک مسالې ته راغی او وې ویل چې د 

ورت پر کورونو د عملیاتو د پایته رسېدو په ص افغانستان پر کلیو او د خلکو
ه دغه کړي او یا به په حکومت کې بل چا ت لاسلیککې به یا پخپله یاد سند 

په  چې یې دنده وسپاري. مېرمن رایس څرګنده کړه له دوو ورځو راهیسې
افغانستان کې له پنځوس تنو افغانانو سره لیدلي دي دا ټول د لویې جرګې د 

امنیتي تړون پلویان وو. نوموړې وویل چې د ولسمش اوباما  او لیکپرېکړه
پيغام به موږ ته ورسوي چې امریکا په راتلونکیو څو ورځو کې د امنیتي 

 تړون لاسلیک ته چمتو ده. 
کله چې ولسمش د سولې مساله او په استوګنو سیمو د عملیاتو درولو خبره 

ه دې اړه مخکې تاسو تولسمش اوباما په »تکرار کړه مېرمن رایس وویل 
 « لیک را استولی دی!

دا هر څه له پرون راهیسې د عملي کېدو پړاو ته  یانې»ولسمش کرزی: 
 «ننوتلي دي

 «نه، کله چې امنیتي تړون نافذ شي»سوزان رایس: 
ولسمش یو ځل بیا د عایشې کونړۍ ماشومې یادونه وکړه چې د امریکایانو 

ۍ له لاسه ورکړي وو. مېرمن رایس په برید کې یې د بدن غړي او کورن
 چې ولسمشئ پر دې هم وپوهېږئ زه هم مور یم )...( مهرباني وکړ»وویل: 

اوباما هم د دوو ښکیلو لورانو پلار دی، زه پخپله د یوه زوی او یوې لور مور 
 «یم! موږ ګډ کار کولای شو چې د بې ګناه خلکو ژوند له لاسه و نه وزي

 «خو د ژمنې درک نشتهتر اوسه »ولسمش کرزی: 
 «دا د اوباما ژمنه ده»سوزان رایس: 

د سولې مساله څنګه؟ صلاح الدین رباني څو ورځې »ولسمش کرزی: 
وړاندې پاکستان ته تللی ؤ غوښتل یې له ملا برادر سره وګوري، نوموړی په 
یوه پوځي مرکز کې ؤ، پاکستانیانو ښاغلي رباني ته ویلي وو چې هغه نه 

سره وګوري. ښاغلي رباني ټینګار کړی ؤ، کله یې چې لیدو ته  غواړي له تا
ورغلی ؤ نوموړی په داسې حال کې چې سترګې یې تړلې وې بې حرکته 

 )...(«پروت ؤ، دا د سولې پروسه نه ده 
خبرو مو د ډوډۍ پر سر دوام وموند. لومړی د سولې د پروسې په باب خبرې 

ا واچوله زو انتخاباتو مساله ر وشوې وروسته ولسمش د راتلونکیو ولسمشی
کال کای ایده د امریکایانو په استازیتوب تر دوهم پړاو  ۹۱۱۱په »وې ویل: 

ت ریاسئيه مخکې د معاملې وړاندیز را ته وکړ او ویې غوښتل چې د اجرا
کرسۍ ایجادول ومنم. جان کیري هم په همدې تړاو لاس اوچت کړ او پر 

ړ چې دوهم پړاو انتخابات به ترسره انجیل او خدای یې قسم سوګند یاد ک
 «کېږي، خو ترسره نه شول.

زه دا درک کوم، زه په بشپړ صداقت او د ولسمش اوباما په »سوزان رایس: 
استازیتوب وایم چې د هېڅ نوماند ملاتړ نه کوو، په انتخاباتو کې ځنډ نه 

 «غواړو او د سرتاسري انتخاباتو غوښتونکي یو
 «څه ډول؟ یانېسرتاسري »ولسمش کرزی: 
 «دا چې ټول افغانان پکې ګډون وکولای شي یانې»سوزان رایس: 

کله چې سوله ټینګه نه وي، دغه هدف خو ترلاسه کېدای »ولسمش کرزی: 
 )...(«نشي 

ولسمش کرزي یو ځل بیا د امنیتي تړون تر لاسلیک وروسته د افغانستان د 
د سپارلو  ته د څو ولایتونو. نوموړي طالبانو هسلامتۍ په باب اندېښنه وښودل

د وړاندیز یادونه وکړه چې یو وخت د امریکایانو لخوا شوی ؤ. نوموړي 
وویل چې واحد افغانستان غواړي چې که د طالبانو تر حاکمیت لاندې وي 

تر حاکمیت لاندې. خو مېرمن رایس « د دې لاسپوڅي حکومت» که او
پرلپسې پر دې ټکي ټینګار کاوه چې امریکا نشي کولای نور انتظار وکړي. 

صادقانه وایم که تړون لاسلیک نه شي، د څو اونیو په موده »هغې زیاته کړه: 
وږ پر مز کې به موږ په یوه ناممکن حالت کې وو. تاسو پخپله وینا کې 

توند الفاظ وکارول. که دا اوس لاسلیک نه شي کانګرس به د سند  خلاف
 «لاسلیک موږ ته نا ممکن کړي

په مناسب فرصت کې به لاسلیک شي، هغه وخت چې »ولسمش کرزی: 
 «خلک مثبتې نښې وګوري

 «ولسمش اوباما به بلا تکلیف حالت کې شي»سوزان رایس: 
 «ې معامله وکړوئ چنو راځ»ولسمش کرزی: 
 «زه دلته د معاملې لپاره نه یم راغلې»سوزان رایس: 

 «؟ئنو تاسو له معاملې پرته امنیتي تړون سر ته رسو»ولسمش کرزی: 

معامله پخوا د خبرو په جریان کې شوې ده، داسې فکر ونه »سوزان رایس: 
کړې چې زما خبرې جدي نه دي. موږ غواړو له افغانستان سره مرسته او 

ښانه خبره دا ده چې که د کال تر پایه )تر یوې میاشتې همکاري ولرو خو رو 
 «پورې( لاسلیک نه شي نور به همکاري تر منځ نه وي

او   ئنو د سولې پروسه پیل کړئ که امنیتي تړون غواړ»ولسمش کرزی: 
 ئ«بریدونه مو ودرو
د سولې د پروسې په باب تاسو ته ډاډ نشم در کولای )...( »سوزان رایس: 

ر ت« ، دا یو دوه اړخیزه تړون دیئده چې تاسو یې موږ ته راکوالۍ نه دا ډ
ې او د امریکا او لسمش د بروکسل د درې اړخیزې غونډدې وروسته و 
وړي یادې کړې. نوم نځي جوړجاړي او بګرام زندان مسالېپاکستان د خپلم

 بګرام زندان د طالب جوړونې فابریکه وباله. 
 «ئچې په سوله کې کار مه لرتاسو خو ما ته وویل »سفیر کننګهم: 
 «ما داسې نه دي ويلي»ولسمش کرزی: 

یم نه  چې زه ریښتیا؟! نو معذرت غواړم»سفیر کننګهم )په زهرجنه خندا(: 
 «پوهېدلی

لکې ، بئما ویلي وو چې زموږ په استازیتوب عمل مه کو»ولسمش کرزی: 
 ئ«تاسو او پاکستانیان په سوله کې مرسته وکړ

زندان  وله بشپړو خبرو او بحث وروسته ولسمش له ګوانتام د سولې پر پروسه
کولو خبره مطرح کړه. د لویې جرګې د  نه د طالب بندیانو د خوشي

 شيزندان نه د افغان بندیانو را خو په یوه ماده کې د ګوانتانامو  لیکپرېکړه
کېدل او بېرته راوستل غوښتل شوي وو. سفیر وویل د ګوانتانامو بندیان د 

ه دا پ»تړون برخه نه ده. خو ولسمش یې خبرې ور غوڅې کړې وې ویل: 
یوه برخه و ئ ایوه برخه من لیکپرېکړهکې راغلي دي، تاسو د  لیکپرېکړه

وکړي خو  رسوزان رایس وویل امریکا به د بندیانو په باب یو کا« ئیې نه من
که امنیتي تړون زر لاسلیک نه شي نو هېواد به یې له افغانستان نه خپل ټول 

را په انتخاباتو کې د نه لاسوهنې او پ»پوځیان وباسي. نوموړې زیاته کړه: 
ستوګنو سیمو د عملیاتو بندولو په باب ډاډ درکولای شو خو د سولې په باب 

ر ل دریځ ټینګار کاوه او لږ تولسمش یې په خپ«. موږ معجزه نه شو کولای
لږه د سولې پروسې د پیلولو غوښتنه یې کوله. بالاخره د سوزان رایس زغم 

ښاغلی ولسمشه ووایه چې امنیتي »ختم شو او په ناخوښه لهجه یې وویل: 
 «تړون څه وخت لاسلیکوې؟

چې کله د ګوانتانامو بندیان خوشي شي او دلته راشي، د »ولسمش کرزی: 
په دې ..(« ).کورونو بریدونه ودرول شي، د سولې پروسه پیل شي خلکو پر 

منځ کې جیفري ایګر چې نوی د جنرال لوت ځایناستی شوی ؤ سر ښکته 
اچولی ؤ او مېرمن رایس چې غوښتل یې ګواښنده بڼه خپله کړي نېغ یې 
سترګې د ولسمش په سترګو ور ښخې کړې وې او یوه خندوونکې ننداره 

په داسې حال کې چې نه یې غوښتل مېرمن رایس ته یې  جوړه وه. ولسمش
موږ متحد افغانستان غواړو، موږ فدرالیزم او »پام شي په تکرار یې ویل: 
د امریکا د ملي امنیت سلاکارې په داسې لهجه « ملوک الطوایفي نه غواړو

د مزه دارو »چې ګواکي وروستۍ خبره کوي او له ځایه جګېږي وویل: 
خو د ولسمش کرزي د حرکاتو په لیدو چې دې ته « ه...خوړو څخه مو منن

ېواد ست په تکرار پیل وکړ چې هېیې هېڅ پام نه کاوه یو ځل بیا یې د هغه ل
یې د افغانستان د رغاونې لپاره کړي وو. نوموړې ولسمش ته په خطاب کې 

، دا چې موږ یې ئتاسو د ښه او عالي په منځ کې له موږ عالي غواړ»وویل: 
 ئ«کولو ناتوانه یو نو ښه هم له لاسه ورکودر له 

نه، ما د بد او بدتر تر منځ بد غوره کړي دي، زه د هغو »ولسمش وویل: 
افغانانو له لوري خبرې کوم چې جنرال پتریوس یې کورونه او کلي ور وران 
کړي دي او پر هغوی یې بمونه غورځولي دي، زه پر امریکا اعتماد نه لرم، 

دلولای، زه بئ ، تاسو ما نشئکومت سره یې لاسلیک کړنو له راتلونکي ح
ولې پر کورونو برید نه کول او د س یانېدوستي غواړم نه استثمار او دوستي 

ولسمش یو ځل بیا د ګوانتانامو د بندیانو مساله یاده کړه. سفیر « راوستل
 «موږ خپل قوانین لرو»کننګهم یې په ځواب کې وویل: 

 «ې غوښتنه ده، جرګه موږ ته قانون دیدا د جرګ»ولسمش کرزی: 
 ئ«جرګې تاسو ته دا هم ویلي تړون لاسلیک کړ»سفیر: 

 «ئ، نو را يې ولئجرګې دا هم ویلي چې بندیان راول»ولسمش کرزی: 
 «موږ لاسلیک ته چمتو یو»سوزان رایس: 

 «ئداسې امکان نه لري، نو خپل تصمیم ونیس»ولسمش کرزی: 
 «تصمیم نیولی دیموږ خپل »سوزان رایس: 

زه واحد او یو موټی افغانستان غواړم، که امارت وي که »ولسمش کرزی: 
 «جمهوریت ما ته توپیر نه لري

 «ستاسو خلکو ته خو توپیر لري...»سفیر کننګهم: 
انو بزه په کابل کې کمزوری حکومت، پر هلمند د طال»ولسمش کرزی: 

ي نه غواړم )...( تاسو ځانمرګچا په لاس کې  لواکمني او بله سیمه د کوم ب
ې بې پیلوټه الوتک ئې کولای شند، زیاتې چاو ئبریدګر ډېرولای ش

ېکړه خو پر ئ ، زه پوهېږم تاسو د خرابۍ لپاره زیات توان لرئکارولای ش
 «موږ کوو او هاغه به وروستۍ پرېکړه وي

 «نو څه وشي.»سوزان رایس: 
 «شو چې مخته لاړ ئش، بیا را ئد سولې پروسه پیل کړ»ولسمش کرزی: 

 «دا ستاسو هېواد دی او موږ پکې مېلمانه یو»سوزان رایس: 
تاسو مېلمانه نه یاست تاسو دغه دولت له ماسره یو ځای »ولسمش کرزی: 

 )...(«، پوهېږم ئ، حکومت کوئاداره کو
زه وایم چې امریکا لاسلیک ته چمتو ده خو تاسو داسې »سوزان رایس: 

پوره کول یې ناشوني دي، موږ دلته د سرومال  چېئ شرطونه وړاندې کو
 « قرباني ورکړې ده
هوکې، خو امریکا غلطه سیاسي لاره  غوره کړې وه. زما »ولسمش کرزی: 

یا سره را ېټانبر پیغام درسره یوسه، یا روسیه، چین، هند، پاکستان، فرانسه او 
 هیک وروستچې د امنیتي تړون له لاسلئ او ما ته ډاډ راکړئ ټول کړ

 «يپاتې کېږ لاس افغانستان یو
دا یو دوه اړخیز تړون دی، نور هېوادونه څرنګه پکې را »سوزان رایس: 
 «شاملولای شو؟
 «حیثیت لري تدا زموږ لپاره د ضمان»ولسمش کرزی: 

لاسلیک  هپغونډه د سوزان رایس په خبرو چې بیا بیا یې ویل امریکا د تړون 
 کې ځنډ نه مني په ناخوښه فضا کې پای ته ورسېده. 

نظرونو له اختلاف سره وه، د حامد د که به غونډه هر څومره له خپګان او 
کرزي په مېلمه پالنه کې کمی او نیمګړتیا نه راتله. هغه به یې بیا بیا مېلمه ته 

ل او د رو د خوراکونو ست کاوه، هغوی به یې د تازه ترکارۍ له خوړلو ایسا
خدای پامانۍ پر مهال به د مېلمه تر روانېدو پورې د هغه د موټر تر څنګ 
ولاړ ؤ. امریکايي چارواکي د موټرو له اوږده کاروان سره راتلل، د دوی 
ساتونکیو دا عادت درلود چې په موټر کې د مېلمه له کېناستلو وروسته به 

ه په امنیتي پوستو سر یې د څو دقیقو لپاره د لارې په اوږدو کې له ټولو 
مخابره کې اړیکې نیولې او ډاډ به یې ترلاسه کاوه. ولسمش به په دې جریان 

کې د موټر تر څنګ درېدلی ؤ. ما څو ځله هڅه وکړه چې نوموړی له دې 
کاره را وګرځوم ځکه چې دا مې د پروتوکول خلاف باله خو نوموړی چمتو 

ه مېلم»ل هماغه د افغانانو د نه ؤ چې دغه عادت پرېږدي. د نوموړي استدلا
ؤ. بالاخره به ما زیاتره هغوی او د امریکایانو دود تولیدوونکي « پالنې دود

 موټر پرېښودل او په خپله مخه به لاړم. 
مه د پاکستان نوی صدراعظم محمد نواز شریف کابل ته  ۳۱د نومبر پر 

ناسته  ېراغی او په دلکشا ماڼۍ کې یې لومړی له ولسمش کرزي سره یواز 
درلوده او  وروسته د پلاویو په حضور کې دواړو لوریو خبرې وکړې. 

کال کې یې د خپل لومړي سفر  ۹۱۶۳نوموړي د کابل له ښکلاوو او په 
کیسه وکړه چې هغه مهال نوموړی د ښوونځي زده کوونکی ؤ او له خپل 

 پلار سره د نوروز جشن پر مهال د صنعتي نندارتون لیدو ته راغلي وو. 
دې. د ملا څرخېله پاکستاني پلاوي سره خبرې د سولې پروسې پر محوررا 

کېدو او له نوموړي سره د صلاح الدین رباني لیدل،  برادر اخوند د خوشي
په کونړ کې د مولانا فضل الله او په زندان کې د مولوي فقیر محمد د شتون 

ن رباني ید خبرو او بحث ټکي وو. د پاکستان سفیر د ولسمش او صلاح الد
ل چې  وویشي یه ځواب کې چې ملا برادر باید خوشد بیا بیا غوښتنو پ

له دې سره  CIAکېدو کې ستونزه نه لري خو  هېواد یې د هغو په خوشي
 موافقه نه ده.

او د سوزان رایس له سفر وروسته د افغان وزیرانو  جوړېدود لویې جرګې له 
او چارواکیو لخوا پر ولسمش فشارونه بیا پيل شول. هغوی هېڅ فرصت له 
لاسه نه ورکاوه چې امنیتي تړون باید لاسلیک کړي. مثلا  جنرال بسم الله 

ملي امنیت شورا په غونډه کې یادونه وکړه وې ویل چې د ملي اردو  خان د
جبهو د شهیدانو د لېږدولو لپاره تېل نه لري. محمد عمر  لهالوتکې آن 

داودزي د کورنیو چاور وزیر دې ته ورته شکایت درلود. خو ولسمش په 
 ۍتکرار د دوی په ځواب کې وویل چې دا ټول زموږ د تړلتوب او وابستګ

اوونو څخه ځان وژغورو. کله چې ولسمش کیسې کوي او موږ باید له دې تړ 
زیرانو په و « پې اعلانوم چې امریکایانو پر موږ تېل بند کړي ديد ش»وویل: 

دې عنوان چې د خلکو اندېښنه له دې اعلان سره زیاتېږي ترې منع کړ، 
ل در بسم الله خانه! که امریکایان تا ته تې»ولسمش د دفاع له وزیر وپوښتل: 

وي دنه کړي هلمند ساتلی شې؟ نن د امنیتي تړون په نامه تېل درباندې بن
خو سبا ته پر یوې بلې پلمې همدغه کار کوي مثلا  وايي ملي اردو فاسده 
شوې ده. پرون نواز شریف ما ته وویل چې امریکایانو له ما نه غوښتي چې 
تا ته ووایم امنیتي تړون لاسلیک کړه، ترې ومې پوښتل چې بیا سوله څنګه 

وروڼو  نو کوو. یپټې خبرې پیلوو او ملا برادر خوشکېږي؟ وې ویل چې 
 ئ«ټینګې کړ پښې مو

د هغې ورځې په سبا هوشیار زیباري د عراق د بهرنیو چارو وزیر کابل ته 
وځیانو يي پیکاراغی، نوموړي هم پر دې پښېماني ښودله چې عراقیانو د امر

مصمنیت نه ؤ منلی او په پایله کې امریکا له عراق نه خپل ځواکونه اېستلي 
له چې داسې غلطي ونه کړو. په همغه ورځ د وو، نوموړي موږ ته توصیه کو 

پولنډ سفیر زما دفتر ته راغی او وړاندیز یې وکړ چې هېواد یې د افغانستان 
او امریکا تر منځ د بدګومانیو د رفع کولو لپاره دې ته چمتو دی چې هر کار 

 ترسره کړي. 

 د امنیتي تړون د لاسلیک لپاره د کورنیو او بهرنیو فشارونو دوام
پاکستان  وبنزډاستازی جېمز  ید امریکا ځانګړ د افغانستان او پاکستان لپاره 

مه په ارګ کې له ولسمش سره وکتل.   ۳ته تر سفر وروسته د دسمبر پر 
نوموړي افغانستان ته د سولې په راوستلو کې د پاکستان د نسبي چمتووالي 

ې ناستې ړخیز یو ځل بیا له پاکستان سره د درې ا ډوبنزخبر ورکړ. ښاغلي 
وړاندیز وکړ. خو ولسمش له طالبانو سره پر رسمي او علني خبرو ټینګار 
کاوه، هغه څه چې د امریکا ځانګړی استازی یې منلو ته حاضر نه ؤ ځکه د 
ده په وینا طالبان له افغان حکومت سره خبرو ته حاضر نه وو. نوموړي پر 

رګنده یاده کړه خو دا یې څپاکستان په فشار راوړو کې د خپل هېواد ناتواني 
کولای شي له یو شمېر با اعتماده کسانو سره د طالبانو د  اباداسلامکړه چې 

د  دا هم روښانه کړه چې طالبان ډوبنزپټو لیدنو چاره برابره کړي. ښاغلي 
ولسمشۍ انتخاباتو ته انتظار دي. نوموړي د ولسمش د نیوکو او د امریکا د 

که موږ »و د بېلا بېلو مثالونو په ځواب کې وویل: صداقت د نشتوالي په تړا
مریکا د ا« له افغانستان نه ووزو ستاسو پولیس او پوځ به سقوط وکړي

ځانګړي استازي ولسمش ته وویل چې هېواد یې افغاني لوري ته د سولې 
په برخه کې ډاډ ورکولای شي خو د امنیتي تړون د لاسلیک لپاره نور نشي 

د ده په وینا طالبان د انتخاباتو تر ترسره کېدو پورې  ایسارېدای، ځکه چې
چې هغوی تر ئ تاسو څه پوهېږ»خبرو ته حاضر نه وو. ولسمش وویل: 

کال  ۹۱۱۱انتخاباتو پورې له موږ سره خبرو ته حاضر نه دي )...( پر 
 )...(«انتخابات تاسو خرابۍ ته بوتلل نه طالبانو 

 «کې ژوند کوو واو موږ دواړه په بېلو دنی: »ډوبنزجیمز 
یک او وروسته تړون لاسلئ هوکې! بیا نو انتخابات وکړ»ولسمش کرزی: 

 ئ«کړ

دا ناشونې ده، بل لوري ته ستاسو پیسې خپل ارزښت له لاسه : »ډوبنزجیمز 
 «ورکوي، انفلاسیون زیاتېږي او هېواد مو کورنۍ جګړې لوري ته درومي

 «رومي؟څه ډول کورنۍ جګړې لوري ته د»ولسمش کرزی: 
 ئ«د دې لپاره چې تاسو به پوځ او پولیس نه لر: »ډوبنزجیمز 

وویل چې صدراعظم نواز شریف طالبان سولې ته  ډوبنزښاغلي جیمز 
هڅولي دي خو هغوی د افغانستان له حکومت سره خبرو ته حاضر نه دي. 
نوموړي زیاته کړه امریکا پر پاکستان تر یوه حده اغېزه لري او پاکستان پر 

بانو. خو ولسمش وویل که هغوی د سولې خبرو ته حاضر نه وي پاکستان طال
ځواب دا ؤ چې طالبان  ډوبنزدې هغوی له خپلې خاورې وشړي. د جیمز 

له پاکستاني طالبانو سره اوسېږي. ولسمش کرزي د پخوا په څېر پر دې 
ټینګار کاوه چې طالبان سوله غواړي خو له دوی نه چې هر یوه په دې لار 

ګام اېښی دی یا نیول شوی دی او یا وژل شوی دی. خو د امریکا  کې
ځانګړي استازي دغه استدلال نه مانه او دا یې د )توطیې تیوري( وبلله. له 

غم پایته ز  ډوبنزاوږدو خبرو او بحثونو او تکراري دلیلونو وروسته د جېمز 
 تښاغلی ولسمشه! په داسې صور »ورسېد او ولسمش ته یې داسې وویل: 

ځواکونو  بهرنیود کې چې په افغانستان کې سوله او آرامي وي نو بیا دلته 
 «شتون ته څه اړتیا ده؟

مه په ګلخانې ماڼۍ کې د ډاکتر اشرف غني په غوښتنه غونډه  ۹۸د دسمبر پر 
جوړه شوه چې په هغو کې پر موږ سربېره چې تل به له ولسمش سره وو 

ال، زاخېلو پخپله ډاکتر اشرف غني، محمد عمر داودزی، حضرت عمر 
ارشاد احمدي، او ضرار احمد عثماني ګډون درلود. په پیل کې ډاکتر اشرف 

ما غوښتنه وکړه چې دغه غونډه جوړه کړو ځکه چې هر یو بېل »ي وویل: غن
ښاغلي  «له امریکایانو سره په خبرو بوخت یو، باید د هغو لپاره حدود وټاکو

څلور ټکي د یادونې وړ دي، یو دا چې متن وروستی شوی »داودزي وویل: 
 دبله جرګه نه جوړېږي. نن هم  یانېدی او مشورې هم بشپړې شوې دي، 

روسه پ ماناامریکا له سفارت نه کسان راغلي وو او ویل یې چې عملي او با 
څه؟ جان کیري ما ته له اسراییلو نه زنګ وهلی ؤ  یانېئ چې تاسو یې یادو

؟ ما ورته وویل چې تاسو ئویل یې چې تاسو ولې سوله له موږ نه غواړ
یانو ن)...( کیري وویل چې له پاکستا !ځواکمن خلک یاست. په دې دلیل

دلته چې هر وخت موږ وغواړو  په اړیکه کې دی او دې ته حاضر دی سره
دل به یې ښه نه وي، نو زه په مساله کې ېنراشي خو ویل یې چې ناکام ست

 « روښنایي وینم
اصلي مساله له موږ سره د نظام ثبات دی. اوسنی »ډاکتر اشرف غني: 

څ هم نه ږو بیا په هېوضعیت نظام بې ثباته کوي، موږ که پر دې و نه پوهې
پوهېږو )...( دوهم د انتخاباتو خرابول دي، دې پایلې ته رسېدلي یو چې 

 )...(« هغوی په انتخاباتو کې لاسوهنه نه کوي 
تاسو درې شرطونه درلودل، یو انتخابات، دوهم د خلکو : »لازاخېلو ډاکتر 

پر کورونو د عملیاتو بندول، په دې کې پرمختګ شوی دی، درېیم د 
 «ګوانتانامو بندیانو مساله ده دا د شرطونو په جمله کې نه وه

 «دا د جرګې پرېکړه ده»ولسمش کرزی: 
ونو و بندیانو په اړه د امریکایانو له قانوني محدودیتډاکتر سپنتا د ګوانتانام

اید د ب یادونه کوله او ډاکتر اشرف غني ویل د سولې پروسه وخت غواړي
ې کړو. هغوی د امریکایانو اندېښنې یادولې چ نهسمدستي پایلې هیله ترې و 

ه تر شرط چې پوره کړي هغه بل شرط ور له دې وېرېږي چې د ولسمش ه
ړاندې کړي. ښاغلي داود زي د جان کیري له قوله وویل چې په سپینه و

ماڼۍ او پنټاګون کې اوس دا نظر دی چې ولسمش اصلا  د امنیتي تړون 

دلیل په یوه شرط پسې بل شرط اېږدي. لاسلیک ته چمتو نه دی په همدې 
خو ولسمش ځواب ورکړ چې امریکایان دې د سولې ریښتینې پروسه عملا  

 پیل کړي د تړون د لاسلیک حکم به وکړي. 
کال په دوهمه ورځ امریکایي سناتوران کابل ته راغلل مش یې جان  ۹۱۹۲د 

ې چ کېنمکسي ګراهام وو. جان داو همېشنی ملګری ورسره لین کېنمک
ځل د خپل هېواد د ولسمشۍ د مقام نوماند هم ؤ د امریکا د سنا د یو 

مجلس له ځواکمنو او بانفوذه غړیو څخه شمېرل کېدو، نوموړي د وېتنام په 
هلته اسیر شوی ؤ. لاسونه یې ښه نشو پورته  جګړه کې برخه درلوده او

ا یې کومه ی کولای. معلومه نه وه چې سبب یې په جګړه کې ټپي کېدل وو او
بدني نیمګړتیا درلوده، نوموړی سره له دې چې قاطع سړی ؤ خو د سناتور 

 ګراهام پر خلاف یې بې منطقه، په تکبر او حاکمانه خبرې نه کولې. 
 ۹۱د خپل هېواد د کورني وضعیت یادونه وکړه چې یوازې  کېنمکسناتور 

سلنه خلک په افغانستان کې د امریکایي ځواکونو د پاتې کېدو پلویان دي. 
نوموړي د ولسمش کرزي لخوا د امنیتي تړون لاسلیک ده ته لویه تاریخي 
کارنامه وبلله او دې ته یې چمتووالی وښود چې په دې لار کې هر خنډ له 

کړي. ښاغلي ګراهام دېرش ورځې ضرب الاجل د دې کار لپاره  مخې لرې
وټاکه ځکه چې کانګرس په همدې موده کې د خپل هېواد بودجه وروستۍ 

مثال یادونه هم وکړه چې د امریکایانو شتون « بد»کوله. نوموړي د عراق د 
یې نه ؤ منلی. هغه ولسمش ته وویل چې د امنیتي تړون د لاسلیک په 

شي او د هغه په څېر لوی « جورج واشنګټن»د افغانستان صورت کې به 
 میراث به خپل هېواد ته پرېږدي. 

پاتې کېدو  ټییو مو ولسمش د امنیتي تړون له لاسلیک وروسته د افغانستان د 
خبره وکړه او په دې تړاو یې یو ځل بیا خپله اندېښنه تکرار کړه. جان 

ون درکوم چې که امنیتي تړ تاسو ته ډاډ »یې په ځواب کې وویل:  کېنمک
لاسلیک شي او بیا طالبان یو شمېر سیمې ونیسي په امریکا کې به له ولسمش 

 «پوښتنې وشي که د افغانستان یو انچ خاوره هم وي
سناتور ګراهام وویل یوازې د افغانستان د پولیسو لګښت د ټول هېواد تر 

 ور قاعده ته نشيبودجې لوړی دی، هغه زیاته کړه چې امریکا افغانستان ال
پرېښودلای او د مخالفینو د نیولو د توجیه لپاره یې استدلال وکړ چې له نیولو 
پرته یې نو بیا باید ووژنو. هغه هم ګواښ وکړ چې د تړون د نه لاسلیک په 
صورت کې به طالبان راشي او ټول افغانستان به ونیسي. دواړو سناتورانو بیا 

ت روله چې د امنیتي تړون د لاسلیک په صور بیا حامد کرزي ته تر غوږ ور تې
کې به د جورج واشنګټن په څېر شهرت وګټي او له دې سره هممهاله یې 
ویل چې کله امریکا له عراق نه خپل پوځونه و اېستل ترهګر راغلل او هغه 
هېواد یې په خاورو او وینو لت پت کړ. هغوی ګواښ کاوه چې بل عراق 

یو ځل بیا سوله، یو موټی افغانستان... او باید جوړ نشي. ولسمش کرزي 
بالاخره د لویو هېوادونو د تضمین شرط کېښود. دغه وخت سناتور جان 

ناڅاپه له ځایه جګ شو خو ملګریو یې هڅه کوله چې خپلو  کېنمک
او له کومې په زړه  رېدلدلایلو ته دوام ورکړي. خو وروسته هغوی هم ود

 ه ووتل. پورې پایلې پرته د ولسمش له دفتر 
د دولتي جګپوړیو چارواکیو فشارونه او ټینګار چې امنیتي تړون باید زر تر 

ور وو. د امنيتي او دفاعي سکت لاسلیک شي په ورځني معمول بدل شویزره 
وزیرانو په خپله کاري ساحه کې او د ماليې وزیر د اقتصاد په برخه کې 
دلایل راوړل او وضعه یې ډېره خرابه ښودله. ښاغلي داودزي د ملي امنیت 

متأسفانه موږ یې هم په فساد ککړ کړي یو »شورا په یوه غونډه کې وویل: 
د امنیتي تړون لاسلیک غوښت. ښاغلي ځکه یې « او هم یې مجبور کړي یو

ارګ  چې څو تنه پهئ ال ویل: رییس صاحب تاسو داسې فکر مه کوزاخېلو 
ند ته اشاره( د امریکا پر وړاندې تو  کې )پخپله ولسمش، اېمل فیضي او ما

دریځ نیسي )...( موږ پوهېږو چې د مسلمانانو اصلي دښمن امریکا ده، خو 
دا هم ضروري ده چې کښتۍ ساحل ته  یوازې دریځ نیول کافي نه دي،

زه تر ټولو ډېر له امریکایانو سره په »ښاغلي داودزي وویل: )...(«ورسوو 
 اکونهپوځي ځو ، خو زموږ ئپه ګوګل کې یې ولټوئ دښمنۍ تورن یم، راش

ډاکتر اشرف غني تر دې ټولو چارواکیو وړاندې ؤ او د )...(« ډېر تړلي دي 
 ړې وه. پوځي کودتا آوازه یې توده ک

مه ماښام ولسمش ته زنګ  ۹۳د المان صدراعظمې انګلا مرکل د جنوري په 
وواهه او له هغه یې وغوښتل چې هر څومره زر وي امنیتي تړون لاسلیک 
کړي. نوموړې وویل چې که امریکا له افغانستان نه ووزي المان به هم پاتې 

تخاباتو ولسمشۍ د ان خبرو کې د تیلفونينشي. د المان صدراعظمې په دې 
 ؤ.  یپه ترسره کېدو او برخلیک شک ښودل

نواز شریف هم چې د فبروري په نیمایي کې د درې اړخیزې غونډې په 
څنډه کې چې په ترکیه کې جوړه وه له ولسمش کرزي غوښتي وو چې 
امنیتي تړون لاسلیک کړي. د هېواد په پارلمان کې هم په منظم ډول د امنیتي 

ر زره لاسلیک غږونه اوچتېدل. زیاترو وکیلانو د خونړیو تړون د زر ت
ترهګریزو پېښو له پېښېدو وروسته ولسمش چې د تړون په لاسلیک کې یې 
نه او نو کول د ملکي مرګ ژوبلې مسوول باله. د امریکا د بهرنیو چارو وزیر 
د لویې جرګې د وروستۍ غونډې له پایته رسېدو وروسته د شپې ناوخته 

 يه زنګ وهلی ؤ او دا یې ورته ویلي وو چې که افغانستان امنیتولسمش ت
 به و نه ګوري.  تړون لاسلیک نه کړي د سولې مخ

له دې سره هممهال زړه بوږنوونکې پېښې وشوې لکه د غوربند د سیاه ګرد 

ه ملکي وګړیو ژوند ل وپه شمول په هغو کې زیات وبمباري چې د ماشومان
له نخبه ګانو نه وضعه په متفاوت نظر لیدله. د لاسه ورکړ. مګر عامو خلکو 

منیت  د ملي اصيساري په توګه کله چې د پارلمان وکیل عبدالستار خوا
شورا ته د غوربند د پېښې راپور وړاندې کاوه خلکو هلته مرګ پر پارلمان 
شعارونه ورکړي وو او ویلي یې وو چې ولې وکیلان هره ورځ د امنیتي تړون 

کوي. د غوربند له پېښې وروسته په وزیر محمد  د لاسلیک غوښتنې
اکبرخان مېنه کې پر لبناني رستورانت ترهګریز برید د ډېرو بې ګناه خلکو 
ژوند واخیست. دغه پېښه چې د کابل په ډېره کلکه خوندي سیمه کې وشوه 
ډېره شکمنه ښکارېدله. د واشنګټن پست یو خبریال د اېمېل په واسطه د 

چې د ده معلومات دا دي چې  ل فیضي ته لیکلي ووولسمش ویندوی اېم
پر لبناني رستورانت په برید کې بهرنیو پوځیانو لاس درلود او په دې تړاو یې 
د ارګ د غبرګون غوښتنه کوله. د یادونې ده چې له دغه پېښې نه څه موده 
وروسته یو اروپایي خبریال چې د دې پېښې په باب یې څېړنې کولې په 

 ې وویشتل شو او په مرمیو ووژل شو. همدغه سیمه ک
ولسمش د خپل حکومت د ارزونې او تحلیل له لږوالي ځورېده. هغه د سر 
په سترګو لیدل چې یو شمېر کسانو د هغې پېچلې لوبې د ابعادو د درک 

او  د تړاوونو توان نه درلود چې زموږ په هېواد کې روانه وه، او یو شمېر نور
وله، سبب پوهېدل خو د حقایقو له ویلو یې ډډه ک ا پهیتپه فساد کې د ښکېل

په همدې لانجو کې ولسمش په خپل یوه مطبوعاتي کنفرانس کې بګرا م د 
طالب جوړونې کارخانه وباله او د سولې له ټینګښت پرته یې د امنیتي تړون 

 لاسلیکول د ګندمک او ډېورنډ د تړونونو انډول باله. 

یر کننګهم او جنرال ډنفورډ د امنیتي تړون مه یو ځل بیا سف ۹۳د جنوري په 
راضي کولو پسې ارګ ته راغلل. دلایل  پهد لاسلیکولو لپاره د ولسمش 

هماغه وو چې پخوا څو ځله تکرار شوي وو. ولسمش له هغوی سره په خبرو 
کې هغه وضعه چې د ډېورنډ تړون پکې لاسلیک شوی ؤ ډېره د افغانستان 

ته وبلله: د مرستو او پیسو د بندولو ګواښ، د د هغو ورځو له فضا سره ور 
بهرني یرغل د احتمال ګواښ او نور. تر دې وروسته ولسمش محمد معصوم 
ستانکزی خپل دفتر ته را وغوښت تر څو سفیر او امریکایي قوماندان ته له 

سره د لیدنې جریان کیسه ورته وکړي. ښاغلي ستانکزي « ملا جلیل اخوند»
وړي سره لیدلي وو او ترې اورېدلي یې وو چې طالبان د په دوبۍ کې له نوم

سولې خبرو ته لېوال دي، ولسمش وغوښتل چې یو ځل بیا امریکایانو ته ور 
 یاده کړي چې طالبان سوله غواړي خو امریکا یې په مخه کې خنډ ده. 

دوې ورځې وروسته سفیر او نوموړی قوماندان یو ځل بیا د ولسمش دفتر 
 «معتصم آغا جان»ځل ولسمش هغوی ته وړاندیز وکړ چې له ته راغلل. دا 

سره وګوري چې د طالبانو له مشانو څخه یو تن دی او دغه شېبه په کابل او 
نه برابره پیل لپاره زمی عملياحتمالا  په ارګ کې دننه ؤ او د سولې د پروسې د 

 هکړي. خو سفیر له آغا جان سره له لیدو ډډه وکړه وې ویل چې باید ل
 واشنګټن نه اجازه واخلي. 

همدغه مهال د سولې لپاره تحرکات پیل شول چې په زړونو کې د هیلو 
ه د امریکا ونروستیو پېښو وښودله چې دغه نوښتراټوکېدو سبب وو، خو و 

 او پاکستان له ملاتړ څخه برخمن نه دي. 
له ملا جلیل اخوند سره د ښاغلي ستانکزي له لیدو وروسته معتصم آغا جان 
د طالبانو د پخواني رژیم د شپږو تنو وزیرانو او پخوانیو چارواکیو او د 
هغوی پینځو تنو قوماندانانو د یوې سیاسي شورا په جوړولو لاس پورې کړ. 

لامیه یوه اع هغوی د افغانستان له حکومت سره د خبرو لپاره تمایل وښود.
یې خپره کړه او د یوې بین الافغاني لارې د موندلو غوښتونکي شول. د دې 
غونډې یو مهم غړی د طالبانو له پخوانیو وزیرانو څخه مولوي عبدالرقیب 
تخاري ؤ. په دې ډله کې د نوموړي حضور ولسمش د دې نوښت راتلونکي 

ی ټول چې هغو  ته خوشبین کړی ؤ او له ښاغلي ستانکزي نه یې وغوښتل
کابل ته را وبولي. متاسفانه مولوي عبدالرقیب له دوبۍ څخه پېښور ته لاړ او 

وژل شو. ولسمش هدایت ورکړ چې د و هلته د ناپېژاندو کسانو په ډزو کې 
نوموړي جنازه له تورخم نه تر تخار پورې په پوره درناوي په پوځي 

ت په ښتونکی حرکهلیکوپتره کې ولېږدول شي. په دې ډول دغه سوله غو 
نطفه کې شنډ کړای شو. معتصم آغا جان هم وروسته د متحده عربي اماراتو 

 د دولت لخوا له ډېرو بندیزونو سره مخ شو. 
مه بیا هم د  ۹۶کال د فبروري پر  ۹۱۹۲سفیر کننګهم او جنرال ډنفورډ د 

ولسمش کرزي دفتر ته راغلل. ولسمش د پاکستان د صدراعظم محمد نواز 
لخوا د امنیتي تړون د لاسلیک په اړه د ټینګار خبره چې څو ورځې  شریف

وړاندې یې په ترکیه کې د درې اړخیزې ناستې پر مهال کوله یادونه وکړه، 
له هغوی یې وپوښتل چې امریکا له پاکستان سره څه معامله کړې ده؟ جنرال 

ړون امنیتي تد ډنفورډ وویل څرنګه چې د سولې د پروسې اړوند مسایل او 
لاسلیک د دوی له توان نه لوړ دي غواړي چې د نورو مسایلو چې د دوی 
د واکونو په حدودو کې دي لکه د افغانستان د امنیتي ځواکونو پیاوړي کول 
او له ملي دفاع او کورنیو چارو وزارتونو سره د مرستو په باب خبرې وکړي. 

 ښاغلی»یل: جنرال ډنفورډ د خپلو خبرو په دوام په اغېزناکه لهجه وو
ولسمشه! له کوم وخته چې تاسو د امریکا د سیاستونو پر خلاف توند دریځ 

اړیکې او رابطې  فاع وزارت منصبداران له موږ سره لهغوره کړی دی د د

درلودو ځانونه غړوي، مهرباني وکړه هغوی ته هدایت وکړه چې له یادو 
« نه کړيډډه و  هغوی له موږ سره له اړیکو وزارتونو سره د مرستې لپاره

خوښ شو په ظاهرا  آرام حالت  سمش چې له دې خبرو د زړه له کوميول
د دې لپاره چې ښه وپوهېږم، تاسو وویل چې پوځي »یې له جنرال وپوښتل: 

افسران له تاسو نه لرې شوي دي او همکاري نه کوي. ویلای شې چې په 
لانو نو او ډګرواد جنرالا »کومه کچه افسران دي؟ جنرال ډنفورډ ځواب ورکړ: 

ولسمش وروسته د دفاع وزیر خپل دفتر ته را وغوښت، نوموړي « په کچه
 هم دغه حقیقت تایید کړ چې جنرال ډنفورډ یې ادعا کوله. 

تنه  ۹۶جنرال ډنفورډ زیاته کړه چې د دوی پوځ په وروستیو دوو اونیو کې 
.. د یادونې .تلفات درلودل، دوه تنه په تګاب کې، دوه تنه په څرخي پله کې 

وړ ده چې له دغو تلفاتو څخه یې ځینې د افغان پوځیانو لخوا پر امریکایي 
پوځیانو د ډزو په سبب وو. مثلا  په تګاب کې یوه افغان پوځي هغه مهال 
دوه امریکایي پوځیان په ډزو ووژل چې هغوی روغتون ته د یوه ملکي ټپي 

دې غونډه کې د یوه وګړي د لېږدولو مخه نیوله. جنرال ډنفورډ په هم
ندان کې ز  کاناډایي وګړي د خوشي کولو غوښتنه وکړه چې د افغانستان په

تړون په اساس نوموړی باید  MTAکاوه چې د  پروت ؤ. نوموړي استدلال
وه کاناډایي د ی مش یې په ځواب کې وویل چې نوموړيبندي نشي. ولس

خصوصي امنیتي شرکت لپاره کار کاوه چې د وسلو په قاچاق کې ښکېل 
وو. هغه زیاته کړه چې نوموړی کاناډایي د یوه انګلیسي تښتیدلي ضامن دی 

 ر پښو لاندې کړي وو ځکه یې د خوشياو دواړو کسانو د افغانستان قوانین ت
ل زه د هغه ب»هجه وویل : کولو غوښتنه رد کړه. جنرال ډنفورډ په عاجزانه ل

 « کس په فکر کې نه یم خو دغه کاناډایي ډېر وهل شوی دی
 «لی دی؟هډېر بد کار شوی دی، چا هغه و »ولسمش کرزی: 

 «نورو بندیانو»جنرال ډنفورډ: 
په دې ډول ټولې یادې پېښې او له امریکایانو نه د یو شمېر افسرانو لرې 

کرکې  بلې زیاتېدونکې نانو ورځ ترکېدل له امریکایي پوځیانو نه د افغا
 چې جنرال ډنفورډ یې وېرولی ؤ.  ښکارندوی وې
وواهه او د  ماښام ناوخته ولسمش اوباما زنګ مه نېټه ۹۳د فبروري پر 

انتخاباتو او امنیتي تړون د لاسلیک په باب یې له ولسمش کرزي سره خبرې 
ې ینګار یې کاوه چوکړې. نوموړي په نرمه او آرامه لهجه خبرې کولې او ټ

امنیتي تړون تر انتخاباتو وړاندې لاسلیک کړي. نوموړي وویل چې د تړون 
د نه لاسلیک په صورت کې به یې هېواد مجبور شي چې خپله درنه وسله له 
افغانستان نه وباسي. هغه د سولې په پروسه کې د وروستیو تحرکاتو په تړاو 

 چې پر طالبانو باید اعتمادویل د حامد کرزي د خوشباورۍ په ځواب کې و 
نه کړو او په دې کې یې شک وښود چې هغوی به سوله وکړي. نوموړي و 

زیاته کړه چې په بروکسل کې به د ناټو په غونډه کې د امریکا د دفاع وزیر 
یکا به له افغانستان نه د امر ماناد افغانستان په باب خبرې وکړي خو د هغو 

ی کې له ولسمش کرزي هیله وکړه چې په وتل نه وي. ولسمش اوباما په پا
 رسنیو کې د امریکا پر خلاف خبرې ونه کړي. 

یوه میاشت وروسته د امریکا د کانګرس د غړیو یوه پلاوي افغانستان ته سفر 
مه یې په ګلخانې ماڼۍ کې له ولسمش کرزي سره ولیدل.  ۹۹وکړ د مارچ پر 

ولو مهم امنیتي تړون تر ټوویل « مېرمن کیلي آیوت»د نورو په استازیتوب 
ټکی دی چې غواړي پرې خبرې وکړي. هغوی وویل چې له امنیتي تړون 

. هغو د بګرام يپرته امریکا نشي کولای له افغانستان سره مرستو ته دوام ورکړ 
کېدو هم نا خوښي وښودله وې ویل چې د ولسمش  د بندیانو پر خوشي

چې دی  سخته کړي ځکه کرزي سخت شرایط به راتلونکي ولسمش ته لاره

و تېرېدل به له هغکې پخپلو شرایطو داسې کرښې کاږي چې په راتلونکې 
وباله.  «لویه پانګه»ګران کار وي. هغوی امنیتي تړون د افغانستان لپاره 

ولسمش یو ځل بیا د افغانستان پر یووالي، د سولې پروسې په پیلولو او د 
یې د افغانانو  له لوري وو د امریکایانافغانستان په پیاوړي کولو ټینګار وکړ ا

 بندي کول د قانون او حاکمیت خلاف کار وباله. 
څو ورځې وروسته جان کیري زنګ وواهه او له ولسمش سره یې خبرې 

 مېسیونک اړیکې څو ساعته وړاندې د انتخاباتو تیلفونيوکړې. د نوموړي له 
ې وه، د تیې طالبانو پر غاړه اخیس پر ودانۍ ترهګریز برید وشو چې پړه

یادونې وړ ده چې تر هغو څو ورځې وړاندې ترهګر سرینا هوټل ته ننوتل 
او یو شمېر مېلمانه یې د ماشومانو په شمول ووژل. ټول شواهد د دې 

و یا همکاري اپه برید کې ښکارندوی وو چې د یاد هوټل امنیتي شرکت 
 هم چې سوله ییز فعالیتونه یېډېر جدي غفلت کړی دی. معتصم آغا جان 

 په متحده عربي اماراتو کې پیل کړي وو د هغه هېواد امنیتي ادارو و نیو. 
ولسمش د امنیتي تړون په باب جان کیري ته وویل چې دې ټولو پېښو د 
دغه تړون لاسلیک ستونزمن کړی دی او د پاکستان او امریکا د استخباراتو 

نۍ را منځته کوي. دغو خبرو اترو هم و تر منځ د همکارۍ په باب بدګوما
 نه کولای شول چې د ولسمش په دریځ کې بدلون راولي. 

و یکو همکاریو د تړون پر سر خبر ستراتيژبل لور ته له ایران سره د جامع 
ه متن ولو. ایرانیانو د تړون پېو ښاغلي سپنتا د هغو کار پر مخ بدوام درلود ا

ازه نه ورکوي د برښنایي جګړې، او هېڅ لوری به اج»ړي وو چې وکې را
ېیم هېواد له لوري د دواړو اړخونو په خاوره کې ر دې ... په څېر عملیات د د

(« )...ترسره شي. د یوه لوري خاوره هم د ترهګرو له لوري و نه کاول شي 
اعلا سرقوماندانۍ د قوماندې د نوي  دپه داسې حال کې چې امریکایانو کله 

که »د سپارلو پر مهال یې موږ ته وویل  بشپړه کړهمرکز ودانۍ له سمڅو سره 
له ایران نه توغندي وویشتل شي په اتو دقیقو کې به دلته را ورسېږي، ځکه 

 «ئچې ځانونه دغه پټنځای ته را ورسوئ خو به تاسو کافي وخت و لر
ایران  هغوښتل چې هر څومره زر ل رتهفصل پ داړونله  ولسمش کرزي د اوبو

لیک کړي. ولسمش د همدې جنجالونو په بهیر کې له سسره دغه تړون لا 
روسیې سره د کریمیا د ټاپو وزمې یو ځای کېدل په رسمیت و پېژندل او 

 رسما  یې له هغو ملاتړ وکړ. 
 دا ټول د ولسمش کرزي د بهرني سیاست د ښکاره بدلون نښې وې. 

لوري ور  تو اړوند مسایلو پهه د انتخابازموږ بحثونه ورو ورو له امنیتي تړون ن
. امریکایان هم په تدریج د تړون د لاسلیک په تړاو له ولسمش لڅښېد

 نهیلي کېدل. 
سمش فضا په اوج کې ول اشنګټن تر منځ د بشپړې بې باورۍد کابل او و 

مه بګرام ته راغی. د شپې نهه بجې وې چې  ۹۳کال د می پر  ۹۱۹۲اوباما د 
ولسمش ته زنګ راغی او د نوموړي له راتلو یې خبر کړم. د امریکا سفارت 

ې نوموړي ته خبر ورکړی ؤ چې د بهرنیو چارو وزارت د تشیفاتو له لار 
 قات لپاره د بګرام هوایي ډګر تهاوباما هیله لري چې ولسمش د ملا  ښاغلی

ې  مشوره وکړه او زما نظر یتیلفونيورشي. ولسمش په دې تړاو له ما سره 
وغوښت، زما نظر طبعا  منفي ؤ. نوموړي هم نه غوښتل چې د امریکا د 

 ولسمش غوښتنې ته مثبت ځواب ورکړي. 
ړ او ک طلوع تلویزیون د شپې ناوخته بګرام ته د اوباما د راتګ خبر خپور

زیاته یې کړه چې نوموړی له حامد کرزي سره د لیدو اراده نه لري. رویترز 
آژانس او نیویارک ټایمز ورځپاڼې هم بیا بیا د ارګ له مطبوعاتي دفتر سره 
اړیکه نیوله او غوښتل یې چې په دې باره کې زموږ نظر معلوم کړي، ځکه 

ی پېښې ریښتین خو مجبور شوو چې اعلامیه خپره کړو او په هغو کې د
دا چې ولسمش کرزي په بګرام کې د بارک اوباما د  ،جریان بیان کړو

ملاقات بلنه رد کړې وه او ویلي یې وو چې د افغانستان د ولسمش د لیدو 
 کتو ځای ارګ دی نه بګرام. 

ه سر ګانو دې پسې ما له رویترز آژانس او بي بي سي او آزادي رادیو  په
بجو ولسمش یو  ۹۹ورته تشېح کړه. د شپې په مرکې وکړې او موضوع مې 

وباما ولسمش ا» اړیکه کې شو او وې ویل: تیلفونيځل بیا له ما سره په 
دې  دواړه پر« ورسره خبرې وکړم ستاسو نظر څه دی؟ تیلفوني په ړ غوا

 خبرې ستونزه نه لري. له امریکا سره تړلیو رسنیو، تیلفونيموافق وو چې 
چې څومره توان درلود پر دې مساله یې بحثونه وکړل  !وو او کارپوهاننوکیلا 

 او د افغانستان د بدیو او د امریکا د ښېګڼو یادونې یې تکرار کړې. 
 فونيتیلدوې ورځې وروسته ښاغلي اوباما یو ځل بیا له حامد کرزي سره 

خبرې  خپلو ځواکونو پر کمولود اړیکه ونیوه او دا ځل یې په افغانستان کې 
 وکړې.
ته یې سفیر کننګهم او جنرال ډنفورډ د ولسمش دفتر ته راغلل. هغوی  سبا

هم د یو شمېر ځواکونو د اېستلو او د یو شمېر مرکزونو او اډو د خالي کولو 
پروګرام تشېح کړ. ښایي دوی به دې ته انتظار وو چې د دې خبرې په 

اتې پ اورېدو به ولسمش وارخطا شي او غوښتنه به وکړي چې امریکایان دې
شي. خو ولسمش د دوی د ځواکونو کمولو ته له پام پرته ترې وغوښتل چې 
خپل وسایط او تاسیسات له منځه یو نسي او یا یې پاکستان ته پرې نږدي. 

، ولسمش د دې ټولو په همدې کار لاس پورې کړی ؤامریکایانو دا اوس 
 ترلاسه کول د افغانستان حق باله. 

امریکایانو د جون پر لومړۍ رسما  اعلان کړه چې د ګوانتانامو پينځه تنه 
بندیان چې د طالبانو له جګپوړیو قوماندانانو څخه وو د خپل یو بندي شوي 
پوځي په بدل کې پرېښودل او قطر ته یې استولي دي. سره له دې چې له 

کېدو  خوشيداسې وه چې یاد بندیان به له افغان حکومت سره د دوی ژمنه 
وروسته افغانستان ته سپاري وروسته چې د هغو هر چېرته زړه وغواړي لاړ 

 دې شي، خو داسې و نه شول. 
په پېښور کې د پوځیانو پر یوه ښوونځي تر برید وروسته د پاکستان پوځ په 
 ۹۱وزیرستان کې پراخ عملیات پیل کړل. د هغه هېواد صدراعظم د جون پر 

ا واستاوه چې په ترکیب کې یې محمود خان اڅکزی مه یو پلاوی کابل ته ر 
او د هغه هېواد د بهرنیو چارو وزارت معین شامل وو. محمود خان اڅکزی 
د ولسمش د درناوي وړ او د پاکستان د صدراعظم نواز شریف دوست دی. 

په عملیاتو کې د افغانستان مرسته « ضرب عضب»پلاوي د پاکستان د 
ې د دې په پایله کې به د ترهګرو پټنځایونه له وغوښته او ژمنه یې وکړه چ

نه  ه وکړه چې پاکستان ملا برادر خوشيمنځه یوړل شي، ولسمش له دې ګیل
کړ او د سولې په راوستلو کې یې مرسته ونه کړه. نوموړي یادونه وکړه چې 
په دې جګړه کې د ښو او بدو ترهګرو توپیر ونه کړي. نوموړي پلاوي ته 

ه په دې تړاو نواز شریف ته لیک واستوي. لیک ما ولیکه، وویل چې پخپله ب
په دې عملیاتو کې د افغانستان شرطونه په څو مادو کې یاد شوي وو. په یوه 
ماده کې ویل شوي وو چې د عملیاتو په بهیر کې باید ملکي وګړو ته زیان 

م اعظته یووړ او د پاکستان صدر  اباداسلامنه وړي. ډاکتر سپنتا دغه لیک  او 
ته یې وسپاره. د پاکستان پوځیانو د یاد شوي شرط په اړه توند غبرګون 
ښودلی ؤ او څرګنده کړې یې وه چې ګواکي د افغانستان ولسمش د ډېورنډ 

 ابادلاماسهغه لوري ته پراته خلک خپل بولي او د خوندیتوب په باب یې 
 ته حدود ټاکلي دي. 

وم ډول ه، امریکایانو چې په کپه دې ډول د سولې پروسه بې پایلې پاتې شو 
ستان کړل او قطر ته یې واستول، پاک غوښتل د ګونتانامو بندیان یې خوشي

په وزیرستان کې پوځي عملیات پیل کړل او د خلکو په عامه وژنه یې لاس 
پورې کړ، پاکستان د افغانستان پر ختیځو سیمو درنو ډزو ته دوام ورکړ. د 

تړون  او انتخاباتي سیالۍ پیل شوې، امنیتيولسمشۍ د نوماندانو نوملیکنه 
لاسلیک نه شو او یو له ستونزو او ترینګلتیا ډک بل پړاو پیل شو چې دا د 

 کال د ولسمشۍ د انتخاباتو له پېښو ډک پړاو ؤ. ۹۱۹۲

 ېږد:نظر او د واک ل ال د ولسمشرۍ پر انتخاباتو ځغلندک ۹۴۷۰د 
اتو درې کاله وړاندې د هغو حامد کرزی لږ تر لږه د ولسمشۍ تر انتخاب

لپاره د مناسب نوماند په لټه کې ؤ. ولسمش د خپلې ځانګړې فکري 
یاته موده کې د خپلو زکلونو  ۹۳چې تر  لتګلارې له مخې و نه کولای شو 

ې نه کړه چم پیدا کړي. همدا رنګه هغه هڅه و همفکره همکارانو منسجم ټی
د هېواد اداره خپلو نژدې او همفکره کسانو ته وسپاري، په هغه څه چې د ده 
مرستیالان او لوی او وړوکي مشان ډېر د افراط تر حده بوخت وو. نوموړي 

او د ګومارنو د بورډ  کمېسیوند اداري اصلاحاتو او ملکي خدمتونو د 
غو ې حال کې چې د هګومارنې د تقدس تر بریده د احترام وړ بللې په داس

دوو بنسټونو مشان پخپله په سیاسي معاملو کې سخت بوخت وو. ولسمش 
کال په انتخاباتو کې تر بریا وروسته خپل دوه کلک مخالفین عطا  ۹۱۱۱د 

محمد نور چې ازبکستان ته تللی ؤ او ډاکتر اشرف غني احمدزی چې 
ود او پر مقام پرېښوالي  ی ؤ را وغوښتل، لومړی یې د بلخ دامریکا ته تلل
 اقتصادي او پوځي انتقال د پروسې مسوولیت وسپاره. دوهم ته یې د

(c) ketabton.com: The Digital Library



ېـوپان کـښت کاله په تـڅلوې | 605  
 

اشرف غني  د دغې نوې جوړې شوې مهمې ادارې په مشۍ د ډاکتر
ه ېدل هغه ته دا امکان برابر کړ چې بېلا بېلو ولایتونو ته مفت سفرونګومارل ک

و سره ولینو او خلکورته برابر شي او د هېواد په هر ګوټ کې له دولتي مسو 
اړیکې ونیسي. ډاکتر اشرف غني په ټولو تصمیم نیوونکیو او مهمو غونډو 
کې ګډون کاوه او په مهمو بهرنیو سفرونو کې یې حضور حتمي ګڼل کېدو. 
کله چې نوموړي د خپلې ږیرې خرېیل پرېښودل او د غونډې په جریان کې 

ېد په لمانځه ودر به جګ شو په داسې ځای کې به چې لیدل کېدای شوای 
 . پاليوپوهېدم چې په سر کې یې د نوماندۍ خیالونه 

په حکومت کې د بهرنیو چارو وزیر زلمي رسول د خپلې نوماندۍ خبره نه 
و غړیو له ملاتړه برخمن ؤ ځکه چې له، نوموړی د دولتي ادارې د زیاتر پټو 

 ولسمش ته له نژدې کسانو څخه ګڼل کېدو. 
ه پوښتنه وکړه چې آیا د ډاکتر اشرف غني له یوه ورځ مې له ولسمش ن

بده نه ده چې ولسمش شي، »ویل:  ېو احتمالي نوماندۍ څخه ملاتړ کوې؟ 
دوې ځانګړتیاوې لري: یو دا چې کاغذ یې مخې ته کېږدې پر مغز یې 

 «د هېواد له ګټو څخه دفاع کولای شي «وغواړي»پوهېږي دوهم دا چې که 
یکو تراتيژساسنادو له هغو څخه له امریکا سره د په هغو ورځو کې د بېلا بېلو 

او  لیکاهمتفهمکاریو پر تړون، د ځانګړیو عملیاتو او شپنیو عملیات پر 
بالاخره له امریکا سره د امنیتي تړون پر سر تاوده بحثونه روان وو. په دې 

ه وو ډاکتر اشرف ب توګه چې پخپله د افغانانو تر منځ بحثونو کې، په ځانګړې
چې د وطن دوستۍ د تمایلاتو په څرګندولو د ولسمش  هبه هڅه کولغني 

پام ځانته ور واړوي. نوموړي د اختر په یوه ورځ د امنیتي تړون پر سر له 
امریکایانو سره له یو لړ توندو خبرو وروسته ولسمش کرزي ته ویلي وو: 

رییس صاحب! که زه پوهېدای چې تر دې بریده د هېواد له ګټو څخه دفاع »

 «کال کې ستا پر وړاندې سیالیو ته نه وم درېدلی ۹۱۱۱ه به په کوې هېڅکل
په هغو پرلپسې بحثونو کې چې له ولسمش سره مې د کلونو په بهیر کې د 
یوه منسجم ټیم د جوړولو پر سر درلودل څو څو ځله مې په دې تړاو د 
 نوموړي په نه لېوالتیا او په نه روزلو او سیاسي صحنې ته د ولسمش د مقام د
داوطلبانو په نه راوستلو انتقادونه وکړل. په ځواب کې نوموړي د څو تنو 
نومونه اخیستل چې د ولسمشۍ مقام ته یې په نظر کې وو خو د کار په 
جریان کې یې خپله ناتواني څرګنده کړې وه. دلته نه غواړم د هغو کسانو 

 نومونه یاد کړم. 
  عبدالله ؤ چې عملا  د دېله احتمالي نوماندانو څخه بل تن ډاکتر عبدالله

سیالیو لپاره پر تیاریو بوخت ؤ. د ولسمش مش ورور عبدالقیوم کرزی هم 
کال هېواد ته راغی او په دې تړاو یې غونډې او مجلسونه جوړ  ۹۱۹۲پر 

 کړل. 
ولسمش د خپلې ولسمشۍ د دوهمې دورې له نیمایي مودې تېرېدو 

ورې ه مستقیمې او غیر مستقیمې مشوروسته د یوه مناسب کس د موندلو لپار 
علماؤ،  انو، سیاسي شخصیتونو، دینياستادپیل کړې. نوموړي د پوهنتونو له 

قومي مشانو او سپین ګیرو، محصلینو، د ښځو د حقوقو له فعالانو ... په 
تکرار پوښتل چې څوک غوره دی چې ولسمشۍ ته نوماند شي. نوموړي 

خو په  همکارانو هم همدغه پوښتنه کوله په بېلا بېلو فرصتونو کې له خپلو
ځواب یې نه اورېد. زیاترو د راتلونکي ولسمش  روڼزړه پورې او 

قریبا  کړي. تو نوم وړاندیز د ځانګړتیاوې یادولې بېله له دې چې د شخص 
ټولو به همدا ویل چې راتلونکی ولسمش باید مسلمان، وطندوست او عادل 

دې ته چا ځواب  ،ا کې را ټولې شوېوي. خو چې دغه ځانګړتیاوې په چ
 نه درلود. 

 ونو د نویو غړیو ټاکلکمېسیونانتخاباتي قوانين او د 
د انتخاباتو پر قوانینو کار د فضل احمد معنوي د ریاست پر مهال پيل شو.   
کلونو انتخاباتي لانجې او د بهرنیانو فشارونه د دې لامل  ۹۱۹۱او  ۹۱۱۱د 

ه نوي قوانین تصویب شي. له دې قوانینو څخه یو  تو لپارهباشول چې د انتخا
واکونه. د  ونو تشکیل او د غړیوکمېسیوننېغ انتخابات تنظیمول او بل یې د 

کال په نیمایي کې د پارلمان لخوا  ۹۱۹۳چې د  قوانینو پر بنسټنویو 
ه کړه، په داسې بڼه خپل يدایم کمېسیونتصویب شول د انتخاباتي شکایاتو 
ال هیوازې د انتخاباتو پر م کمېسیونحال کې چې تر دې وړاندې دغه 

ونو یونکمېس. بهرنیانو ډېره هڅه وکړه چې د جوړېدو او وروسته به لغوه شو
کې بهرنیانو ته هم  کمېسیونپه انتخاباتي شکایتونو  دپه ترکیب کې په تېره 

دې موخې ته د رسېدو لپاره د  غړیو په توګه ځای ورکړای شي. هغوی د
ې په بنسټونو او پارلمان کې ډېر کار وکړ خو د ولسمش له ډېر نمدني ټول

 کلک مقاومت سره مخ شول. 
راوي غو »ته وسپارل چې د  ېکمېټشنرانو انتخابات یوې ېد کم ننوي قانو 
ونومول شوه. تر دې مخکې به ولسمش له سیاستوالو سره په مشوره « کمېټه

 ونو غړي ټاکل او مشخص کول. کمېسیوند انتخاباتي 
کال د انتخاباتو  ۹۱۹۱رییس د  د دارالانشأ کمېسیوناتو د خپلواک د انتخاب

له رسوایۍ وروسته له خپلې دندې لرې شو او په یوه معتبره امریکایي موسسه 
رونکې دنده عاید ل هد هغو د رییس په توګه زیاتیې کې « د اسیا بنسټ» انېی

 کړه.  ترلاسه
 د دارلانشا د رییس په توګه« ذکریا بارکزی»ښاغلي معنوي غوښتل چې 

وټاکل شي. خو په هغه غونډه کې چې د شپې ناوخته په ارګ کې جوړه 
ډون درلود یو ګټولو غړ کمېسیونشوه او په هغو کې د انتخاباتو د خپلواک 

 دې مقام ته وړاندیز کړ. ښاغلي« ضاالحق امرخېل»ت یهغوی د رایو په اکثر
د  نشأکافي تجربه درلوده او د دارلا  امر خېل د انتخاباتو په ترسره کولو کې

عملیاتي څانګې مسوولیت یې عملا  پر اوږو ؤ. ښاغلي معنوي د ضیاالحق 
وموړي و شمېر غړي ښکېل بلل. نامر خېل په انتخابېدو کې زه او د کابینې ی

په هغه غونډه کې ډېر توند غبرګون وښود او د دې انتخاب پایلې یې 
خطرناکې وګڼلې، خو د ښاغلي معنوي کاري دوره پای ته نژدې شوې وه او 
نوموړی بېله له دې چې په بل پست و ګومارل شي د انتخاباتو د خپلواک 

 کې د خپل ماموریت پر مهالله ریاست نه ګوښه شو. ما په ارګ  کمېسیون
هغو  ولوېدیز هڅه وکړه چې د مدني ټولنې په نوم د یو شمېر کیڼ اړخو له 

تړلیو کړیو چې پخوا کیڼ اړخي وو انحصار مات کړم. دا د  د سفارتونو سره
او انتخاباتي  کمېسیوندې سبب شول چې د بشي حقونو په نوي 

 واړو د درې ځکه چېونو کې د بدلون رنګ او بوی احساس شي، کمېسیون
ونو غړي له نوې لارې او د غوراوي په پروسه کې د مدني ټولنې د کمېسیون

 فعالینو په ګډون انتخاب شول. 
مه د لوړې مراسم  ۹۱کال د سپتمبر پر  ۹۱۹۳ونو غړیو د کمېسیوند نویو 

ترسره کړل، او د دوی دننه د رایو په پایله کې د انتخاباتو د خپلواک 
 مېسیونکاو د انتخاباتي شکایاتو د « احمد یوسف نورستاني»مش  کمېسیون
انتخاب شو. ښاغلي نورستاني تر دې وړاندې « عبدالستار سعادت»ریییس 

ه دندې ه د وزارت معینیت او د والي په توګکپه بېلا بېلو دولتي مقامونو کې ل
 ترسره کړې وې، په داسې حال کې چې ښاغلی سعادت د هېواد له ځوانو او

نګ د ادارې تر څحقوقپوهانو څخه ؤ د حقوقپوهانو د شبکې  ې کچېړ لو د
 دفتر ریاست د حقوقي سلاکار په توګه هم دنده ترسره کوله.  یې د ولسمش د

و هېوادونو چې په سر کې یې د امریکا متحده ایالات وو هڅه کوله لوېدیز 
غړو په باب د ولسمش واکونه تر ممکن حده محدود  د کمېسیونچې د 

ي. د غوراوي کمېټه چې په نوي قانون کې د هغو جوړېدل راغلي وو د کړ 
ې د رییس، د اساسي قانون پر مدواړو مجلسونو د رییسانو، د سترې محک

رییس  یونکمېسرییس، بشي حقونو خپلواک  کمېسیونپلي کېدو د څار 
او د انتخاباتو اړوند مدني ټولنې د بنسټونو له دوو غړیو څخه جوړه وه. سره 

 . ونه ډېر د امریکا په مزاج برابر نه ووکمېسیونشوي  ړه دې بیا هم نوي جول
مه خپلواکي یې ډېره محتر  کمېسیونولسمش لکه چې ژمنه یې کړې وه د 

بلله، د هغو له غړیو سره یې له خصوصي لیدنو ډډه کوله او هڅه یې کوله 
 چې ټولې لازمې آسانتیاوې په واک کې ورکړي او امنیت یې خوندي وي. 

 ست نهایي کېدلېد نوماندانو د ل
د ولسمشۍ د نوماندانو لیست له پخوا څخه معلوم ؤ. د هغوی له ډلې څخه 

عبدالله، ډاکتر زلمي رسول، ډاکتر اشرف غني احمدزي او قیوم  د ډاکتر
کرزي نومونه اخستلای شو. ولسمش په بېلا بېلو وختونو کې له یادو کسانو 
سره ناستې جوړولې او د هغوی نظریات به یې غوښتل. تر هغه مهاله د 

ه لست نهایي کېدو پړاو ته ډېره موده پاتې وه. ېنوملیکنې او د نوماندانو د ل
دوهم لمبرماڼۍ په چمن کې په یوې لمرینې ورځې  دغسې لیدنو څخه یوه د

کې له غرمې وروسته له ډاکتر عبدالله سره وه په هغه ناسته کې زه هم وم. 
ولسمش له ډاکتر عبدالله پوښتنه وکړه چې د انتخاباتو د ښه ترسره کېدو لپاره 

اید لړ یاد کړ چې بباید کوم کارونه ترسره شي. نوموړي د هغو شیانو نوم
رعایت شي. ما د هغو یادو شویو مواردو د تایید په ترڅ کې وویل چې د 

 ۹۱۱۱لوی ضمانت د هغو د پایلو منل دي. ما چې د  وانتخاباتو د بریا تر ټول

کال له انتخاباتو کوم درس زده کړی ؤ پر دې باوري شوی وم چې که د نړۍ 
و د خو چې نوماندان یې د پایلپه کچه تر ټولو غوره انتخابات ترسره شي 

سې له ناکامۍ پرته بله پایله نه لري. زما خبرې په و منلو اراده و نه لري د پر 
 لومړي ګام کې پخپله ډاکتر عبدالله ته متوجه وې. 

ډاکتر زلمی رسول چې د زیاترو دولتي مقامونو او د ولسمش د نژدې کسانو 
کړای یښتینی ملاتړ ترلاسه نله ملاتړه برخمن ؤ هېڅکله یې د حامد کرزي ر

نې ابراهیم سپین زاده شتون داسې انګېر  . خو د ځواکمنو وزیرانو او انجنیرشو
 دی، را منځته کړې وې چې ګواکي نوموړی د ولسمش د نظر وړ نوماند

ته ورغلل  هغه ټولپه لومړي پړاو کې  يفرصت غوښتونک ځکه خو سیاسي
 او ملاتړ یې ترې وکړ. 

 په لومړیو وختونو کې خپلې ټولې مشورې په یوازې توګهډاکتر اشرف غني 
رزي سره د حامد ک خو د انتخاباتو له را نژدې کېدو له ولسمش سره کولې.

 د زړه له کومي تمایل دغه نوماند ته را څرګندېده. 
عبدالرب رسول سیاف هم له نوماندانو څخه یو ؤ، لکه چې ولسمش  استاد

له دې نوماند څخه ملاتړ وکړي خو دا چې ویلي وو چې زړه یې ورته ویل 
ښاري خلک، ښځې او اهل تشیع به د نوموړي په ملاتړ کې  »پوهېده چې 
ې وه چې دې سیالۍ ته له ننوتلو ړ له نوموړي څخه یې هیله ک« دوه زړي وي

څخه ډډه وکړي. دا هغه خبرې وې چې ولسمش د خپل کار په دفتر کې 
اف ته وکړې خو نوموړي څو ځلي دا ادعا کړې ده یس استادزما په مخ کې 

چې په پیل کې د ولسمش لخوا وهڅول شوم او په پای کې بیا یوازې 
 پرېښودل شوم. 

هغه څوک چې له لومړۍ ورځې ولسمش د هغه له نوماندۍ سره مخالفت 
وکړ او له افغانانو او بهرنیانو سره یې په مجلسونو کې په ښکاره د دغه 

(c) ketabton.com: The Digital Library



ېـوپان کـښت کاله په تـڅلوې | 610  
 

ب خبرې کولې هغه د ولسمش مش ورور قیوم کرزی ؤ. قیوم مخالفت په با
کرزی هم د خپل انتخاباتي ټیم پر جوړولو بوخت ؤ او هره ورځ یې له بېلا 

ه کې لیدل. اکبر خان مېن محمد بېلو پاړکیو څخه له زیاتو کسانو سره په وزیر
ې د کار د ټیمونو نهایي کېدو او نوملیکنې ته نژدې کېدو او سره له ورو ورو

 خپل کار ته د هغه له نوماند کېدو سره مخالف و. نوموړيچې ولسمش 
مه نېټه د ازبکو او ترکمنو یوه ډله  ۳کال د اکتوبر پر  ۹۱۹۳دوام ورکړ. د 

مشان او وکیلان د ولسمش لیدو ته راغلل. هغوی له ولسمش نه د قیوم 
ید الله ړي وحویل چې نومو وغوښته وې « دعا» ټیم لپاره کرزي د انتخاباتي

ي، مرستیالانو په توګه انتخاب کړي د خپلوشهراني او ډاکتر صادق مدبر  د 
ولسمش هغوی ته په صفا ټکیو وویل چې د قیوم کرزي له نوماندۍ سره 
مخالف دی او ښاغلي مدبر ته به اجازه ور نکړي چې د نوموړي مرستیالي 

وونکیو څخه و ملاتړ کومني. سپنتا د قیوم کرزي له پخوانیو دوستانو او کلک
 ؤ. 

قیوم کرزی یو ماښام خپل دفتر ته را وغوښت، په دې غونډه کې  ،ولسمش
یوازې زه له ولسمش سره شریک وم. ولسمش خپل ورور ته په نسبتا  درنو 
الفاظو وویل چې له نوماندۍ نه تېر شي او رسما  دا اعلان وکړي. نوموړي 

 او رسنیو ته ووایم چې ه خلکومخامخ بګواښ وکړ چې که داسې ونه کړي 
ورور مې امریکایي دی او زما ملاتړ ورسره نشته. هغه ګواښ وکړ چې خلکو 
ته به توصیه وکړي چې ده ته رایه ورنکړي. دغه خبرې زما په څېر د یو چا 
په مخکې چې هېڅکله هم د قیوم کرزي او محمود کرزي ښه نه اېشېدم پر 

ې ډېرې غوس ور واوښت او لهولګېدې رنګ یې تک س هغو ډېرې سختې
او غضبه تاو را تاو شو. څو ورځې وروسته ښاغلی کرزی له خپلې نوماندۍ 

تېر شو او له خپلو پلویانو یې وغوښتل چې له نورو ټیمونو سره ملګري شي. 
 هماغه وو چې زیاتره برخه یې له زلمي رسول سره یو ځای شول. 

کال د سپتمبر پر  ۹۱۹۳ي د د انجنیر ګلبدین حکمتیار په مشۍ حزب اسلام
مه حاجي عبدالمالک او حسن نیاز کابل ته را واستول. هغوی وړاندیز  ۹۱

وکړ چې ډاکتر غلام فاروق وردګ د ولسمشۍ لپاره د ښاغلي حکمتیار د 
هم موږ ته را استول  مخکې نظر او اعتماد وړ کس دی. دغه خبر لږ موده

شوی ؤ. حزب اسلامي په پام کې درلودل چې صلاح الدین رباني د مرستیال 
 هپه توګه په دغه ټیم کې ونیول شي. د ولسمش ځواب دا ؤ چې اوس ډېر 
او  وناوخته شوې ده او د زیاترو ټیمونو تشکیل وروستی شوی دی. د ټیمون

مش کرزي لسوړېدو کې و انتخاباتي ټکټونو په جیا په اوسنۍ اصطلاح د 
مهم رول و لوباوه. د نوموړي موخه له دې څخه د ټولنې جوړښت او د ملي 
یووالي پیاوړتیا وه، د ساري په توګه هڅه یې وکړه چې د تاجکانو یوه پېژندل 
شوې څېره د ډاکتر اشرف غني لومړی مرستیال کړي. په دې برخه کې یې 

ا محمد نور دې معاملې ته زړه هڅه وکړه چې محمد یونس قانوني او یا عط
 څخه بېزاري وښه کړي. هغوی دواړو د ښاغلي غني له خوی او ځانګړتیاو 

وښوده او له دې کار نه یې انکار وکړ. نژدې ؤ چې غني مرستیال پیدا نه کړي 
او له نوملیکنې پاتې شي چې حامد کرزي جنرال دوستم قانع کړ چې له 

عبدالهادي ارغندیوال او انجنیر نوموړي سره ملګری شي. ولسمش کرزي 
محمد خان و هڅول چې د ډاکتر عبدالله مرستیالي و مني او له هغه ټیم سره 
ملګري شي، هغه داسې فکر کاوه چې په دې کار به حزب اسلامي او 
جمعیت اسلامي سره نژدې شي. افغانستان د دغو دوو ګوندونو له سیالیو او 

 جګړو نه ډېر رنځونه ګاللي وو. 

ي رسول زلمفکر کوم چې ولسمش کرزي د نورو دلایلو تر څنګ، له ډاکتر 
نه کړ چې نوموړي د پښتنو له دراني څانګې سره څخه په دې سبب ملاتړ و 

تړاو درلود. په عین وخت کې یې خپل ورور قیوم کرزی په دې دلیل له 
نوماندۍ څخه لاس په سر کړ چې دغه شک او تردید په نطفه کې له منځه 

 چې ګواکي نوموړی د خپلې کورنۍ د حاکمیت پلوی دی او له دې یوسي
سره هممهاله د بهرنیانو له لاسه د انتخاباتو تخریبوونکې وسله واخلي. ما له 
نوموړي نه په دې تړاو یوه وړوکې خبره هم نه ده اورېدلې خو هغو اندېښنو 

 ويیاد ش مخکېتان د راتلونکې په باب درلودې چې نوموړي د افغانس
فکتورونه یې د ولسمشۍ د انتخاباتو په تړاو په پرېکړو کې اغېزمن ګڼم. د 

ه د ز  ته رسېدله. ټولو پرېکړو ګټه اشرف غني یادونې وړ ده چې د دې
او په هغو کې مې لویه توطیه  ولسمش د کار له دوام سره سخت مخالف وم
  لیدله چې په ورانوونکې فاجعې به اوښتله.

 ولسمشر پاتې شي حامد کرزی باید 
د افغانستان اساسي قانون یو چا ته اجازه ورکوي چې دوې دورې د هېواد 
ولسمش شي. ولسمش کرزی وایي چې دغه قید د ده د ټینګار په پایله کې 

ه څخ لوځای کړای شوی دی، ځکه چې ده نه غوښتل چې د دورو د نه قیدو 
عمر تر پایه د په ناوړه استفادې څوک د دېکتاتورۍ د حاکمولو او د 

 حکومت خیال په ماغزو کې و نه پالي. 
مه اعلان شو. په  ۹۱کال د نومبر پر  ۹۱۹۳ست د ېد ولسمشۍ د نوماندانو ل

تنو د ولسمشۍ د انتخاباتو په سیالیو کې ځای نیولی ؤ.  ۹۹ست کې ېهغه ل
حقیقت دا دی چې افغانانو د هغوی په منځ کې د حامد کرزي ریښتینی 

 و. مبهمې راتلونکې په باب اندېښمن و  ېلیدو، ځکه خو د خپل ځایناستی نه

ست تر اعلان مخکې او تر هغو وروسته ډېر خلک، قومي ېد وروستي ل
مشان، سیاستوال چې په بېلا بېلو مناسبتونو د ولسمش کرزي لیدو ته راتلل 
له نوموړي یې غوښتل چې خپل حکومت ته دوام ورکړي او هېواد له یوه 

الت سره مخ نه کړي. د هغو کسانو یو شمېر یې د دې کرښو د نامعلوم ح
رییس يه ئولسمش غني او یا د اجرا لیکلو پر مهال پر مهمو دولتي مقامونو د

په ونډه کې ګومارلي دي. یو شمېر قومي مشان چې له اوسنیو حکومتي 
 مشانو او د هغه مهال له نوماندانو سره یې قومي آن قبیلوي تړاوونه درلودل
بیا بیا یې له حامد کرزي وغوښتل چې هېواد هغوی ته و نه سپاري. ځینو به 

سمش ته غوښتل به یې چې ول او ګرځاوه لکه ډاکتر سپنتا قانون په لاس کې
ه د ز چې د قانون له مخې یې د کار موده پای ته نه ده رسېدلې.  اضح کړيو 

یه لویه توط ولسمش د کار له دوام سره سخت مخالف وم او په هغو کې مې
 لیدله چې په بربادوونکې فاجعه به منتج کېدله.

بل لوري ته ایرانیانو، روسانو، المانیانو او ... د خپلو ځانګړیو دلایلو له مخې 
او امریکایانو او انګلیسانو هم له حامد کرزي غوښتل چې په واک کې پاتې 

دلکشا  د شي. د روسیې د دوما رییس په هغه سفر کې چې کابل ته یې درلود
په ماڼۍ کې یې له ولسمش سره ولیدل. نوموړي د لیدنې په وروستۍ برخه 
کې هیله وکړه چې له ولسمش کرزي سره څو شېبې ځانګړی وګوري. موږ 

ته ز کې انتظار شوو. وروسېخبرو له اطاقه را ووتو او په دهلد پلاويو غړي د 
راوړی ؤ  ته خبر شوو چې نوموړي د ولسمش پوتین پیغام ولسمش کرزي

ویلي یې وو چې د افغانستان د ثبات د ساتنې او د سیمې د هېوادونو د ډاډمن 
کېدو لپاره ضروري ده چې نوموړی په واک کې پاتې شي ځکه چې 

کال د می  ۹۱۹۲افغانستان د مشتابه بدلون ته چمتو نه دی. وروسته چې د 
ه سفر نګهای تپه غونډه کې د ګډون لپاره موږ شا« سیکا»په میاشت کې د 

درلود، ولادیمیر پوتین د افغانستان ثبات ته په اشارې ولسمش کرزي ته 

انو ایرانی« درېغه ته پاچا وای او د واک پرېښودو ته نه وای اړ شوی»وویل: 
هم په افغانستان کې له بدلون وېره درلوده ځکه هغوی باوري شوي وو چې 

یکا و ناتوانۍ کې دی له امرولسمش کرزی سره له دې چې هېواد یې په فقر ا
سره یې د ناتړلیو هېوادونو په وړاندې خپلواک سیاست غوره کړی دی. د 

کال د سپتمبر پر  ۹۱۹۲المان د بهرنیو چارو وزیر ښاغلی شتاین مایر چې د 
مه ارګ ته راغی د حرمسرای ماڼۍ په چمن کې یې له ولسمش سره ولیدل  ۶

و په تر منځ نه ختمېدونکیو اختلافون د ډاکتر عبدالله او ډاکتر اشرف غني
باب یې د نهیلۍ له څرګندولو سره له ولسمش وغوښتل چې د ملي حکومت 
لپاره بدیل پیدا کړي. نوموړي هیله درلوده چې ولسمش په واک کې پاتې 
شي خو له دې سره هممهاله له امریکا سره امنیتي تړون لاسلیک کړي. موږ 

د سفر په تړاو داسې ګڼله چې نوموړي له حامد د المان د بهرنیو چارو وزیر 
کرزي سره د معاملې د ترسره کولو لپاره د امریکایانو پیغام راوړی ؤ. د 

 یا سفیران یوه ورځ یو ځای له ولسمش سره د لیدو لپاره راغللبرېټانامریکا او 
او په ویلز کې یې د ناټو د سرمشانو د غونډې په تیاریو خبرې کولې. هغوی 

ش ته وړاندیز وکړ چې د ولسمشۍ دوو نوماندانو تر منځ یوه توافق ولسم
ته په رسېدو کې ناکامۍ ته په پام دې سمدستي پر خپل مقام پاتې شي او په 
یاد کنفرانس کې دې د افغانستان په استازیتوب ګډون وکړي. ولسمش په 

 یا ته لاړ شي او د ناټو پهبرېټانګواښناک ډول هغوی ته وویل چې که 
سرمشیزه غونډه کې ګډون وکړي رسما  به وغواړي چې د امریکا او د دوی 
د متحدینو پوځونه دې له افغانستانه ووزي او دا اعلان به وکړي چې امنیتي 
تړون نه لاسلیکوي او دا د خپل هېواد په خیر نه ویني. له هغې ورځې 

رو کې په چاوروسته په حیرانوونکي ډول د دواړو نوماندانو د رایو د پلټنو 
 فوق العاده چټکي راغله. 

ولسمش د سپتمبر د میاشتې په رانژدې کېدو سره تقریبا  په هره لیدنه کې چې 
ویانو سره یې درلودې د لوړې د مراسمو د نېټې برېټانله امریکایانو او 

معلومولو خبره یې کوله او ګواښ یې کاوه چې که هغوی د انتخاباتو د پایلې 
و د واک په لېږد کې له صداقت او سرعت څخه کار وانخلي د روښانه کېدو ا

ارګ به پرېږدي او په یوه کرایي کور کې به و اوسي. د دې لپاره چې هغوی 
درک او ششپه د ده ګواښونه جدي وګڼي پخپله یې له ما نه وغوښتل چې 

خان مېنه کې کور ورته ولټوم. هغه پوهېده چې زما د محمد یا وزیر اکبر 
کور لټولو راپور امریکایانو ته ورځي او هغوی په دې تړاو د ولسمش پر 

 جدي توب باوري کېږي. 

 د انتخاباتو ترسره کېدل او تر هغو وروسته لانجې
لمریز کال  ۹۳۱۳د  یانېمه  ۳کال د اپریل پر  ۹۱۹۲د ولسمشۍ انتخابات د 

مه ترسره شول. دا لومړني سل په سلو کې افغاني انتخابات وو.  ۶ر د وري پ
ولسمش کرزي د امریکایانو پر وړاندې ډېر سخت مقاومت وکړ پرې یې 

ې بهرنیان ک کمېسیونونو په تېره د شکایاتو په کمېسیوننښودل چې د 
غړیتوب ولري. اروپایي هېوادونه او هغه شمېر افغانان چې په شعوري او یا 

د  ونو په ترکیب کې د بهرنیانو غوښتونکي ووکمېسیونوري توګه د لاشع
سره له تړلیو رسنیو نه په استفادې یې د نوموړي پر  لوېدیزپارلمان او له 

 خلاف تونده تبلیغاتي څپه را پورته کړې وه. 
د انتخاباتو لپاره د تیارۍ ډېرې چارې ترسره شوې او په دې تړاو ډېرې امنیتي 

. ملي امنیت ریاست وخت پر وخت د امنیتي ګواښونو غونډې جوړې شوې
په اړه راپورونه راوړل. د هغو راپورونو له مخې هم طالبانو او هم پاکستان 

اتي موادو او ونو، حساسو انتخابکمېسیونتصمیم درلود چې انتخاباتي بهیر د 
نوماندانو په نښه کولو ګډوډ کړي. د کورنیو چارو وزارت، د ملي امنیت 

 اتنې څانګه ور پورېدفتر چې د جګپوړیو چارواکیو د س او زماریاست 
ندانو ټولې ونو او نوماکمېسیونتړلې وه مسمولیت مو درلود چې د کمېشنرانو، 

ې رفع کړو، ځکه چې حق مو نه درلود چې ډېرې وړوکې کمۍ او اړتیاو 
ه ټناغېړۍ ته اجازه ورکړو. کله کله له دې نه کمېشنرانو او نوماندانو ناوړه ګ

اوچتوله خپلو خپلوانو او دوستانو ته یې د ساتونکي په نوم تنخواه او دنده 
ه. و یبي موټرونو شمېر یې پرلپسې زیاتورکوله د خپلو زرهي او تعق

ه سیاف، ډاکتر عبدالله او ډاکتر اشرف غني پ استاداستخباراتي راپورونه د 
 اړه زیات وو. 

 لانتخاباتي پروسې د امنیت مسمو حساس د اد کورنیو چارو وزارت جنرال 
ټاکلی ؤ. په دغه زماني محدوده کې غموونکې ترهګریزې پېښې د کابل په 
ښار کې وشوې، چې له هغه جملې څخه په وزیر محمد اکبر خان مېنه کې 

نا هوټل کې یدونه وو. په سریپر لبناني رستورانت او سرینا هوټل ترهګریز بر
شومان چې د ډوډۍ خوړلو لپاره دلته والو کسانو د یوې کورنۍ ماوسله

 راغلي وو د پلار او مور په مخکې په مرمیو وویشتل او ویې وژل. 
مه نېټه تر  ۹۱وداني د مارچ پر  کمېسیونپر دې سربېره د انتخاباتو خپلواک 

محمد عمر داوودزي د  د کورنیو چارو وزیر ترهګریز برید لاندې راغله.
منځه وړل هدف وښودل چې د ده په وینا  برید موخه د انتخاباتي پاڼو له

 انتخابات په خپله ټاکلې موده کې ترسره نشي. 
مه کوم  ۳۱پر د مارچ ته احمد یوسف نورستاني چې د ملي امنیت شورا 

د  ۹۱۱نده یې کړه چې د امنیتي ننګونو په سبب به راپور وړاندې کړ څرګ
ه تخاباتو له ترسر رایې اچونې مرکزونه تړلي وي. د یادونې وړ ده چې د ان

کېدو وړاندې مارشال محمد قسیم فهیم د ولسمش لومړی مرستیال په پروان 
مېنه کې په خپل کور کې وفات شو او محمد یونس قانوني د نوموړي 
ځایناستی شو. د ښاغلي محمد یونس قانوني پر ځایناستي کېدو له سیاسیونو 

ه ډو او مشورو وروستپه تېره جمعیت اسلامي او نظار شورا سره له څو غون
وروستۍ پرېکړه وشوه. نوموړی پخوا تر دې چې ملي شورا ته د تایید لپاره 

له مهربانۍ او »مه ولسمش ته راغی او د نوموړي له  ۹۱لاړ شي د مارچ پر 
 یې مننه وکړه وې ویل چې دغه حق به یې ادا کړي. « لطف

ایي د انتخاباتو په ورځ، د اروپ یانېمهال  مازیګرد اپرېل په پینځمه نېټه 
اتحادیې استازی او د هغه اتحادیې د څارونکیو د ټیم مش د  ولسمش دفتر 

د  ترسره کېدو خوښي کوله او« فوق العاده»ته راغلل. دواړو د انتخاباتو پر 
په  ي اتحادیې استازي وویل چېدې بریا مبارکي یې موږ ته راکړه. د اروپای

 سایټونو ته سر ور ښکاره کړ او هغه نظم او دسپلین یې څو انتخاباتي خپله
یې چې هلته لیدلی پرې حیران شوی دی. هغوی د ډاکتر عبدالله د پلویانو 

 د شکایت یادونه هم وکړه چې د رای پاڼو د کمبود په اړه ؤ. 
د ملي امنیت شورا په غونډه کې چې د انتخاباتو په سبا ورځ وه ولسمش ټولو 

ي او دفاعي ادارو ته په بري د انتخاباتو په ترسره کېدو مبارکپه تېره امنیتي 
ورکړه او د مالیې له وزیر نه یې وغوښتل چې که امکان وي د امنیتي او 

 دفاعي سکتور ټولو منسوبینو ته یوه میاشت بخششي معاش ورکړي. 
مت په ونو په غړیو، د حکو کمېسیوند بریالیو انتخاباتو ترسره کولو، د 

و ټولنه کې د غرور او پر خپل ځان د اعتماد یو احساس را پیدا منسوبینو ا
کړی ؤ. د ملي دفاع وزیر بسم الله محمدي ویل چې د انتخاباتو په ورځ موږ 
د ملي پوځ اووه تنه شهیدان درلودل چې تر عادي ورځو هم لږ وو، د کورنیو 

ده  د ولسمش او د« دې بریا ټول ویاړ د»چارو وزیر محمد عمر داوود زي 
 د مرستیالانو وباله. 

مه د ولسمش  ۸د امریکا متحده ایالاتو سفیر او جنرال ډنفورډ چې د اپرېل پر 
دفتر ته راغلي وو په خپل نوبت یې په بریا د انتخاباتو ترسره کېدل وستایل. 
د انتخاباتو لومړنیو پایلو وښودله چې ډاکتر عبدالله په لومړي مقام کې دی 

احمدزی دوهم او ډاکتر زلمي رسول درېیم ځای نیولی او ډاکتر اشرف غني 
 دی. 

له انتخاباتو وروسته چې په ارګ کې ډېر بحثونه او کارونه کېدل له همدې 
پروسې سره یې تړاو درلود. ولسمش پرلپسې د هغو د پایلو په باب پوښتنې 
کولې. تر انتخاباتو وروسته د نوماندانو  له ډلې څخه لومړی ډاکتر اشرف 

، ورپسې ډاکتر عبدالله او تر هغه وروسته ډاکتر زلمی رسول د ولسمش غني
کرزي لیدو ته ارګ ته راغلل. ډاکتر عبدالله څرګنده کړه چې ښایي په لومړي 

ني تر د ډاکتر اشرف غ»پړاو کې د انتخاباتو ګټونکی شي. نوموړي وویل: 
تون ش څنګ د نا مناسبو څېرو شتون او د زلمي رسول تر څنګ د احمد ضیا

و تر یا سفیر ریچارډ سټګ د وروستیو پایلبرېټاند « زما په ګټه تمام شول 
 په باب خبره وکړه او د ولسمش پام« سیاسي تفاهم»اعلان مخکې د یو ډول 

یې ور واړاوه، واشنګټن پوست ورځپاڼې هم ولیکل چې د امریکا د دولت 
خاباتو اته . له انتمامورین د نوماندانو تر منځ د سیاسي تفاهم غوښتونکي دي

شمېرل شویو رایو پایلې د انتخاباتو د خپلواک  ۹۱۱ورځې وروسته د 
 ۳۸۱ډاکتر عبدالله،  ۲۹۱له لوري اعلان شوې چې د هغو له مخې  کمېسیون

ډاکتر زلمي رسول وړې وې. وروستۍ پایلې د  ۹۱۱ډاکتر اشرف غني او 
چې په لومړي پړاو مه اعلان شوې. د هغو پر اساس ولیدل شول  ۹۶اپرېل پر 

 ټونکی نه دی. کې کوم نوماند ګ

خلیلي، قاضي  استادمه ولسمش د ولسمشۍ دوهم مرستیال  ۲د می پر 
 سیونکمېاساسي قانون پر تطبیق د څار  القضات عبدالسلام عظیمي، د

وف ابراهیمي، د ن قاضي، د ولسي جرګې رییس عبدالر رییس ګلرحما
 مېسیونکمشانو جرګې رییس فضل الهادي مسلمیار، د انتخاباتو د خپلواک 

رییس  یونکمېسیوسف نورستانی، د انتخاباتي شکایاتو د  ډاکتر رییس
 ونو د دارالانشا رییسان ضیاالحق امرکمېسیونعبدالستار سعادت، د دواړو 

ی او ز ف غني احمداو بالاخره ډاکتر اشر  علي ستېغمحمد خېل او ډاکتر 
 ډاکتر عبدالله ارګ ته را وغوښتل. 

د بحث وړ موضوع د دوهم پړاو انتخاباتو د ترسره کولو څرنګوالی ؤ او دا 
چې حکومت په کوم ترتیب مناسب شرایط ورته برابر کړي.  له ښاغلي 
 وسعادت پرته نورو ټولو داسې خبرې کولې چې ګواکي دوهم پړاو ته له تلل

ه پرته خېل له یو شمېر دولتي کارکوونکیو څخنشته، ښاغلي امر پرته بله چاره 
په امنیتي او دفاعي برخه کې شکایت وکړ چې په یو شمېر برخو کې یې په 
تقلب کې لاس درلود. دوو مخکښو نوماندانو هم د هغه څه په باب چې په 
لومړي پړاو کې لیدلي وو شکایت وکړ. ډاکتر عبدالله وویل چې په اوو 

کې د انتخاباتي رای پاڼو کمبود ستونزې را منځته کړې، هغوی  ولایتونو
و غه مهاله د یدرې پړاوونو کې څارنه وکړي، تر هوتوانېدل چې یوازې په 

شمېر صندوقونو برخلیک معلوم نه ؤ، د پلټنې او بیا شمېرلو لایحه ډېره په 
ړ چې د ونو شکایت وککمېسیونځنډ تصویب شوه... ډاکتر اشرف غني له 

له ټیم سره معلومات نه شریکوي، له رسنیو یې ګیله وکړه چې د ده پر ده 
 «یو مسلمان سړی کافر او یهودی بولي»خلاف یې ناوړه تبلیغات کړي 

نوموړي هیله وکړه چې په راتلونکي پړاو کې د حکومت غړي بې طرفه پاتې 
 شي. 

 پخوا تر دې چې دوهم پړاو انتخابات ترسره شي دوه مخکښ نوماندان هر
یو بېل راغی او له ولسمش سره یې خپل شکایتونه مطرح کړل. ډاکتر عبدالله 
د ضیا الحق امرخېل د لرې کولو غوښتنه وکړه ځکه چې هغه یې بې طرفه نه 
باله. ډاکتر اشرف غني د کورنیو چارو له وزیر ښاغلي داوودزي او یو شمېر 

اباتو کې وکړ چې په انتخوالیانو او د ولایتونو له امنیه قوماندانانو نه شکایت 
 په ګټه لاسوهنې کوي. « ډاکتر عبدالله»د یوه ځانګړي نوماند 

امنیتي ګواښونه هم مخ پر زیاتېدو وو. د ډاکتر عبدالله د انتخاباتي ټیم کاروان 
په کابل کې تر یوه ځانمرګي برید لاندې راغی، په دې برید کې نوموړي 

مد خان جنیر محنده د مرستیال ا خپل څو تنه ساتونکي له لاسه ورکړل او د
 موټر بشپړ له منځه لاړ. 

مه نېټه د  ۹۲کال د جون پر  ۹۱۹۲د ولسمشۍ د انتخاباتو دوهم پړاو د 
 ډاکتر اشرف غني او ډاکتر عبدالله تر منځ ترسره شول. 

اسپښین په دفتر کې د انتخاباتو پر ورځ له م کمېسیوند انتخاباتو د خپلواک 
وشوه چې د افغانستان اسلامي جمهوریت نظام ته د وروسته یوه پېښه 

ویجاړوونکیو جنجالونو پیلامه شوه. ضیاالحق امرخېل د سروبي ولسوالۍ او 
د پلچرخي ساحې د خلکو په غوښتنه چې د رای پاڼو د کمبود په باب یې 
درلوده پرېکړه وکړه چې له رای پاڼو ډک صندوقونه په هغو سیمو کې یادو 

وي. تر دې پېښې مخکې مولوي تره خېل محمدي ما ته مرکزونو ته واست
زنګ وواهه چې د دوی حق تلف شوی دی. نوموړي وویل چې له څو 
ساعتونو راهیسې د دوی په محلونو کې رای پاڼې ختمې شوې دي، خلک 
په کتارونو کې ولاړ دي خو څوک د رای پاڼو د ور استولو په اړه د دوی 

 غوښتنو ته مثبت ځواب نه وایي. 

اصولا  باید د رای پاڼو وړونکیو موټرو امنیت باید د پولیسو لخوا نیول شوی 
ه دفتر ت کمېسیونوای. د کابل امنیې قوماندان جنرال محمد ظاهر ځان د 

رسولی ؤ او هلته یې د یو شمېر کامرو په مخکې ښاغلی امر خېل پر دې 
پاڼو ډک صندوقونه په غیرقانوني ډول یادو محلونو رای تورن کړی ؤ چې له 

ته استوي. دغه جنجال ډېر لوی شو تر دې چې بالاخره د هغو له خېټې د 
 ملي یووالي حکومت را و ووت. 

د یادونې وړ ده چې په هماغه ورځ د ځایي خلکو په غوښتنه رای پاڼې د 
م د رایو ه دیځ، شپږمې ناحیې، خیرخانې کوتل او نورو سیمو تهېکابل لو

 ورکولو محلونو ته استول شوې وې. 
ښاغلي قانوني، ښاغلي داودزي او ښاغلي ډاکتر عبدالله دغه پېښه ډېره جدي 
وبلله او د هغو د څېړنې غوښتنه یې وکړه. ښاغلي نورستاني هغه انتخاباتي 

ا و څېړل شي او لخو  کمېسیونمساله وبلله چې باید د انتخاباتي شکایتونو د 
 عناصر په کې ولیدل شي لویې څارنوالۍ ته یې وسپاري. که جرمي 

مه  ولسمشۍ د مرستیالانو، د  ۹۱ولسمش په هغه غونډه کې چې د جون پر 
ر غړیو، قاضي القضات، د کورنیو چارو وزی کمېسیونانتخاباتو د خپلواک 

ه رییس په ګډون جوړه شو  کمېسیوناو د اساسي قانون په تطبیق د څار 
له او وې ویل چې د ډاکتر عبدالله شکایت په دې برخه موضوع یې وڅېړ 

ه ګي ورته وشي او د نوموړي ډاډ باید رسیدکې باید جدي ونیول شي، 
 ترلاسه شي. 

و سره ونکمېسیونمه اعلان وکړ چې له انتخاباتي  ۹۸ډاکتر عبدالله د جون پر 
خپله اړیکه ځنډوي. نوموړي ولسمش کرزی تورن کړ چې د انتخاباتو په 

روسه کې بې طرفه نه دی ځکه یې د یوناما د مداخلې غوښتنه وکړه او ویې پ
غوښتل چې د انتخاباتي لانجو اړوند مسایل دې د ملګرو ملتونو سازمان تر 

اشراف لاندې وڅېړل شي. ښاغلي عبدالله سمدستي د انتخاباتو له خپلواک 

 نه خپل څارونکي ور وغوښتل.  کمېسیون
وېستل سړې اوبه وې چې پر ولسمش کرزي  ننه اد ملګرو ملتونو سازمان ر 

ور تویې شوې. نوموړي ډېرې هڅې او خوارۍ کړې وې چې د انتخاباتو 
رو ا وباسي، نوموړی له ډېکړي او د بهرنیانو له نفوذه یې ر  پروسه افغاني

هرنیانو ونه افغاني کړي او د بکمېسیونستونزو ګاللو سره وکولای شول چې 
یوسي، خو دا دي یوه تن نوماند نه یوازې دا چې هغه غړیتوب پکې له منځه 

په پلوي توب تورن کړ بلکې د انتخاباتي لانجو د حل کیلي یې د بهرنیانو په 
 لاس کې ورکوله. 

د یوناما رییس یان کوبیش په همدې ورځ د امریکا له سفیر سره یو ځای 
او د موږ د ولسمش همکاران چې ارګ ته راغی تر څو په هغه غونډه کې 

نوموړي مرستیالان پکې شامل وو ګډون وکړي. نوموړي د ډاکتر عبدالله 
په موخه خبرې او له « عدالت غوښتنې»لخوا د خلکو د پارولو او 

ونو سره د کار درول غیر قانوني او خطرناک وبلل خو هممهاله یې کمېسیون
الله دد یوې سیاسي پروسې د پیل غوښتنه هم وکړه. د امریکا سفیر د ډاکتر عب

 پر یو شخص د بې دلیله تورونو»وبلله او وې ویل « لویه غلطي»تصمیم 
نوماندانو  نوموړي د دواړو« لګول باید ټوله پروسه له پوښتنې سره مخ نه کړي

ونو د کار پر کمېسیوند پلویانو په منځ کې د درغلیو شتون یو شان و باله او د 
دالله روسته چې ډاکتر عبدوام یې ټینګار وکړ. خو ولسمش کرزي تر هغه و 

ته یې زنګ وواهه او پخپله یې د هغه له خولې واورېدل چې د ملګرو ملتونو 
سازمان د مداخلې غوښتونکی دی له دې غوښتنې سره یې خپل توافق اعلان 

 کړ. 

د ضیاالحق امرخېل د ثبت شویو غږونو خبر چې د ډاکتر اشرف غني په 
وو د لومړي ځل لپاره د ایران د پلوۍ د  غیر قانوني مداخلې ښکارندوی 

ې ورسول شو. نوموړي په هغه لیدنه ک ولسمش ته سفیر ښاغلي بهرامي لخوا
په داسې حال کې چې امریکا او »چې له ولسمش سره یې درلوده وویل 

یوناما د انتخاباتو د پروسې پر نورمال دوام ټینګار کوي نو د پایلو مسوولیت 
 «یې هم باید پر غاړه واخلي

ولسمش نوي مرستیال محمد یونس قانوني موږ ته خبر را کړ چې د  د
ر ورځ د جون پ د رییس د غږ سي ـ ډي د جمعې په کمېسیونانتخاباتو د 

مه ارګ ته راوړي. سره له دې چې موږ انتظار شوو خو په هغه ورځ د  ۹۱
 ښاغلي قانوني درک معلوم نه شو. 

اتو پر مدرېدو وې. د هغو معلو مې په کابل کې په ېخ پرلتاعتراضونه او د 
ورځ یان کوبیش موږ ته راکړ ډاکتر عبدالله  اساس چې  د هماغې جمعې په

 ترلاسه کړی سند یوې امریکایي ورځپاڼې ته سپارلی ؤ. 
د ډاکتر عبدالله پلویان د موټرو په کاروان کې چې په منځ کې به یې د دفاع 

ګرځېدل او هوایي ډزونه  کې د موټرونه هم لیدل کېدل په ښارووزارت اړون
 مې ودرول شوې، ډاکترېد ښار په ځینو برخو کې د پرلت خ به یې کول.

ډاکتر غني  نکمېسیو عبدالله ته نژدې رسنیو په ګواښنده بڼه ولیکل چې که 
 ګټونکی اعلان کړي ډاکتر عبدالله به خپل بېل حکومت اعلان کړي. 

الانشا  د د دار  کمېسیوناک خپلو  مه ښاغلي قانوني د انتخاباتو ۹۹د جون پر 
 «درغلیو»رییس د غږ سي ډي موږ ته را وړه چې د ډاکتر غني په ګټه د 

له. ونو ته د قانوني ارزونې لپاره واستو کمېسیونښکارندوی ؤ. ولسمش هغه 
 د یوه« نیکولاس هایسم»د یوناما مرستیال  مازیګرد هماغې ورځې په 

مطبوعاتي کنفرانس په ترڅ کې وویل چې که څه هم ډاکتر عبدالله او 

ولسمش کرزي په انتخاباتي لانجه کې د ملګرو ملتونو سازمان د مداخلې 
غوښتنه کړې خو یوناما دا اراده نه لري چې د افغانانو په کورنیو چارو کې 

نو د کار و کمېسیونه مهالوېش سره سم د انتخاباتي مداخله وکړي. نوموړي ل
له دوام خبر ورکړ خو د پيل شویو لاریونو په اړه یې اندېښنه وښوده. نوموړي 
د خپلو خبرو په پای کې وغوښتل چې د دوهم پړاو انتخاباتو یوې برخې د 

 پایلو اعلان دې څو ورځې وځنډول شي. 
 ې وېروونکي راپورونه ولسمشد کورنیو چارو وزیر هره ورځ د کابل د وضع

ونو د بریدونو احتمال، او بالاخره دا چې کمېسیونته را وړل. پر نوماندانو او 
 وال کسان را ټول شوي او پر کابل یرغل ته تیارکې وسله ګواکي په شمالي

دي. د کورنیو چارو وزارت جنرال محمد شفیق فضلي د ډاکتر غني د کور 
  عبدالله د کور د امنیت مسوول وټاکل. او جنرال زمری پیکان د ډاکتر

تر دې پېښې وړاندې یوه ورځ ښاغلی معنوي زما د کار دفتر ته راغی او هیله 
یې وکړه چې له ډاکتر عبدالله سره وګورم. دا کار مې وکړ او د شپې مې د 
پروان مېنې په دوهم سړک کې د هغه په کور کې ورسره یوازې ولیدل. په 

کار ستاینه وکړه. له خبرو یې وپوهېدم « پاک»او زما د پیل کې نوموړي زما 
چې فکر کوي ښاغلی سعادت او ښاغلی امر خېل له ما سره نژدې دي او زه 
باید ورته ووایم چې حق مې تلف نه کړي. ما د خپل ځان او ولسمش د بې 
طرفۍ ډاډ ورکړ. نه پوهېږم چې له زړه نه یې ومنله که نه، خو لیدنه مو په 

ه فضا کې ترسره شوه. په همدې ډول مې له حاجي محمد محقق محترمان
سره د هغه په کور کې وکتل. دا ځل ما وار ړومبی کړ او غوښتل مې چې د 
خپلې بې طرفۍ ډاډ ورکړم. نوموړي د هغو لانجو یادونه وکړه چې د وزارت 

ل: سره درلودلې او وې وی کمېسیونپر مهال مې د ولسي جرګې له فرهنګي 
 «ل ته هم بې تجربې وې او موږ هم اشتباه وکړههغه مها»

ولسمش هڅه وکړه چې خپل مرستیالان فعال کړي چې یوه د ډاکتر غني 
پلوي کوله او بل د ډاکتر عبدالله، چې هغوی د دواړو تر منځ د سیاسي توافق 

 په راوستلو کې رول ولوبوي. 
کاوه یت ور د ضیاالحق امر خېل غږ چې خپل د لاس لاندې کسانو ته یې هدا

چې صندوقونه ډک کړي د یوه مطبوعاتي کنفرانس په ترڅ کې د ډاکتر 
 عبدالله د پلویانو له لوري خپور شو. 

درېیم لوري چې د غږ  هیو  یانېنوموړی غږ څو دوه اړخیزې مکالمې وې، 
اورېدو توان یې درلود هغه ثبت کړی ؤ. وروسته یوه افغاني نژاده امریکایي 

مریکایانو ده د ا ترانسکپرت ادو خبرو اترو ژباړه اوما ته کیسه وکړه چې د ی
په یوه مرکز کې اصلاح کړه او وروسته بیا رسنیو خپرې کړې. د افغانستان په 

ریاست او د کورنیو چارو وزارت د غږ  ادارو کې د ملي امنیت عمومي
اورېدو او ثبت )استراق سمع( امکانات درلودل. د دواړو ادارو مسوولینو 
ولسمش ته وویل چې د امر خېل او د هغه د همکارانو د غږ ثبتول د دوی 

خلیلي او زما د همکار جاوېد  استادکار نه دی. د یادونې وړ ده چې د 
وازې پایلې نه ی کمېسیون. ښاغلي کوټوال له شوي وو ثبتکوټوال غږونه هم 

 غوښتې وې او بس. 
یان کوبیش څو ځله له ولسمش څخه وغوښتل چې د ښاغلي امر خېل 

ي د چمتو ته د نوموړ  ب ته ځانګړې پاملرنه وکړي. استعفاامنیت او خوندیتو 
 مه نېټه را وړ.  ۹۹والي خبر لومړی ځل موږ ته د امریکا سفیر د جون پر 

ځنډولو سره د یوناما موافقې د ولسمش اندېښنې زیاتې برخې رایو له د یوې 
کړې وې. نوموړي د واک د لېږد او د لوړې د مراسمو لپاره د اګست دوهمه 
نېټه په نظر کې نیولې وه او ډاکتر مدبر ته یې دنده سپارلې وه چې د هغې 

بهر نه په  هورځې لپاره بشپړه لازمه تیاري ونیسي. ولسمش هیله درلوده چې ل

د یا ېټانبر دې مراسمو کې د ګډون لپاره جګپوړي پلاوي کابل ته راشي. د 
مه یې ویلي وو چې څوک به د لوړې  ۹۶دغه پوښتنه چې د اپرېل پر سفیر 

مراسم ترسره کوي د خطر د زنګ په څېر د ولسمش په ذهن کې کړنګېدله. 
ه دا مهمه پوښتنرم صاحب خُ »له هغه لیدنې وروسته ولسمش ما ته وویل: 

ان( انویېټشته، ښایي هغوی )امریکایان او بر ده، د دې تر شا څه مسایل 
ولو ته کر وغواړي چې په انتخاباتو کې د یوه نوماند لخوا د غوغا له راپو 

سم د د لوړې مرایوروسته دوی غږ اوچت کړي چې ملګرو ملتونو سازمان با
اعلان کې د ځنډ منل د هغه دا دي اوس د پایلو په « تنظیم او ترسره کړي

 اندېښنې پر واقعیت د تایید مهر ږدي.
یوه ورځ ولسمش د امریکا له سفیر کننګهم وپوښتل چې چا ته ورشو چې 

ړ: ړي، نوموړي ځواب ورکد ډاکتر عبدالله لخوا جوړې شوې ستونزې حل ک
واب د سفیر ځ« ایران؟»ولسمش وپوښتل: « دیځ ګاونډي تهېستاسو لو»

 مثبت ؤ. 
د امر خېل د غږ خپرېدو په سبا ولسمش نوموړی له ښاغلي نورستاني سره د 
خپل کار دفتر ته را وغوښت ښاغلي امرخېل د خپلو خبرو په یوه برخه کې 
وویل چې درې ځلې یې د لومړي پړاو د پایلو له اعلان څخه مخکې په 

ه وړي پلودلې. د نوماکتر عبدالله سره یوازې ناستې در خصوصي توګه له ډ
وینا ډاکتر عبدلله ویل چې څوک به په پکتیا، پکتیکا او خوست ولایتونو 

نو را و نه وزي او له نوموړي غوښتل شوي و کې د رایو اچولو لپاره له کور 
دې باطلې اعلان کړای  سیاف او ډاکتر زلمي رسول رایې استادوو چې د 

یت رایې )ډاکتر عبدالله( وکولای شي په لومړي پړاو کې اکثر شي تر څو دی
وګټي. ښاغلي امر خېل زیاته کړه چې د دې کار په بدل کې له نوموړي سره 

په غیر مستقیم ډول د مالي امتیازاتو او په پښتنو کې د ځانګړي مقام ژمنه 
 شوې وه. 

ولسمش ښاغلي امر خېل ته ژمنه ورکړه چې د استعفا په صورت کې به یې 
ا س ډاډه نه و چې د ده له استعفخوندیتوب ته پام وشي. خو د دارالانشا ریی

سره به ډاکتر عبدالله له پروسې سره له مخالفت څخه لاس پر سر شي. 
نوموړي استعفا ته چمتووالی وښود خو وې ویل چې د یوه خبري کنفرانس 

 په ترڅ کې به د انتخاباتو پروسې له سالمیت نه دفاع وکړي. 
ځته  حل لارې رامنقانوني د سیاسي د ولسمش په مرستیالانو کې ښاغلی

کولو ته ډېر لېوال ؤ. نوموړي ډاکتر اشرف غني ته د صدراعظمۍ د پست 
جوړولو وړاندیز کړی ؤ چې د نوموړي له خوا منل شوی ؤ. ښایي د قانوني 
هدف به دا ؤ چې یوه ورځ پخپله دغه مقام ترلاسه کړي ځکه چې د ډاکتر 

 غني په انتخاباتي ټیم کې تاجک مرستیال نه ؤ. 
پایلو اعلان هماغسې ځنډول شوی ؤ او ښاغلي قانوني پرلپسې ګواښونه د 

 پایلې اعلان کړي بدې پایلې به ولري.  کمېسیونکول چې که 
یوناما او امریکایانو د ډاکتر عبدالله د پلویانو لخوا د موازي حکومت د اعلان 
له اړخه ډېره زیاته اندېښنه درلوده خو ولسمش ډاډه ښکارېدو او ویل یې 
چې که د دې دسیسې شا ته امریکایان نه وي موازي حکومت به را منځته 

 نشي. 
د انتخاباتو  جنجالونو په بهیر کې عجیبې امنیتي پېښې هم وشوې. د جولای 

مه د دلکشا ماڼۍ په انګړ کې دوه توغندي ولګېدل. څو نور توغندي  ۳پر 
د هوایي ډګر په هغه سمڅه )هنګر( را پرېوتل چې د ولسمش ځانګړې 
ه لالوتکه پکې درېدلې وه، د ولسمش ځانګړې الوتکې ته زیان هم ورسېد. 

دې سره هممهاله د ارغندۍ په سیمه کې سلګونو د تېلو ډکو ټانکرونو اور 

 واخیست او زیات زیانونه یې واړول. 
کوبیش یو ځل بیا ولسمش ته راغی او د پایلو په اعلان  نمه یا ۶د جولای پر 

کې یې د پینځو ورځو ځنډېدو غوښتنه وکړه. د نوموړي په وینا ډاکتر غني 
 کې ځنډ نه مانه او ډاکتر عبدالله یې اعلانول!. د پایلو په اعلان

په اړیکه ولسمش ته په نژدې  تیلفوندوې ورځې وروسته جان کیري د 
وخت کې کابل ته د راتلو خبر ورکړ. نوموړي تر دې وړاندې له دواړو 

خبرې کړې وې. هغه شېبه چې د جان کیري  تیلفوننوماندانو سره هم په 
اوبو او انرژۍ له وزیر اسماعیل خان سره ناسته زنګ راغی ولسمش او ما د 

درلوده. ولسمش هڅه کوله چې نوموړی د مشانو جرګې ریاست منلو ته 
غاړه کېږدي. د اساسي قانون له مخې په داسې حال کې چې ولسمش او د 

انو جرګې رییس د دولت د هغه مرستیالان پر خپلو دندو نه وي د مش 
و ولسمش غوښتل چې د نوموړي او د مقام کښېني. ځکه خ ریاست پر

مرستیالانو د کار له پای ته رسېدو وروسته د اسماعیل خان غوندې یو څوک 
 د دغه خطرناکې دندې مسوولیت پر غاړه واخلي. 

ړنې کړې وه چې د رایو د بیا څې په دې ترڅ کې یان کوبېش یوه طرحه چمتو
مې پای ته رسېدلې  ۹۲اندیز یې کاوه. دغه نوې څېړنې باید د جولای تر وړ 

 وای. 

 د ا مریکا علني مداخله او کابل ته د جان کیري سفر 
مه له چین نه کابل ته راغی.  ۹۱د امریکا د بهرنیو چارو وزیر د جولای پر 

نوموړی سبا سهار ولسمش ته په تراټ راغی، کیري د ډاکتر عبدالله له لوري 
ه ل. سبا ته د ولسمشۍ د موازي حکومت د اعلان له اړخه اندېښنه وښودله

دواړو نوماندانو سره تر لیدو وروسته بیا ارګ ته راغی او د ډاکتر غني له دې 
 وړاندیز یې خبر راکړ چې سل په سلو کې رایې دې له سره وپلټل شي. 

نوموړي زیاته کړه چې د سل په سلو کې رایو پلټل وخت نیسي او ښایي د 
تي سمش په دې صورت کې د امنیاګست تر پایه هم پایته و نه رسېږي. ول

آیا حامد »تړون د برخلیک په باب پوښتنه وکړه، جان کیري ځواب ورکړ: 
کرزی به د ناټو سرمشانو تر غونډې وړاندې د امنیتي تړون لاسلیک ته 

د ولسمش ځواب بیا هم هماغه پخوانی ؤ: د سولې د پروسې « حاضر شي؟
غه څه چې حامد کرزي وېره عملي پیل د مخکیني شرط په توګه! خو له ه

درلوده د پېښېدو په درشل کې وو: د لوړې د مراسمو په جوړېدو کې ځنډ 
 او د انتخابي ولسمش معلومېدل چې باید واک هغو ته ورسپارل شوی وای!.
هېواد په یو ګونګ لانجمن حالت کې ؤ. سره له دې چې موږ په ارګ کې 

 ؤ خو په کرار کرار واک زموږ وو  او حامد کرزی رسما  د افغانستان ولسمش
له لاسو وتلو او د نندارچیانو بڼه مو خپلوله. په واقعیت کې افغانستان ډېر 
ګړندی د بې حکومتۍ او انارشۍ په لور پر مخ تلو. د دغه بې برخلیکه حالت 

 د د نیویارک ټایمز ورځپاڼې استازي د سپتمبر« متیو روزنبرګ»په اوج کې 
یو شمېر ې د کافغانستان  په ه لیکنه کې ولیکل چېمې په ګڼه کې په یو  ۹۱

مهمو وزیرانو لخوا د کودتا او د لنډمهالي حکومت د جوړېدو امکان شته 
دی. ولسمش یاد ژورنالیست د ملي امنیت په خطر کې اچولو او استخباراتي 
فعالیتونو په تور له هېواده وشاړه او ممنوع الدخول یې وګرځاوه. خو چې 

ه یې یو اقداماتو څخکله اشرف غني د ولسمشۍ مقام ترلاسه کړ له لومړنیو 
 له روزنبرګ نه د پابندیو لرې کول وو. 

مه د یان کوبېش په کور کې د ولسمشۍ له  ۹۹جان کیري د جولای پر 
دواړو نوماندانو سره اوږد مجلس درلود. تر دې چې نوموړی و نه توانېد چې 

د وعدې سره سم ماښام ارګ ته راشي. د هغوی غونډه د شپې تر یوولس 

ده شوه او د یوه خبري کنفرانس په ورکولو پای ته ږورې اونیمو بجو پ
بجو جان کیري ارګ ته راغی او یو کاغذ یې ورسره  ۹۹ورسېده. د شپې په 

راوړ. ډاکتر غني او ډاکتر عبدالله د یوه سیاسي چوکاټ پر اساس منلې وه 
چې د انتخاباتو پروسه او د رایو پلټنه مني. ځکه خو د لوړې مراسم باید یو 

 ل بیا ځنډېدلي وای. ځ
ښاغلي کیري د یان کوبېش په لاسلیک د یوناما رسمي مکتوب هم ورسره 

ولسمش پکې غوښتنه شوې وه چې د لوړې د مراسمو له  له راوړی ؤ چې
 ځنډېدو سره موافقه وکړي هغه یې په خپل لاس ولسمش ته وسپاره. 

مه  ۹۱ر جولای پ د افغانستان لپاره د امریکا ځانګړی استازی جېمز ډوبنز د
له ولسمش سره د لیدو لپاره راغی. ولسمش د لومړي ځل لپاره د نوموړي له 

ل ډاکتر ووی ډوبنزخولې د دوو نوماندانو د هوکړې له کلیاتو خبر شو، جېمز 
کړې ده چې دواړه به د رایو د تفتیش پایلې مني، د  غني او عبدالله هوکړه

ه د دوو کلونو له تېرېدو وروسته بملي یووالي حکومت به په ګډه جوړوي، 
د صدراعظم د پست را منځته کولو لپاره لویه جرګه راغواړي، د امنیتي او 
اقتصادي سکتور وزارتونه به پخپلو کې مساوي وېشي، لومړی ګټونکی به 

 رییس ټاکي او داسې نور.ئيه ولسمش شي او دوهم ګټونکی به اجرا
سره  ل شو خو له ډېرو ستونزو او خنډونود رایو د بیا شمېرنې او څېړنې کار پی

ني شکایت تر اشرف غمشتابه او ډاک کمېسیونمخ ؤ. د انتخاباتو د خپلواک 
 انګړ ته ننوزي، له زور کار کمېسیونوال کسان هره ورځ د درلود چې وسله

اخلي او درایو په بیا شمېرنه کې خنډونه جوړوي. هغوی له فضل احمد 
معنوي څخه چې د ډاکتر عبدالله د ټیم مشي یې په دې پروسه کې پر غاړه 

 وه سر ټکاوه. 

 انېیچې د شپې ناوخته د یوه نوماند د ملي امنیت شورا په هغه غونډه کې 
ون جوړه شوې وه نوموړي په ښار کې له بدنظمۍ ډاکتر اشرف غني په ګډ

والو کسانو له خوا د انتخاباتو د ایي ډزو، د ډاکتر عبدالله د وسلهاو هو 
د څارنوالانو او کارکوونکیو د ګواښلو او د یو شمېر  کمېسیونخپلواک 

لو خبرو په د خپ نوموړیپولیسي منصبدارانو له پلوي توب نه شکایت وکړ. 
احساساتي شو سوک یې په مېز وواهه او یونس قانوني ته  یوه برخه کې ډېر

په خدای سوګند قانوني صاحب که په دې ډول »یې په خطاب کې وویل: 
وموړي زیاته ن« څو نورې مرکې وشي ستاسو ټولې لاسته راوړنې به برباد شي

کړه چې په فشار او ګواښ به هېڅ شی هم قبول نه کړي. د نوموړي اشاره 
 د ډاکتر عبدالله نورو پلویانو ته وه.  ښاغلي معنوي او

ولسمش د کورنیو چارو له وزیر ښاغلي داودزي وپوښتل چې په ښار کې 
لې د وی نه کوي او و ینو کسانو د ګرځېدو او ډزو مخولې د فتنه جوړوونکی

پروان د امنیت آمر ښاغلي سیدخیلي نه پوښتنې نه کوي چې د انتخاباتي 
ه ریدا عظیمي یې ګواښلې وه. او ولې د مرستیال کمېسیونشکایتونو د 

 د غړې مېرمن لیلا احراري د موټر چلوونکي کمېسیونانتخاباتو د خپلواک 
قاتل نه بندي کوي؟ ښاغلي داودزي په ګواښنده لهجه د استعفا ورکولو خبره 

د هر څه جلب مې له لاسه تللی دی، زه دا کارونه نشم »وکړه او وې ویل: 
  .«ه منځ کې ديکولای، څه مصلحتونه پ

په هغو بېلا بېلو ناستو کې چې ډاکتر غني او ډاکتر عبدالله له ولسمش سره 
کرزی( به ) وموړي ته ویل چې ولسمش شي نوموړیدرلودې بیا بیا به یې ن

ملي زعیم اعلانوي او ټولې مهمې ګومارنې به د ده په موافقه ترسره کېږي. 
د ولسمش کرزي ځواب به هر ځل دا ؤ چې دی به په راتلونکي کې ملي 
زعیم نه بلکې تقاعد شوی ولسمش وي، نوموړي ویل چې د ولس زعامت 

ې نو ترخپه فرمان نه رامنځته کېږي. هغه په ګومارنو کې د جهادي مشا
تجربې ته په اشارې په دې چارو کې مداخلې منتفي بللې. خو زما په مخکې 

 یې هغوی ته څو ځلې وویل چې په څو مسالو کې به مداخله وکړي: 
د ملي یووالي په مساله کې که له ګواښ سره مخ شي، د دولت د حاکمیت 

 په مساله کې او د ډېورنډ کرښې په باب. 
کیري د خپل دوهم سفر په ترڅ کې د جمعې په د بهرنیو چارو وزیر جان 

مه ارګ ته راغی او له ولسمش سره یې ولیدل. نوموړي  ۸ورځ د اګست پر 
د دواړو نوماندانو تر منځ د وروستۍ هوکړې په باب خوشبیني وښوده او 
زیاته یې کړه چې امریکا غواړي دا وښیي چې پروسه بشپړه افغاني ده او هر 

حکومت له رامنځته « دوه سره»و کار دی. ولسمش د ډول توافق د افغانان
کېدو اندېښنه وښوده وې ویل چې باید د راتلونکي ولسمش لاسونه تړلي نه 

 وي. 
بالاخره وروستۍ هوکړه د اګست پر لسمه ترلاسه شوه او جان کیري په داسې 
حال کې چې یان کوبېش هم ولاړ ؤ د ولسمشۍ د دواړو نوماندانو ډاکتر 

ي او ډاکتر عبدالله لاسونه یې د کامرو په مخکې اوچت کړل د اشرف غن
 خلکو پر رایو د معاملې او د لاسپوڅي توب تلپاتې ننداره یې وړاندې کړه.

لل. د ولسمش دفتر ته راغ ډنفور ډننګهم او جنرال مه سفیر ک ۹۹د اګست پر 
زې ته یا ویلز ته د ناټو سرمشیبرېټانیو ځل بیا دغه مساله مطرح شوه چې د 

څوک باید لاړ شي. ولسمش کرزي وغوښتل چې د لوړې مراسمو په ترسره 
مې نېټې  ۹۸کېدو کې باید بیړه وشي. نوموړي ګواښ وکړ چې د اګست تر 

وروسته به ارګ پرېږدي او خپل کور ته به لاړ شي. سفیر پوښتنه وکړه چې 
( ته ۍآیا ولسمش هغه کور ته چې د ده لپاره نوی جوړ شوی )سپیدار ماڼ

نه، هلته چې په پام کې ده زما دفتر وي، ما »ورځي؟ نوموړي ځواب ورکړ: 

ته جوړ شوی کور د دولت او راتلونکي ولسمش لپاره ښه مېلمستون کېدای 
 «شي.

ومت د جوړېدو په باب ورځې تېرېدې، دواړو نوماندانو د ملي یووالي حک
ه پایلې نلیک هم لاسلیک کړی ؤ خو د رایو د پلټنې سیاسي هوکړه
 معلومېدې. 
ه ونو غړي د ولسمشۍ د مرستیالانو او یان کوبېش پکمېسیوند انتخاباتي 

حضور کې را وغوښتل شول تر څو معلومه شي چې د دوی د کار په مخه 
کې خنډ څه شی دی او څه ډول لرې شي. ښاغلي سعادت د رایو په تفتیش 

دا وړتیا  ونکمېسیدوی کې د بهرنیانو په شاملولو نیوکه وکړه وې ویل چې د 
د انتخاباتو دوسیه باید د »درلوده نوموړي تر دې مخکې هم ویلي وو 

 «ولسمش د مرستیالانو او سفارتونو د مېز له سره را واخیستل شي
مه سفیر کننګهم خپل دفتر ته را وغوښت او له  ۹۹ولسمش د اګست پر 

دا »ړ: ورک نوموړي یې وغوښتل چې په چارو کې بیړه وکړي. سفیر ځواب
داسې نه »ولسمش د سفیر د خبرو په رد کې وویل: « ستاسو افغانانو کار دی

اید دا ب»سفیر وویل: « ده که داسې وای نو جان کیري به دلته څه کول؟
روښانه وي چې دا د افغانانو پروسه ده، امریکا په هغو کې مسوولیت نه لري، 

 «اید هغو ته حل لاره ولټويدواړه نوماندان، د هغو پلویان او ستاسو خلک ب
ولسمش ځواب ورکړ چې کله د جان کیري او ملګرو ملتونو پښه پکې ور 

)...( ما »ننوته نور نو پروسه افغاني کېدای نشي. ولسمش سفیر ته وویل: 
امنیتي تړون لاسلیک نه کړ، زه په هېواد کې د ناټو د حضور مخالف یم، 

 «نه پرېږدم چې داسې وشي خو زهئ زما میراث خراب کړئ تاسو غواړ
 «چې ګواکې زموږ ولسمش په منځ کې ويئ تاسو داسې خبرې کو»سفیر: 

، ئنو زموږ ولسمش موږ ته راکړ»ولسمش کرزی )په غوسه ناکه لهجه(: 
 ئ«موږ ته راکړ ، زموږ انتخاباتئییس موږ ته راکړرئيه زموږ اجرا

ولسمش یو ځل بیا ګواښ وکړ چې که اړ شي د ناټو سرمشیزې غونډې ته 
لاړ شي نو همالته به له امنیتي تړون سره خپل مخالفت څرګند کړي او له 
افغانستان نه به د ناټو ځواکونو د وتلو غوښتنه وکړي. له دې ګواښ وروسته 

 د رایو د پلټنې بهیر په حیرانوونکي ډول ډېر چټک شو. 
لیک لاسلیک کړی ؤ خو د چې دواړو نوماندانو سیاسي هوکړه دېسره له 

پایلو د اعلان طریقه او د کابینې ریاست دوې داسې مسالې وې چې پر هغو 
د کابیني  رییسئيه مخالفت کار ډېر ځنډاوه. ډاکتر عبدالله غوښتل چې اجرا

ل لیک وګرځو شوعیت سرچینه هماغه سیاسي هوکړهمشي وکړي او د م
 شي. 

یستې پران شول چې موږ د سلما بند د سببانتخاباتي جنجالونه آن د دې 
 . ه کړای شوونېدل پکې بشپړ شوي وو هرات ته سفر لپاره چې د اوبو را ټول

مې نېټې په شپه کې ولسمش اوباما ډاکتر غني او ډاکتر عبدالله  ۳۱د اګست د 
ناټو تر ته زنګ وواهه او دا یې ورته ویلي وو چې وروستۍ پایلې د 

 سرمشیزې غونډې مخکې را وباسي. 
ز کې په ویل سرمشیزې غونډې ته چې حکومت پرېکړه وکړه چې د ناټو

یا ته ېټانبر جوړېده د دفاع وزیر جنرال بسم الله خان واستوي. بسم الله خان 
ترلاسه  هنو سره ولیدل او له دواړو یې پیغامتر تلو وړاندې له دواړو نوماندانو 

یالي کېدو په صورت کې به له امریکا سره امنیتي تړون او رکړي وو چې د ب
 وله ناټو سره به د ځواکونو د وضعیت په تړاو تړون لاسلیکوي. دواړو ډاکتران

 هکړې او په داسې حال کې چې د دوی د مخالفتونو پ بسنه نه وهپر دې هم 
لاړ ؤ په درشل و  او د کورنۍ جګړې سبب بشپړ ولس په عذاب کې پروت

د ناټو د مشانو په عنوان یې ګډ لیک ولیکه او په هغو کې یې ډاډ ورکړ چې 
ناټو  هد بریا په صورت کې به د دوی هر یو له امریکا سره امنیتي تړون او ل

 وضعیت تړون لاسلیک کړي.  سازمان سره به د ځواکونو د
تر عبدالله غني او ډاک ولسمش اوباما هم په ویلز کې په خپله وینا کې د ډاکتر

تر منځ د سیاسي هوکړې یادونه وکړه او دا یې د یوه ښه خبر په توګه د ناټو 
 مشانو ته اعلان کړ. 

ښاغلي معنوي چې د ډاکتر عبدالله له لوري د رایو د پلټنې د څارنې 
مسوولیت ور سپارل شوی ؤ وویل چې که پایلې اعلان شي، و به یې نه مني. 

ه سفیر کننګهم او یان کوبېش وپوښتل چې که ځکه خو ولسمش ل
ونه له پلټنو را وتلې پایلې اعلان کړي د دوی دریځ به یې په رد او کمېسیون

یا تایید کې څه وي؟ هغوی سره له دې چې له څرګند ځواب ورکولو ډډه 
ونو یونکمېسکوله خو وې ویل چې د مشوعیت سرچینه هماغه د انتخاباتي 

ریکا سفیر ډاډ ورکړ چې دوی د پایلو د اعلان لپاره اعلان دی او بس! د ام
لازم فورمول چمتو کړی دی. د پایلو د اعلان فورمول امریکایانو وموند او 

په پای  ته وسپاره. د هغو کمېسیونهغه یې نوماندانو او د انتخاباتو خپلواک 
کې د امریکا سفیر کننګهم، د یوناما رییس یان کوبېش، د ډاکتر عبدالله د 

یم په استازیتوب وحیدالله شهراني او د ډاکتر اشرف غني د ټیم په ټ
استازيتوب محمد حنیف اتمر لاسلیکونه وکړل. نوموړی کاغذ د یان 
کوبېش لخوا ښاغلي نورستاني ته وسپارل شو. د کابینې د ریاست مساله تر 

 مهاله لا حل شوې نه وه.  هغه
 غونډې به د ولسمش بالاخره دوی توافق ته سره ورسېدل چې د حکومت

تر ریاست لاندې د کابینې غونډې بلل کېږي او د حکومت هغه غونډې 
وم ې په نمشۍ لاندې کېږي د وزیرانو د غونډریاست تر ئيه چې د اجرا

(c) ketabton.com: The Digital Library



ېـوپان کـښت کاله په تـڅلوې | 647  
 
یاده شي. د دې هوکړې له مخې د وزیرانو شورا غونډه په اونۍ کې یو ځل 

رمول هم . دغه فو او د کابینې غونډه به په میاشت کې یو ځل ترسره کېږي
امریکایانو جوړ کړی ؤ، ځکه چې اصلي متن یې په انګرېزۍ ژبه لیکل 

حضرت عمر زاخېلوال چې د ډاکتر غني په انتخاباتي ټیم کې فعال  ،شوی ؤ
مه د ولسمش د کار په دفتر کې په غونډه کې له خپل جېبه  ۹۳ؤ د سپتمبر پر 

 را ویوست او موږ ته یې ولوست. 
ه وکړه چې د راتلونکي ولسمش واکونه د اساسي قانون ولسمش ډېره هڅ

 . لیک په واسطه محدود نشيخوندي پاتې شي او د سیاسي هوکړه سره سم
سره له دې چې د انتخاباتو ګټونکی تر هغه شېبې پورې معلوم نه ؤ خو ټولو 
د ډاکتر عبدالله په شمول دا حتمي بللې وه چې ډاکتر اشرف غني به ولسمش 

 رییس شي. ئيه عبدالله به اجرا او ډاکتر
 ېپلټنې پر څرنګوالي نیوکه وکړه و  مه ډاکتر عبدالله د رایو د ۸د سپتمبر پر 

یان د ډاکتر غني پلوچې د دوی له صبر نه ناوړه ګټه اوچته شوې ده او  لوی
لیک یوازې یوه اعلامیه ګڼي. نوموړي زیاته کړه چې له درغلیو څخه هوکړه

 په راوتلي حکومت کې به ونډه وانخلي. 
د هغې ورځې په سبا د احمد شاه مسعود د وژل کېدو په تړاو د لویې جرګې 
په خیمه کې غونډه جوړه شوه، د ډاکتر عبدالله پلوي احساساتي ځوانانو په 

زي تصویرونه څیرې او را کوز کړل او تالار کې ټینګ د ولسمش کر 
حضرت مجددي یې چې د ډاکتر غني له پلویانو څخه ؤ پرېنښود چې وینا 

 وکړي. 
د واک وېش او د مهمو ګومارنو پر سر د نوماندانو تر منځ چنې وهل د 
ولسمش کرزي لپاره دېر ځوروونکي وو ځکه چې د سر په سترګو یې لیدل 

د ملکي خدماتو د اصولو سره سمه که هر  چې هغه اداره چې په ډېر زحمت

څومره په ځنډ جوړه شوې وه اوس له منځه تله او حکومتي مقامونه د متاع 
 کې د حریصو سیاسي لوبغاړو تر منځ معاملې ته رپه څېر د سیاست په بازا

اېښودل شوي وو، امریکایان له خپل لومړي دریځ نه شا ته شول او د سیاسي 
ر وکړ. له ملاتړه انکامخکې یې د پایلو له اعلان څخه  معاملې له نهایي کېدو

 وبنزډچې د امریکا د ځانګړي استازي په توګه د جېمز « مندانیل فیلد»
مه یې له ولسمش کرزي سره د لیدو پر  ۹۱ځایناستی شوی ؤ د سپتمبر پر 

لان په یو طرفه ډول پایلې اع کمېسیونمهال وویل په داسې صورت کې چې 
ې انتخابات د افغانستان د خلکو رې کار و نه لري ځکه چکړي دوی به پ

ات ټوکې مه کوه، دغه انتخاب»دی. ولسمش یې په ځواب کې وویل:  کیتلم
د امریکا اړوند دي، افغانستان بې وزله هېواد دی او عام خلک له دې وضعې 

 «ډېر ځورېږي
ه پ د هغې ورځې په سبا سیاسي او جهادي مشان د مشورې لپاره د ولسمش

اتي ابلیک په شتون کې د انتخګ ته راغلل ځکه چې د سیاسي هوکړهبلنه ار 
ه رځېدلی ؤ. ولسمش په ټینګار وویل چې کلانجو دوام ډېر د پوښتنې وړ ګ

را وړاندې شي پایلې اعلان کړي د اساسي  کمېسیوند انتخاباتو خپلواک 
د مراسم به قانون له مخې به یې نوموړی و مني او د لوړې او د واک د لېږ 

چمتو کړي. ښاغلي قانوني د ولسمش له دې نظر سره مخالفت وکړ او د 
یاف وویل: س استادد یو طرفه اعلان پایلې یې خطرناکې وبللې.  کمېسیون
که د پایلو یو طرفه اعلان وشي هېواد به په همغه ورځ بحران ته لاړ »)...( 

اره( ته راجع ته اش شي او مسوولیت به په مستقیم ډول تاسو )ولسمش کرزي
شي )...( څوک چې په دې انتخاباتو ولسمش کېږي شرعا  له هغه څخه 
اطاعت جواز نه لري، په دې کې چې دعوه وشي چا ګټلې، چا بایللې زه یوه 
میاشت بحث ته حاضر یم. خدای هم پوهېږي، اسمان هم پوهېږي او 

(c) ketabton.com: The Digital Library



ېـوپان کـښت کاله په تـڅلوې | 649  
 

 په دې« لیونه رایې نه دي کارول شويیځمکه هم پوهېږي چې آن درې م
سیاف او حضرت مجددي تر منځ لنډه لفظي شخړه هم  استادغونډه کې د 

وشوه. غونډې د ښاغلي قانوني په وړاندیز پرېکړه وکړه چې د انتخاباتو 
ته پیغام ورکړل شي چې سیاسي حل لارې ته تر رسېدو  کمېسیونخپلواک 

امخ خپایلې اعلان نه کړي. ولسمش کرزی دې پرېکړې هم له ستونزو سره م
کاوه ځکه چې د ده په وینا داسې انګېرنې یې را پیدا کولې چې ګواکي دی 
د خپل حکومت د دوام هیله لري. ځکه یې وړاندیز وکړ چې نوماندان ارګ 
ته را وغوښتل شي او دغه مجلس خبرې ورسره وکړي. له هغوی سره 

 اړیکه ټینګه نه شوه، سکرترانو یې ځواب ورکړ چې دواړه ډاکټران تیلفوني
د امریکا په سفارت کې په بېلا بېلو اطاقونو کې ناست دي او د سفارت 
مامورین د دواړو په منځ کې تګ را تګ کوي او د جوړ جاړي پر جوړېدو 

 بوخت دي. 
ره د سربېبله ورځ یو ځل بیا جهادي او سیاسي مشان پر دواړو نوماندانو 

دلکشا ماڼۍ ته را وبلل شول. ولسمش کرزي غوښتل چې غونډه دې د ده 
یا غوښتنه سیاف په بیا ب استادپه غیاب کې جوړه شي. خو د ډاکتر عبدالله او 

نوموړی د دلکشا ماڼۍ ته راغی او خپل مرستیالان یې هم را وغوښتل. په 
 ېر پرمختګ خبردې غونډه کې دواړو نوماندانو په خپلو کارونو کې د ډ

ورکړ. د دې خبرې په اورېدو د غونډې ټول برخوال ډېر خوشاله شول او 
دواړو ډاکترانو ته یې مبارکي وویله. بل لوري ته ښاغلي نورستاني پرلپسې 
له ما سره اړیکه نیوله او له ولسمش سره یې د لیدو هیله کوله. ما د تېرې 

موړی ډېر خپه شو وې ویل: ورځې د غونډې د وړاندیز کیسه ورته وکړه، نو 
 هډېره شرمناکه شوې ده. هغوی )دواړ موږ نن یا سبا لیدل غواړو دغه معامله »

نوماندان( سره جوړېدای نشي خو موږ تر دې زیات نشو معطل کېدای، که 

پایلې اعلان نه کړو موږ بې حیثیته کېږو پر دې سربېره دوستان هم غواړي 
ان دې له دوستانو نه بهرنی هموخ»ل: ترې و مې پوښت« چې پایلې اعلان شي
رځ و  د جمعې په یانېسبا ته « هوکې»کړ: ځواب یې را« او امریکایان دي؟

یو ځل بیا نورستاني زنګ وواهه او را ته وې ویل چې یوه ورځ نور به هم 
 معطل شي. 
نو د د انتخاباتي شکایتو  ورځ ډاکتر احمد یوسف نورستاني د شنبې په

د هغه فورمول له مخې چې امریکایانو  نولو پرځایوروستۍ فیصلې د اعلا 
او یوناما جوړ کړی ؤ او د امریکا سفیر، د یوناما رییس، وحید الله شهراني 
او حنیف اتمر یې په پای کې لاسلیکونه کړي وو د انتخاباتو او د رایو د پلټنو 

 او ډاکتر عبدالله د پایلې اعلان کړې. تر دې وړاندې ډاکتر اشرف غني
لیک متن په ارګ کې د ولسمش کرزي، سیاسي مشانو او  هوکړهسیاسي

 دولتي چارواکیو په حضور کې لاسلیک کړی ؤ. 
ښاغلي نورستاني ډاکتر اشرف غني احمدزی ولسمش اعلان کړ، شمېرنې 
یې یادې نه کړې، د درغلیو شتون یې ومانه خو هغه یې دومره ژور وباله چې 

ل ه زړه پورې دا چې ښاغلي نورستاني په خپاړخونه یې نامعلوم پاتې شول. پ
 ریاست مقام مبارکي وویله. ئيه اعلان کې ډاکتر عبدالله ته د اجرا

مه په ارګ  ۹۹په هغه غونډه کې چې د پایلو له اعلان وروسته د سپتمبر پر 
 ونو ټولو غړیو ګډون کړی ؤکمېسیونکې جوړه شوه او په هغو کې د دواړو 

پایلو د اعلان پر  د عبدالستار سعادت رییس کمېسیوند انتخاباتي شکایتونو 
وخت او څرنګوالي توندې نیوکې وکړې او هغه یې پر دواړو انتخاباتي 

ت موږ خپل استقلالیت او عز »بنسټونو سخت ګوزار وباله. نوموړي وویل: 
 «و نه ساتلای شو

 ولسمشر اشرف غني ته د واک لېږد 
مش سپه توګه اعلان شو، ول چې څنګه ډاکتر اشرف غني د نوي ولسمش

 شي لله کورنۍ سره ارګ ته را ولېږدو  دېکرزي هدایت وکړ چې نوموړی 
د  ه. له دې سره هممهالشيې ځای پر ځای دالحاقیه ودانۍ کې  او په

وګومارل شو چې د نوموړي امنیت ونیسي.  PPSولسمش د ساتنې ریاست 
ټولې اړوندې چارې ما مې خپل مرستیال ظاهر غوث ته دنده وسپارله چې 

تنظیم کړي او ځینې کسان د تشیفاتو په څانګه کې د نوموړي د لیدنو لپاره 
 و ګوماري. 

ه ویل چې ت ولسمش د حکومت په وروستیو میاشتو کې تقریبا  هره ورځ ما
ټول یادښتونه مې منظم او په دوسیو کې یې ځای کړم او هغه راتلونکي د 
دفتر رییس ته وسپارم. همدارنګه رسمي لیکونه لکه د بهرنیو دولتونو او 
حکومتونو د رییسانو لیکونه، د افغانستان د ولسمش لیکونه او د مطبوعاتو 

اکتر ته وسپارم. له ډ ریاست ارشیف باید په بشپړ او منظم ډول نوې ادارې
اشرف غني سره په یوه وروستۍ لیدنه کې ولسمش کرزي له هغه نه وغوښتل 
چې څوک یې د دفتر ریاست ته په نظر کې نیولي ما ته یې معرفي کړي چې 
د ارګ د ادارې د تسلیمولو مقدمات ورسره تنظیم کړم. ښاغلي غني د مالیې 

ه ما ته معرفي کړ. تر دوو پ وزارت پخوانی معین ښاغلی عبدالسلام رحیمي
زیاتو غونډو کې چې ما له ښاغلي رحیمي سره درلودې د ارګ اداره مې 
نوموړي ته معرفي کړه او پر هغه څه چې باید پوهېدلی وای ورته تشېح مې 
کړل. ورته ومې ویل چې یو ارزښتناک شی چې په منظم ډول مې په دوسیو 

 لیدنو یادښتونه دي. کې درته ایښي زموږ د بهرنیو او کورنیو 
د دولتي ادارې له جوړېدو سره موازي د ارګ د مسوولینو یادښتونه هم بشپړ 
شوي وو. ما د پخوانیو د دفتر رییسانو یادښتونه هلته و نه لیدل. د ښاغلي 

جاوېد لودین د دورې یادښتونه لږ پیدا شول او د ښاغلي داودزي د دفتر 
او هغه څه چې په هغو کې مې ریاست د دورې یادښتونه منظم شوي وو 

وموندل په دوسیو کې مې منظم کړل. ولسمش ټینګار کاوه چې د دې 
یادښتونو یوه کاپي د بهرنیو چارو وزارت ته هم واستوم خو دغه فرصت مې 

 ترلاسه نه کړ. 
د ډاکتر اشرف غنی مېرمنې او د کورنۍ نورو غړیو د ارګ د لیدو پر مهال له 

چې د دوی د استوګنې ځای کوټي باغچه و ټاکو.  دې سره علاقه ښودلې وه
دغه وړوکې ماڼۍ چې د امیر عبدالرحمان خان پر مهال جوړه شوې وه او 
نوې یې د بیا رغاونې چارې سر ته رسېدلې وې په ارګ کې زموږ د ټوکرۍ 
د ګل حیثیت درلود، موږ آن لوحې هلته ایښې وې چې څوک یې نقاشي 

ه متر بلو ګانو ښکلیو شویو دېوالونو ته تر یو شویو او په میناتوري شویو تا
زیات ور نژدې نشي. دې غوښتنې زه حیران کړم ځکه چې موږ د حامد 

 کرزي له ساده او بې تکلفه ژوند سره بلد وو. 
په یوه ځانګړې لیدنه کې مې خپل درې تنه مرستیالان او د بېلا بېلو څانګو 

د  وندې بېلا بېلې ادارې،رییسان ښاغلي رحیمي ته ور وپېژندل. د ارګ اړ 
کنډک، د ولسمش  Bد محافظت له لسم ریاست نه تر  چارواکویو جګپوړ

د محافظت ریاست، د مطبوعاتو څانګه، خدمات او نور مې نوموړي ته ور 
 وپېژندل. 

ډاکتر اشرف غني آن د لوړې تر مراسمو وړاندې د ارګ په سلامخانه کې 
سوونو کسانو سره لیدل. حامد کرزي  لویې غونډې را بللې او هره ورځ یې له

پخوا د خپل کور کالي او سامانونه په کارتنونو کې ځای پر ځای کړل او 
ل و اوسني استوګنځي ته یې چې په پیل کې د ده د دفتر په توګه په پام کې نی

دې ودانۍ چې پخوا د ملګرو ملتونو د  شوی ؤ په لېږدولو پیل کړی ؤ. 

UNDP  ړه ړي د استوګنې لپاره جوچې د نوموسره ۍ هغه ودان ددفتر پکې ؤ
توپیر درلود. ولسمش د هغه ودانۍ د جوړولو  هاسمان ترځمکې  لهشوې وه 

چارې پخپله څارلې. نوموړې ودانۍ د سردار محمد داود خان د کور پر 
ځای جوړه شوې وه، تقریبا  ټول سامانونه او وسایل یې له بهر نه را وړل شوي 

لسمش کرزي د خپل حکومت په وروستیو ورځو کې او کارول شوي وو. و 
 ي. ودانۍ ته نه ورځ موږ له دې پرېکړې خبر کړو چې دغې خپله کورنۍ او

نه  ې دې پرېکړېلپډېره هڅه وکړه چې حامد کرزی له خډاکتر اشرف غني 
ا به یې ینشئ تاسو دلته را که »وویل:  را وګرځوي، بالاخره یې نوموړي ته

 «. جنرال دوستم او یا ډاکتر عبدالله له ما نه غصب کړي
د ماڼيو جګړه هغه وخت پيل شوه چې د لوړې د مراسمو او د واك تر لېږد 

وال كسان د صدارت انګړ ته ننوتل ه ورځ وړاندې د جنرال دوستم وسلهيو 
د ولسمش د  احاطهره ماڼۍ او او دفترونه يې ونيول. د صدارت مشهو 

يالانو د كار ځاى ؤ، ډاكتر عبدالله چې د نوي جوړ شوي اجرائيه مرست
رياست پست مسوول ؤ له صدارت پرته يې بل ځاى د خپل دفتر لپاره ونه 
موند، سره له دې چې د مرمرينې ماڼۍ وړانديز يې ورته كړى ؤ خو هغه يې 
نه وه خوښه شوې، د جنرال دوستم دغه عمل د ډاكتر عبدالله د خپګان سبب 

تر دې چې هغه پرېكړه وكړه چې د لوړې مراسم ترسره نه كړي. خو د  شو
ولسمش كرزي په منځګړيتوب او هڅو هغه دې ته چمتو شو چې د لوړې 
په مراسمو كې ګډون وكړي. د واك له لېږد وروسته د اختر ورځې 
راورسېدې. د اختر په ورځو كې ولسمش كرزي د تقاعد شوي ولسمش لپاره 

ې وښودله او د هغو يې ډېرې ستاين ماڼۍ ډاكتر عبدالله ته ورنوې جوړه شوې 
 ورته وكړې.

اصطلاح دواړه پښې په يوه موزه  هله هغې ورځې وروسته پ رییسرائيه اج
كې ننه ايستې تر څو له ډاكتر اشرف غني نوي ولسمش نه دغه ودانۍ ترلاسه 

كېښود. كه څه هم ولسمش كرزي « سپېدار ماڼۍ»كړي او نوم يې پرې 
غوښتل چې ياده ودانۍ افغانستان ته د بهرنيو دولتي او حكومتي مشانو د 

شانو مسفر پر مهال دولتي مېلمستون شي، خو هم د ملي يووالي حكومت د 
د هغوى د كش او فش او دبدبې اشتها زياته!  پخوانیوشمېر زيات ؤ او هم تر 

ويجاړې شوې ودانۍ چې بېرته جوړې شوې او نوې جوړې له همدې ځايه 
 .ېشوې ماڼۍ د هغوى لپاره كافي نه و 

مه د سلامخانې په ماڼۍ كې د لوړې مراسم ترسره  ۹۱بالاخره د سپټمبر پر 
شول. د ملي يووالي حكومت لوېديزوالو په ځانګړې توګه امريكايانو جوړ 

و څه آن له ټيټ پوړي یوكړى ؤ خو د لوړې په مراسمو كې د دوى له جګپوړ
كسانو څخه هم له بهره څوك نه وو راغلي. كه څه هم د دې مراسمو د تنظيم 
د چارو مسووليت د ډاكتر مدبر پر غاړه ؤ خو د ولسمش هغه ښه نه اېسېدو 

ته  م فاروق وردګد پروګرام چلول، انانسري او د چارو تنظيم يې ډاكتر غلا 
وردګ په لومړي پړاو كې د ډاكتر زلمي رسول له پلويانو  یسپارلي وو. ښاغل

 څخه ؤ خو په دوهم پړاو كې له ډاكتر اشرف غني سره يو ځاى شو.
په هغو كې دوه ټكي ځاى  لنډه وينا ما ليكلې وه، ما قصدا   د ولسمش كرزي

كه ما هغه تجربه چې نن يې لرم د كار په پيل كې »كړي وو: يو دا چې 
ور با»او بل دا چې « رې به مې په بل ډول مخ ته وړې وېدرلوداى ډېرې چا

د  «مې دى چې افغانستان به له صفر نه د پيل ترخه تجربه بيا تكرار نه كړي
تجربې په مساله كې زما له امريكا سره اړيكې د بازار اقتصاد او ... په نظر 

 كې وو.

توب  د غبيله امريكا سره اړيكې د طالبانو د رژيم له رانسكورېدو وروسته 
دوستانه شوې وې، له هغو ټولو تجربو وروسته، نیک ګومان، تر بريده په 

ډاكتر غني بايد له هغه ټكي نه پيل كړې واى چې موږ هلته رسېدلي وو او 
له صفر نه د پيل په باب، دا لومړى ځل ؤ چې په ارګ كې ناست واكمن له 

پاره. دغه كار سمش ته سبهرني فشار پرته د انتخاباتو په پايله كې واك نوي ول
زموږ له پېښو په ډك تاريخ كې بې سابقې ؤ. په هغه تاريخ كې چې د واك 

 لپاره له كودتاؤ او وژنو او ړندولو ډك ؤ.
درشاه په نا فترونو نه پيل وكړ، اعليحضرتموږ په ارګ كې له كانتينري د

ه لپار  چور شوي ارګ كې كار پيل كړ او ... ځكه خو دغه د واك لېږد د هېواد
ډېر ښه پيل كېداى شو. ځكه د لومړي ځل لپاره روغه اداره په ډېره خوښۍ 

 او د بشپړې همكارۍ په روحيه نوي واكمن ته سپارل كېدله.
ډاكتر اشرف غني احمدزى د قاضي القضات ترڅنګ ودرېد مراسم يې 
ترسره كړل. ورپسې د نوموړي مرستيالانو او بيا ډاكتر عبدالله او مرستيالانو 

 ې د لوړې مراسم ادا كړل.ي
د يادونې وړ ده چې د تاجكانو د استازي د تش ځاى د ډكولو لپاره د ډاكتر 

ال یتاحمد ضيا مسعود د ولسمش د مرس غني د مشتابه په ټيم كې وروسته
له واكونو او تشيفاتو سره په ښې حكومتولۍ كې د نوموړي د استازي په 

رسره كړل. نوموړى له څه مودې توګه وټاكل شو او د لوړې مراسم يې ت
 وروسته د ولسمش لخوا له دندې ګوښه كړاى شو.

د سلامخانې په ماڼۍ كې د مېلمنو شمېر ډېر ؤ، د مراسمو له پايته رسېدو 
وروسته د ګلخانې ماڼۍ په لور چې د ولسمش دفتر هلته ؤ پلي روان شوو. 

وي ولسمش ته ور لويه ډله همغه لوري ته روانه وه، هر چا هڅه كوله ځان ن
ورسوي، جنرال عبدالرشيد دوستم له معذرت غوښتلو سره په بيړه زه له مخې 

څنګ ته كړم او د ډاكتر غني ترڅنګ يې ځان ته ځاى وكړ. د ولسمش دفتر 
ونو هلېز دد دومره كسانو د ځايولو ظرفيت نه درلود، يو شمېر د ګلخانې په 

س كې په لا اوږدې تسبيح كې انتظار پاتې شول، مولوي تره خېل محمدي 
وكړه او ولسمش كرزي په دواړو لاسونو چوكۍ وړاندې كش كړه له  دعا

 ډاكتر غني يې وغوښتل چې پر هغو كښېني.
كله چې ولسمش كرزي خداى پاماني وكړه او غوښتل يې له ارګه ووزي 

ې ويل چې تر نوي كوره درسره ډاكتر اشرف غني ورسره ملګرى شو او و 
كوم. لاندې د ګلخانې ماڼۍ د دروازې مخې ته خدماتي  تیاملګر 

كاركوونكي، د ارګ د تشيفاتو د ځانګړي كنډك سرتيري او د ولسمش 
د محافظت ساتونكي له ولسمش كرزي سره چې نور پخوانى ولسمش 

 کېۍ ماڼ سنګيخداى پاماني وكړه. زه شوى ؤ له اوښكو په ډكو سترګو 
ې ن مې راټول كړل، د موټرونو كيلي ګانخپل دفتر ته راغلم، شخصي شيا

مې ادارې ته وسپارلې په خدمتي موټر كې خپل كور ته راغلم د آرامۍ 
 هم اتلونكې په انتظار وم كه هر څوعجيب احساس مې كاوه، د ښې ر 

انتخاباتي لانجې، د ملي يووالي حكومت معامله او د دغه حكومت د 
 راتلونكې په باب دې ډېر مشانو شخصيت چا ته اجازه نه وركوله چې د

 ښه ګومان وكړي.
څو ورځې وروسته خبر شوم چې د ارګ د جګپوړيو او ټيټ پوړيو 
مامورينو د لرې كولو لړۍ پيل شوې وه. نوې ادارې هغه كسان بې 
برخليكه كورونو ته استول چې د اداري اصلاحاتو او ملكي خدماتو له 

 درې كلونو پورې د ملكي ازموينو وروسته په دندو ګومارل شوي وو او تر
. نوې واىګوښه او يا تبديل شوي نه  باید خدماتو د قانون له مخې هغوى

ه يو ر ه دا پرېكړه وكړه چې د رياست دفتر او د چارې اداړ ادارې ډېره په بي

له بل سره مدغم كړي، هغه كار چې ډېره ګډوډي او سرګرداني يې جوړه 

  نكړاى شوه. كړه خو د دې كرښو تر ليكلو پورې يې عملي
لومړۍ كاري ورځ امنيتي تړون لاسليك كړ. د تلويزيون  پهنوى حكومت 

له لارې د دغه ذلت نه ډكې نندارې ليدلو ډېر ځورولم. ما د دغه ډول 
تړون او دغه ډول لاسليك په مخالفت كې مبارزه كړې وه او څو ځله مې 

و تورونو اره قربانيو، څوم چې پهوخت ولسمش ته ور ياده كړې وه،  د
ول په دغه ډ وه زغملو مو چې د هېواد عزت او خپلواكي ساتلې سپكاويو

اداره او دې ډول نوماندانو به ډېره ګرانه وي چې خوندي دې پاتې شي، 
خو يوازې دا نه وه داناروراباكر د امريكا د كانګرس غړى چې په 

نوع مافغانستان كې د اختلافونو په ايجادولو بوخت ؤ او په همدې سبب م
الدخول ګرځېدلى ؤ افغانستان ته راغى او په داسې حال كې چې پكول 
يې پر سر ؤ په عزت او احترام يې هركلى وشو او د ملي يووالي حكومت 

 له مشانو سره يې وكتل.
متيوروزنبرګ چې د ژورناليست په نوم په استخباراتي چارو بوخت ؤ د 

شوى ؤ په احترام  نظام په تخريب د ليكنو په سبب له هېواده شړل
 افغانستان ته راوبلل شو.

امنيتي تړون لاسليك شو، امريكا په عملياتو كې په بشپړې آزادۍ پوځي 
اډې لاسته راوړې. زندانونه يې بېرته فعال شول. خو جګړه پايته ونه 
رسېده، فقر زيات شو، هغو ځوانانو چې د طالبانو له دورې وروسته يې 

واده تېښتې ته اړ شول. لوېديزو هېوادونو لوړې زده كړې كړې وې له هې
 آن په خپلو سفارتونو كې د ويزو د اجرا څانګې وتړلې.

دى. خو په وروستيو معلوماتو كې چې ما  ډېر اوږد کمتاسفانه دغه لړلي
له ارګه ترلاسه كړي دي هغه دوسيې چې ما په خپل دفتر كې اېښې وې 

 ې چې كودتا شوې وي.چا يې پاڼه نه ده اړولې. لكه په افغانستان ك
په دې ډول يو ځل بيا افغانستان يو لوى چانس چې لاسته ورغلى ؤ بيا له 
لاسه وركړ بيا يې له صفر نه پيل وكړ ان تر دې هم بدتره ګړندى شاته 

 وګرځېد.

 اغب خان داوود محمد سردار د – پغمان. سره( خُرم عبدالغفور) پلار خپل له

 

 

 

 

 

 

 

 

 نهېم پروان -کور - ماشومتوب

(c) ketabton.com: The Digital Library



ېـوپان کـښت کاله په تـڅلوې | 661  
 

 
 سره ټولګیوالو له - 2119  - کال – سهېل استقلال

 
 سره جان احمد حاجي له لاره په پېښور د: سیمه ځدرانو د

 سره ټولګیوالو له – واټ ژرمن سن – پاریس

 
 سره ټولګیوالو له – کې جریان په سفر يلمع یوه د – ژنیو

 غونډه قبرس د

 
 سره ګډونوال بل یو غونډې د او جاوید عبدالاحمد پوهاند له – غونډه قبرس د

 کې پېښور په جلسه ټولنې د وحدت ملي او سولې د

 
 پېښور - نشترهال – غونډه ټولنې د وحدت ملي او سولې د

  هسر  همت قاسم محمد ډاکټر له – ځاځي – کې لار په( شګه سپینه) غنډ الفتح د

 
 یلانيګ حامد سید له – لار په کابل د لپاره مذاکرې د سره طالبانو له – سرخرود

 سره اکبرزي وکیل او

  1332 کال – ورځ وروستۍ کنفرانس بن د

 
  1332 کال – ورځ وروستۍ کنفرانس بن د

 سره اهرظ مصطفی او خان عطاالله حاجي له –ماڼۍ پترستبرګ –کنفرانس بن د

 
  سره محصلینو له کال لومړي د حقوقو د – پېښور ـ پوهنتون افغان

 شریف مزار – نوروز کال 2122 د – غونډه څلورمه هیأت ءامنا د 

 
 پرانیسته نندارتون هیو  د لخوا وزارت هنګفر  او اطلاعات د

 بروکسل – مهال پر غونډې اړخیزې درې د سره پاکستان او امریکا له – کور سفیر د امریکا د کې ناټو په

 

 
 یرسپ ډیویډ کې عکس په) بروکسل – مهال پر تفریح د غونډې اړخیزې درې د

 (کېږي لیدل هم

(c) ketabton.com: The Digital Library



ېـوپان کـښت کاله په تـڅلوې | 669  
 

 
 ماڼۍ ګلخانه – کې دفتر په ولسمش د غونډه یوه سره سفیر او قوماندان له امریکا د

 

 
 له رورت د رباني استاد د – مخه د پرواز تر ته کابل ملاقات، سره اوباما بارک له

 وروسته پېښې

 د ملاقات شپې نیمې د سره اوباما بارک له کې حرمسرای په ارګ د

 مهال پر کولو امضا د قرارداد ستراتيژیک

 
 لکا – کې هاوس بلیر په ماښامنۍ شوې جوړه خوا له کرزي ولسمش د

 (يکو  تبادله نظر د سره کرزي حامد له نسکيیژ بیګنیوبرز ) 1321

 کې دفتر په ده د سره کرزي ولسمش له

 
 دیوان امیري - کتنه سره امیر له قطر د

 د .ملاقات سره کننگهم سفیر او ډوبنز جیمز استازی خاص امریکا د

 .دفتر کار د ولسمش

